
Persidangan bermula jam 9.30 pagi. 
 
YB Speaker mengetuai Persidangan. 
 
DOA. 
(Jurutulis membaca doa). 
 
Jurutulis : TITAH DULI YANG MAHA MULIA SULTAN JOHOR 
 
YB Speaker : Bismillahirrahmaanirrahim. Allahu Akbar, Allahu Akbar, Allahu Akbar. (Bacaan 
selawat). Assalamualaikum warahmatullahi wabarakatuh dan salam sejahtera.   
 
Ahli-Ahli Yang Berhormat, pagi ini kita akan memulakan Mesyuarat Kedua Bagi Penggal 
Persidangan Pertama Dewan Negeri Johor Yang Ke-15.  Selaras dengan peruntukan di 
bawah Fasal 26 Bahagian Kedua Undang-Undang Tubuh Kerajaan 1895, Duli Yang Maha 
Mulia Tuanku berkenan bertitah kepada Dewan Negeri pada pagi ini.  Bagi membolehkan 
kita menyambut keberangkatan tiba Duli Yang Maha Mulia Tuanku di hadapan Tangga 
Agung bangunan ini, maka saya tangguhkan persidangan ini sehingga jam 10.30 pagi. 
 
Persidangan ditangguhkan pada jam 9.35 pagi. 
 
Persidangan disambung semula pada jam 10.30 pagi. 
 
YB Speaker :  Ahli-Ahli Yang Berhormat, Persidangan disambung semula. Sukacita saya 
memaklumkan bahawa Duli Yang Maha Mulia Tuanku akan berangkat masuk sebentar lagi. 
 
Ahli-Ahli Yang Berhormat, Duli Yang Maha Mulia Tuanku. 
 
Jurutulis : Ampun Tuanku, Mufti Negeri Johor mohon perkenan bacaan doa. 
 
DOA PEMBUKAAN PENGGAL PERSIDANGAN. 
(Mufti Negeri Johor baca doa). 
 
YB Speaker : Ahli-Ahli  Yang  Berhormat,  Duli  Yang  Maha  Mulia  Tuanku  berkenan  
bertitah kepada Dewan Negeri. 
 
DYMM Sultan Johor : Terpanjang sikit pula ucapan saya. Assalammualaikum    
warahmatullahi    wabarakatuh. Bismillahirrahmaanirrahim.   Dengan   nama   Allah, Yang   
Maha   Pemurah   lagi   Maha Mengasihani. Segala  puji  bagi  Allah,  Tuhan  pentadbir  
seluruh  alam.  Selawat  dan  salam, kepada  junjungan  besar  kita  Nabi  Muhammad,  
semulia-mulia  Rasul serta  keluarga  dan para sahabatnya sekalian.  
 
Alhamdulillah bersyukur saya kepada Allah SWT kerana dengan limpah kurnia dan izin-Nya 
dapat saya hadir merasmikan Pembukaan Penggal Persidangan Pertama Bagi Dewan 
Negeri Johor Yang Ke-15 pada pagi yang mulia ini. 
 
Saudara-saudari sekalian, terlebih dahulu saya ingin mengucapkan tahniah kepada semua 
56 Ahli Dewan Negeri Johor yang telah dipilih di dalam Pilihanraya Negeri yang lalu. Saya 
juga merakamkan ucapan terima kasih kepada semua Ahli Dewan Negeri penggal yang 
lepas yang telah menabur bakti untuk rakyat dan negeri Johor.  
 
Pada penggal ini, saya harap banyak perkara dapat dijalankan dengan mudah dan lancar 
kerana kerajaan mempunyai majoriti yang besar. Namun begitu juga, ini bukan bermakna 

kerajaan boleh berbuat sesuka hati kerana saya akan meneliti setiap perkara yang hendak 
dilaksanakan. Saya juga berharap tidak ada lagi rebutan kuasa sehingga tamat tempoh lima 
tahun bagi penggal ini. Hentikan semua kempen politik kerana sekarang adalah masa untuk 
bekerja dan tunaikan segala janji yang telah dibuat dahulu. 
 
Dengan penyertaan lebih separuh muka baru, dengan ramai pemimpin muda, saya harap 
setiap Ahli Dewan akan bekerja lebih semangat dan membawa banyak buah fikiran yang 
bernas.  Suka saya ingatkan bahawa Dewan Negeri Johor yang mulia ini, mempunyai 
peraturan yang wajib dipatuhi. Oleh itu, setiap Ahli mestilah menjaga adab, tingkah laku dan 
tatatertib semasa di Dewan ini.  Saya harap Speaker Dewan yang baru ini atas, akan 
bersikap tegas dan berani.  Jika ada mana-mana Ahli Dewan yang melanggar peraturan, 
jangan teragak-agak untuk ambil tindakan.  Suka juga saya ingatkan bahawa setiap Ahli 
Dewan wajib hadir dalam semua Persidangan kerana ini adalah tugas awak semua sebagai 
Ahli Dewan Negeri Johor.  Pastikan jangan ada yang ponteng. 
 
Saudara-saudari sekalian, tahniah juga saya ucapkan kepada Yang Amat Berhormat 
Menteri Besar yang baharu, Datuk Onn Hafiz bin Ghazi dan barisan Ahli Majlis Mesyuarat 
Kerajaan yang telah dilantik.  Bersandarkan kepada kehendak rakyat yang mahukan 
penglibatan orang muda, saya telah melantik lebih 70% Ahli EXCO yang berumur di bawah 
50 tahun, malah terdapat lima EXCO yang di bawah 40 tahun.  Saya berharap dengan 
gabungan ahli EXCO pelbagai usia, taraf pendidikan dan pengalaman kerja mereka akan 
bergerak lebih bertenaga untuk membawa kemajuan dan kecemerlangan negeri Johor.  
Saya akan memerhati dan menilai prestasi kerja setiap EXCO dan saya akan membuat 
pertukaran jika ada yang gagal untuk memikul tugas yang diberikan. 
 
Suka saya ingatkan kerajaan mesti mempunyai kewangan yang kukuh.  Jika kewangan kita 
yang lemah, maka kerajaan sukar untuk berikan perkhidmatan yang terbaik pada rakyat.  
Ingat pesanan saya, jangan belanja lebih daripada apa yang kita kutip, jika dapat hasil 
RM10.00 janganlah belanja RM12.00 tetapi hanya belanja RM8.00 sahaja dan lebihnya 
dibuat simpanan untuk waktu susah atau kecemasan.  Saya faham tentang perbelanjaan 
besar yang terpaksa dibuat pada tahun lepas akibat COVID, namun selepas ini kerajaan 
mesti berbelanja dengan lebih berhemah.   
 
Saya juga ingin menggesa kerajaan persekutuan memberi peruntukan yang lebih banyak 
kepada negeri Johor kerana setiap tahun hampir RM13 bilion hasil persekutuan yang telah 
dikutip di negeri ini.  Saya merasa amat sedih dengan keadaan bangunan persekutuan yang 
tidak diselenggarakan dengan baik seperti Hospital Sultanah Aminah, Hospital Sultan Ismail 
dan Kompleks CIQ Sultan Iskandar.  Kemudahan pusat transformasi bandar atau UTC juga 
perlu ditingkatkan dengan sistem penyampaian yang lebih cekap dan keadaan yang selesa.   
 
Saya menyeru kerajaan persekutuan agar segera tunaikan janji untuk menaikkan taraf 
Lebuhraya Utara Selatan kepada 6 lorong dan Lebuhraya Senai-Desaru menjadi 4 lorong. 
Perkara ini lihatlah sendiri juga keadaan-keadaan jalan-jalan persekutuan yang rosak dan 
berlubang-lubang contohnya Jalan Johor Bahru ke Mersing yang membahayakan pengguna 
jalan raya. Saya rasa seolah-olah negeri Johor ini di anaktirikan walhal Johor adalah antara 
penyumbang utama ekonomi negara.  Jangan sampai rakyat Johor mendesak untuk keluar 
dari Malaysia, mungkin Johor akan lebih maju jika berdiri di atas kaki sendiri. 
 
Saudara-saudari sekalian, sejak tahun 2013 hingga 2018, negeri Johor menduduki tempat 
pertama bagi jumlah pelaburan di Malaysia. Keadaan politik yang stabil pada ketika itu telah 
membawa banyak pelaburan di Iskandar Malaysia dan Pengerang.  Namun, sejak tahun 
2019 sehingga kini nilai pelaburan di negeri Johor semakin merosot.  Mengapa perkara ini 
terjadi?  Puncanya bukan kerana virus COVID tetapi punca utama yang saya nampak 
adalah virus iri hati dan cemburu kepada negeri Johor.  Ada pelabur yang hendak 
membangunkan ladang solar terbesar di Pengerang namun kerajaan persekutuan 

mengenakan sekatan dengan alasan tiada kuota.  Ada pelabur hendak membangunkan 
pusat tenaga dan pelabuhan laut dalam di perairan Muar, namun ada pula monyet yang 
melompat-lompat. Tidak tahu pembangunan dibuat sedangkan projek tersebut akan 
memberikan peluang pekerjaan baharu yang lebih terjamin kepada penduduk tempatan.  
 
Jika keadaan ini berterusan, maka jangan mimpi untuk menarik pelaburan yang besar ke 
negeri Johor ini. Oleh itu, suka saya ingatkan kepada kerajaan saya, buatlah perubahan 
yang berani demi untuk kepentingan rakyat dan negeri ini. Saya juga menggesa kerajaan 
untuk melaksanakan projek pembangunan infrastruktur di Johor seperti high speed rail dan 
lebuhraya baharu kerana ia akan memberi limpahan ekonomi kepada pembekal dan 
kontraktor tempatan serta membuka peluang pekerjaan kepada penduduk setempat.  Ingin 
saya tegaskan bahawa kerajaan negeri tidak akan lagi memberikan hakmilik tanah kepada 
persekutuan tetapi mana-mana projek persekutuan di Johor hanya akan diberi tanah rizab 
untuk tujuan yang hendak digunakan.   
 
Saudara-saudari sekalian, semua pihak sama ada kerajaan atau pembangkang perlu 
bekerjasama bagi menarik lebih banyak pelabur untuk menjalankan perniagaan di negeri ini.  
Selain daripada membuat promosi, kerajaan perlu mengurangkan karenah birokrasi atau red 
tape yang mudahkan urusan pelabur untuk memulakan perniagaan.  Dasar dan polisi 
kerajaan juga mestilah konsisten dan tidak berubah-ubah mengikut acuan politik.  Saya 
menyeru kerajaan persekutuan supaya jangan buat keputusan mengikut selera sendiri, 
fikirkan kesan dan akibatnya kepada negeri-negeri.  Sebagai contoh, lihatlah program 
Malaysia My Second Home (MM2H) pada asalnya dahulu kerajaan bersungguh-sungguh 
menggalakkan orang luar untuk datang tinggal dan melabur di sini. Namun, apabila 
pentadbiran kerajaan bertukar, segala dasar dan polisi turut diubah sesuka hati.  Tindakan 
ini telah menyebabkan pembangunan-pembangunan hartanah di Johor menjadi terencat 
dan pelabur luar hilang keyakinan. Pesanan saya kepada kerajaan persekutuan, jika hendak 
tidak boleh membantu, janganlah pula menyusahkan negeri. Saya berharap kerajaan 
persekutuan akan memperkenalkan semula dasar yang mesra pelabur dan diberikan insentif 
yang menarik untuk merancakkan kembali pelaburan di negeri Johor seperti pengecualian 
cukai, duti dan sebagainya.   
 
Saya juga menyeru kepada kerajaan agar segera merancang dan bertindak supaya lebih 
banyak rumah mampu milik dibina sesuai dengan kemampuan rakyat di negeri ini.  Kerajaan 
perlu juga mengawal kualiti kerja dan binaan pemaju-pemaju perumahan serta memastikan 

setiap projek itu disiapkan mengikut tempoh jadual yang ditetapkan.   

 
Saudara-saudara sekalian, setelah 30 tahun, negeri Johor masih belum menjadi tempat 
tumpuan pelancong, apa yang saya nampak Johor hanya menjadi tempat laluan sahaja bagi 
pelawat dari Singapura untuk ke negeri lain.  Oleh itu, saya harap EXCO yang berkenaan 
bekerja lebih kuat. Saya juga tidak mahu kawasan pelancongan diswastakan kerana pihak 
swasta hanya mementingkan keuntungan. Lihatlah apa yang terjadi kepada Air Terjun Kota 
Tinggi, Gunung Ledang dan Jeti Kukup. Mereka telah gagal untuk membayar pulangan 
kepada kerajaan.  Namun apabila kerajaan beri notis tuntutan untuk dikeluarkan dan 
tindakan pembatalan diambil, kerajaan pula yang disaman. Sistem yang lemah seperti ini 
mesti ditukar.   
 
Rakyat juga ingatkan supaya menjaga kebersihan, segala bungkusan makanan yang 
dibawa datang hendaklah dibawa balik atau dibuang di tempat yang disediakan, jangan jadi 
pengotor, kerajaan saya bukan kerajaan pungut sampah. Pihak Berkuasa jalankan tugas 
semua.   
 
Saudara-saudari sekalian, saya mahu kerajaan negeri bergerak tanpa kepentingan politik. 
Oleh itu, segala projek kerajaan hendaklah disebut sebagai Projek Kerajaan Johor bukannya 
Projek Kerajaan Barisan, Perikatan atau yang lain-lain.  Bantuan kerajaan juga hendaklah 

dibuat melalui jabatan kerajaan, pejabat daerah, penghulu dan ketua kampung supaya ia 
tidak berbau politik.   
 
Saya juga menyeru agar pelantikan Ketua Kampung tidak dikaitkan dengan mana-mana 
parti politik.  Pelantikan Ahli  Majlis Tempatan juga hendaklah dibuat dengan teliti dan 
mengambil kira taraf pendidikan, kepakaran dan pengalaman kerja bukan ikut jawatan parti 
politik.  Tugas mereka adalah untuk memberikan pandangan sahaja bukan keputusan 
mengikut kontrak kerja.  
 
Saya menyeru kepada semua Pihak Berkuasa Tempatan supaya meningkatkan tahap 
kebersihan, keceriaan dan kemudahan riadah di kawasan masing-masing. Setiap Majlis 
hendaklah menyediakan laluan perjalanan kaki yang sempurna di kawasan bandar dan 
laluan basikal di kawasan pinggir bandar untuk tujuan rekreasi.  Yang mana saya nampak 
sekarang, berbasikal di lebuhraya, jangan salahkan orang, lain kali kalau ada accident.  
 
Suka saya ingatkan bahawa kerajaan Johor telah mengharamkan elektronik atau vape sejak 
tahun 2016.  Oleh itu, semua permohonan lesen jualan atau kilang pengeluaran vape 
janganlah dilayan.  Malah Singapura juga telah mengharamkan penggunaan vape di negara 
itu sejak tahun 2018.   
 
Suka saya ingatkan bahawa had umur minimum untuk layak menjadi Ahli Dewan Negeri 
adalah masih kekal 21 tahun kerana pindaan Enakmen yang dibuat pada 6 Januari 2022 
yang lalu, saya belum beri persetujuan.  Pada hemat saya cadangan menurunkan ... sensitif 
ke? 
 
Pada hemat saya, cadangan menurunkan had umur minimum tersebut adalah tidak selari 
dengan hala tuju kerajaan yang mahukan pemimpin berkualiti tinggi dan cukup ilmu 
pengetahuannya.  Namun begitu, saya tetap menyokong pemberian hak mengundi kepada 
berusia, golongan berusia 18 tahun ke atas.  Tetapi untuk menjadi Ahli Dewan, saya rasa 
mereka masih belum sesuai.   
 
Saya menyeru kerajaan agar banyakkan program untuk golongan belia supaya mereka tidak 
hanyut dipengaruh oleh budaya yang rosak, fahaman yang liberal dan akidah yang 
terpesong.   
 
Semua pihak mesti ingat tentang kuasa-kuasa negeri, yang termaktub di dalam Perjanjian 
Persekutuan Tanah Melayu 1948 dan 1957. Jangan buat keputusan sesuka hati. Saya 
sangat kecewa dengan tindakan kerajaan persekutuan membatalkan Rayuan Tuntutan Batu 
Puteh pada tahun 2018. Perdana Menteri ketika itu telah membuat keputusan sendiri 
setelah dia mengarahkan Peguam Negara cuti berehat dan ketika itu belum lagi, kabinet 
belum lagi dibentuk.  Kerajaan Johor juga langsung tidak dirujuk sedangkan keputusan itu 
melibatkan tanah dan kedaulatan negeri Johor.  Oleh itu, saya mahu kerajaan bertindak 
tegas terhadap individu ketika itu yang telah melanggar kuasa negeri, malah sekiranya 
kuasa negeri telah dicabuli maka Perjanjian Persekutuan itu boleh dianggap terbatal dengan 
sendirinya dan Johor bukan lagi sebahagian dari persekutuan.   
 
Saudara-saudari sekalian, ucapan saya ni agaknya panjang sikit tapi saya cuba short cut.  
Saya menyeru kepada semua pihak agar sentiasa berganding bahu, bekerjasama, 
bermuafakat demi untuk kemakmuran negeri dan kesejahteraan rakyat.  Marilah kita berdoa 
semoga negeri Johor akan kekal selamat, maju dan makmur dan seluruh rakyatnya hidup 
bersatu padu, aman dan sentosa. Ini kepada semua Bangsa Johor.  
 
Akhir kata, dengan lafaz bismillahirrahmaanirrahim, saya dengan sukacitanya saya 
merasmikan Persidangan Penggal Pertama Bagi Dewan Negeri Johor Yang Ke-15.  

Sekian, wabillahi taufik walhidayah, wassalammualaikum warahmatullahi wabarakatuh. 
 
Sekejap, ada lagi sikit aje. Saya melantik Tunku Mahkota sebagai Pemangku Raja.  Saya 
ingin nak berehat sekejap.  Terima kasih. Mulai hari ini. Terima kasih. 
 
YB Speaker :  Ampun Tuanku, adalah patik Speaker dan Ahli-Ahli Dewan Negeri merafak 
sembah menjunjung kasih di atas perkenan Duli Yang Maha Mulia Tuanku berangkat ke 
Dewan yang mulia ini dan bertitah merasmikan Pembukaan Penggal Persidangan Pertama 
Bagi Dewan Negeri Johor Yang Ke-15.   
 
Ahli-Ahli Yang Berhormat dan dif-dif sekalian, Duli Yang Maha Mulia Tuanku akan berangkat 
meninggalkan Dewan ini. Dijemput Ahli-Ahli Yang Berhormat dan dif-dif sekalian beredar ke 
Dewan Banquet. Maka saya tangguhkan persidangan ini sehingga hari Ahad, 19 Jun 2022 
jam 9.30 pagi.  
 
Persidangan ditangguhkan pada jam 11.00 pagi. 
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  10 
 

 

 
PENYATA RASMI 

 
MESYUARAT KEDUA (PEMBUKAAN RASMI)  
BAGI PENGGAL PERSIDANGAN PERTAMA 

DEWAN NEGERI JOHOR YANG KE-15 
 

          HARI KEDUA                             AHAD, 19 JUN 2022                     BIL. 2  TAHUN 15 

 
HADIR 

 
YB Speaker, 

YB Datuk Dr. Haji Mohd Puad bin Zarkashi, PJN., DSAP.,PIS. 
 

YAB Menteri Besar (Pengerusi Jawatankuasa Hasil Bumi, Pentadbiran, Kewangan, 
Perancangan dan Pembangunan Ekonomi)  

 Datuk Onn Hafiz bin Ghazi, PMW. 
(Machap) 

 
YB Pengerusi Jawatankuasa  Pertanian, Industri Asas Tani dan Kemajuan Luar 

Bandar 
Dato’ Zahari bin Sarip, DIMP. 

(Buloh Kasap) 
 

YB Pengerusi Jawatankuasa Perumahan dan Kerajaan Tempatan 
 Dato’ Haji Mohd Jafni bin Md Shukor, DIMP.  

(Bukit Permai)  
 

YB Pengerusi Jawatankuasa Pelancongan, Alam Sekitar, Warisan dan Budaya 
Tuan Raven Kumar a/l Krishnasamy, KMN.  

(Tenggaroh) 
 

YB Pengerusi Jawatankuasa Pembangunan Wanita, Keluarga dan Masyarakat 
  Puan Hajah Khairin-Nisa binti Ismail @ Md On 

(Serom) 
 

YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia 

  Tuan Mohd Hairi bin Mad Shah 
(Larkin) 

 
YB Pengerusi Jawatankuasa Hal Ehwal Agama Islam  

Tuan Mohd Fared bin Mohd Khalid  
(Semerah) 

 
YB Pengerusi Jawatankuasa Kesihatan dan Perpaduan  

  Tuan Ling Tian Soon 
(Yong Peng) 

 
YB Pengerusi Jawatankuasa Pelaburan, Perdagangan dan Hal Ehwal Pengguna 

Tuan Lee Ting Han 
(Paloh) 

YB Pengerusi Jawatankuasa Kerja Raya, Pengangkutan dan Infrastruktur  
 Tuan Ir. Ts. Mohamad Fazli bin Mohamad Salleh  

(Bukit Pasir) 
  

YB Pengerusi Jawatankuasa Pendidikan, Penerangan dan Komunikasi 
 Cik Norlizah binti Noh  

(Johor Lama) 
 

  YB Dato’ Ir. Hasni bin Mohammad, SPMJ., PGDK., KMN., PIS., AMN., PSI.  
(Benut) 

 
YB Datuk Haji Samsolbari bin Jamali, DMSM., KMN., PIS. 

(Semarang) 
 

  YB Tuan Vidyananthan a/l Ramanadhan, AMN., PSI.   
(Kahang) 

 
YB Dato’ Haji Zulkurnain bin Haji Kamisan, DIMP., PJK., PSI.  

(Sri Medan) 
 

YB Tuan Haji Abd Mutalip bin Abd Rahim, PSI, PIS. 
(Layang-Layang) 

 
YB Dato’ Sharifah Azizah binti Dato’ Syed Zain, DIMP., AMN., KMN., PIS., JP.   

(Mahkota) 
 

YB Puan Nor Rashidah binti Ramli  
(Parit Raja) 

 
YB Tuan Hahasrin bin Hashim  

(Panti) 
 

YB Puan Rashidah binti Ismail  
(Pasir Raja) 

 
YB Dato’ Haji Jefridin bin Atan, DIMP.   

(Kukup) 
 

YB Datuk Dr. Haji Mohd Puad bin Zarkashi, DSAP., PJN. 
(Rengit) 

 
YB Tuan Anuar bin Abd. Manap  

(Pemanis) 
 

YB Puan Haslinda binti Salleh, AMN., BCM.  
(Tenang) 

 
YB Datuk Haji Mohd Fuad bin Tukirin, PMW., BCM. 

(Bukit Naning) 
 

YB Tuan Sahrihan bin Jani 
(Gambir) 

 
YB Tuan Tan Chong 

(Bekok) 

YB Tuan Muszaide bin Makmor  

(Sedili) 
 

YB Puan Saraswati a/p Nallathamby, PPN.  
(Kemelah) 

 
YB Tuan Tan Eng Meng, PPN.  

(Pekan Nanas) 
 

YB Puan Fauziah binti Misri  
(Penawar) 

 
YB Puan Hajah Hasrunizah binti Hassan, PPN.  

(Pulai Sebatang) 
 

YB Datuk Mohamad Najib bin Samuri, DPSM.  
(Parit Yaani) 

 
YB Tuan Haji Selamat bin Takim  

(Sungai Balang) 
 

YB Tuan Aznan bin Tamin  
(Tanjung Surat) 

 
YB Tuan Haji Baharudin bin Mohamed Taib  

(Permas) 
 

YB Datuk Haji Ramlee bin Bohani, DPSM., JMN., AMN.  
(Kempas) 

 
YB Tuan Haji Mohd Yusla bin Ismail 

(Senggarang) 
 

YB Tuan Pandak bin Ahmad, PPN.  
(Kota Iskandar) 

 
YB Tuan Azizul bin Bachok  

(Tiram) 
 

YB Tuan Liew Chin Tong 
(Perling) 

 
YB Dato’ Seri Haji Salahuddin bin Ayub, DSPN., DGSM. 

(Simpang Jeram) 
 

YB Tuan Chen Kah Eng  
(Stulang) 

 
YB Cik Amira Aisya binti Abd Aziz  

(Puteri Wangsa) 
 

YB Cik Liow Cai Tung  
(Johor Jaya) 

YB Puan Gan Peck Cheng  
(Penggaram) 

 
YB Tuan Chiong Sen Sern  

(Bukit Batu) 
 

YB Tuan Ng Yak Howe  
(Bentayan) 

 
YB Tuan Ee Chin Li  

(Tangkak) 
 

YB Tuan Chew Chong Sin  
(Mengkibol) 

 
YB Puan Marina binti Ibrahim  

(Skudai) 
 

YB Puan Ng Kor Sim  
(Jementah) 

 
YB Tuan Wong Bor Yang 

(Senai) 
 

YB Dato’ Dr. Sahruddin bin Haji Jamal, DMIJ.  
(Bukit Kepong) 

 
YB Tuan Haji Abdul Aziz bin Talib  

(Maharani) 
 
 

TURUT HADIR 
 

(MENURUT FASAL 6(3) BAHAGIAN KEDUA UNDANG-UNDANG TUBUH KERAJAAN 
NEGERI JOHOR) 

 
YB Setiausaha Kerajaan Johor. 

Tan Sri Dato’ Dr. Haji Azmi bin Rohani, PSM., SPMJ., DMIJ., PIS. 
 

YB Penasihat Undang-Undang Negeri Johor. 
Dato’ Amir bin Nasruddin, DMIJ. 

 
YB Pegawai Kewangan Negeri Johor. 

Dato’ Haji Salehuddin bin Haji Hassan, DMIJ., SIJ., PIS. 
 
 

TIDAK HADIR (DENGAN MAAF) 
 

YB Puan Hajah Alwiyah binti Talib, JSM., PIS. 
(Endau) 

Persidangan bermula jam 9.30 pagi. 
 
YB Speaker mengetuai Persidangan. 
 
DOA. 
(Jurutulis membaca doa). 
 
Jurutulis :  PEMASYHURAN DARIPADA YANG BERHORMAT SPEAKER 
 
YB Speaker : Bismillahirrahmaanirrahim.  Allahu Akbar, Allahu Akbar, Allahu Akbar.  
(Bacaan selawat).  Assalamualaikum warahmatullahi wabarakatuh.  Salam sejahtera dan 
salam maju Johor.  Ahli-Ahli Yang Berhormat, alhamdulillah, bersyukur kita ke hadrat Allah 
SWT kerana dengan limpah izin-Nya sempurnalah sudah Majlis Pembukaan Rasmi Penggal 
Persidangan Pertama Dewan Negeri Johor Yang Kelima Belas oleh Duli Yang Maha Mulia 
Sultan Ibrahim Ibni Almarhum Sultan Iskandar, Sultan Yang DiPertua Bagi Negeri Johor Dan 
Jajahan Takluk Johor Darul Ta’zim pada hari Khamis, 16 Jun 2022. 
 
Dengan ini Ahli-Ahli Dewan Negeri merafak sembah ucapan setinggi-tinggi kasih atas 
keberangkatan Duli Yang Maha Mulia Tuanku ke Dewan mulia ini bagi merasmikan 
Pembukaan Penggal Persidangan Pertama Dewan Negeri Johor Yang Ke-15. 
 
Ahli-Ahli Yang Berhormat, Dewan ini juga merakamkan ucapan setinggi-tinggi tahniah 
kepada Yang Berhormat Setiausaha Kerajaan Johor yang telah dianugerahkan Darjah 
Kebesaran Panglima Setia Mahkota (PSM) yang membawa gelaran Tan Sri (Dewan 
bertepuk),  sempena sambutan ulang tahun Hari Keputeraaan Rasmi Ke Bawah Duli Yang 
Maha Mulia Seri Paduka Baginda Yang Di-Pertuan Agong Ke-16 pada 6 Jun 2022. 
 
Ahli-Ahli Yang Berhormat, Dewan Negeri berperanan menggubal perundangan dan dasar 
negeri.  Dewan Negeri juga berperanan memantau institusi pemerintah iaitu jabatan dan 
agensi kerajaan negeri.  Ahli-Ahli Yang Berhormat bertanggungjawab menegur, mencadang 
dan mengkritik secara kritis tetapi konstraktif.  Rakyat meletak harapan paling tinggi agar 
Dewan Negeri berperanan sebagai pengantara dalam menyampaikan suara-suara rakyat 
kepada kerajaan.  Dengan izin, sebagai the law makers di peringkat negeri, Ahli-Ahli Yang 
Berhormat adalah pemain utama untuk menjayakan sebahagian daripada proses demokrasi 
ini.  Walau bagaimanapun, demokrasi di Malaysia menjadi unggul kerana ia bertunjangkan 
demokrasi berparlimen. Raja Berperlembagaan, Demokrasi Berparlimen, Raja 
Berperlembagaan.  Jadikan titah komprehensif Duli Yang Maha Mulia Tuanku Sultan 
Ibrahim, Sultan Johor di majlis perasmian sebagai panduan untuk kita menjayakan sidang 
Dewan Negeri Johor ini. 
 
Raja Berperlembagaan menjadi pengimbang bijaksana agar demokrasi kita tidak tergelincir 
yang boleh menjadi penyebab kita terjajah kali kedua dalam bentuk yang berbeza.  Ini 
sesuai dengan peringatan oleh seorang tokoh pemikir Islam tersohor, Malik bin Nabi, 
dengan izin, Al Qabiliyatun Lil Istimar, “jangan kamu menyediakan satu keadaan untuk 
menerima sekali lagi penjajahan”.  
 
Ahli-Ahli Yang Berhormat, dukacita dimaklumkan Yang Berbahagia Datuk Ng See Tiong, 
bekas Ahli Dewan Negeri Kawasan Parit Yaani yang telah berkhidmat selama 2 penggal, 
mulai 21 Mac 2004 hingga 2 April 2013 telah meninggal dunia pada 13 Mei 2022.  Oleh 
yang demikian, Dewan ini merakamkan ucapan takziah kepada keluarga mendiang dan 
marilah kita berdiri bertafakur sebagai penghormatan terhadap khidmat mendiang selama 
satu minit.  Sila.  (Berdiri).   

Jurutulis :  PEMBENTANGAN KERTAS-KERTAS MESYUARAT 
 
YAB Menteri Besar :  Yang Berhormat Datuk Speaker, saya memohon membentangkan 
Kertas-Kertas Mesyuarat Bilangan 3 hingga 5 Tahun 2022. 
 
Bilangan 3 Tahun 2022 - Penyata Kewangan Negeri Johor Tahun 2020. 
 
Bilangan 4 Tahun 2022 - Laporan Ketua Audit Negara Johor Tahun 2020 dan 

Penyata Memorandum mengenai : 

• Penyata Kewangan Kerajaan Negeri dan Agensi 
Negeri Serta Pengauditan Pematuhan Jabatan / 
Agensi Negeri Tahun 2020. 

 

• Aktiviti Jabatan / Agensi dan Pengurusan Syarikat 
Kerajaan Negeri Johor Tahun 2020 Siri 1. 

 
Bilangan 5 Tahun 2022 - Anggaran Perbelanjaan Tambahan Pertama Tahun 2022. 
 
YB Pengerusi Jawatankuasa Perumahan dan Kerajaan Tempatan :  
Bismillahirrahmaanirrahim.  Assalamualaikum warahmatullahi ta’ala wabarakatuh.  Salam 
sejahtera, salam maju Johor.  Yang Berhormat Datuk Speaker, saya mohon 
membentangkan Kertas-Kertas Mesyuarat Bilangan 6 hingga 20 Tahun 2022. 
 
Bilangan 6 Tahun 2022 - Penyata Kewangan Majlis Bandaraya Johor Bahru Bagi 

Tahun Berakhir 31 Disember 2020. 
 

Bilangan 7 Tahun 2022 - Penyata Kewangan Majlis Bandaraya Iskandar Puteri 
Bagi Tahun Berakhir 31 Disember 2020. 

 
Bilangan 8 Tahun 2022 - Penyata Kewangan Majlis Bandaraya Pasir Gudang Bagi 

Tahun Berakhir 31 Disember 2020. 
 

Bilangan 9 Tahun 2022 - Penyata Kewangan Majlis Perbandaran Muar Bagi Tahun 
Berakhir 31 Disember 2020. 

 
Bilangan 10 Tahun 2022 - Penyata Kewangan Majlis Perbandaran Batu Pahat Bagi 

Tahun Berakhir 31 Disember 2020. 
 

Bilangan 11 Tahun 2022 - Penyata Kewangan Majlis Perbandaran Kluang Bagi 
Tahun Berakhir 31 Disember 2020. 

 
Bilangan 12 Tahun 2022 - Penyata Kewangan Majlis Perbandaran Segamat Bagi 

Tahun Berakhir 31 Disember 2020. 
 
Bilangan 13 Tahun 2022 - Penyata Kewangan Majlis Perbandaran Pengerang Bagi 

Tahun Berakhir 31 Disember 2020. 
 
Bilangan 14 Tahun 2022 - Penyata Kewangan Majlis Daerah Pontian Bagi Tahun 

Berakhir 31 Disember 2020. 
 
Bilangan 15 Tahun 2022 - Penyata Kewangan Majlis Daerah Tangkak Bagi Tahun 

Berakhir 31 Disember 2020. 
 
Bilangan 16 Tahun 2022 - Penyata Kewangan Majlis Daerah Yong Peng Bagi 

Tahun Berakhir 31 Disember 2020. 

Bilangan 17 Tahun 2022 - Penyata Kewangan Majlis Daerah Labis Bagi Tahun 

Berakhir 31 Disember 2020. 
 
Bilangan 18 Tahun 2022 - Penyata Kewangan Majlis Daerah Simpang Renggam 

Bagi Tahun Berakhir 31 Disember 2020. 
 
Bilangan 19 Tahun 2022 - Penyata Kewangan Majlis Daerah Kota Tinggi Bagi 

Tahun Berakhir 31 Disember 2020. 
 

Bilangan 20 Tahun 2022 - Penyata Kewangan Majlis Daerah Mersing Bagi Tahun 
Berakhir 31 Disember 2020. 

 
YB Pengerusi Jawatankuasa Pelancongan, Alam Sekitar, Warisan dan Budaya :  Yang 
Berhormat Datuk Speaker, saya mohon membentangkan Kertas Mesyuarat Bilangan 21 
Tahun 2022. 
 
Bilangan 21 Tahun 2022 - Penyata Kewangan Yayasan  Warisan Negeri Bagi 

Tahun Berakhir 31 Disember 2018. 
 
 
YB Pengerusi Jawatankuasa Pembangunan Wanita, Keluarga dan Masyarakat :  Yang 
Berhormat Datuk Speaker, saya mohon membentangkan Kertas Mesyuarat Bilangan 22 
Tahun 2022. 
 
Bilangan 22 Tahun 2022 - Penyata Kewangan Yayasan Pembangunan Keluarga 

Darul Ta’zim Bagi Tahun Berakhir 31 Disember 2020. 
 
YB Pengerusi Jawatankuasa Hal Ehwal Agama Islam :  Yang Berhormat Datuk Speaker, 
saya mohon membentangkan Kertas Mesyuarat Bilangan 23 Tahun 2022. 
 
Bilangan 23 Tahun 2022 - Penyata Kewangan Lembaga Kumpulan Wang Amanah 

Orang-Orang Islam Negeri Johor Bagi Tahun Berakhir 31 
Disember 2020. 

 
Jurutulis :  SOALAN LISAN 
 
YB Speaker :  Yang Berhormat Sungai Balang, jemput. 
 
YB Tuan Haji Selamat bin Takim (Sungai Balang) : Yang Berhormat Datuk Speaker, 
soalan nombor 1. 
 
DYMM Tuanku Sultan telah bertitah supaya barisan EXCO menjalankan tugas dan 
tanggungjawab dengan bersungguh-sungguh.  Justeru itu apakah pencapaian yang telah 
diraih dan dicapai oleh barisan EXCO setelah 100 hari menjalankan tugas tersebut? 
 
YAB Menteri Besar : Bismillahirrahmaanirrahim. Assalamualaikum warahmatullahi 
wabarakatuh.  Salam sejahtera, salam Maju Johor.  Yang Berhormat Datuk Speaker, Yang 
Berhormat Sungai Balang bertanya mengenai apakah pencapaian yang telah diraih dan 
dicapai oleh barisan EXCO selepas 100 hari menjalankan tugas?  Untuk makluman Yang 
Berhormat, tempoh genap 100 hari pertama barisan EXCO adalah pada 3 Julai 2022.  
Namun, saya sedar dan insaf bahawa harapan rakyat terhadap kepimpinan Kerajaan Negeri 
Johor amatlah tinggi.  Terutamanya selepas Barisan Nasional mencapai kemenangan besar 
dalam pilihan raya negeri yang lalu.  Atas kesedaran itu, kami telah berusaha sedaya 
mungkin untuk menggalas tanggungjawab ini dengan membantu dan menyelesaikan 

sebanyak mungkin isu rakyat yang termampu kami laksanakan.  Oleh itu, izinkan saya 
melaporkan pelbagai inisiatif yang telah saya dan barisan EXCO laksanakan sehingga hari 
ini.  Saya mohon masa Ahli-Ahli Yang Berhormat sebanyak 100 saat untuk saya laporkan 
dan berkongsi apa yang kita telah buat sepanjang tempoh pentadbiran 100 hari ini.   
 
Yang Berhormat Datuk Speaker, dengan izin, (gangguan teknikal) telah menyelesaikan isu 
penurapan jalan di perkarangan Hospital Sultanah Aminah (HSA), memperbaiki kerosakan 
jalan di Kempas Lama sepanjang 200 meter, kerja-kerja menurap semula jalan, 
pembersihan longkang dan parit di kawasan sekitar Bandaraya Johor Bahru sepanjang 2.25 
kilometer, penambahbaikan jalan, parit dan longkang di Jalan Skudai akibat banjir kilat, 
menyelesaikan isu lampu isyarat pejalan kaki di Senai Jaya, mengurangkan kesesakan di 
kaunter-kaunter Imigresen di Setia Tropika dan UTC Galleria, pengecualian bayaran tol dan 
road charge sempena pembukaan sempadan Johor-Singapura, perkhidmatan shuttle bas di 
Jalan Tun Razak dan Jalan Jim Quee ke drop off point di BSI, pembersihan dan 
pengindahan di kawasan Danga Bay, pembersihan di Taman Negara Tanjung Piai. 
 
Mengadakan lawatan ke Singapura bagi mengukuhkan hubungan dua hala, kemasukan 
pelaburan bernilai RM1.38 bilion dari GGS Holdings Limited, pelaburan bernilai RM876 juta 
dari Insulet Corporation, pelaburan Paris Baguette Singapore bernilai RM130 juta. 
 
Johor muncul sebagai Johan Keseluruhan Majlis Tilawah dan Hafazan Al-Quran di peringkat 
kebangsaan pada 17 Jun tahun ini. 22 atlet anak Johor yang telah menyumbang pingat di 
Sukan Sea, Hanoi, Vietnam. 
 
Peruntukan RM2 juta bagi melaksanakan pembangunan Pusat Latihan Bola Jaring Negeri 
Johor, RM1.5 juta untuk kerja-kerja membina dan menyiapkan Dataran Paloh, Kluang, 
RM1.5 juta untuk kerja-kerja menaik taraf extreme park Kluang, RM500,000.00 untuk 
menaik taraf pasar awam Simpang Renggam, RM4 juta untuk pembangunan pusat 
makanan laut Sungai Rambah, Pontian, RM2.3 juta untuk Rancangan Tebatan Banjir di 
Kota Mas, Kota Tinggi, RM800,000.00 untuk menaik taraf longkang bagi menyelesaikan 
jalan terputus akibat banjir di daerah Kota Tinggi, RM500,000.00 untuk kerja-kerja 
pendawaian elektrik Bangunan Sultan Iskandar, RM500,000.00 untuk Rancangan Tebatan 
Banjir Daerah Segamat Fasa 2. 
 
RM500.00 kepada 5,769 imam, bilal, noja, penggerak masjid dan penyelia al-Quran, 
RM500.00 kepada 623 Ketua Kampung, RM400.00 untuk fakir, RM300.00 untuk miskin 
yang melibatkan sejumlah 85,800 penerima Bantuan Khas Aidilfitri, RM100.00 setiap bulan 
kepada 1,825 anak yatim dan yatim piatu di bawah Program Anak Johor Prihatin, Bantuan 
Beras Bangsa Johor telah ditingkatkan daripada 903,000 ketua isi rumah kepada 1.6 juta 
ketua isi rumah, peralatan bantuan air berkat kepada 1,600 golongan B40 dan orang kurang 
upaya, RM150.00 Bantuan Khas Persekolahan kepada 123 (gangguan teknikal), RM300.00 
kepada 11,115 nelayan yang mendaftar dengan Jabatan Perikanan. 
 
RM2,000.00 kepada 98 operator hotel bajet dan 94 buah agensi pelancongan, RM1,000.00 
kepada 635 pemandu pelancong, 388 pengusaha homestay, 89 pengusaha bot pelancong 
Mersing. 
  
Geran sebanyak RM800,000.00 kepada Southern Volunteers, RM200,000.00 kepada Majlis 
Belia Negeri Johor, RM200,000.00 kepada Dewan Muda Johor, RM120,000.00 kepada 
Persatuan Veteran Angkatan Tentera Malaysia Negeri Johor, RM120,000.00 kepada 
Persatuan Pesara Polis Negeri Johor, RM5,000.00 kepada 1,175 buah bilik guru sekolah 
memberi manfaat kepada 53,130 orang guru. 
 
Pembukaan Jauhar Childcare Centre di daerah Muar. 

Pengecualian sewa rumah PPR 11,511 penyewa, pengecualian sewa rumah kerajaan 
kepada 3,020 penyewa, pengecualian sewa premis PBT kepada 50,830 peniaga kecil, 
pengecualian pembaharuan pembayaran lesen penjaja dan PKS kepada 27,571 orang. 
 
Bagi mengurangkan birokrasi, pelaksanaan Johor fastlane di seluruh PBT negeri Johor 
dengan memendekkan tempoh kelulusan pemajuan kawasan perindustrian terancang 
daripada 6 bulan kepada 2 bulan, tempoh permohonan taburan lot Bumiputera dipendekkan 
daripada 180 hari kepada 7 hari.  Dan, dokumen PPR serta rumah sewa kerajaan daripada 
23 dokumen kepada 6 dokumen dan pada hari ini pengoperasian semula KTMB, tren shuttle 
Tebrau dari JB Central ke Woodlands, Singapura, 
 
Yang Berhormat Datuk Speaker, saya mohon maaf kerana telah mengambil masa lebih 
daripada 100 saat.  Ini kerana sedar tak sedar, pelbagai inisiatif telah dijalankan oleh 
kerajaan negeri walaupun belum cukup 100 hari.  (Dewan bertepuk).   
 
Ahli-Ahli Yang Berhormat, saya berjanji bahawa bantuan dan perkhidmatan yang diberikan 
kepada Bangsa Johor tidak akan terhenti hanya setakat ini. Insya-Allah kerajaan negeri 
dengan bantuan semua yang berada di dalam Dewan ini akan merangka dan melaksanakan 
pelbagai bantuan yang lebih menyeluruh dan berkesan untuk Bangsa Johor.  Saya dan 
seluruh barisan kepimpinan kerajaan negeri beriltizam untuk terus membela nasib rakyat 
dan memberikan yang terbaik untuk Bangsa Johor. Sekian, terima kasih. 
 
YB Tuan Haji Selamat bin Takim (Sungai Balang) :  Yang Berhormat Datuk Speaker.  
 
YB Speaker :  Dijemput Sungai Balang. 
 
YB Tuan Haji Selamat bin Takim (Sungai Balang) : Yang Berhormat Datuk Speaker, 
terima kasih kepada Yang Amat Berhormat Datuk Menteri Besar di atas penerangan 
pencapaian 100 hari.  Namun apakah perancangan kerajaan negeri untuk tempoh lima 
tahun akan datang?  Terima kasih. 
 
YAB Menteri Besar :  Yang Berhormat Datuk Speaker, terima kasih saya ucapkan kepada 
Yang Berhormat Sungai Balang. Setelah dua tahun bertarung dengan pandemik COVID-19, 
kini tiba masanya untuk Johor bangkit kembali.  Negeri bertuah ini mempunyai segala 
ramuan untuk berjaya dan adalah menjadi hasrat saya untuk menjadikan Johor ini sebuah 
negeri yang maju menjelang tahun 2030.  Johor bukan sahaja perlu maju dari segi ekonomi 
dan infrastrukturnya sahaja, malah seluruh Johor mestilah maju secara holistik. Rakyatnya 
juga perlu maju dari segi pemikiran, peradaban, ketamadunan, ilmu, perwatakan, adat 
resam, nilai-nilai murni, jati diri dan sahsiah modal insan.  Ciri-ciri inilah yang menjelaskan 
karakter Bangsa Johor sepertimana yang dititahkan oleh Almarhum Sultan Sir Ibrahim iaitu 
Johor Mesti Jadi Johor.  Visi dan hala tuju telah saya kongsikan semasa membentangkan 
amanat saya pada 14 Jun baru-baru ini.  Ia akan dilaksanakan melalui 6 teras yang telah 
saya gariskan.  6 teras tersebut adalah tadbir urus kerajaan, pembangunan ekonomi, 
jaringan keselamatan sosial atau social safety net, kemudahan dan keperluan asas, 
keselamatan, kebersihan dan alam sekitar dan Orang Muda Johor. 
 
Di bawah kepimpinan saya, Ahli-Ahli EXCO mengikut portfolio masing-masing sedang dan 
akan terus merangka polisi yang terbaik untuk Bangsa Johor.  Mereka juga akan terus 
mempengerusikan dan terus mewujudkan makmal-makmal bagi setiap perkara fokus 
berkepentingan rakyat.  Adalah menjadi hasrat saya juga untuk menjadikan dan memastikan 
segala keperluan asas rakyat diselesaikan dalam kita menuju ke arah sebuah negeri yang 
maju.  Satu mekanisme juga akan diwujudkan bagi memastikan kesemua 6 teras tersebut 
dilaksanakan dengan sebaik mungkin.  Hala tuju pembangunan negeri Johor ini bersifat 
fleksibel dan boleh disesuaikan mengikut keadaan semasa.  Kita  boleh menambah pelbagai 
idea baharu untuk menjayakan pelaksanaan setiap teras. Hal ini penting untuk 

diketengahkan agar naratif Maju Johor benar-benar beri impak kepada Bangsa Johor. 
Sekian, terima kasih. 
 
YB Tuan Azizul bin Bachok (Tiram) : Yang Berhormat Datuk Speaker... 
 
YB Speaker : Saya jemput Yang Berhormat Tiram. 
 
YB Tuan Azizul bin Bachok (Tiram) : Terima kasih Yang Berhormat Datuk Sepaker. Yang 
Amat Berhormat mohon kongsi dengan Dewan apakah status semasa inisiatif Bantuan 
Kasih Bangsa Johor yang masih belum dilaksanakan setakat hari ini. Terima kasih. 
 
YAB Menteri Besar : Yang Berhormat Datuk Speaker, bagi menjawab soalan Yang 
Berhormat Tiram berhubung status semasa inisiatif Bantuan Kasih Bangsa Johor yang 
belum dilaksanakan setakat ini.  Setakat hari ini, 25 inisiatif daripada 28 inisiatif telah 
dilaksanakan oleh pelbagai agensi dan telah diagihkan bantuannya kepada golongan yang 
disasarkan. Hanya tiga inisiatif yang belum dilaksanakan. 
 
1. Inisiatif Biasiswa Bangsa Johor iaitu pembelajaran secara percuma untuk pelajar 

daripada keluarga B40. Inisiatif biasiswa ini disasarkan kepada pelajar daripada 
keluarga B40 yang akan menerima keputusan SPM, yang sudah menerima keputusan 
SPM serta memenuhi kriteria ditetapkan bagi mengikuti pengajian di Kolej Yayasan 
Pelajaran Johor (KPYJ) pada sesi kemasukan bulan Ogos - September tahun ini. 

 
2. Bantuan RM300.00 kepada pekerja economy gig termasuk pemandu teksi e-hailing 

dan penghantar makanan. Bantuan ini akan diagihkan oleh Perbadanan 
Pengangkutan Johor (PAJ) selewat-lewatnya 30 Jun. 

 
3. Bantuan Raja Sehari kepada Orang Muda Johor sebanyak RM1,000.00 yang pertama 

kali berkahwin dengan pendapatan bersama RM5,000.00 ke bawah.  Ini rasa Yang 
Berhormat Tiram tak layak lagi ye. Permohonan bantuan telah dibuka pada 1 Jun 
untuk perkahwinan yang didaftarkan pada 14 April hingga 31 Disember tahun ini. Bagi 
inisiatif ini, Jabatan Agama Islam Negeri Johor bertanggungjawab untuk menyelaras 
permohonan daripada pemohon yang beragama Islam, manakala untuk yang bukan 
beragama Islam di bawah Jabatan Kebajikan Masyarakat.   

 
Kesemua ketiga-tiga inisiatif ini sedang diberi perhatian dan kerajaan negeri akan 
memastikan bantuan ini terus sampai kepada mereka yang selayaknya.  Sekian, terima 
kasih. 
 
YB Speaker :  Saya jemput Yang Berhormat Semarang, silakan. 
 
YB Datuk Haji Samsolbari bin Jamali (Semarang) : Assalamualaikum warahmatullahi 
wabarakatuh.  Yang Berhormat Datuk Speaker, soalan saya soalan nombor 2. 
 
Berapa banyak TADIKA KEMAS dalam negeri Johor dan yang dalam kategori kurang murid 
dan berapa banyak Tadika yang beroperasi dalam premisnya sendiri? 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Bismillahirrahmaanirrahim.  Assalamualaikum warahmatuhi wabarakatuh. Selamat 
pagi, salam Maju Johor. Terima kasih Yang Berhormat Datuk Speaker.  Terima kasih Yang 
Berhormat Semarang atas soalan nombor 2. Saya cuba untuk menjawab seringkas 
mungkin. 
 
Untuk makluman Yang Berhormat Semarang, jumlah keseluruhan kelas KEMAS di seluruh 
negeri Johor adalah sebanyak 1,153 buah dan jumlah yang menggunakan bangunan atau 

institut adalah sebanyak 850 buah.  Daripada 850 buah itu, tadika yang beroperasi di 
bangunan sendiri adalah sebanyak 386 buah, manakala 203 buah adalah beroperasi 
menggunakan bangunan milik agensi, 206 buah menggunakan bangunan awam dan 55 
buah adalah menyewa daripada bangunan awam atau milik persendirian.  Dan kalau boleh 
saya sebutkan untuk Parlimen Ayer Hitam yang menggunakan bangunan KEMAS sendiri 
adalah sebanyak 9 buah, agensi kerajaan sebuah, menggunakan bangunan awam atau 
menumpang sebanyak 13 dan menyewa sebanyak 6 buah dan jumlah keseluruhan bagi 
Parlimen Ayer Hitam adalah sebanyak 29 buah tadika.   
 
Dan bagi menjawab soalan seterusnya iaitu berkenaan dengan TADIKA KEMAS yang 
kurang murid atau kurang kanak-kanak sebanyak 18 buah.  Untuk makluman Yang 
Berhormat Datuk Speaker, kategori kurang murid ialah pelajar di bawah 10 orang dan kalau 
saya boleh rangkumkan mengikut daerah, Johor Bahru sebanyak sebuah sekolah yang 
mempunyai kurang murid, Kluang dua buah, Kota Tinggi (1), Mersing (4), Muar (5), Pontian 
(2), Segamat (2) dan Tangkak sekolah kurang murid adalah 1. Jadi jumlah keseluruhan 
adalah 18 buah.  Terima kasih Yang Berhormat. 
 
YB Datuk Haji Samsolbari bin Jamali (Semarang) : Yang Berhormat Datuk Speaker, 
soalan tambahan saya.  Berapakah TADIKA yang telah dibina baharu pada tahun yang 
lepas, 2021 dan berapakah cadangan akan dibina pada tahun 2022?  Terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Terima kasih Yang Berhormat Semarang.  Untuk makluman Yang Berhormat 
Semarang, mengikut rekod kita tiada bangunan baharu yang dibina mengikut rekod kita 
kerana dua tahun ini kita dibelenggu dengan pandemik COVID-19, ekonomi dikatakan 
meleset, merosot dan sebagainya, tetapi memang KEMAS sedang bercadang untuk 
membina beberapa lagi buah sekolah memandangkan kita banyak menyewa dan 
menumpang di bangunan lain. Terima kasih. 
 
YB Cik Liow Cai Tung (Johor Jaya) :  Yang Berhormat Tuan Speaker... 
 
YB Speaker :  Sila Johor Jaya. 
 
YB Cik Liow Cai Tung (Johor Jaya) :  Soalan tambahan saya.  Terdapat banyak TADIKA 
KEMAS yang fasiliti mereka kurang memuaskan. So adakah kerajaan negeri merancang 
untuk menjalankan naik taraf bagi TABIKA KEMAS tersebut, berapa peruntukan dan 
TABIKA KEMAS mana dirancang untuk naik taraf.  Sekian, terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Yang Berhormat Tuan Speaker, seperti yang saya sebutkan dalam jawapan 
tambahan kepada soalan tambahan Yang Berhormat Semarang tadi, bahawa kerajaan 
terbelenggu dengan pandemik COVID-19 dan ekonomi yang tidak menentu. Justeru, kita 
belum mempunyai, belum mempunyai rekod terkini jumlah sekolah TADIKA yang akan 
dibaik pulih sepenuhnya. Walau bagaimanapun, sebenarnya pihak KEMAS sejak tahun 
lepas telah merangka untuk membaik pulih seberapa banyak sekolah yang telah kami 
perolehi daripada jabatan atau Pejabat KEMAS Daerah. Insya-Allah, kami akan hantar rekod 
ini kepada Yang Berhormat jika perlu terutama bagi kawasan Johor Jaya, insya-Allah.  
Terima kasih. 
 
YB Speaker :  Saya silakan Yang Berhormat Kempas. 
 
YB Datuk Haji Ramlee bin Bohani (Kempas) :  Yang Berhormat Datuk Speaker, soalan 
nombor 3. 

Apakah usaha dan langkah-langkah yang telah diambil oleh kerajaan negeri bagi 
mengekang penularan kes penyakit berjangkit seperti Penyakit Tangan, Kaki dan Mulut dan 
“Monkeypox” dikalangan kanak-kanak?  Dan apakah fasiliti kesihatan negeri bersedia 
sekiranya penularan penyakit ini meningkat dengan mendadak? 
 
YB Pengerusi Jawatankuasa Kesihatan dan Perpaduan : Terima kasih Datuk Speaker.  
Terima kasih YB Kempas atas soalan.  Pertamanya Salam Perpaduan, Salam Sihat Bangsa 
Johor, Salam Maju Johor kepada sidang Dewan sekalian.   
 
Soalan daripada YB Kempas menanyakan mengenai penularan kes penyakit berjangkit 
seperti Penyakit Kaki, Tangan dan Mulut ataupun dengan “Monkeypox”, saya bagi maklumat 
kepada Dewan ini.  Pada tahun 2022, negeri Johor melihat peningkatan Penyakit Kaki, 
Tangan dan Mulut (HFMD) selari dengan peningkatan yang sedang berlaku di Malaysia.  
Peningkatan ini telah dijangka berlaku pada tahun ini ekoran kelonggaran Standard 
Operating Prosedure (SOP) tetapi situasi ini masih dalam keadaan yang terkawal. Di negeri 
Johor, sehingga 18 Jun 2022, sebanyak 6,987 kes HFMD telah dilaporkan berbanding 104 
kes pada tempoh yang sama pada tahun 2021.  Kebanyakan kes HFMD berlaku dalam 
kalangan kanak-kanak berumur 0 hingga 6 tahun iaitu sebanyak 6,048 kes atau 86.6%, 
diikuti oleh kumpulan umur 7 hingga 12 tahun iaitu 816 kes atau bersamaan dengan 11.7% 
dan selebihnya adalah berumur lebih daripada 13 tahun.  
 
Sehingga kini, sebanyak lima wabak aktif HFMD dilaporkan di negeri Johor melibatkan 
daerah Kota Tinggi (2 wabak), Johor Bahru (2 wabak) dan Batu Pahat (1 wabak) berbanding 
dengan sebanyak 28 wabak yang aktif HFMD dilaporkan pada minggu epid yang sebelum 
ini.   
 
Lokasi penularan wabak HFMD di negeri Johor sehingga 18 Jun 2022 di 100 lokasi 
melibatkan taska (42 wabak), diikuti oleh rumah persendirian (22 wabak), tabika (13 wabak), 
tadika (9 wabak), prasekolah (7 wabak) dan sekolah rendah (3 wabak), pusat jagaan harian 
(2 wabak) dan lain-lain (2 wabak). Walau bagaimanapun, situasi ini masih terkawal.  Ini 
dibuktikan dengan penurunan ketara trend kes HFMD yang dilaporkan di negeri Johor 
bermula pada minggu epid 22, 2022 sehingga minggu epid 24, 2022 iaitu daripada 1,491 
kes pada minggu ke-21 kepada 1,090 pada minggu ke-23 dan terkini 663 kes pada minggu 
24.  
 
Sidang Dewan yang dihormati sekalian, tindakan kawalan dan pencegahan terhadap 
penyakit HFMD yang diambil oleh Jabatan Kesihatan Negeri Johor dan Pejabat Kesihatan 
Daerah ialah melaksanakan aktiviti pengurusan kes HFMD dilaporkan, termasuk siasatan 
kes dan kontak serta tindakan kawalan yang perlu di lokasi penularan.  Menjalankan 
pemantauan dan lawatan ke tempat permainan indoor ataupun indoor playground dengan 
izin, bagi tujuan pendidikan kesihatan termasuk tindakan penguatkuasaan di lokasi 
penularan.  Peringatan dan advokasi pemegang taruh seperti mengeluarkan surat amaran 
kepada semua jabatan dan agensi yang bertanggungjawab menyelia taska, tadika, tabika 
dan pra sekolah di peringkat negeri dan daerah.  Mengadakan sesi taklimat kepada 
pengusaha atau penyelia taska, tadika, tabika dan pra sekolah sama ada melalui WEBINAR 
mahu pun sesi townhall bagi meningkatkan kesedaran dan pengetahuan berkaitan penyakit 
HFMD dan status penularannya di kawasan setempat.  Menyediakan teks hebahan 
termasuk teks khutbah Jumaat dan diberikan kepada pihak berkaitan seperti pengurusan 
masjid dan pasar raya untuk dibuatkan hebahan kepada jemaah atau pengunjungnya.  
Menyediakan maklumat berkaitan HFMD melalui info grafik di multi media seperti facebook, 
twitter, telegram dan lain-lain serta bual bicara di televisyen serta radio.  Menjalankan 
hebahan berkala melalui kenyataan akhbar dan pengumuman kepada orang ramai yang 
tinggal di kawasan-kawasan perumahan khususnya yang mempunyai taburan kes spot radic 
yang tinggi agar mengambil langkah-langkah kawalan dan pencegahan yang sewajarnya.  

Yang Berhormat Dato’ Speaker dan sidang sekalian, untuk mengenai kes Monkeypox.  Saya 
ingin memberi maklumat kepada sidang Dewan ini, sehingga 18 Jun tiada kes Monkeypox 
yang dilaporkan berlaku di Malaysia.  Walau bagaimanapun, Jabatan Kesihatan berada 
dalam keadaan siap siaga di landasan dan pelan strategi bagi menghadapi risiko 
kemasukan Monkeypox ke Malaysia, Kementerian Kesihatan Malaysia berpandu sasaran 
daripada WHO dan langkah-langkah ini sedang diusaha dan dijalankan oleh KKM dan juga 
JKNJ.  Sekian. 
 
YB Speaker :  Ada soalan tambahan.  Saya jemput Yang Berhormat Jementah, silakan. 
 
YB Puan Ng Kor Sim (Jementah) : Yang Berhormat Dato’ Speaker, soalan saya soalan 4.   
 
Apakah inisiatif yang dirancang untuk membantu ibu-ibu tunggal dari segi kewangan selain 
daripada bantuan kewangan yang perlu bayar balik sedangkan negara kita masih dalam 
keadaan pemulihan ekonomi dan beban rakyat amat berat terutama kos kehidupan semakin 
meningkat. 
 
YB Pengerusi Jawatankuasa Pembangunan Wanita, Keluarga dan Masyarakat :  
Terima kasih Yang Berhormat Datuk Speaker. Assalamualaikum warahmatullahi 
wabarakatuh, salam sejahtera, salam Maju Johor.  Terima kasih Yang Berhormat Jementah.   
 
Bagi menjawab pertanyaan Yang Berhormat berkenaan inisiatif yang dirancang untuk 
membantu ibu-ibu tunggal dari segi kewangan selain dari bantuan kewangan yang perlu 
dibayar balik sedangkan negara kita masih dalam keadaan pandemik dan beban rakyat 
amat berat terutama kos kehidupan semakin meningkat.   
 
Yang Berhormat Datuk Speaker, izinkan saya melaporkan bahawa Yayasan Pembangunan 
Keluarga Darul Ta’zim sentiasa komited membantu golongan wanita terutamanya ibu 
tunggal dalam menjana pendapatan.  Untuk makluman, pihak YPKDT tidak mempunyai 
inisiatif bantuan tunai dan kewangan kepada golongan ibu tunggal.  Namun begitu, pihak 
YPKDT menyediakan inisiatif peningkatan pendapatan terutamanya kepada peniaga kecil 
dengan izin, home base business melalui beberapa program iaitu: 
 
Yang pertama, dengan izin, Women Income Generating Skills Project merupakan projek 
kemahiran menjana pendapatan wanita yang memfokuskan kepada peningkatan kemahiran 
golongan sasar terutamanya ibu tunggal, belia dan wanita B40.  Program ini telah mula 
dilaksanakan sejak tahun 2003 di mana melibatkan lebih 10,025 peserta dari golongan ibu 
tunggal dan wanita B40.  Seramai  2,212 orang peserta telah berjaya menjana pendapatan.  
Namun, disebabkan pandemik COVID-19 yang melanda seluruh dunia, kini YPKDT telah 
melaksanakan inisiatif berbeza bagi menjalankan projek ini pada tahun 2021 di mana 
kursus-kursus kemahiran dijalankan secara talian.  Bagi tahun 2021, YPKDT telah 
bekerjasama dengan institusi kemahiran tinggi seperti Giat Mara bagi menjalankan kursus 
berfokus Sijil Kemahiran Malaysia di mana melibatkan 80 peserta dari kalangan belia wanita 
B40 dan anak-anak ibu tunggal.  Mereka diberikan peluang mengikuti kursus jangka pendek 
selama 6 bulan bermula Mac 2021 dan berakhir pada September 2021.  Dua jenis kursus 
yang sedang diikuti peserta iaitu Kursus Bakeri dan Kursus Jahitan.  Peserta yang berjaya 
menamatkan pembelajaran akan memperolehi Sijil Kemahiran Malaysia (SKM) Tahap 2 di 
mana dengan sijil yang diperolehi dapat membuka ruang dan peluang yang lebih baik 
kepada golongan sasar, mendapatkan tempat di pasaran dan menjana pendapatan 
keluarga.   
 
Ahli-Ahli Yang Berhormat, selain dari itu YPKDT juga menjalankan kursus kemahiran asas 
secara talian dengan mensasarkan penglibatan seramai 240 peserta ibu tunggal dan wanita 
B40 seluruh negeri Johor.  Program ini juga dilaksanakan bertujuan meningkatkan 
kemahiran golongan wanita dalam usaha menjana pendapatan telah meningkatkan 

pendapatan sedia ada dari rumah.  Disebabkan kekangan menjalankan kursus secara 
bersemuka, YPKDT mengambil inisiatif menjalankan kursus-kursus masakan viral secara 
atas talian seperti masakan sushi viral, bomboloni dan japanese cream puff secara viral. 
Secara keseluruhannya, seramai 300 peserta di kalangan ibu tunggal dan wanita B40 telah 
menerima manfaat dari kursus WINGS 2021.   
 
Yang Berhormat Datuk Speaker dan Ahli-Ahli Yang Berhormat sekalian, bagi tahun 2022, 
inisiatif ini diteruskan lagi dan YPKDT mensasarkan penglibatan 400 peserta wanita B40 
dan ibu tunggal dalam meningkatkan kemahiran secara atas talian mahu pun dengan 
kerjasama dari pelbagai institusi kemahiran di peringkat daerah.  Kursus-kursus kemahiran 
dijalankan adalah dalam bidang bakeri, masakan, jahitan, pembuatan kraf dan urusan 
refleksologi.  Sehingga kini, seramai 2,012 peserta WINGS telah berjaya menjana 
pendapatan daripada 10% sehingga 1,600% daripada pendapatan asal mereka dengan 
kenaikan.   
 
Kedua, Skim Bantuan Peralatan Perniagaan yang merupakan projek menjana pendapatan 
wanita sejak tahun 2003.  Program ini mensasarkan bantuan, peralatan perniagaan kepada 
peniaga-peniaga kecil dan usahawan home base business, dengan izin, wanita di kalangan 
ibu tunggal B40, Usahawan SURI YPKDT.  Sebelum menyerahkan skim bantuan kepada 
peserta Yang Berhormat, yang memohon, YPKDT akan menyiasat dan membuat sesi 
lawatan rumah ke rumah dan kediaman peserta sekiranya peserta mempunyai perniagaan 
sendiri. YPKDT juga menjalankan siasatan awal dan lawatan ke premis perniagaan mereka 
bagi tujuan temubual bagi mendapatkan maklumat.  Permohonan-permohonan yang telah 
disiasat akan dibawa ke Mesyuarat Jawatankuasa Skim Bantuan Peralatan Perniagaan bagi 
tujuan pemilihan berpandukan justifikasi dan bukti perniagaan.  Bermula 2003, seramai 
1,109 orang penerima manfaat di kalangan ibu tunggal dan B40 telah menerima bantuan 
peralatan dan seramai 640 orang telah berjaya menjana pendapatan.  Manakala, bagi tahun 
2021, YPKDT telah meluluskan sebanyak 142 permohonan bagi membantu 
mengembangkan perniagaan mereka agar lebih produktif dalam usaha menjana dan 
meningkatkan pendapatan sedia ada ibu tunggal.  Antara peralatan diberikan seperti 
ketuhar, penguli tepung, peti ais, dapur, mesin jahit, peti sejuk beku, mesin jahit tepi dan 
sebagainya.  Peserta-peserta ini juga akan dipantau dari masa ke semasa.  Namun begitu, 
bagi tahun 2022 melalui inisiatif ini, YPKDT telah memperluas golongan sasar kepada 
golongan belia dan OKU selain wanita dan ibu tunggal.  Justeru, bagi tahun 2022 YPKDT 
telah meluluskan sebanyak 170 permohonan bagi menerima skim bantuan peralatan.  
Jumlah keseluruhan penerima manfaat bagi skim ini sehingga kini adalah seramai 1,109 
penerima manfaat.   
 
Ketiga, PERKASA merupakan projek berkonsepkan pertanian fertigasi yang mampu 
membantu isi rumah dalam meringankan kos sara hidup melalui pengeluaran sendiri secara 
komuniti.  Projek ekonomi rakyat dan kumpulan sasar PERKASA ini adalah sinambungan 
daripada  Projek Pembangunan Ekonomi Rakyat Johor yang mana projek ini diperluaskan 
berikut lagi kepada kumpulan sasar seperti OKU dan gelandangan.  80% peserta projek ini 
adalah terdiri daripada ibu tunggal dan wanita B40, selain dibantu oleh belia dan ketua 
keluarga di bawah B40 yang terpilih.  Sebanyak 31 projek melibatkan komuniti dengan 
penyertaan seramai 175 orang sepanjang tahun 2020 hingga 2022 yang mana telah 
memfokuskan kepada tanaman cili.   

 
Yang Berhormat Datuk Speaker, keempat, Kursus Inspirasi Usahawan Berfokus (KIUB) 
merupakan kursus lanjutan yang ditawarkan kepada usahawan atau golongan sasar yang 
berpotensi meliputi pelbagai kursus berkaitan kursus pengurusan kewangan, pembangunan 
usahawan, kursus pembungkusan dan pelabelan, kursus pengiktirafan sijil halal, kursus 
pemasaran online offline, kursus penjenamaan dan sebagainya.  Program ini memberi 
penekanan dalam menyediakan kursus berfokus kepada golongan sasar yang terlibat bagi 
membantu usahawan dalam meningkatkan ilmu kemahiran dan lain-lain peluang dalam 

bidang keusahawanan.  Kursus-kursus yang ditawarkan adalah dengan kerjasama pelbagai 
agensi iaitu jabatan seperti PUJB, MARDI, MARA, juru runding konsultan yang 
berkemahiran. KIUB merupakan program yang ingin melahirkan usahawan yang 
berkemahiran, berdaya saing, mempunyai produk setanding dengan produk-produk lain, 
memberi pendedahan secara teori dan praktikal kepada peserta seterusnya dapat berdikari 
dalam memacu ekonomi kendiri, mewujudkan projek komuniti secara berpusat dan projek-
projek yang dilaksanakan secara berfokus dan berterusan serta menggalakkan peserta 
sentiasa bersedia untuk berubah ke arah yang lebih baik dan sentiasa menunjukkan 
kemajuan dalam perniagaan.  Seramai 200 usahawan telah menyertai program ini 
sepanjang tahun 2020 hingga 2021.   
 
Ahli-Ahli Yang Berhormat sekalian, seterusnya, kelima, SURI Johor. SURI Johor ini 
merupakan program yang dibangun.. 
 
YB Speaker :  Panjang lagi Yang Berhormat?  Ringkaskan. 
 
YB Pengerusi Jawatankuasa Pembangunan Wanita, Keluarga dan Masyarakat : Saya 
ringkaskan.  SURI Johor merupakan program yang dibangunkan untuk golongan wanita dan 
keempat-empat agensi di bawah portfolio bersama dalam SURI Johor ini memberikan 
pendedahan serta peluang dan bantuan mulai pemberian secara jualan percuma kepada 
semua pemohon.  Agensi di bawah porfolio Pengerusi Jawatankuasa Pembangunan 
Wanita, Keluarga dan Masyarakat Negeri Johor giat bekerjasama memperkasakan golongan 
wanita dengan mengalakkan mereka menceburi bidang usahawan agar mereka lebih 
berjaya dalam bidang tersebut dan seterusnya mampu untuk menjana pendapatan.  Terima 
kasih Tuan Speaker. 
 
YB Speaker : Saya hanya membenarkan satu soalan tambahan, silakan. 
 
YB Puan Ng Kor Sim (Jementah) : Yang Berhormat Datuk Speaker, soalan tambahan 
saya.  Walaupun kursus telah lengkap tetapi disebabkan pandemik dan menyebabkan 
kuasa berbelanja masyarakat amat rendah,  kebanyakan golongan peniaga ibu tunggal ini 
mengadu bahawa keuntungan yang dijana masih tidak mampu menanggung kos kehidupan 
yang semakin meningkat.  Ini menyebabkan hutang yang ditanggungi semakin meningkat.  
Apakah langkah pihak kerajaan untuk mengatasi masalah yang terbaru ini dan adakah skim 
bantuan yang sedia ada mampu atau mengikuti situasi yang terkini sedangkan skim tersebut 
dijalankan sejak tahun 2003?  Terima kasih. 
 
YB Pengerusi Jawatankuasa Pembangunan Wanita, Keluarga dan Masyarakat : Terima 
kasih Jementah.  Pihak YPKDT sentiasa mengkaji ke arah penambahbaikan program-
program tersebut dan akan terus membantu untuk memberikan kebaikan kepada semua 
peserta-peserta.  Terima kasih. 
 
YB Speaker :  Saya jemput Yang Berhormat Puteri Wangsa. 
 
YB Cik Amira Aisya binti Abd. Aziz (Puteri Wangsa) : Yang Berhormat Datuk Speaker, 
soalan nombor 5.   
 
Apakah rancangan daripada Pihak Berkuasa Tempatan untuk memudahkan proses 
mendapat dan memperbaharui lesen perniagaan untuk peniaga-peniaga kecil di Johor? 
 
YB Pengerusi Jawatankuasa Perumahan dan Kerajaan Tempatan : 
Bismillahirrahmaanirrahim.  Assalamualaikum warahmatullahi ta’ala wabarakatuh.  Salam 
Maju Johor, salam Bangsa Johor.  Yang Berhormat Datuk Speaker, terima kasih diucapkan 
kepada YB Puteri Wangsa atas soalan yang diberikan.  Saya amat gembira apabila soalan 
ini diajukan dalam sesi sidang Dewan kali ini.  Hal ini kerana ia adalah antara perkara 

terawal yang menjadi fokus utama kerajaan negeri di bawah pentadbiran Yang Berhormat 
Menteri Besar Johor, malah yang Berhormat telah meletakkan urusan perlesenan ini 
sebagai salah satu KPI Jawatankuasa Perumahan dan Kerajaan Tempatan. 
 
Untuk makluman Yang Berhormat Puteri Wangsa, dalam aspek pemerkasaan Pihak 
Berkuasa Tempatan negeri Johor, Majlis Perbandaran Kluang telah ditugaskan sebagai 
Penyelaras bagi Sektor Perancangan Permohonan Lesen.  Majlis Perbandaran Kluang 
dengan penyelarasan bersama Pejabat SUK Johor Bahagian Kerajaan Tempatan telah 
membuat sesi libat urus bersama 16 PBT seluruh Johor untuk melaksanakan inisiatif baru 
bagi menambahbaik penyampaian perkhidmatan permohonan lesen di PBT negeri Johor.  
Hasil sesi libat urus tersebut, beberapa sesi berkaitan proses permohonan lesen telah 
dikenalpasti antaranya adalah ketidakseragaman dalam kategori lesen dan juga tempoh 
permohonan lesen.  Oleh itu, usaha bagi memudahkan proses permohonan lesen adalah 
dalam pelaksanaan penambahbaikan prosedur permohonan dan permohonan lesen premis 
perniagaan, mahupun lesen penjaja di PBT akan dipermudahkan dari semasa ke semasa 
berdasarkan kepada dasar-dasar baru dan pekeliling semasa yang ditetapkan oleh pihak 
kerajaan.   
 
Sebagai contoh, untuk pengeluaran lesen premis perniagaan tidak berisiko bagi penjaja dan 
peniaga pasar malam, lesen akan dikeluarkan dalam tempoh 1 hari bekerja di kaunter 
dengan syarat dokumen yang dilampirkan adalah lengkap.  Ini akan dapat membantu ramai 
peniaga-peniaga B40 khasnya.  Malah, dalam tempoh terdekat ini segala input dan 
penyelarasan akan dikumpulkan dalam kursus dan bengkel bersama 16 PBT seluruh Johor, 
agensi-agensi teknikal dan Perbadanan Produktiviti Malaysia (MPC).  Pihak PBT sentiasa 
memandang serius isu permohonan lesen dan akan sentiasa memperbaiki proses 
permohonan sedia ada.  Sekian, terima kasih. 
 
YB Cik Amira Aisya binti Abd. Aziz (Puteri Wangsa) : Terima kasih, soalan tambahan.  
Kerana, kalau lihat di kawasan Desa Cemerlang, peniaga-peniaga yang telah berpuluh 
tahun memohon lesen tetapi tidak dapat lagi, mereka mengadu bahawa kawasan mereka 
disita dan dirobohkan.  Saya nak bertanya kepada YB EXCO sekiranya kerajaan negeri ada 
rancangan untuk mengesan kawasan-kawasan tanah rizab awam dengan lebih banyak 
untuk ditukarkan kepada medan selera bagi membolehkan penjaja-penjaja ini berniaga di 
sana sekiranya kawasan yang mereka berniaga sekarang di dapati berisiko tinggi.  Terima 
kasih. 
 
YB Pengerusi Jawatankuasa Perumahan dan Kerajaan Tempatan : Terima kasih Yang 
Berhormat.  Di peringkat PBT saya ingat kita bersama 16 PBT sudah sebenarnya 
mengenalpasti kawasan-kawasan yang pada asasnya tidak dibenarkan meniaga 
disebabkan faktor keselamatan atau lalu lintas.  Dan kita juga sedang melihat tempat-
tempat, kawasan-kawasan yang kita boleh kumpulkan semua peniaga-peniaga ini dalam 
satu kawasan yang lebih tersusun.  Insya-Allah, di peringkat PBT kita akan  melihat perkara 
ini.  Terima kasih. 
 
YB Speaker :  Jemput, Panti. 
 
YB Tuan Hahasrin bin Hashim (Panti) : Terima kasih Yang Berhormat Datuk Speaker.  Ini 
berkaitan dengan peniaga kecil dan PBT ni.  Sekarang ini kita berada dalam pasca 
pandemik dan kita tahu semasa berlakunya pandemik tempoh hari banyak perkara-perkara 
ataupun kelonggaran ataupun inisiatif yang telah diberikan oleh kerajaan kepada peniaga-
peniaga kecil khususnya di peringkat PBT.  Apakah cadangan ataupun perkara-perkara 
tersebut akan dilanjutkan ataupun ada pembaharuan yang akan diperkenalkan.  Dan, yang 
kedua saya ucapkan tahniahlah kepada YB EXCO mengikut jawapan yang diberikan tadi 
banyak keseragaman yang telah dibuat, maknanya di peringkat semua PBT. Cuma daripada 
segi kelonggaran dan inisiatif ini, kadang-kadang kalau kita tengok pada waktu yang lalu, 

semasa pasca pandemik khususnya ada ketidakseragaman.  Maknanya ada PBT yang 
memberi kelonggaran mungkin daripada segi kadar yang berbeza dan sebagainya.  Adakah 
perancangan kerajaan untuk menyeragamkan perkara-perkara tersebut.  Terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih Yang 
Berhormat.  Antara inisiatif, saya jawab dulu soalan yang pertama.  Yang pertama, antara 
inisiatif PBT, pertama, meneruskan pengecualian bayaran lesen.  Untuk makluman Yang 
Berhormat buat masa ini tempoh bagi pengecualian bayaran permohonan lesen penjaja dan 
PKS adalah sehingga Disember 2022 yang melibatkan peruntukan kewangan sebanyak 
RM5.6 juta.  Jumlah penerima seramai 27,571.  Kerajaan masih dalam pertimbangan untuk 
pengecualian bagi tahun seterusnya tetapi sehingga hujung tahun ini pengecualian bayaran 
masih diteruskan.  Inisiatif yang kedua ialah pengecualian bayaran sewa premis dan gerai 
milik PBT sehingga Disember 2022 yang melibatkan peruntukan kewangan sebanyak 
RM26.18 juta dengan jumlah penerima sebanyak 50,830.  Terima kasih. 
 
YB Speaker : Saya jemput Yang Berhormat Tenang. 
 
YB Puan Hajah Haslinda binti Salleh (Tenang) : Yang Berhormat Datuk Speaker, soalan 
nombor 6. 
 
Apakah terdapat sebarang rancangan kerajaan negeri untuk menyerapkan kakitangan di 
bawah skim kontrak MYSTEP ke jawatan tetap terutamanya yang telah berkhidmat melebihi 
3 tahun? 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Terima kasih.  Assalamualaikum warahmatullahi wabarakatuh.  Yang 
Berhormat Datuk Speaker, menjawab soalan nombor 6.  Terima kasih Yang Berhormat 
Tenang.  Untuk makluman Yang Berhormat ADUN Tenang, penjawatan MYSTEP 
diwujudkan sementara oleh kerajaan persekutuan adalah inisiatif jangka pendek bagi 
memberi ruang, peluang pekerjaan kepada kumpulan tumpuan di bawah strategi pertama, 
memulih kehidupan dan mata pencarian.  Pengisian jawatan tetap pada gred lantikan adalah 
tertakluk kepada kekosongan jawatan di bawah Jabatan Perkhidmatan Awam dan 
Suruhanjaya Perkhidmatan Awam Johor.   
 
Kerajaan telah memutuskan inisiatif Malaysia Short Term Employment, dengan izin Program 
atau MYSTEP diteruskan pada tahun 2022 bagi memberi lebih peluang pekerjaan kepada 
kumpulan tumpuan.  Kuasa melantik personal MYSTEP diberikan kepada Pegawai 
Pengawal dan dilaksanakan berdasarkan kepada keperluan tugas yang tidak bersandarkan 
kepada mana-mana skim perkhidmatan atau gred jawatan.  Di samping itu, personal 
MYSTEP bukan pegawai awam dan tidak tertakluk kepada peraturan-peraturan pegawai 
awam di mana perlantikan kenaikan pangkat dan penamatan perkhidmatan 2016 Peraturan-
Peraturan Pegawai Awam, Kelakuan dan Tatatertib 1993, Perintah-Perintah Awam atau 
Peraturan Lain yang berkuatkuasa ke atas pegawai-pegawai awam.  Tempoh perkhidmatan 
personal MYSTEP tidak kurang daripada 1 bulan dan tidak melebihi 12 bulan.  Dan tempoh 
kuatkuasa kontrak tidak melangkau 30 Jun 2023.   
 
Selain itu, Yang Berhormat, perlaksanaan MYSTEP sama ada ingin diteruskan selepas 
tamat tempoh tersebut pada Jun 2023 atau pihak kerajaan ingin menambah baik peluang 
MYSTEP kepada lantikan kontrak atau tetap.  Ianya sangat bergantung kepada suatu dasar 
yang akan diputuskan dan ditetapkan oleh Jabatan Perkhidmatan Awam (JPA) Malaysia.  
Sehubungan dengan itu, sebarang pengecualian berkenaan dengan apa-apa perkara lain di 
bawah garis panduan perolehan perkhidmatan personal MYSTEP telah berkuatkuasa pada 
1 Januari 2022, tertakluk kepada kelulusan Ketua Pengarah Perkhidmatan Awam. 

Yang Berhormat Datuk Speaker, oleh yang demikian berdasarkan kepada kelulusan 
pengisian di gred lantikan bagi tahun 2022 yang telah diberikan oleh Jabatan Perkhidmatan 
Awam kepada Pejabat Setiausaha Kerajaan Johor, Bahagian Pengurusan Sumber Manusia 
(BPSM) telah memutuskan bahawa pengisian di gred lantikan perkhidmatan awam perlu  
mendapat kelulusan Jabatan Perkhidmatan Awam terlebih dahulu selaras dengan inisiatif 
penggunaan sumber manusia secara optimum yang bertujuan untuk meningkatkan 
kecekapan dan mengelakkan pembaziran sumber. 
 
Walau bagaimanapun, untuk makluman Yang Berhormat Tenang, anggota atau personal 
MYSTEP sedia ada boleh memohon pengisian bagi jawatan tetap atau kontrak melalui 
kaedah perlantikan yang dibuat oleh Suruhanjaya Perkhidmatan Awam Johor (SPAJ) atau 
Jabatan Kerajaan yang berkaitan.  Terima kasih Yang Berhormat Datuk Speaker. 
 
YB Puan Hajah Haslinda binti Salleh (Tenang) : Soalan tambahan Yang Berhormat Datuk 
Speaker.  Boleh saya tahu berapa gaji yang ditawarkan kepada peserta MYSTEP dan 
berapa ramai yang terlibat seluruh Johor?  Terima kasih. 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Terima kasih Yang Berhormat ADUN Tenang.  Yang Berhormat Datuk 
Speaker, untuk makluman Yang Berhormat ADUN Tenang, pada tahun 2021, seramai 132 
lantikan personal MYSTEP bagi negeri Johor.  Bagi pecahannya jumlah lantikan MYSTEP di 
negeri Johor untuk makluman Yang Berhormat ADUN Tenang, 32 di jabatan negeri; 94 di 
Pihak Berkuasa Tempatan (PBT) dan 5 di Badan Berkanun Negeri.   
 
Dan, untuk makluman YB ADUN Tenang, bagi bayaran kadar upah MYSTEP sebenarnya 
ditawarkan adalah berdasarkan jenis dan tugas yang bersesuaian dengan kelayakan 
akademik berasaskan kadar upah untuk kerja.  Jenis tugas dan berdasarkan keserataan 
akademik bermula daripada setaraf sijil SPM, RM1,600.00 sehinggalah Ijazah Sarjana Muda 
setaraf dan ke atas RM2,000.00.  Terima kasih. 
 
YB Speaker :  Saya jemput Yang Berhormat Tiram. 
 
YB Tuan Haji Azizul Bin Bachok (Tiram) : Yang Berhormat Datuk Speaker, soalan 
tambahan.  Wah, bolehkah Yang Berhormat EXCO berkongsi maklumat dengan kita... 
 
YB Speaker :  Ini soalan tambahan ke? 
 
YB Tuan Haji Azizul Bin Bachok (Tiram) : Soalan tambahan.  Berkaitan dengan MYSTEP 
tadi tu.  Berapa banyak kementerian dan agensi yang terlibat dengan MYSTEP ini 
sebenarnya? 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Terima kasih Yang Berhormat Tiram.  Bagi perkongsian maklumat 
tambahan ini, untuk makluman sebanyak 38 kementerian dan jabatan negeri yang 
menggunapakai MYSTEP ini dan juga sebanyak 13 senarai ataupun GLC rakan strategik 
yang terlibat secara langsung dengan MYSTEP.  Di Jabatan Perdana Menteri juga 
menggunakan program ini, Parlimen Malaysia, Pejabat Penyimpan Mohor Raja-Raja itu 
salah satunya dan di GLC juga mengguna khidmat pakai Khazanah Nasional, Khazanah 
Link Companies, Permodalan Nasional Berhad dan 13 company GLC di bawah penglibatan 
program MYSTEP, Yang Berhormat ADUN Tiram.  Terima kasih. 
 
YB Speaker : Saya jemput Yang Berhormat Tiram mengemukakan soalan 7 bukan soalan 
tambahan. 

YB Tuan Haji Azizul Bin Bachok (Tiram) : Yang Berhormat Datuk Speaker, terima kasih.  
Soalan saya nombor 7. 
 
Koleh MARSAH akan dinaiktaraf kepada Kolej Universiti, apakah perubahan yang akan 
dilakukan untuk memastikan perjalanan pentadbiran MARSAH akan menjadi lebih baik pada 
masa akan datang? 
 
YB Pengerusi Jawatankuasa Hal Ehwal Agama Islam : Bismillahirrahmaanirrahim.  
Assalamualaikum warahmatullah, salam Maju Johor.  Terima kasih Datuk Speaker.  Terima 
kasih Yang Berhormat Tiram atas soalan yang dikemukakan.  Dan untuk makluman kalau 
saya tak salah YB Tiram juga merupakan bekas kakitangan di MARSAH berkaitan dengan 
soalan yang saya terima.  Bagi menjawab soalan Yang Berhormat Tiram. Dengan Kolej 
MARSAH dan bagaimanakah naik tarafnya berlaku. MARSAH merupakan institusi 
pendidikan Islam tunggal di negeri Johor yang dikawal selia oleh MAIJ sepenuhnya.  
MARSAH berperanan atas usianya yang merupakan kesinambungan kepada sistem 
pendidikan Islam Negeri Johor yang berusia lebih 100 tahun untuk melahirkan ulama, 
umara’, ilmuwan dan cendikiawan dalam pelbagai bidang terasnya al-Quran dan as-sunnah. 
Secara konsisten, MARSAH telah pun digerakkan bagi tujuan naik taraf kepada Kolej 
Universiti yang mana MARSAH telah melaksanakan 9 program diploma sepenuh masa dan 
satu program diploma separuh masa.   
 
MARSAH juga merupakan salah satu daripada dua cawangan luar Mesir yang dilantik 
sebagai cawangan Markas Sheikh Zaid Mesir iaitu pusat bahasa Arab bagi penyediaan para 
pelajar sebelum melanjutkan pelajaran ke Universiti Al-Azhar. Bagi maksud ini, terdapat 
beberapa perubahan yang telah pun kita buat bagi melaksanakan perancangan MARSAH 
selepas dinaik taraf sebagai Kolej Universiti Islam Johor Sultan Ibrahim singkatannya KUIJSI 
pada 8 Februari 2022 oleh Kementerian Pengajian Tinggi pada tempoh yang lalu.   
 
Bagi memastikan keberadaan MARSAH terus relevan, beberapa perubahan telah pun 
dirancang. Pertamanya, membuat pindaan terhadap perlembagaan MARSAH sedia ada 
kepada perlembagaan baharu sebagai sebuah kolej universiti dan perlu mendapat kelulusan 
dari Ketua Pendaftar IPTS.  Pentadbiran sedia ada akan dikemaskini kepada sebuah 
pentadbiran bertaraf kolej universiti berserta pengasingan kuasa daripada pengurusan 
akademik dan pengurusan korporat. Konsep kolej universiti yang ingin dibawa adalah 
berteraskan kepada wakaf melalui model pendidikan dakwah dan sebaran untuk 
kesejahteraan ummah melalui pengajian ilmu wahyu yang digabungkan dengan pengajian 
profesional dan ilmu Thurath. Membangunkan satu model pendidikan tinggi Islam Negeri 
Johor yang dinamakan MUSLIH singkatan daripada Mapan, Unggul Sejahtera, Luhur, 
Integriti dan Hikmah, satu acuan pendidikan bagi negeri Johor berpaksikan al-Quran dan as-
sunnah.  
 
MARSAH juga akan menyediakan polisi garis panduan dalam merangkumi pemantapan 
pengurusan tadbir urus dan good governance, pemantapan kecemerlangan pengurusan 
akademik, memacu budaya penyelidikan, penerbitan, inovasi dan juga pengkomersialan, 
kelestarian kewangan berpandukan pengukuhan pengurusan kewangan, pengurusan 
perniagaan juga memperkasakan dana kedermaan wakaf, zakat dan juga infaq. Bagi 
maksud penambahbaikan ini, insya-Allah bagi maksud naik taraf, MARSAH mensasarkan 
pada tahun 2022 pengambilan pelajar seramai 700 orang. Kita juga akan membangunkan 
premis tetap (purpose-built campus) dengan membangunkan sebuah bangunan baharu 
yang lebih kondusif dalam kawasan kampus yang boleh dimanfaatkan oleh semua pelajar 
MARSAH. 
 
MARSAH juga dalam naik tarafnya sebagai Kolej Universiti akan menyediakan pendidikan 
berkualiti di peringkat Ijazah Sarjana Muda, Sarjana dan juga PhD seperti Ijazah Sarjana 
Muda Halal Pengurusan, Ijazah Sarjana Muda Halal Syariah, Syariah dengan Multimedia 

dan Usuluddin dengan Multimedia.  Kita juga akan menyediakan Program Pengajaran dan 
Pembelajaran Sepanjang Hayat.  Menyumbang kepada sistem ekonomi Johor dalam pelan 
perniagaan yang bersesuaian dengan kekuatan MARSAH.  Bekerjasama dengan rakan 
industri melalui marketable programme untuk melahirkan graduan MUSLIH dengan 95% 
mendapat pekerjaan atau merupakan usahawan.  Kita juga akan mengamalkan kelestarian 
kewangan demi memastikan MARSAH yang terus berdaya saing. 

 
Visi MARSAH adalah untuk menjadi pusat pengajian tinggi profesional Islam yang diiktiraf 
peringkat antarabangsa juga menyediakan pendidikan berkualiti, inklusif sepanjang hayat.   
 
Bagi maksud Kolej Universiti Islam Johor Sultan Ibrahim ini, kita mengucapkan terima kasih 
atas kerjasama padu dari Majlis Agama Islam Negeri Johor dan kerajaan Johor. Sudah 
pastilah usaha yang berterusan ini dapat membuahkan hasil kerana akhirnya MARSAH 
telah pun dinaiktaraf.  Terima kasih. 
 
YB Tuan Azizul bin  Bachok (Tiram) :  Yang Berhormat Datuk Speaker, soalan tambahan.  
Terima kasih kepada Yang Berhormat EXCO.  Apakah perancangan kerajaan negeri, ada 
atau tidak untuk membawa balik tenaga kerja profesional di kalangan anak Johor sendiri  
bagi tujuan membangun modal insan di negeri Johor dan berkampung di MARSAH dalam 
mencurah ilmu mereka dan selaku antara yang pernah berada dalam MARSAH, saya juga 
mengharapkan agar ada satu badan yang memantau Kolej Universiti Islam Johor Sultan 
Ibrahim nanti agar ianya terjamin kualiti pendidikannya dan juga tidak lari daripada matlamat 
asal penubuhannya dan juga selaras dengan perubahan yang telah pun dimaklumkan oleh 
Yang Berhormat EXCO tadi.  Terima kasih.   
 
YB Pengerusi Jawatankuasa Hal Ehwal Agama Islam : Terima kasih Yang Berhormat 
Tiram atas soalan tambahan.  Bagi maksud menarik minat tenaga pakar dari luar untuk 
berkhidmat di MARSAH yang kini telah pun naik sebagai kolej universiti, antara 
perancangan yang telah pun kita buat adalah sebahagian tenaga pekerja yang sekarang 
juga pengajarnya sedang mengikuti pengajian dalam peringkat master dan juga PhD.  
MARSAH juga telah kenal pasti tokoh anak Johor yang berada di luar Johor termasuk dalam 
Malaysia dan juga di luar negara untuk dipelawa pulang ke Johor bagi sama-sama 
menyumbang sebagai tenaga pakar di MARSAH nanti.   
 
Bagi tujuan pengantarabangsaan, kita juga telah kenal pasti beberapa orang tenaga 
pengajar luar untuk berkhidmat ke dalam MARSAH tidak berapa lama lagi.  Terima kasih. 
 
YB Speaker :  Ya sila, sila Permas. 
 
YB Tuan Haji Baharudin bin Mohamed Taib (Permas) : Assalamualaikum warahmatullahi 
wabarakatuh. Saya ingin bertanya berkenaan dengan berapa peratuskah graduan-graduan 
kolej MARSAH mendapat pekerjaan setelah tamat pengajian? 
 
YB Pengerusi Jawatankuasa Hal Ehwal Agama Islam : Terima kasih. Sehingga laporan 
terkini 2021, kita berjaya membolehdagangkan, membolehpasarkan pelajar kita sebanyak 
85%.   Terima kasih Datuk Speaker.   
 
YB Speaker :  Saya jemput Yang Berhormat Kemelah.  
 
YB Puan Saraswati a/p  Nallathamby (Kemelah) : Yang Berhormat Datuk Speaker, soalan 
nombor 8. 
 
Apakah perancangan kerajaan negeri Johor supaya sistem pengairan dan saliran dapat 
diselenggara sepenuhnya bagi mengelakkan banjir terutamanya di kawasan perkampungan 
di Pogoh, Segamat?  

YB Speaker :  Maaf, saya jemput Yang Berhormat Pekan Nanas. 
 
YB Tuan Tan Eng Meng (Pekan Nanas) : Yang Berhormat Speaker, Yang Berhormat 
Datuk Speaker, soalan nombor 9. 
 
Apakah tindakan kerajaan bagi mengatasi banjir yang terlalu sering berlaku di kawasan 
Pekan Nanas khasnya seperti di Kg. Jasa Sepakat dan Kg. Paya Embun. 
 
YB Speaker :  Saya jemput Yang Berhormat Tangkak. 
 
YB Tuan Ee Chin Li (Tangkak) :  Yang Berhormat Datuk Speaker, soalan Tangkak nombor 
10. 
 
Sila nyatakan jumlah peruntukan pembangunan dan penyelenggaraan parit yang telah 
disalur kepada JPS Tangkak serta jadual pembangunan dan penyelenggaraan parit bagi 
tahun 2022. 
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Yang Berhormat Datuk Speaker.  Salam sejahtera, salam Bangsa Johor dan 
salam Maju Johor.  Yang Berhormat Datuk Speaker, terlebih dahulu ingin saya menjawab 
soalan Pekan Nanas, ADUN Kemelah dan ADUN Tangkak saya jawab bersekali. 
 
Yang Berhormat Datuk Speaker, antara punca yang menyebabkan berlakunya banjir adalah 
keamatan hujan yang turun dalam satu-satu masa dengan lebat menyebabkan sistem 
saliran sedia ada tidak dapat menampung aliran air yang banyak seterusnya melimpah ke 
penempatan penduduk dan lebih memburukkan keadaan apabila bertembung dengan air 
pasang.   
 
Untuk makluman Yang Berhormat Pekan Nanas, kedudukan Kampung Jasa Sepakat dan 
Kampung Paya Embun terletak berhampiran dengan Sungai Ayer Hitam dan Sungai Pontian 
Besar dan merupakan kawasan tumpuan air larian permukaan kawasan rendah dan berisiko 
tinggi untuk banjir.  Selain dari dua sungai tersebut, Sungai Pulai berserta anak-anak sungai 
merupakan jaringan utama bagi saliran kawasan DUN Pekan Nanas.  Oleh yang demikian, 
kerajaan negeri melalui Jabatan Pengairan dan Saliran Negeri Johor telah melaksanakan 
tindakan jangka pendek iaitu dengan melaksanakan kerja-kerja penggalian sungai dan 
sistem saliran secara berkala.  Kerja-kerja penggalian Sungai Ayer Hitam sedang dalam 
pelaksanaan dan dijangka siap pada Oktober 2022. Kali terakhir sungai ini dibuat 
penyelenggaraan adalah pada tahun 2020 dengan melibatkan kos RM165,000.00.  
Penyenggaraan sistem saliran di kawasan yang terlibat juga telah dilaksanakan setiap 
tahun.  Dari pemerhatian jabatan, kesan dari penyenggaraan yang dibuat telah 
mengurangkan risiko berlakunya banjir dengan lebih teruk.   
 
Bagi penyelesaian jangka panjang, JPS telah melantik perunding bagi melaksanakan kajian 
secara menyeluruh bagi daerah Pontian yang sebahagian besarnya merupakan kawasan 
projek Johor Barat. Pihak perunding telah memulakan kajian pada Oktober 2021 sehingga 
kini status kemajuan telah berjalan sebanyak 50% dan dijangka selesai pada Oktober 2022.  
Pengesyoran dari kajian yang dimuktamadkan nanti seterusnya akan dilaksanakan tindakan 
untuk projek penambahbaikan serta menaiktaraf sungai dan sistem saliran dan seterusnya 
projek tebatan banjir.  Sementara kajian tersebut siap sepenuhnya, JPS akan terus 
melaksanakan kerja-kerja penyelenggaraan dan pemantauan. 
 
Yang Berhormat Datuk Speaker, bagi kawasan perkampungan di Pogoh, Segamat, JPS 
Negeri Johor telah melaksanakan kerja-kerja penyenggaraan jangka pendek bagi tahun 
2020 sehinga 2022 sebanyak RM3.17 juta.  Kerja-kerja bagi Rancangan Tebatan Banjir 

Fasa 1 juga telah siap dilaksanakan sepenuhnya di dalam kawasan daerah Segamat yang 
melibatkan 6 pakej iaitu Kerja Menaiktaraf Sungai Genuang dengan kos sebanyak RM1.6 
juta bermula tahun 2011 – 2016. Naik Taraf Sungai Codan dengan kos sebanyak RM43 juta 
bermula pada tahun 2012 – 2014. Menaik Taraf Sungai Codan CH0-CH5000 dengan kos 
sebanyak RM24 juta bermula pada tahun 2012 – 2013. Menaik taraf Sungai Segamat CH0-
CH8000 dengan kos sebanyak RM38 juta bermula tahun 2013 – 2015. Pembinaan 
Jambatan Genuang dengan kos sebanyak RM14 juta bermula pada tahun 2013 sehingga 
2014 dan lencongan Sungai Segamat – Sungai Genuang dengan kos sebanyak RM7.8 juta 
bermula pada tahun 2014 sehingga 2016.  Keseluruhan kos bagi RTB Fasa 1 ini adalah 
RM172.8 juta.   
 
Walau bagaimanapun, masih terdapat beberapa kawasan yang mengalami masalah banjir 
iaitu Kampung Pogoh Tegah, Kampung Limau Manis, Kampung Seri Rahmat, Kampung 
Codan dan Kampung Seberang Batu Badak yang melibatkan 252 mangsa banjir. Kejadian 
banjir yang berlaku ini disebabkan limpahan air Sungai Muar memasuki sehingga ke 
kawasan Pogoh. Namun demikian, dalam masa yang sama JPS telah menyediakan pelan 
jangka panjang melalui Program Rancangan Tebatan Banjir Segamat Fasa 2.  Kos 
keseluruhan adalah RM650 juta dan akan dilaksanakan secara dua pakej.  Yang Amat 
Berhormat Menteri Besar Johor juga telah meluluskan peruntukan sebanyak RM500,000.00 
untuk melaksanakan kerja ukur pada tahun ini. 
 
Yang Berhormat Datuk Speaker, untuk makluman Yang Berhormat Tangkak pada tahun 
2022, JPS Daerah Tangkak telah menerima peruntukan penyelenggaraan parit dari kerajaan 
negeri Johor adalah sebanyak RM1.65 juta.  Manakala peruntukan pembangunan melalui 
program Rancangan Johor Lima Tahun (RJ5T) adalah sebanyak RM2.207 juta.  JPS 
Daerah Tangkak juga telah menerima peruntukan pembangunan dari kerajaan persekutuan 
sebanyak RM2.39 juta manakala jumlah peruntukan yang diterima daripada kerajaan 
persekutuan untuk penyelenggaraan kolam takungan adalah sebanyak RM89,666.60.  
Jadual pelaksanaan kerja-kerja penyelenggaraan pada tahun 2022 adalah bermula dari 
bulan Mac sehingga bulan Disember, manakala pelaksanaan kerja-kerja pembangunan 
negeri dan persekutuan adalah daripada Januari sehingga November 2022.   
 
Oleh yang demikian, berikut adalah perincian jumlah peruntukan yang diterima oleh JPS 
Daerah Tangkak pada tahun ini sehingga Jun 2022.  Penyelenggaran bagi untuk negeri, 
RM1.65 juta. Pembangunan daripada negeri, RM2.2 juta. Pembangunan persekutuan, 
RM2.395 juta. Penyelenggaraan kolam takungan banjir, RM89,000.00.  Jumlah ialah 
RM6.341867 juta.  Sekian, terima kasih. 
 
YB Speaker :  Saya silakan Tangkak terlebih dulu. 
 
YB Tuan Ee Chin Li (Tangkak) : Terima kasih Yang Berhormat Datuk Speaker.  Terima 
kasih Yang Berhormat EXCO atas jawapan yang diberi dengan jumlah peruntukan yang 
telah diterima oleh JPS Tangkak.  Apa yang saya ingin tanya adalah berkaitan dengan apa 
itu peruntukan yang diterima terutama untuk penyelenggaraan parit dan sungai tahunan?  
Sebelum ini JPS menggunakan cara iaitu setahun satu parit mungkin dalam dua kali tetapi 
memandangkan banyak berlaku banjir-banjir di kawasan pekeliling sungai terutama apa 
yang berlaku pada hujung tahun 2021 di daerah Tangkak, Sungai Tangkak, Sungai Serom 
dan juga Sungai Muar di kawasan Grisek mengalami banjir yang sangat teruk, jadi apakah 
inisiatif atau pun adakah program-program kerja-kerja penyelenggaraan dan pengaliran 
sungai dan parit dapat dikerapkan dengan peruntukan yang telah diberi.  Terima kasih. 
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Yang Berhormat Tangkak.  Dalam negeri Johor terdapat lebih kurang 2,534 
batang sistem saluran air termasuk 399 batang-batang sungai.  Kos pembersihan secara 
keseluruhan adalah lebih kurang RM81 juta dan kos yang diperlukan untuk menggali semula 

sistem parit ialah lebih kurang RM305 juta.  Namun demikian, ada kekangan, so, bukan 
semua dana yang kita dapat untuk buat sebab kita tak cukup dana yang untuk 
penyelenggaraan.  So, agihan kita akan buat ikut daerah yang memerlukan tetapi untuk 
daerah Tangkak, kita ada 30 lokasi yang dicakap hotspot untuk yang melibatkan banjir dan 
projek-projek yang sedang dijalankan ialah pembinaan pintasan Tanjung Olak di Sungai 
Muar lebih kurang RM134 juta, pembinaan pintasan belembang di Sungai Muar dan kerja-
kerja berkaitan lebih kurang RM57 juta.  Projek menaik taraf sistem saliran Parit Haji 
Osman, Tanjung Agas daerah Tangkak lebih kurang RM3.85 juta.  Kerja-kerja menaik taraf 
Sungai Kesang dari CH0 ke CH34000 lebih kurang RM42 juta, RTB Sungai Kesang lebih 
kurang RM2.3 juta, membina menaik taraf infrastruktur pengairan dan saliran di Skim 
Pengairan Pulau Penarik dan Skim Saliran Serom Daerah Ledang Johor RM8.74 juta.  RTB 
Kampung Sialang Dalam lebih kurang RM2.3 juta, menaik taraf parit di Kampung Paya 
Kukup lebih kurang RM1.6 juta.  Jumlah keseluruhan ialah lebih kurang RM252.77 juta yang 
sedang dilaksanakan dan kos yang akan dilaksanakan oleh kerajaan melalui projek-projek 
pembangunan bagi mengurangkan risiko banjir di Tangkak ialah projek menaik taraf sistem 
saliran Parit Haji Osman, Pakej 2 Tanjung Agas lebih kurang RM7 juta, membina pintasan 
banjir pintu kawalan pasang surut dan kerja-kerja berkaitan RTB di Limbangan Sungai 
Kesang lebih kurang RM17 juta.  Pengaliran muara Sungai Kesang daerah Tangkak lebih 
kurang RM20 juta, membina dan menaik taraf struktur pengairan dan saliran di Skim 
Pengairan Kesang Tasik lebih kurang RM18 juta dan jumlahnya lebih kurang RM62 juta.  
Terima kasih. 
 
YB Speaker : YB Kemelah tadi.  
 
YB Puan Saraswati a/p Nallathamby (Kemelah) : Salam Maju Johor.  Soalan tambahan 
saya, dengan siapnya perlaksanaan Rancangan Tembatan Banjir Fasa 1 Daerah Segamat, 
berapa kadar mangsa banjir dapat dikurangkan sehingga sekarang, dari sebelum 
Rancangan Tebatan Banjir dijalankan?  Terima kasih.  
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Yang Berhormat Kemelah.  Sebelum Rancangan Tebatan Banjir (RTB) Fasa 1 
dijalankan, jumlah mangsa banjir yang terlibat adalah seramai 21,158 orang.  Namun begitu, 
selepas pelaksanaan Rancangan Tebatan Banjir Fasa 1 telah pun siap, jumlah mangsa 
banjir yang terlibat adalah seramai 11,040 orang.  Ini menunjukkan sebanyak 52% jumlah 
kadar mangsa banjir dapat dikurangkan di daerah Segamat.  Saya percaya dengan 
penyediaan pelan jangka panjang melalui projek Rancangan Tebatan Banjir Segamat Fasa 
2 dengan kos keseluruhan adalah RM650 juta, kerajaan negeri Johor komited dalam 
mengurangkan jumlah mangsa banjir di daerah Segamat.  Terima kasih. 
 
YB Speaker :  Saya jemput Yang Berhormat Tanjung Surat.   
 
YB Tuan Aznan bin Tamin (Tanjung Surat) : Yang Berhormat Datuk Speaker, soalan saya 
soalan nombor 11.   
 
Nyatakan nilai pelaburan asing dan pelaburan tempatan negeri Johor bagi tempoh 2017 
hingga 2021 dengan pecahan mengikut sektor serta apakah inisiatif kerajaan negeri untuk 
menjadikan Johor sebagai destinasi pilihan utama para pelabur. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :   
Salam sejahtera, salam Maju Johor.  Yang Berhormat Datuk Speaker, berdasarkan laporan 
daripada Lembaga Pembangunan Pelaburan Malaysia ataupun Malaysian Investment 
Development Authority, nilai pelaburan asing dan domestik negeri Johor bagi tempoh 2017 
hingga 2021 dalam sektor pembuatan adalah seperti berikut:- 

Tahun 2017, RM21.928 bilion yang terdiri daripada RM16.825 bilion pelaburan domestik 
(DDI) dan RM5.103 bilion pelaburan asing (FDI) dan RM5.103 bilion pelaburan asing (FDI). 
Dengan jumlah projek yang diluluskan sebanyak 146 projek.  Tahun 2018, RM30.515 bilion 
dengan jumlah projek yang diluluskan sebanyak 144 projek.  Tahun 2019, RM11.455 bilion 
dengan jumlah projek yang diluluskan sebanyak 209 projek.  Tahun 2020, RM6.78 bilion 
dengan jumlah projek yang diluluskan sebanyak 232 projek dan tahun 2021, RM6.594 bilion 
dengan jumlah projek yang diluluskan sebanyak 134 projek.   
 
Yang Berhormat Datuk Speaker, berbagai inisiatif telah pun dilaksanakan oleh kerajaan 
negeri Johor untuk menarik lebih banyak pelaburan ke negeri Johor khususnya pelaburan 
yang berimpak tinggi, berteknologi tinggi sekali gus menjadikan negeri Johor sebagai 
destinasi pilihan utama bagi pelabur domestik dan asing.  Antaranya, kerajaan negeri telah 
pun menubuhkan Invest Johor, dahulunya dikenalil sebagai Johor State Investment Centre 
sebagai sebuah agensi pusat sehenti untuk membantu pelabur yang ingin melabur dan 
menarik pelaburan luar dan dalam negara ke negeri Johor.  Selain itu, Invest Johor juga 
sentiasa menganjurkan perjumpaan serta program dengan pemain industri utama melalui 
inisiatif seperti Friendly Johor untuk mendengar masalah yang dihadapi oleh mereka dan 
seterusnya mengambil tindakan susulan untuk membantu mereka terutamanya dalam 
zaman pasca COVID yang untuk menyakinkan para pelabur bahawa kerajaan negeri Johor 
tetap bersama dengan mereka dan bersifat pro business dan pro development. 
 
Bagi tujuan menjenama dan mempromosi negeri Johor sebagai destinasi pelaburan yang 
strategik dan mesra pelabur, Invest Johor juga akan melaksanakan inisiatif Johor Go Logo 
dengan menerbitkan beberapa siri video pendek bagi tujuan informasi, promosi dan 
kesedaran mengenai penawaran ataupun eko sistem pelaburan sedia ada di negeri Johor.  
Turut dalam perancangan termasuk video korporat baharu Invest Johor serta laman web 
yang lebih berinformatif.  
 
Yang Berhormat Datuk Speaker, ketiga.  Seperti mana yang diumumkan oleh Yang Amat 
Berhormat Menteri Besar sempena Majlis Pecah Tanah Syarikat Insulet Corp pada 2 Jun 
2022, kerajaan negeri akan mengaktifkan Jawatankuasa Pelaburan Johor atau Johor 
Investment Committee sebagai platform komunikasi bagi pihak swasta, Pihak Berkuasa 
Tempatan serta agensi kerajaan negeri dan kerajaan pusat untuk menyelesaikan isu-isu 
yang dihadapi oleh pelabur.  Mesyuarat pertama telah pun dianjurkan pada 9 Jun 2022. 
 
Keempat, kejayaan pelaksanaan Kulai Fast Lane oleh Majlis Perbandaran Kulai telah 
memendekkan tempoh kelulusan Kemajuan Kawasan Perindustrian perancang bagi proses 
kelulusan kerja awal di tapak dari 57 hari kepada 14 hari.  Proses kelulusan pelan dari 57 
hari kepada 30 hari, proses sokongan kelulusan CCC dari 30 hari kepada 14 hari serta lesen 
operasi dari 30 hari kepada 1 hari merupakan penambahbaikan tadbir urus yang akan 
dijadikan teladan bagi Pihak Berkuasa Tempatan yang lain seperti mana yang dinyatakan 
sempena Amanat Majlis Menteri Besar pada 14 Jun. 
 
Kelima, kerajaan negeri juga sedang merancang misi galakan pelaburan dalam dan luar 
negeri dengan kerjasama agensi-agensi lain seperti MIDA, Johor Petroleum Development 
Corporation, Iskandar Regional Development of Authority, Iskandar Investment Berhad, 
JCorp dan lain-lain pemegang taruh untuk mempromosikan negeri Johor sebagai destinasi 
pelaburan yang unggul di rantau ini. 
 
Selain itu, kami juga sedang membuat perancangan mengenai penganjuran atau 
penglibatan kerajaan negeri dalam seminar forum antarabangsa sebagai usaha untuk 
mempromosikan negeri Johor.  Dengan usaha-usaha yang dinyatakan serta kelebihan yang 
ada di negeri Johor seperti sumber manusia yang berkemahiran tinggi, persekitaran politik 
yang stabil, infrastruktur yang kukuh seperti Pelabuhan Tanjung Pelepas, priority kami 
dengan sebuah negeri maju serta usaha kerja sama dengan dua koridor ekonomi Malaysia 

utama, Iskandar Malaysia dan Wilayah Ekonomi Pantai Timur, kami percaya negeri Johor 
akan terus menjadi wilayah utama pelabur.  Terima kasih. 
 
YB Speaker :  Ya, sila. 
 
YB Tuan Aznan bin Tamin (Tanjung Surat) : Yang Berhormat Speaker, soalan tambahan 
saya.  Kebanyakan rakyat Johor bermigrasi ke Singapura dan ibu kota untuk mendapatkan 
gaji lebih tinggi.  Soalan saya, apakah usaha kerajaan negeri untuk memastikan pelaburan 
yang masuk merupakan pelaburan yang berkualiti tinggi yang mampu memberikan peluang 
pekerjaan berpendapatan tinggi kepada rakyat Johor bagi mengelakkan mereka mencari 
pekerjaan di luar negeri.  Terima kasih Speaker. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :   
Terima kasih Yang Berhormat Tanjung Surat, terima kasih Datuk Speaker.  Ia merupakan 
satu kebebasan untuk rakyat untuk mencari rezeki yang lebih baik, kehidupan yang lebih 
baik.  Bagi pihak kerajaan negeri, kami akan berusaha untuk menarik lebih banyak 
pelaburan berkualiti tinggi supaya kita dapat menciptakan peluang pekerjaan yang lebih 
baik, peluang kerja yang dapat menjana pendapatan yang lebih tinggi, yang pentingnya 
adalah supaya kita dapat mencipta pekerjaan bagi Bangsa Johor untuk merealisasikan 
potensi mereka yang bersesuaian dengan pendidikan dan kemahiran mereka.  Dengan 
adanya usaha-usaha ini, dengan adanya pelaburan-pelaburan berkualiti ini seperti yang 
telah pun dilancarkan oleh Yang Amat Berhormat sebagai contoh Insulet Corp dengan GDS, 
maka kita percaya anak-anak Johor, Bangsa Johor akan sudi untuk kembali ke negeri Johor 
dan berkhidmat untuk membangunkan negeri Johor tercinta ini, terima kasih. 
 
YB Tuan Anuar bin Abd Manap (Pemanis) : Terima kasih Speaker, saya ingin bertanya 
kepada Yang Berhormat EXCO, baru-baru ini Yang Amat Berhormat Perdana Menteri telah 
mengadakan lawatan ke Amerika Syarikat dan juga ke Jepun.  Adakah pelaburan daripada 
syarikat-syarikat yang berada di Amerika Syarikat dan Jepun itu dapat dibawa ke negeri 
Johor, hasil dari lawatan Yang Amat Berhormat PM pada baru-baru ini  sedangkan kita 
dapat lihat beberapa negeri telah diberikan peluang untuk pelaburan-pelaburan yang telah 
dibawa daripada Amerika Syarikat dan juga Jepun, terima kasih Datuk Speaker. 
 
YB Speaker :  Ya, sila. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :   
Untuk makluman Yang Berhormat, susulan lawatan daripada Yang Amat Berhormat 
Perdana Menteri ke Amerika Syarikat, maka Syarikat Insulet Corp telah pun membuat 
pelaburan yang berskala besar hampir USD200 juta di negeri Johor secara khususnya.  
Secara amnya, kita masih dalam perbincangan dengan beberapa syarikat sebagai tindakan 
susulan kepada lawatan Yang Amat Berhormat terutamanya dari segi perindustrian peranti 
pembuatan.  Secara amnya untuk lawatan ke Jepun oleh Yang Berhormat Menteri Kanan 
MITI, pihak Invest Johor sedang membuat libat urus dengan pihak MIDA dan juga pihak 
MITI supaya kita boleh buat tindakan susulan secara amnya.  Terima kasih. 
 
YB Speaker :  Oleh kerana soalan ini penting, saya benarkan YB Mengkibol. 
 
YB Tuan Chew Chong Sin (Mengkibol) : Terima kasih Yang Berhormat Datuk Speaker, 
dengan izin saya juga ingin ambil kesempatan ini untuk mengucap Selamat Hari Bapa 
kepada semua bapa yang berada di Dewan hari ini (Dewan bertepuk), termasuk saya 
sendiri dengan dua anak perempuan.   
 
Seperti yang kita tahu bahawa Pelan Pembangunan Mampan Johor 2030 bahawa mampan 
ekonomi, kita haruslah merangkumi pembangunan di seluruh daerah dan juga pertumbuhan 
yang seimbang dan menyeluruh di seluruh negeri Johor.  Jadi, soalan saya, soalan 

tambahan saya, apakah rancangan untuk membawa pelaburan terutamanya kepada wilayah 
tengah di bawah Pelan Mampan 2030 dalam wilayah tengah ini termasuklah DUN Paloh dan 
DUN Mengkibol, terima kasih. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :   
Terima kasih Yang Berhormat Mengkibol, Datuk Speaker.  Benar, dalam Pelan 
Pembangunan Mampan Johor 2030 yang telah pun dilancarkan oleh Yang Berhormat Benut 
telah menyatakan beberapa strategi terutamanya pertubuhan ekonomi selain daripada 
Wilayah Iskandar Malaysia dan dalam hal ini telah pun dinyatakan dalam Pelan Mampan 
Johor bahawa kerajaan negeri berhasrat untuk mewujudkan beberapa kluster pembangunan 
di luar negeri Wilayah Iskandar Malaysia.  Sebagai contoh iaitu Taman Perabot Muar di 
daerah Muar, hab universiti dan juga hab pengeluaran lembu dan daging di daerah Segamat 
dan juga Mersing, Jemaluang Diary Valley dan untuk daerah wilayah tengah bahawa yang 
mewakili daerah Kluang dan telah pun dinyatakan dalam Pelan Mampan kerajaan berhasrat 
untuk membangunkan ekonomi kreatif berdasarkan eko pelancongan dan juga industri 
tekstil dan juga di daerah Batu Pahat.  Dalam hal ini kerajaan berhasrat untuk meneruskan 
pelan-pelan yang telah pun diterbitkan kerana ia kesinambungan polisi dan polisi sehenti 
adalah amat penting untuk pelabur kerana pelan ini telah pun kita terbitkan maka kerajaan 
negeri berhasrat untuk meneruskan strategi-strategi yang telah pun dinyatakan dalam pelan 
pelaburan ini.  Sekian terima kasih. 
 
YB Speaker : Ahli-Ahli Yang Berhormat, sekiranya ada soalan yang disenaraikan belum 
dijawab secara lisan, akan dijawab secara bertulis dalam Persidangan yang sama.  Ahli-Ahli 
Yang Berhormat, Dewan ini saya tangguhkan selama 20 minit. 
 
Persidangan ditangguhkan pada jam 11.00 pagi. 
 
Persidangan disambung semula pada jam 11.20 pagi. 
 
YB Speaker : Ahli-Ahli Yang Berhormat, perbahasan terhadap Rundingan Menjunjung 
Kasih Titah Duli Yang Maha Mulia Sultan Johor akan dijalankan selama empat hari mulai 
hari ini, 19 Jun hingga 22 Jun 2022.  Pihak kerajaan akan menggulung perbahasan pada 23 
Jun 2022 dan Yang Amat Berhormat Menteri Besar Johor akan membuat penggulungan 
pada 26 Jun 2022.  Suka saya mengingatkan kepada semua Ahli Yang Berhormat supaya 
menjaga adab dan tatatertib ketika berada dalam berbahas di Dewan ini selaras dengan 
Peraturan Dan Perintah-Perintah Tetap Dewan Negeri Johor Bilangan 45.   
 
Jurutulis : RUNDINGAN MENJUNJUNG KASIH TITAH DULI YANG MAHA MULIA 
SULTAN JOHOR 
 
YB Speaker : Ahli-Ahli Yang Berhormat, saya akan menyeru nama Ahli-Ahli Yang 
Berhormat berdasarkan senarai giliran yang saya perolehi.  Untuk pencadang rundingan 
masa yang diberikan ialah selama 45 minit, penyokong diberi masa 30 minit, Ketua 
Pembangkang diberi masa 30 minit, manakala Ahli-Ahli yang, Ahli-Ahli Dewan yang lain 
akan diberi masa 15 hingga 20 minit bagi membolehkan lebih ramai Ahli-Ahli Yang 
Berhormat dapat berucap.  Saya memohon kerjasama semua agar mematuhi masa yang 
diberikan.  Di jemput Yang Berhormat Kukup. 
 
YB Dato’ Haji Jefridin bin Atan (Kukup) : Bismillahirrahmanirrahim. Assalamualaikum 
warahmatullahi wabarakatuh, salam sejahtera, salam Bangsa Johor dan salam Maju Johor.  
Yang Berhormat Datuk Speaker, saya memohon membawa rundingan bahawa satu ucapan 
menjunjung kasih dipersembahkan kepada Duli Yang Maha Mulia Sultan Johor seperti 
berikut:  

Ampun Tuanku, adalah patik, Speaker dan Ahli-Ahli Dewan Negeri yang bersidang pada 
hari ini mengambil ketetapan merafak sembah menjunjung setinggi-tinggi kasih di atas 
perkenan Duli Yang Maha Mulia Sultan Johor berangkat ke Dewan yang mulia ini dan 
seterusnya bertitah merasmikan Pembukaan Penggal Persidangan Pertama Bagi Dewan 
Negeri Johor Yang Ke-15.   
 
Terlebih dahulu saya ingin mengucapkan jutaan terima kasih di atas kesempatan yang 
diberikan kepada saya selaku pencadang bagi menjunjung titah Duli Yang Maha Mulia 
Sultan Ibrahim Ibni Almarhum Sultan Iskandar, Sultan Yang Dipertuan Bagi Negeri Dan 
Jajahan Takluk Johor Darul Ta’zim.  Saya juga ingin merafak sembah tahniah kepada 
Tuanku Mahkota Johor, Tunku Ismail Sultan Ibrahim yang telah dilantik sebagai Pemangku 
Raja Johor sebagaimana diperkenan oleh Baginda Sultan Johor pada Khamis yang lepas. 
 
Tanggal 12 Mac berlangsungnya Pilihan Raya Negeri Johor yang menjadi medan memilih 
56 Ahli Dewan Undangan Negeri Ke-15 DUN Johor.  Secara rasmi bergaya dan berjaya 
Barisan Nasional kembali meraih sokongan rakyat apabila memenangi 2/3 kerusi dalam 
pilihan raya negeri kali ini (Dewan bertepuk). Tahniah diucapkan kepada semua Ahli Yang 
Berhormat yang telah berjaya memenangi kerusi DUN Johor bukan sahaja kepada rakan 
seperjuangan saya dalam Barisan Nasional malah juga kepada rakan-rakan daripada parti 
lain.  Saya juga ingin merakamkan setinggi-tinggi tahniah kepada Yang Amat Berhormat 
Datuk Onn Hafiz Ghazi, dengan perkenan Duli Yang Maha Mulia Sultan Johor atas 
perlantikan sebagai Menteri Besar Johor Yang Ke-19.  Seorang pemimpin muda yang 
berkebolehan dan berwibawa diberi amanah untuk mengemudi negeri Johor untuk menjadi 
negeri maju 2030.  Syabas juga kepada seluruh barisan EXCO kerajaan negeri Johor yang 
terdiri daripada gabungan mereka yang berpengalam dan pelbagai latar belakang 
pendidikan yang terdiri daripada pemimpin-pemimpin muda yang progresif dan bertenaga 
yang akan berganding bahu bersama Yang Amat Berhormat Menteri Besar Johor dalam 
mengurus dan mentadbir negeri ini.   
 
Kombinasi kepimpinan pelbagai peringkat umur, taraf pendidikan dan pengalaman kerja ini 
lah merupakan adunan terbaik bagi menjadikan negeri Johor sebuah negeri maju menjelang 
tahun 2030.  Ini membuktikan negeri Johor tidak pernah meminggirkan anak muda berbakat 
dan berkebolehan. 
 
Yang Berhormat Datuk Speaker, umum mengetahui Johor merupakan sebuah negeri yang 
bersempadan dengan Singapura.  Yang mana secara langsung dan tidak langsung 
kedudukan geografi ini telah membantu perkembangan ekonomi rakyat setempat dan 
ekonomi negeri Johor secara keseluruhan.  Kita dapat lihat semasa pandemik COVID-19 
melanda dengan penutupan sempadan negara antara Johor dan Singapura telah 
mengakibatkan ekonomi negeri dan rakyat Johor boleh dikatakan sangat terjejas kerana 
selama ini kita agak bergantung kepada urusniaga daripada rakyat Singapura.  Apabila 
sempadan di tutup, kebanyakan urusniaga terhenti dan aktiviti ekonomi sama ada ekonomi 
mikro mahupun makro juga terpaksa dihentikan serta menyebabkan kerugian bukan sahaja 
kepada peniaga kecil malah kepada perniagaan besar.  Ini termasuklah kepada 
perdagangan borong dan runcit, pelancongan dan sebagainya.  Kita akui Singapura dan 
Johor sebenarnya saling bergantung dan memerlukan.  Boleh diibarat seperti konsep asas 
ekonomi di mana  wujudkanya penawaran dan permintaan yang sentiasa bersaling kait.  
Sasaran kerajaan negeri untuk mencapai pertumbuhan ekonomi 7% setahun bagi 
memastikan Johor berjaya mencapai nilai keseluruhan KDNK RM260 bilion menjelang 2030.  
Boleh dikatakan adalah sebuah sasaran yang agak tinggi dan mungkin ada yang melihatnya 
sebagai kurang realistik.  Apatah lagi sasaran ini diletakkan sejurus situasi pandemik COVID 
yang meletakkan ekonomi negeri Johor dalam keadaan tidak menentu dan sukar dijangka.   
 
Namun, kita tidak boleh memandang rendah kebolehan negeri Johor dalam pertumbuhan 
ekonomi, hal ini kerana Johor merupakan antara negeri utama yang menyumbang kepada 

KDNK dalam purata tahunan sebanyak 3.1% melebihi purata nasional sebanyak 2.7% 
setahun dalam tempoh 2016 sehingga 2020.  Dan, saya yakin negeri Johor mampu 
mencapai sasaran ini bahkan mungkin mencapai satu sasaran yang jauh lebih baik lagi.  Ini 
diperkuatkan lagi dengan perkembangan beberapa projek mega di bawah kerajaan 
persekutuan yang dilaksanakan di Johor. Saya kira perlaksanaan dan perkembangan 
progresif projek ini sangat membantu dalam mencapai hasrat dan sasaran kerajaan negeri.  
Antaranya seperti projek Sistem Transit Rapid, Link Johor Baru – Singapura, yang mana 
projek ini merupakan rangkaian rel sepanjang 4 kilometer yang menghubungkan Bukit 
Chagar, stesen Johor Bahru dan Woodlands di Singapura.  Projek ini kini sudah mencapai 
lebih 10% perkembangan yang membabitkan kerja pengambilan tanah dan reka bentuk 
infrastruktur juga sudah dimuktamadkan serta dijadualkan siap menjelang Disember 2026.  
Projek ini dijangka mampu menarik 35% daripada 350,000 orang yang bergerak melalui 
Tambak Johor setiap hari, serta bakal mempunyai kapasiti penumpang sebanyak 10,000 
orang sejam sekali gus membantu meringankan kesesakan trafik di lebuh raya dan 
mempermudahkan urusan ulang alik antara Johor dan Singapura.  Selain itu, projek 
landasan berkembar elektrik Gemas – Johor Bahru, sepanjang 192 kilometer yang kini 
mencapai 89%  kerja-kerja pembinaan dijangka siap sepenuhnya pada akhir tahun hadapan 
juga bakal menjadi pemancu aktiviti ekonomi negeri Johor secara menyeluruh. 
 
Projek rel berkembar ini bakal memanfaatkan komuniti setempat dan meningkatkan ekonomi 
setempat dengan 11 stesen di pekan-pekan kecil yang ada di Johor.  Kita boleh anggap 
stesen ini adalah sebuah mercu tanda bagi kawasan tersebut dan berkemampuan menarik 
ramai pengunjung yang berkunjung ke lokasi menarik di stesen rel itu.  Tren yang berkuasa 
25,000 voltan itu dikatakan mampu bergerak selaju 140 kilometer sejam.  Dengan anggaran 
masa perjalanan dari KL Sentral ke JB Central hanya 3 jam 30 minit.  Jadi, secara tidak 
langsung juga saya menjangkakan akan wujud situasi pelancongan ke seluruh daerah 
negeri Johor, bukan sahaja oleh masyarakat setempat, malah juga rakyat Singapura yang 
mahu melancong secara santai.  Kedua-dua projek ini merupakan antara contoh projek yang 
mampu mengembangkan lagi ekonomi negeri dan ekonomi setempat di Johor.  
Memandangkan ia mampu memacu dan merancakkan lagi pertumbuhan ekonomi secara 
tidak langsung.  Ini turut mengambil kira perancangan jangka masa panjang apabila 
melibatkan pelaburan yang besar dan global dan mampu membantu mencapai sasaran 
KDNK negeri Johor menjelang 2030 nanti.   
 
Yang Berhormat Datuk Speaker, saya juga ingin mengutarakan pembangunan ekonomi 
berasaskan pelancongan.  Kebawah Duli Yang Maha Mulia Sultan Johor bertitah dengan 
menyatakan bahawa negeri Johor masih belum menjadi tempat tumpuan pelancongan, 
hanya menjadi tempat laluan pelancong dari Singapura untuk ke negeri lain.  Inilah perkara 
yang kita bimbangkan, inilah perkara yang kita perlu mengambil kira kerana, kita berharap 
melalui EXCO Pelancongan perlu melakukan sesuatu untuk memperkasakan eko-
pelancongan di negeri Johor ini.  Negeri kita sebenarnya terdapat banyak kawasan 
pelancongan yang melibatkan pantai, pulau, gunung-ganang, paya bakau, tasik dan 
sebagainya.  Kawasan-kawasan yang bersejarah tidak kurang banyaknya.  Rumah 
tradisional seperti rumah suku kaum Bugis, Jawa, Melayu dan juga banyak perkara-perkara 
yang boleh kita ketengahkan.  Johor juga kaya dengan makanan-makanan yang cukup 
hebat seperti Asam Pedas, Dodol dan pelbagai perkara lagi yang boleh kita utarakan.  
Program seperti rumah inap dan homestay ini juga perlu diselaraskan kerana pada masa 
kini masyarakat kita sudah biasa dengan keadaan homestay.  Untuk pergi ke rumah 
keluarga, majlis kenduri-kendara keluarga juga mereka memerlukan tempat kos yang 
sederhana yang boleh mereka duduki iaitu homestay ataupun rumah inap.  Bagaimana kita 
ingin mempromosikannya?  Bolehkah homestay di daerah-daerah kita ini dikemukakan 
melalui talian online dan sebagainya.  Sebab itulah, apa yang menjadi kekangan kita ialah 
kekurangan promosi, iklan dan juga membuatkan pelancong luar dan negara tidak dapat 
menembusi tempat-tempat pelancongan di negeri Johor.  Tambahan juga kita mempunyai 
ikon yang banyak di negeri Johor.  Seperti ikon tanah lembab sedunia, RAMSAR.  Tanah 

Penghujung Benua Asia serta Pulau Paya Bakau kedua terbesar di dunia seperti di kawasan 
saya di Pulau Kukup.  Kerajaan negeri juga perlu menaik taraf penambahbaikan kawasan-
kawasan yang ada di dalam kawasan pelancongan ini kerana kita lihat selepas COVID-19 
melanda, dua tahun kawasan kita tidak boleh diduduki.  Sudah tentulah banyak prasarana-
prasarana dan juga tempat-tempat awam telah terjejas, rosak dan tidak boleh diguna pakai.  
Bagaimana kita ingin membaiki dan juga memastikan kawasan ini terus menjadi tumpuan 
para pelancong? 
 
Selain daripada itu, kita juga lihat dengan pembukaannya sempadan pada 1 April 2022 yang 
lalu, dengan kerja keras kerajaan negeri Johor, telah bermulanya Tambak Johor dan juga 
Terminal Antarabangsa Feri Kukup telah dibuka.  Pembukaan secara rasmi ini sudah 
tentulah melibatkan peningkatan kemasukan para pelancong luar sama ada mereka untuk 
melancong di negeri Johor ataupun melancong untuk perubatan, untuk menggunakan fasiliti 
perubatan yang ada di negeri Johor ini.  Ini juga akan memberi peluang kepada 
pertumbuhan ekonomi.   
 
Saya juga ingin menyatakan hasrat supaya kerajaan negeri dapat melakukan sesuatu di 
Terminal Pengangkutan Awam Kukup yang kelihatan seperti ‘hidup segan, mati tak mahu’.  
Hanya seperti gajah putih.  Ianya tidak beroperasi selama bertahun-tahun lamanya 
sedangkan kerajaan negeri melalui Majlis Perbandaran telah banyak melabur di kawasan 
tersebut tetapi tidak digunapakai.  Inilah kelemahan-kelemahan yang kita lihat, yang perlu 
kita cakna dan pastikan ianya dapat diselesaikan dan digunakan oleh masyarakat awam.   
 
Saya juga ingin merakamkan jutaan terima kasih kepada Yang Amat Berhormat Menteri 
Besar kerana telah meluluskan peruntukan sebanyak RM4 juta untuk pembinaan Medan 
Selera Ikan Bakar di Pantai Rambah, yang merupakan salah satu tempat tumpuan 
pelancong di kawasan saya di DUN Kukup sewaktu lawatan Yang Amat Berhormat dan juga 
Barisan EXCO di daerah Pontian tempoh hari. 
 
Saya juga difahamkan bahawa di kawasan tersebut akan dibina satu Balai Cerap yang 
untuk melihat anak bulan yang mana ianya juga merupakan salah satu mercu tanda 
terbaharu di daerah Pontian, khususnya. Saya berharap segala perkara-perkara ini dapat 
disegerakan oleh pihak kerajaan negeri. 
 
Yang Berhormat Datuk Speaker, Johor juga sememangnya terkenal dengan perusahaan 
mikro kecil dan sederhana.  Boleh dikatakan hampir segenap daerah di Johor mempunyai 
keunikan tersendiri apabila melibatkan PMKS.  Mengambil contoh, di Ayer Hitam terkenal 
dengan produk seramik, di Batu Pahat pula terkenal dengan produk kerepek dan makanan 
ringan, Muar terkenal dengan produk perabot manakala Pontian juga mempunyai produk 
nanas dan kraftangan.  Secara realitinya, ramai usahawan PMKS telah dibentuk di seluruh 
negeri Johor dan menerusi statistik lebih 11% daripada keseluruhan PMKS di negeri ini 
adalah PMKS dari Johor.  
 
Menurut data juga, kewujudan PMKS di atas talian telah meningkat 2 kali ganda daripada 
35.3% yang dicatatkan pada 2019 yakni pra COVID-19 kepada 75.8% pada tahun 2021 
Pasca COVID-19.  PMKS tidak dinafikan merupakan antara penyumbang utama kepada 
KDNK negara. Pada tahun 2020, PMKS menyumbang kira-kira 38.2% dan dijangka 
menerusi Rancangan Malaysia Ke-12, sumbangan ini akan meningkat sehingga 45% KDNK 
pada tahun 2025.  Usaha realistik dan berkesan boleh dilaksanakan dalam memastikan para 
usahawan PMKS di Johor lebih berdaya saing dan mampu mengembangkan lagi 
perusahaan mereka sekaligus membantu menyumbang kepada keluaran dalam negara 
kasar yang jauh lebih baik dan tinggi.   
 
Hal ini kerana produk yang ditawarkan mereka adalah produk yang mempunyai potensi 
tinggi yang mampu dibawa ke peringkat global.  Namun, tidak dapat dinafikan beberapa 

faktor turut menjadi faktor penghalang kepada pembangunan dan pengembangan pasaran 
produk ini.  Ini termasuklah kerancakan teknologi kerana ada antara usahawan ini yang 
kurang celik teknologi dan mengalami kesukaran untuk memahami teknologi terkini 
bermanfaat kepada pasaran produk mereka.  Sebagai contoh, Revolusi Industri 4.0 adalah 
antara perkembangan teknologi terbaharu yang bakal mendepani cabaran keusahawan di 
Malaysia.  Sejauh manakah kemampuan usahawan PMKS untuk membiasakan diri dengan 
revolusi ini sekaligus mengambil cabaran dan memanfaatkan peluang yang muncul melalui 
Revolusi Perindustrian berkenaan?  
 
Dalam masa yang sama, kerjasama dengan koperasi juga boleh dilaksanakan sebagai 
salah satu usaha mempelbagaikan landskap ekonomi dengan menginovasi aktiviti mereka 
agar tidak ketinggalan dalam setiap peluang dan sektor-sektor baharu yang wujud.  Selain 
itu, kerajaan negeri juga boleh mempertimbangkan kerjasama hab halal dengan syarikat 
multinasional bagi membuka peluang perniagaan kepada PMKS.  Mempromosikan produk 
mereka di peringkat tempatan.  Menerusi usaha ini, kebolehpasaran produk PMKS 
khususnya produk halal dapat ditingkatkan dan dapat membantu memperkenal dan 
mempertingkatkan lagi permintaan produk halal PMKS tempatan setanding dengan produk 
halal keluaran syarikat besar dan produk halal luar negara. 
 
Sepertimana kenyataan DYMM Sultan Johor merupakan antara negeri yang menyumbang 
pelaburan terbesar negara pada 2013 hingga 2018 dengan kira-kira lebih RM13 bilion hasil 
saban tahun.  Saya juga ingin menyatakan persetujuan dan senada dengan suara Baginda 
Sultan mengenai fasiliti rakyat yang tidak diselenggara dengan baik seperti Hospital 
Sultanah Aminah, Hospital Sultan Ismail serta Kompleks Imigresen Kastam Kuarantin 
Bangunan Iskandar. 
 
Ini juga termasuklah jaringan jalan raya dan lebuh raya yang sering mendapat aduan 
daripada rakyat setempat disebabkan kerosakan yang terlalu kerap dan membahayakan 
pengguna. Sekadar memberi contoh, salah satu fasiliti kesihatan terpenting di Johor Bahru 
iaitu Hospital Sultanah Aminah yang merupakan hospital terawal di Johor Bahru.  Dan 
sehingga kini, telah berkhidmat lebih setengah abad.  Lokasinya sangat menarik, 
berhadapan dengan laut dan terletak di lokasi strategik di ibu negeri Johor.  Namun, dalam 
masa yang sama saya pasti ramai yang bersetuju bahawa sistem fasiliti dan 
penyelenggaraan hospital ini amat mendukacitakan.  Saya kira, majoriti rakyat Johor yang 
pernah mendapat rawatan atau berkunjung ke hospital ini pastinya memahami apa yang 
saya maksudkan. 
 
Kemudahan kesihatan adalah antara kemudahan yang sangat kritikal dan penting buat 
rakyat.  Namun sayangnya, hospital ini sendiri beberapa kali menjadi penyumbang kepada 
situasi kurang bernasib baik dan tidak selamat seperti kebakaran dan sebagainya.  Ini 
secara tidak langsung menyebabkan rasa tidak selesa dan tidak selamat kepada staf 
kesihatan dan juga pesakit serta pengunjung.  Bukan sahaja hospital ini, malah hospital lain 
terutamanya hospital lama di negeri Johor seperti Hospital Sultanah Fatimah, Hospital 
Mersing, Hospital Pontian dan Hospital Sultan Ismail.  Begitu juga dengan Klinik Kesihatan 
Serkat yang telah berusia lebih 60 tahun yang perlu dinaik taraf dengan kemudahan fasiliti 
termasuk juga dengan kuarters perumahan staf yang telah uzur.  Saya mengharapkan ada 
tindakan susulan yang diambil oleh kerajaan pusat terutamanya Kementerian Kesihatan 
Malaysia setelah Yang Berhormat Menterinya, Tuan Khairy Jamaluddin mengadakan 
lawatan ke Klinik Serkat pada Mac yang lalu. 
 
Sebenarnya, bukan sahaja kemudahan bangunan yang menjadi isu dan permasalahan, 
malah pelbagai isu lain termasuklah, isu parking, jalan lalulan masuk keluar, ambulans dan 
orang awam.  Perumahan kakitangan hospital yang tidak pernah habis dibincangkan.  Saya 
ingin mengucapkan syabas dan tahniah kepada Yang Amat Berhormat Menteri Besar atas 
lawatan mengejut beliau ke laluan masuk Hospital Sultanah Aminah dan tempat parking 

yang berada dalam keadaan yang sangat teruk dan daif dan menyukarkan orang ramai 
untuk melaluinya.   
 
Tindakan Yang Amat Berhormat yang pantas dan cepat bertindak ini mengarahkan pihak 
berkuasa menurap jalan tersebut adalah satu tindakan yang baik dan harus dicontohi oleh 
Ahli-Ahli EXCO dan Ahli-Ahli Yang Berhormat lain.  Lawatan mengejut seperti ini sudah 
tentu dapat menyelesaikan banyak masalah rakyat dengan pantas tanpa karenah birokrasi. 
 
Selain itu, saya juga mengharapkan kerajaan persekutuan agar segera menaik taraf 
Lebuhraya Utara-Selatan kepada 6 lorong, Lebuhraya Senai-Desaru sebanyak 4 lorong.  
Banyak jalan-jalan persekutuan di negeri Johor perlu dibaik pulih dan dinaik taraf dengan 
segera.  Perkara ini dapat dilihat pada sambutan perayaan Aidilfitri baru-baru ini yang 
menyebabkan kesesakan yang terlampau selain daripada banyaknya kenderaan dan juga 
hari perayaan tetapi faktor jalan juga perlu diambil kira menyebabkan kesesakan yang amat 
teruk. 
 
Saya juga ingin membawa isu projek pelebaran dan naik taraf jalan di Jalan Buloh Kasap 
Mukim Sungai Karang ke Jalan Serkat di mana jalan ini diguna pakai sebagai jalan pintas ke 
Jambatan Sungai Pulai yang menghubungkan daerah Pontian ke daerah Johor Bahru.  
Laluan ini sudah tentu dapat memendekkan masa perjalanan. Laluan yang menghubungkan 
ke Jambatan Sungai Pulai masih dalam keadaan yang sangat teruk dan hanya ditutupi 
dengan batu kasaran.  Ini seolah-olah tidak ada tindakan oleh pemaju yang telah berlarutan 
sejak 2017.  Bagi menunggu jambatan siap, penduduk telah mengalami kesukaran untuk 
keluar dan masuk dari kampung ke pekan yang berhampiran.  Kesukaran untuk menghantar 
anak-anak ke sekolah terutamanya apabila berlakunya musim hujan, becak dan berselut, 
keadaan ini berlarutan saban tahun. 
 
Selain itu, penduduk juga mengalami masalah kesihatan akibat habuk pada musim kering.  
Kejadian bangunan sekolah, masjid, balai raya dan rumah-rumah persendirian mengalami 
kerosakan dan keretakan akibat daripada jentera berat yang keluar masuk ke kawasan 
kampung mereka.  Sekiranya projek ini adalah melibatkan kuasa kerajaan persekutuan, 
saya berharap EXCO Kerja Raya dapat membawa masalah ini ke peringkat pusat supaya 
menyegerakan kerja-kerja turapan jalan yang dilakukan.  Syarikat yang mendapat konsesi 
projek berkenaan perlulah bertanggungjawab ke atas kerosakan yang dialami oleh 
penduduk kampung dan diambil tindakan yang segera jika para syarikat ini tidak mematuhi 
syarat-syarat yang telah ditetapkan kepada mereka.  Adalah sangat diharap agar lebih 
banyak dana disalurkan oleh kerajaan persekutuan kepada negeri Johor bagi menaik taraf 
dan membaiki fasiliti dan juga saya amat bersetuju usul agar dibina beberapa hospital 
baharu yang lebih baik, yang selesa bagi memenuhi keperluan rakyat. 
 
Yang Berhormat Datuk Speaker, saya ingin menyentuh sara hidup, kemudahan dan 
keperluan asas.  Kos sara hidup adalah satu isu yang tidak asing dalam kehidupan 
masyarakat.  Saban tahun kita disajikan dengan statistik berkaitan sara hidup dan 
kemampuan rakyat untuk meneruskan hidup dengan kenaikan kos sara hidup yang sentiasa 
meningkatkan.  Berbagai kajian dilaksanakan, namun sejauh manakah kajian ini mampu 
menyelesaikan permasalahan sebenar di akar umbi?   
 
Pada masa ini, selain menghadapi ketidaktentuan ekonomi rakyat juga terbelenggu dengan 
kos sara hidup yang tinggi dan tidak selari dengan pasaran buruh yang tidak stabil.  
Ditambah pula dengan isu inflasi, pertumbuhan pendapatan yang lambat dan peningkatan 
hutang isi rumah.  Apabila kita membincangkan mengenai kos sara hidup, secara tidak 
langsung status kemiskinan juga harus dipertimbangkan. Di Malaysia, kemiskinan diukur 
dengan menggunakan Pendapatan Garis Kemiskinan (PGK) yang bermaksud pendapatan 
yang diperlukan oleh sesebuah isi rumah bagi memenuhi keperluan minuman dan makanan 
dan bukan makanan. 

Pada masa ini, kadar garis kemiskinan di peringkat nasional bagi satu keluarga ialah 
RM2,208.00 manakalah bagi miskin tegar sebanyak RM1,169.00.  Menurut rekod juga, pada 
pertengahan tahun 2021 miskin tegar Malaysia ialah 262,000 keluarga tetapi pada Febuari 
tahun ini jumlahnya ialah 210,000, manakala pada 15 April 2022 terus berkurang kepada 
195,664 orang.  Kemiskinan dan sara hidup saling berkait rapat. Apabila seorang itu berada 
dalam kategori miskin, secara  tidak langsung mereka mengalami situasi kesukaran dalam 
menghadapi kos sara hidup mereka.  Ini termasuklah  melibatkan makanan, tempat tinggal, 
barangan asas dan sebagainya.  Saya yakin ramai yang sedar mengenai kenaikan harga 
barang asas pada masa ini.  Kenaikannya  bukan sedikit tetapi agak tinggi sehingga berkali 
ganda dan pasti menyebabkan keresahan serta menganggu kos hidup dan sara diri rakyat.   
 
Sekadar mengambil contoh barang asas yang boleh dikatakan wajib di setiap rumah di 
Johor, khususnya dan Malaysia amnya.  Minyak masak yang berkualiti mencecah lebih 
RM35.00 untuk 5 kilogram,  apabila rakyat merungut dengan harga yang tinggi, rakyat 
dikatakan ada option atau pilihan untuk memilih minyak masak paket bersubsidi di mana 
harga sekilogram hanya RM2.50.  Tetapi yang menjadi isu utama adalah semudah manakah 
untuk mendapatkan stok minyak masak paket apabila ada stok dihadkan kepada 
pembelinya.  Begitu juga dengan ayam segar.  Sekarang ini boleh dikatakan agak sukar 
untuk mendapatkan ayam segar.  Harganya pula naik mendadak sehingga paras RM8.90 
sekilogram.  Tetapi, masalah lain pula yang perlu dihadapi oleh kekurangan stok bekalan 
sehingga ada peniaga yang mengambil kesempatan dengan meletakkan harga melepasi 
paras siling.  Ini boleh dikatakan satu situasi iaitu effect domino kepada pelbagai aspek.  
Apabila satu rantaian mengalami kenaikan, ia memberi kesan kepada rantaian yang lain.  
Akibatnya, semua rantaian mengalami kenaikan dan rakyat terpaksa menanggungnya tidak 
dapat dielak dan tiada cara untuk mengelak terpaksa juga dihadapi.  
 
Isu ini mungkin dilihat kecil, namun ia memberi impak besar apabila melibatkan satu 
komuniti yang menyeluruh, semua orang ingin kehidupan yang selesa tanpa perlu 
memikirkan mengenai beban kos sara hidup atau melakukan kerja dalam masa yang sama, 
untuk memenuhi  keperluan dan kehendak hidup.  Namun sejauh mana kerajaan negeri 
mampu menawarkannya kepada rakyat, sejauh mana kerajaan negeri memperlihatkan 
usaha yang optimum dalam memenuhi keperluan kehidupan yang selesa buat rakyat.  
Berapa ramai pula yang terpaksa melakukan beberapa kerja untuk mendapatkan 
pendapatan yang lebih buat diri sendiri dan keluarga?  Berapa ramai pula yang bekerja 
ulang alik dari Johor ke Singapura saban hari semata-mata untuk bekerja dan mendapat 
upah gaji yang jauh lebih baik?  Ya, lebih 400,000 rakyat Malaysia dan Johor kini bekerja di 
Singapura dan mereka mampu beroleh gaji yang lumayan.  Namun dalam masa yang sama 
mereka terpaksa berkorban masa dan tenaga.  Justeru, adalah penting untuk kita sama-
sama berusaha dalam membantu rakyat negeri Johor untuk menikmati kehidupan yang 
stabil, sihat dan selesa. 
 
Saya ingin mencadangkan kepada kerajaan mungkin kita boleh berikan beberapa 
kemudahan atau solusi yang meringankan beban rakyat.  Antaranya memberi bekalan 
secara percuma bagi beberapa meter padu air.  Jadi rakyat boleh berjimat dan mempunyai 
lebihan wang walaupun hanya sedikit saban bulan.  Kerajaan juga mungkin boleh 
mempertimbangkan untuk melaksana dan memperluaskan program seperti Koperasi Tani 
Bergerak yang menawarkan produk barangan mentah dan asas pada harga yang sangat 
rendah daripada ladang dan kebun tani yang diusahakan di negeri Johor.  Secara tidak 
langsung ia membantu rakyat untuk berurus niaga dengan harga yang jauh lebih kompetatif 
dan juga membantu petani kecil di Johor untuk memasarkan produk tani mereka.  Selain itu, 
saya juga ingin mencadangkan agar program seperti bank makanan boleh diteruskan 
diperluaskan di seluruh  negeri Johor sebagai salah satu usaha membantu rakyat benar-
benar memerlukan dan yang terkesan dengan ekonomi semasa. Usaha yang dilaksanakan 
oleh kerajaan sebelum ini dengan peruntukan RM1.2 juta semasa pandemik COVID 

merupakan antara usaha yang sangat baik dan wajar diteruskan.  Tindakan kerajaan negeri 
menyampaikan sumbangan Beras Rakyat Johor kepada seluruh isi rumah tidak mengira 
pendapatan adalah satu tindakan pantas kerajaan negeri membantu dan meringankan 
beban seluruh rakyat Johor.  Saya juga mengharapkan usaha ini dibuat secara berterusan 
yang seiring dengan keperluan rakyat masa kini. 
 
Yang Berhormat Datuk Speaker, saya ingin menyentuh tentang tadbir urus kerajaan.  Rekod 
yang dikeluarkan oleh Suruhanjaya Pencegah Rasuah Malaysia Johor menunjukkan 165 
kertas siasatan telah dikeluarkan yang berkaitan dengan kes rasuah dari tahun 2020 hingga 
Mac 2022.  Daripada jumlah ini, sebanyak 174 tangkapan dan 83 pertuduhan di Mahkamah 
telah dilakukan.  Daripada statistik ini, penjawat awam merupakan kumpulan tertinggi yang 
ditahan oleh SPRM Johor,  iaitu seramai 72 orang yang diikuti oleh 56 tangkapan 
mengakibatkan pekerja swasta 46 orang awam.  784 maklumat diterima yang berkaitan 
dengan kesalahan rasuah, penyelewengan dan salah guna kuasa dalam tempoh yang 
sama. Jumlah sitaan pula adalah sebanyak RM3.4 juta bagi tahun 2020 dan 2021.  Dalam 
tempoh yang sama, hak rampasan pesalah rasuah dilucut adalah berjumlah RM210,701.00 
iaitu RM181,048 dilucutkan pada tahun 2020 dan RM29,653 pada tahun lalu.  Ini adalah 
satu rekod dan statistik yang tidak menyenangkan dan sewajarnya tindakan yang keras oleh 
SPRM, saya yakin sebenarnya masih ada banyak kes lagi berkaitan rasuah dalam kalangan 
penjawat awam yang masih tidak dilaporkan di dalam media.   
 
Mendukung amanat Yang Amat Berhormat Menteri Besar Johor baru-baru ini, ia juga 
merupakan lanjutan daripada pelaksanaan Pelan Anti Rasuah Kerajaan Johor 2021 hingga 
2025 yang dilancarkan penghujung tahun lepas, saya juga ingin menyatakan persetujuan 
sepenuhnya  dengan hasrat kerajaan negeri untuk melaksanakan No Gift Policy atau Polisi 
Tiada Hadiah di semua jabatan dan agensi negeri, persekutuan, Badan Berkanun Negeri 
dan syarikat-syarikat berkaitan kerajaan negeri. Dasar tidak menerima hadiah ini adalah 
satu amalan yang perlu dipraktikkan oleh semua organisasi kerana secara tidak langsung 
perbuatan menerima hadiah boleh dianggap sebagai satu tindakan rasuah malahan ia 
dianggap sebagai salah satu langkah yang baik untuk membenteras rasuah dan juga boleh 
menjaga kepentingan pekerja secara khususnya apatahnya lagi di organisasi kerajaan. 
Walaupun ada yang berpendapat adalah tidak salah memberikan hadiah dengan alasan 
berkongsi rezeki dan bersedekah, namun secara relatifnya, situsasi ini dilihat sebagai tidak 
praktikal  di dalam situasi sebuah organisasi dan mempunyai kecenderungan untuk 
mempunyai konflik kepentingan.   
 
Mungkin di dalam satu situasi pemberian hadiah dianggap hanya sekadar hadiah tetapi kita 
tidak tahu pada masa hadapan mungkin pemberian tersebut akan dijadikan satu penyebab 
untuk mendesak kepada pembuat sesuatu keputusan yang berkepentingan dan ini adalah 
situasi yang tidak menyenangkan.  Justeru adalah wajar, dasar Tiada Hadiah ini 
dilaksanakan secara menyeluruh.  Saya juga turut ingin menyatakan pandangan mengenai 
cadangan perubahan cuti hujung minggu yang berbeza untuk pihak kerajaan dan pihak 
swasta.  Diakui perbezaan cuti hujung minggu ini memberikan pelbagai reaksi oleh rakyat.  
Ada yang bersetuju dengan cuti umum Jumaat dan Sabtu, ada juga tidak menyetujuinya dan 
lebih selesa dengan cuti hujung minggu Sabtu dan Ahad.  
 
Hal ini kerana cuti hujung minggu ini memberi impak yang melibatkan keseragaman waktu 
cuti dan waktu operasi organisasi kerajaan dan swasta.  Secara amnya, cuti hujung minggu 
di Malaysia adalah hari Sabtu dan Ahad.  Namun beberapa negeri melaksanakan cuti 
hujung minggu pada hari Jumaat dan Sabtu, termasuklah negeri kita, Johor yang mula 
melaksanakannya  pada 1 Januari 2014.  Pelaksanaan ini pada asasnya adalah sangat 
baik, terutamanya membabitkan umat Islam untuk menghormati hari Jumaat sebagai 
penghulu segala hari.  Mempermudahkan urusan solat Jumaat agar tidak tergesa-gesa. 
Selama beberapa tahun kita sudah terbiasa dengan cuti sebegini dan tidak dinafikan ianya 
mempermudahkan urusan berkaitan solat Jumaat.  Namun dalam masa yang sama juga 

diakui ketidakseragaman hari cuti hujung minggu ini menyebabkan konflik dalam beberapa 
aspek.  Antaranya cuti keluarga dan waktu operasi syarikat swasta dan kerajaan sebagai 
contoh, apabila kita melibatkan cuti keluarga seringkali berlaku isu yang mana cuti bertindih 
dan tidak seragam, menyebabkan kesukaran untuk berurusan. Sering saya terdengar ramai 
yang mengeluh kerana tidak dapat bercuti bersama atau sekadar meluangkan masa 
bersama dalam masa yang sangat singkat dengan keluarga di sebabkan waktu cuti yang 
berbeza.  Ini memberikan kekangan dan juga kecelaruan sehingga ada yang terpaksa 
mengambil cuti tambahan.  Paling teruk mereka ponteng kerja.  Apabila melibatkan waktu 
operasi syarikat swasta pula, kebanyakan beroperasi pada hari Isnin hingga Jumaat dan 
bercuti pada Sabtu dan Ahad.  Perbezaan cuti ini, masanya menyebabkan kesukaran untuk 
kita berurusan disebabkan waktu operasi yang tidak sama.  Sukar untuk mengatur dan 
merancang disebabkan perbezaan waktu operasi.  Keputusan kerajaan negeri untuk 
mempertimbangkan semula cuti hujung minggu ini saya sambut dengan sangat baik.  Dan 
saya yakin, rakyat di luar sana juga bakal menyambut baik perubahan ini. Dan pastinya, 
usaha ini membawa kepada hasil kecekapan, keberkesanan, keseragaman penyampaian 
perkhidmatan awam yang jauh lebih baik dan mampu menarik lebih ramai pelabur untuk 
melabur di Johor.  
 
Saya juga ingin menyentuh soal birokrasi dalam urus tadbir kerajaan negeri.  Urusan yang 
sepatutnya dapat dilunaskan dan diselesaikan dalam tempoh waktu yang singkat telah 
dilewatkan hampir berminggu-minggu.  Keadaan ini tidak boleh dibiarkan melarat sehingga 
ke hari ini.  Kejayaan yang telah dilakukan Majlis Perbandaran Kulai mengenai Kulai Fast 
Lane juga harus dipuji dan dicontohi oleh pejabat-pejabat daerah lain.  Selain itu juga, isu-
isu urusan mengenai geran dan harta pusaka ini juga perlu dititikberatkan oleh kerajaan 
negeri.  Banyak geran yang tidak dapat ditukar nama berikutan kegagalan untuk mencari 
waris yang masih hidup dan juga waris yang telah meninggal dunia.  Serta geran tembaga 
yang mempunyai banyak nama serta keluasan tanah yang lebih dari 90 ekar tanah.  
Pusaka-pusaka kecil juga perlu diselesaikan dengan efektif bagi mengelakkan kelambakan 
harta pusaka yang tidak dituntut dan juga memberi kesukaran pada pewaris untuk 
mendapatkan hak mereka.  Bilangan kakitangan dan pegawai yang mencukupi juga perlu 
dikaji dan dilihat semula. Kekurangan kakitangan awam di jabatan-jabatan terutamanya di 
peringkat daerah juga perlu diselesaikan dengan segera.  Sebagai contoh, di kawasan saya 
di daerah Pontian, tiada hakim ataupun penguasa yang ditetapkan untuk menyelesaikan 
masalah isu pusaka kecil.  Hanya ditetapkan satu minggu hanya satu hari sahaja.  Ini 
menyebabkan ramai urusan-urusan soal untuk menyelesaikan pusaka kecil ini tidak dapat 
dibuat begitu banyak... 
 
YB Speaker :  Yang Berhormat, tinggal 5 minit sahaja lagi. 
 
YB Dato’ Haji Jefridin bin Atan (Kukup) : Terima kasih Yang Dipertua, saya nak menutup 
dah. Jadi akhir kalam, sekali lagi saya ingin mengucapkan ribuan terima kasih di atas 
peluang yang diberikan kepada saya bagi mencadangkan dan membahasakan ucapan Titah 
Duli Yang Maha Mulia Sultan Ibrahim Ibni Almarhum Sultan Iskandar, Sultan Yang 
Dipertuan Bagi Negeri Dan Jajahan Takluk Johor Darul Ta’zim.  Saya dengan serendah hati 
menjunjung setinggi-tingginya Titah Duli Yang Maha Mulia Sultan.  Saya juga ingin menyeru 
pada rakan Yang Berhormat semua agar kita sama-sama menjayakan seruan daripada Duli 
Yang Maha Mulia Sultan yang mahukan Wakil Rakyat yang dipilih ini berusaha dengan lebih 
giat dalam mempermudahkan dan melancarkan urusan rakyat.  Pikullah amanah yang telah 
dipertanggungjawabkan ini dengan sebaiknya dan tidak mengambil enteng setiap amanah 
yang telah diberikan.  Yang Berhormat Dato’ Speaker, saya mohon mencadang. (Dewan 
bertepuk). 
 
YB Speaker : Terima kasih Yang Berhormat Kukup kerana menepati masa.  Saya jemput 
Yang Berhormat Bekok. 
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  44 
 

 

YB Tuan Tan Chong (Bekok) : Selamat pagi dan salam sejahtera kepada Yang Berhormat 
Datuk Speaker dan Ahli-Ahli Yang Berhormat di dalam Dewan yang mulia ini.  Yang 
Berhormat Speaker, Datuk Speaker, saya menyokong rundingan itu.  Terlebih dahulu saya 
merakamkan ucapkan terima kasih kepada Dewan yang mulia ini kerana memberikan 
kesempatan kepada saya untuk memberi ucapan balas ke atas Titah Ucapan Kebawah Duli 
Tuanku semasa pembukaan Dewan pada 16 Jun yang lalu.  Saya dahulu memohon maaf 
sekiranya sepanjang saya berucap dalam perkataan yang salah, sebutan yang kurang jelas.  
Yang Berhormat Datuk Speaker, saya amat menyokong atas titah Kebawah Duli Tuanku 
tentang beberapa perkara yang dititahkan oleh Kebawah Duli Tuanku.  Dalam titah ucapan 
Pembukaan Dewan Negeri Johor Yang Ke-15 tempoh hari.  Antara perkara-perkara yang 
menarik perhatian saya adalah pertama, pelaburan bagi membangunkan pusat tenaga dan 
pelabuhan laut dalam di perairan Muar serta menggesa kerajaan negeri melaksanakan 
projek pembangunan kemudahan asas yang terbaik demi kepentingan rakyat.  Saya amat 
gembira sekiranya projek ini dapat dijayakan kerana sudah pasti limpahan pembangunan 
tersebut akan dapat dirasai oleh kami penduduk-penduduk di Parlimen Labis kerana kami 
berjiran dengan Muar.  Saya pasti pelabur-pelabur akan datang membawa pelaburan 
mereka untuk melabur di kawasan Parlimen Labis yang sekarang ini ketandusan kawasan-
kawasan perindustrian.  Saya faham, bahawa kawasan Segamat dikhaskan untuk kawasan 
pertanian.  Namun, beberapa kawasan perindustrian perlu dibina di kawasan Labis agar 
akhirnya memberi limpahan ekonomi kepada rakyat Bangsa Johor di kawasan Labis.  Dan 
sedikit sebanyak dapat meningkatkan hasil Majlis Daerah Labis yang ini dianggapkan 
sebagai Majlis Daerah PPRT.  Kami juga di Parlimen Labis mengharapkan supaya kerajaan 
negeri Johor dapat mempertingkatkan mutu kemudahan asas seperti jalan raya yang selesa 
untuk ke bandar Muar dan persimpangan Kampung Teratai, Jementah, Segamat.  Sekiranya 
jajaran jalan raya ini dapat dipertingkatkan keselesaannya tidak mustahil limpahan projek di 
Muar akan merebak ke Parlimen Labis.  Di tambah pula siapnya stesen keretapi ETS di 
Labis yang juga menjadi salah satu kawasan pengangkutan kargo yang menggunakan 
perkhidmatan kereta api. 

 
Yang Berhormat Datuk Speaker, pembinaan lebih banyak rumah mampu milik mengikut 
kemampuan rakyat dan memantau kualiti kerja kontraktor rumah mampu milik.  Saya setuju 
dengan saranan Kebawah Duli Tuanku supaya kerajaan negeri Johor memberi tumpuan 
kepada pembinaan rumah mampu milik kerana sangat jelas bahawa di kawasan saya, di 
DUN Bekok amat memerlukan projek ini dilaksanakan di kawasan saya.  Untuk makluman 
Yang Berhormat Datuk Speaker dan sidang Dewan yang mulia bahawa di kawasan saya di 
Chaah, sebelum ini telah diuar-warkan untuk membina kawasan perumahan mampu milik di 
bawah kendalian SPNB.  Tetapi ianya sekadar mimpi indah sahaja, ramai rakyat yang telah 
kecewa dengan sandiwara itu.  Segala urusan telah diselesaikan di peringkat PBT namun 
sehingga sekarang kawasan tersebut terbiar tanpa ada tanda-tanda untuk diusahakan 
kembali.  Oleh itu, saya memohon kerajaan negeri Johor agar melihat kembali 
melaksanakan projek tersebut kerana ramai mengharapkan agar kerajaan negeri Johor 
meneruskan projek tersebut.   
 
Yang Berhormat Datuk Speaker, ketiga, menjadikan negeri Johor sebuah negeri tumpuan 
pelancongan dari dalam dan luar negara.  Dalam hal ini saya amat tertarik dengan titah 
ucapan Kebawah Duli Tuanku berhubung dengan pelancongan.  Sebab ianya adalah selari 
dengan apa yang telah saya rancangkan dan lakukan di kawasan saya di DUN Bekok.  
Saya telah merancang untuk menambah aktiviti pelancongan yang sedia ada di kawasan 
saya dan akan ulas agak panjang dalam seluruh ucapan yang berkaitan di kawasan saya 
sebentar nanti. 
 
Yang Berhormat Datuk Speaker, saya mengambil kesempatan ini untuk menyampaikan 
beberapa perkara dalam ucapan menyokong Titah Ucapan Kebawah Duli Tuanku semasa 
Pembukaan Dewan Negeri Johor pada 16 Jun yang lalu berhubung dengan kerajaan negeri 
Johor dan kawasan saya N.06 Bekok.  Perkara pertama yang saya ingin kongsikan di dalam 

Dewan yang mulia ini adalah berkaitan bekalan makanan untuk rakyat negeri Johor.  Ramai 
mengetahui bahawa krisis makanan dunia sekarang telah mula dirasai di seluruh dunia 
akibat pandemik COVID-19 dan ditambah pula dengan peperangan antara Rusia dan 
Ukraine.  Situasi ini juga sedang dirasai oleh kebanyakan penduduk negeri Johor di mana 
rakyat negeri Johor telah mula merungut atas kenaikan harga bahan makanan di mana 
semua bahan makanan menampakkan kenaikan harga berbanding 2 tahun yang lalu.  Oleh 
itu, saya ingin menarik perhatian Yang Berhormat Buluh Kasap selaku Pengerusi 
Jawatankuasa Pertanian, Industri Asas Tani dan Kemajuan Luar Bandar Negeri Johor, 
apakah langkah-langkah yang sedang dan akan diambil untuk mempastikan rakyat negeri 
Johor tidak terkesan secara serius dalam krisis makanan yang melanda dunia sekarang, 
terutamanya di dalam negeri Johor?  Apakah insentif-insentif yang akan diberikan kepada 
pekebun-pekebun kecil yang mengusahakan tanaman makanan, pengusaha-pengusaha 
makanan mentah?  Dan yang paling penting adalah rakyat Johor bagi menghadapi krisis 
makanan di negeri Johor. 
 
Yang Berhormat Datuk Speaker, perkara kedua yang saya ingin bangkitkan di dalam Dewan 
yang mulia ini adalah berkaitan sektor pelancongan yang terdapat di dalam kawasan DUN 
Negeri Bekok.  Sebagaimana ramai mengetahui bahawa DUN Bekok terdapat dua kawasan 
pelancongan popular iaitu Eko Rimba Sungai Bantang yang mempunyai kawasan untuk 
mandi-manda yang selesa dan kawasan perkhemahan serta kegiatan pendidikan dan 
mempunyai khazanah rimba yang dikendali oleh Jabatan Perhutanan Negeri Johor.  Di 
Bekok juga terdapat Taman Negara Endau Rompin Selai yang dikawal selia oleh 
Perbadanan Taman Negara Johor yang mempunyai tempat penginapan dan kawasan 
mandi-manda serta perkhemahan.  Umum mengetahui bahawa pekan Bekok ini, kini 
semakin menerima pembangunan merupakan landasan berkembar keretapi elektrik, ETS 
yang menghubungkan ke Gemas ke Johor Bahru.  Dengan adanya dan siapnya sistem 
pengangkutan tersebut, Bekok telah menjadi pintu masuk utama kepada pelancong untuk 
menikmati pelancongan eko rimba di kawasan Dewan Negeri Bekok.  Oleh itu, saya sebagai 
ADUN Bekok mempunyai perancangan untuk menambahkan lagi kegiatan pelancongan di 
kawasan DUN Bekok bagi menarik minat pelancongan asing untuk menikmati suasana eko 
pelancongan rimba seperti warga asing dari Singapore dan pelancong tempatan yang 
datang dari Kuala Lumpur dan Pulau Pinang. 
 
Yang Berhormat Datuk Speaker, perancangan yang kami sedang garap atau dalam proses 
perbincangan bertujuan untuk menarik minat pelancong asing atau tempatan untuk datang 
ke Bekok.  Antara aktiviti tambahan yang sedang kami rancangkan adalah: 
 
1. Aktiviti off road bagi 4x4 yang mana kumpulan 4x4 dari luar Bekok sering 

menjalankan aktiviti di kawasan Hutan Simpan Bekok dan Tenang. 
 

2. Kami merancangkan untuk membuat laluan off road 4x4 dari Hutan Simpan Bekok 
ke Hutan Simpan Tenang atau sebaliknya. 
 

3. Kami juga merancang untuk membuat aktiviti off road bagi motorsikal di mana 
sekarang ini ramai peminat-peminat motorsikal off road melaksanakan aktiviti 
mereka di kawasan Bekok. 
 

4. Kami juga sedang merancang untuk mengadakan Karnival Jom Datang Bekok 
Makan Durian dan Buah-Buahan Tempatan pada 25 Jun bulan ini di Dewan 
Serbaguna Bekok dengan pelbagai aktiviti yang melibatkan durian, dengan 
kerjasama masyarakat tempatan Bekok, Pejabat Pertanian, FAMA, Jabatan 
Perhutanan dan sebuah bank di Segamat. 

 
Oleh itu, saya menarik perhatian kerajaan negeri Johor khususnya YB Tenggaroh, sebagai 
selaku Pengerusi Jawatankuasa Pelancongan, Alam Sekitar, Warisan dan Budaya Negeri 

Johor untuk mengambil maklum dan langkah bagaimana boleh membantu saya untuk 
merealisasikan perancangan yang sedang saya usahakan di kawasan saya DUN Bekok.  
Setidak-tidaknya perancangan ini dapat meningkatkan ekonomi penduduk tempatan di 
Bekok dan sekitarnya.  Ekoran daripada pembangunan aktiviti pelancongan di pekan Bekok,  
pengusaha makanan, pengusaha pengangkutan, pengusaha penginapan homestay, 
peniaga-peniaga kecil dan tepi jalan dan masyarakat Orang Asli akan menarik nafas juga 
dengan kehadiran ramai pelancong di Bekok. 
 
Yang Berhormat Datuk Speaker, perkara ketiga yang saya ingin nyatakan di dalam Dewan 
yang mulia ini adalah mengenai projek yang dilaksana oleh Pihak Berkuasa Tempatan di 
sesebuah kawasan PBT.  Saya sedar dan faham bahawa projek di dalam kawasan PBT 
adalah untuk memberi keselesaan dan kesejahteraan kepada rakyat terutamanya 
pembayar-pembayar cukai.  Tetapi, apalah gunanya kalau projek yang di bina akhirnya 
menyusahkan rakyat dan pembayar cukai di dalam kawasan PBT.   
 
Yang Berhormat Datuk Speaker, oleh yang demikian saya menarik perhatian kerajaan 
negeri Johor melali Yang Berhormat Bukit Permai selaku Pengerusi Jawatankuasa 
Perumahan dan Kerajaan Tempatan Negeri Johor supaya dapat memantau dan 
menggalakkan pegawai-pegawai PBT yang bertanggungjawab ke atas projek-projek yang 
dilaksanakan oleh PBT agar kerap memantau perjalanan projek supaya akhirnya projek 
yang dibina tidak akan menyusahkan rakyat atau Pihak Berkuasa Tempatan itu sendiri.  Bila 
tidak dipantau, menjadi masalah sekiranya projek siap atau sedang berjalan diperbaiki 
semula menyebabkan kos meningkat.  Masalah pembinaan bertambah dan merugikan 
kontraktor.  Saya bangkitkan perkara ini di dalam Dewan yang mulia ini adalah untuk 
mengikis tanggapan negatif rakyat terhadap kualiti perkhidmatan Pihak Berkuasa Tempatan.  
Saya sering berhadapan dengan aduan rakyat yang tidak puas hati dengan perkhidmatan 
yang diberikan oleh Pihak Berkuasa Tempatan dan akhirnya mereka akan terjemahkan 
kemarahan mereka ketidakpuashati mereka di atas kertas undi.  Saya harap kerajaan negeri 
Johor memandang berat isu ini demi memastikan rakyat Johor selesa di bawah kepimpinan 
kerajaan Johor yang ada sekarang.   
 
Perkara keempat, saya ingin bangkitkan di Dewan yang mulia ini adalah berkaitan jajaran 
jalan raya yang lebih selesa untuk penduduk-penduduk Dun Bekok mengakses ke Lebuh 
Raya Utara-Selatan menghala ke Utara.  Untuk makluman Yang Berhormat Datuk Speaker 
dan Ahli Sidang Dewan sekalian bahawa penduduk Labis, Bekok dan Chaah terpaksa 
berhadapan dengan bahaya seperti jalan sempit dan jalan tidak rata.  Di samping itu, juga 
kami berhadapan dengan binatang liar dan binatang ternakan seperti lembu yang boleh 
mengundang kemalangan biasa dan kemalangan maut.  Untuk makluman Dewan yang 
mulia ini, bahawa banyak kes kemalangan maut berlaku di Jalan Labis ke Bukit Kepong.  
Oleh yang demikian, saya mohon perhatian daripada kerajaan negeri Johor untuk mengkaji 
dan seterusnya meluluskan sejumlah peruntukan bagi membina jalan yang lebih selesa 
kepada kami dari Labis ke persimpangan kampung terletak di Jementah seperti jalan raya 
yang mengubungkan Segamat ke Tangkak.   
 
Perkara kelima, saya ingin membangkitkan satu masalah yang melibatkan rakyat di Dun 
saya.  Lebih 6 tahun yang lalu, pihak kerajaan negeri Johor melalui Majlis Daerah Labis 
telah membenarkan sampah sarap dari daerah Batu Pahat untuk dibuang di kawasan 
pelupusan sampah di dalam kawasan Majlis Daerah Labis.  Membuat keadaan tapak 
pelupusan sampah di Jalan Maokil telah penuh dan lebih tinggi dari permukaan tanah 
membukit.  Untuk makluman Yang Berhormat Datuk Speaker dan Ahli-Ahli Yang Berhormat 
sekalian, keadaan ini telah menyebab jalan masuk yang dibina dari peruntukan kerajaan 
negeri Johor telah rosak teruk dan mendatangkan kesusahan pekebun-pekebun kecil untuk 
mengeluarkan hasil pertanian dan sering berlaku kemalangan kecil disebabkan lubang-
lubang besar di jalan tersebut. 

Di samping itu, saya juga ada keluhan dari rakyat yang kebunnya bersebelahan dengan 
kawasan pelupusan sampah mendakwa bahawa tanaman-tanaman mereka banyak tidak 
subur mungkin akibat toksid yang mengalirkan di dalam tanah.  Oleh yang demikian, saya 
memohon perhatian Yang Berhormat Bukit Permai, selaku Pengerusi Jawatankuasa 
Perumahan dan Kerajaan Tempatan Negeri Johor meminta agar pihak SWM membaiki 
semula kerosakan jalan masuk ke tapak pelupusan sampah tersebut telah meminta 
kerajaan negeri Johor mengkaji semula kebenaran yang telah diberikan kepada daerah Batu 
Pahat bagi membuang sampah sarap di kawasan Majlis Daerah Labis demi keselesaan 
rakyat di dalam kawasan saya.   
 
Sebelum saya mengakhiri ucapan, menyokong titah ucapan Tuanku Sultan, saya 
merakamkan jutaan terima kasih kepada Yang Amat Berhormat Menteri Besar dan 
Pengerusi Jawatankuasa Kerja Raya, Pengangkutan, Tuan Pegawai Daerah Segamat dan 
Jurutera Daerah Segamat telah banyak membantu saya bagi menyelesaikan masalah yang 
timbul ekoran Projek Landasan Keretapi Berkembar ETS di kawasan Dewan Negeri Johor 
Bekok.  Sekian, terima kasih, Bekok mohon menyokong.  (Dewan Bertepuk). 
 
YB Speaker : Terima kasih Bekok.  Jangan lupa hantar sikit durian itu ke rumah saya.  Ahli-
Ahli Yang Berhormat, rundingan itu dikemukakan untuk dibahas.  Dijemput Yang Berhormat 
Perling. 
 
YB Tuan Liew Chin Tong (Perling) : Terima kasih Datuk Yang Dipertua.  Bagi pihak blok 
Pembangkang kami menjunjung kasih Ke Bawah Duli Yang Maha Mulia Tuanku Sultan 
Ibrahim Ibni Sultan Iskandar yang sudi mencemar duli untuk bertitah di dalam Dewan yang 
mulia ini.  Merafak sembah dan setinggi-tinggi tahniah buat Tunku Mahkota Johor Duli Yang 
Amat Mulia Tunku Ismail Ibni Sultan Ibrahim yang dilantik sebagai Pemangku Raja.   
 
Tahniah juga saya ucapkan kepada semua Ahli Dewan Negeri yang dipilih dan semoga 
semua terus berusaha untuk melaksanakan tanggungjawab yang diamanahkan oleh rakyat.  
Tahniah saya ucapkan kepada Yang Amat Berhormat Datuk Onn Hafiz bin Ghazi yang 
memimpin kerajaan negeri Johor baharu sebagai Menteri Besar dan juga kepada Yang 
Berhormat Datuk Dr. Puad Zarkashi yang dipilih sebagai Speaker Dewan Negeri. 
 
Datuk Speaker yang saya muliakan, Tuanku Sultan telah menerangkan bagaimana kerajaan 
Persekutuan telah tidak menunaikan janji serta gagal melaksanakan projek dengan baik 
seperti jalan-jalan persekutuan yang berlubang dan rosak, tidak cukup kemudahan asas di 
hospital kerajaan dan keadaan Kompleks Imigresen Kastam dan Kuarantin, CIQ yang daif 
dan uzur. 
 
Kerajaan persekutuan dan seluruh rakyat Malaysia perlu mengambil berat pandangan 
Baginda yang telah menunjukkan kepincangan dalam sistem federalisme yang sedia ada.  
Malah masalah ini tidak khusus kepada Johor sahaja, negeri Sabah atau Wilayah Sabah, 
Wilayah Sarawak, negeri Pulau Pinang, negeri Kelantan, masing-masing ada rasa 
ketidakpuasan dengan keadaan sekarang.  Izinkan saya menyentuh soalan ini dengan lebih 
terperinci.  Sewaktu pembentukan Malaysia, cukai pendapatan tidak menjadi sumber hasil 
utama berbanding hari ini.  Pada zaman dahulu memberikan kuasa kepada negeri untuk 
menguruskan tanah dan sumber asli sudah dianggap mencukupi.  Dan mungkin dianggap 
sebagai adil tetapi setelah 60 lebih tahun, hasil negara telah bertambah berkali ganda 
berikutan perkembangan ekonomi terutamanya dalam kutipan cukai pendapatan korporat 
dan individu.  Kutipan cukai pendapatan tidak dikongsikan dengan kerajaan-kerajaan negeri. 
 
Titah Tuanku Sultan kepada kerajaan persekutuan untuk bersikap adil kepada Johor dari 
segi perkongsian kuasa dan sumber memang tepat pada masanya.  Ia juga selaras dengan 
sentimen di kebanyakan negeri yang merasakan Kerajaan Pusat tidak melayan mereka 
dengan adil.  Titah Baginda bahawa kerajaan Persekutuan telah mengutip RM13 bilion hasil 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  48 
 

 

daripada Johor tetapi hanya menyalurkan kembali peruntukan yang kecil kepada negeri.  
Untuk makluman Dewan ini, pada tahun 2020 melalui kaedah lama geran perkapita atau per 
capita grant, Johor menerima RM47 juta daripada peruntukan persekutuan manakala 
pemberian penyelenggaraan jalan negeri pula ialah RM626 juta.  Jumlah keseluruhan yang 
diterima oleh Johor daripada Kerajaan Persekutuan pada tahun 2020 hanyalah RM888 juta 
berbanding dengan RM13 bilion yang dikutip dari negeri Johor.  Ini jumlah adalah yang amat 
kecil berbanding dengan jumlah yang dikutip daripada negeri ini.   
 
Masanya sudah tiba untuk kerajaan persekutuan dan kerajaan-kerajaan negeri berunding 
semula untuk mewujudkan federalisme yang lebih adil dan seimbang yang akan dapat 
menyumbang kepada kehidupan yang lebih makmur dan sejahtera untuk semua rakyat 
Malaysia.  Kita kini menghadapi detik bersejarah untuk bangkit semula setelah lebih dua 
tahun terkesan dengan pandemik COVID-19.  Kegagalan dalam mengawal pandemik ini 
telah membuktikan bahawa kerajaan Pusat tidak memahami keadaan sebenar on the 
ground.  Kerajaan negeri harus diberi lebih autonomi terutamanya dari segi kesihatan, 
pengangkutan dan jalan raya serta pendidikan.  
 
Negeri Johor yang meliputi kawasan yang luas dengan identiti masyarakat majmuk perlu 
diberi perhatian yang berbeza daripada negeri-negeri lain.  Bersama dengan Lembah Klang 
dan kawasan Pulau Pinang, Kulim, Metropolitan Johor Bahru adalah konurbasi yang 
menerajui ekonomi negara.  Ketiga-tiga kolaborasi adalah semacam enjin ekonomi negara 
kita.  Kerajaan persekutuan tidak boleh melihat Johor Bahru seperti ibu negeri yang lain 
tetapi sebuah metropolitan di mana rakyat Malaysia dari pelbagai pelosok negara bertumpu 
demi mencari nafkah hidup dan justeru harus diberi fokus dan keutamaan yang baik. 
 
Utara dan tengah Johor pula adalah hub pertanian dan perladangan dengan hasil yang kaya 
tetapi tidak diberi tumpuan dan sokongan yang secukupnya oleh kerajaan persekutuan.  
Saya menyokong titah Tuanku agar perkongsian kuasa dan sumber negeri dibincangkan 
semula  di antara kerajaan pusat dan kerajaan-kerajaan negeri.  Saya mencadang bahawa : 
 
1. Kerajaan negeri membentangkan Rundingan Dewan Negeri untuk mendesak agar 

kerajaan persekutuan menubuhkan Suruhanjaya Perhubungan Antara Persekutuan 
dan Negeri bagi mengkaji tawaran baharu berhubung perkongsian kuasa dan 
sumber untuk sistem federalisme Malaysia dan untuk federalisme Malaysia ini 
berkembang untuk 50 tahun yang akan datang. 
 

2. Saya mencadang bahawa Yang Amat Berhormat Menteri Besar Johor menerajui 
usaha mengajak semua negeri yang berminat untuk menubuhkan Jawatankuasa 
Kerjasama Semua Negeri, All State Committee atau Commission bagi menyelaras 
dan menetapkan agenda baharu perkongsian kuasa dan sumber di antara kerajaan 
persekutuan dan kerajaan-kerajaan negeri.  Ini akan dilaksanakan berasas 
kesediaan mana-mana negeri yang berminat, a coalition of the willing, mereka yang 
bersedia dan berkesungguhan tanpa perlu menunggu semua negeri menyertai.  
Mana-mana negeri yang merasakan hubungan di antara pusat dan negeri tidak adil 
patut menyertai jawatankuasa ini dan saya harap Yang Amat Berhormat Menteri 
Besar boleh menerajui usaha ini.  
 

3. Saya mencadang bahawa Dewan Negeri Johor menubuhkan Jawatankuasa Pilihan 
Khas bagi merealisasikan titah Tuanku untuk memperkasakan federalisme dan 
memperkasakan kuasa negeri.  Masa sudah tiba untuk satu tawaran baharu atau 
new deal di antara kerajaan pusat dengan semua kerajaan negeri khususnya, Johor.  
Demi Bangsa Johor, Demi rakyat Malaysia. 

 
Datuk Speaker, saya ingin mengambil perhatian Ahli Dewan tentang titah Tuanku Sultan 
dan dengan izinnya saya  membaca semula petikan titah Tuanku.  “ Pada penggal ini”, saya 

petik, petikan titah Tuanku.  “Saya berharap banyak perkara dapat dijalankan dengan 
mudah dan lancar kerajaan mempunyai majoriti yang besar.  Namun begitu, ini bukan 
bermakna kerajaan boleh membuat sesuka hati”.  Akhir petikan.  Titah ini sebenarnya 
mencerminkan peranan Pembangkang sebagai badan semak dan imbang, check and 
balance terhadap kerajaan negeri demi memastikan setiap dasar dan keputusan dibuat 
benar-benar memberi kesan positif kepada pembangunan negeri dan Bangsa Johor. 
 
Malah, blok Pembangkang Dewan Negeri Johor kali ini sudah bersedia menjadi 
Pembangkang yang memberi pandangan dan konstruktif, we are prepare to be a 
constructive opposition.  Untuk memastikan pembangunan negeri Johor berjaya, pihak 
kerajaan negeri hari ini perlu melihat pembangkang sebagai rakan strategik dalam 
pentadbiran negeri.  Perubahan politik yang berlaku pula menyedarkan kerajaan negeri 
bahawa era pemikiran lama dan lapuk yang menganggap pembangkang sebagai musuh 
kerajaan sudah berakhir.  Konsep melihat pembangkang sebagai rakan strategik dalam 
tadbir urus negeri juga perlu diperluaskan kepada semua agensi kerajaan negeri dan 
kerajaan pusat agar melihat peranan ADUN pembangkang setaraf dengan ADUN kerajaan.  
Kerana kedua-duanya berkhidmat demi memastikan kehidupan bangsa Johor berada dalam 
keadaan yang lebih baik melangkaui perbezaan politik.  Titah Tuanku bahawa semua pihak 
sama ada kerajaan atau pembangkang perlu bekerjasama bagi menarik lebih banyak 
pelabur untuk menjalankan perniagaan di negeri ini telah mengggariskan betapa pentingnya 
kerajaan dan pembangkang perlu bekerjasama.  Komitmen kerajaan negeri terdahulu yang 
diketuai oleh mantan Menteri Besar, Datuk Hasni Mohamad, Ahli Dewan Negeri Benut 
memerlukan budaya politik matang di Johor dan melihat pembangkang sebagai rakan 
strategik kerajaan perlu dijadikan teladan diteruskan oleh kerajaan hari ini.  Kepada Datuk 
Menteri Besar, saya ingin mengimbas kembali pertemuan saya bersama dengan beliau 
pada tahun 2015 di kantin Parlimen Malaysia,  di mana ketika itu saya merupakan Ahli 
Parlimen Kluang dan Yang Amat Berhormat merupakan Setiausaha Politik kepada Menteri 
Pertahanan, Datuk Seri Hishamuddin Hussein.  Kami bertukar pandangan mengenai 
kemungkinan mewujudkan kerjasama dwi-partisan yang konstruktif di Malaysia.  Siapa 
sangka beliau kini menjadi Menteri Besar manakala saya menjadi Ketua Pembangkang 
Dewan Negeri Johor.  Saya berharap Datuk Menteri Besar mempunyai keterbukaan dan 
komitmen untuk memperkukuhkan kerjasama dwi partisan antara kerajaan dan 
pembangkang demi kesejahteraan Johor.  Bagi mencapai semangat kerjasama dwi partisan 
ini, saya telah mengemukakan cadangan kepada Datuk Menteri Besar untuk menubuhkan 5 
Jawatankuasa Pilihan Dewan Negeri Johor bagi meneliti setiap isu yang amat penting 
terhadap kesejahteraan bangsa Johor. 
 
1. Jawatankuasa Pilihan Tadbir Urus Cekap dan Berintegriti untuk memastikan ketelusan 

dan keberkesanan tadbir urus kerajaan negeri, syarikat GLC dan kerajaan tempatan. 
 
2. Jawatankuasa Pilihan Masalah Iklim, Perancangan Bandar dan Luar Bandar untuk 

meneliti dasar berkaitan masalah iklim dan alam sekitar perancangan bandar, luar 
bandar yang dilaksanakan oleh agensi dan kerajaan negeri.  

  
3. Jawatankuasa Pilihan Kerjasama Johor-Singapura untuk mengkaji dasar dan 

pendekatan untuk menambahbaik infrastruktur, kesesakan lalu lintas, hubungan 
ekonomi di antara Singapura dan Johor. 

 
4. Jawatankuasa Pilihan Pemerkasa Federalisma dan Kuasa Negeri yang saya telah 

sebut tadi. 
 
5. Jawatankuasa Pilihan Ekonomi dan Kesejahteraan Bangsa Johor untuk mengkaji 

dasar yang mampu memastikan pertumbuhan ekonomi negeri yang mampan demi 
kesejahteraan Bangsa Johor. 

Dicadangkan semua Jawatankuasa Pilihan yang diketuai oleh 5 Ahli Dewan Negeri, 
mungkin 3 orang dari pihak kerajaan, 2 dari pihak pembangkang.  Juga penubuhan 
Jawatankuasa Pilihan ini mampu menambahbaik dasar kerajaaan sedia ada malah 
keputusan yang dicapai secara konsensus dan dwi-partisan di dalam Jawatankuasa Pilihan 
juga boleh menjadi satu undang-undang dan dasar yang boleh diterima dan dilaksanakan. 
  
Saya juga ingin cadang supaya amalan di Parlimen Malaysia di mana ahli pembangkang 
menjadi Pengerusi Jawatankuasa Kira-Kira atau PAC,  Public Account Committee, diguna 
pakai di Dewan ini demi menjaminkan ketelusan pentadbiran kerajaan.  Dengan adanya 
konsensus dan persetujuan dasar secara dwi-partisan, secara by partisan, Walaupun 
berlakunya perubahan pucuk pimpinan atau parti yang memerintah kerajaan negeri, dasar 
boleh dikekalkan kerana telah dipersetujui oleh dua-dua pihak.  Dengan kata lain kestabilan 
tercapai bukan melalui kuasa mutlak seperti dulu, tetapi melalui konsensus dwi-partisan.  
 
Datuk Speaker yang dihormati, Datuk Menteri Besar telah menggariskan agenda kerajaan 
pimpinan beliau dalan sesi Amanat Menteri Besar pada hari Selasa, 14 Jun lalu kepada 
pegawai-pegawai kerajaan dan pihak swasta.  Itu satu usaha yang baik.  Sayangnya pihak 
pembangkang tidak dijemput sama.  Kalau dijemput sudah tentu saya akan memastikan 
semua ADUN Pembangkang hadir untuk mengetahui dan memahami agenda Dato’ Menteri 
Besar.   
 
Oleh kerana pihak pembangkang tidak dijemput, saya dengan rendah hati memohon agar 
Datuk Menteri Besar membentangkan agenda ini secara rasmi di Dewan ini.  Datuk Menteri 
Besar telah menyasarkan Keluaran Dalam Negara Kasar (KDNK) atau GDP Johor untuk 
mencapai lebih RM260 bilion menjelang tahun 2030.  Iaitu lebih 2 ganda saiz ekonomi Johor 
sekarang.  Menurut Datuk Menteri Besar, dan saya petik kata-kata beliau, nilai ini 
memerlukan ekonomi Johor tumbuh sekitar 7% setahun.  Saya menyokong sasaran yang 
digariskan ini.  Kalau berjaya dilaksanakan, dengan agihan yang adil dan saksama, ia 
bermakna KDNK per kapita, GDP Johor akan bertambah 2 kali ganda juga. 
 
Saya juga setuju dengan penilaian Datuk Menteri Besar bahawa tahap produktiviti pekerja di 
Johor, produktiviti Johor adalah antara yang terendah meskipun menjadi ekonomi ketiga 
terbesar di Malaysia.  Ini bermakna, ini petikan ucapan Datuk Menteri Besar, ini bermakna 
selama ini ekonomi Johor amat bergantung kepada pekerja yang berkemahiran rendah yang 
mana rata-ratanya menggajikan pekerja pada gaji yang rendah dan juga penggunaan 
pekerja asing tidak berkemahiran.  Akhir petikan, ini bererti kita perlu menuju ke arah 
mencipta pekerjaan berkemahiran tinggi, berproduktiviti tinggi dan bergaji tinggi.  High 
Skilled, High Wage, High Productivity Economy, tapi kita semua tahu untuk mencapai 
sasaran ini, ia merupakan satu cabaran yang amat besar. Di sini saya memohon Datuk 
Menteri Besar untuk memberikan pencerahan kepada Dewan yang mulia ini, berikutan ada 
3 soalan yang memerlukan pencerahan dari Datuk Menteri Besar. 
 
Pertama, bagaimana kerajaan Johor akan mencapai sasaran untuk menggandakan saiz 
GDP atau KDNK menjelang tahun 2030 iaitu dalam tempoh 8 tahun yang akan datang?  
Apakah dasar, langkah, tindakan yang akan diambil oleh kerajaan negeri demi mencapai 
sasaran tersebut? 
 
Kedua, apakah dasar, langkah dan tindakan yang akan diambil oleh kerajaan negeri untuk 
memastikan pengagihan hasil ekonomi yang adil dan saksama supaya apabila sasaran 2 
kali ganda saiz KDNK Johor tercapai pada tahun 2030?  KDNK per kapita juga 2 kali ganda, 
juga dikali gandakan.  Ini saya rasa penting, kerana saiz ekonomi berkembang harus 
bermakna juga pendapatan ataupun GDP per kapita penduduk ataupun bangsa Johor dilipat 
gandakan.  Saya rasa di sini kita perlu ada idea yang jelas,di mana kita tidak boleh kata 
rakyat pilih kerja di Singapura kerana ikut suka hati mereka.  Walaupun itu pilihan mereka, 
tetapi sebagai kerajaan kita melalui dasar mesti memastikan kita mewujudkan pekerjaan-

pekerjaan yang sesuai dengan gaji yang berpatutan supaya mereka tidak perlu pilih untuk 
kerja di Singapura.  Memang itu pilihan mereka, tetapi sebagai kerajaan, apa dasar kita?  
Saya rasa ada dua point yang penting.  
 
Satu ialah kita mesti mewujudkan pekerjaan-pekerjaan yang membiayai sekurang-
kurangnya dua pertiga gaji di Singapura, 2/3 of Singapore pay.  Apa sahaja pelaburan yang 
masuk ke Johor tujuan utama kita ialah bukan untuk hanya menerima pelaburan, tetapi 
tujuan kita ialah untuk menerima pelaburan yang boleh mewujudkan pekerjaan yang 
membayar gaji yang berpatutan, gaji yang sekurang-kurangnya 2/3 of Singapore pay supaya 
rakyat boleh memiliki  tidak semestinya bekerja di Singapura.   
 
Apa yang pelaburan yang masuk ke negara kita satu lagi ciri-ciri atau syarat yang kita mesti 
ada ialah bagaimana syarikat atau pelaburan yang dimasukkan ke negeri kita mempunyai 
synergi dengan industri-industri tempatan supaya industri-industri tempatan terutamanya 
IKS boleh dinaiktaraf melalui pelaburan yang lebih canggih yang masuk ke negeri Johor dan 
bukan saingan di antara pelabur asing dengan IKS tempatan.  Ini saya rasa adalah point 
yang penting yang kita mesti memastikan.   
 
Soalan yang ketiga kepada Datuk Menteri Besar ialah pengurusan ekonomi bukan sahaja 
terhad terhadap penjanaan pertumbuhan, ketahanan atau resilient penjanaaan 
pertumbuhan, ketahanan kerecilian dalam ekonomi atau keselamatan ekonomi, economic 
security juga sangat penting dan tidak boleh diabaikan.  Dunia sedang melalui 4 cabaran 
yang serentak terhadap ketahanan atau keselamatan ekonomi iaitu gangguan supply chain.  
Perang di Ukraine dan ancaman geopolitik, pandemik COVID-19 dan pandemik lain yang 
bakal muncul dan perubahan iklim.  Kerajaan negeri perlu ada jawapan dan perancangan 
untuk menghadapi cabaran-cabaran yang saya gariskan ini. 
 
Soalan keempat ialah apakah dasar, langkah dan pendekatan yang akan diambil oleh 
kerajaan negeri untuk menghadapi kegawatan ekonomi global dan inflasi yang bakal 
berlaku.  Menteri Besar sebut tentang 7% kenaikan KDNK setiap tahun.  Tetapi what is on 
the mind of ordinary Johorean, ordinary Malaysian ialah inflasi naik 7% dan saya rasa inilah 
persoalan yang kita perlu mengkaji, Kita perlu dasar untuk membantu rakyat jelata supaya 
walaupun kita sasarkan ekonomi kita berkembang tetapi kita juga mesti bersedia kerana kita 
menghadapi cabaran kemungkinan kegawatan ekonomi sedunia akan berlaku.  Khamis lalu, 
16 Jun dunia terkejut dengan berita reserved Persekutuan Amerika Syarikat atau federal 
reserve, the fed telah menaikkan kadar faedah 0.75% yang paling tinggi sejak tahun 1994.  
Ia bertujuan untuk melawan inflasi di negara tersebut.  Ini bermakna negara-negara lain 
terpaksa berhadapan dengan inflasi dan juga kesan daripada kenaikan kadar faedah 
Federal Reserved.  Dengan kenaikan kadar itu mata wang dari seluruh akan berganjak ke 
arah Amerika Syarikat.  Untuk memastikan kadar mata wang negara masing-masing tidak 
jatuh, Bank Negara di setiap negara berkenaan terpaksa menaikkan kadar faedah masing-
masing.  Dengan izin, the era of monetary easing since the global financial crisis in 2008 has 
officially ended.  Ekonomi negara kita perlu melihat semua aspek yang selama ini diambil 
mudah sejak lebih sedekad yang lalu.  Kesannya amat besar.  Tekanan yang terpaksa 
dihadapi rakyat Malaysia amat berat iaitu tekanan inflasi, nilai Ringgit yang semakin 
menjunam dan kadar faedah yang tinggi.  Tiga-tiga faktor datang serentak.  Rakyat Johor 
kini menjalani kehidupan seharian dengan gaji yang rendah dan dalam keadaan inflasi yang 
tinggi.  Keadaan menjadi lebih buruk apabila Ringgit jatuh berbanding dengan Dollar 
America dan Dollar Singapura.   
 
Sejak 15 tahun yang lalu, Johor Selatan khususnya bergantung kepada sektor hartanah 
untuk memacu ekonomi.  Pasaran hartanah akan berhadapan dengan cabaran besar dalam 
tempoh beberapa bulan lagi akibat berlakunya kebanjiran ataupun lebihan pembinaan unit 
rumah dan dengan izin, housing plan.  Saya ingin berkongsi data yang jarang dibincangkan 
iaitu daripada Persatuan Pemaju Hartanah dan Perumahan Malaysia (REHDA) yang telah 

menjalankan Kempen Pemilikan Rumah, Home Ownership Campaign bersama dengan 
Kementerian Kewangan bagi tempoh Jun 2020 hingga Disember 2021, satu setengah 
tahun.  Sepanjang tempoh tersebut sejumlah 51,000 unit telah didaftarkan untuk bagi negeri 
Johor tetapi hanya 13,000 unit berjaya dijual.  Ini bermakna 37,000 unit lagi gagal dijual dan 
semua unit ini masih dalam pegangan pemaju.  Ada banyak juga unit yang telah dijual 
kepada pembeli persendirian tetapi kosong dan tidak didiami.   
 
YB Speaker :  Yang Berhormat, tinggal 5 minit. 
 
YB Tuan Liew Chin Tong (Perling) : Saya cuba.  Terima kasih. Nampaknya krisis lebihan 
unit rumah ataupun glut bakal meletus yang tentunya akan bertambah buruk dengan 
kenaikan faedah dan ini saya harapkan agar Datuk Menteri Besar dapat menjelaskan 
kepada kita semua dalam Dewan yang mulia ini terutamanya jika beliau mempunyai 
sebarang idea dan jawapan untuk menghadapi krisis yang akan datang. 
 
Datuk Speaker, ini bab yang paling akhir, krisis iklim dan perancangan bandar.  Saya 
mengalu-alukan titah Tuanku Sultan agar semua Pihak Berkuasa Tempatan meningkatkan 
tahap kebersihan, keceriaan dan kemudahan riadah di kawasan masing-masing.  Tuanku 
bertitah, setiap majlis hendaklah menyediakan laluan pejalan kaki yang sempurna di 
kawasan bandar dan laluan basikal di kawasan pinggir bandar untuk tujuan rekreasi.  Datuk 
Menteri Besar dalam amanat beliau telah mengingatkan kita bahawa suhu di Johor Bahru 
telah meningkat sebanyak 6.7 darjah Celcius dalam tempoh 13 tahun yang lalu.  Walaupun 
tidak pasti dengan ketepatan data yang dipetik, saya percaya bahawa kita kini menghadapi 
krisis iklim yang berkemungkinan besar diakibatkan oleh pembangunan hartanah di sekitar 
Johor Bahru sejak 15 tahun yang lalu, yang tidak begitu terancang dan tidak begitu terkawal.   
Salah satu kesan krisis iklim adalah banjir yang lebih kerap dan lebih teruk kesannya di 
sekitar kita.   
 
Saya mengalu-alukan agenda pembangunan hijau ataupun Johor Green Deal dan Dasar 
Pembangunan Hijau yang disebut oleh Datuk Menteri Besar.  Lima cadangan yang berikut 
saya harap akan dipertimbangkan oleh Datuk Menteri Besar dan kerajaan negeri. 
 
Pertama, menjunjung titah Tuanku, Johor Bahru dan bandar-bandar utama di sekitar Johor 
seperti Muar, Batu Pahat, Kluang memerlukan laluan pejalan kaki dan laluan khas lorong 
basikal. Penyelarasan dan perancangan di peringkat negeri untuk menjayakan titah Tuanku 
ini amatlah penting, saya cadangkan bahawa RM150 juta setiap tahun disalurkan untuk 
tujuan ini. 

 
Kedua, mewujudkan Pelan Induk Pengangkutan Negeri Johor.  Perancangan pengangkutan 
pada masa kini dikendalikan oleh PBT iaitu PBT ada pelan pengangkutan tetapi kita tidak 
ada pelan pengangkutan peringkat negeri.  Kita perlukan pelan induk supaya memastikan 
kelancaran sistem pengangkutan awam dan juga jalan raya dan satu pelan begitu penting 
untuk kita semua.   
 
Ketiga, pengangkutan awam perlu diberi subsidi supaya 40 sampai 50% orang ramai 
melihat  pengangkutan awam sebagai mod pengangkutan yang efisien dan mampu diguna 
sehingga mereka memilih untuk menggunakan pengangkutan awam dan bukan kereta 
persendirian.  Cadangan ialah kerajaan negeri memperuntukkan RM150 juta setahun untuk 
tujuan ini dan dengan sebahagian boleh dibiayai oleh kutipan dari VEP atau Vehicle Entry 
Permit buat setakat ini hanya memberikan 25% kutipan kepada kerajaan negeri tetapi saya 
mencadang kepada kerajaan negeri bahawa semua kutipan di sempadan Johor harus 
disalur ke Johor dan dengan dana yang didapat daripada kutipan VEP, pengangkutan awam 
diperkasakan.   
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  53 
 

 

Cadangan keempat, pengangkutan air adalah salah satu jenis pengangkutan awam yang 
boleh dipertimbangkan terutamanya di kawasan Johor Bahru yang dikelilingi oleh laluan air. 
 
Kelima, penyelarasan Pelan Mitigasi Banjir di peringkat negeri dan pemantauan 
keberkesanan sistem perparitan dan kawasan kolam takungan air untuk menyediakan 
negeri Johor bagi menghadapi cabaran cuaca dan iklim yang serius.  Saya harap JPS 
bersama dengan pihak PBT dan juga kerajaan negeri mengambil perhatian tentang 
kemungkinan krisis iklim dan juga krisis banjir yang serius.  
 
Akhirnya, Datuk Speaker, izinkan saya akhiri ucapan saya dengan serangkap pantun. Nasi 
ambeng di gerai Cik Siti, sama sedapnya laksa Johor, walau kita berbeza parti, jiwa kita 
Bangsa Johor. Terima kasih. 
 
YB Speaker : Terima kasih Yang Berhormat Perling.  Ahli-Ahli Yang Berhomat, Persidangan 
ini saya tangguhkan sehingga jam 2.30 petang ini. 
 
Persidangan ditangguhkan pada jam 1.00 petang. 
 
Persidangan disambung semula pada jam 2.30 petang. 
 
YB Speaker : Ahli-Ahli Yang Berhormat, Persidangan disambung semula.  Silakan YB 
Simpang Jeram. 
 
YB Dato’ Seri Haji Salahuddin bin Ayub (Simpang Jeram) : Bismillahirrahmanirrahim.  
(Bacaan selawat).  Simpang Jeram menjunjung kasih ke atas Duli Yang Maha Mulia Tuanku 
Sultan Ibrahim Ibni Sultan Iskandar kerana sudi merasmikan Mesyuarat Pertama bagi 
Dewan Yang Ke-15 dan juga mengucapkan tahniah ke atas Tunku Mahkota Johor yang 
dilantik sebagai Pemangku Sultan.  Saya juga ingin merakamkan tahniah kepada Yang 
Amat Berhormat Menteri Besar Johor yang baharu serta barisan pelapis, barisan EXCOnya 
yang merupakan orang baharu, sekarang dunia dan negara bercakap tentang potensi orang 
muda.  Time will tell, dengan izin, sama ada pasukan orang muda ini akan dapat deliver, 
akan dapat menunaikan tanggungjawab kepada amanah yang diberikan.  Bagi saya, 
wisdom ataupun kebijaksanaan ini boleh dapat didapati, dinikmati oleh orang tua ataupun 
orang muda, tanpa mengira bangsa dan agama.   
 
Saya juga mengucapkan tahniah kepada rakan saya, Datuk Speaker, rakan lama, bersama 
dalam Parlimen tahun 2008 dan kami melayari bahtera perjuangan walaupun berbeza 
landasan politik, saya ucap tahniah.  Dan perkara pertama saya nak sentuh tentang 
Reformasi Dewan Undangan Negeri Johor.  Titah Tuanku adalah supaya jangan ada di 
kalangan kita yang ponteng, yang tidak hadir dalam setiap Persidangan Dewan.  Dan kami 
berpengalaman di Parlimen dan juga sekarang berpengalaman di DUN.  Dan memang 
penting untuk kita participate dalam setiap perbahasan yang barang tentu akan memberikan 
kesan kepada negara dan rakyat kerana tidak ada lagi tempat yang paling mulia, premis 
yang paling penting kalau negara adalah parlimen dan negeri adalah Dewan Undangan 
Negeri.   
 
Kami dan Ketua Pembangkang, Yang Berhormat Perling telah mengadakan kunjung hormat, 
itu tanda kita exercise atau kita menunjukkan kita bersedia untuk enggaged ataupun bahasa 
dalam sains politik yang lebih tajam maksudnya adalah berlakunya conversation, satu 
perbincangan yang serius untuk kita sama-sama melihat pada masa akan datang Dewan ini 
akan lebih menjadi lebih wibawa melahirkan bukan sekadar pemimpin-pemimpin politik 
kedua-dua belah pihak tetapi mutu perbahasan dan cara pengendalian Dewan yang lebih 
constructive untuk kita semua.  

Kita seringkali merujuk Dewan ini, kita akui kita adalah mirip kepada House Of Commons 
ataupun kita ini mirip Westminster, saya rasa Speaker, Datuk Speaker tentu telah meneliti 
peraturan mesyuarat, eskimi sebagai contoh dan banyak lagi rujukan-rujukan terutama di 
Australia yang lebih praktikal dari segi mengendali sebuah Dewan ini. To be very frank 
Datuk Speaker, Dewan ini is very dull, muram, blooming, kerana tadi YB Perling sebagai 
Ketua Pembangkang berucap 30 minit, nanti sidang akan datang mungkin boleh 
pertimbangkan 40 minit atau 1 jam untuk pembangkang.  Saya rasa beliau telah 
memberikan banyak idea yang kita boleh kongsi bersama, constructive, tidak emosi lagi 
macam-macam dulu mungkin tapi kita tampil dengan suatu kesegaran yang lebih saya rasa 
membuat kedua-dua belah pihak boleh berkongsi pengalaman dan idea demi rakyat negeri 
Johor.  
 
Bila beliau telah berucap setengah jam nanti sampai habis hari Persidangan 7 hari, beliau 
tidak mungkin ada peluang berucap lagi ataupun mendapatkan penjelasan terutama bila 
Menteri Besar nanti akan menggulung perbahasan dan para EXCO.  Pengalaman kami di 
Parlimen yang sangat dinantikan adalah bila sesi penggulungan Menteri-Menteri dan 
terutama Yang Amat Berhormat Perdana Menteri.  Disitulah segala argument, segala idea 
yang dibahaskan berhari-hari untuk dapat dicernakan.  Mungkin berlakunya yang dikatakan 
panas dalam Dewan, berlakunya mungkin perkara-perkara yang kita lihat dalam Parlimen 
tapi kita kena faham bahawa kita masih lagi dalam proses untuk menjadikan Dewan kita ini 
sebagai Dewan yang mencapai standard Parlimen Britain ataupun House of Commons. Dan 
ianya tidak boleh mencapai dalam masa satu hari, room was not built in one day.  
Segalanya melalui satu proses yang kadang-kadang melalui liku-liku.  Lord Cromer pernah 
bertarung dengan King George I dalam sejarah House of Common  Saya nak membaca 
satu jurnal, dalam satu persidangan parlimen, ada rakyat yang datang berkuda, naik masuk 
ke dalam Dewan sewaktu berlaku perbahasan.  Itu proses parlimen Britain yang telah 
melalui bermula daripada abad yang ke-13, yang baru established pada 1 Januari 1801.  
Kita baru 60 tahun.  Jadi Datuk Speaker, ambil lah ini sebagai satu pandangan yang tidak 
kita menyentuh siapa-siapa. Pakatan Harapan sewaktu kita diberikan peluang memerintah 
walaupun 22 bulan, Yang Berhormat Speaker pada waktu itu telah mengadakan satu 
seminar khusus untuk bagaimana kita perlu kepada suatu reformasi dan kita telah 
mencadangkan perkara itu, tetapi malangnya ia tidak kesampaian.  Saya tak nak 
menghuraikan apa sebab kesampaian itu, mungkin supposed now kita telah zahirkan, tetapi 
Speaker yang baru yang punya pengalaman dan boleh berkongsi idea di peringkat parlimen 
mungkin boleh bertindak dengan bijaksana supaya peraturan mesyuarat kita dapat dipinda.  
Dan kita boleh berbahas dengan cara yang lebih matang, kita boleh menjadi lebih cultured, 
Insya-Allah dan kita lah bangsa Johor, yang terkenal yang boleh melayari persidangan ini 
dengan cara yang terbaik, asalkan bottom line kita dapat menganjak satu paradigma baharu 
dalam kita merealisasikan idea rakyat dan bangsa Johor itu dapat kita perjuangkan 
bersama.   
 
Saya harap Datuk Speaker, kami bersedia membantu at any time, kita boleh engage, kita 
bukan orang asing, kita boleh bersama discuss dengan Menteri Besar dan barisan EXCO 
dengan satu niat, kita mahu menjadikan Dewan ini lebih baik.  Tidaklah kami duduk sini, 
tujuh hari 9.30 pagi sampai 5.00 petang sekali berucap dan kemudian mendengar ucapan.  
….  tidak ada excitement, tidak ada perbahasan.  Kalau saya orang politik, saya suka 
debate, kita suka percanggahan, kita suka idea kita itu dicabar, barulah melahirkan 
kepimpinan politik yang negara kita menyaksikan, baik di sebelah sana, ataupun di sebelah 
sini, lahir pemimpin-pemimpin besar di masa akan datang.  Orang muda ini kita nak test 
juga, betul ke boleh? Nanti kalau jawab tak boleh test, itu bukan peperiksaan yang 
cemerlang, kalau tesis pun Datuk Speaker pernah ada PhD, vibe itu bukan mudah.  Ia 
dicabar, ia mesti diuji dan kadang-kadang lulus dengan pindaan, mesti ada satu kriteria 
fenomena ataupun suatu proses di mana kita mencapai kecemerlangan itu.   

Yang kedua Datuk Speaker, sebelum ini kita dengar mungkin hear say. Ataupun kita 
mendengar kedengaran jauh-jauh di sana bahawa ada suara yang semacam bercadang 
untuk Johor ini menjadi sebuah negara sendiri.  Sebagai orang politik, kita mendengar 
sendiri titah dua kali Tuanku Johor menyuarakan, memberikan satu amaran, saya anggap 
suatu amaran awal, kalau sistem kita baik, tsunami yang nak berlaku itu akan ada amaran 
awal, perlu ada kesediaan, perlu ada mechanism, mekanisma kita mahu menghadapi suatu 
bencana besar.  Dalam sejarah negara sejak merdeka, Singapura dikeluarkan dari 
persekutuan Malaysia, tahun 1965, semua orang politik akui itu satu tanda hitam dalam 
sejarah negara, tetapi kali ini nampaknya minta dikeluarkan dan ia suatu yang perlu kita lihat 
dalam pemikiran, dalam suatu pandangan yang konstruktif.  Saya lebih banyak untuk 
membawa perkara ini kepada to be Insya-Allah in the positive way, supaya apa yang berlaku 
ini dapat kita murnikan dan tadi ketua pembangkang Perling memberikan cadangan yang 
saya rasa bertanggungjawab iaitu perlu ada satu komisyen dari timely to have a special 
commission to look untuk melihat masa depan, a way forward, bagaimana sistem 
persekutuan itu berjalan dan bila ada sesuatu fenomena ataupun suatu tragedi, ia harus 
dilihat dengan penuh teliti.   
 
Amerika Syarikat, Kanada, Australia mungkin boleh menjadi rujukan, ada banyak beberapa 
peristiwa besar yang berlaku tapi di sini saya ingin menyatakan bahawa kalau ini sesuatu 
yang perlu untuk kita bawa dengan penuh tanggungjawab, saya sendiri yang juga sebagai 
Ahli Parlimen Pulai akan membawa agenda ini dalam ucapan saya pada bulan tujuh dalam 
sidang belanjawan mungkin pada bulan sepuluh akan datang.  Supaya federal melihat 
apakah yang Johor cakap pada hari ini.  Kita telah ambil tanggjungjawab bagaimana kita 
melestarikan hubungan antara Sabah dan Sarawak yang lebih kompleks.  Hari ini, Ketua 
Menteri Sarawak bukan lagi CM, dia dah terpanggil Premier. Tak apa, apa pun bahasanya, 
tetapi kita telah tunaikan tanggungjawab kita pinda perlembagaan, kita melihat sejarah ini 
secara holistik dan hubungan federal dengan negeri ini tidak boleh dilihat dalam segmen 
yang terpisah-pisah.  This is not a peace meal solution dengan izin.  Ia perlu kepada suatu 
pemikiran yang konstruktif yang biasa dilihat dan kita tidak mahu ia berakhir dengan 
perpisahan.  Ini the point that I want to bring today.  Saya sebagai rakyat Malaysia, bangsa 
Johor tidak mahu ianya berakhir dengan satu perpisahan seperti Singapura.  Apa yang kita 
perlu betulkan, apa yang perlu kita suara dan apa yang perlu kita bawa supaya federal 
benar-benar melihat suara dari Johor ini suatu amaran, ia bukan main-main.   
 
Datuk Speaker, kalau saya yang sebut, tentang YB sebut mungkin kami esok akan diminta 
ke balai polis sentral untuk diambil di bawah Akta Hasutan, kalau kami yang bawa.  Tapi 
yang membawa inilah suara tertinggi, yang Putrajaya orang yang duduk di Putrajaya harus 
mendengar suara Bukit Serene ini.  Ini bukan main-main, tapi ianya mestilah dilihat dalam 
suatu amaran kalau isu peruntukan, kalau dalam isu tidak cukup bajet, kalau dalam isu 
dianak tirikan, Insya-Allah saya akan bawa dan tolong bantu saya untuk kita 
memperlengkapkan suatu homework yang cukup, yang kuat, very strong voice from Johor 
untuk saya bawa ke parlimen dan apa dia yang perlu diperbaiki.  Saya juga nak ucap 
tahniah kepada Tan Sri SS yang baru, tahniah yang dapat satu kedudukan yang tinggi, 
tolong bantu saya, dan kami semua untuk bawa suara ini, supaya kita dapat menjadikan 
Johor dan federal suatu hubungan yang lebih bertanggungjawab pada masa akan datang. 
 
Mungkin Johor melihat federal mungkin tidak boleh lagi diberikan tanggungjawab ataupun 
dipertanggungjawabkan.  Isu 1MDB yang dibicarakan dengan terbuka di mahkamah dunia. 
 
YB Speaker : Yang Berhormat, tinggal lima minit saja lagi. 
 
YB Dato’ Seri Haji Salahuddin bin Ayub (Simpang Jeram) : Ya, tapi ini penting, biar saya 
suarakan.  Isu-isu yang melibatkan tentang bagaimana individu-individu, tidak usah saya 
sebut satu persatu, it’s an open secret, memalukan negara, rasuah yang dibuat bukan 
sekadar oleh orang-orang biasa, bayangkan kalau pegawai rendah kerajaan yang banyak 

dibelakang sana, yang tinggi yang rendah, melakukan ataupun dituduh rasuah, apa nasib 
anda semua.  Tapi ini memalukan negara sehingga adakah dengan itu federal tidak 
dihormati? Adakah ini menunjukkan bahawa perlu ada suatu conversation yang lain, 
engagement yang lain?  Itu semua perlu kita bawa dengan penuh bertanggungjawab.   
 
Yang ketiga Datuk Speaker, mungkin akhir.  Disamping saya mengucapkan tanhiah kepada 
Tan Sri SS negeri, saya harap pasukan negeri yang dipimpin oleh Yang Amat Berhormat 
Menteri Besar dapat melihat pasca COVID, fenomena rakyat pasca COVID.  Ada yang 
hilang kerja, jatuh bankrap.  Saya juga melihat MB selalu turun padang, tapi jangan lupa 
melihat warung-warung, gerai-gerai.  Kita lihat banyak kali kita jumpa pegawai rendah yang 
pencen, kena lagi kerja di petrol pam, buka warung.  PBT-PBT saya harapkan lebih 
menunjukkan mesra rakyat, mesti ada satu kepimpinan yang melihat peniaga-peniaga kecil, 
lesen-lesen mereka ini dipermudahkan.  Bukan senang-senang angkut, bukan senang-
senang ambil tong gas mereka, bukan senang-senang surat-surat saman diberikan kepada 
mereka.  Saya harap Tan Sri Dato’ SS dapat memimpin juga pegawai kita diperingkat 
daerah, mesra rakyat, facilitate rakyat, ini era pasca COVID yang serius, yang ramai yang 
dah bunuh diri, ramai yang bankrap, peniaga-peniaga yang membayar hutang along.  Ini 
serius, ini bukan ilusi Datuk Speaker, ini bukan mitos.  Saya saja nak beri amaran, ada 
rakyat di kawasan saya, semasa COVID diberikan surat oleh seorang pengarah jabatan 
negeri yang saya tak nak sebut lagi, puluhan ribu diarah bayar masa COVID.  Saya bawa, 
saya bincang dengan baik, jumpa Menteri, tolonglah ini masa COVID, rakyat tengah susah, 
bertarung dengan hidup. Makcik ini jual asam pedas, gerai tepi jalan, memang dia sewa 
tanah kerajaan, masa COVID tolonglah jangan denda macam ini.  Tapi Datuk Speaker baru-
baru ini diarahkan dengan satu surat lagi, di bayar RM100,000.  Ini bukan cara kita, kalau 
sekali lagi surat ini datang Datuk Speaker, saya akan jumpa dengan Menteri Besar, saya 
akan jumpa dengan Tan Sri SS, dan kalau tidak ada tindakan, saya akan mengadap Duli 
Tuanku.  Tindakan sebuah jabatan kerajaan negeri Johor ini yang melayani peniaga-
peniaga kecil seperti ini.  Please, saya tidak mahu, tidak mahu ini berlaku dalam negara kita.  
Akhir sekali Datuk Speaker adalah tentang saya kena bawa perlantikan. 
 
YB Speaker : Masa sudah tamat YB. 
 
YB Dato’ Seri Haji Salahuddin bin Ayub (Simpang Jeram) : Syarikat konsesi SGV ini di 
bawah SGV yang ada complaint kontraktor-kontraktor bumiputera ini yang tidak 
diperlakukan dengan adil.  Isu ini telah dibawa banyak kali.  Di bawah MARRIS yang 
diperuntukkan oleh federal syarikat SGV ini memang objektifnya bagus, mendidik dan untuk 
mereka ini dibimbing oleh kerajaan tetapi berlaku semacam ketidakadilan dan mungkin 
3,000 orang menghadapi isu gulung tikar.  Isu ini mestilah diatasi dengan baik dengan 
penuh kebijaksanaan dan diharap semuanya akan dapat kita laksanakan dengan penuh 
tanggungjawab.  Terima kasih Datuk Speaker atas peluang yang diberikan. 
 
YB Speaker : Terima kasih Simpang Jeram. Saya jemput Sri Medan, 20 minit. 
 
YB Dato’ Haji Zulkurnain bin Haji Kamisan (Sri Medan) : Tadi lebih seminit Datuk 
Speaker. Bismillahirrahmanirrahim. (Bacaan doa). Assalammualaikum warahmatullahi 
wabarakatuh dan salam sejahtera. Pertamanya saya ingin mengucapkan terima kasih 
kepada Yang Berhormat Datuk Speaker di atas peluang yang diberi kepada saya untuk turut 
serta dalam sesi perbahasan sidang Dewan pada kali ini.  
 
Pertamanya, saya ingin merakamkan ucapan merafak sembah dan menjunjung setinggi-
tinggi kasih kepada Duli Yang Maha Mulia Sultan Ibrahim Ibni Almarhum Sultan Iskandar, 
Sultan Yang DiPertuan Bagi Negeri Dan Jajahan Takluk Johor Darul Ta’zim di atas 
perkenan Duli Yang Maha Mulia Tuanku merasmikan Dewan yang mulia ini. Ampun Tuanku. 

Yang Berhormat Datuk Speaker, keduanya, saya ingin mengucapkan tahniah kepada rakan-
rakan Ahli-Ahli Yang Berhormat daripada sebelah kerajaan dan juga sebelah pembangkang 
yang telah dipilih oleh rakyat selepas Pilihan Raya Negeri Yang Ke-15 tempoh hari. Saya 
juga ingin memanjatkan kesyukuran ke hadrat Allah SWT ketika Pilihan Raya Negeri Johor 
baru-baru ini dijalankan dengan aman dan juga tenteram. Ini membuktikan bahawa rakyat 
Johor cukup matang, rakyat Johor tahu kepentingan demokrasi kepada kehidupan seharian 
mereka. Mereka masih lagi yakin kepada demokrasi, mereka masih mahu mengundi kita 
semua untuk mewakili mereka sama ada hari ini dalam Dewan kita sebagai kerajaan 
ataupun sebagai pasukan pembangkang. 
 
Yang Berhormat Datuk Speaker, saya ingin mengambil kesempatan mengucapkan tahniah 
juga kepada Yang Amat Berhormat Datuk Onn Hafiz Ghazi yang telah dilantik sebagai 
Menteri Besar Johor Yang Ke-19 dan tidak lupa juga kepada rakan-rakan yang telah 
membarisi barisan EXCO Kerajaan Negeri Johor dan juga kepada Yang Berhormat Rengit 
yang telah di pilih sebagai Speaker Dewan Negeri Johor dan juga kepada rakan saya Yang 
Berhormat Semarang yang telah dipilih sebagai Timbalan Speaker Dewan Negeri Johor. 
 
Yang Berhormat Datuk Speaker, saya juga ingin mengucapkan tahniah kepada Yang 
Berhormat Dato’ Setiausaha Kerajaan yang telah dianugerahkan gelaran Tan Sri oleh Yang 
DiPertuan Agong dalam dua atau tiga minggu yang lepas. Tahniah kepada Yang Berhormat 
Dato’ Setiausaha Kerajaan, Yang Berhormat Tan Sri Dato’ Dr. Azmi bin Rohani, itu yang 
selengkapnya. 
 
Yang Berhormat Datuk Speaker, saya ingin menyentuh beberapa perkara dalam ucapan 
sulung saya di Penggal Persidangan Pertama, Dewan Negeri Johor Yang Ke-15 ini. 
Pertamanya Yang Berhormat Datuk Speaker, saya ingin mengingatkan kepada rakan-rakan 
saya barisan Ahli-Ahli EXCO dan juga kepada Yang Amat Berhormat Menteri Besar Johor 
iaitu kepentingan kerajaan pada hari ini untuk melaksanakan Ikhtiar Barisan Nasional Johor 
pada Pilihan Raya Negeri yang ke-15 tempoh hari. Dan keduanya Yang Berhormat Datuk 
Speaker, oleh kerana peluang yang diberikan kepada saya dalam tempoh 20 minit ini, saya 
juga akan cuba bercakap sedikit beberapa perkara untuk kawasan saya untuk kawasan 
DUN Sri Medan, yang mana yang saya lihat pada hari ini perlu diberi perhatian khusus oleh 
kerajaan negeri dan juga kerajaan persekutuan. 
 
Yang Berhormat Datuk Speaker, parti Barisan Nasional telah memenangi hati rakyat 
disebabkan oleh Ikhtiar BN Johor atau manifesto kita. Manifesto kita bukan pelan jangka 
masa panjang semata-mata tetapi ia juga adalah inisiatif khusus dan tertumpu bagi 
menjamin kemajuan negeri dan juga kesejahteraan rakyat. Oleh itu Yang Berhormat Datuk 
Speaker, amat penting bagi Kerajaan Negeri Johor mengambil sikap konsisten untuk 
menjayakan setiap inisiatif yang dijanjikan parti kepada rakyat. Ianya juga sejajar dengan 
hasrat Duli Yang Maha Mulia Tuanku Sultan Johor agar dasar dan polisi negeri tidaklah 
bertukar-tukar sehingga meresahkan pelabur-pelabur dan juga rakyat. Apatah lagi sekarang 
ini Barisan Nasional telah membentuk kerajaan majoriti lebih 2/3 dan lebih penting bagi kita 
untu melaksanakan apa yang dijanjikan tanpa berlengah-lengah. Setiap inisiatif yang tertulis 
dalam Ikhtiar BN Johor harus dilaksanakan satu persatu. Kita wajib untuk berpegang kepada 
janji kita. Jika lembu dipegang pada talinya, kita sebagai manusia dipegang pada janjinya. 
 
Yang Berhormat Datuk Speaker, jika dilihat barisan dihadapan saya daripada Yang Amat 
Berhormat Menteri Besar Johor sehingga kepada EXCO Kerajaan Negeri yang ada tidak 
mustahil ianya akan lebih baik daripada apa yang telah kita janjikan sebelum ini. Dengan 
dibarisi orang muda, berkelayakan dan mempunyai taraf pendidikan yang tinggi, ayuh, 
buktikan kepada rakyat diluar sana bahawa barisan ini adalah barisan yang terbaik dan 
mampu untuk menggalas harapan rakyat. (Dewan bertepuk). Bila rakyat telah memberikan 
kepada kita inilah masa yang terbaik untuk kita mengembalikan kepercayaan rakyat. 

Yang Berhormat Datuk Speaker, kita harus sedar hari ini rakyat diluar sana cukup kritis. 
Saya bersetuju dengan apa yang dikatakan oleh Yang Berhormat Simpang Jeram. Tadi dia 
tegur juga tadi, dia kata selepas ini kita kena pastikan kehadiran di Dewan Negeri Johor, 
sidang Dewan.  Saya mengenali Yang Berhormat ini Simpang Jeram daripada sidang yang 
lepas dan saya harap apa yang dikatakan oleh Simpang Jeram kita sama-sama tunaikan. 
(Dewan bertepuk). Mereka ini sentiasa ingin melihat yang luar biasa. Mereka sentiasa 
menantikan pelaksanaan setiap yang telah dijanjikan. Oleh itu Yang Berhormat Datuk 
Speaker, saya berharap agar pihak kerajaan negeri komited untuk memberi pelaporan 
pencapaian Ikhtiar BN Johor kepada rakyat dari masa ke semasa kerana rakyat di luar sana 
menunggu, sentiasa menantikan apa yang telah kita janjikan ketika Pilihan Raya Negeri 
yang lalu. 
 
Yang Berhormat Datuk Speaker, saya juga ingin mencadangkan supaya Ikhtiar Barisan 
Nasional Johor ini akan menjadi dasar utama kepada kerajaan negeri di dalam Belanjawan 
Johor 2023 sehingga tempoh 5 tahun yang akan datang. Yang Berhormat Datuk Speaker, 
ada dua perkara yang boleh saya kongsikan di Dewan yang mulia ini, antara inisiatif utama 
yang perlu diberi tumpuan segera yang seperti disebut oleh rakan saya Yang Berhormat 
Kukup, ketika menyokong Titah Duli Yang Maha Mulia Sultan Johor iaitu tentang pelebaran 
lebuh raya PLUS daripada 4 lorong kepada 6 lorong dari Yong Peng ke Johor Bahru. Ia juga 
adalah salah satu daripada Ikhtiar Barisan Nasional Johor, semua tak boleh nafikan, 
memang telah tertulis dalam Ikhtiar BN Johor yang lalu. Akhir-akhir ini, kesesakan jalan raya 
semakin teruk Yang Berhormat Datuk Speaker, tak kira kenderaan daripada YB kerajaan ke 
atau YB pembangkang, kita sama-sama kita rasa sesak, betul? Terutama ketika musim 
perayaan.  
 
Oleh itu, dengan jumlah kenderaan yang didaftarkan pada 2021 sahaja, 2021, 33.3 juta 
kenderaan yang berdaftar dalam negara kita. Hari ini dengan jumlah rakyat hanya 32.7 
orang bermaksud jumlah kenderaan lebih banyak daripada rakyat yang ada dalam negara 
kita. Secara purata jumlah kenderaan yang berdaftar sahaja dalam negara kita 1 juta 
kenderaan setiap tahun didaftarkan dalam negara kita, Malaysia. Oleh itu Yang Berhormat 
Datuk Speaker, ini tambah lagi dengan proses perbandaran dan juga urbanisasi di Johor 
yang semakin rancak. Kawasan atau daerah yang dahulunya tidak ramai penduduk dan 
banyak kenderaan telah mula menunjukkan peningkatan. Untuk menampung kepesatan 
ekonomi dan kerancakkan pertambahan penduduk di Johor, usaha untuk pelebaran lorong 
lebuh raya PLUS dariapda 4 lorong ke 6 lorong perlulah dipercepatkan dan dipandang 
serius oleh kerajaan persekutuan. Saya menggesa kerajaan negeri untuk melobi kerajaan 
persekutuan bagi memastikan ia dilaksanakan pada RMK yang ke-12. 
 
Selain daripada itu Yang Berhormat Datuk Speaker, perkara kedua yang wajib diambil 
serius dan ditangani oleh kerajaan negeri pada hari ini adalah isu seperti yang telah 
dititahkan oleh Duli Yang Maha Mulia Tuanku Sultan iaitu isu Pulau Batu Puteh. Ianya mesti 
diberi keutamaan oleh Kerajaan Negeri Johor pada hari ini. Kerjaan negeri dan kerajaan 
persekutuan harus bekerja sama-sama bagi memastikan kedaulatan negeri Johor sentiasa 
diutamakan dan tidak dianaktirikan akibat kecuaian mana-mana pihak. Yang Berhormat 
Datuk Speaker, walaupun kedinamikan hubungan di antara Johor dan Singapura kita pun 
sudah sedia maklum, sentiasa subur.  Namun, isu berkaitan kedaulatan negeri Johor dan 
tanah jajahannya bukanlah perkara yang boleh dirunding sewenang-wenangnya. Saya 
harap kerajaan negeri dapat menyatakan pendirian tentang perkara ini. 
 
Yang Berhormat Datuk Speaker, saya tahu sama ada diantara kita sedar atau tidak, ada 
juga cakap-cakap terutama sekali daripada sayap pemuda sebuah parti politik, saya tak 
perlu sebut parti politik mana, yang berasa tidak senang terhadap keputusan Duli Yang 
Maha Mulia untuk tidak memberi persetujuan kepada had umur minimum untuk layak 
menjadi Ahli Dewan Negeri yang telah diluluskan sebulat suara sebelum PRN yang ke-15 
tempoh hari. Parti politik itu dalam Free Malaysia Today semua boleh semak saya tak perlu 

sebut parti politik mana, saya ingat kalau kata Ahli-Ahli Yang Berhormat pun sedia maklum 
pada Pilihan Raya yang lepas jumlah calon ada 239, hari ini parti politik itu menyebut, dia 
kata mesti kita turunkan pada had umur 18, sedangkan pada hari ini 21 tahun. Tetapi, bila 
ketika calon-calon yang diketengahkan dalam Pilihan Raya Negeri yang lepas kalau Ahli-
Ahli Yang Berhormat boleh tengok daripada 239 orang calon berumur 26 tahun adalah yang 
paling muda daripada parti Barisan Nasional yang ada yang telah kita ketengahkan. Kenapa 
kita mesti ritorik tentang perkara ini? Kita selalu menyebut umur 18 tahun mesti layak 
menjadi calon tapi akhirnya hanya Barisan Nasional sahaja yang berani mengetengahkan 
calon-calon muda yang berumur 26 tahun.  
 
Sebab itu Yang Berhormat Datuk Speaker, saya ingin memberi pandangan pada pemimpin 
muda parti tersebut, lebih baik dan lebih elok dan lebih manis kalau parti tersebut 
mencadangkan kepada kita semua kepada EXCO Belia dan Sukan bagaimana kita untuk 
memperkasakan belia-belia yang ada dalam negeri Johor. Itu lagi elok. Dengan barisan 
EXCO yang muda purata umur saya pun tak kira, berapa umur. Tapi saya nampak muka 
lebih mudalah daripada saya dan YB Layang-Layang. Bagaimana kita nak memastikan 
Southern Volunteers ini dapat menjadi institusi kesukarelawanan yang dipercayai dan lebih 
disegani? Saya rasa ini lebih bermakna kepada Orang Muda Johor. Yang Berhormat Datuk 
Speaker, kita lihat Southern Volunteers di mana-mana ada, di ceruk mana pun ada, di 
kampung-kampung mana pun ada, di bandar-bandar pun ada, saya ingin mencadangkan 
kepada EXCO Belia cuba usahakan satu perkara iaitu memperkenalkan SV, Southern 
Volunteers di sekolah-sekolah dan juga di setiap IPT yang ada dalam negeri Johor sebagai 
sebuah Kelab Kesukarelawanan. Dan untuk memantapkan Southern Volunteers ini, saya 
ingin mencadangkan Yang Berhormat Datuk Speaker, letaklah mereka ini dalam kem-kem 
latihan bina semangat Timbalan Setia Negeri mana tahu Orang Muda Johor pada satu hari 
nanti mempunyai jati diri yang lebih kuat daripada saya ADUN Sri Medan, Layang-Layang 
dan juga rakan-rakan di sebelah sana. Tak mustahil. Kerana kita nak orang muda Johor ada 
ini, adalah orang muda Johor yang lebih hebat daripada kita semua.  
 
Yang Berhormat Datuk Speaker, kita perlu menjadikan bahawa Southern Volunteers ini 
sebagai program yang berterusan. Dia bukan hangat-hangat tahi ayam, bukan sekadar 
untuk kita melihat bahawa anak-anak muda yang terlibat dalam Southern Volunteers hanya 
mengagihkan beras, hanya kerja-kerja yang hanya boleh dilakukan oleh orang lain. Orang 
yang umur mungkin 50, 60 pun boleh lakukan. Tetapi Southern Volunteers kita kena letak 
satu kedudukan yang tinggi yang mana inilah pengiktirafan Kerajaan Negeri Johor kepada 
anak-anak muda di negeri Johor. Itu yang kita nak lihat, perubahan mesti kita lakukan 
daripada hari ini, kita menyebut orang muda, orang muda, orang muda, kita iktiraf orang 
muda tapi apa yang kita lakukan untuk mereka?  
 
Bukan itu sahaja Yang Berhormat Datuk Speaker, kalau semua rakan-rakan boleh ingat dan 
mungkin Yang Berhormat disebelah sana pun tahu dalam Ikhtiar BN Johor kita pun ada 
menyebut Orang Muda Johor, kita tak pernah ketepikan Orang Muda Johor. Mungkin sayap 
parti tersebut, mungkin boleh beri pandangan, Yang Berhormat, cadangan kepada kerajaan, 
bagaimana kita nak memperbaiki inisiatif yang ada, kalau kata tidak elok, kita perbaiki, saya 
setuju. Kerana kita dalam keadaan hari ni kerajaan negeri yang ada kita sentiasa 
menyantuni atau kita mempunyai semangat untuk kita membangunkan negeri kita dengan 
bermula dari orang muda.  
 
Teguran daripada pembangkang, saya memang menyarankan kepada rakan-rakan barisan 
hadapan EXCO, kita pun perlu ambil kira dan inilah pandangan daripada semua pihak sama 
ada anda daripada pembangkang ataupun kerajaan. Sebab itu Yang Berhormat Datuk 
Speaker, saya teringat dalam Majlis Amanat Yang Amat Berhormat Menteri Besar tempoh 
hari, kalau rakan-rakan saya boleh ingat ia, dia ada satu menyebut 3 baris ayat, orang muda 
ni kalau kata dibuang ke hutan, dia akan jadi gunung, orang muda ni kalau dicampak di laut, 

dia akan jadi pulau, dan kalau orang muda dibaling ke langit, dia akan jadi bintang.  Jadilah 
gunung, jadilah pulau, jadilah bintang yang memanfaat kepada kita semua rakyat Johor.   
 
Yang Berhormat Datuk Speaker, sebelum saya menutup perbahasan saya... 
 
YB Speaker : Ada lagi 5 minit.   
 
YB Dato’ Haji Zulkurnain bin Haji Kamisan (Sri Medan) : Perkara kedua yang saya nak 
sebut iaitu pertama tadi tentang kepentingan Ikhtiar BN Johor. Perkara kedua yang saya nak 
ingin sentuh sedikit tentang hal ehwal kawasan saya, ini kesempatan yang saya ada di 
Dewan dan rakyat di luar sana di Seri Medan pun nak dengar apa wakil mereka bercakap di 
Dewan pada hari ini. Iaitu tentang apa yang dititahkan oleh Duli Yang Maha Mulia Tuanku 
Sultan iaitu tentang sektor pelancongan negeri harus digiatkan. Seperti di kawasan Sri 
Medan sendiri terdapat beberapa kawasan pelancongan yang cukup potensi, yang perlu 
ditingkatkan dan diberi perhatian sewajarnya oleh kerajaan negeri terutamanya oleh EXCO 
Pelancongan yang ada di hadapan saya.  
 
Saya amat yakin Yang Berhormat Datuk Speaker, di kawasan-kawasan selain Sri Medan 
juga mempunyai potensi-potensi yang sama, sedia ada, yang sedia ada dari sudut 
pelancongan yang boleh dibangunkan.  Kalau di Seri Medan contohnya ada 2 yang boleh 
kita banggakan di Sri Medan, yang pertama Taman Botani Sri Medan, Taman Botani Johor, 
yang mana Taman Botani adalah satu-satunya Taman Botani yang ada dalam negeri Johor 
dan salah satu daripada dua yang ada dalam negara kita Malaysia.  Jadi, saya lihat bahawa 
Taman Botani Johor pada hari ini, hidup segan, mati tak mahu.  Jadi, saya perlu satu 
tindakan yang drastik daripada kerajaan negeri, bagaimana untuk angkat Taman Botani 
Johor ni sebagai satu produk pelancongan yang boleh menarik pelancong-pelancong 
daripada luar. Kalau Yang Berhormat Datuk Speaker nak ke Taman Botani pun saya boleh 
bawa, insya-Allah saya akan tunjukkan tanah saya ingat lebih daripada 200 hektar yang ada 
di Taman Botani Johor.   
 
Dan yang keduanya, yang saya nampak di kawasan DUN Sri Medan ni, dia kalau kata kita 
nak bangunkan sektor pelancongan kita boleh bangunkan dari segi eco pelancongan, yang 
mana di kawasan DUN Sri Medan ni kita ada Sungai Simpang Kiri, kalau kita lihat di negeri-
negeri lain dalam negara kita ni seperti di Kelantan dan sebagainya macam mana mereka 
boleh gunakan sungai ni sebagai satu, salah satu produk yang boleh menarik orang luar 
untuk datang ke tempat mereka.  Jadi, tak mustahil eh, kalau kata kita lihat pada hari ini 
dengan keindahan yang ada di Sungai Simpang Kiri kawasan DUN Sri Medan ia boleh 
jadikan produk pelancongan yang boleh diangkat oleh kerajaan Johor pada hari ini.  Saya 
ingin juga mencadangkan agar Tourism Johor membantu dan juga menggiatkan lagi usaha 
promosi kawasan-kawasan pelancongan yang ada di setiap daerah mengikut target market 
yang sesuai.   
 
Yang Berhormat Datuk Speaker, jika perlu kita pun boleh bayar mana-mana konsultan-
konsultan media yang berprestij pun tak apa, yang nampak boleh membantu  kita untuk 
membantu promosi, biar mahal asalkan ianya berbaloi.  Kerana saya tahu bahawa industri 
pelancongan ni banyak bergantung kepada promosi, kalau kata dengan promosi yang baik 
tak mustahil walaupun tempat itu sebelum ini kita nampak tidak mempunyai potensi tapi tak 
mustahil satu hari ia jadi potensi yang besar kepada negeri Johor, insya-Allah. Secara tak 
langsung dengan adanya tindakan yang berkesan daripada kerajaan negeri Johor ia juga 
dapat membantu penduduk-penduduk daripada segi soal ekonomi. 
 
Yang Berhormat Datuk Speaker, saya suka mengambil contoh langkah yang diambil oleh 
sebuah negeri, saya pun tak perlu sebut kerana takut nanti ada yang bangga, yang mana 
negeri ini dia tak perlu untuk apa melihat satu keadaan potensi-potensi satu tempat tu 
nampak ianya tidak memberi kesan yang besar tetapi dengan promosi yang selalu 

dilakukan, dia pergi ke tempat-tempat mana, setiap negeri dia buat booth, dia letak apa-apa 
maklumat tentang tempat-tempat yang sesuai di negeri tersebut akhirnya, industri 
pelancongan di negeri tersebut boleh meningkat dengan mendadak terutamanya selepas 
kita menghadapi PKP selama 2 tahun. Dan, saya difahamkan bahawa negeri tersebut pun 
telah mula melakukan promosi ke negara luar, ke negara jiran kita terutamanya ke Indonesia 
kerana sekurang-kurangnya kita dapat menarik minat daripada pelancong-pelancong 
daripada negara jiran kita.  
 
Yang Berhormat Datuk Speaker... 
 
YB Speaker : Sila gulung Yang Berhormat. 
 
YB Dato’ Haji Zulkurnain bin Haji Kamisan (Sri Medan) : Saya minta 40 saat macam 
Yang Berhormat Simpang Jeram. Selain potensi yang ada di kawasan saya iaitu yang cukup 
popular ni istilah banjir termenung. Saya pun nak bercakap banjir termenung ni mana-mana 
tempat pun selalu ada, kadang ada orang tanya saya banjir termenung tu apa, saya 
sebenarnya banjir termenung ni bila air banjir tapi dia tak surut-surut di kawasan Sri Medan 
berlaku.  
 
Jadi, saya mohon jasa baik pihak JPS dengan dibantu oleh kerajaan negeri dengan 
kerajaan persekutuan untuk menggandakan usaha untuk kita menyelenggara eh, atau kita 
membersihkan sistem saliran dalam kawasan kita.  
 
Yang Berhormat Datuk Speaker, kesimpulannya, kemenangan lebih dua pertiga Barisan 
Nasional saya ingin mengingatkan rakan-rakan saya semualah dan termasuk diri saya, 
bahawa kemenangan itu bukanlah kemenangan yang mutlak ia merupakan kemenangan 
yang berat sebenarnya, berat bagi kita memenuhi janji dan memenuhi khidmat kepada 
rakyat. Saya percaya dengan barisan EXCO yang ada di bawah kepimpinan Yang Amat 
Berhormat Menteri Besar Johor dan pelaksanaan Ikhtiar Barisan Nasional Johor, negeri ini 
akan dapat lebih maju daripada sebelumnya. Sekian. Assalammualaikum warahmatullahi 
wabarakatuh.  
 
YB Speaker  : Terima kasih Sri Medan, dijemput Kahang.   
 
YB Tuan Vidyananthan a/l Ramanadhan (Kahang) : Salam sejahtera, salam perpaduan 
dan salam Maju Johor. Yang Berhormat Datuk Speaker, saya mengucapkan setinggi-tinggi 
penghargaan dan terima kasih di atas peluang yang diberikan kepada saya untuk 
mengambil bahagian dalam sesi perbahasan di Mesyuarat Kedua Pembukaan Rasmi Bagi 
Penggal Persidangan Pertama Dewan Negeri Johor Yang Ke-15.  Saya ingin merakamkan 
ucapan merafak sembah dan menjunjung setinggi-tinggi kasih kepada Duli Yang Maha 
Mulia Sultan Ibrahim Ibni Almarhum Sultan Iskandar, Sultan Yang DiPertuan Bagi Negeri 
Dan Jajahan Takluk Johor Darul Ta’zim di atas perkenan Duli Yang Maha Mulia Tuanku 
merasmikan Dewan yang mulia ini. 
 
Yang Berhormat Speaker, sukacita juga saya merakamkan ucapan setinggi-tinggi tahniah 
kepada pentadbiran kerajaan negeri yang baru di bawah kepimpinan Yang Amat Berhormat 
daripada Machap sebagai Menteri Besar Johor Yang Ke-19 serta barisan EXCO yang telah 
dilantik.  Tahniah juga kepada Yang Berhormat Rengit sebagai Speaker Dewan Negeri 
Johor yang baru dan juga kepada Yang Berhormat Perling sebagai Ketua Pembangkang 
Johor yang baru.  Tak lupa juga diucapkan tahniah kepada Tan Sri Dato’ SS di atas 
pengurniaan pingat Tan Sri baru-baru ini.   
 
Dan Yang Berhormat Speaker, saya mempunyai harapan yang cukup tinggi, menggunung 
tinggi supaya di bawah kepimpinan Yang Amat Berhormat Menteri Besar Johor yang baru, 

Johor akan terus maju dan harapan saya ialah kemajuan Johor jangan dilihat dalam 
perspektif atau hanya ditumpukan di kawasan Iskandar Malaysia dan selatan Johor sahaja. 
 
Yang Berhormat Speaker, pembangunan Johor mestilah holistik merangkumi ke semua 10 
daerah dan juga perhatian harus diberikan kepada pembangunan di kawasan luar bandar.  
Kemudahan asas seperti jalan raya, lampu jalan, bekalan air yang bersih dan rumah selesa 
untuk diduduki sentiasa ditagih oleh penduduk luar bandar dan yang dahagakan 
pembangunan daripada kerajaan. Secara tidak langsung ia memberi implikasi positif kepada 
penduduk di sekitar kawasan luar bandar untuk meningkatkan keupayaan diri dan mencabar 
diri untuk maju ke hadapan. Dalam kesibukan menggiat transformasi kemodenan, kawasan 
luar bandar sering kali dipinggirkan dan dipandang enteng.  Walhal pembangunan luar 
bandar tidak boleh diketepikan dan harus dimajukan seiring permodenan di kawasan 
bandar. Perancangan transformasi luar bandar bukanlah sesuatu yang baru, justeru 
pelaksanaan transformasi luar bandar yang ingin dilakukan perlulah berpaksikan 
kemakmuran dan kesejahteraan rakyat secara total dengan izin, agar jurang perbezaan 
antara kawasan bandar dan luar bandar dapat dikurangkan.  
  
Yang Berhormat Speaker, saya wakil daripada kawasan Kahang sering dipanggil sebagai 
ADUN kampung kerana Kahang merupakan kawasan luar bandar.  Dan banyak isu-isu yang 
perlu diselesaikan contohnya lampu-lampu jalan, perkara ini telah pun dibawa beberapa kali. 
Antara alasan yang seringkali diberikan oleh agensi-agensi, bajet tak mencukupi, kita dah 
mohon dengan ibu pejabat masih lagi belum diluluskan.  Permohonan YB akan dimasukkan 
dalam rolling plan yang seterusnya, permohonan YB akan dimasukkan dalam RMK yang 
seterusnya tetapi yang saya perasan apabila permintaan di kawasan-kawasan bandar 
macam kelulusan secara automatik. Jadi, saya harap perkara seperti ini harus diambil dan 
dititikberatkan oleh kerajaan.  
 
Banyak isu seperti bekalan air bersih di Kampung Orang Asli di kawasan saya di Kampung 
Orang Asli Sedohok, isu ini bukan baru dan bertahun janji akan diselesaikan, sudah ada 
peruntukan dan dibawa ke peringkat yang paling tertinggi, sampai sekarang belum 
diselesaikan.  Projek Tebatan Banjir, kawasan saya sama macam perayaan tahunan, kalau 
ada Hari Raya, ada Deepavali, ada Tahun Baru, akan ada musim banjir. Setiap tahun tetap 
akan banjir dan akan putus hubungan dan menyusahkan masyarakat di situ dan berkali-kali 
telah pun dibawa ke perhatian agensi-agensi seperti JPS minta isu ini diselesaikan saya 
juga telah pun meminta agar satu kajian jangka panjang dibuat bagaimana isu banjir dapat 
diselesaikan di kawasan Kahang. Jadi, saya harap pihak yang berkenaan akan ambil 
tindakan yang segera.   
 
Begitu juga dengan lampu jalan kampung, saya baru-baru ini lalui kawasan dewan orang 
ramai di Kahang keadaannya gelap. Di belakang Dataran Kahang, keadaannya gelap, mana 
perginya lampu jalan. Kenapa lampu tidak menyala ataupun tidak mencukupi. Jadi, saya 
mencadangkan kepada Yang Amat Berhormat Menteri Besar supaya isu lampu jalan ni 
dititikberatkan, isu pengcahayaan ini sesuatu yang penting apa kata dalam setiap DUN 
diberikan peruntukan, pasanglah 100 lampu jalan, biarlah Wakil Rakyat kawasan bincang 
dengan agensi berkenaan nak pasang di mana. Di kampung, depan surau, di masjid, di 
belakang sekolah, di kawasan hotspot, kawasan berlaku ragut, kawasan berlaku 
kecelakaan, kemalangan dan sebagainya jadi perkara-perkara ini adalah isu-isu yang dekat 
dengan hati rakyat. Jadi saya harap isu ini akan dititikberatkan.   
 
Yang Berhormat Speaker, mungkin di kawasan bandar isu lampu jalan mungkin sesuatu 
yang biasa kerana PBT akan melaksanakannya tetapi di kawasan luar bandar isu lampu 
jalan adalah sesuatu yang cukup signifikan untuk masyarakat di kawasan luar bandar. 
 
Yang Berhormat Speaker, bagi pembangunan  prasarana tumpuan bukan  sahaja harus 
diberikan kepada prasarana asas seperti yang saya katakan tadi, bekalan elektrik, air dan 

jalan penghubung tetapi juga memperluaskan liputan internet. Kawasan luar bandar 
mestilah mempunyai akses jalur lebar berkelajuan tinggi supaya dapat dimanfaatkan 
sepenuhnya bagi meningkatkan produktiviti penduduk luar bandar termasuk untuk urusan 
peribadi seperti perbankan internet dan pembelian dalam talian.   
 
Transformasi luar bandar dengan matlamat membangunkan prasarana fizikal dan 
menyediakan keperluan asas kepada penduduk luar bandar harus menjadi keutamaan 
dalam memastikan kelompok ini tidak tertinggal dalam arus pembangunan. Yang penting 
untuk memastikan pembangunan kelompok ini dalam pelbagai sudut seiring perkembangan 
di bandar kerana mereka juga berperanan besar dalam menyumbang kepada peningkatan 
ekonomi negara dan juga negeri.   
 
Isu-isu keselamatan yang saya sebut tadi juga adalah berkaitan dengan cctv, cctv ini bukan 
sahaja diperlukan di kawasan-kawasan bandar tetapi juga diharus diperluaskan ke 
kawasan-kawasan luar bandar.  Emeniti sosial di kawasan-kawasan luar bandar juga, 
peruntukan harus diberi untuk membina balai raya contohnya di kawasan saya, Kampung 
India Kahang telah pun memohon balai raya dah begitu lama belum ada lagi sebarang 
peruntukan.  Pembinaan masjid baru di Kampung Contoh Kahang juga telah pun 
dibangkitkan beberapa kali, belum ada kesudahannya.  Saya harap isu-isu ini akan 
diselesaikan oleh agensi-agensi yang berkaitan.   
 
Yang Berhormat Speaker, Datuk Speaker, kerajaan mesti mengambil langkah komprehensif 
untuk membendung kenaikan harga dan memastikan bekalan barangan makan dan 
keperluan harian mencukupi.  Kos sara hidup merujuk kepada sejumlah kos yang perlu 
ditanggung oleh seorang individu atau keluarga bagi memenuhi keperluan asas seperti 
tempat tinggal, pakaian, makanan dan minuman dan sebagainya demi kelangsungan dan 
keperluan hidup.  Peningkatan kos sara hidup yang melanda rakyat Malaysia semestinya 
bukan perkara yang asing dalam kalangan masyarakat.  Peningkatan kos sara hidup adalah 
disebabkan oleh kenaikan pelbagai harga barang terutama sekali barang-barang keperluan.   
 
Yang Berhormat Speaker, Datuk Speaker, seiring dengan perubahan zaman, kos sara hidup 
masa kini tidak lagi sama seperti 20 ataupun 30 tahun yang lepas.  Kenaikan harga barang 
perlu dipantau.  Kerajaan negeri juga perlu memperkenalkan inisiatif dan insentif baru dalam 
usaha bagi memastikan rakyat kurang dibebani kos sara hidup.  Kerajaan juga mesti 
sentiasa berusaha untuk meningkatkan pendapatan rakyat dengan melaksanakan pelbagai 
program, latihan dan pendidikan.  Di sini saya ingin tanya, apakah program latihan atau 
usaha untuk membantu rakyat menjana pendapatan tambahan yang akan dilaksanakan oleh 
kerajaan negeri.  Terdapat banyak agensi kerajaan negeri dan juga pusat, dan saya harap 
mereka akan proaktif dalam hal kos sara hidup ini.   
 
Yang Berhormat Speaker, saya juga ingin tanya, selain latihan adakah kita membantu 
dengan pemberian peralatan perniagaan kepada para peniaga kecil dalam konteks 
membanteras kos sara hidup ini.  Yang Berhormat Datuk Speaker, realitinya pada hari ini 
cabaran untuk menuju ke status negara maju bukan hanya perlu berlandaskan kepada 
ekonomi yang berdaya tahan, tetapi juga kepada pengagihan kekayaan yang lebih adil dan 
saksama.  Keharmonian serta kemakmuran hidup rakyatnya, maka atas sebab itulah 
kerajaan negeri harus berpendirian tegas untuk memastikan setiap had lapisan masyarakat 
akan dipelihara dan tidak ada golongan rakyat yang akan tertinggal. 
 
Yang Berhormat Datuk Speaker, segala kemajuan dan permodenan ekonomi negeri Johor 
tidak akan bermakna sekiranya rakyat Johor masih sukar untuk mendapat kediaman yang 
selesa.  Maka perumahan harus menjadi agenda keutamaan negeri.  Dasar kita jelas, 
semua penduduk Johor mesti mempunyai tempat berlindung yang baik.  Maka fokus dan 
strategi perumahan ialah meneruskan pembinaan rumah mampu milik dengan lebih banyak 
menyediakan kemudahan skim pembiayaan serta memantapkan sistem permohonan agar 

akan kurangnya berlaku birokrasi.  Rumah Mampu Milik Johor bukan hanya harus dibina di 
kawasan-kawasan bandar, tetapi juga ia harus diperluaskan di kawasan luar bandar, kerana 
di kawasan luar bandar contohnya pekerja-pekerja ladang yang telah pun tamat 
perkhidmatan di sektor perladangan, apabila mereka tamat di situ, mereka harus keluar 
daripada ladang, tetapi mereka tidak mempunyai perumahan dan mereka tidak mampu 
untuk pindah ke kawasan bandar.  Sekiranya ada projek perumahan di kawasan luar bandar 
ini akan memudahkan mereka untuk mendapat kemudahan ataupun memiliki rumah dan 
juga ini akan mengurangkan penghijrahan anak-anak muda daripada kawasan luar bandar 
ke kawasan bandar.  Jadi saya mohon juga agar kerajaan akan terus memberi peruntukan 
tambahan selain daripada membina rumah mampu milik yang banyak, perlu ada peruntukan 
tambahan untuk program membaik pulih rumah rakyat yang uzur.   
 
Yang Berhormat Datuk Speaker, kerajaan negeri juga boleh memberi subsidi bagi 
membantu mereka yang berhasrat membina dan menambahbaik kediaman di atas tanah 
milik sendiri.  Yang Berhormat Datuk Speaker, di kesempatan ini juga saya ingin tanya, 
adakah pihak PBT di negeri Johor telah membuka peluang pekerjaan kepada golongan 
berkelainan upaya di setiap PBT?  Setiap PBT harus diwajibkan menerima penempatan 
pekerja kelainan upaya mengikut kelayakan.  Berapa ramaikah kini dalam perkhidmatan? 
Dan kalau boleh saya mohon EXCO memperincikan berapa orang di setiap PBT.   
 
Yang Berhormat Datuk Speaker, begitu juga dalam Bajet 2020, 2022 yang telah pun 
dibentangkan oleh mantan Menteri Besar daripada Benut telah pun ada penawaran 
sekurang-kurangnya lima pelantikan dari kaum India meliputi pelbagai gred dan jawatan 
dalam perkhidmatan di setiap PBT di negeri Johor.  Jadi saya ingin tahu adakah perkara ini 
telah pun dilaksanakan.  Begitu juga dasar dan garis panduan yang lebih teliti akan diteliti 
oleh kerajaan bagi tujuan penyelarasan pembukaan tanah perkuburan dan tapak khairat 
masyarakat India di kawasan terpilih negeri Johor ini akan dilaksanakan dan ini pun telah 
pun dibentangkan dalam bajet 2022, saya ingin tahu apakah status terkini tentang perkara 
ini.  Saya juga ingin tahu kerajaan negeri sentiasa harus memastikan agenda pembangunan 
Johor untuk manfaat semua pihak.  Justeru pembangunan keluarga bukan Islam harap juga 
tidak sesekali diabaikan, jadi saya ingin tahu, adakah sebarang program yang telah pun 
dijalankan di bawah Yayasan Pembangunan Keluarga Darul Ta’zim untuk pembangunan 
keluarga bukan Islam.   
 
Yang Berhormat Datuk Speaker, untuk Johor terus maju, kita memerlukan tenaga kerja yang 
mahir ataupun dipanggil sebagai Johor Maju.  Kita harus memastikan pelajar yang tamat 
persekolahan menengah harus dilengkapi kemahiran yang relevan.  Ini adalah masalah 
yang sangat rumit.  Pertama jumlah mereka adalah ramai.  Peluang untuk ke pendidikan 
tinggi amat terhad dan semakin kompetetif.  Tidak ramai yang mampu membiayai 
pendidikan secara persendirian.  Jadi kerajaan negeri mempunyai tanggungjawab bagi 
menyediakan laluan latihan kemahiran yang sesuai agar mereka boleh membina masa 
depan yang baik.  Dahulu, satu kawasan telah pun dikena lpasti di daerah Kota Tinggi bagi 
pembangunan hab kemahiran Johor atau Johor Skill Hub oleh Yayasan Pelajaran Johor 
yang akan menyediakan pengajian kemahiran meliputi sektor minyak dan gas, 
pengangkutan, pelancongan, bioteknologi, saya ingin tahu apakah status projek ini?   
 
Negeri Johor juga yang sejahtera tidak harus mengabaikan potensi yang ada pada mereka 
yang terpinggir dan berkelainan upaya.  Tanggungjawab kerajaan ialah memastikan setiap 
warga Johor mempunyai ruang dan laluan untuk memperbaiki kehidupan mereka dan 
menikmati kesejahteraan.  Justeru, program peningkatan kapasiti dan kapabiliti kumpulan 
khusus yang telah diperkenalkan untuk menyedia peluang latihan untuk kumpulan sasar 
telah pun dilaksanakan.  Mereka termasuk golongan berkelainan upaya, ibu tunggal, 
golongan miskin serta ahli isi rumah yang berpendapatan rendah.  Apakah status program 
ini? Adakah kerajaan pusat masih lagi memberikan peruntukan untuk pelaksanaan program 
ini? 

Yang Berhormat Datuk Speaker, di kesempatan ini juga saya ingin memohon kepada 
kerajaan negeri khususnya kepada Yang Amat Berhormat Menteri Besar untuk 
mengurangkan birokrasi dan tempoh masa untuk meluluskan tapak rizab rumah ibadat 
bukan Islam.  Pada masa ini apabila sesuatu permohonan dibuat melalui Pejabat Tanah 
Daerah, ia perlu mendapat kelulusan dan ulasan berbagai agensi sebelum dibawa ke 
pertimbangan kerajaan negeri.  Kadangkala ia mengambil masa beberapa tahun, jadi time 
frame ini perlu dikurangkan dan prosedur harus diringkaskan kerana permohonan ini adalah 
untuk rumah ibadat, ia bukanlah untuk tujuan komersil ataupun tujuan persendirian.  Ia 
adalah untuk kegunaan awam, jadi kerajaan negeri kalau boleh carilah prosedur baru, 
inisiatif baru termasuk green lane agar permohonan RIBI ataupun rizab Rumah Ibadat 
Bukan Islam dapat diluluskan dalam tempoh yang lebih singkat. 
 
Yang Berhormat Datuk Speaker, saya juga ingin membawa isu bahawa Johor semakin 
maju, banyak projek-projek perumahan dan pembangunan berlaku, termasuk di kawasan-
kawasan yang dahulunya merupakan kawasan ladang ataupun estet.  Jadi dalam konteks 
itu, apabila sebut saja estet, kita faham ianya pernah diduduki masyarakat India yang ramai 
dahulu, dan sudah pasti akan ada kuil ataupun rumah ibadat bukan Islam di situ.  Seringkali 
apa yang berlaku ialah apabila pemaju memasukkan Kebenaran Merancang dalam 
kawasan-kawasan yang pernah menjadi ladang dan estet tidak ada rizab yang diberikan 
kepada kuil tersebut.  Jadi perkara ini harus diambil perhatian oleh pihak PBT kerana kuil itu 
bukan berada kuil yang baru.  Mungkin dah ada di situ lebih kurang 50, 60 tahun dan 
sebagainya, jadi apabila projek kemajuan perumahan ataupun pembangunan berlaku, 
apabila KM kertas merancang di bawa ke peringkat PBT, saya harap PBT akan terus peka 
untuk melihat senario kawasan tersebut, latar belang kawasan tersebut, sejarah kawasan 
tersebut dan sekiranya ada kuil, kalau boleh cubalah untuk selesaikan dengan memastikan 
pemaju akan menyediakan rizab rumah ibadat untuk bukan Islam di kawasan tersebut.  Jadi 
ini ialah isu-isu cukup sensitif.  Saya harap isu ini pernah berlaku di beberapa kawasan 
sehingga menyebabkan masalah berlaku, saya harap pihak PBT akan terus sensitif dan 
peka kepada isu-isu yang telah dibangkitkan tadi. 
 
Yang Berhormat Datuk Speaker, sebagai akhir ucapan saya di sini, memang apabila kita 
berucap di Dewan yang mulia ini, keadaanya akan nampak suram, senyap, gloomy dan juga 
tidak ada orang yang cross question dan sebagainya, tetapi saya rasa tujuan, niat semua 
yang ada di sini kita adalah wakil kepada rakyat, jadi sebagai wakil kepada rakyat, hasrat 
kita adalah untuk membantu rakyat, membangkitkan dengan isu-isu yang dekat dengan hati 
rakyat, bukan menunjukkan kita ini politik, kita tak nak tunjuk kita inilah orang politik yang 
hebat, cukuplah.  We don’t need politician.  Yang kita perlukan di Dewan yang mulia ini, di 
negeri Johor ialah mereka yang telah mendapat mandat daripada rakyat, kita berkhidmat 
untuk rakyat.  Isu yang dibangkitkan di sini adalah isu-isu yang dekat dengan hati rakyat dan 
supaya ianya akan dapat diselesaikan oleh kerajaan yang memerintah. (Dewan bertepuk) 
 
Saya dengan kata-kata itu, saya sekali lagi ingin mengucapkan jutaan terima kasih kepada 
Yang Berhormat Datuk Speaker kerana memberi saya peluang pada Persidangan kali ini.  
Sekian terima kasih. 
 
YB Speaker : Terima kasih YB Kahang.  Ahli-Ahli Yang Berhormat, Dewan ini saya 
tangguhkan selama 15 minit dan kita akan masuk semula pada jam 3.50 petang. 
 
Persidangan ditangguhkan pada jam 3.35 petang. 
 
Persidangan disambung semula pada jam 3.50 petang. 
 
YB Timbalan Speaker mengetuai Persidangan. 

YB Timbalan Speaker : Assalamualaikum warahmatullahi wabarakatuh dan salam 
sejahtera.  Salam Maju Johor.  Perbahasan disambung semula.  Dijemput Yang Berhormat 
Senggarang. 
 
YB Tuan Haji Mohd Yusla bin Ismail (Senggarang) : Assalamualaikum warahmatullahi 
wabarakatuh dan salam sejahtera.  Yang Berhormat Datuk Speaker, terima kasih kerana 
Senggarang diberi peluang untuk menjunjung kasih titah ucapan Kebawah Duli Yang Maha 
Mulia Tuanku Sultan Ibrahim Ibni Almarhum Sultan Iskandar dan berbahas di Mesyuarat 
Kedua Pembukaan Rasmi Bagi Penggal Persidangan Pertama Dewan Negeri Johor Yang 
Ke-15 ini.  Yang Berhormat Datuk Speaker, sebelum saya meneruskan ucapan, terlebih 
dahulu saya mengucapkan tahniah dan syabas di atas pelantikan Yang Berhormat Datuk 
Speaker, Datuk Dr. Haji Mohd Puad bin Zarkashi, ADUN Rengit sebagai Speaker Dewan 
Undangan Negeri Johor.  Saya juga mengambil kesempatan mengucap tahniah kepada 
Yang Berhormat Datuk Samsolbari di atas pelantikan jawatan sebagai Timbalan Speaker 
Dewan Undangan Negeri Johor. Yang Berhormat Datuk, tahniah juga saya ucapkan kepada 
Yang Berhormat Datuk Onn Hafiz Ghazi kerana di atas pelantikan beliau sebagai Menteri 
Besar Johor Yang Ke-19. Semoga Johor akan terus maju di bawah kepimpinan beliau. 
Tahniah juga kepada Yang Berhormat-Yang Berhormat yang telah memenangi kerusi dalam 
PRN yang ke-15 baru-baru ini. Saya ambil kesempatan juga ucapkan tahniah kepada Yang 
Berhormat Tan Sri Dato’ SS atas kurniaan pingat baru-baru ini. 
 
Yang Berhormat Datuk Speaker, memetik Titah Duli Yang Maha Mulia Tuanku Sultan, 
Senggarang amat menyokong seandainya Suruhanjaya Siasatan DiRaja ditubuhkan bagi 
menjalankan siasatan ke atas isu Pulau Batu Puteh. Rayuan bagi tuntutan Pulau Batu Puteh 
perlu dijalankan semula memandangkan ia melibatkan tanah dan kedaulatan negeri Johor. 
Ia perlu dilakukan memandangkan kerajaan Johor ketika itu dan ketika ini langsung tidak 
dirujuk ketika itu.  
 
Yang Berhormat Datuk Speaker, pekan Senggarang merupakan pekan utama dalam 
kawasan DUN Senggarang. Masjid Raudhatul Jannah pula merupakan masjid yang terletak 
di jalan utama dari Batu Pahat ke Pontian. Dan ia menjadi tempat persinggahan orang yang 
lalu lalang mendirikan solat. Mengikut sejarah, masjid tersebut telah dibina pada tahun awal 
1905. Dan telah diubahsuai pada tahun 1930,1960 dan 1993. Kos pembinaan dan ubahsuai 
pada 1905, 1930 dan 1960 menggunakan sumbangan orang ramai. Manakala pada tahun 
1993, dengan bantuan kerajaan sebanyak RM200,000.00. Sehubungan dengan itu, 
Senggarang amat berharap Masjid Raudhatul Jannah tersebut mendapat kelulusan untuk 
dibina baru. Masalah tanah telah diselesaikan sebelum PRU ke-14 melalui PBT. Masjid 
tersebut akan dilengkapkan sepenuhnya seperti masjid-masjid yang ada pada hari ini. 
 
Yang Berhormat Datuk Speaker, bagi menyahut seruan Duli Yang Maha Mulia Tuanku, 
dalam hal meningkatkan kebersihan, keceriaan dan kemudahan riadah, Senggarang 
mencadangkan kepada pihak Majlis Perbandaran Batu Pahat dan Jabatan Landskap Negeri 
Johor agar dapat melaksanakan beberapa perkara di Pekan Senggarang bagi menambah 
keceriaan dan mewujudkan identiti baru di Pekan Senggarang. Antara langkah yang boleh 
diambil bagi melaksanakan hal tersebut adalah dengan menyeragamkan warna kedai, 
bangunan dan papan tanda nama di kedai sepanjang jalan di Pekan Senggarang. Selain 
menanam pokok, pokok-pokok bunga hiasan di sepanjang jalan dan pembahagi jalan di 
Pekan Senggarang ia juga dijangka akan menambah lagi keceriaan di Pekan Senggarang. 
Di samping itu Senggarang juga berharap agar pihak yang berkenaan dapat membina 
landskap di dataran tepian Sungai Senggarang. Melalui langkah ini, ia dapat mengindahkan 
kawasan Pekan Senggarang dan dijangka mampu menarik pengunjung bukan sahaja 
penduduk tempatan malahan penduduk dari luar Senggarang untuk datang ke pekan ini. 
Selain itu, pembinaan laluan pejalan kaki, berbasikal juga boleh diwujudkan di tepian Sungai 
Senggarang bagi memudahkan masyarakat melakukan aktiviti riadah dan senaman 
sekaligus mengamalkan gaya hidup sihat. 

Yang Berhormat Datuk Speaker, kemudahan infrastruktur di Senggarang juga perlu diberi 
perhatian seperti keadaan jalan raya dan lampu jalan. Pihak bertanggungjawab perlu 
sentiasa memantau keadaan kemudahan infrastruktur bagi memastikan masyarakat tidak 
terdedah dengan bahaya. Terdapat beberapa jalan persekutuan di dalam DUN Senggarang 
yang telah lama tidak dinaik taraf dan tidak di turap semula. Hal ini menyebabkan jalan 
berkenaan kurang selamat digunakan memandangkan keadaan jalan berkenaan rosak dan 
berlubang. Sehubungan dengan itu, Senggarang amat berharap agar pihak Kementerian 
Kerja Raya dapat meluluskan peruntukan bagi menurap semua jalan persekutuan di dalam 
DUN Senggarang agar warga Senggarang dapat menikmati kemudahan jalan raya dengan 
selesa dan selamat memandangkan kerja-kerja tersebut sudah lama tidak dijalankan. Hal ini 
bertepatan dengan Titah Duli Yang Maha Mulia Tuanku Sultan yang menggesa agar jalan-
jalan yang rosak dan berlubang dapat diturap semula dan dinaik taraf. Senggarang juga 
berharap agar pihak kerajaan dapat memasang lampu jalan di sepanjang Jalan Tanjung 
Laboh dari Attack Batu Pahat hingga ke pekan Senggarang. Kawasan tersebut gelap, ia 
bahaya kepada kenderaan bermotor khususnya motosikal dan wanita.  
 
Yang Berhormat Datuk Speaker, Senggarang amat berharap pihak Kementerian Komunikasi 
Dan Multimedia Malaysia dapat mengatasi masalah capaian internet lemah atau berstatus 
merah di kawasan Senggarang. Sehubungan dengan itu, pihak kementerian diharapkan 
dapat menyalurkan peruntukan bagi kerja-kerja menaik taraf prasarana komunikasi untuk 
akses internet atau liputan jalur lebar berkualiti tinggi bagi DUN Senggarang dengan kadar 
yang segera. Melalui peruntukan tersebut, Senggarang berharap pada seluruh warga 
Senggarang dapat menikmati akses internet dengan capaian berkualiti memandangkan 
banyak tempat di DUN Senggarang merupakan kawasan lemah. Dia menyukarkan pelajar, 
guru dan semua warga Senggarang untuk melayari internet. 
 
Yang Berhormat Datuk Speaker, salah satu sumber pendapatan penduduk Senggarang 
adalah sebagai nelayan serta pengusaha hab kerang-kerangan, kupang dan tiram. Bagi 
membantu mereka, Senggarang amat berharap kerajaan negeri dapat merancang dan 
menjalankan pelbagai usaha bagi meningkatkan kemudahan prasarana bagi kemudahan 
nelayan dan pengusaha tersebut. Antara bantuan yang pihak kerajaan diharap dapat 
salurkan kepada mereka adalah dengan meluluskan permohonan lesen perikanan dan 
pengutipan kerang. Saya pun baru tahu kutip kerang ini kena ada lesen, kepada para 
nelayan serta kemudahan prasarana yang sesuai untuk mereka seperti jeti, jaring, enjin dan 
lain-lain. Senggarang juga berharap agar pihak kerajaan dapat membina ramp serta jeti 
nelayan di Kampung Desa Sri Banang, sebuah perkampungan Orang Asli dan juga di 
Kampung Sri Pantai juga kampung Orang Asli. Jeti-jeti tersebut andai dibina, nelayan dapat 
mendaratkan hasil mereka dengan lebih baik. Mereka tak perlu beratur nak naikkan hasil 
tangkapan itu. 
 
Yang Berhormat Datuk Speaker, melihat kepada Sekolah-sekolah Agama Kerajaan Negeri 
Johor, Senggarang mencadangkan agar Guru-guru Besar yang sedia ada dan menguruskan 
sekolah-sekolah yang besar yang melebihi 1,500 orang pelajar perlu diberikan grade dan 
elaun tanggungjawab yang lebih sesuai, demi memartabatkan pendidikan Islam di negeri 
Johor. Ramai dikalangan guru-guru agama ini telah pun melanjutkan pelajaran dan 
menamatkan pelajarannya hingga ke peringkat ijazah pertama dan ada yang ijazah kedua. 
Mereka perlu diberi peluang dan ruang untuk mendapat tempat yang lebih baik. Selain itu, 
penggunaan kitab-kitab DSAKNJ juga diharapkan agar dapat dikaji dan disemak semula 
agar ianya lebih sesuai dengan tahap umur pelajar.  
 
Kita membawa isu-isu rakyat semoga saya berharap agar ianya dapat diselesaikan dan 
yang terakhir sekali pembinaan jambatan Senggarang. Kejadian kemalangan termasuk 
melibatkan nyawa dan kecederaan sering berlaku berhampiran simpang jalan Parit Karjo 
dalam DUN Senggarang yang memerlukan perhatian pihak berkuasa. Pihak kerajaan 

persekutuan terutamanya Jabatan Kerja Raya diharapkan dapat menaik taraf dan membina 
infrastruktur keselamatan bagi mengelakkan kejadian yang tidak diingini terus berlaku di 
kawasan berkenaan. Punca utama ianya berlaku adalah disebabkan jambatan Sungai 
Senggarang yang sempit dan merbahaya.  
 
Akhir sekali Yang Berhormat Datuk Speaker, saya ucapkan terima kasih dan saya harap isu-
isu ini dapat diselesaikan bagi menjaga hati rakyat dan pengundi di Senggarang. 
Wabillahitaufik walhidayah wassalammualaikum warahmatullahi wabarakatuh. (Dewan 
bertepuk). 
 
YB Timbalan Speaker : Terima kasih. Pendek saja. Kita teruskan perbahasan dijemput 
Yang Berhormat Bukit Batu. 
 
YB Tuan Chiong Sen Sern (Bukit Batu) : Terima kasih saya ucapkan kepada Yang 
Berhormat Datuk Speaker dan semua Ahli Yang Berhormat yang terlibat dalam sesi 
perbahasan ini. Menjunjung kasih ke atas Titah Ke Bawah Duli Yang Maha Mulia Sultan 
Ibrahim Ibni Almarhum Sultan Iskandar atas merasmikan Penggal Persidangan Pertama 
Dewan Negeri Johor Yang Ke-15.  
 
Yang Berhormat Datuk Speaker dan Ahli-Ahli Yang Berhormat, selamat bersidang dan 
salam perpaduan. Pertama sekali saya ingin mengambil peluang ini untuk mengucapkan 
setinggi-tinggi  
 
YB Dato’ Haji Zulkurnain bin Haji Kamisan (Sri Medan) : Yang Berhormat Datuk 
Speaker, Peraturan 45,  
 
YB Timbalan Speaker : Bukit Batu duduk. 
 
YB Dato’ Haji Zulkurnain bin Haji Kamisan (Sri Medan) : Peraturan Tetap Bilangan 45, 
(1), tiap-tiap Ahli dikecualikan atau Ahli yang mengetuai mesyuarat atau Pengerusi 
hendaklah berdiri bila bercakap dan hendaklah dihadap percakapannya kepada Speaker. 
Terima kasih. 
 
YB Timbalan Speaker : Yang Berhormat Bukit Batu sila menghadap Speaker. 
 
YB Tuan Chiong Sen Sern (Bukit Batu) : Saya minta maaf Datuk Speaker. Saya juga ingin 
berterima kasih kepada pengundi yang telah mengundi saya bagi mewakili anda di sidang 
DUN pada kali ini dan kepada pengundi yang tidak pengundi, saya akan usahakan dengan 
lebih baik demi pembangunan Bukit Batu. Penglibatan semua Ahli Yang Berhormat dalam 
memberi idea dan cadangan sememangnya sangat membantu demi pembangunan negeri 
kita. 
 
Datuk Speaker dan Ahli-Ahli Dewan yang saya hormati, selaku Wakil Rakyat DUN Bukit 
Batu saya ingin membangkitkan beberapa isu yang penting di sidang Dewan yang mulia 
pada hari ini. Pertamanya, partisipasi anak muda dalam sistem politik negara. Keduanya 
adalah pemerkasan mengenai pembangunan hijau di negeri kita. Ketiganya ialah 
meningkatkan keberkesanan program pendidikan inklusif melalui suntikan dana, 
kelembapan dan terakhirnya adalah isu tempatan di DUN Bukit Batu iaitu kesesakan lalu 
lintas dan penyelenggaraan infrastruktur jalan raya utama di Bukit Batu.  
 
Untuk makluman sidang hadirin sekalian, kita baru sahaja selesai Pilihan Raya Negeri Johor 
dan ia menjadi pilihan raya yang pertama dalam sejarah Malaysia di mana anak muda yang 
berumur 18 tahun dan ke atas telah diberikan peluang menunaikan tanggungjawab 
mengundi selepas pindaan had umur mengundi kepada 18 tahun dalam Perlembagaan 
Persekutuan dan juga diwartakan oleh SPR. Menurut organisasi Undi 18, bahawa 

pelaksanaan Undi 18 di Johor menandakan penambahan hampir 750,000 pengundi baharu 
termasuk 175,000 mengundi bawah 21 tahun. Ini adalah penambahan hampir 30% kepada 
jumlah pengundi di Johor sedia ada. Lebih 2.59 juta pengundi telah layak mengundi pada 
Pilihan Raya Negeri ini. Dengan pengundi di bawah umur 40 tahun membentuk kira-kira 
separuh daripada pengundi di Johor. Golongan muda yang berusia 18 hingga 20 tahun telah 
mewakili kira-kira 6.7% undian anak muda yang mampu membawa perubahan ketara dalam 
memutuskan kerajaan negeri bagi tempoh lima tahun yang akan datang. Walau 
bagaimanapun, Pilihan Raya Negeri Johor hanya mencatatkan peratusan keluar mengundi 
sebanyak 54.92% di mana sebelum PRN berlangsung Suruhanjaya Pilihan Raya telah 
mensasarkan sebanyak 70% akan keluar mengundi. Daripada 54.92% keseluruhannya, 
yang keluar mengundi direkodkan SPR, peratusan pengundi muda dianggarkan hanya di 
bawah 5%. Jumlah itu sangat kecil daripada jumlah keseluruhan 173,177 jumlah pengundi 
muda yang didaftarkan di negeri berkenaan walau pun pada peringkat awal, di war-warkan 
bahawa ramai yang berkobar-kobar untuk keluar mengundi. Keadaan ini terjadi akibat 
beberapa faktor utama seperti kelesuan, politik dalam kalangan anak muda dan tanda 
protes anak muda terhadap keadaan politik negara dan mereka beranggapan kalau mereka 
sokong mana-mana parti pun keadaan negara tetap sama.  
 
Terdapat juga kemungkinan golongan muda yang tidak mengetahui mereka telah 
didaftarkan secara automatik sebagai pemilih menyebabkan mereka tidak turun membuang 
undi pada hari pengundian. Selari dengan titah ucapan Tuanku, di mana Tuanku telah 
menekankan kepentingan hak mengundi kepada golongan belia ke arah hala tuju kerajaan 
yang dimahukan pemimpin yang berpengetahuan dan berkualiti tinggi. Justeru itu, saya 
menyarankan kepada kerajaan negeri bahawa kesedaran politik perlu diwujudkan dalam 
kalangan rakyat Johor seawal usia 13 tahun supaya mereka mengambil bahagian dalam 
pilihan raya dengan turun mengundi demi proses pembangunan negara dan bangsa. 
Kewajipan keluar mengundi bukan untuk menyokong mana-mana parti atau menyokong 
mana-mana ideologi tetapi mereka perlu tahu hak dan tanggungjawab mereka bagi 
membolehkan negara maju ke hadapan. Literasi dan celik politik ini sangat penting selepas 
pasca PRN Johor ini.  
 
Yang Berhormat Datuk Speaker, apabila berfikir tentang penjagaan alam sekitar, kita 
mungkin terfikir pasal straw besi, tong sampah kitar semula ataupun beg plastik yang kena 
caj 20 sen semasa pergi ke pasar raya. Namun ada satu faktor besar kepada pencemaran 
yang kita biasanya terlepas pandang iaitu bangunan. Bangunan menyumbang sehingga 
18% daripada pelepasan karbon dioksida di dunia. Pada masa yang sama, bangunan 
mempunyai potensi yang paling besar untuk menjimatkan tenaga berbanding dengan sektor 
lain seperti pengangkutan awam, pertanian dan industri. Bukan itu sahaja, bangunan hijau 
dapat memberikan kesan positif daripada pelbagai aspek terutamanya ekonomi. Bangunan 
hijau menawarkan beberapa faedah ekonomi atau kewangan yang berkaitan dengan 
pelbagai orang atau kumpulan orang yang berbeza. Ini termasuk penjimatan kos bil utiliti 
untuk penyewa atau isi rumah melalui kecekapan tenaga dan air, kos pembinaan yang lebih 
rendah dan nilai hartanah yang lebih tinggi untuk pemaju bangunan. Peningkatan kadar 
pemurnian atau kos operasi untuk pemilik bangunan dan penciptaan pekerjaan.  
 
Menurut kajian dengan izin Yang Berhormat Datuk Speaker, Canada Green Building 
Counsel Industry, bangunan hijau di Kanada telah menjana 23.45 billion dolar dalam 
keluaran dalam negara kasar mereka yang mewakili hampir 300,000 pekerjaan sepenuh 
masa pada tahun 2014. Tambahan pula, bangunan hijau dijangka menyumbang lebih 
daripada 3.3 juta pekerjaan di Amerika Syarikat menjelang tahun 2018. Ini adalah statistik 
pembangunan hijau di peringkat antarabangsa.  
 
Di negeri Johor pula menara JLand merupakan bangunan pertama di Johor Bahru yang 
memperolehi Pensijilan Emas bagi Indeks Bangunan Hijau dan bangunan pejabat bertaraf 
gred A di dalam Ibrahim International Business District. Ini telah menunjukkan kepentingan 

pembangunan hijau telah disedari oleh kerajaan negeri.  Justeru itu, saya menyaran kepada 
kerajaan negeri untuk meningkatkan lagi pembangunan hijau di negeri Johor dengan 
pemberian insentif kepada pemaju hartanah dan juga pembeli untuk mempromosikan 
pembangunan hijau di negeri Johor.  Sehubungan dengan itu, ini juga akan menarik 
pelaburan asing di negeri kita. Saya memohon kepada kerajaan negeri untuk memberikan 
perhatian dalam perkara ini dan bekerjasama dengan agensi-agensi yang berkaitan.  
 
Sidang hadirin sekalian, pendidikan adalah hak asasi semua manusia dalam dan dari segi 
falsafahnya. Semua individu di dunia ini mempunyai hak untuk belajar dan mengetahui 
sesuatu. Kanak-kanak berkeperluan khas terdiri daripada kanak-kanak yang mengalami 
kesukaran untuk belajar. Maka, individu seperti ini memerlukan pengubahsuaian kepada 
kurikulum dan kaedah mengajar supaya mereka dapat merealisasikan potensi mereka 
secara optimum. Di Malaysia, peluang pendidikan telah disediakan kepada murid 
berkeperluan khas (MBK) oleh Kementerian Pendidikan Malaysia pada peringkat awal usia. 
Terdapat empat peringkat yang disediakan dalam Program Pendidikan Khas termasuklah 
Pendidikan Pra Sekolah, Pendidikan Rendah, Pendidikan Menengah dan Pendidikan Lepas 
Menengah. Salah satu program dibawah Pendidikan Khas ialah Program Pendidikan 
Inklusif. Program Pendidikan Inklusif, PPI adalah program yang ditawarkan kepada MBK 
untuk belajar dengan rakan sebaya di dalam kelas serta sekolah yang sama untuk 
menikmati semua peluang pembelajaran sama rata kepada mereka tanpa mengira bangsa, 
latar belakang, status ekonomi dan ketidakupayaan.  
 
Selama 28 tahun pelaksanaan Program Pendidikan Inklusif, PPI di Malaysia. Namun 
persoalannya dimanakah keberkesanan PPI seperti dinyatakan dalan Pelan Pembangunan 
Pendidikan Malaysia. bahawa Kementerian Pendidikan telah menetapkan objektif mereka 
yang menyatakan hasrat mereka bahawa 75% MBK yang akan terlibat dalam PPI menjelang 
tahun 2025. Laporan oleh Jemaah Nazir dan Jaminan Kualiti berdasarkan pemeriksaan 
keatas PPI yang dijalankan mendapati Pendidikan Inklusif tidak dilaksanakan dengan 
sempurna memandangkan ketidakfahaman yang jelas tentang PPI dan keperluan murid. 
Pelaksanaan PPI di sekolah yang diperhatikan juga belum diurus secara terancang dan 
berkesan dan belum mencapai objektif sebenar seperti mana yang dihasratkan. Ini kerana 
beberapa faktor sering timbul antaranya berkaitan aspek perancangan dan pelaksanaan. 
Terdapat juga isu-isu yang membabitkan terutamanya soal kepakaran tenaga pengajar, 
bahan pembelajaran dan peruntukan kewangan serta kemudahan-kemudahan lain yang 
diperlukan.  
 
Selain itu, isu yang sering timbul adalah berkenaan persekitaran fizikal sesuatu kelas 
inklusif. Keadaan kelas seperti tempat duduk untuk murid-murid berkeperluan khas yang 
jauh di belakang. Di dalam kelas inklusif juga akan menyebabkan mereka tidak dapat belajar 
secara optimum di dalam kelas. Mereka akan berasa seperti dipinggirkan dan tidak fokus 
kepada proses pembelajaran mereka. Kelengkapan asas untuk proses pengajaran yang 
tidak mencukupi juga menjadi penghalang kepada kejayaan pendidikan inklusif ini. Dalam 
konteks ini, jika kekurangan kelengkapan masih dijadikan topik utama serta halangan, 
nescaya pengajaran kemahiran bahasa yang dibincangkan tidak mungkin berganjak ke 
dimensi baru. Kesannya, program pendidikan inklusif bakal tenggelam dalam kesibukan 
masa. Jika kita mengambil kira alternatif lain yang bersandarkan perspektif sosial budaya 
sudah tentu kita dapat menyelesaikan isu ini sekurang-kurangnya dari segi peringkat negeri 
dan boleh membawa cadangan ini ke kerajaan persekutuan untuk dipertimbangkan.  
    
Yang Berhormat Datuk Speaker yang dihormati, justeru itu kekurangan kelengkapan juga 
salah satu faktor yang menyumbang kepada keberkesanan Program Pendidikan Inklusif, 
PPI. Dan saya mencadangkan untuk kerajaan negeri perlu mengagihkan peruntukan khas 
bagi program Pendidikan Inklusif supaya Murid Berkeperluan Khas, MBK di negeri Johor 
tidak tercicir. Kemudahan yang diperolehi untuk tujuan membantu MBK dalam pembelajaran 
adalah amat penting. Peruntukan dan penambahbaikan kemudahan asas adalah salah satu 

kriteria yang penting bagi memastikan keberkesanan program pendidikan inklusif bagi 
mewujudkan persekitaran inklusif yang sesuai. Kerajaan negeri perlu memastikan 
accessibilty terhadap bahan pendidikan dan teknologi baru mudah dibaca bantuan sarikata, 
bantuan teknikal dan teknologi, bantuan untuk memudahkan proses komunikasi tercapai 
bagi MBK. Pelaburan dalam akses kepada teknologi yang sesuai dan alternatif dan 
tambahan sistem komunikasi untuk memudahkan pembelajaran harus diberi perhatian 
khusus serta penyesuaian metodologi dan organisasi bilik darjah untuk menonjolkan 
inklusiviti.  Bukan itu sahaja, saya juga bercadang kepada kerajaan negeri untuk 
memberikan insentif khas kepada golongan MBK bagi menampung pembelajaran tambahan 
sebagai sokongan kewangan sepanjang tempoh belajar di setiap peringkat sekolah. Secara 
langsung ia akan meningkatkan partisipasi golongan MBK untuk menyertai program PPI dan 
juga membantu untuk keberkesanan PPI.  
 
Yang Berhormat Datuk Speaker, selaku Wakil Rakyat DUN Bukit Batu, saya ingin 
membangkitkan salah satu isu yang sangat membelenggukan rakyat di kawasan saya iaitu 
masalah kesesakan lalu lintas pada waktu puncak dan keadaan infrastruktur jalan raya yang 
tidak diselenggara di beberapa lokasi tertentu seperti Jalan Persiaran Seri Puteri Utama, 
Jalan Gemilang Utama dan Jalan Kulai - Sedenak. Perkara ini menjadi lebih kritikal selepas 
pembukaan sempadan negeri. Setakat ini  ramai telah datang ke pejabat saya dan mengadu 
tentang masalah yang saya telah nyatakan tadi. Saya juga telah membawa isu infrastruktur 
jalan raya seperti masalah pothole di kawasan saya yang tidak diselenggarakan kepada 
agensi-agensi berkaitan. Secara jujurnya agensi-agensi yang berkaitan di kawasan saya 
seperti JKR Kulai, Selia dan TETO sentiasa bekerjasama dan akan membantu 
menyelesaikan masalah-masalah jalan raya yang saya membawa kepada mereka secepat 
mungkin. Saya juga mengambil kesempatan ini.. 
 
YB Timbalan Speaker : Bukit Batu, sila gulung. 
 
YB Tuan Chiong Sen Sern (Bukit Batu) : Berterima kasih kepada mereka semua. Walau 
bagaimanapun, terdapat juga isu infrastruktur jalan raya yang memerlukan intervensi 
kerajaan negeri Johor untuk diberi perhatian kerana isu-isu-isu tersebut telah lama wujud 
dan masih belum ada jalan penyelesaiannya. Setakat ini hanya kaedah penyelesaian 
sementera sahaja dilaksanakan seperti tampalan jalan, keadaan jalan yang berlubang dan 
tidak rata sangat membahayakan pengguna-pengguna jalan raya terutama penunggang 
motorsikal. Di kawasan saya, kerap berlaku kemalangan jalan raya yang melibatkan 
penunggang motorsikal pada waktu malam terutamanya. Tragiknya, apabila kadang-kadang 
akan melibatkan kematian juga. Saya tidak mahu menyalahkan mana-mana pihak berkaitan 
isu ini, namun jika isu-isu asas seperti ini diselesaikan kemungkinan besar kita boleh 
mengelakkan perkara seperti ini daripada berulang lagi.  
 
Oleh itu, saya bercadang kepada kerajaan negeri untuk memberikan perhatian pada isu ini 
bukan sahaja di kawasan saya malah di DUN lain juga demi menjaminkan keselamatan 
rakyat negeri Johor. Dalam konteks isu kesesakan lalu lintas pada waktu puncak terutamnya 
saya ingin mencadang kepada kerajaan negeri untuk memberikan pengekangan terhadap 
pembangunan kemudahan jalan raya.  
 
Baru-baru ini juga saya telah melakukan lawatan ke Perbadanan Pengangkutan Awam 
Johor, PAJ bersama YB Senai untuk membincangkan tentang kaedah penambahbaikan 
mutu dan perkhidmatan bas di Kulai. Saya berpendapat pengangkutan awam di negeri 
Johor perlu dinaiktaraf secara khusus dari segi jadual bas awam mengikut setiap hentian. 
Diskaun tambang bas dan sistem tiket bersepadu bagi bas awam. Kerajaan negeri juga 
perlu menguar-warkan kepentingan penggunaan pengangkutan awam kepada rakyat 
supaya orang ramai akan menggunakannya. 

Akhir kata saya mengucapkan tahniah kepada setiap Ahli Dewan Undangan Negeri yang 
hadir di persidangan hari ini.  Saya berharap kesemua isu yang dibangkitkan tadi oleh saya 
akan diberikan perhatian oleh kerajaan negeri supaya bersama-sama kita dapat 
membangunkan negeri Johor kita.  Saya juga ingin berpesan kepada semua ADUN yang 
hadir pada hari ini walaupun kita mempunyai ideologi politik berbeza demi kemakmuran 
rakyat kita, kita haruskan sentiasa mengamalkan politik yang beretika, kita duduk di sini 
bukan untuk berpolitik tetapi untuk membantu menyelesaikan isu-isu rakyat negeri Johor.  
Demi negara, demi rakyat.  Sekian terima kasih. 
 
YB Timbalan Speaker : Terima kasih Yang Berhormat Bukit Batu.  Perbahasan diteruskan, 
dipersilakan Yang Berhormat Bukit Naning.  
 
YB Datuk Haji Mohd Fuad bin Tukirin (Bukit Naning) : Bismillahirrahmaanirrahim.  
Assalammualaikum warahmatulahi wabarakatuh.  Salam sejahtera dan salam Maju Johor 
diucapkan kepada semua Ahli Yang Berhormat.  Terima kasih kepada Yang Berhormat 
Datuk Timbalan Speaker kerana memberi peluang kepada Bukit Naning untuk turut bersama 
menyokong usul menjunjung kasih di atas titah ucapan Duli Yang Maha Mulia Tuanku 
Sultan Johor.  Raja dan rakyat berpisah tiada.  Itulah ungkapan keramat yang menjadi 
kekuatan Negeri Johor Darul Takzim dan lebih-lebih lagi bangsa Johor.  Titah Sultan 
sentiasa meletakkan kepentingan rakyat di hadapan.  Patik amat-amat menjunjung kasih. 
Baginda Tuanku Sultan bertitah segala apa yang kita lakukan dan kita kerjakan mestilah 
bergerak tanpa kepentingan politik.  Baginda mahu setiap rakyat di negeri Johor merasakan 
sebenar-benar menjadi Bangsa Johor.   
 
Yang Berhormat Datuk Timbalan Speaker, izinkan saya mengucapkan tahniah dan syabas 
kepada Barisan Nasional yang telah memenangi PRN Negeri Johor baru-baru ini, (Dewan 
bertepuk). Saya bersama rakan-rakan Ahli Yang Berhormat yang berada di dalam Dewan 
yang Mulia ini akan bersama-sama memastikan manifesto dan juga ikhtiar yang dijanjikan 
akan ditunaikan dan dilaksanakan.  Tak lupa juga saya ingin merakamkan tahniah dan 
syabas kepada Yang Berhormat Datuk Dr Puad bin Zarkashi kerana telah dilantik sebagai 
Speaker Dewan Undangan Negeri Johor.  Tak lupa juga kepada Yang Berhormat Datuk 
Samsolbari bin Jamali sebagai Timbalan Speaker Dewan Undangan Negeri Johor.   
 
YB Timbalan Speaker : 20 minit. 
 
YB Datuk Haji Mohd Fuad bin Tukirin (Bukit Naning) : Tak lupa juga Yang Amat 
Berhormat Datuk Onn bin Ghazi sebagai Menteri Besar Johor Yang Ke-19.  Tak lupa juga 
kepada Setiausaha Kerajaan Negeri Johor Yang Berhormat Tan Sri Dato’ Dr. Haji Azmi bin 
Rohani di atas penganugerahan di Keputeraaan Agong yang lalu.   
 
Yang Berhormat Datuk Timbalan Speaker dan Ahli-ahli Yang Berhormat sekalian.  Bakri 
Muar, terkenal dengan industri pembuatan perabotnya telah diperkasakan lagi dengan 
terlaksananya Bandar Perabot Malaysia iaitu Muar Furniture Park.  Ianya terletak di Batu 8, 
Bakri yang telah dilancarkan pada 3 April 2018 yang lalu.  Kawasan seluas 400 hektar yang 
sedang dimajukan oleh Johor Corporation yang menempatkan 185 buah kilang dengan 
unjuran dalam RM1.08 billion yang mana ianya akan memberi peluang kepada 5,000 
pekerjaan baru pada menjelang tahun 2023 nanti.  Kami amat mengalu-alukan 
pembangunan dan penambahbaikan yang dilakukan serta berharap agar ianya berjaya 
seperti disasarkan.  Namun, industri ini mula terjejas dengan kehilangan pendapatan dan 
kerugian.  Ianya akibat Perintah Kawalan Pergerakan (PKP) pada 2 tahun yang lalu.  
Diharapkan kerajaan dapat menarik semula pelabur-pelabur dan seterusnya 
mempromosikan industri ini agar ianya terus relevan dan juga mendapat, dan juga dapat 
meneruskan kelangsungan hidup survival dengan izin.   

Yang Berhormat Datuk Timbalan Speaker berkaitan harga barang.  Semua maklum harga 
barang sekarang semuanya naik seperti air pasang yang tiada surutnya.  Perkara ini perlu di 
ambil perhatian oleh kementerian yang bertanggungjawab demi menjamin kestabilan negeri 
dan tanggungjawab kita kepada rakyat di bawah.  Rakyat jangan dibebani dengan berbagai-
bagai masalah yang sememangnya sekarang ini dalam keadaan yang sangat terbeban 
disebabkan pandemik COVID-19.   
 
Berkaitan isu banjir pula, Yang Berhormat Datuk Timbalan Speaker, Bukit Naning tidak 
dapat dipisahkan dengan situasi banjir.  Setiap kali musim banjir atau hujan turun dengan 
lebat banyak kawasan yang ditenggelami air.  Masalah ini telah lama berlarutan, saya 
mencadangkan supaya air yang sering bertakung di Bukit Naning ini dialihkan ke Sungai 
Sarang Buaya dengan kaedah-kaedah yang boleh dibicarakan bersama Jabatan Pengairan 
Saliran (JPS).  Air yang disalurkan ke Sungai Sarang Buaya sudah tentunya boleh dialirkan 
ke Sungai Muar.  Mungkin ini akan dapat mengurangkan banjir di Bukit Naning yang secara 
tidak langsung juga menyebabkan kemusnahkan infrastruktur seperti jalan, selain kerugian 
harta benda dan hasil-hasil pertanian. 
 
Yang Berhormat Datuk Timbalan Speaker, berkaitan dengan isu jalan-jalan di Bukit Naning 
dan infra yang lain. Masalah pemendapan tanah di DUN Bukit Naning khususnya di Mukim 
Air Hitam sangat memberi kesan kepada kualiti jalan perumahan desa dan premis awam.  Ia 
juga menyukarkan para pekebun, para petani mengeluarkan hasil pertanian mereka untuk 
dipasarkan.  Sehubungan dengan itu, langkah-langkah yang lebih realistik perlu diambil bagi 
menangani terutama dalam menentukan reka bentuk binaan, kemudahan awam dan asas di 
lokasi berkenaan yang disesuaikan dengan keadaan tanah di situ.  Ianya diharap dapat 
menyumbang dari segi penjimatan kos dan kekerapan penyelenggaraan sekiranya ia 
mempunyai ketahanan yang lebih baik dan lama.    
 
Berkaitan sukan pula, patik merafak sembah menjunjung kasih setinggi-tinggi tahniah 
diucapkan Ke bawah Duli Tunku Mahkota Johor Yang Teramat Mulia Tunku Ismail Ibni 
Sultan Ibrahim Sultan Iskandar yang telah merevolusikan sukan bola sepak hingga berjaya 
ke tahap yang tidak terjangkau di mana-mana pasukan dalam Malaysia ini.  Jenama JDT 
sudah dikenali seluruh dunia dan kita tahu baru-baru ini 12 daripada anggota pasukan 
Malaysia yang telah berjaya melayakkan diri ke kelayakan bola sepak Piala Asia adalah 
terdiri dari anggota pasukan JDT, tahniah sekali lagi.  Amat besar pengorbanan yang telah 
dilakukan oleh Yang Teramat Mulia Tunku Mahkota Johor, sewajarnyalah badan-badan 
sukan dan persatuan-persatuan sukan di negeri Johor ini dapat melipat gandakan usaha 
dan persiapan supaya dapat menggapai kejayaan sebagaimana JDT. SUKMA akan 
diadakan pada bulan September 2022 nanti.  Kami semua berharap Majlis Sukan Negeri 
Johor telah menyiapkan pasukan dan atlet yang akan bertanding.  Terapkan semangat 
Tunku Mahkota Johor pada setiap pasukan dan atlet.  Jadikan JDT sebagai penanda aras 
untuk negeri Johor berjaya nanti.   
 
Yang Berhormat Datuk Timbalan Speaker dan Ahli-Ahli Yang Berhormat berkaitan 
perusahaan kecil di kawasan saya.  Perusahaan kecil yang merupakan industri desa banyak 
dipelopori oleh warga desa di kawasan DUN Bukit Naning.  Perusahaan seperti membuat 
mee kuning, mee siput, tapai, tempe, ada tempe cheese sekarang tempe berbagai-bagai 
perasa kita akan dapat rasa nanti kalau Timbalan, Datuk Timbalan Speaker hadir ke 
kawasan saya nanti, tauhu, kuih tradisional membuat kompang dan berbagai jenis 
perusahaan kecil lain harus dikomersialkan dan dikembangkan secara agresif serta melalui 
kaedah-kaedah pemasaran era kini seperti melalui pemasaran dalam talian agar lebih 
efisyen dan meluas.  Sewajarnya ianya dikembangkan agar dapat menambah keupayaan 
pengeluaran dan meluaskan skop pemasaran.  Ianya juga perlu mendapat sokongan dan 
bantuan sewajarnya agar ianya terus berinovasi dan berdaya saing mengikut peredaran 
zaman kini.  Untuk itu, bantuan berterusan dari kerajaan seperti khidmat nasihat, latihan dan 
kursus teknikal, bantuan modal, mesin dan peralatan, rangkaian pemasaran, penerapan 

kepada orang-orang muda secara tidak langsung menggalakkan mereka menceburi bidang 
keusahawanan ini yang boleh memberi peluang pekerjaan kepada warga desa yang lain.   
 
Berkaitan dengan isu paya gambut di kawasan saya Yang Berhormat Timbalan Speaker, 
hutan paya gambut yang terletak di Mukim Air Hitam dengan keluasan 4000 hektar 
merupakan satu-satunya legitasi hutan bagi negeri Johor yang masih ada. Legitasi yang 
kedudukannya dikelilingi oleh tanah-tanah pertanian dan penempatan ini perlu dipelihara 
dari sebarang ancaman dan penerokaan haram.  Diharap ekosistem hutan ini terus 
terpelihara dan berupaya menjana pendapatan penduduk setempat melalui aktiviti-aktiviti 
hutan pembelajaran iaitu eco tourism, dengan izin.  Yang Berhormat Datuk Timbalan 
Speaker dan Ahli-Ahli Yang Berhormat, penanaman nanas merupakan hasil keluaran 
pertanian kedua terpenting selepas kelapa sawit di kawasan saya iaitu DUN Bukit Naning. 
Namun, namun demikian nasib petani yang mengusahakan tanaman nanas masih belum 
terjamin. Berikutan harga pasaran nanas yang tidak memberangsangkan, selain petani 
terbelenggu dengan masalah penyakit nanas seperti busuk pangkal dan penyakit mata 
dalam. Justeru, diharapkan aktiviti ekonomi desa ini boleh dilonjakkan supaya kehidupan 
petani akan lebih terjamin dan sejahtera. 
 
Sepanjang tiga hingga empat tahun ini saya lihat tiada apa pun di Bukit Naning, tidak pasti 
apa yang dibuat oleh pihak pembangkang sebelum ini sebab itulah saya di sini 
mengutarakan banyak perkara dan isu-isu di Bukit Naning supaya kerajaan negeri dan juga 
kerajaan persekutuan boleh membantu saya membangunkan semula Bukit Naning. 
 
Saya menggalas tanggungjawab ini ialah tanggungjawab yang amat besar sekali dan saya 
harus bekerja keras demi kesejahteraan dan kemakmuran Bukit Naning. Akhir kata Yang 
Berhormat Dato’ Speaker, saya menyeru agar pihak kerajaan sentiasa menumpukan 
perhatian meneruskan rancangan-rancangan sedia ada yang telah dirancang melalui 
pembangunan fizikal dan juga pembangunan sumber manusia yang mana meliputi projek-
projek bagi kesejahteraan rakyat. Penyediaan prasarana pendidikan, kemudahan kesihatan 
dan perubatan, kebajikan rakyat harus diutamakan dengan mengembleng dan memastikan 
agar agensi-agensi yang ada ini bergerak secara lebih produktiviti, bersepadu dan 
komprehensif.  
 
Saya berharap kawasan yang saya wakili ini iaitu DUN Bukit Naning terus menerima 
limpahan pembangunan melalui dasar-dasar ekonomi yang diwujudkan dan dilaksanakan, 
baik di kawasan setempat mahupun negeri. Justeru, saya berharap agar banyak isu dapat 
diselesaikan melalui musyawarah dan rundingan di Dewan yang mulia ini kelak. Sekian 
wabillahitaufil walhidayah wassalamualaikum warahmatullahi wabarakatuh. Bukit Naning 
mohon menyokong. 
 
YB Timbalan Speaker : Terima kasih Bukit Naning. (Dewan bertepuk) Slow saja. Dijemput 
Yang Berhormat Maharani. 
 
YB Tuan Haji Abdul Aziz bin Talib (Maharani) : Assalamualaikum warahmatullahi 
wabarakatuh dan salam sejahtera dan salam Maju Johor. (Doa). Terima kasih kepada Yang 
Berhormat Timbalan Datuk Speaker, pertamanya Maharani mengucapkan syukur kepada 
Allah SWT kerana diberikan peluang untuk sama-sama membahaskan titah ucapan Duli 
Yang Maha Mulia Sultan Ibrahim Ibni Almarhum Sultan Iskandar, Sultan Yang Dipertua Bagi 
Negeri Dan Jajahan Takluk Johor Darul Ta’zim. Maharani juga menjunjung setinggi-tinggi 
kasih di atas keberangkatan Duli Yang Maha Mulia Tuanku bertitah dan merasmikan 
Penggal Persidangan Pertama Dewan Undangan Negeri Yang Ke-15 baru-baru ini. 
Maharani ingin membahaskan beberapa perkara dan titah ucapan Duli Yang Maha Mulia 
Tuanku yang penuh padat, menyeluruh dan mesra rakyat. Ingin saya memulakan dengan 
firman Allah SWT di dalam Surah An-Nisa, ayat 58 yang bermaksud ‘Sesungguhnya Allah 
menyuruh kamu supaya meyerahkan segala jenis amanah kepada yang berhak menerima 

dan apabila menjalankan hukum di antara manusia, Allah menyuruh kamu menghukum 
dengan seadil-adilnya’. 
 
Maharani juga mengucapkan tahniah kepada Menteri Besar dan EXCO yang telah diberikan 
mandat dan tanggungjawab dalam memimpin kerajaan negeri Johor. Tahniah dan syabas 
barisan kepimpinan yang majoritinya anak-anak muda dan insya-Allah penuh bersemangat 
serta dengan idea-idea yang segar untuk kesejahteraan rakyat negeri Johor. 
 
Yang Berhormat Datuk Timbalan Speaker, Maharani dengan segala hormat dan takzimnya 
juga merafakkan sembah mengucap setinggi-tinggi tahniah kepada Duli Yang Amat Mulia 
Tunku Ismail Idris Abdul Majid Abu Bakar Iskandar Ibni Sultan Ibrahim atas pelantikan 
baginda sebagai Pemangku Raja Johor. Rakyat Johor khususnya di DUN Maharani 
mendoakan agar negeri Johor akan terus makmur dan maju di bawah pemerintahan Ke 
bawah Duli Yang Maha Mulia Tuanku. Di sini ingin saya menyuarakan beberapa perkara 
disekitar DUN Maharani, yang pertama berkaitan dengan isu semasa yang baru-baru ini 
yang telah berlaku pada awal tahun 2022. Terdapat beberapa perkara yang perlu diambil 
perhatian di antaranya ialah masalah isu banjir yang berlaku sekitar DUN Maharani, ia 
mengakibatkan kawasan-kawasan kebun dan kawasan-kawasan perumahan sekitar Parit 
Kurma Jalan Dato’ Haji Kosai dan juga sekitar kawasan Parit Samsu sehingga ke Parit 
Jawa. Yang memerlukan penyelenggaraan, ianya berpunca daripada saliran parit yang 
sedia ada tidak diselenggara dalam jangka waktu yang dijadualkan disamping faktor 
keadaan cuaca yang tidak menentu pada waktu itu. Diharapkan pihak JPS dapat 
menyelenggara perkara ini dengan sebaik-baiknya supaya kekerapan banjir di kawasan ini 
tidak akan berlaku… 
 
YB Timbalan Speaker : Yang Berhormat Maharani, saya ingin perbetulkan nama adalah 
Tunku Ismail…  
 
YB Tuan Haji Abdul Aziz bin Talib (Maharani) : Ya. 
 
YB Timbalan Speaker : Bukan Tuanku Ismail. 
 
YB Tuan Haji Abdul Aziz bin Talib (Maharani) : Ya. 
 
YB Timbalan Speaker : Terima kasih. 
 
YB Tuan Haji Abdul Aziz bin Talib (Maharani) : Maaf Datuk Speaker. Yang Berhormat 
Timbalan Datuk Speaker, perkara kedua yang hendak dibangkitkan adalah Projek 
Perumahan Taman Perbadanan Islam Negeri Johor di DUN Maharani di bawah pengurusan 
PIJ Holdings Sdn Bhd. Perumahan T.P.I Maharani di Muar dengan pembinaan 92 unit, RMM 
90 Pakej A, 136 Pakej B dan 10 Unit Kos dan 10 unit kedai kos rendah. Kerajaan Johor 
merancang pembinaan kira kira 5,500 unit rumah menerusi 6 Taman Perbadanan Islam 
dalam tempoh 5 tahun. Bekas Menteri Besar Datuk Seri Mohamad Khaled Nordin berkata, 
pembinaan ini yang ekslusif untuk orang-orang Melayu bagi menjayakan hasrat kerajaan 
negeri dalam meningkatkan jumlah penduduk Melayu di kawasan bandar. 6 Taman 
Perbadanan Islam itu adalah di Teluk Jawa, Pasir Gudang, Stulang Baru, Larkin, Rengit dan 
Muar. Dengan peningkatan jumlah penduduk Melayu di kawasan bandar barulah kita dapat 
melaksanakan konsep muafakat kebersamaan penduduk di bandar. Persoalannya, apakah 
status dan perkembangan taman perumahan kos rendah dan kos rumah rendah ini di 
daerah Muar? Sehingga sekarang masih tidak ada lagi pembinaannya. Maharani 
mengharapkan supaya segerakan pembinaan demi kepentingan rakyat dan peningkatan 
penduduk yang semakin padat. Dan Maharani juga serius dalam isu pembinaan perumahan 
mampu milik ini sasaran Maharani yang berfokus kepada mereka yang berpendapatan 
rendah seperti nelayan, petani, peniaga, peniaga-peniaga kecil yang tidak bergaji dan juga 
yang mempunyai gaji yang rendah. 

Jadi Maharani mengharapkan kerajaan negeri bertegas supaya dapat memenuhi 
kemampuan dari segi aspek kewangan untuk membina rumah-rumah murah dan rumah 
mampu milik di sekitar kawasan DUN Maharani dan diharapkan perkara ini dapat 
disegerakan… 
 
YB Dato’ Sharifah Azizah binti Dato’ Syed Zain (Mahkota) : Yang Berhormat Dato’ 
Timbalan Speaker, Peraturan 45(5) 
 
YB Timbalan Speaker : Cuba sebut lima apa. 
 
YB Dato’ Sharifah Azizah binti Dato’ Syed Zain (Mahkota) : Hendaklah berbahas bukan 
baca. (Dewan ketawa) 
 
YB Timbalan Speaker : Jemput Maharani teruskan. 
 
YB Tuan Haji Abdul Aziz bin Talib (Maharani) : Yang Berhormat Timbalan Datuk Speaker, 
berkaitan dengan cuti umum pada hari Jumaat dan Sabtu, Maharani menegaskan supaya ia 
terus dikekalkan kerana rakyat Johor benar-benar dapat beribadah dengan sempurnanya 
sejak Sultan Johor memerintahkan Jumaat sebagai cuti mingguan yang berkuatkuasa pada 
Januari 2014. Antara faktor utama titah pertukaran cuti tersebut adalah bagi menghormati 
hari Jumaat sebagai penghulu segala hari dan negeri Johor pernah menjadikan hari Jumaat 
dan Sabtu sebagai hari cuti minggu sebelum tahun 1994. Sebagai kerajaan negeri yang 
berdaulat, bukan kita yang mengikut pihak swasta, sebaliknya pihak swasta mestilah 
ataupun berubah mengikut keputusan kerajaan negeri ‘di mana langit dijunjung di situlah 
bumi dipijak’.  
 
Yang Berhormat Timbalan Datuk Speaker, Maharani juga menyambut baik titah ucapan 
Baginda Sultan dengan meletakkan integriti sebagai satu asas kepimpinan yang bertauladan 
sebagaimana Allah SWT berfirman yang bermaksud di dalam Surah al-Maidah, ayat 8: 
“wahai orang-orang yang beriman, jadilah kamu orang-orang yang menegakkan kebenaran 
dan keadilan kerana Allah, menjadi saksi yang adil dan janganlah kebencian kamu kepada 
sesuatu golongan yang mendorong kamu untuk tidak berlaku adil, berlakulah adil 
sesunguhnya Allah dekat kepada orang-orang yang bertakwa”. 
 
Merujuk kepada titah Baginda Sultan bahawa tiada lagi sebarang projek atas nama kerajaan 
BN dan PN, penggunaan nama kerajaan negeri diterima pakai bagi pelantikan atas 
sebarang jawatan hendaklah mengikut atas kemampuan dan bukannya atas kuota parti 
demi integriti dan memerangi rasuah dikalangan rakyat di kalangan syarikat-syarikat 
kontraktor khususnya di negeri Johor. Maharani meletakkan kepimpunan membawa 
tauladan, amanah, tanggungjawab serta keprihatinan rakyat perlu diutamakan. Ketua 
kampung, ahli majlis, imam masjid, surau, ketua komuniti, masyarakat seharusnya 
memainkan peranan yang penting dalam melaksanakan tanggungjawab, amanah yang 
diberikan. Dengan ini Maharani menyokong sepenuhnya saranan agar dapat dilaksanakan 
dengan telus dalam semua urusan. 
 
Yang Berhormat Timbalan Datuk Speaker, berkenaan dengan gesaan Sultan Johor, Sultan 
Ibrahim Sultan Iskandar yang bertitah bahawa Johor menyumbang hasil lebih RM13 biliion 
kepada persekutuan setiap tahun serta menjadi penyumbang pelabur terbesar negara sejak 
2013 hingga 2018. Baginda Sultan tidak berpuas hati dengan keadaan bangunan 
persekutuan di negeri ini yang tidak diselenggara dengan baik seperti di Hospital Sultanah 
Aminah, Hospital Sultan Ismail serta  Kompleks Imigresen, Kastam dan Kuarantin Bangunan 
Sultan Iskandar. Selain itu janji kerajaan persekutuan untuk menaik taraf Lebuh raya Utara 
Selatan (PLUS) kepada enam lorong dan Lebuh raya Senai Desaru kepada empat lorong 
perlu disegera dan ditunaikan. Juga keadaan jalan persekutuan yang rosak, berlubang 

contohnya di Johor Bahru-Mersing di mana struktur jalan di situ membahayakan pengguna. 
Maharani menegaskan untuk sama-sama dengan kerajaan negeri Johor memastikan titah 
Tuanku itu menjadi satu kenyataan. 
 
Yang Berhormat Timbalan Datuk Speaker, dalam mendepani fasa endemik selepas rakyat 
Malaysia khususnya rakyat Johor menghadapi situasi sulit dan mencemaskan, maka 
dengan ini Maharani mengucapkan jutaan penghargaan kepada barisan hadapan 
Kementerian Kesihatan, badan-badan kerajaan  serta NGO yang membantu memerangi 
COVID-19.   
  
Yang Berhormat Timbalan Datuk Speaker, tidak ketinggalan juga di sini Maharani ingin 
mengucapkan setinggi-tinggi tahniah kepada negeri Johor kerana menjadi johan 
keseluruhan Majlis Tilawah dan Hafazan Al-Quran Peringkat Kebangsaan pada 1443 Hijrah 
bersamaan dengan 2022 Masihi. Dan tidak lupa juga ucapan setinggi-tinggi tahniah kepada 
pencapaian sekolah MAAHAD, Sekolah Menengah Kebangsaan Agama MAAHAD Muar 
yang telah pun melahirkan hafizah untuk menjuarai tahap 1 hingga 30 juz berserta tafsirnya.  
Ini menunjukkan bahawa kemampuan negeri Johor dalam melahirkan generasi al-Quran 
setara dengan negeri-negeri yang lain.  
 
YB Timbalan Speaker : Yang Berhormat Maharani, sila gulung.  
 
YB Tuan Haji Abdul Aziz bin Talib  (Maharani) : Yang Berhormat Datuk Timbalan 
Speaker, Majlis Perbandaran Muar telah menerima pengiktirafan sebagai salah satu bandar 
pelancongan terbersih di peringkat ASEAN di Sihanouk Ville, Cambodia sempena ASEAN 
Tourism Forum pada kali yang kedua. Penganjuran ini merupakan kali kedua selepas 
pengiktirafan yang pertama diraih pada tahun 2018 dan 2020 di Chengmai, Thailand pada 
tahun 2021. Kejayaan ini dicapai hasil usaha semua pihak dalam memacu, memperkasakan 
penglibatan agensi dan komuniti serta pelbagai program yang diajukan dalam agenda 
kebersihan di daerah Muar. Menjunjung kasih menghadap Duli Yang Maha Mulia Sultan 
Johor yang menjadi sumber inspirasi dan penyatuan dalam memastikan keharmonian dan 
usaha melestarikan kebersihan di daerah Muar khususnya negeri Johor amnya, sentiasa 
terpelihara. Kemampanan tadbir urus tertinggi pimpinan pegawai kerajaan negeri yang 
sentiasa memberi dorongan dan bimbingan dalam pelbagai aspek telah memberi impak 
positif dan melestarikan usaha ini. Maharani mencadangkan supaya kerajaan negeri 
memberikan peruntukan yang lebih kepada Majlis Perbandaran Muar untuk mengekalkan 
bandar Muar sebagai bandar terbersih di Asia untuk masa-masa akan datang.  
 
Yang Berhormat Timbalan Datuk Speaker, perkara terakhir yang ingin saya perbahaskan, 
Maharani, perkara terakhir dalam sesi perbahasan Maharani, isu yang ingin diketengahkan 
adalah mengenai alam sekitar yang merangkumi kutipan sampah, bekalan air, 
penyelenggaraan kemudahan awam, keterancaman hidupan laut, pencemaran dan 
kemusnahan alam dalam pemulihan ekosistem, matlamat Pembangunan Bandaraya Muar 
2030. Pelbagai usaha telah dipertingkatkan  bagi mewujudkan kesedaran pemulihan 
ekosistem. Pelbagai inisiatif di peringkat pengajian tinggi, komuniti pelajar dan masyarakat 
perlu ditingkatkan dan perlu dilakukan. Situasi cabaran endemik melalui webinar ekosistem, 
kempen menanam pokok, program kitar semula minyak masak, kempen e-sisa elektronik, 
membuat baja kompos dari sisa makanan. Kempen virtual mengenai pemulihan ekosistem 
serta menggalakkan aktiviti menanam sayur secara hidroponik di rumah. Dengan ini 
pemulihan ekosistem dalam situasi endemik dapat dilaksanakan secara menyeluruh. Insya-
Allah komuniti masyarakat di kawasan DUN Maharani akan menjadi sejahtera dan harmoni. 
Muar sejahtera. 
 
Yang Berhormat Timbalan Datuk Speaker, ingin saya mengakhiri ucapan perbahasan pada 
hari ini dengan mengucapkan ribuan terima kasih kepada kerajaan negeri Johor atas 
sumbangan Beras Rakyat Johor untuk seluruh rakyat di segenap lapisan masyarakat. 

Cadangan Maharani, adalah diharapkan agar bantuan ini  diberikan setiap bulan kepada 
golongan asnaf iaitu golongan yang memerlukan bantuan di mana Maharani, di bawah 
ADUN Maharani telah pun melaksanakan Program Al It’am iaitu bantuan beras ini kepada 
masyarakat sekitar DUN Maharani. Jadi, insya-Allah inisiatif ini akan diambil oleh kerajaan 
negeri Johor bagi mengurangkan bebanan dalam keadaan suasana pada hari ini. 
   
YB Timbalan Speaker : Pendekkan.  
 
YB Tuan Haji Abdul Aziz bin Talib  (Maharani) : Dan Maharani menjunjung kasih titah 
ucapan Duli Yang Maha Mulia Tuanku. Maharani menyokong. Sekian, wabillahitaufik 
walhidayah wassalamualaikum warahmatullahi wabarakatuh.  
 
YB Timbalan Speaker : Waalaikumusalam warahmatullahi wabarakatuh. Beras setiap 
bulan ya. Yang Berhormat, Ahli-Ahli Yang Berhormat, persidangan ini saya tangguhkan 
sehingga hari esok, Isnin 20 Jun 2022 jam 9.30 pagi.  
 
Persidangan ditangguhkan pada jam 5.04 petang. 

HADIR 

 
YB Speaker, 

YB Datuk Dr. Haji Mohd Puad bin Zarkashi, PJN., DSAP., PIS. 
 

YAB Menteri Besar (Pengerusi Jawatankuasa Hasil Bumi, Pentadbiran, Kewangan, 
Perancangan dan Pembangunan Ekonomi)  

 Datuk Onn Hafiz bin Ghazi, PMW. 
(Machap) 

 
YB Pengerusi Jawatankuasa  Pertanian, Industri Asas Tani dan Kemajuan Luar 

Bandar 
Dato’ Zahari bin Sarip, DIMP. 

(Buloh Kasap) 
 

YB Pengerusi Jawatankuasa Perumahan dan Kerajaan Tempatan 
 Dato’ Haji Mohd Jafni bin Md Shukor, DIMP.  

(Bukit Permai)  
 

YB Pengerusi Jawatankuasa Pelancongan, Alam Sekitar, Warisan dan Budaya 
Tuan Raven Kumar a/l Krishnasamy, KMN.  

(Tenggaroh) 
 

YB Pengerusi Jawatankuasa Pembangunan Wanita, Keluarga dan Masyarakat 
  Puan Hajah Khairin-Nisa binti Ismail @ Md On 

(Serom) 
 

YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia 

  Tuan Mohd Hairi bin Mad Shah 
(Larkin) 

 
YB Pengerusi Jawatankuasa Hal Ehwal Agama Islam  

Tuan Mohd Fared bin Mohd Khalid  
(Semerah) 

 
YB Pengerusi Jawatankuasa Kesihatan dan Perpaduan  

  Tuan Ling Tian Soon 
(Yong Peng) 

 
YB Pengerusi Jawatankuasa Pelaburan, Perdagangan dan Hal Ehwal Pengguna 

Tuan Lee Ting Han 
(Paloh) 

YB Pengerusi Jawatankuasa Kerja Raya, Pengangkutan dan Infrastruktur  
 Tuan Ir. Ts. Mohamad Fazli bin Mohamad Salleh  

(Bukit Pasir) 
  

YB Pengerusi Jawatankuasa Pendidikan, Penerangan dan Komunikasi 
 Cik Norlizah binti Noh  

(Johor Lama) 
 

YB Datuk Haji Samsolbari bin Jamali, DMSM., KMN., PIS. 
(Semarang) 

 
  YB Tuan Vidyananthan a/l Ramanadhan, AMN., PSI.   

(Kahang) 
 

YB Dato’ Haji Zulkurnain bin Haji Kamisan, DIMP., PJK., PSI.  
(Sri Medan) 

 
YB Tuan Haji Abd Mutalip bin Abd Rahim, PSI, PIS. 

(Layang-Layang) 
 

YB Dato’ Sharifah Azizah binti Dato’ Syed Zain, DIMP., AMN., KMN., PIS., JP.   
(Mahkota) 

 
YB Puan Nor Rashidah binti Ramli  

(Parit Raja) 
 

YB Tuan Hahasrin bin Hashim  
(Panti) 

 
YB Puan Rashidah binti Ismail  

(Pasir Raja) 
 

YB Dato’ Haji Jefridin bin Atan, DIMP.   
(Kukup) 

 
YB Datuk Dr. Haji Mohd Puad bin Zarkashi, DSAP., PJN. 

(Rengit) 
 

YB Tuan Anuar bin Abd. Manap  
(Pemanis) 

 
YB Puan Hajah Haslinda binti Salleh, AMN., BCM.  

(Tenang) 
 

YB Datuk Haji Mohd Fuad bin Tukirin, PMW., BCM. 
(Bukit Naning) 

 
YB Tuan Sahrihan bin Jani 

(Gambir) 
 

YB Tuan Tan Chong 
(Bekok) 

 
YB Tuan Muszaide bin Makmor  

(Sedili) 

YB Puan Saraswati a/p Nallathamby, PPN.  
(Kemelah) 

 
YB Tuan Tan Eng Meng, PPN.  

(Pekan Nanas) 
 

YB Puan Fauziah binti Misri  
(Penawar) 

 
YB Puan Hajah Hasrunizah binti Hassan, PPN.  

(Pulai Sebatang) 
 

YB Datuk Mohamad Najib bin Samuri, DPSM.  
(Parit Yaani) 

 
YB Tuan Haji Selamat bin Takim  

(Sungai Balang) 
 

YB Tuan Aznan bin Tamin  
(Tanjung Surat) 

 
YB Tuan Haji Baharudin bin Mohamed Taib  

(Permas) 
 

YB Datuk Haji Ramlee bin Bohani, DPSM., JMN., AMN.  
(Kempas) 

 
YB Tuan Haji Mohd Yusla bin Ismail 

(Senggarang) 
 

YB Tuan Pandak bin Ahmad, PPN.  
(Kota Iskandar) 

 
YB Tuan Azizul bin Bachok  

(Tiram) 
 

YB Tuan Liew Chin Tong 
(Perling) 

 
YB Dato’ Seri Haji Salahuddin bin Ayub, DSPN., DGSM. 

(Simpang Jeram) 
 

YB Tuan Chen Kah Eng  
(Stulang) 

 
YB Cik Amira Aisya binti Abd Aziz  

(Puteri Wangsa) 
 

YB Cik Liow Cai Tung  
(Johor Jaya) 

 
YB Puan Gan Peck Cheng  

(Penggaram) 

YB Tuan Chiong Sen Sern  
(Bukit Batu) 

 
YB Tuan Ng Yak Howe  

(Bentayan) 
 

YB Tuan Ee Chin Li  
(Tangkak) 

 
YB Tuan Chew Chong Sin  

(Mengkibol) 
 

YB Puan Marina binti Ibrahim  
(Skudai) 

 
YB Puan Ng Kor Sim  

(Jementah) 
 

YB Tuan Wong Bor Yang 
(Senai) 

 
YB Dato’ Dr. Sahruddin bin Haji Jamal, DMIJ.  

(Bukit Kepong) 
 

YB Puan Hajah Alwiyah binti Talib, JSM., PIS. 
(Endau) 

 
YB Tuan Haji Abdul Aziz bin Talib  

(Maharani) 
 
 

TURUT HADIR 
 

(MENURUT FASAL 6(3) BAHAGIAN KEDUA UNDANG-UNDANG TUBUH KERAJAAN 
NEGERI JOHOR) 

 
YB Setiausaha Kerajaan Johor. 

Tan Sri Dato’ Dr. Haji Azmi bin Rohani, PSM., SPMJ., DMIJ., PIS. 
 

YB Penasihat Undang-Undang Negeri Johor. 
Dato’ Amir bin Nasruddin, DMIJ. 

 
YB Pegawai Kewangan Negeri Johor. 

Dato’ Haji Salehuddin bin Haji Hassan, DMIJ., SIJ., PIS. 
 
 

TIDAK HADIR (DENGAN MAAF) 
 

  YB Dato’ Ir. Hasni bin Mohammad, SPMJ., PGDK., KMN., PIS., AMN., PSI.  
(Benut) 

Persidangan bermula jam 9.30 pagi. 
 
YB Speaker mengetuai Persidangan. 
 
DOA. 
(Jurutulis membaca doa). 
 
Jurutulis :  PEMASYHURAN DARIPADA YANG BERHORMAT SPEAKER 
 
YB Speaker : Bismillahirrahmanirrahim.  Allahu Akbar. Allahu Akbar. Allahu Akbar. (Bacaan 
selawat). Assalamualaikum warahmatullahi wabarakatuh, salam sejahtera dan salam Maju 
Johor.    
 
Ahli-Ahli Yang Berhormat, benarkah Persidangan Dewan Negeri Johor dengan izin, very 
dull, membosankan? Apakah kayu ukur sidang yang tidak membosankan?  Adakah kita 
mahu sidang yang kecoh, jerit-menjerit, maki hamun dan keluar kata-kata kesat sepertimana 
yang telah berlaku di sebuah negeri antah berantah?  Atau kita mahu persidangan dewan 
tumbuk-menumbuk seperti di Parlimen Hong Kong? Membaling mikrofon di Uganda? 
Membaling kasut di Parlimen Kuwait? Dan membaling belon air di ParlimenTaiwan? 
 
Ahli-Ahli Yang Berhormat, titah Duli Yang Maha Mulia Tuanku Sultan Ibrahim adalah 
panduan terbaik.  Segala-galanya ada dalam Titah Tuanku. Fakta, berterus-terang, bahasa 
yang lunak, kesopanan, ketegasan, cadangan, teguran, peringatan dan nasihat. 
 
Yang Amat Berhormat Machap mengemukakan banyak perkara baru dalam 6 teras untuk 
menjadikan Johor Negeri Maju Menjelang 2030 termasuk 41 inisiatif sebelum sampai pun 
tempoh 100 hari.  Tidak provokatif dan panas bukan bermakna kita adalah rubber stamp.  
Perbahasan terbaik ialah ada perkara baru, berkepentingan awam dan mendesak, dan ada 
syor ataupun cadangan. 
 
Semalam ada beberapa Ahli Yang Berhormat berbahas dengan bernas. Sekadar menyebut 
Sri Medan, Perling, Kahang dan Kukup, contohnya sambil menegur.  Yang Berhormat Sri 
Medan juga membuat beberapa syor seperti menjadi Sungai Simpang Kiri sebagai tempat 
tarikan pelancong.  Sejak berpuluh tahun, tidak ada siapa yang memikirkan, cuma 
barangkali YB Sri Medan tidak menyebut ataupun mendedahkan Sungai Simpang Kiri 
banyak buaya (Dewan ketawa) termasuk buaya harum manis. 
 
Ahli-Ahli Yang Berhormat, izinkan saya berpantun dalam bahasa Banjar sebab saya orang 
Banjar. Amuan puan laksa dihantar, Tampurung kalapa di atas upih, Amun pian marasa 
pintar, burung apa yang paling sugih? Maksudnya burung apa yang paling kaya?   
 
Kalau ada Yang Berhormat dapat menjawab, saya bagi bonus tambahan masa 5 minit untuk 
berbahas. Terima kasih. 
 
Jurutulis :  SOALAN LISAN 
 
YB Speaker : Dijemput soalan nombor 1. 
 
YB Tuan Chen Kah Eng (Stulang) : Yang Berhormat Datuk Speaker, soalan saya nombor 
1. 
 
Terangkan keadaan sempadan Malaysia/Singapura termasuk bilangan aliran orang di CIQ 
BSI dan CIQ KSAB sejak sempadan dibuka? 

YAB Menteri Besar : Bismillahirrahmanirrahim. Assalamualaikum warahmatullahi 
wabarakatuh, salam sejahtera dan salam Maju Johor. Yang Berhormat Datuk Speaker, 
kepala saya nak fikir jawab burung apa yang paling kaya ni? (Ketawa).  Terima kasih saya 
Yang Berhormat Stulang bertanya tentang keadaan sempadan Malaysia-Singapura 
termasuk bilangan aliran orang di CIQ Bangunan Sultan Ismail (BSI) dan CIQ Kompleks 
Sultan Abu Bakar (KSAB) sejak sempadan mula dibuka. 
 
Tambak Johor dan Second Link yang menghubungkan Johor dan Singapura kembali meriah 
sejak pembukaan sempadan pada 1 April tahun ini.  Penantian untuk bertemu dengan ibu 
bapa, anak, suami, isteri dan ahli keluarga telah berakhir.  Mereka yang terkandas ketika 
mencari rezeki di Singapura kembali ke pangkuan orang yang tersayang.  Inilah pertemuan 
yang dinanti-nantikan setelah hampir 2 tahun berpisah.  Perasaan bercampur-baur melihat 
tangisan kesyukuran rakyat Malaysia yang berjalan malah ada yang berlari kembali ke tanah 
air, ke bumi Johor.  Seluruh negara menyaksikan kepulangan rakyat Malaysia dalam detik 
bersejarah itu. 
 
Yang Berhormat Datuk Speaker, pembukaan sempadan Malaysia – Singapura bukan sahaja 
memberi impak positif terhadap hubungan kekeluargaan, malah ia turut memberi kesan 
kepada sosio ekonomi negeri, terutamanya bandaraya Johor Bahru.  Jelas sekali hubungan 
simbiotik Johor-Singapura ini tidak dapat dipisahkan.  Hubungan simbiotik Johor – 
Singapura ini tidak dapat dipisahkan, demi pemulihan ekonomi kedua-dua belah pihak.  
Usaha ini turut menghidupkan kembali kebanyakan sektor perniagaan yang terhenti 
sepanjang tempoh penularan pandemik COVID-19.  Kesannya kebanyakan perniagaan dan 
perusahaan telah kembali beroperasi setelah ada yang terpaksa tutup kedai semasa 
Perintah Kawalan Pergerakan dilaksanakan.   
 
Yang Berhormat Datuk Speaker, perlu saya nyatakan di sini bahawa pembukaan sempadan 
bukanlah kerja yang mudah.  Usaha ini telah mendapat kerjasama dan komitmen pihak yang 
terlibat daripada kedua-dua negara Malaysia dan juga Singapura.  Setinggi-tinggi 
penghargaan saya ucapkan kepada Yang Amat Berhormat Perdana Menteri kerana 
mengetuai perancangan kerajaan dalam menjayakan pembukaan sempadan ini.  Ucapan 
terima kasih juga kepada Yang Berhormat Menteri Pengangkutan, Menteri Kesihatan, 
Menteri Kewangan, Menteri  Luar Negeri serta Yang Berhormat Dato’ Seri Utama Haji Hasni 
Mohammad, Menteri Besar Ke-18 yang turut menjayakannya. 
 
Ia tidak juga menjadi kenyataan jika kita bertepuk sebelah tangan. Singapura turut 
memainkan peranan mereka dalam urusan pembukaan sempadan ini. Setinggi-tinggi 
penghargaan saya ucapkan kepada Perdana Menteri Singapura serta Menteri Luar, Menteri 
Pengangkutan dan Konsul General Singapura di Johor. 
 
Untuk makluman Yang Berhormat Stulang, statistik purata masuk dan keluar warganegara 
Malaysia dan pengembara di CIQ BSI adalah seramai 138,000 orang sehari.  Manakala di 
CIQ KSAB pula adalah seramai 28,000 sejak pembukaan sempadan pada April lalu.  Pihak 
JIM melaporkan sejumlah 6.3 juta warganegara dan 2.3 juta warga asing menggunakan 
laluan CIQ BSI di antara April dan Jun tahun ini.  Manakala seramai 2.7 juta warganegara 
dan 704,000 warga asing melalui CIQ KSAB melalui tempoh yang sama.   
 
Yang Berhormat Datuk Speaker, saya juga ingin kongsikan statistik mod penggunaan 
kenderaan di CIQ BSI bagi tempoh April hingga Jun tahun ini yang merekodkan peratusan 
sebanyak 42.9% bagi bas, 15.2% bagi kereta, 38.1% bagi motosikal dan 3.7% bagi lori 
untuk kemasukan warganegara. Manakala bagi bukan warganegara, 38.6% bagi bas, 54.7% 
bagi kereta, 6.6% bagi motosikal, 0.1% bagi lori. 

Bagi tempoh yang sama di CIQ KSAB pula, sebanyak 6.2% menggunakan bas, 23.3% 
kereta, 61% motosikal, 9.6% lori untuk warganegara.  Manakala bagi bukan warganegara, 
9.5% bagi bas, 78.3% bagi kereta, 12.2% bagi motosikal dan 0.01% bagi lori. 
 
Kerajaan negeri Johor sedar bilangan keluar masuk pengguna di kedua-dua tempat ini 
mengalami peningkatan yang mendadak.  Justeru saya telah berbincang dengan semua 
agensi terlibat bagi memastikan usaha dan komitmen yang lebih fokus demi menjamin imej 
dan reputasi kerajaan negeri dan persekutuan.  Ketika ini di CIQ BSI, sebanyak 38 kaunter 
laluan kereta dan 50 kaunter laluan motorsikal keluar masuk disediakan. Sebanyak 12 
kaunter kenderaan berat dan 42 kaunter automatik dan manual beroperasi bagi 
perkhidmatan bas.   
 
Di CIQ KSAB pula, terdapat sebanyak 24 kaunter laluan kereta dan 25 kaunter laluan 
motorsikal disediakan.  Manakala untuk bas, terdapat 26 kaunter bas dan 3 kaunter lori 
disediakan. 
 
Secara keseluruhannya sebanyak 284 kaunter keluar dan masuk beroperasi di CIQ BSI dan 
169 lagi di CIQ KSAB.  Bagi memantapkan lagi keberkesanan perkhidmatan di kedua-dua 
CIQ ini, tenaga kerja serta kapasiti anggota-anggota juga ditambah.  Bagi kedua-dua pintu 
masuk itu, pihak JIM menugaskan seramai 1,631 anggota, 722 kakitangan kastam, 87 
kakitangan JPJ dan 206 anggota PDRM. 
 
Yang Berhormat Datuk Speaker, meskipun pembukaan sempadan telah menjadi satu 
kenyataan, masih timbul keluh resah dan rungutan rakyat Malaysia dan juga Singapura 
mengenai isu-isu yang berkait rapat.  Saya dan pasukan akan terus berusaha untuk segera 
menyelesaikan isu-isu berbangkit ini, kerajaan negeri juga akan terus meningkatkan 
kerjasama dengan kerajaan persekutuan khususnya bagi memantapkan lagi perkhidmatan 
di kedua-dua CIQ agar ia lebih efektif.  Rakyat akan terus tetap diutamakan. Sekian, terima 
kasih. 
 
YB Speaker :  Ya saya jemput Stulang. 
 
YB Tuan Chen Kah Eng (Stulang) : Terima kasih Yang Berhormat Menteri Besar, Datuk 
Menteri Besar.  Terima kasih juga saya ingin ucapkan kepada semua pihak, kerajaan negeri 
dan juga kerajaan persekutuan atas usaha dan pencapaian pembukaan sempadan.  Dan 
juga tahniah dan terima kasih diucapkan kepada Menteri Besar juga kerana keprihatinan 
beliau terhadap keadaan di sempadan dan CIQ kerana beberapa, telah banyak kali melawat 
CIQ.   
 
Dan ada dua perkara yang saya rasa perlu diberi perhatian.  Salah satu saya rasa  telah pun 
dibangkitkan oleh Menteri Besar iaitu mengenai jumlah aliran orang yang semakin 
meningkat.  Sekarang adalah, purata adalah 138,000 di BSI, 28,000 di KSAB.  Dan saya 
menjangkakan angka ini akan meningkat dalam masa terdekat atau 6 bulan setahun ini.  
Jadi aliran adalah confirm akan meningkat.  Dan jadi adakah kerajaan negeri dan akan 
sentiasa akan kerjasama dengan pihak JIM?  Agar memastikan bahawa semua kaunter 
atapun lebih banyak kaunter dibuka untuk menampung keperluan ini. 
 
Jadi isu yang kedua, ini yang kedua, isu yang kedua adalah setelah sempadan dibuka. Ya, 
memang perniagaan telah pun meningkat, ekonomi telah meningkat.  Walau bagaimanapun 
ada satu masalah adalah ramai peniaga merungut bahawa setelah sempadan dibuka, 
walaupun perniagaan naik, tetapi sekarang menghadapi masalah kekurangan tenaga kerja 
dan buruh.  Tak ada orang bekerja untuk mereka.  Jadi, boleh tak kerajaan negeri 
bekerjasama dengan kerajaan persekutuan ataupun menubuhkan task force di antara 
Jabatan Imigresen, KDN dan juga Kementerian Sumber Manusia untuk membincangkan 
krisis kekurangan tenaga buruh asing ini di Johor Bahru.  Kerana untuk memacu kemajuan 

ekonomi, tenaga kerja merupakan satu aspek yang sangat penting kerana bila kita orang 
cakap, bila air ada tapi baldi kita tak ada.  Jadi, ekonomi tidak dioptimakan.  Jadi, 2 perkara 
ini, tenaga buruh asing untuk menampung keperluan dan juga di Bangunan CIQ tersebut 
memastikan kaunter yang banyak dan cukup sentiasa dibuka untuk menampung keperluan 
mereka yang akan keluar masuk Malaysia.  Sekian, terima kasih. 
 
YAB Menteri Besar :   Terima kasih Yang Berhormat Stulang atas soalan dan cadangan 
yang baik itu.  Yang Berhormat Datuk Speaker, kita sedar dan maklum tentang pelbagai isu 
yang kita hadapi di sempadan BSI dan juga KSAB seperti apa yang disebut oleh Yang 
Berhormat Stulang antaranya ialah isu kesesakan dan seperti yang dilontarkan isu tenaga 
kerja selepas keluar daripada sempadan Imigresen.  Ada isu-isu lain seperti isu baru-baru ini 
tular di facebook tentang sempadan kita dibolos.  Ada juga isu-isu integriti yang telah diwar-
warkan dan semua ini memberi kesan imej kerajaan persekutuan dan juga kerajaan negeri. 
 
Yang Berhormat Datuk Speaker, di peringkat kerajaan negeri kita tidak boleh berkompromi 
dengan mana-mana pihak yang tidak telus mahupun cuai dalam melaksanakan tugas dan 
amanah.  Saya telah berjumpa, berbincang dengan Yang Amat Berhormat Perdana Menteri 
dan Tan Sri SS pun ada tentang isu-isu ini.  Saya telah juga berbincang dengan Menteri 
Dalam Negeri, berbincang dengan Ketua Polis dan juga Jabatan Imigresen Malaysia untuk 
kita membetulkan keadaan supaya negeri ini tidak dibolosi lagi.  Dan Ketua Pengarah 
Imigresen akan berjumpa dengan saya pada hari Khamis ini untuk memastikan perkara ini 
tidak berlaku lagi.  Tetapi apa yang saya nak laporkan untuk jangka masa pendek ini Ahli-
Ahli Yang Berhormat, Datuk Speaker, tindakan awal telah diambil dengan mendirikan pos 
kawalan Polis 24 jam di kawasan yang dikenal pasti.  Kawad berduri dipasang di setiap 
tebing Selat Tebrau. Pemantauan secara berkala dan tidak berkala di pertingkatkan oleh 
Pihak Berkuasa.  Tempatnya inisiatif pemasangan automated land barrier ataupun boom 
gate dirancang untuk dilaksana untuk mengelak isu bolos kenderaan di CIQ, KSAB.  Bagi 
memperkasa pemantauan di kawasan yang dicerobohi, perbincangan juga diadakan dengan 
kerajaan negeri dan persekutuan untuk meletakkan lebih banyak kamera litar tertutup di 
sekitar kaunter pemeriksaan Jabatan Imigresen Malaysia, di Jabatan Kastam Diraja 
Malaysia dan juga Jabatan Imigresen Malaysia. 
 
Yang Berhormat Datuk Speaker, menjawab soalan Yang Berhormat Stulang, secara 
peribadi saya telah turun ke BSI dan juga KSAB sebanyak 10 kali. (Dewan bertepuk.)  Saya 
juga telah menaiki bas daripada Johor pergi ke Singapura untuk merasai sendiri 
pengalaman sebagai pengguna dan hasilnya saya dapati terdapat beberapa perkara yang 
perlu kita buat dari segi penambahbaikan.  Semalam juga Yang Berhormat EXCO 
Pelancongan YB Raven, Pengarah Tourism Johor, Tuan Haji Suhairi, Puan Azura daripada 
Jabatan Imigresen Malaysia dan saya telah buat lawatan ke KSAB kerana baru-baru ini tular 
juga isu tentang bas pelancong yang terkandas lebih daripada 4 jam untuk memasuki negeri 
Johor.  Saya dan Barisan EXCO berpandangan bahawa masa itu adalah emas.  Masa itu 
adalah sangat berharga.  Setiap saat seorang pelancong terkandas akibat kesesakan 
adalah peluang keemasan yang terlepas untuk penjanaan ekonomi di negeri Johor.  Industri 
pelancongan tempatan tidak sepatutnya terkesan dengan masalah yang boleh ditangani 
seperti kesesakan kenderaan. 
 
Yang Berhormat Datuk Speaker, baru-baru ini juga saya bersama Yang Amat Berhormat 
Perdana Menteri, Datuk Seri Ismail Sabri Yaakob telah melawat Bangunan CIQ, BSI.  Saya 
telah memohon agar kerajaan persekutuan membuat penambahbaikan di kedua-dua pintu 
masuk negeri ini pada kadar yang segera.  Untuk rekod, kerajaan negeri Johor telah 
merancang pelan jangka pendek dan jangka panjang bagi mengatasi ataupun 
mengurangkan secara minimum kesesakan ini pada waktu-waktu puncak sama ada di BSI 
ataupun KSAB.  Agensi-agensi yang terlibat akan mengaktifkan pelan operasi pengurusan 
kesesakan trafik.  Dan dari segi jangka panjang, Yang Berhormat Stulang, kita sedia 
maklum, RTS bakal siap pada tahun 2026.  So, that is one of the long term plans untuk kita 

pastikan bahawa ada kekurangan kesesakan BSI dan semalam, Menteri Pengangkutan dan 
saya telah merasmikan kita punya Shuttle Train daripada Johor ke Singapura.  Ia boleh 
menampung penumpang sebanyak 7,000 orang sehari, so, ini juga akan membantu 
mengurangkan kesesakan di BSI.  
 
Pada masa sama di BSI, lorong motosikal bakal ditambah daripada 50 lorong ke 75 lorong.  
Setiap satu peserta kaunter hybrid iaitu untuk motor manual dan M-bike.  Keduanya, di 
lorong kereta pula kerajaan akan laksanakan system single loading double capacity bagi 
menjimatkan masa pemandu di kaunter.  Pengabungan kemudahan Touch n Go di kaunter 
Imigresen bagi laluan kereta sedang dilaksanakan dan dijangka siap pada bulan Febuari 
tahun depan.  So, ini kita nak buangkan masalah no, tak ada orang nak man kaunter tu dia 
masuk, tak ada Pegawai Imigresen jadi dia masuk melalui Touch n Go sahaja.  So, cop 
Imigresen pun tak ada. 
 
Di dalam perancangan ialah membenarkan juga kenderaan ringan menggunakan laluan lori 
sebagai laluan kontra sebagai semasa waktu kesesakan. Ini turut melibatkan 
pengubahsuaian pada kaunter untuk kemudahan pemandu kereta. Pemasangan papan 
tanda yang menyatakan ketersediaan kaunter Imigresen untuk pemeriksaan.  Ini sekali gus 
membantu menyuraikan trafik.  Di KSAB pula, kaunter pemeriksaan Imigresen termasuk 
laluan kontra di zon ketibaan kereta di buka sepenuhnya sepanjang waktu kesesakan.  
Pembinaan 33 kaunter M-bike di zon motosikal masuk dan keluar.  Pihak Imigresen juga 
telah memohon peruntukan di bawah RMK Ke-12 untuk menaik taraf dewan ketibaan dan 
pelepasan termasuk penambahan bumbung di kawasan parkir bas.  Diharap rancangan ini 
bukan sahaja dapat mengurangkan kesesakan di jalan raya tetapi juga menyumbang 
kepada kesesakan dan keselesaan hidup rakyat dan pelancong.  Feel good factor ini perlu 
dirasai oleh para pengembara dan secara tidak langsung berupaya merancakkan 
pertumbuhan ekonomi negeri Johor.  Insya-Allah.  Sekian, terima kasih. 
 
YB Speaker : Ya, sila Pulai Sebatang. 
 
YB Puan Hajah Hasrunizah binti Hassan (Pulai Sebatang) : Terima kasih Yang 
Berhormat Speaker.  Pertama sekali tahniah saya ucapkan kepada Yang Amat Berhormat di 
atas langkah-langkah dan penerangan yang telah diberikan tadi tentang mengatasi masalah 
kesesakan.  Tahniah, cuma berkenaan dengan isu pencerobohan.  Tadi, Yang Amat 
Berhormat ada terangkan tentang isu jangka pendek punya penyelesaian.  Jadi, pada masa-
masa yang akan datang apakah langkah-langkah yang telah kerajaan rancang atau akan 
ambil bagi menjaga sempadan dan kedaulatan negara dan juga negeri Johor ini khasnya?  
Terima kasih. 
 
YAB Menteri Besar : Terima kasih Yang Berhormat Pulai Sebatang.  Sebelum itu Yang 
Berhormat Speaker, saya terlepas satu soalan Yang Berhormat Stulang tanya tadi tentang 
isu tenaga buruh.  Dan ia juga berkait rapat dengan apa yang Pulai Sebatang tanya tadi.  
Kedua-duanya adalah satu perkara yang melibatkan kerajaan persekutuan.  Dan kadang-
kadang seperti apa yang YB Perling sebut, certain isues perlu diselesaikan di peringkat 
negeri.  One size does not fit all.  Itu realitinya kerana di sempadan kita Yang Berhormat, ia 
merupakan antara sempadan yang tersibuk bukan sahaja di Malaysia tetapi di dunia.  
Bayangkan before the pandemic hampir 400,000 orang keluar masuk.  Jadi, kerajaan pusat 
saya mohon supaya kita berikan lebih banyak penekanan supaya integriti dan maruah 
negeri ini tetap dijaga.   
 
Dan menjawab soalan YB, saya akan berjumpa seperti saya sebut tadi, dengan Ketua 
Pengarah Imigresen Malaysia dan juga PDRM untuk melihat lagi macam mana kita boleh 
memastikan isu integriti dan kebolosan ini tidak berlaku lagi dalam jangka masa panjang.  
Dari segi jangka pendek saya dah kongsi tadi, dari segi jangka masa panjangnya saya akan 
laporkan kembali. 

Dari segi tenaga buruh Yang Berhormat Stulang tanya tadi, ini juga adalah isu nasional dan 
bukan tertumpu hanya di negeri Johor sahaja.  Semua negeri menghadapi masalah tenaga 
kerja dalam pelbagai sektor.  Apabila berbincang dengan Yang Amat Berhormat Perdana 
Menteri tempoh hari semasa lawatan beliau ke Johor, beliau telah beri jaminan bahawa 
perkara ini akan diselesaikan dalam masa sebulan.  So, saya harap memang ada 
penyelesaian bersama-samalah kita nantikan penyelesaian tersebut.  Insya-Allah.  Sekian, 
terima kasih. 
 
YB Speaker : Saya buka satu lagi soalan.  Saya jemput Mengkibol. 
 
YB Tuan Chew Chong Sin (Mengkibol) : Terima kasih Tuan Datuk Speaker.  Demi 
menyelesai masalah kesesakan di CIQ, singkatkan masa untuk melalui Kastam.  Bolehkah, 
soalan tambahan saya, bolehkah kerajaan mengkaji konsep CIQ tunggal ataupun joint 
boundry.  Ini satu konsep yang sangat berjaya dan sebenarnya dalam RTS yang akan 
datang dan juga HR Highspeed Rail yang ditangguhkan akan guna pakai konsep CIQ 
tunggal.  Iaitu Kastam kedua-dua buah negara akan berada dalam bangunan yang sama.  
Ini telah terbukti satu cara yang berkesan di contohnya, Hong Kong, Macau dan juga sibuk 
Kastam dia dan juga contohnya Europe style.  Jadi pelancong dia boleh melalui kastam 
kedua-dua buah negara di satu bangunan sama.  Jadi, ini mungkin satu cara yang boleh 
menyelesaikan masalah kesesakan.  Terima kasih. 
 
YAB Menteri Besar : Yang Berhormat Speaker, terima kasih saya ucapkan kepada Yang 
Berhormat Mengkibol.  Cadangan itu adalah cadangan yang cukup baik.  Bukan sahaja di 
ITS yang akan di implement malah pada masa ini melalui perkhidmatan KTMB sudah kita 
implement sebenarnya.  Dan untuk kenderaan, lori dan sebagainya, bas, itu saya akan 
berbincang dengan pihak Imigresen untuk penyelarasan dan saya akan laporkan kembali 
kepada Dewan Undangan Negeri.  Terima kasih. 
 
YB Speaker : Terima kasih Yang Amat Berhormat Machap.  Saya jemput Yang Berhormat 
Pemanis. 
 
YB Tuan Anuar bin Abd. Manap (Pemanis) : Assalamualaikum warahmatullahi ta’ala 
wabarakatuh dan salam sejahtera.  Yang Berhormat Datuk Speaker, ikan baung ikan 
gelama, soalan Pemanis nombor 2. 
 
Adakah kerajaan negeri bercadang untuk membantu guru-guru sekolah rendah dan 
menengah menangani masalah beban kerja di luar waktu mengajar di sekolah.  Bolehkah 
diberikan insentif tambahan kepada mereka atau diperuntukan lantikan perjawatan baru 
dibawah kerajaan negeri di sekolah untuk atasi masalah ini? 
 
YB Speaker : Silakan. 
 
YB Pengerusi Jawatankuasa Pendidikan, Penerangan dan Komunikasi : 
Bismillahirahmanirrahim.  Terima kasih Yang Berhormat Datuk Speaker, terima kasih Yang 
Berhormat Pemanis tetapi pagi ini saya tak ada pantun nak balas, ok.  Terlebih dahulu 
sebelum saya menjawab soalan Yang Berhormat Pemanis, saya ingin menyampaikan salam 
sayang dan jutaan terima kasih daripada warga pendidik kepada Yang Amat Berhormat 
Menteri Besar Johor, Datuk Onn Hafiz atas sumbangan bantuan bilik guru RM5,000.00 
kepada seluruh sekolah di negeri Johor bersempena dengan sambutan Hari Guru pada 
tahun ini.  Jadi, yang mana kita maklum semua sumbangan sebanyak RM8.88 juta telah 
diperuntukan kepada setiap bilik guru di negeri Johor 1,190 dan 585 buah sekolah agama 
milik kerajaan Johor.  Jadi, sebenarnya peruntukan ini adalah tanda sebagai penghargaan 
kerajaan negeri Johor kepada 53,130 orang guru di negeri Johor.  Ini juga amatlah 
bertepatan dengan tema Hari Guru Kebangsaan pada tahun ini iaitu “Guru Tunjang Sekolah 

Sejahtera”.  Jadi terima kasih daun keladi Yang Amat Berhormat tahun depan Insya-Allah 
akan ada lagi. 
 
Yang Berhormat Tuan Speaker, kerajaan negeri dengan kerjasama Jabatan Pendidikan 
Negeri Johor sentiasa berusaha menjaga kebajikan guru-guru di sekolah rendah dan 
menengah khsusnya bagi memastikan proses pengajaran dan pembelajaran PDP dapat 
dilaksanakan dengan berkesan.  Aktiviti di luar waktu PDP guru seperti bidang kokurikulum 
adalah sebahagian tugasan guru bagi melahirkan murid yang seimbang daripada aspek 
jasmani, emosi, rohani, intelek dan sahsiah.  JPN Johor akan memastikan setiap sekolah 
melaksanakan sebarang aktiviti khususnya di luar waktu mengajar dengan kebenaran 
Pejabat Pendidikan Daerah, JPN Johor selain pemantauan dari semasa ke semasa. 
 
Yang Berhormat Pemanis, sehingga kini terdapat beberapa insentif tambahan yang telah 
diberikan oleh pihak kerajaan kepada guru-guru yang terlibat seperti pemberian elaun oleh 
Yayasan Pelajaran Johor (YPJ) dan Yayasan J-Corp untuk program-program peningkatan 
Bahasa Inggeris kepada guru-guru yang terlibat.  Program-program ini dijalankan menerusi 
kerjasama dan sokongan daripada JPN Johor melalui sektor pembelajaran melibatkan Unit 
Bahasa.  Selain daripada itu juga Yang Berhormat, pelaksanaan program pembangunan 
bola sepak akar umbi DTC-JDT telah diadakan sejak tahun 2016 yang melibatkan peranan 
JPN Johor, Pejabat Pendidikan Daerah, PPD, Persatuan Bola Sepak Negeri Johor, Majlis 
Sukan Negeri Johor, Pejabat Daerah dan sekolah-sekolah terpilih.  Sebanyak 13 buah 
sekolah dan jurulatih dalam kalangan guru-guru.  Sebanyak 38 orang guru telah diberikan 
elaun sebanyak RM400.00 sebulan yang dibayar oleh Kelab Bola Sepak Johor.   
 
Bagi cadangan Yang Berhormat Pemanis untuk lantikan penjawatan baharu di bawah 
kerajaan negeri di sekolah-sekolah ini, cadangan ini perlu perhalusi terlebih dahulu kerana 
lantikan penjawatan baharu ini sudah tentu akan memberikan implikasi kewangan yang 
besar kepada kerajaan negeri.  Namun begitu, melalui program short term employement 
programme MySTEP.  Perlantikan guru-guru MySTEP sedikit sebanyak dapat membantu 
untuk jangka masa pendek.  Antara sebab pelantikan guru-guru MySTEP ini adalah 
disebabkan oleh guru cuti bersalin, guru sakit berpanjangan dan guru cuti tanpa gaji kurang 
setahun.  Untuk makluman di negeri Johor sahaja bilangan guru MySTEP setakat ini adalah 
untuk sekolah rendah seramai 366 orang guru dan untuk sekolah menengah adalah seramai 
294 orang guru.   
 
Yang Berhormat Datuk Speaker, setakat ini pelantikan jawatan baharu guru-guru dan 
anggota kumpulan sokongan AKP di sekolah-sekolah bawah Kementerian Pendidikan 
Malaysia (KPM) adalah melalui lantikan Suruhanjaya Perkhidmatan Pelajaran (SPP).  Jadi, 
sekian terima kasih untuk jawapan. 
 
YB Tuan Anuar bin Abd. Manap (Pemanis) : Terima kasih Datuk Speaker.  Terima kasih 
kepada YB EXCO yang telah dapat memberikan jawapan terutamanya berkaitan dengan 
insentif dan juga cadangan pelantikan jawatan baharu.  Selain daripada insentif dan 
cadangan pelantikan, saya ingin bertanya kepada kerajaan negeri adakah sebarang usaha 
untuk membantu guru-guru yang mengalami tekanan kerja.  Sebagai contoh, semalam kita 
khabarkan ada sebahagian daripada guru yang terpaksa bersara awal kerana tidak sanggup 
menghadapi tekanan kerja yang terlalu tinggi terutamanya di sekolah bila bebanan tugas 
yang sepatutnya mereka hanya mengajar tetapi dibebankan dengan kerja-kerja yang lain.  
Adakah diletakkan kaunselor atau pun diberikan kaunseling  atau pun diberikan program 
rawatan jiwa kepada guru-guru yang terlibat dengan tekanan kerja ini?  Terima kasih, Datuk 
Speaker. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
Yang Berhormat Datuk Speaker, terima kasih Yang Berhormat Pemanis atas soalan 
tambahan itu.  KPM melalui JPN Negeri-Negeri ada menyediakan Kaunselor Pendidikan 

Negeri dan Kaunselor Pendidikan Daerah.  Kita sedia maklum tugasan guru memang 
mencabar, lebih-lebih lagi kita dalam era dua tahun, dua tahun dalam COVID-19 jadi, guru-
guru yang menghadapi tekanan-tekanan ini akan berjumpa dengan kaunselor-kaunselor 
bagi mendapatkan pandangan dan bimbingan dalam mengurangkan tekanan yang mereka 
hadapi.  Ini adalah antara bantuan dan usaha yang kerajaan jalankan ketika ini bagi 
membantu guru-guru yang menghadapi tekanan.   
 
Yang Berhormat Datuk Speaker, penyediaan kaunselor pendidikan negeri dan daerah 
merupakan antara salah satu usaha yang dilakukan oleh pihak kerajaan ketika ini.  Untuk 
Sektor Psikologi dan Kaunseling (SPSK), merujuk Kaunselor Pendidikan Negeri (KPN) dan 
Kaunselor Pendidikan Daerah (KPD), ada dua program yang telah dijalankan di negeri Johor 
pada 1 Januari 2022 dan 23 Januari 2022, iaitu program Cakna Prihatin SPSK JPN Johor 
dan yang telah mensasarkan seramai 9 orang dan 3 orang Pegawai PPD, 5 orang guru, 1 
AKP.   
 
Jadi, ini adalah dua program yang telah dijalankan oleh kaunselor di negeri Johor ini.  Selain 
daripada itu Yang Berhormat Pemanis, inisiatif kerajaan bagi membantu guru yang 
mengalami tekanan ialah melalui Program Pengurusan Stress Dalam Latihan Perkhidmatan 
(LADAP).  Jadi selain daripada itu, Kursus Kesejahteraan Psikologi (PPP) menggunakan 
modul kesejahteraan diri KPM seramai 32 orang, bimbingan secara individu yang 
dilaksanakan oleh Kaunselor Pendidikan Daerah seramai 131 orang.  Jadi, melalui ini kami 
cakna dan prihatin sentiasa dalam memastikan kebajikan guru-guru sentiasa diutamakan 
untuk melahirkan modal insan yang berkualiti untuk bangsa Johor ini.  Terima kasih. 
 
YB Puan Nor Rashidah binti Ramli (Parit Raja) : Yang Berhormat Tuan Speaker.  
 
YB Speaker : Saya jemput Parit Raja. 
 
YB Puan Nor Rashidah binti Ramli (Parit Raja) : Terima kasih Yang Berhormat Datuk 
Speaker, terima kasih di atas jawapan dan usaha serta langkah-langkah yang telah 
dilaksanakan.  Namun apa yang terpenting bila berkata tentang masalah beban kerja ini, 
sebenarnya datang daripada mana punca masalah beban kerja ini?  Adakah ianya daripada 
Penilaian Bilik Darjah yang dilaksanakan ataupun PBD, kerana bila kita berkata tentang 
Penilaian Bilik Darjah ini dia kembali kepada suasana keadaan bilik darjah yang kondusif. 
Yang mana pada hari ini kita dapat melihat bangunan-bangunan sekolah yang lama perlu 
diselenggara dan ianya yang kerja yang kecil-kecil ditanggung oleh guru.  Jadi, guru ini 
stress sebab apa ini?  Adakah Penilaian Bilik Darjah ataupun apa nama, bangunan-
bangunan yang perlu diselenggara dan adakah dengan ini usaha dan inisiatif pihak kerajaan 
untuk memberikan peruntukan baik pulih pada sekolah-sekolah.  Terima kasih. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
Yang Berhormat YB Parit Raja.  Yang Berhormat Datuk Speaker, dalam perjumpaan saya 
bersama dengan Kementerian Pendidikan Malaysia, Datuk Dr. Radzi Jidin pada hari Jumaat 
yang lepas, saya juga telah membawa isu ini kepada beliau dengan mengatakan bebanan 
guru menjadi soalan utamalah untuk kita bawa bersama-sama.  Jadi, kita faham dan kita 
amat prihatin berkaitan dengan perkara ini.  Kami mahukan kerajaan persekutuan melalui 
KPM mengadakan atau pun sebenarnya bebanan guru ini tidaklah daripada suasana 
sekolah itu Yang Berhormat.  Saya pun telah berjumpa dan masuk ke beberapa buah 
sekolah selama dua minggu ini dan rata-rata guru-guru memaklumkan bebanan guru ini 
adalah berpunca daripada kerja perkeranian yang terlalu banyak Yang Berhormat, jadi 
urusan kecerian sekolah, penglibatan PIBG dan PIBK sangat-sangat membantu untuk itu.  
Jadi, saya bawa isu itu kepada KPM dan KPM saya berharap dapat menyelesaikan isu ini.  
Sebenarnya isu ini dah terlalu lama pun Yang Berhormat, melalui kerajaan negeri memang 
kita dalam proses untuk memberikan sedikit peruntukan berkaitan dengan sekolah-sekolah 
yang memerlukan, seperti Yang Berhormat cakap tadi, beritahu tadi berkaitan dengan 

sekolah-sekolah yang tidak diurus dengan baik.  Jadi, Yang Berhormat itu sahaja jawapan 
daripada saya.  Sekian, terima kasih. 
 
YB Speaker : Oleh kerana soalan ini penting juga ya.  Saya benarkan Tangkak. 
 
YB Tuan Ee Chin Li (Tangkak) : Terima kasih Yang Berhormat Datuk Speaker.  Soalan 
tambahan daripada saya, selain daripada tekanan dan ketidakstabilan emosi kerana 
tugasan guru dan juga YB EXCO telah mengatakan memang satu beban yang berat bagi 
kerajaan negeri sekiranya kerajaan negeri ingin membuat pelantikan jawatan guru.  Tetapi 
bagi Tangkak, Tangkak berpendapat bahawa tugasan guru yang bertindan dan juga yang 
penting guru-guru kita perlu menjalankan kerja atau pun menyiapkan tugasan perkeranian.  
Ini salah satu tekanan atau pun beban yang diberi terhadap guru yang telah menjejaskan 
masa dan mengambil masa yang panjang bagi mereka selain daripada membuat 
persediaan untuk pengajaran tetapi mereka perlu menjalankan tugas kerani.   
 
Jadi, adakah kerajaan negeri dari segi ini boleh membantu bagi contoh, memberi perjawatan 
kerani untuk membantu guru-guru menyelesaikan kerja-kerja perkeranian.  Terima kasih. 
 
YB Speaker : Yang Berhormat Tangkak, kadang-kadang suami yang meragam di rumah 
pun boleh menyebabkan cikgu stress, ya. (Dewan ketawa.) 
 
YB Pengerusi Jawatankuasa Pendidikan, Penerangan dan Komunikasi : Terima kasih 
Yang Berhormat Datuk Speaker, terima kasih Yang Berhormat YB Tangkak atas soalan dan 
cadangan yang baik itu.  Namun yang telah saya maklumkan tadi bagi cadangan lantikan 
apa sahaja di bawah kerajaan negeri ini perlu diperhalusi terlebih dahulu kerana yang 
pertama dia, itu adalah lantikan perjawatan baru dan yang kedua ia memberikan implikasi 
kewangan yang besar kepada kerajaan negeri.  Namun begitu, pelbagai perancangan yang 
akan diadakan bagi menangani isu ini.  Kerana kita, yang mana saya telah menjawab tadi, 
untuk melahirkan modal insan yang berkualiti, kebajikan guru menjadi keutamaan kami.  
Terima kasih Yang Berhormat. 
 
YB Speaker : Saya jemput Yang Berhormat Pasir Raja. 
 
YB Puan Rashidah binti Ismail (Pasir Raja) : Assalamualaikum warahmatullahi 
wabarakatuh Yang Berhormat Datuk Speaker, soalan saya nombor 3. 
 
Apakah tindakan kerajaan bagi membantu rakyat di negeri ini untuk mendapatkan barangan 
keperluan asas dengan harga yang lebih murah? 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker.  Salam sejahtera, salam Maju Johor.  Kerajaan amat prihatin 
dengan isu kenaikan harga barang dan bekerjasama dengan Kementerian Perdagangan 
Dalam Negeri dan Hal Ehwal Pengguna (KPDNHEP) untuk menjalankan penguatkuasaan 
dalam pengawalan kadar kenaikan harga barang serta melalui langkah-langkah seperti 
berikut:- 
 
1. Melaksanakan Program Jualan Keluarga Malaysia sejak Januari 2022 iaitu inisiatif 

bantu rakyat bagi mendapatkan barang keperluan dengan harga yang lebih murah 
dengan kerjasama strategik Lembaga Pemasaran Pertanian Persekutuan (FAMA), 
Lembaga Kemajuan Ikan Malaysia, Persatuan Nelayan Kebangsaan, Lembaga 
Pertubuhan Peladang, Pertubuhan Peladang Kebangsaan dan pemain industri 
peruncitan setempat. 

 
2. PJK menawarkan barang keperluan rumah asas seperti ayam, makanan laut, sayur-

sayuran, minyak masak, gula, tepung dan beras pada harga antara 15 hingga 20% 

lebih murah berbanding harga pasaran untuk membantu meringankan bebanan kos 
sara hidup rakyat dalam situasi mencabar ketika ini. 

 
3. Kita juga bekerjasama dengan Kementerian dan agensi lain terutamanya Kementerian 

Pertanian dan Industri Makanan dalam memastikan pengeluaran pemakanan dan 
barangan keperluan lain dijamin bekalan dan stabil harganya melalui libat urus 
berterusan dengan industri pengeluar, pengimport, pemborong, peruncit, Persatuan 
Pengguna dan lain-lain pihak. 

 
4. KPDNHEP juga telah menyediakan aplikasi price catcher untuk membantu rakyat 

membuat perbandingan harga.  Aplikasi tersebut memaparkan maklumat harga 
melebihi 480 barangan yang dikutip oleh 1,100 pegawai pemantau harga di seluruh 
negara antaranya 92 di negeri Johor secara harian, mingguan dan bulanan. 

 
Selain itu, ia turut dilengkapi dengan maklumat harga terkini dan sentiasa dikemaskini 
dengan ciri-ciri terbaru bagi membantu pengguna merancang perbelanjaan. 
 
5. KPDNHEP juga telah membangunkan satu aplikasi telefon pintar iaitu MySales 

Tracker yang bertujuan memberi kemudahan kepada pengguna untuk membuat 
semakan aktiviti jualan murah di sekitar mereka.  Pengguna boleh memilih untuk 
membuat carian pantas berkaitan jualan murah berdasarkan jenama ataupun premis 
melalui aplikasi tersebut. 

 
6. Pengguna juga boleh terus membuat aduan melalui aplikasi yang sama sekiranya 

terdapat mana-mana peniaga yang menjalankan aktiviti jualan murah secara palsu 
atau mengelirukan. 

 
Terima kasih. 
 
YB Puan Rashidah binti Ismail (Pasir Raja) : Terima kasih Yang Berhormat Datuk 
Speaker dan terima kasih kepada EXCO di atas jawapan yang diberikan. Pasir Raja ingin 
merakamkan setinggi penghargaan dan terima kasih kepada Yang Amat Berhormat Menteri 
Besar dan kerajaan negeri atas inisiatif bantuan beras Bangsa Johor sebelum ini. 
 
Soalan tambahan saya adalah, adakah kerajaan negeri akan meneruskan inisiatif 
sedemikian bagi membantu mengurangkan beban sara hidup yang semakin tinggi pada 
masa ini dan apakah bantuan ini dapat diperluaskan lagi dengan barangan-barangan lain 
seperti tepung, minyak dan lain-lain yang kita tahu sekarang ini sangat meningkat  
harganya.  Terima kasih. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :  
Terima kasih Datuk Speaker, terima kasih Yang Berhormat Pasir Raja. Kerajaan negeri 
yang diterajui oleh Yang Amat Berhormat Menteri Besar sentiasa peka dan amat prihatin 
dengan masalah yang dihadapi oleh rakyat dan Bangsa Johor terutamanya permasalahan 
kos sara hidup yang semakin meningkat selain isu kenaikan harga barang keperluan yang 
tinggi. 
 
Justeru pelbagai inisiatif telah dan akan dilaksanakan oleh kerajaan negeri Johor untuk 
membantu mengurangkan bebanan sara hidup Bangsa Johor.  Selain menjalinkan 
kerjasama strategik dengan KPDNHEP Johor dan KPDNHEP Peringkat Persekutuan 
mengenai usaha-usaha memantau, mengawal dan menangani isu-isu berkaitan kenaikan 
harga, Kerajaan Negeri turut giat melaksanakan beberapa sesi libat urus yang melibatkan 
Ahli-Ahli Mesyuarat Kerajaan Negeri, pemegang taruh mahu pun Jabatan dan agensi 
kerajaan bagi mengenalpasti permasalahan dan seterusnya mencari jalan penyelesaian 
relevan, pragmatik dan holistik. 

Bagi makluman Dewan yang mulia ini, antara cadangan inisiatif yang telah diutarakan 
adalah bantuan secara bersasar dan ia masih di peringkat kajian dan sekiranya ada 
keputusan akhir, kita akan maklumkan kepada Dewan yang mulia ini, tertakluk kepada 
kemampuan dan status semasa kewangan negeri.  Terima kasih. 
 
YB Speaker : Saya jemput Paloh. Tadi Paloh ada bangun kan? Tak ada. Saya jemput 
Puteri Wangsa. 
 
YB Cik Amira Aisya binti Abd Aziz (Puteri Wangsa) : Terima kasih Yang Berhormat 
Datuk Speaker, bila kita bercerita tentang isu harga asas yang kenaikan harga ini, antara 
sebabnya adalah kerana import makanan yang harganya terkesan kerana masalah-masalah 
global.  Jadi, saya rasa sangat penting untuk kita juga berbincang tentang kedaulatan 
makanan sebagai contohnya raw materials dengan izin Tuan Speaker, machinery di mana 
kita sangat bergantung kepada pasaran global.  Dan, untuk kita menjaga keselamatan dan 
kedaulatan makanan, kita perlu pastikan perkara-perkara seperti ini juga dihasilkan di dalam 
negara ataupun dalam negeri sendiri. 
 
Soalan saya kepada YB EXCO, apakah rancangan kerajaan negeri untuk memastikan Johor 
ini mempunyai kedaulatan makanannya sendiri dan apakah perkembangan penggubalan 
Dasar Agro Makanan Negeri Johor?  Terima kasih YB Datuk Speaker. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Yang Berhormat Datuk Speaker, terima kasih Yang Berhormat Puteri Wangsa.   
Saya merujuk kepada kenyataan rasmi Yang Amat Berhormat Perdana Menteri pada 23 Mei 
2022 dan juga kenyataan pada 13 Jun 2022 bahawa Kerajaan Persekutuan akan 
bekerjasama dengan kerajaan negeri mengenai untuk melibatkan GLC dan juga kerajaan 
negeri dalam isu-isu berkaitan food security.  Antaranya berbincang dengan kerajaan negeri 
mengenai pemberian lesen TOL kepada untuk mempelbagaikan penanaman di negeri ini 
dan jawapan ini akan seterusnya akan dibangunkan Jawatankuasa Pertanian ataupun 
kepada Dewan yang mulia ini.  Terima kasih. 
 
YB Speaker :  Saya persilakan Yang Berhormat Kukup. 
 
YB Dato’ Haji Jefridin bin Atan (Kukup) : Assalamualaikum warahmatullahi taala 
wabarakatuh  Yang Berhormat Datuk Speaker.  Pat pat siku lipat, soalan saya nombor 4.  
 
Berapakah jumlah elaun yang dibayar oleh kerajaan negeri kepada imam, bilal dan noja 
serta bilakah kali terakhir elaun ini disemak dan dinaikkan.  Adakah kerajaan bercadang 
untuk menaikkan elaun imam, bilal dan noja dalam masa terdekat? 
 
YB Speaker : Oleh kerana saya benarkan jawab bersekali, saya juga jemput Yang 
Berhormat Maharani. 
 
YB Tuan Haji Abdul Aziz bin Talib (Maharani) : Assalamualaikum warahmatullahi 
wabarakatuh dan salam sejahtera.  Yang Berhormat Datuk Speaker, soalan saya nombor 5. 
 
Bilakah kali terakhir kerajaan menaikkan kadar elaun imam dan bilal masjid dan surau 
negeri Johor?  Mohon kerajaan negeri menaikkan kadar elaun baru selaras had gaji 
minimum RM1500.00. 
 
YB Speaker :  Silakan. 
 
YB Pengerusi Jawatankuasa Hal Ehwal Agama Islam :  Bismillahirrahmanirrahim.  
Terima kasih Yang Berhormat Datuk Speaker, Yang Berhormat Kukup dan Maharani atas 

soalan yang diberikan.  Datuk Speaker, saya akan menjawab secara bersekalikan dengan 
soalannya berkaitan elaun imam, bilal dan noja adalah soalan yang hampir serupa. 
 
Untuk makluman Dewan yang mulia, kerajaan negeri Johor amat prihatin dalam 
meninggikan syiar Islam di bumi Johor melalui pengimarahan surau dan masjid di seluruh 
Negeri.  Untuk tujuan tersebut, ada seramai 5,710 orang pegawai masjid untuk memegang 
jawatan imam, bilal dan noja di 838 buah masjid dan 1,961 buah surau yang sedia ada.  
Bagi menghargai khidmat pegawai-pegawai masjid dan surau tersebut, kerajaan juga 
memberikan elaun bulanan kepada mereka.  Ini melibatkan peruntukan sebanyak RM12.6 
juta setahun dari kerajaan negeri dan Majlis Agama Islam Negeri Johor.  Di samping itu, 
pihak Jabatan Kemajuan Islam Malaysia, memperuntukkan RM15.4 juta setahun elaun 
pegawai masjid iaitu Imam 1 dan Imam 2.  Jumlah yang diperuntukkan oleh kerajaan negeri, 
Majlis Agama Islam dan JAKIM untuk elaun bulanan tahun 2022, sebanyak RM28.032 juta 
setahun. 
 
Mari saya kongsikan kadar elaun yang diterima oleh pegawai masjid dan surau di negeri 
Johor.  Bagi masjid Imam 1 dan Imam 2, dibayar oleh JAKIM.  Manakala 2 lagi pegawai, 
dibayar oleh kerajaan negeri dan juga MAIJ iaitu bilal dan juga noja.  Jumlah Imam 1 dan 
Imam 2 elaunnya sebanyak RM850.00.  Bagi bilal dan noja, bilal mendapat RM100.00, noja 
RM80.00.  Bagi surau, imam mendapat RM100.00 dari kerajaan negeri dan bagi bilal 
RM50.00 dari kerajaan negeri dan noja tiada elaun. 
 
Bagi maksud kenaikan harga barang dan elaun dan juga inflasi, Jabatan Agama Islam 
Negeri Johor telah pun membuat cadangan bagi semakan dan cadangan kenaikan elaun ini.  
Sememangnya kerajaan negeri berhasrat untuk meningkatkan elaun dalam keadaan 
ekonomi yang semakin meruncing. 
 
Antara cadangan penambahbaikan kadar elaun pegawai masjid adalah seperti berikut:- 
 
Bagi maksud Imam 1 dan Imam 2 kerana mereka dibayar oleh JAKIM, tiada kenaikan yang 
dicadangkan. Bagi Bilal 1, elaunnya RM100.00; dicadangkan untuk dinaikkan RM200.00.  
Bagi Bilal 2 yang tidak mempunyai elaun sebelum ini, juga dicadangkan untuk diberikan 
RM200.00.  Bagi Noja 1, RM80.00 sebelum ini, dicadangkan untuk dinaikkan RM160.00.  
Dan bagi Noja 2 yang tidak langsung menerima elaun sebelum ini, dicadangkan untuk 
dinaikkan RM160.00.  Bagi surau, Imam 1 yang menerima RM100.00, dicadangkan untuk 
dinaikkan RM200.00.  Bilal 1 yang hanya menerima RM100.00, akan dicadangkan untuk 
kenaikan pada RM200.00.  Noja yang sebelum ini tidak menerima elaun, dicadangkan untuk 
diberikan RM100.00. 
 
Walaupun kenaikan pada tahun ini tidak dapat dilaksanakan dan kertas cadangannya 
dikemukakan sedikit waktu lagi, pegawai-pegawai masjid dan surau di negeri Johor telah 
pun menerima bantuan One-Off sebanyak RM500.00 seorang daripada JAKIM yang 
melibatkan peruntukan RM1.3 juta dan RM500.00 lagi daripada kerajaan negeri di bawah 
inisiatif bantuan kasih Bangsa Johor Bilangan 1 2022 bagi 2022 yang melibatkan peruntukan 
RM2.295 juta. 
 
Sebagai makluman tambahan, negeri Johor adalah satu-satunya negeri di Malaysia yang 
memberikan elaun bulanan kepada imam dan bilal surau (Dewan bertepuk,) yang mana di 
negeri-negeri lain hanya memberikan elaun kepada pegawai masjid sahaja.  Walau 
bagaimanapun, elaun pegawai surau tidak terlalu tinggi tetapi sekurang-kurangnya mereka 
tidak ditinggalkan dari sudut kebajikan.  Terima kasih Datuk Speaker. 
 
YB Speaker : Sila Kukup. 

YB Dato’ Haji Jefridin bin Atan (Kukup) :  Terima kasih Yang Berhormat Datuk Speaker.  
Kita berterima kasih kepada kerajaan negeri yang telah memberi elaun kepada imam dan 
juga noja surau ataupun bilal.  Namun yang demikian, kita tidak boleh menyatakan elaun itu 
sudah memadai dan mencukupi kerana mereka masih lagi berada dalam taraf kemiskinan, 
kalau nak diikutkan pendapatan.  Hasrat kita di kawasan-kawasan di kampung, kita 
memerlukan surau dan masjid ini diimarahkan dengan pelbagai aktiviti dan juga menarik 
lebih ramai masyarakat untuk berada di kawasan masjid dan surau. 
 
Persoalannya di sini ialah mengapa tidak kerajaan negeri menstrukturkan semula 
kedudukan imam dan surau ini setidak-tidaknya menubuhkan sebuah akademik untuk 
memastikan imam dan surau ini benar-benar dilatih dengan mengambil graduan-graduan 
daripada MAAHAD dan juga sekolah-sekolah tahfiz bagi memastikan imam surau di negeri 
Johor ini lebih terjurus kepada pembangunan ummah. Terima kasih. 
 
YB Pengerusi Jawatankuasa Hal Ehwal Agama Islam : Terima kasih Yang Berhormat 
atas soalan tambahan.  Suka dinyatakan bahawa sememangnya semua imam dan pegawai 
masjid/surau di negeri Johor mendapat tauliah daripada kerajaan negeri.  Kita amat prihatin 
atas keadaan kewangan ketika ini.  Dan saya percaya kerajaan negeri akan sentiasa akan 
membuat penambahbaikan dari segi elaun pada masa yang akan datang.  Bahkan di bawah 
portfolio saya, ianya sedang pun dalam kertas cadangan untuk dimajukan kepada pihak 
kerajaan. 
 
Di samping elaun tersebut, kerajaan negeri juga melalui Majlis Agama Islam Negeri Johor 
dan Jabatan Agama Islam Negeri Johor sentiasa memberikan bantuan-bantuan mengikut 
keperluan masjid terutama bagi maksud pembaikpulihan dan juga keperluan kemudahan 
asas secara berkala.  Kita percaya kemudahan yang baik dan kebajikan yang terjaga di 
kalangan pegawai masjid akan memastikan tugasan mereka lebih baik bagi maksud 
pengimarahan surau dan juga masjid.   
 
Bagi tujuan melatih golongan mahasiswa para pelajar menjadi imam ataupun pegawai 
masjid yang terlatih di masjid dan surau dalam negeri Johor.  Suka saya memaklumkan 
kepada Dewan yang mulia, bahawa di dalam kendalian MARSAH yang telah pun dinaik taraf 
sebagai Kolej Universiti telah pun wujud beberapa kursus-kursus yang akan membuka 
peluang kepada pelajar MARSAH itu sendiri pada ketika ini untuk mereka sebaik sahaja 
bergelar graduan, mereka juga layak untuk mendapat pensijilan yang akan ditauliahkan 
sebagai imam juga pegawai masjid yang bertauliah bagi negeri Johor.  Ini antara usaha 
kerajaan untuk memastikan imam bagi masjid dan surau bagi negeri Johor merupakan 
mereka yang bukan sahaja mahir dalam bidang agamanya tetapi juga terlatih dari segi 
pentadbirannya.  Terima kasih Yang Berhormat Speaker. 
 
YB Speaker : Saya jemput Maharani, sila. 
 
YB Tuan Haji Abdul Aziz bin Talib (Maharani) : Terima kasih pada YB EXCO Agama dan 
juga kepada YB Kukup yang telah pun bersetuju dengan beberapa perkara.  Jadi, di sini 
ingin saya menyentuh mengenai bagaimanakah untuk memartabatkan kedudukan imam, 
bilal dan noja dan dicadangkan supaya dikaji semula dan digantikan dengan gaji asas, 
ditukarkan daripada elaun kepada gaji asas berdasarkan kepada pengalaman dan juga 
kepada kelulusan masing-masing?  Dan yang keduanya, berkaitan dengan kedudukan 
kedai-kedai di kawasan masjid dan juga mungkin ada di setengah-setengah surau yang 
mempunyai pendapatan bagi menyediakan elaun pada bilal, imam dan juga noja.  
Sedangkan kedai-kedai tersebut sekarang ini sudah ditutup dan tidak boleh digunakan.  Dan 
adakah pihak negeri boleh menyediakan cadangkan bagaimanakah cara untuk membuka 
ataupun menambahbaikkan kedai-kedai tersebut supaya dapat memberikan pendapatan 
kepada pihak masjid?  Sekian, terima kasih. 

YB Pengerusi Jawatankuasa Hal Ehwal Agama Islam : Terima kasih Yang Berhormat 
atas soalan yang diberikan.  Sepertimana yang telah saya nyatakan tadi, kerajaan negeri 
amat prihatin atas tingkat elaun yang ketika ini diberikan yang bagi maksud tersebut ketika 
kewangan negeri masih belum stabil sepenuhnya, kita tetap memikirkan kadar kenaikan 
yang sesuai pada masa kini.  Dan pastilah kebajikan pegawai masjid menjadi keutamaan, itu 
yang pertama. 
 
Bagi maksud berniaga dalam kawasan masjid.  Sepertimana yang kita maklum, telah ada 
ketetapan untuk tidak membenarkan perniagaan dibuka dalam kawasan masjid.  Kena 
bezakan dalam kawasan masjid kita khususkan bagi maksud kawasan parking dan kawasan 
keselesaan penggunaan masjid.  Walau bagaimanapun, qariah masjid boleh membuka 
perniagaan mereka di luar kawasan masjid iaitu berhampiran dengan kawasan masjid.  
Bahkan telah ada pun sebahagian masjid yang mematuhi ketetapan ini.  Mereka 
mengecilkan sedikit ruang parkirnya bagi maksud membuatkan satu boarder ataupun barrier 
di antara kawasan masjid utama dan kawasan luar masjid di sebelah masjid yang kini telah 
dibuat beberapa pembinaan kedai-kedai.  Ini adalah bagi maksud menjaga kebersihan 
masjid.  Bagi maksud menjaga suasana masjid yang lebih selesa tetapi dalam masa yang 
sama kita tidak langsung menghalang perniagaan dengan syarat ianya berlaku di luar 
kawasan masjid tapi boleh berhampiran dan dekat dengan masjid.  Saya kira pendekatan 
perniagaan ini baik untuk dibuat bagi maksud menambahkan pendapatan dan ada juga 
sebahagian masjid yang mempunyai tabungan yang baik, mereka membuat penambahan 
kepada elaun-elaun yang diterima oleh pegawai-pegawai masjid.  Terima kasih atas soalan 
yang diberikan.  Datuk Speaker, saya mohon menjawab. 
 
YB Speaker : Terima kasih Yang Berhormat.  Saya persilakan Yang Berhormat Semarang. 
 
YB Datuk Haji Samsolbari bin Jamali (Semarang) : Assalamualaikum warahmatullahi 
wabarakatuh.  Yang Berhormat Datuk Speaker, soalan saya no. 6. 
 
Apakah perancangan dan status penambahbaikan Jalan Persekutuan Laluan FT01 Ayer 
Hitam ke Chaah? 
 
YB Speaker : Yang Berhormat, sebelum Yang Berhormat jawab saya nak tanyalah apa 
maksud TS di depan nama Yang Berhormat tu? 
 
YB Pengerusi Jawatankuasa Kerja Raya, Pengangkutan dan Infrastuktur : 
Technologist. 
 
YB Speaker : Ya? 
 
YB Pengerusi Jawatankuasa Kerja Raya, Pengangkutan dan Infrastuktur : 
Technologist. 
 
YB Speaker : Ok.  Saya ingatkan maksudnya tetap senyum ke, tu nak tanya tu. 
 
YB Pengerusi Jawatankuasa Kerja Raya, Pengangkutan dan Infrastuktur : 
Bismillahirrahmaanirrahim.  Assalamualaikum warahmatullahi taala wabarakatuh.  Salam 
Maju Johor.  Yang Berhormat Datuk Speaker, technologist ni dia acknowledge by AIM Board 
Malaysia Board of Technologist so saya sebagai ahli mempromosikanlah untuk Ahli-Ahli 
Dewan untuk mendaftar sebagai member of the board. 
 
Terima kasih Yang Berhormat Semarang.  Izinkan saya menjawab Tuan Speaker.  Kerajaan 
sentiasa prihatin dalam memastikan keadaan jalan raya selamat pada pengguna bagi jalan 
yang dinyatakan Yong Peng-Segamat iaitu laluan persekutuan.  Jajaran ini pernah dinaik 
taraf oleh JKR pada tahun 2002 dan siap pada 17 Ogos 2007 yang mana skop dicadangkan 

pada mulanya direka bentuk 4 lorong. Walau bagaimanapun, disebabkan kekangan 
peruntukan pada ketika itu pelaksanaan projek ini hanya dilaksanakan pada 2 lorong sahaja.  
Sehubungan itu, Jabatan Kerja Raya telah mengemukakan permohonan projek baru bagi 
Rancangan Malaysia Ke-12, RMK 12, Rolling Plan 1 dengan tajuk membina semula jalan 
dari Gemas ke Ayer Hitam fasa 3 persimpangan Ayer Hitam ke Kampung Seri Sepakat.  
Namun sehingga kita masih belum diluluskan tapi insya-Allah, Jabatan Kerja Raya akan 
sentiasa mengemukakan semula permohonan ini dalam Rolling Plan yang akan datang 
sehinggalah projek ini diluluskan oleh kerajaan persekutuan.   
 
Yang Berhormat Datuk Speaker, bagi pembaikan jalan berskala besar, seperti menurap 
semula jalan.  Skop ini telah dikeluarkan dari perjanjian kerajaan dan pihak konsesi pada 
tahun 2018 yang lalu bagi memberi ruang kepada satu kontrak baru yang dikenali sebagai 
kontrak, performance - contract (FPBC) yang telah pun ditandatangani pada 16 Jun yang 
lalu dan insya-Allah akan mula kerja di tapak pada tahun 2022 pada bulan Julai ini akan 
bermula kerja di tapak yang mana ia akan dilaksanakan ke atas jalan FT1, FT003 dan juga 
FT005.  Namun begitu, sepanjang tempoh masa 4 tahun tiada kontrak ini pihak kerajaan 
melalui Jabatan Kerja Raya telah juga melaksanakan kerja-kerja menurap semula melalui 
sebut harga di lokasi-lokasi di 4 lokasi pada tahun 2020.  Sebanyak lebih kurang peruntukan 
RM1 juta.  Dan untuk makluman Yang Berhormat Semarang, Jabatan Kerja Raya telah 
mengangkat senarai permohonan untuk tahun 2022 bagi jalan-jalan yang akan saya 
nyatakan ini. 
 
1. Taman Seri Wangi hingga Shell Yong Peng sepanjang 2 kilometer dengan anggaran 

kos RM1.5 juta.  
 

2. Shell Yong Peng hingga Jambatan Sungai Temehel sepanjang 2 kilometer dengan 
anggaran kos RM1.5 juta.  
  

3. Tol Yong Peng Selatan sehingga Taman Seri Wangi sepanjang 1 kilometer, RM1.5 
juta.  
 

4. Sekolah Kebangsaan Sri Bulan hingga Kilang BYC sepanjang 1 kilometer, RM1 juta. 
 

5. Kampung Parit Bonagong hingga Surau Batu 5, 1 kilometer, RM1 juta.  
 

6. Jambatan Sungai Temehel hingga Tol SWM sepanjang 2 kilometer, RM1.5 juta, dan 
 

7. Kampung Haji Mean hingga Tanaman Greenway sepanjang 1 kilometer berharga RM1 
juta.   

 
Di mana keseluruhannya ialah sebanyak RM9 juta dan insya-Allah Yang Berhormat Datuk 
Speaker, Yang Berhormat Semarang kerja-kerja untuk kawasan yang Berhormat akan 
dimulakan pada 15 Julai ini dan dijangka siap pada 31 Ogos tahun 2022.   
 
Bagi jajaran di bawah JKR Segamat kerja-kerja baik pulih telah pun dilaksanakan daripada 
Kampung Desa Temu Jodoh Chaah sehingga Kampung Kwong Sai sebanyak 40 kilometer 
dengan nilai RM92.5 juta yang siap pada tahun 2020 dan sekarang masih lagi dalam 
tempoh tanggungan kecacatan.  Yang Berhormat Datuk Speaker, buah durian daun selasih, 
sekian, terima kasih. 
 
YB Speaker : Semarang ada, tak ada? 
 
YB Tuan Liew Chin Tong (Perling) : Kalau Semarang tak ada sementara, boleh saya 
tanya soalan. 

YB Speaker : Tapi mesti berkaitan Ayer Hitam. 
 
YB Tuan Liew Chin Tong (Perling) : Berkaitan sikit kerana saya pernah bertanding di 
kawasan Ayer Hitam.  Soalan saya hampir dekat ialah berkenaan FT50.  FT 50 dari Batu 
Pahat ke Kluang melalui Ayer Hitam adakah apa keadaan FT itu?  Terima kasih. 
 
YB Speaker : Sila Yang Berhormat. 
 
YB Pengerusi Jawatankuasa Kerja Raya, Pengangkutan dan Infrastuktur : Yang 
Berhormat Perling.  FT50? 
 
YB Tuan Liew Chin Tong (Perling) :  FT50.  Ia berkaitan. 
 
YB Pengerusi Jawatankuasa Kerja Raya, Pengangkutan dan Infrastuktur : FT50, untuk 
makluman Yang Berhormat FT 50 masih lagi dalam kontrak biasa yang mana ia ada kontrak 
penyelenggaraan rutin, penyelenggaraan berkala dan juga penyelenggaraan kecemasan.  
Sebenarnya semua kawasan-kawasan yang kalau Yang Berhormat lihat rosak memang ada 
dalam jadual kita dan insya-Allah dalam kita punya nilah.  Dan, difahamkan kita ada 
peruntukan sebanyak RM200 juta untuk jalan itu dibaiki untuk masa akan datang.  Terima 
kasih Yang Berhormat. 
 
YB Speaker : Terima kasih.  Saya jemput Yang Berhormat Stulang. 
 
YB Tuan Chen Kah Eng (Stulang) : Yang Berhormat Datuk Speaker, soalan saya no. 7. 
 
Banyak kemudahan tandas awam di pasar dan taman-taman rekreasi didapati tidak 
diselenggara dengan baik dan kotor.  Adakah kerajaan Johor akan memantau dan 
mengenal pasti kemudahan-kemudahan yang perlu dibaiki dan diselenggara untuk 
keselesaan para pengguna?  
 
YB Pengerusi Jawatankuasa Perumahan dan Kerajaan Tempatan : Assalamualaikum 
warahmatullahi taala wabarakatuh.  Salam Bangsa Johor dan salam Maju Johor. Yang 
Berhormat Datuk Speaker, sebelum saya menjawab soalan ini suka untuk saya 
memaklumkan kepada Ahli Dewan bahawa tidak semua tandas awam diselenggara oleh 
pihak kerajaan negeri.  Terdapat bangunan milik PBT yang telah disewakan dan tandas 
adalah di bawah penyelenggaraan pihak swasta. 
 
Untuk makluman, Kementerian Perumahan dan Kerajaan Tempatan, KPKT telah 
menyediakan pekeliling Ketua Setiausaha Kementerian Perumahan dan Kerajaan Tempatan 
Bilangan 3 tahun 2012 garis panduan star rating kebersihan tandas kegunaan awam di 
kawasan PBT, yang bertujuan memberi penjelasan serta panduan pada PBT mengenai 
kaedah pelaksanaan star rating kebersihan tandas kegunaan awam di kawasan PBT bagi 
menghasilkan tatacara penyelenggaran dan pengurusan tandas yang lebih berkesan. Di 
samping itu, PBT juga sentiasa melaksanakan pemeriksaan berkala ke atas semua tandas 
awam bagi mengenal pasti kerosakan tandas, kemudahan-kemudahan yang perlu dibaiki, 
kerosakan kecil yang dikenal pasti akan dibuat pembaikan serta merta. Manakala bagi 
kerosakan yang berskala besar akan dilaksanakan berdasarkan perancangan kerja-kerja 
membaik pulih dan menaik taraf kemudahan awam di lokasi yang berkaitan. 
 
Tandas awam di kawasan PBT juga sering kali menghadapi masalah vandalisme walaupun 
kerja-kerja pembersihan dan pembaikan dilaksanakan namun sikap dan kepihatinan 
pengguna masih berada di tahap yang rendah.  PBT negeri Johor akan sentiasa berusaha 
untuk memastikan tahap kebersihan dan kemudahan tandas awam berada dalam keadaan 
baik dan bersih serta mencapai penarafan bintang yang tinggi.  Selain itu, adalah turut 
menjadi harapan agar semua pihak dapat bersama-sama memupuk dan mendidik rakyat 

dan masyarakat berkenaan kepentingan menjaga kebersihan serta harta benda awam.  
Terima kasih. 
 
YB Tuan Chen Kah Eng (Stulang) : Terima kasih YB EXCO atas jawapan yang diberikan.  
Sebagaimana yang kita sedia maklum, tandas ini, tandas awam ini sama ada di pasar atau 
taman-taman rekreasi ini merupakan imej pada PBT ataupun hak milik kawasan tersebut.  
Jadi, tanggapan orang ramai kadang-kadang, tandas awam kotor, tak diselenggarakan.  
Jadi, saya rasa tandas awam ini bukan sekadar bersih atau diselenggara, saya rasa adalah 
perlu untuk dia cukup selesa dan juga cantik.  Jadi, kerana pasar dan taman rekreasi ini 
merupakan tempat di mana Ahli-Ahli boleh membawa ahli-ahli keluarga untuk beriadah dan 
bersama-sama dengan keluarga.  Jadi, adakah saya rasa, adakah kerajaan atau PBT, 
kerajaan negeri Johor boleh menetapkan satu matlamat atau hala tuju bahawa tandas Johor 
ini mesti bersih?  Bila orang luar datang, pelancong luar datang.  Dia cakap, ‘ Oh, tandas 
Johor bersih’.  Jadi, untuk mencapai matlamat tersebut adakah Jawatankuasa kerajaan, 
PBT tempatan boleh contohnya, mengadakan pertandingan tandas bersih di seluruh Johor 
sama ada milik PBT atau telah pun diswastakan untuk menjadikan tandas kita ini bersih.    
Jadi, imej orang cakap Johor tandas adalah bersih.  Kerana bila kita pergi ke luar negara, 
pergi melancong dan sebagainya kita tengok tandas dia bersih, selesa.  Jadi, saya rasa 
kalau matlamat ini boleh dipertingkatkan dan juga boleh mengadakan pertandingan dan 
apa-apa usahalah, saya rasa yang dirasakan sesuai oleh kerajaan negeri Johor dan juga 
EXCO untuk mencapai matlamat tandas awam kita bersih.  Terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih Yang 
Berhormat Stulang.  Ini tanggapan, tanggapan ya, ok.  Tanggapan awam.  Namun begitu, 
saya ingin menjawab sebenarnya diperingkat, kita patut berbangga negeri Johor ini, 
diperingkat PBT Muar, kita mendapat pengiktirafan Bandar Bersih Asian ya. (Dewan 
bertepuk.) Bandar Bersih Asian.  Yang kedua, saya ingin memaklumkan tentang diperingkat 
PBT kita ada star rating tandas awam, ok.  Untuk makluman Yang Berhormat untuk sebuah 
tandas awam ditarafkan atau ditarifkan sebagai 5 bintang antara aspek utama yang dinilai 
ialah keadaan persekitaran yang merangkumi bekalan air, rawatan kumbahan, tangki septik, 
pengudaraan, pencahayaan yang mencukupi, struktur dan penyelenggaraan kebersihan 
lantai, dinding dan mangkuk tandas, kemudahan sanitari yang lengkap dan aktiviti 
pembersihan tandas yang kerap sebanyak 3 hari sekali.  Dan selain itu, penilaian 
pengauditan yang perlu dilaksanakan setiap 3 bulan oleh PBT.   
 
Dan, untuk makluman Yang Berhormat, kita diperingkat KPKT dan di peringkat PBT juga 
kita ada julat permarkahan. Sebagai contoh, untuk mendapat 5 star perlu dikategorikan 
sebagai amat bersih di mana markah diberikan 91% - 100%.  Ada 13 kriteria kursus di 
bawah 3 tajuk. 
 
1. Keadaan Persekitaraan. 

 
2. Struktur Penyelenggaraan Kebersihan dan; 
 
3. Alat Kemudahan Sanitasi. 
 
Dan, untuk cadangan Yang Berhormat nanti kita akan pertimbangkan.  Terima kasih. 
 
YB Speaker : Ya, saya jemput Senai.  
 
YB Tuan Wong Bor Yang (Senai) : Selamat pagi, selamat pagi Yang Berhormat Datuk 
Speaker.  Soalan saya, bukan sahaja fasiliti tandas awam, tetapi juga fasiliti yang lain di 
taman rekreasi seperti alat-alat permainan yang sudah rosak dan juga tidak memuaskan 
sampai membahayakan kanak-kanak semasa main di sana.  Jadi, soalan tambahan saya 
apa status terkini di bawah Program Rakan Taman, di bawah KPKT dan juga apa peranan 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  100 
 

 

Ahli Majlis dalam memantaukan fasiliti yang dirosakkan seperti vandalisme dan sebagainya.  
Terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih kepada 
Senai.  Saya hendak betulkan sedikit tentang peranan Ahli Majlis.  Peranan Ahli Majlis 
bukan untuk menjaga fasiliti seperti taman permainan, Ahli-Ahli Majlis ini tanggungjawab dan 
fokus utama dia adalah membuat dasar-dasar di peringkat PBT.  Dasar-dasar yang 
mengutamakan di peringkat kepentingan pembayar-pembayar cukai.  Namun begitu, saya 
faham maksud Yang Berhormat bahawa terdapat juga di taman-taman yang taman 
permainannya telah rosak, tetapi daripada rekod yang kita terima ini banyak disebabkan 
oleh vandalisme namun begitu kita akan melihat perkara ini.  Terima kasih. 
 
YB Speaker : Saya jemput Yang Berhormat Tanjung Surat.  
 
YB Tuan Aznan bin Tamin (Tanjung Surat) : Assalamualaikum warahmatullahi 
wabarakatuh.  Yang Berhormat Datuk Speaker, soalan saya nombor 8. 
 
Berapakah kadar pengangguran negeri Johor bagi tempoh Januari 2021 hingga suku 
pertama 2022 serta apakah langkah-langkah untuk mewujudkan lebih banyak peluang 
pekerjaan di negeri ini bagi mengurangkan kadar pengangguran? 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Assalamualaikum warahmatullahi wabarakatuh.  Terima kasih Yang 
Berhormat Datuk Speaker, terima kasih Yang Berhormat Tanjung Surat berikan saya, 
mengemukakan pertanyaan kepada saya pada pagi ini.   
 
Yang Berhormat Tanjung Surat untuk makluman Yang Berhormat mengikut sumber 
maklumat daripada Jabatan Perangkaan Malaysia, kadar pengangguran negeri Johor bagi 
tempoh Januari 2021 sehingga suku pertama 2022 adalah sebanyak 3.2% iaitu turun 0.7% 
berbanding 3.9% yang direkodkan pada suku sama tahun 2021.  Sementara itu, bilangan 
penganggur di negeri Johor pada suku pertama tahun 2022 adalah seramai 58,600 orang.  
Berkurangan 12,200 berbanding 70,800 orang penganggur pada suku pertama tahun 2021.  
 
Yang Berhormat, justeru itu untuk makluman Yang Berhormat Tanjung Surat, Unit Strategi 
Modal Insan Johor telah dan sedang mengadakan program-program latihan kemahiran 
Johor,  Program Gerak Kerjaya Johor dan juga hebahan jawatan kosong sepanjang tahun di 
platform media sosial jabatan.  Inisiatif menghebahkan peluang bagi pekerjaan kepada 
seluruh rakyat di negeri Johor.  Berikut saya kongsikan perincian untuk setiap program yang 
saya nyatakan tadi untuk makluman Yang Berhormat. 
 
Pada tahun 2022, Unit Strategi Modal Insan atau lebih dikenali SMI menyasarkan sebanyak 
1,169 orang akan mendapat manfaat daripada penyertaan kursus kemahiran dalam 
pelbagai bidang dan peluang penempatan pekerjaan.  Menerusi program latihan kemahiran 
Johor yang merangkumi empat program utama iaitu Johor Up Skilling  dan Re-skilling.  
Johor skill oil dan gas, latihan lepasan siswazah dan pensijilan tenaga mahir.  Dan, 
menerusi program ini sebanyak 44 kursus ditawarkan kepada golongan sasar seperti 
lepasan sekolah, graduan, mereka yang diberhentikan kerja dan sedang mencari kerja.  
Objektif daripada pelaksanaan program ini ialah peserta mendapatkan mengguna sijil 
kemahiran yang diperolehi untuk meningkatkan pendapatan diri.  Terima kasih Yang 
Berhormat. 
 
YB Tuan Aznan bin Tamin (Tanjung Surat) : Yang Berhormat Datuk Speaker, terima kasih 
Yang Berhormat EXCO sedikit soalan tambahan daripada saya.  Pertubuhan Keselamatan 
Sosial atau PERKESO banyak melaksanakan inisiatif dan insentif peluang pekerjaan.  
Apakah usaha yang sedang dan akan dilakukan oleh PERKESO dan adakah Yang 

Berhormat EXCO melihat inisiatif di bawah Kementerian Sumber Manusia ini mampu 
membantu kumpulan pencari kerja dan penganggur di negeri Johor ini? 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Terima kasih Yang Berhormat Tanjung Surat.  Insya-Allah di bawah 
SMI, Strategi Modal Insan Johor, hari ini sedang giat menjalankan aktiviti-aktiviti untuk 
mengadakan tiga program untuk mencari peluang pekerjaan kepada sesiapa yang sedang 
mencari. Di zon tengah, program yang bakal diadakan di Kluang pada Julai 2022, di zon 
utara program akan diadakan di Muar pada Ogos 2022 dan di zon selatan program akan 
diadakan pada September 2022.   
 
Bagi soalan tambahan itu juga saya tambah, Yang Berhormat Tanjung Surat.  Yang 
Berhormat Datuk Speaker terima kasih soalan yang diberikan untuk makluman Yang 
Berhormat Tanjung Surat, kerajaan melalui Kementerian Sumber Manusia dan PERKESO 
sentiasa berusaha mewujudkan lebih banyak peluang pekerjaan bagi mengurangkan kadar 
pengangguran.  Antaranya dalam Belanjawan 2022, PERKESO telah diberikan peruntukan 
sebanyak RM2.0 bilion bagi melaksanakan jaminan kerja.  Insentif pengajian di bawah 
sistem insuran pekerjaan yang dijangka akan manfaatkan 300,000 pencari kerja diseluruh 
negara.  JKIP memberi tumpuan kepada usaha merangsang para majikan untuk membuat 
pengambilan pekerjaan terutama dalam kalangan individu yang tidak aktif bekerja seperti 
golongan penganggur, golongan rentan seperti OKU, bekas banduan, warga emas dan 
golongan wanita menganggur bagi tempoh berpanjangan.  Dan, untuk memastikan tiada 
golongan yang dipinggirkan, program JKIP memberi insentif kepada semua bakal-bakal 
pencari kerja.  Terima kasih Yang Berhormat. 
 
YB Speaker : Oleh kerana kita ada 1 minit lagi saya hendak benarkan Yang Berhormat 
Johor Jaya mengemukan soalan.  Silakan. 
 
YB Cik Liow Cai Tung (Johor Jaya) : Terima kasih Yang Berhormat Datuk Speaker, 
soalan saya soalan nombor 9. 
 
Nyatakan maklumat dan bilangan Bilik Mama Friendly yang sedia ada serta rancangan 
program ini bagi tahun 2022 dan 2023. 
 
YB Pengerusi Jawatankuasa Pembangunan Wanita, Keluarga dan Masyarakat : Terima 
kasih Yang Berhormat Datuk Speaker.  Assalamualaikum warahmatullahi wabarakatuh dan 
salam Maju Johor.  Terlebih dahulu Datuk Speaker, saya ingin mengucapkan penghargaan 
dan terima kasih kepada YB Johor Jaya kerana telah mencetuskan idea yang amat baik ini 
iaitu mewujudkan bilik menyusukan bayi di tempat kerja khusus kepada golongan ibu 
bekerja yang dikenali sebagai bilik Mama Friendly pada tahun 2019.  Inisiatif ini telah 
disambut baik dan telah mendapat sokongan penuh dari semua sektor kerajaan mahupun 
swasta bagi kegunaan kakitangan wanita, ibu-ibu yang masih dalam tempoh menyusukan 
bayi.   
 
Justeru, bagi menjawab soalan YB Johor Jaya, Yang Berhormat Datuk Speaker, projek 
Mama Friendly ini merupakan satu projek yang diumumkan dalam Bajet 2019 di bawah 
Bajet Pembangunan Titik Fokus 141, pelaksanaan mewujudkan bilik Mama Friendly ini telah 
mendapat sokongan yang dari pelbagai pihak.  Datuk Speaker, bilik Mama Friendly ini 
merupakan satu inisiatif kerajaan negeri Johor sebagai bilik penyusuan dan mengepam 
susu.  Bilik Mama ini diadakan untuk menyokong dasar penyusuan susu ibu dengan 
menyediakan bilik menyusu dalam usaha menggalakkan ibu bekerja agar menyusu anak 
dengan susu ibu sahaja.  Sepanjang 6 bulan pertama dan meneruskan penyusuan sehingga 
anak itu berumur 2 tahun.  Jadi, di antara objektif penubuhan bilik Mama Friendly itu 
memberi lebih motivasi dan galakkan kepada golongan ibu bekerja untuk terus bekerja dan 
pada masa yang sama dapat menguruskan urusan sebagai seorang ibu bekerja dan 

menjaga kebajikan dan memberi kemudahan kepada ibu bekerja yang masih menyusukan 
bayi mereka agar dapat mengepam susu dalam keadaan yang selesa dan pada masa yang 
sama produktiviti dalam pekerjaan dapat dilaksanakan dengan baik.   
 
Yang Berhormat Datuk Speaker, terdapat 62 bilik Mama Friendly telah dilaksanakan 
diseluruh daerah di negeri Johor.  Sebanyak 52 bilik bagi tahun 2020 dan ditambah lagi 
pada tahun 2021 sebanyak 21 bilik.   
 
Yang Berhormat Datuk Speaker, menjawab perancangan bilik Mama Friendly pada tahun 
2023 iaitu membuat promosi dan pengiklanan mengenai kebaikan menyusu ibu kepada 
wanita pelbagai kaum dalam media sosial, laman sesawang dan lain-lain platform.  Kedua, 
mengadakan kempen kesedaran mengenai penyusuan ibu dan membantu ibu-ibu 
memahami kepentingan dan menggalakkan susu ibu kepada bayi sekurang-kurangnya 6 
bulan tempoh kelahiran.  Seterusnya, sentiasa membuat pemantauan dan analisa 
kekerapan penggunaan bilik Mama Friendly selepas pandekmik COVID-19 dan sentiasa 
menambahbaik fasiliti bilik yang sedia ada agar lebih kondusif dan selesa.  Terima kasih 
Datuk Speaker. 
 
YB Speaker : Saya benarkan satu lagi soalan tambahan sahaja. 
 
YB Cik Liow Cai Tung (Johor Jaya) : Terima kasih Yang Berhormat Datuk Speaker, terima 
kasih Yang Berhormat EXCO.  Terima kasih atas jawapan ini. Program ini memanglah satu 
program serupa baby saya semasa dalam kerajaan Pakatan Harapan.  Soalan tambahan 
saya sebenarnya oleh sebab kesuntukan masa saya cuma ada satu mungkin 
permintaanlah, so, saya dengan di sini bilik Mama Friendly ini memang dapat sambutan 
yang baik terutamanya di pihak sekolah.  So, dengan ini saya minta penubuhan bilik Mama 
Friendly dalam kawasan Johor Jaya.  Sekian, terima kasih. 
 
YB Pengerusi Jawatankuasa Pembangunan Wanita, Keluarga dan Masyarakat : Yang 
Berhormat Johor Jaya, YPKDT sentiasa membuat kajian dan pemantauan dan 
menambahbaik analisa dan meneruskan tambahan demi kebaikan wanita, ibu dan anak-
anak kita, YPKDT terus utamakan. Terima kasih. 
 
YB Speaker : Ahli-Ahli Yang Berhormat, Persidangan ini saya tangguhkan sehingga jam 
11.25 pagi. 
 
Persidangan ditangguhkan pada jam 11.00 pagi. 

Persidangan disambung semula pada jam 11.30 pagi. 

Jurutulis : SAMBUNGAN PERBAHASAN ATAS RUNDINGAN MENJUNJUNG KASIH 
TITAH DULI YANG MAHA MULIA SULTAN JOHOR 

YB Speaker : Ahli-Ahli Yang Berhormat  Perbahasan disambung semula. Sebelum ini ingin 
saya membuat sedikit ingatan. Ahli-Ahli Yang Berhormat perlu lebih berhati-hati apabila 
menyebut gelaran rasmi Duli Yang Maha Mulia Sultan Johor dan Duli Yang Amat Mulia 
Pemangku Raja. Saya berharap Ahli-Ahli Yang Berhormat merujuk kepada pihak yang 
tertentu sebelum berucap, kerana Ahli-Ahli Yang Berhormat adalah contoh kepada yang 
lain. Ahli-Ahli Yang Berhormat saya jemput Yang Berhormat Sedili, silakan. 

YB Tuan Muszaide bin Makmor (Sedili) : Bismillahirahmanirahim. 

YB Speaker : 20 minit. 

YB Tuan Muszaide bin Makmor (Sedili) : (Doa) Assalamualaikum warahmatullahi 
wabarakatuh Salam sejahtera, Salam Maju Johor. Yang Berhormat  Datuk Speaker dan 

Ahli-Ahli Dewan yang mulia ini. Saya mulakan dengan serangkap pantun, Sedili Besar ke 
Belukar Durian, Gugusan Waha ke Tenggaroh Selatan, Sedili bangun mengambil giliran, 
Titah Tuanku Pembukaan Dewan. Terima kasih Yang Berhormat Datuk Speaker memberi 
giliran kepada saya mengambil bahagian dalam bahas Titah Duli Yang Maha Mulia Sultan 
Ibrahim Ibni Almarhum Sultan Iskandar, Sultan Yang DiPertuan Negeri Dan Jajahan Takluk 
Johor Darul Ta’zim pada Mesyuarat Kedua Bagi Penggal Persidangan Pertama Dewan 
Negeri Johor Kali Yang Ke-15. Saya juga mengambil kesempatan ini merakamkan jutaan 
tahniah atas perlantikan Yang Berhormat Datuk Dr. Haji Puad Zarkashi selaku Speaker  
Dewan Negeri yang baru dan juga Yang Berhormat Datuk Samsolbari bin Jamali selaku 
Timbalan Yang Dipertua Dewan Negeri yang baru. 

Saya juga mengambil kesempatan ini merakamkan ucapan tahniah atas penganugerahan 
darjah kebesaran sempena hari keputeraan Duli Yang Maha Mulia Tuanku Agong kepada 
Setiausaha Kerajaan Negeri Johor yang membawa gelaran kepada Yang Berhormat Tan Sri 
Dato’ Dr. Haji Azmi bin Rohani, tahniah sekali lagi.  
 
Yang Berhormat Datuk Speaker, ketidaktentuan kerajaan di peringkat negeri dan 
persekutuan selepas PRU yang ke-14 memberi impak besar kepada Sedili. Bukan sekadar 
episod lompat melompat, yang lebih penting adalah kelangsungan kehidupan rakyat di 
kawasan saya. Kegiatan ekonomi utama penduduk dalam DUN Sedili adalah mereka yang 
mengusahakan kebun-kebun sawit dan di Sedili terdapat 6 buah tanah rancangan FELDA, 1 
rancangan FELCRA, 12 kampung tradisi yang telah amat terkesan dengan kejatuhan harga 
buah tandan segar kepada RM250.00 setiap tan pada ketika itu. Belum sempat kami 
mengatur pendapatan tambahan dan kerja alternatif bagi kelangsungan kehidupan, satu 
negara pula dilarang bekerja. Kita pasti masih ingat pelaksanaan PKP, PKPB, PKPD dan 
PKPP.  
 
Alhamdulillah dengan berkat kesabaran selepas mengharungi waktu-waktu sukar kami 
merasa nikmatnya sekarang dengan harga buah tandan segar mencecah RM1,500.00 
setiap tan. Alhamdulilah nasib baik cepat tukar kerajaan. (Dewan bertepuk.) Walau 
bagaimanapun Yang Berhormat Datuk Speaker, cabaran terkini adalah kekurangan tenaga 
buruh di sektor perladangan terutama di kawasan ladang sawit, kelapa sawit ini. Perkara ini 
dilihat sangat membimbangkan kerana ia sangat berkait rapat dengan poket rakyat, bila 
hasil tidak dapat dijual sudah tentu pendapatan pun berkurangan. Bila hasil kita tak dapat 
apakah mungkin ada inisiatif baru dari pihak berwajib bagi menggalakkan penyertaan  dan 
menambah minat terhadap industri ini.  
 
Yang Berhormat Datuk Speaker, Sedili sentiasa diuji dengan terputusnya bekalan air bersih. 
Penduduk mengambil inisiatif mengurus penggunaan air waktu puncak terutamanya semasa  
perayaan baru-baru ini. Semua ketua-ketua keluarga diberi ingatan agar membuat simpanan 
air bersih bila menghadapi penggunaan waktu puncak, kami faham dan kami uruskan 
keperluan air di waktu puncak ini,  contohnya di musim perayaan. Kami sedar dulu satu 
rumah ada 6 orang, sekarang satu rumah dah ada 18 orang, agaknya, itu kami urus. Tidak 
kiralah tadah pakai kolah, pakai tadah menggunakan tangki, bahkan tadah pakai baldi pun 
kami adakan. 
 
Tetapi yang kami sangat perlukan perhatian adalah  bekalan air bersih sering terganggu 
selain waktu puncak. Bila disiasat loji air kering. Ini kita belum kira penambahan rumah-
rumah generasi baharu FELDA yang baru-baru ini diberikan lot-lot FELDA yang akan 
membina rumah satu hari nanti. Oleh yang demikian saya selaku Wakil Rakyat N36 Sedili 
perlukan penelitian pihak berwajib agar dapat dengan penuh rasa nikmat memberi sepenuh 
perhatian dan dalam perkara ini bagi mempastikan keselesaan rakyat terjamin sesuai 
dengan kutipan cukai yang telah dikutip oleh kerajaan negeri Johor. 

Yang Berhormat Datuk Speaker, seterusnya permasalahan rumah generasi baru FELDA 
PGBF  di FELDA Aping Timur iaitu di kawasan saya. Terdapat satu projek oleh agensi 
persekutuan yakni FELDA yang masih terbengkalai. Sesuai dengan ikhtiar Johor yang akan 
menubuhkan  Perbadanan Kemajuan Perumahan Negeri Johor, saya berharap perkara ini 
dapat dikoordinasikan dan diselesaikan dengan secepat yang mungkin. Perkara ini amat 
penting kerana ianya akan mengundang masalah lain sekiranya binaan ini terbengkalai dan 
tidak diurus segera. Daripada mampu menjadi kawasan komuniti baru, ianya akan bertukar 
menjadi isu keselamatan dan pencemaran, sebab lokasi perumahan ini terbengkalai ini 
berada di dalam kawasan kampung FELDA Bukit Aping Timur. Contohnya berlaku hakisan 
tanah, pengaliran air tidak teratur sewaktu hujan, menjadi tempat pembiakan perkara tidak 
diundang. Kami perlukan keputusan sama ada jika boleh diteruskan amatlah kami harapkan. 
Ataupun jika tidak boleh bersihkanlah kembalii tapak tersebut.  
 
Yang Berhormat Datuk Speaker, saya tertarik dengan titah Tuanku Sultan Johor tempoh hari 
berkaitan jalan-jalan raya di negeri Johor. Salah satu jalan yang disebutkan itu 
menghubungkan kawasan saya daripada Johor Bahru melalui Kota Tinggi dan ke daerah 
Mersing. Ada beberapa jalan yang perlu diberikan perhatian, contohnya laluan FT03 
Seksyen 48 hingga 49 yang sentiasa berlaku kemalangan dan juga kemalangan maut. Saya 
berharap jalan ini perlu diluruskan dengan menambahbaik kedudukan jalan tersebut. Kedua, 
di kawasan Sungai Semalok – Jalan Mawai FT009 Seksyen 4.33 dan Jalan Perani J179 
Seksyen 7.0 mengalami masalah yang perlu ditambah baik. Saya cadangkan agar jambatan 
yang sedia ada dan sistem perparitannya perlu dinaik taraf kerana tidak dapat menampung 
kapasiti air sewaktu hujan  lebat dan air pasang besar. 
 
Bagi menyokong hala tuju ke arah Johor Maju 2030, kegiatan ekonomi juga harus menjadi 
agenda utama. Hari ini para nelayan di kawasan Kuala Sedili mengalami masalah muara 
sungai yang semakin tohor. Oleh yang demikian muara Sungai Sedili, Kuala Sedili ini perlu 
diperdalamkan bagi memudahkan pergerakan bot-bot besar setiap hari untuk keluar masuk 
membawa hasil penangkapan mereka. Jeti Lembaga Kemajuan Ikan Malaysia terletak di 
situ dan pada tahun 1990 jeti ini mendapat sambutan yang baik kerana mendapatkan hasil 
yang baik bagi nelayan-nelayan bot besar. 
 
Tapi disebabkan keadaan muara yang semakin tohor, bot-bot besar tidak boleh ke situ dan 
akhirnya pergi keluar daripada jeti LKIM yang jauh daripada Kuala Sedili ini. Di situ juga 
ditempatkan satu agensi kerajaan pusat iaitu Maritim dan mereka ini memerlukan 
kedudukan untuk meletakkan  bot-bot mereka yang besar dan  juga hasil pemantauan 
mereka apabila bot yang dapat ditangkap, umpamanya mereka yang menceroboh perairan 
kita diletakkan di situ untuk seterusnya mengemukakan kepada Mahkamah untuk tindakan. 
Jadi mereka terpaksa letakkan bot tersebut dahulu, sebab itu adalah barang kes.Saya 
berharap perkara ini perlu juga perhatian daripada pihak yang berwajib.  
 
Berkaitan dengan perkhidmatan bas awam, sebelum ini terdapat perkhidmatan Bas 
Muafakat tetapi sejak pertukaran kerajaan pada tahun 2018 perkhidmatan ini lenyap begitu 
sahaja. Kita pun tidak pasti ke mana perginya bas-bas ini. Saya mencadangkan agar 
perkhidmatan bas awam ini dapat diteruskan bagi memastikan agenda Johor Maju 2030 
dapat diterjemahkan di segenap pelosok tanah negeri Johor. 
 
Yang Berhormat Datuk Speaker, sejajar dengan penubuhan Perbadanan Kemajuan 
Perumahan Negeri Johor ini, generasi kedua anak kampung tradisi dalam kawasan Sedili 
juga tidak boleh tertinggal bagi memiliki rumah. Dengan semangat itu langkah pertama 
urusan pemilikan tanah kepada mereka haruslah dipercepatkan dan dipermudahkan. Tidak 
kira anak FELDA atau anak kampung tradisi di bandar atau luar bandar cabaran generasi 
baru kita adalah tinggi. Kalau kita tidak bantu, siapa lagi. Dan apabila kita sentuh pasal 
perumahan sudah pasti wujud komuniti baru. Oleh yang demikian bagi melengkapkan 
ekosistem itu amatlah sesuai jika penubuhan institut pengajian tinggi dalam kawasan Sedili, 

hal ini juga boleh direalisasikan dengan mudah kerana kawasan tanah  kerajaan masih ada 
di Sedili untuk tujuan ini. 
 
Terlanjur saya sentuh isu pendidikan ini Yang Berhormat Datuk Speaker, suka saya 
menyarankan agar kemudahan pembelajaran seperti kerusi dan meja di semua sekolah 
agama juga diambil perhatian. Sekolah agama ini antaranya antara lain adalah identiti 
negeri Johor. Keselesaan murid-murid juga memberi faktor minat mereka untuk hadir ke 
sekolah. Tidak lupa juga perhatian kepada TABIKA KEMAS. Contohnya, saya pernah 
melihat, pernah datang sendiri ke TABIKA KEMAS di Kampung Sayang, atapnya pun bocor, 
kemudahan yang daif, bangunan pun menumpang. Dalam kawasan DUN Sedili kita ada 15 
buah TABIKA KEMAS, ada 27 kelas dan 20 orang pendidik masyarakat. Saya berharap 
perhatian yang serius diberikan pihak berwajib bagi menyokong pendidikan awal anak-anak 
kita.  KEMAS ini bukan baru sudah banyak berjasa, jika perlu penjenamaan semula, saya 
berharap ianya dimulakan di dalam kawasan Sedili. 
 
Yang Berhormat Datuk Speaker, mengambil semangat dan seruan perubahan yang berani, 
saya ingin mengambil contoh betapa peraturan dan cara kerja yang lapuk harus 
ditambahbaik.  Pada tanggal 23.7.2021, sebanyak hampir 300 buah rumah telah terkesan 
dilanda ribut dalam kawasan N.36 Sedili. Malangnya, selepas peruntukan diluluskan selepas 
kehadiran Yang Amat Berhormat Menteri Besar ketika itu, penduduk terpaksa menunggu 
lebih dari sebulan bagi kerja-kerja pembaikan rumah mereka dilakukan. Kalau dah atap 
rumah terbang, dinding tumbang, apalagi yang kita harapkan untuk menunggu lebih 
sebulan. Oleh yang demikian, saya mencadangkan ianya dapat ditambah baik pada masa 
yang akan datang.  Dalam hal ini juga, saya ingin merakamkan  jutaan terima kasih kepada 
semua pihak yang hadir memberi bantuan yang telah diselaraskan oleh Pejabat Daerah 
Kota Tinggi dan setinggi-tinggi penghargaan atas kurniaan daripada Yayasan Sultan Ibrahim 
Johor.  
 
Yang Berhormat Datuk Speaker, menyedari Sedili merupakan tumpuan pelancongan dalam 
dan luar negara, saya menjemput YB EXCO Pelancongan dan semua agensi yang terlibat 
untuk hadir ke Sedili bagi melihat sendiri potensi menjadikan Sedili pusat pelancongan yang 
berdaya saing di antara pusat-pusat pelancongan yang lain.  Di Sedili ini Datuk Speaker, 
pantainya agak panjang, terlalu panjang. Pusat penternakan belangkas terbesar pun ada di 
sini, nak makan kat situ pun boleh, insya-Allah, saya belanja.   
 
Berkaitan dengan, walau bagaimanapun, isu keselamatan harus dititikberatkan.  Dalam hal 
ini isu gajah liar yang berkeliaran menjadi ancaman kepada penduduk setempat dan kepada 
pengunjung-pengunjung daripada masalah berkeliaran di dalam ladang, sekarang gajah 
sudah pun berkeliaran di kawasan perumahan dan jalan-jalan utama.  Tidak, saya 
mengambil berat di tempat saya kerana ada beberapa orang peneroka yang kebunnya 
habis, tidak ada pokok lagi. Sedangkan ketika ini peneroka mempunyai pendapatan hampir 
7 hingga RM10,000.00 seorang tetapi mereka ini tidak ada pendapatan kerana kebun 
mereka habis disebabkan gajah yang tumbangkan pokok yang dalam 7 hingga 9 tahun 
umurnya.  Jadi, perkara ini perlu juga perlu juga diberikan perhatian kerana mengganggu 
emosi kepada mereka-mereka yang terlibat kerana mereka tidak ada pendapatan.  Saya 
menegur agar perkara ini dapat dibendung secepat yang mungkin oleh pihak berwajib.   
 
Akhir kalam, saya menjemput semua ke Sedili bagi menyokong dan menambah baik sektor 
pelancongan di Sedili.  Sekian, terima kasih Yang Berhormat Datuk Speaker, saya mohon 
mencadang. (Dewan bertepuk.) 
 

YB Speaker : Terima kasih Yang Berhormat Sedili.  Saya jemput Yang Berhormat Johor 
Jaya. 

YB Cik Liow Cai Tung (Johor Jaya) :  Terima kasih Yang Berhormat Datuk Speaker, 
terima kasih atas peluang yang diberi untuk bahas dalam Dewan yang mulia ini.  Patik 
merafak sembah, menjunjung kasih atas keberangkatan dan Titah Duli Yang Maha Mulia 
Sultan Ibrahim Ibni Almarhum Sultan Iskandar, Sultan Yang DiPertuan Bagi Negeri Dan 
Jajahan Takluk Johor Darul Ta’zim sempena  Pembukaan Rasmi Penggal Persidangan 
Pertama bagi Dewan Negeri Johor Yang Ke-15. Johor Jaya juga ingin mengambil 
kesempatan ini untuk mengucapkan setinggi-tinggi tahniah kepada Setiausaha Negeri Johor 
atas penganugerahan Darjah Yang Mulia Setia Mahkota Malaysia Panglima Setia Mahkota 
sempena sambutan Ulangtahun Hari  Keputeraan Rasmi Kebawah Duli Yang Maha Mulia 
Seri Paduka Baginda Yang DiPertuan Agong pada 6 Jun yang lalu. Penganugerahan ini 
diberikan kepada Tan Sri merupakan satu sejarah dan kebanggaan kepada perkhidmatan 
awam Johor.  Semoga penganugerahan ini dapat menjadi sebagai satu contoh kepada 
anggota kakitangan kerajaan yang lain supaya terus komited, semangat dan berkhidmat 
demi Bangsa Johor.  
 
Yang Berhormat Datuk Speaker, sejak tahun 2014, hari hujung minggu di negeri Johor telah 
ditukar ke hari Jumaat dan Sabtu. Dengan ini, agensi kerajaan dan sekolah telah bekerja 
atau sekolah, telah bersekolah pada hari Ahad.  Namun pihak swasta tetap kekalkan hari 
rehat pada hari Sabtu dan Ahad. Jadi, bukan sahaja ramai ibu bapa dan anak-anak tidak 
dapat meluangkan masa yang cukup bersama anak mereka terutamanya apabila mereka 
nak merancang cuti minggu. Tetapi juga banyak keluhan syarikat-syarikat asing dan swasta 
bahawa cuti hujung minggu yang berbeza antara kerajaan dan swasta telah mewujudkan 
pelbagai kesulitan bagi mereka.  Mereka turut menyuarakan harapan supaya hari hujung 
minggu dapat ditukar semula kepada Sabtu dan Ahad.  Johor antara penyumbang utama 
ekonomi negara. Penetapan cuti hujung minggu sektor kerajaan yang selaras dengan sektor 
swasta akan dapat meningkatkan lagi produktiviti, kecekapan negeri Johor dan juga sektor 
pelancongan negeri. Menteri Besar telah berkata bahawa kerajaan negeri akan mengkaji 
semula pelaksanaan cuti hujung minggu. Oleh itu, Johor Jaya menyeru agar pihak kerajaan 
negeri segerakan kajian pertukaran hari cuti minggu supaya dapat dipersembahkan kepada 
Duli Yang Maha Mulia Tuanku untuk mendapat perkenan Tuanku. 
 
Yang Berhormat Datuk Speaker, negeri Johor merupakan negeri yang indah dan kaya 
dengan khazanah serta produk pelancongan, sama ada kepulauan yang cantik dan indah, 
taman negara yang penuh dengan khazanah, padang golf, taman tema dan tempat membeli 
belah yang bertaraf international, budaya dan makanan yang enak mahupun bandar yang 
dipenuhi dengan sejarah. Tambahan pula lokasi negeri Johor yang cukup strategik iaitu 
terletak di sebelah Singapore, negeri Johor patutlah menjadi tumpuan pelancongan dalam 
negara.  Namun, sedih katanya Johor katanya masih diberikan imej sebagai tempat laluan 
sahaja. 
 
Sektor pelancongan merupakan sektor penting dalam memainkan ekonomi tempatan dan 
dia menghadapi cabaran semasa pandemik. Inilah masa bagi pihak kerajaan negeri 
merancakkan semula sektor pelancongan. Apabila semua negeri masing-masing sibuk 
membuat promosi bagi produk pelancongan untuk menarik pelancong ke negeri masing-
masing, timbulnya beberapa persoalan di kalangan rakyat. Pertama, Zoo Johor. Zoo Johor 
merupakan satu tempat pelancongan yang digemari oleh ramai terutamanya ibu bapa yang 
suka membawa anak ke Zoo Johor dan tiket Zoo Johor merupakan tiket yang paling murah 
mungkin di seluruh dunia iaitu RM2.00 sahaja. Selepas PKP semua negeri sibuk membuat 
promosi menarik pelancong ke negeri masing-masing, tetapi Zoo Johor tutup bagi naik taraf 
sejak Oktober tahun 2020. Sehingga kini tidak tahu lagi bila nak buka lagi. Soalan saya 
bilakah Zoo Johor akan dibuka semula untuk pelancong? 
 

Kedua, Kepulauan Mersing dipromosikan sebagai Maldives Malaysia, keindahan pulau 
menarik pelancong untuk island hoping dengan izinnya, memancing dan juga menyelam, 
diving di sana. Tindakan penguatkuasa yang ketat dan menghadkan bilangan pelancong 

adalah penting supaya dapat memelihara keindahan marin, menjamin sustainability marine 
dan pada masa yang sama dapat menarik pelancong dan menjana ekonomi tempatan. 
Namun, insiden penyelam yang berlaku baru-baru ini amat menyedihkan pelancong di mana 
tempat selam iaitu diving yang terkenal dalam negara ditutup selepas insiden. Apabila kita 
mengkaji balik, insiden tersebut berlaku atas kesalahan pemandu bot. Siapakah yang harus 
bertanggungjawab atas penguatkuasaan pemandu bot dan ini serupanya kalau ada 
kemalangan berlaku, sepanjang jalan tu ditutup.  Inilah berlaku di sana apabila insiden itu 
tersebut berlaku, aktiviti selam ditutup, dihentikan.  Bilakah pulau akan buka balik untuk 
diver menyelam di sana?   
 
Dan kemudian ketiga, bagi merangsang sektor pelancongan, kerajaan negeri telah 
memperuntukkan RM1.5 juta sebagai baucer pelancongan Johor dalam Bajet 2022. Dan 
baucer tersebut dilancar dan ditebus sehingga 30 November tahun lepas. Bagaimanakah 
prestasi penebusan baucer tersebut dan adakah baucer tersebut akan diteruskan pada 
tahun ini? Johor Jaya menjunjung Titah Duli Yang Maha Mulia Tuanku, sistem penswastaan 
mesti dikaji semula dan jabatan yang bertanggungjawab atas produk pelancongan mesti 
memandang serius apakah rancangan pihak kerajaan bagi mewujudkan produk baru dan 
atau mengambil balik produk yang telah diswastakan yang tidak diurus dengan sempurna. 
 
Yang Berhormat Datuk Speaker, 2 hari yang lepas masalah trafik di CIQ, KSAB sekali lagi 
timbul dan ini tetap merosakkan imej pelancongan di negeri Johor. Menurut berita, 
pelancong mengadu bahawa bas pelancongan menunggu selama 4 jam untuk mendapatkan 
dengan izinnya clearance di CIQ dan laluan diberi dulu kepada bas kilang dan industri. Ini 
memang menyedihkan pelancong. Semasa kerajaan Pakatan Harapan kami telah 
mewujudkan Task Force untuk memantau dan merancang penaiktarafan bangunan, 
penambahan laluan supaya mempercepatkan proses laluan bagi pelancong. Johor Jaya 
ingin tanya apakah status bagi penaiktarafan bangunan CIQ, KSAB ini, untuk 
menyelesaikan masalah yang timbul? Lagi ni, sempadan pun sudah dibuka semula, Johor 
memang menerima ramai pelancong Singapura yang datang tetapi mereka hanya datang 
untuk menjalankan aktiviti pelancongan harian iaitu day trip sahaja dengan saya ambil 
contoh, dengan membeli grocery, mengisi minyak kereta, menjamu selera dan semua 
dijalankan di Johor Bahru sahaja. Pelancong yang sedia ada ni patutlah kita target dan 
memanjangkan lawatan mereka dan melawat ke daerah yang lain. Itulah saya memupuk 
pelancongan daerah iaitu pelancongan tempatan dan Wakil Rakyat tempatan merupakan 
Spoke Person dengan izinnya atau Duta Pelancongan yang paling baik bagi kawasan 
masing-masing.   
 
Dengan ini Johor Jaya mencadangkan peruntukan khas atau program promosi yang 
melibatkan Wakil Rakyat masing-masing dapat dijalankan untuk mempromosikan kawasan 
masing-masing sebab Wakil Rakyat paling memahami kawasan masing-masing.  Dan 
pelancongan tempatan tetap akan membantu dalam membangunkan ekonomi tempatan. 
Pihak Tourism Johor perlu meningkatkan lagi promosi dan usaha yang lebih agresif dalam 
promosi.  Promosi perlulah dibuat dengan berbaloi di platform yang mendapat pulangan, 
promosi di tempat yang sesuai, buatlah kajian supaya promosi bukan syok sendiri sahaja, 
promosi dan informasi yang betul-betul boleh sampai ke pelancong domestik atau luar 
negara, dengan ini barulah pelancongan negeri Johor dapat bersaing dengan pelancongan 
negeri lain. 
 
Yang Berhormat Datuk Speaker, sejak kebelakangan ini kita sering baca berita dan dapat 
aduan berkenaan dengan scam atas talian. Contohnya, saya terima kes di mana senario 1, 
mangsa menerima panggilan katanya sama ada mereka disyaki terlibat dalam money 
laundering dan mangsa diminta untuk membuat transaksi wang ke satu akaun yang diberi. 
Atau senario 2, mangsa menerima panggilan katanya terdapat parcel di pos ofis atau 
Imigresen dan sama juga mangsa perlulah buat bayaran supaya dapat balik parcel tersebut.  
Senario ketiga, mangsa menerima panggilan katanya mangsa mengelak bayar cukai dan 

akaun akan dibeku. Maka mereka perlu membuat bayaran dengan serta merta.  Malangnya 
mangsa sedar ditipu selepas membuat transaksi dan terus membuat laporan polis. Kes 
seperti ini dikategorikan sebagai Macau Scam atau jenis scam atas talian dan siasatan 
pihak PDRM, bahawa akaun tersebut merupakan akaun orang tengah.  Ini bermaksud orang 
tengah ini meminjamkan akaun mereka kepada mana-mana pihak termasuk sindiket.  Saya 
kagum dengan mengapa pihak PDRM dapat kesan orang tengah atau pemegang akaun 
tetapi tidak dapat menangkap master mind, dengan izinnya, di belakang dan kes ini terus 
berulang dan berulang.  Kalau kita bandingkan hukuman yang sedia ada, saya rasa 
hukuman tidak memadai.  Setahu saya buat masa kini, undang-undang yang diguna pakai 
adalah di bawah Seksyen 414 hingga 420, Kanun Keseksaan iaitu bahagian yang 
menyentuh kes penipuan.  Sebagai contoh, hukuman di bawah Seksyen 411 atau 414, tidak 
ada hukuman mandatori penjara.  Malah, orang yang bersalah tersebut boleh terlepas 
dengan memberi hukuman denda sahaja.  Contohnya, orang pemegang akaun tersebut 
yang terlibat hanya denda RM1,000.00 sahaja di Mahkamah Majestret.  Hukuman seperti ini 
siapa takut?  Sebab mereka akan terus meminjam akaun mereka kepada sindiket.  Saya 
baca dalam berita, Bahagian Jenayah Komersial di Negeri Sembilan telah mengumumkan 
bahawa pihak sindiket telah membuat promosi dalam sosial media untuk mengupa,h 
mencari sesiapa yang berminat untuk menyewa akaun bank mereka.  Antaranya yang paling 
ramai terlibat adalah golongan yang berumur 20 hingga 40 tahun  kerana kerja-kerja sewaan 
bank akaun sangat mudah dan membolehkan mereka mendapat bayaran sewa yang baik.  
Mereka tidak perlu buat apa-apa kerja, cuma sewakan akaun mereka sahaja dan hukuman 
yang begitu rendah membolehkan mereka dapat pendapatan yang memuaskan.   
 
Negeri Sembilan pun mengatakan bahawa dari bulan Januari hingga Mei, terdapat 565 
orang yang ditangkap kerana terlibat dalam jenayah komersial.  Antaranya, 343 orang 
disyaki melakukan sewa bank akaun mereka.  Johor Jaya ingin bertanya, bagaimana pula 
dengan negeri Johor?  Berapakah peminjam akaun bank yang telah didakwa di Mahkamah?  
Dengan ini, Johor Jaya mengesyorkan bahawa undang-undang mesti dipinda supaya ada 
hukuman mandatori penjara minimum 1 tahun.  Bank Negara perlu mengambil tindakan 
dengan segera, bekerjasama dengan bank.  Kalau kita sering dengar, mangsa tidak buat 
transaksi pun duit dalam akaun mereka pun boleh transfer keluar.  Adakah sekuriti bank 
perlu dikaji semula?   
 
Dan ketiga, ramai mangsa juga mengalami experience di mana selepas mereka login 
dengan Wifi, sistem digodam kena hack, data peribadi butiran bank dicuri.  Apakah tindakan 
kerajaan negeri dalam memastikan tahap keselamatan Johor Wifi untuk pengguna-
pengguna yang login itu terjamin?   
 
Keempat, menurut PDRM, amaun scam yang terlibat di negeri Johor pada tahun ini dari 
Januari ke Jun adalah RM25 million.  Ini menunjukkan 70% peningkatan berbanding dengan 
tahun lepas.  RM25 million ini turut menunjukkan wang tersebut lesap di pasaran yang 
sepatutnya menjana ekonomi negeri Johor.  Kerajaan negeri Johor perlu mengambil 
tindakan, kempen kesedaran perlu dijalan secara besar-besaran supaya kes scam boleh 
dipandang serius dan rakyat Johor dapat lebih peka apabila terima sebarang mesej.  
Mangsa-mangsa yang terlibat tidak kira kaum, bangsa, agama, lelaki atau perempuan, 
orang tua atau orang muda.  Jadi, marilah kita usaha demi Johor, saya turut berharap Ahli 
Parlimen memandang serius dan membawa isu ini dalam Parlimen. 
 
Yang Berhormat Datuk Speaker, Johor Jaya ingin membawa 10 isu kawasan yang timbul 
dalam kawasan DUN Johor Jaya. 
 
Pertama, Isu Lebuh raya Pasir Gudang.  Sejak saya menjadi Wakil Rakyat di Johor Jaya, isu 
naik tarap Lebuh raya Pasir Gudang menjadi salah satu tumpuan utama saya.  Lebuh raya 
Pasir Gudang yang merupakan jaringan utama dalam Johor Bahru masih belum habis kerja-
kerja naik taraf.  Masalah lampu jalan, jalan berlubang-lubang terutamanya selepas hujan, 

memang sangat menyedihkan pengguna jalan. Johor Jaya berharap JKR dapat memandang 
serius terhadap Lebuh raya Pasir Gudang dan Johor Jaya ingin bertanya, bilakah fasa 
kemudian dapat bermula dan bilakah keseluruhan projek ini dapat disiapkan?   

 
Kedua, masalah lalu lintas dalam DUN Johor Jaya.  Terdapat banyak masalah lalu lintas 
termasuklah masalah ruangan parking.  Jadi, minta kaji semula di Jalan Dedap, 
penaiktarafan jalan di persimpangan Masai Baru ke Jalan Rosmerah Utama, kaji semula 
laluan satu hala di Jalan Molek 2, masalah kesesakan trafik di Seri Alam dan lain-lain.  
Kesemua masalah ini saya telah pun merujuk ke PBT masing-masing.  Harap tindakan 
diambil dengan segera.  
 
Ketiga, taman kanak-kanak dan rekreasi. Terdapat satu projek penyelenggaraan, 
pembersihan dan penjagaan landskap di taman kanak-kanak rekreasi di Jalan Teratai 49, 
Johor Jaya.  Papan notis telah mencatatkan bahawa tarikh naik taraf adalah bulan April 
2021 hingga April 2022.  Namun, sampai sekarang tiada apa-apa kerja telah dijalankan. 
 
Keempat, kerja-kerja naik taraf Jalan Masai Lama sudah lama ketinggalan.  Sudah melebihi 
5 tahun pun belum siap lagi.  Johor Jaya aga khuatir dengan kontraktor yang dilantik dan 
haraplah tindakan lanjut bagi projek ini. 
 
Kelima, Johor Jaya minta kerja-kerja penggalian dasar Sungai Plentong perlu dijalankan 
supaya mengelakkan banjir kilat berlaku di kawasan Kampung Baru Plentong, Kampung 
Plentong Baru, Taman Sri Plentong dan Masai. 
 
Keenam, dulu mungkin musim hujan kita risau banjir akan berlaku tetapi sekarang tak 
perlulah musim hujan, setiap kali kalau hujan turun dengan lebat aje, Pelantik, Kampung 
Bendahara, Kampung Saujana, Taman Sri Pandan mesti banjir kilat.  Rumah-rumah yang 
dikena tetap sama sahaja.  Setiap kali saya tanya MBJB tolak JPS, JPS tolak JKR, JKR 
tolak pula MBJB, itulah apa yang berlaku selama ini.  Johor Jaya mohon supaya jabatan 
yang bertanggungjawab duduklah sama-sama, carilah cara penyelesaian jangka panjang 
untuk menyelesaikan masalah ini.  
  
Ketujuh, kawasan Johor Jaya terdapat kawasan JJ Square dan Pasar Awam Johor Jaya 
yang merupakan satu kawasan pusat ekonomi yang penting.  Namun, bangunan tersebut 
sudah lama terbiar dan disyaki penagih dadah pun pecah masuk bangunan.  Pasar Awam 
pun sudah lama tidak dinaik taraf di mana bumbungnya bocor, tandas kotor dan sebagainya.  
Apakah rancangan pihak kerajaan di atas bangunan tersebut?  Saya bercadang supaya 
penaiktarafan dijalankan. Bukakan tempat tersebut kepada penduduk yang ingin 
menjalankan perniagaan kecil seperti ibu tunggal atau orang muda untuk bermula 
perniagaan dengan sewa yang murah.  Selain itu, jadikanlah sebahagian bangunan tersebut 
sebagai pusat komuniti dan memberi ruang kepada pihak yang ingin sewa untuk 
menjalankan mesyuarat dan aktiviti.  
  
Kelapan, untuk makluman Dewan yang mulia ini, projek pembangunan Taman Sri Molek 
Perdana sudah tangguh melebihi 10 tahun.  Atas usaha semua pihak terutamanya SPNB, 
salah satu blok berjaya mendapatkan kunci pada tahun lepas.  Namun, blok yang lain masih 
belum.  Saya berharap projek ini dapat lengkap dan serah kunci kepada blok pada tahun ini.   
 
Kesembilan, apakah status Hospital Pasir Gudang buat masa kini?  Dan akhir sekali adalah 
pembinaan SJKT Bandar Seri Alam.  Sudah lama dibina dan sudah siap dibina sejak tahun 
2019 tetapi sehingga kini pun masih belum buka sekolah lagi.   
 
Yang Berhormat Datuk Speaker, sebagai rakyat Johor, saya berasa gembira apabila Menteri 
Besar sendiri turun padang untuk memahami isu kesesakan di Kastam, di Imigresen.  
Meninjau jalan dan traffic light pun Yang Amat Berhormat Menteri Besar dapat diselesaikan 

dengan cepat.  Memandangkan jadual yang hectic pun Menteri Besar sanggup turun 
padang dengan rendah diri.  Ini memanglah satu contoh yang baik kepada semua, sama 
ada EXCO, pengarah atau ketua jabatan (Dewan bertepuk).  Kesemua isu tempatan yang 
saya bawa tadi, 10 isu itu, tidak eloklah saya tag Menteri Besar dalam facebook.  So, 
dengan ini saya menjemput Menteri Besar turun ke kawasan saya sama-sama kita meninjau 
tapak, yang paling penting jangan lupa ajak saya.  Dulu apabila MB, Menteri Besar menjadi 
EXCO Pelancongan pun, Menteri Besar mengajak saya untuk berbincang isu sektor 
pelancongan,  itulah model dan contoh yang baik.  Namun, sedih saya katakan EXCO 
Kesihatan yang turun padang meninjau Hospital Pasir Gudang tidak jemput saya, so, EXCO 
haruslah belajar dengan Menteri Besar.  Sebagai wakil rakyat.. 
 
YB Speaker :  Yang Berhormat, masa dah tamat. 
 
YB Cik Liow Cai Tung (Johor Jaya) : Yang Berhormat Datuk Speaker, izinkan saya akhiri 
ucapan saya dengan serangkap pantun.  Yang lebih berpengalaman perlu kita hormat, yang 
lebih muda perlu kita jaga, demi Johor kita berkhidmat, untuk rakyat kita bekerja.  (Dewan 
bertepuk.) Sekian, terima kasih. 
 
YB Speaker : Terima kasih Yang Berhormat Johor Jaya.  Saya jemput Yang Berhormat 
Pasir Raja. 
 
YB Puan Rashidah binti Ismail (Pasir Raja) : Terima kasih Yang Berhormat Datuk 
Speaker.  Bismillahirrahmanirrahim (Doa).  Assalamualaikum warahmatullahi wabarakatuh, 
salam sejahtera dan salam Maju Johor.  Segala puji-pujian bagi Allah, Tuhan sekalian alam.  
Demikian juga limpahan selawat ke atas Nabi Muhammad SAW semoga kita mendapat 
syafaat dan rahmat daripada-Nya.  Terlebih dahulu dengan hormat dan penuh takzimnya, 
izinkan patik mewakili DUN Pasir Raja merafak sembah menjunjung kasih atas titah DiRaja 
Oleh Duli Yang Maha Mulia Tuanku Sultan Johor, Sultan Ibrahim Ibni Almarhum Sultan 
Iskandar khas pada Pembukaan Rasmi Mesyuarat Kedua Bagi Penggal Persidangan 
Pertama Dewan Negeri Johor Yang Ke 15 pada 16 haribulan Jun yang lalu. 
 
Pasir Raja juga ingin merafak sembah, tahniah kepada Tunku Mahkota Johor Tunku Ismail 
Sultan Ibrahim yang telah dilantik selaku Pemangku Raja Johor.  Tahniah juga kepada Yang 
Berhormat Datuk  Dr. Haji Mohd Puad bin Zarkashi  yang dilantik sebagai Speaker Dewan 
Negeri dan Yang Berhormat Datuk Haji Samsolbari Jamali sebagai Timbalan Speaker.   
 
Yang Berhormat Datuk Speaker, pertama sekali izinkan Pasir Raja merakamkan ucapan 
terima kasih kerana diberi ruang dan peluang kepada Pasir Raja untuk meyatakan suara 
rakyat dan mewakili pendapat, pandangan dan mengemukakan cadangan-cadangan khusus 
serta mengambil bahagian di dalam perbahasan pada kali ini.  Diharapkan agar apa yang 
akan dibahaskan ini mampu memberi manfaat dan melakukan yang terbaik buat Johor dan 
juga masyarakat.   
 
Yang Berhormat Datuk Speaker, Pasir Raja mengambil kesempatan untuk mengucapkan 
tahniah kepada semua pelajar yang berjaya dengan cemerlang di dalam peperiksaan SPM 
2021 terutama kepada empat orang anak serta Southern Volunteers DUN Pasir Raja yang 
mendapat keputusan cemerlang.  (Dewan bertepuk.)  Pasir Raja juga ingin mengambil 
kesempatan mengucapkan setinggi-tinggi tahniah kepada Yang Berhormat Tan Sri Dato’ Dr. 
Haji Azmi bin Rohani, Setiausaha Kerajaan Negeri Johor atas penganugerahan Darjah Yang 
Mulia Setia Mahkkota Malaysia, Panglima Setia Mahkota Sempena Sambutan Ulang Tahun 
Hari Keputeraan Rasmi Ke Bawah Duli Yang Maha Mulia Seri Paduka Baginda Yang 
Dipertuan Agong pada 6 Jun yang lalu.  Penganugerahan yang diberikan kepada Tan Sri 
menjadi suntikan semangat kepada anak muda DUN Pasir Raja agar sentiasa berusaha 
memberikan yang terbaik dan komited untuk berjaya.  Orang FELDA Sungai Sayong kan?  
Kami DUN Pasir Raja sangat bangga.   

Di kesempatan ini juga Pasir Raja menzahirkan jutaan terima kasih dan tahniah kepada 
pasukan jentera seluruh penyokong dan pengundi di atas kemenangan Barisan Nasional di 
PRN Johor khususnya DUN Pasir Raja yang beroleh kemenangan dengan majoriti 2/3.  
Terima kasih kepada rakyat Johor yang telah memilih kestabilan demi kemakmuran.  
Tahniah kepada barisan ADUN Pembangkang yang telah memenangi kerusi DUN masing-
masing.  Marilah kita sama-sama bekerja untuk mencapai impian menjadikan Johor negeri 
maju menjelang 2030.  Tahniah juga kepada Yang Amat Berhormat Menteri Besar Johor, 
Yang Amat Berhormat Datuk Onn Hafiz Ghazi dan barisan EXCO yang telah dilantik untuk 
menerajui pentadbiran kerajaan negeri Johor.  Pasir Raja berharap, gerak kerja turun 
padang untuk mendengar sendiri keluh kesah rakyat dan melihat sendiri isu-isu 
pembangunan setempat dapat diteruskan dan tidak hanya tertumpu di bandar-bandar 
utama.  Pasir Raja berbesar hati untuk menjemput Yang Amat Berhormat Menteri Besar dan 
barisan EXCO datang ke DUN Pasir Raja untuk melihat sendiri beberapa isu pembangunan 
yang masih belum dapat diselesaikan. 
 
Yang Berhormat Datuk Speaker, di dalam Amanat Yang Amat Berhormat Menteri Besar 
Johor pada 14 Jun lalu telah menyatakan dengan 6 teras akan diketengahkan sebagai 
tunjang utama dalam memastikan visi menjadikan Johor sebuah negeri maju. Pasir Raja 
tertarik kepada teras ke empat iaitu teras kemudahan dan keperluan asas yang dibahagikan 
pula kepada 5 komponen utama. Komponen pertama ialah penyelenggaraan dan naik taraf 
jalan. Oleh yang demikian Pasir Raja ingin menyuarakan beberapa masalah di kawasan 
Pasir Raja yang perlu diberi perhatian dan diambil tindakan. 
 
Pertama, Pasir Raja mermohon pihak JKR mengambil serius untuk membaikki jalan 
Simpang sepanjang lebih kurang 4 kilometer bermula dari Simpang Kulai yakni FT3 Jalan 
Johor – Kota Tinggi hingga ke Taman Sri Saujana bagi mengelakkan kemalangan terutama 
pada waktu hujan lebat. Kerja-kerja baik pulih haruslah dibuat dengan lebih teliti dan 
sempurna. Janganlah setakat menampal mana-mana bahagian yang berlubang hingga 
menyebabkan keadaan jalan tersebut menjadi tidak rata dan beralun.  
 
Kedua, jalan raya sepanjang 7 kilometer bermula dari simpang masuk ke Orchard Golf 
Resort – Jalan Kulai - Kota Tinggi ke FELDA Sungai Sayong wajar untuk dilebarkan dan 
diturap semula. Lampu jalan juga amat diperlukan di kawasan itu bagi mengelakkan 
berlakunya kemalangan. Untuk makluman jalan tersebut merupakan laluan ke empat 
FELDA di dalam DUN Pasir Raja iaitu FELDA Bukit Besar, FELDA Pasir Raja, FELDA Bukit 
Ramun dan FELDA Sungai Sayong. Isu ini juga merupakan antara isu utama yang 
disuarakan oleh pengundi ketika PRN Johor yang lalu. Pasir Raja bersetuju dengan 
cadangan Yang Berhormat Kahang agar kerajaan negeri memberi peruntukan 100 unit tiang 
lampu kepada setiap DUN bagi tujuan pencahayaan. 
 
Yang Berhormat Tuan Speaker, komponen kedua di dalam teras keempat, teras kemudahan 
dan keperluan asas pula adalah tentang perumahan. Di kesempatan ini Pasir Raja ingin 
menyambut baik titah Duli Yang Maha Mulia Sultan Johor agar kerajaan negeri membina 
lebih banyak rumah mampu milik sesuai dengan kemampuann rakyat Johor. Oleh yang 
demikian Pasir Raja berhasrat untuk meneruskan rancangan membina Rumah Mampu Milik 
Johor, di PTD 7001 seluas 42 ekar dan PTD 7002 seluas 81.882 ekar di Kampung Sungai 
Telor bagi generasi kedua kampung tradisi di dalam DUN  Pasir Raja. 
 
Untuk makluman, perbincangan awal pembinaan rumah mampu milik ini telah dijalankan 
pada tahun 2021 dan telah dibuat bersama Pengerusi Jawatankuasa Perumahan dan 
Kerajaan Tempatan Negeri Johor pada ketika itu. Hasrat tersebut juga telah dimaklumkan 
kepada Yang Amat Berhormat Menteri Besar Johor. Pasir Raja berharap rancangan ini 
mendapat perhatian bersama EXCO Perumahan dan Kerajaan Tempatan Negeri Johor 
untuk dibincangkan dan tindakan selanjutnya. 

Yang Berhormat Datuk Speaker, di kesempatan ini Pasir Raja ingin merakamkan ucapan 
terima kasih dan syabas kepada Yang Berhormat Bukit Permai, EXCO Perumahan dan 
Kerajaan Tempatan yang telah mengambil tindakan segera bertemu dengan pembeli dan 
pengurus PRIMA bagi menyelesaikan projek perumahan yang lewat siap, projek perumahan 
PRIMA Residency Kota Tinggi. 
 
Yang Berhormat Datuk Speaker, komponen keempat di dalam teras keempat ialah jaringan 
internet dan komunikasi. Sebelum Johor bergelar negeri maju pada 2030, Pasir Raja 
memohon  masalah capaian Internet di kawasan luar bandar hendaklah diselesaikan. Di 
Pasir Raja kawasan yang sangat kritikal capaian internet dan telekomunikasi ialah di FELDA 
Bukit Ramun, FELDA Bukit Besar, FELDA Pasir Raja, FELDA Sungai Sayong, Kampung 
Sungai Telor, Kampung Sri Jaya, Kampung Baru Sungai Telor, Kampung Sri Aman, 
Kampung Rantau Panjang dan Kampung Sungai Redan. 
 
Aduan telah dibuat ke Mesyuarat Tindakan Daerah dan sidang Dewan Negeri Johor pada 
2021, malah termasuk kepada Timbalan Menteri Komunikasi dan Multimedia tetapi 
malangnya masih belum ada sebarang maklum balas. Pasir Raja berharap isu ini dapat 
diambil perhatian kerana ianya adalah salah satu isu yang dibawa oleh pengundi ketika PRN 
Johor baru-baru ini.  
 
Yang Berhormat Datuk Speaker, semua tahu dunia sudah mula mengalami krisis bekalan 
makan akibat ketidakstabilan geo politik serantau dan kadar inflasi yang meningkat. Justeru 
itu Pasir Raja  ingin menyahut seruan Yang Amat Berhormat Menteri Besar untuk 
mencadangkan untuk mengusahakan agro makanan di P18606 Kampung Sungai Telor 
seluas 231.1 ekar yang dahulunya merupakan kawasan tadahan hujan untuk dijadikan 
ladang tanaman kontan.  
 
Ahli Parlimen Tenggara Yang Berhormat Datuk Seri Dr Adham Baba yang juga Menteri 
MOSTI telah bersetuju untuk membekalkan teknologi terkini bagi menjayakan usaha ini. 
Besarlah harapan Pasir Raja semoga cadangan ini mendapat perhatian daripada EXCO 
Pertanian Johor.  
 
Yang Berhormat Datuk Speaker, hasil kajian para bijak pandai mendapati pendidikan 
merupakan perkara yang penting yang mampu mengubah taraf hidup kita. Dengan adanya 
ilmu pengetahuan kita mampu meningkatkan keupayaan ekonomi, politik, sosial dan agama. 
Kerajaan negeri juga telah memperuntukkan jumlah wang yang amat besar dalam usaha 
meningkatkan mutu pendidikan. Oleh yang demikian Pasir Raja ingin memohon kepada 
kerajaan negeri agar membaik pulih Sekolah Agama Taman Sri Saujana yang telah 
beroperasi selama lebih kurang 11 tahun dan mempunyai 1,234 orang pelajar. 
 
Di sini Pasir Raja telah mengenalpasti beberapa perkara masalah yang perlu dibaik pulih 
iaitu, pertamanya terdapat 2 buah kelas yang dipenuhi tahi kelawar hingga menyebabkan 
jangkitan kulit kepada para pelajar. Selain itu 2 buah kelas ini juga sudah berlubang dan 
menjadi sarang burung merpati. Najis burung inilah yang menyebabkan keadaan menjadi 
kotor dan menimbulkan ketidakselesaan kepada para pelajar. Kini 2 buah kelas tersebut 
terpaksa ditutup.  Kedua, terdapat 6 buah bilik darjah yang lantainya sudah pecah dan 
berlubang. Habuk simen berterbangan apabila sesi membersihkan bilik darjah dan menjadi 
punca gejala batuk di kalangan pelajar. 
 
Ketiga, terdapat kerosakan jenang pintu tandas dan lubang pengudaraan tandas yang telah 
reput hingga mengundang bahaya kepada para pelajar. Seterusnya Sekolah Agama Taman 
Sri Saujana ini juga dibina tanpa dewan terbuka untuk para pelajar. Surau yang disediakan 
pula tidak mampu untuk menampung jumlah pelajar sehingga menyebabkan mereka 
menunaikan solat di kawasan parking yang berbumbung zink. Rumusan hasil lawatan Pasir 

Raja ke sekolah tersebut mendapati hampir keseluruhan bangunan sekolah sudah tidak 
selamat dan tidak sihat untuk digunakan. Laporan  berkenaan perkara ini telah dibuat 
kepada Pejabat Pendidikan Islam Daerah Kota Tinggi tetapi masih tiada sebarang tindakan 
yang diambil sehingga sekarang.  
 
Yang Berhormat Datuk Speaker, selain Sekolah Agama Taman Sri Saujana, Sekolah 
Rendah Taman Sri Saujana juga mengalami masalah pendawaian yang serius yang 
memerlukan penyelenggaraan segera. Pasir Raja mengucapkan ribuan terima kasih kepada 
Yang Berhormat Johor Lama EXCO Pendidikan, Penerangan dan Komunikasi yang telah 
mengadakan lawatan ke sekolah tersebut dan telah bersetuju untuk membantu 
menyelesaikan masalah tersebut. Di kesempatan ini juga Pasir Raja ingin mengucapkan 
terima kasih kepada Yang Berhormat Tenggaroh, EXCO Pelancongan, Alam Sekitar, 
Warisan dan Budaya yang telah turun padang dan memberi penerangan bagi menangani 
masalah gajah di daerah Kota Tinggi. 
 
Yang Berhormat Datuk Speaker, Pasir Raja juga terpanggil untuk menarik perhatian Dewan 
berhubung cadangan penambahbaikan hari cuti kerja dan perkhidmatan di negeri Johor. 
Pasir Raja yakin pendapat ini dicetus terutama ketika Majlis Amanat Yang Amat Berhormat 
Menteri Besar. Berdasarkan keperluan-keperluan dan kemustahakan tersebut rakyat juga 
mengambil bahagian berdiskusi perihal rasionalisasi dan kewajaran. Kita mengambil 
maklum bahawa asas utama mungkin perubahan yang hendak dibuat adalah kewajaran, 
adalah kebaikan, adalah positif dan adalah untuk rakyat.  
 
Dari hujung dengar kita adalah perihal menyeragam masa operasi sektor ekonomi dan juga 
menangani masalah kehadiran pelajar di sekolah yang dikhabarkan agak terjejas terutama 
pada setiap Ahad kerana keperluan kekeluargaan. Oleh kerana cuti swasta dan kerajaan 
termasuk persekolahan adalah tidak seragam berlaku kepincangan pada kesesuaian waktu 
bersama keluarga bagi tujuan cuti liburan. Hal ehwal kekeluargaan dan aspek ini amat 
penting dari segi kesejahteraan rakyat. 
 
Kita memang tidak mahu rakyat terbeban dengan psikologikal kekeluargaan kerana ketidak 
seragaman waktu bekerja ini. Sebagai kerajaan sewajarnya kita membantu rakyat juga 
menangani stress, tekanan dan melihat elemen-elemen  begini. Pasir Raja yakin tujuan idea 
ini adalah bagi memastikan ekonomi dan institusi kekeluargaan ke arah sejahtera bersama. 
Justeru, Pasir Raja berpandangan adalah paling baik sekiranya cuti kerja swasta 
diseragamkan dengan cuti perkhidmatan iaitu Jumaat dan Sabtu. (Dewan bertepuk.) Jika 
perkhidmatan mengikut swasta dibimbangi mencetuskan keresahan terutama kalangan 
umat Islam. 
 
Namun suka juga Pasir Raja mencadang agar pertimbangan baharu dibuat berdasarkan 
amalan beberapa negara luar seperti Belgium, Iceland, Scotland, Sepanyol, Jepun dan UAE 
yang mengamalkan kerja 4 hari dalam seminggu. Kerja Isnin hingga Khamis dan cuti pada 
Jumaat hingga Ahad. Jika produktiviti adalah modul pendebatan Pasir Raja mencadangkan 
option begini. Kita bekerja penuh pada Isnin hingga Khamis dengan satu penambahan jam 
waktu bekerja. Ia boleh difahami begini, sekiranya sebelum ini kita semua bekerja 8 hingga 
5 maka pelaksanaan Pasir Raja ini  adalah bekerja dari 8 pagi hingga 6 petang, bagi Isnin, 
Selasa, Rabu dan Khamis. 
 
Kemudian ditambah waktu bertugas setengah hari pada Jumaat iaitu bermula 8 pagi hingga 
12 tengahari. Pekerja Muslim masih lagi tetap dapat keselesaan menunaikan fardu Jumaat 
dan dalam masa yang sama kita dapat mengekal momentum produktiviti berdasarkan jam 
bekerja iaitu sekitar 9 jam waktu bekerja dalam satu jam dan dengan satu jam kerehatan. 
Maka, Isnin hingga Khamis kita ada 36 jam waktu produktiviti perkhidmatan. Ia ditambah 4 
jam perkhidmatan pada Jumaat menjadikan 40 jam tempoh produktiviti. Jika dibandingkan 
pada amalan kini 9 jam berkhidmat dengan 1 jam kerehatan dan ditambah 2 jam kerehatan 

pada Jumaat, ia memungkin kesaksamaan tempoh produktiviti pada jangkauan 40 jam pada 
Ahad hingga Khamis. 
 
Pasir Raja mohon mencadang cadangan ini, dalam Dewan ini dan dengan kesedaran 
kepada kepentingan untuk melonjak ekonomi, mempertingkat kesejahteraan, ekonomi 
institusi kekeluargaan, momentum baharu produktiviti demi maju Johor dan sejahtera rakyat. 
 
Yang Berhormat Datuk Speaker, yang pekak pelepas bedil, yang buta pengembus lesung, 
yang bisu penggerak ayam, yang lumpuh penghuni rumah, marilah kita sama-sama 
merealisasikan harapan Yang Amat Berhormat Menteri Besar Johor untuk sama-sama kita 
jadikan diri kita umpama jika dibuang ke hutan menjadi gunung, dicampak ke laut menjadi 
pulau, di baling ke langit menjadi  bintang. Akhir kata diharapkan kerajaan terbuka hati 
menerima segala cadangan yang diberikan agar ianya mampu menambahbaikan supaya 
rakyat kekal percaya kepada kerajaan negeri yang memerintah. Sekian, wabillahitaufiq 
walhidayah, waalaikumusalam warahmatullahi wabarakatuh. Pasir Raja mohon menyokong. 
 
YB Speaker : Terima kasih Yang Berhormat Pasir Raja. Seterusnya, saya jemput Yang 
Berhormat Pemanis. 
 
YB Tuan Anuar bin Abd Manap (Pemanis) : Bismillahirahmanirahim. Assalamualaikum 
warahmatullahi wabarakatuh dan salam sejahtera dan salam Pemanisku sayang dan salam 
Maju Johor. Yang Berhormat Datuk Speaker, burung paling kaya burung Belibis ke? 
 
YB Speaker : Burung Belibis? 
 
YB Tuan Anuar bin Abd Manap (Pemanis) :  Burung Belibis. 
 
YB Speaker :  Saya tambah 5 minit. (Dewan ketawa). 
 
YB Tuan Anuar bin Abd Manap (Pemanis) : Alhamdulillah. Terima kasih Datuk Speaker.  
 
YB Speaker : Tuan-tuan, saya perjelaskan sikit kenapa burung Belibis.  Sebab di Indonesia, 
bas itu dipanggil bas, bis. Contohnya, saya pergi Jakarta naik bis. Jadi, burung tu namanya 
Belibis, dia sahaja yang boleh beli bas. So, dia kayalah burung tu sebab dia boleh beli bas. 
Tahniah Pemanis.   
 
YB Tuan Anuar bin Abd. Manap (Pemanis) : Yang Berhormat Datuk Speaker, saya ingin 
mengucapkan setinggi-tinggi kesyukuran dan penghargaan terima kasih kerana dapat 
kesempatan untuk turut serta menzahirkan sembah setia di atas pemasyhuran Duli Yang 
Maha Mulia Tuanku Sultan Ibrahim Ibni Almarhum Sultan Iskandar sebagai Sultan dan Yang 
DiPertuan Bagi Negeri Johor Darul Ta’zim Dan Jajahan Takluknya serta peluang untuk turut 
serta dalam perbahasan usul menjunjung kasih Titah Duli Yang Maha Mulia Tuanku.  
Segala puji kita panjatkan kepada Allah SWT atas segala nikmatnya yang telah diberikan 
kepada kita semua, nikmat sihat, nikmat taufik hidayah dan innayah dan nikmat yang paling 
besar adalah nikmat iman yang besar.  Selawat serta salam tak lupa kita sanjungkan 
kepada junjungan besar kita Nabi Muhammad SAW. 
 
Yang Berhormat Datuk Speaker, selepas meneliti dan menghayati titah ucapan Duli Yang 
Maha Mulia Tuanku, ada pelbagai perkara disentuh, ada isu yang masih belum dapat 
diselesaikan, ada perkara yang perlu diambil untuk kita jadikan ingatan, ada cadangan yang 
perlu diangkat dan dilaksanakan oleh kerajaan negeri dan juga kerajaan persekutuan. Saya 
ingin menyorot beberapa isu terutama berkaitan dengan belia yang disentuh oleh Kebawah 
Duli Yang Maha Mulia Tuanku.  Dan titah Baginda, Baginda ada menyeru agar 
diperbanyakkan program untuk golongan belia, antara perkara yang perlu diambil berat dan 
diperkasakan ialah pertubuhan belia. Ada ramai di kalangan kita hari ni memulakan aktiviti 

bersama dengan masyarakat melalui pertubuhan belia.  Dia mempunyai peranan besar 
dalam membantu kerajaan membangunkan potensi golongan muda. Di Johor ada lebih 
kurang 2,000 pertubuhan belia berdaftar.  Kebanyakkannya bernaung di bawah Majlis-Majlis 
Belia di peringkat daerah dan di peringkat negeri bernaung di bawah Majlis Belia Negeri 
Johor. Kerajaan negeri perlu dekat dan peka kepada keperluan pertubuhan belia ini agar ia 
dapat bergerak bersama ke arah meningkatkan kualiti hidup dan kesejahteraan orang muda.  
Keahlian pertubuhan belia yang kini kira-kira 1.2 juta atau mewakili hanya 8% daripada 
keseluruhan populasi belia negara sewajarnya ditambah menerusi kepelbagaian aktiviti. 
Penglibatan belia dapat menggalakkan pembudayaan lebih sihat. Antaranya, melalui 
penyertaan badan bukan kerajaan belia seperti dalam misi bantuan banjir di seluruh negara 
termasuk di negeri Johor.   
 
Saya amat berterima kasih kepada Duli Yang Amat Mulia Tunku Mahkota Johor, Tunku 
Ismail, Pemangku Raja di atas idea penubuhan Southern Volunteers di Johor ini. Namun, 
Southern Volunteers dan pertubuhan belia mempunyai peranan yang agak berbeza di 
antara satu sama lain. Southern Volunteers menggalakkan penyertaan para belia dalam 
aktiviti kemasyarakatan dan kesukarelawanan dan memberi khidmat kepada rakyat dan 
negeri Johor serta berperanan menjadi pemangkin pembentukan budaya kesukarelawan di 
dalam kalangan belia di negeri Johor.  Manakala pertubuhan belia pula berfungsi melatih 
para belia menguruskan organisasi, melaksanakan pelbagai aktiviti, mendaftar dan 
menyelaras urusan berkaitan pertubuhan serta menguruskan kewangan pertubuhan belia 
mengikut keperluan masing-masing.  Maka apabila berjaya, mereka-mereka yang lahir 
daripada pertubuhan belia ini akan menjadi pelapis muda dalam mengurus dan 
menggerakkan organisasi terutamanya NGO yang ada pada hari ini.  Justeru, saya ingin 
mencadangkan agar pertubuhan belia di negeri Johor ini diberikan dana pengupayaan 
sekurang-kurangnya sebanyak RM3,000.00 setahun bagi membantu mereka menggerakkan 
aktiviti di tempat masing-masing. (Dewan bertepuk.)  Tak adalah dia minta dengan YB 
kawasan sahaja. 
 
Yang Berhormat Datuk Speaker, berdasarkan keadaan ekonomi semasa, ramai penduduk di 
negara kita memerlukan penambahan pendapatan. Kita melihat mereka mencuba pelbagai 
perniagaan bagi menghasilkan pendapatan halal seperti perniagaan secara dalam talian, 
menghasilkan barangan kreatif untuk dijual, berniaga kuih muih dan lain-lain lagi. Untuk 
memulakan perniagaan sendiri, mereka memerlukan modal dan perlu menghadapi risiko 
yang tinggi. Tidak semua orang mampu untuk mengadakan wang menerusi perniagaan 
walaupun perniagaan merupakan sumber pendapatan yang terbaik. Namun begitu, peniaga 
tidak mempunyai sebarang jaminan bahawa perniagaan yang mereka jalankan pasti akan 
berjaya.  
 
Dalam pelaburan saham, kita sebenarnya membeli sebuah syarikat yang tersenarai di 
pasaran bursa Malaysia melalui saham yang dibeli. Apabila kita membeli share atau saham, 
kita bukan sekadar membeli unit atau item hakikatnya adalah kita membeli sebahagian kecil 
dari sesebuah syarikat. Ini bermaksud kita mempunyai hak pemilikan dalam syarikat 
tersebut. Secara umumnya, bagi yang mempunyai kompetensi keusahawanan, mereka 
akan mencari jalan untuk menggandakan wang supaya dapat menjamin kelangsungan 
hidup dalam tempoh 20 hingga 30 tahun yang akan datang. Pelaburan di pasaran saham 
mungkin menjadi pilihan yang terbaik berbanding beberapa instrumen pelaburan seperti 
hartanah, emas, insurans, unit amanah, bon dan lain-lain lagi. Maka dengan ini, Pemanis 
ingin mencadangkan agar kerajaan negeri menyalurkan dana kepada setiap DUN di dalam 
negeri Johor untuk membantu orang muda terutama para belia dan pelajar yang berminat 
untuk mendalami ilmu pelaburan saham. Tak hensem, tapi tak kaya, macam itulah.  
 
Oleh yang demikian, sebagai permulaan saya ingin mencadangkan agar satu DUN 
diperuntukkan seramai 200 orang peserta. Kemudian kita gabung jalinkan kerjasama 
dengan kepakaran universiti tempatan seperti di UiTM Kampus Johor yang berada di 

Segamat yang merupakan satu-satunya universiti dalam negara kita ini yang mempunyai 
kemudahan pembelajaran berkonsepkan BSKL. Inisiatif ini saya kira memenuhi hasrat 
Ikhtiar Barisan Nasional dalam memastikan golongan muda diberikan ilmu untuk meraih 
manfaat pendapatan.   
 
Yang Berhormat Datuk Speaker, selepas era pandemik COVID-19 ini, keadaan ekonomi 
dilihat dalam keadaan keculangcalingan.  Akibatnya, hari ini berlaku inflasi makanan yang 
meningkat dan tidak terkawal.  Mengikut kajian sehingga April 2022 sahaja, inflasi makanan 
telah meningkat sehingga 4.1%, di mana hampir 90% produk makanan termasuk ayam yang 
viral daripada sebelum Hari Raya Aidilfitri lagi merekodkan kenaikan yang tidak masuk akal.  
Dan kenaikan ini dijangka akan berterusan sehingga hujung tahun ini. Saya melihat usaha-
usaha penguatkuasaan dan penyelesaian melalui Kementerian Perdagangan Dalam Negeri 
Hal Ehwal Pengguna walaupun ada dibuat, namun masih lagi gagal mengekang kenaikan 
harga barang terutamanya keperluan asas. Bayangkan, ikan kembung yang dahulunya 
RM12.00 meningkat kepada RM19.00 sekilogram, harga cili padi sebelum ini RM18.00 
sekilogram kini harganya mencecah sehingga RM25.00 sekilogram.  Ini juga berlaku kepada 
pelbagai barangan asas seperti minyak masak dan lain-lain lagi. 
 
Terima kasih Yang Amat Berhormat MB atas inisiatif yang cukup baik dengan pemberian 
beras Kasih Bangsa Johor.  Namun, jika ada penawaran baucer makanan atau bakul 
makanan untuk golongan sasaran, saya kira itupun dapat memberi manfaat kepada rakyat. 
Selain daripada itu, kerajaan negeri boleh memberikan subsidi kos input untuk pengeluaran 
agro makanan dan mengintensifkan pelaburan PDI dan EDI berkualiti di sepanjang rantaian 
nilai industri agro makanan bagi meningkatkan produktiviti dan nilai tambah.  Itu cerita 
tentang makanan.  
 
Saya baru mendapat aduan daripada rakyat untuk minta bertanya juga kepada RISDA, 
apakah usaha dan langkah-langkah yang dibuat oleh agensi ini bagi membantu para 
penoreh getah yang dalam keadaan harga yang masih rendah dan pendapatan yang tidak 
menentu? Sebenarnya, ramai yang mengadu Datuk Speaker, terutamanya penoreh-penoreh 
getah yang minta agar nasib mereka turut terbela.  
 
Yang Berhormat Datuk Speaker, isu pemilikan tanah dan perumahan generasi kedua 
FELDA. Isu ini memang amat dekat di hati saya. Sebelum itu, saya ingin mengucapkan 
berbanyak-banyak terima kasih kepada kerajaan negeri dan juga kerajaan persekutuan 
kerana secara bersama memberikan peruntukan untuk membangunkan kemudahan 
infrastruktur dalam kawasan perumahan-perumahan FELDA. Dan ada beberapa tanah 
rancangan sebelum ini juga telah dapat diselesaikan permohonan tapak rumah generasi 
kedua mereka.  Namun, biasalah isu di dalam kawasan FELDA memang tidak pernah 
selesai dan sentiasa berbangkit terutamanya melibatkan kawasan FELDA yang belum 
mempunyai tapak rumah untuk generasi kedua. Saya memohon supaya kerajaan negeri 
melalui Pentadbir Tanah Negeri yang telah menerima permohonan lengkap kawasan tanah 
yang kosong disegerakan prosesnya agar dapat diberi kepada generasi kedua FELDA.   
 
Manakala di dalam kawasan yang telah dikurniakan lot tanah pula, Pemanis mohon supaya 
disegerakan kerja-kerja menyiapkan kemudahan infrastruktur asas termasuk jalan, bekalan 
air dan juga elektrik. Sekiranya tiada halangan, Pemanis memohon agar kerajaan 
menyegerakan dan mempercepatkan proses permohonan lot tapak rumah berkaitan dengan 
generasi kedua FELDA. Permohonan-permohonan ini tertangguh lama dan mengambil 
masa yang terlalu panjang untuk diproses. Mungkin pihak PTD dan PTG boleh menetapkan 
KPI tempoh masa permohonan  tersebut.  Dengan ini, hasrat kerajaan untuk mengaktifkan 
dan memeriahkan semula kawasan FELDA akan dapat dijayakan. Selain daripada masalah 
pemilikan tapak rumah di kalangan generasi kedua akan dapat diatasi dan jika ada peluang 
bekerjasama dengan pihak SPNB atau dengan PRIMA mungkin satu kawasan perumahan 
baru boleh diwujudkan secara teratur dalam kawasan FELDA. Sekali lagi generasi muda 

akan merasa bersyukur dengan tindakan kerajaan negeri yang amat memahami masalah 
dan keperluan serta kebajikan generasi muda di kawasan-kawasan FELDA. 
 
Yang Berhormat Datuk Speaker, dalam soalan lisan semalam, saya ada membangkitkan isu 
berkaitan dengan zon pengeluaran makanan di DUN Pemanis, di mana beberapa syarikat 
dan pihak persendirian diberikan kurniaan pajakan 30 hingga 60 tahun. Ada yang telah 
melewati tempoh masa pajakan, ada juga yang mengambil kesempatan menggunakan 
kurniaan dengan  tidak langsung mengusahakan tanah berkenaan untuk tujuan zon 
pengeluaran makanan tetapi menjadikan kawasan pajakan berkenaan kawasan 
perladangan sawit yang memang amat jelas melanggar syarat. Saya mohon pihak PTD dan 
PTG bersama-sama dengan Bahagian Perancangan Ekonomi Johor agar lebih tegas, ambil 
tindakan dengan rampas semula selain menamatkan serta merta kelayakan mereka 
memajak tanah ini. Tolak permohonan sambungan untuk mereka memajak tanah ini, kalau 
boleh disenaraihitamkan lagi baik semua Ahli Lembaga Pengarah syarikat berkaitan dan 
saya ingin mencadangkan agar kawasan tersebut dijadikan kawasan untuk gedung 
makanan Johor.  Dengan melibatkan lebih ramai pengusaha pertanian dengan kerjasama 
pemantauan daripada kerjaaan negeri menerusi anak-anak syarikat yang dilantik.   
 
Seterusnya, isu berkaitan dengan pembangunan kawasan perindustrian.  DUN Pemanis 
adalah DUN paling utara di Johor.  Pemanis yang bersempadanan dengan negeri Pahang 
merupakan pintu masuk ke negeri Johor, sementelahan cadangan meletakkan daerah 
Segamat di dalam Zon Koridor Pantai Timur meletakkan Pemanis di antara pintu masuk 
dalam koridor ini. Oleh yang demikian, suka saya mencadangkan agar kerajaan negeri 
mewujudkan sebahagian kawasan pertanian yang terletak berhampiran dengan Lebuhraya 
Tun Razak berhampiran dengan simpang masuk ke FELDA Pemanis untuk dibangunkan 
sebagai kawasan perindustrian.  Saya yakin jika ia dapat dilaksanakan, lebih ramai pelabur 
akan berminat untuk melabur di kawasan ini. Selain ia memudahkan urusan logistik 
kemungkinan untuk melebarkan kemudahan jalan raya, Lebuhraya Tun Razak ini juga 
mungkin akan dipercepatkan oleh kerajaan persekutuan.   
 
Yang Berhormat Datuk Speaker, nama aje Lebuh raya Tun Razak tapi jalannya sempit, 
rosak dan memang agak perlu diambil perhatian oleh pihak kerajaan negeri mahupun 
kerajaan persekutuan.  
 
Saya ingin menyentuh isu pembinaan sekolah agama.  Cadangan pembinaan Sekolah 
Agama Kampung Tengah telah mendapat kelulusan daripada kerajaan negeri pada tahun 
2018.  Namun, setelah bertukar kerajaan, rupanya janji pelaksanaannya juga telah bertukar 
ke tempat lain dan sehingga kini cadangan tersebut masih tinggal sebagai cadangan.  Untuk 
makluman, sekolah agama sekarang terpaksa menumpang dan berkongsi kelas dengan 
sekolah kebangsaan yang kebetulan turut terjejas dengan kejadian banjir awal tahun ini.  
Maka, wajarlah permohonan untuk membina sekolah agama ini dilaksanakan.  Apatah lagi, 
cadangan untuk menempatkan mereka yang terkesan dengan kejadian banjir kelak dengan 
menggunakan kemudahan bangunan sekolah agama ini.  Terima kasih YB EXCO Agama, 
ADUN Semerah yang turut berkesempatan hadir, melawat dan meninjau kawasan cadangan 
tapak sekolah agama ini.  Harapan kami daripada warga Pemanis agar perkara ini dapat 
diterjemahkan pada masa yang terdekat.   
 
Yang Berhormat Datuk Speaker, akhir sekali, tak tumbuh tak melata, tak bersungguh 
Pemanis tak bawa.  Dalam kesungguhan kita melaksanakan amanah dan tanggungjawab 
yang terpikul di bahu kita semua, saya menyeru dan mengajak seluruh hadirin, waimah 
Wakil Rakyat dan juga Ketua-ketua Jabatan untuk kita menghayati beberapa pengajaran 
berikut untuk dijadikan pedoman hidup kita.  Umat Islam hendaklah berusaha untuk 
mengikhlaskan hati dalam beramal di sepanjang kehidupan.  Umat Islam hendaklah 
menguatkan hubungan dengan Allah SWT dengan memperbanyakkan doa agar 
diperkuatkan hati supaya istiqomah melaksanakan syariah Allah SWT.  Setiap Muslim 

hendaklah bersegera melakukan amal soleh dan jangan bertangguh kerana sikap 
bertangguh membuka pintu kegagalan dan godaan daripada syaitan.  Insya-Allah, rakyat 
dan negeri Johor akan terus selamat, aman, makmur dan maju. 
 
Yang Berhormat Datuk Speaker, saya menyokong rundingan menjunjung Kasih Titah Duli 
Yang Maha Mulia Baginda Tuanku Sultan Johor yang dibawa oleh Yang Berhormat Kukup 
semalam.  Sekian, wabiilahitaufik walhidayah wassalamualaikum warahmatullahi taala 
wabarakatuh.  (Dewan bertepuk.) 
 
YB Speaker :  Terima kasih YB Pemanis kerana bagi saya bonus 2 minit pula, saya bagi dia 
5 minit, dia bagi saya 2 minit.  Saya persilakan Yang Berhormat Permas, silakan. 
 
YB Tuan Haji Baharudin bin Mohamed Taib (Permas) :  Assalamualaikum warahmatullahi 
wabarakatuh, salam Bangsa Johor dan selamat sejahtera.  Yang Berhormat Datuk Speaker, 
terlebih dahulu Permas ingin mengucapkan ribuan terima kasih kerana telah diberi peluang 
dan kesempatan untuk membahaskan Rundingan Menjunjung Kasih Titah Duli Yang Maha 
Mulia Sultan Johor Sempena Pembukaan Rasmi Penggal Persidangan Ke-15.  
 
Yang Berhormat Datuk Speaker, sebelum saya meneruskan ucapan, terlebih dahulu 
Permas mengucapkan tahniah dan syabas di atas pelantikan Yang Berhormat Datuk Dr. 
Haji Mohd Puad bin Zarkashi dilantik sebagai Speaker Dewan Undangan Negeri Johor.  
Tahniah diucapkan kepada Yang Amat Berhormat Datuk Onn Hafiz bin Ghazi kerana telah 
dilantik sebagai Menteri Besar Johor, tahniah juga kepada Tan Sri Dato’ Dr. Haji Azmi bin 
Rohani, Setiausaha Kerajaan Negeri Johor atas penganugerahan Darjah Kebesaran 
Panglima Setia Mahkota yang membawa gelaran Tan Sri.   
 
Yang Berhormat Datuk Speaker, Permas Menjunjung Kasih Titah Duli Yang Maha Mulia 
Tuanku Sultan Johor mencemar Duli menyempurnakan Majlis Perasmian Sidang Dewan 
Kali Ke-15.   
 
Yang Berhormat Datuk Speaker, sukalah saya juga ingin memanjatkan rasa kesyukuran 
kerana dengan limpah kurniaNya saya telah ditakdirkan menjadi seorang Wakil Rakyat di 
zaman negeri Johor ditadbir oleh kerajaan Barisan Nasional yang kukuh.  Saya juga berdoa 
bersungguh-sungguh agar rakyat tidak lagi terpedaya dengan madah berhelah pihak 
pembangkang yang tidak akan pernah menceritakan soal kebaikan kerajaan Barisan 
Nasional.  Pada hakikatnya, mereka juga yang paling banyak menikmati kemakmuran yang 
dibawa oleh kerajaan Barisan Nasional agar kerajaan akan terus teguh dan mampu 
membangunkan semula negeri seperti sediakala.  Kerajaan yang kuat sudah pasti dapat 
membawa segala bentuk pembangunan untuk kesejahteraan rakyat tanpa menghiraukan 
suara-suara sumbang pembangkang untuk mengagalkan matlamat kerajaan menuju 
kejayaan.   
 
Yang Berhormat Datuk Speaker, rakyat Johor sangat menaruh harapan dengan 
terbentuknya kerajaan yang kukuh, ia dapat mengembalikan kemakmuran yang pernah 
dikecapi suatu ketika dahulu.  Lebih-lebih lagi dengan kepimpinan Menteri Besar, barisan 
EXCO terdiri daripada majoritinya daripada golongan-golongan muda yang sudah tentulah 
mereka berbekalkan tenaga yang kuat dan fikiran yang tajam.  Saya yakin kegagahan dan 
kebijaksanaan mereka dapat membawa negeri Johor ke tahap yang membanggakan.   
 
Yang Berhormat Datuk Speaker, mesti ingat kerajaan perlu menyediakan keperluan asas 
kepada rakyat, rumah mampu milik.  Kerajaan sering mengumumkan akan melaksanakan 
program rumah mampu milik kepada rakyat sama ada kerajaan Barisan Nasional mahupun 
kerajaan selain dari kerajaan Barisan Nasional.  Dahulu mula dengan skim rumah murah, ia 
telah bertukar kepada rumah Mampu Milik Johor.  Seperti biasa apabila kerajaan bertukar, ia 
ditukar nama Rumah Mampu Biaya.  Namun, jenama rumah mampu milik jua yang berjaya 

dilaksanakan dengan baik.  Ia sentiasa menjadi agenda utama setiap kali kerajaan baru 
ditubuhkan.  Kesungguhan pengumuman bersandarkan kepada angka-angka yang menarik 
membuatkan rakyat menaruh harapan yang tinggi untuk memiliki rumah yang telah 
dihebohkan oleh kerajaan.  Namun, cakap memang senang, nak buat bukan mudah.  Lebih-
lebih lagi dalam kekalutan kerajaan yang kerap bertukar pucuk pimpinan seperti yang telah 
kita lalui, tak sampai 4 tahun, kerajaan mempunyai 3 Perdana Menteri manakala negeri 
Johor pula mempunyai 4 orang Menteri Besar.   
 
Pada Sidang Dewan Ke-13, Johor Jaya membahaskan usul Junjung Kasih Titah Tuanku 
telah mendakwa bahawa kerajaan gagal membina rumah mampu milik.  Manakala Maharani 
juga membangkitkannya dan sempat juga memetik nama Datuk Mohamed Khalid bin 
Nordin.   Walaupun budaya pembangkang hanya menyatakan kegagalan orang lain dan tak 
pernah menyatakan kejayaan orang lain, lebih-lebih lagi kejayaan Barisan Nasional, namun 
saya tak kisah dan tidak terusik langsung pun jiwa dan raga saya.  Johor Jaya teruskanlah 
dengan kata-kata curangmu, sekurang-kurangnya ia akan sentiasa mengingatkan kerajaan 
supaya terus melaksanakan skim rumah mampu milik demi keselesaan rakyat.  (Dewan 
bertepuk.) 
 
Yang Berhormat Datuk Speaker, sukalah saya untuk mengimbau kembali di era 
pemerintahan Barisan Nasional.  Sebelum pentadbiran kerajaan Perikatan Nasional, 
kerajaan Barisan Nasional apabila berkata ia akan dikota.  Saya menjadikan zaman ini 
sebagai contoh kerana mempunyai rekod-rekod kejayaan yang telah dicapai.  Ketika itu 
kerajaan telah menjanjikan tidak akan ada kenaikan harga rumah mampu milik dan ia kekal 
dengan kadar RM42,000.00, RM80,000.00 dan RM150,000.00.  Rumah-rumah mampu milik 
telah dirancang dengan bilangan yang banyak bagi memenuhi keperluan rakyat.  Untuk 
merealisasikan visi ini, kerajaan telah melaksanakan pengambilalihan semula tanah 
sebanyak 300 ekar di sekitar negeri Johor untuk tujuan rumah mampu milik.  Kerajaan ketika 
itu juga komited bagi mencapai sasaran 60,000 unit rumah mampu milik menjelang 2020.  
Bermula pembinaan rumah mampu milik pada tahun 2014 dan pada tahun 2017, kerajaan 
Barisan Nasional telah berjaya menyiapkan sebanyak 5,248 unit dengan sasaran sebanyak 
5,490 unit akan disiapkan pada tahun yang sama.  Beberapa kawasan telah diadakan majlis 
pecah tanah seperti di Tanjung Sibong Teluk Jawa yang dikendalikan oleh Syarikat 
Cresendo Corporation Berhad dan ia gagal dibina hingga sekarang yang pernah 
dibangkitkan oleh Johor Jaya Sidang Dewan Ke-13 dan Maharani semalam.   
 
Bukan itu sahaja, ada lagi tempat yang masih tergendala, rumah.  Pembinaan rumah 
mampu milik ketika itu berjalan dengan baik dan hampir tiada masalah jika rakyat berhasrat 
memiliki rumah.  Hinggalah sampai ke tahap timbul pula isu banyak tawaran telah 
dikeluarkan tetapi ramai di antara mereka gagal untuk mendapatkan pinjaman bank.  Maka, 
kerajaan memikirkan pula untuk mengatasi masalah pinjaman wang, kerajaan mula 
merancang untuk menawarkan kepada rakyat skim sewa beli dan juga berhasrat 
mewujudkan Bank Johor untuk membantu bagi mereka yang mempunyai masalah pinjaman 
bank tetapi apakan daya disangkakan panas hingga ke petang, rupanya hujan di tengah 
hari.  Rakyat tidak puas dengan apa yang telah ditawarkan oleh kerajaan Barisan Nasional 
ketika itu, rakyat terpesona dengan janji-janji manis parti pembangkang, rakyat memilih 
Pakatan Harapan dan menumbangkan kerajaan Barisan Nasional.  Impaknya, segala 
perancangan hebat kerajaan Barisan Nasional musnah disebabkan oleh keangkuhan 
kerajaan Pakatan Harapan di peringkat nasional dan kelemahan pentadbiran kerajaan 
Perikatan Nasional di negeri Johor.  Semua usaha kerajaan Barisan Nasional tidak mahu 
diguna pakai, kononnya mereka mempunyai wadah yang lebih baik, cakap tak serupa bikin.  
Mereka gagal menunaikan janji, rumah mampu biaya yang dicanangkan langsung tidak 
bergerak, walau sebiji rumah mampu biaya yang baru tidak mampu dibina.  Jasa kerajaan 
mereka hanya mampu menyerahkan kunci kepada rakyat yang telah berjaya memiliki rumah 
yang diusahakan oleh kerajaan Barisan Nasional.   

Johor Jaya juga pernah membangkitkan projek rumah mampu milik yang telah menjalankan 
pecah tanah tergendala.  Kerana apa gagal?  Kerana apa?  Kerana tumbangnya kerajaan 
Barisan Nasional maka banyaklah projek-projek rumah rakyat yang tergendala.  Pada tahun 
2021, kerajaan negeri diperintah oleh pemimpin Barisan Nasional yang dipimpin oleh Dato’ 
Sri Utama Ir. Hasni bin Mohammad.  Maka, mulalah mengorak langkah, perancangan dapat 
diatur dengan baik, cahaya mula dinampak di hujung terowong tapi apakan daya kita 
merancang, Tuhan juga merancang.  Kerajaan terbubar lagi disebabkan majoriti terlalu tipis 
di atas pemergian Yang Berhormat Dato’ Osman bin Sapian.   Telah berlaku ugut mengugut, 
tekan menekan, hinggalah Yang Berhormat Dato’ Sri Hasni mengambil keputusan 
membubarkan kerajaan supaya kemelut yang dihadapi antara parti-parti kerajaan dapat 
diselesaikan.  Walaupun beliau memegang jawatan Menteri Besar, namun beliau telah 
mementingkan rakyat berbanding dengan jawatannya dan dengan penuh tanggungjawab, 
dengan perkenan Duli Yang Maha Mulia Tuanku, DUN dibubarkan.  Saya berpandangan 
ketika ini agak mudah bagi kerajaan meneruskan agenda rumah mampu milik.  Dengan 
kerajaan yang kukuh walau mungkin ada gangguan dari pihak pembangkang tetapi tak 
mungkin dapat menumbangkan kerajaan, maka kerajaan mempunyai banyak masa untuk 
menumpukan usaha bagi merealisasikannya.  Keperluan rakyat yang mendesak, saya harap 
kerajaan sekarang dapat melaksanakan dengan lebih banyak rumah mampu milik dan juga 
mempergiatkan lagi melaksanakan skim sewa beli.   
 
Yang Berhormat Datuk Speaker, ekonomi adalah antara fokus utama setiap kerajaan.  
Setelah negara beralih ke era endemik, ekonomi menjadi perbincangan hangat dunia.  
Negeri Johor tidak terkecuali dengan keadaan ini.  Sudah pastilah negeri Johor telah 
merancangkan strategi-strategi yang kondusif untuk memulihkan semula keadaan ekonomi 
negeri dan juga rakyat dan saya yakin bahawa Johor mampu dapat mengembalikan zaman 
kegemilangan ekonomi terbaik dalam perkembangan ekonomi.. 
 
YB Speaker :  Yang Berhormat, Yang Berhormat ada 9 minit lagi masa berbaki.  Oleh 
kerana kita dah masuk jam 1.   
 
YB Tuan Haji Baharudin bin Mohamed Taib (Permas) :  Ada soalan-soalan bonus tak 
untuk saya jawab, dapatkan extra. 
 
YB Speaker :  Tak ada. 
 
YB Tuan Haji Baharudin bin Mohamed Taib (Permas) :  Tak ada.   
 
YB Speaker :  Sila duduk Yang Berhormat.  Kita sambung selepas... 
 
YB Tuan Haji Baharudin bin Mohamed Taib (Permas) :  Ok, terima kasih, sekian terima 
kasih.   
 
YB Speaker :  Ahli-Ahli Yang Berhormat, Persidangan ini saya tangguhkan sehingga jam 
2.30 petang ini.  
 
Persidangan ditangguhkan pada jam 1.00 petang. 
 
Persidangan disambung semula pada jam 2.30 petang. 
 
YB Speaker :  Ahli-Ahli Yang Berhormat, persidangan ini disambung sekarang.  Saya 
jemput Yang Berhormat Permas menyambung perbahasan selama 9 minit.  Silakan. 
 
YB Cik Liow Cai Tung (Johor Jaya) :  Yang Berhormat Datuk Speaker, Peraturan Dewan.   
 
Peraturan Dewan 45 (13) “Seseorang Ahli itu tidak boleh sekali-kali : 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  121 
 

 

 
a.  Mendatangkan sangkaan-sangkaan yang tidak baik kepada seseorang ahli lain”. 

 
Yang Berhormat Datuk Speaker, tadi Permas sebut Johor Jaya, Johor Jaya, Johor Jaya, 
banyak kalilah Permas sebut tadi.  So, dalam ucapan Permas tadi, berkenaan dengan isu 
rumah mampu milik dalam ucapan Menjunjung Kasih Johor Jaya.  Rupanya ucapan saya 
pada Penggal Ke-13 yang mengatakan penangguhan projek rumah mampu milik.  Yang 
Berhormat Datuk Speaker, itu bukan situasi sekarang.  Itu adalah Penggal Ke-13.  Sekarang 
ni Penggal Ke-15 dah banyak kali kita ada pun Menteri Besar yang barulah.  So, saya rasa 
Permas cuba mengelirukan Dewan yang mulia ini dan membawa sangkaan yang buruk 
kepada saya.  Jadi, Johor Jaya minta Permas tarik balik.  Sekian, terima kasih. 
 
YB Tuan Haji Baharudin bin Mohamed Taib (Permas) :  Assalamualaikum warahmatullahi 
wabarakatuh.  Yang Berhormat Datuk Speaker, kalau adat pertandingan ada first half, ada 
second half.  Jadi, saya harap Yang Berhormat dapat memberikan saya masa kecederaan 
dan mungkin masa tambahan.  Itu adat permainan.   
 
YB Speaker : Apa ni, Yang Berhormat Johor Jaya minta Yang Berhormat menarik balik 
perkara yang disebut tadi. 
 
YB Tuan Haji Baharudin bin Mohamed Taib (Permas) : Yang Berhormat Datuk Speaker, 
saya ni, apa yang saya nyatakan adalah perkara yang telah berlaku.  Kita hidup pun, kita 
mesti ada sejarah kita yang perlu kita sebutkan.  Jadi saya rasa itu tidak menjadi kesalahan 
kalau saya mengatakan bahawa perkara yang lepas pun perlu disebutkan.  (Dewan 
bertepuk.) Itu adalah antara panduan untuk kita supaya kita dapat apa ni, menteladani 
perkara-perkara yang lepas untuk kita bawa ke hadapan.  Jadi, saya rasa tak perlulah saya 
tarik dan saya pun tidak berniat bersangka jahat pun pada siapa-siapa walaupun kita dalam 
perbezaan idealogi.   
 
Yang kedua, ekonomi adalah antara fokus utama kerajaan.  Setelah negara beralih kepada 
era endemik, ekonomi menjadikan perbincangan hangat dunia.  Negeri Johor tidak 
terkecuali dengan keadaan ini.  Sudah pastilah negeri Johor telah merancangkan strategi-
strategi yang kondusif untuk memulihkan semula keadan ekonomi negeri  dan juga rakyat. 
Dan, saya yakin bahawa Johor mampu dapat mengembalikan zaman kegemilangan 
ekonomi terbaik dalam memperkembangkan ekonomi negara.  Saya suka mengambil 
contoh atau mengimbau kembali zaman era pentadbiran kerajaan Barisan Nasional pada 
2013 hingga 2018 yang juga telah disebutkan oleh Duli Yang Maha Mulia Sultan Johor.  
Perancangan zaman itu sangat realistik dan mempunyai bukti kejayaan yang 
memberangsangkan.  Kejayaan demi kejayaan terhasil hingga ia dapat dirasai oleh rakyat 
Johor.  Ketika itu negeri Johor dilihat mampu untuk bersaing dengan negara-negara luar 
yang jauh lebih maju terutamanya Singapura.   
 
Masih jelas dalam ingatan saya ungkapan  yang sangat megah, harimau mengejar singa 
mampu diucapkan kepimpinan Barisan Nasional dengan keyakinan yang sangat tinggi.  Ia 
terbukti di mana Johor menjadi negeri nombor satu dari segi pertumbuhan ekonomi di mana 
pertumbuhan ekonomi Johor ketika itu berada pada 5.9%, sementara Malaysia 5.1% 
manakala Singapura adalah sekitar 3.5%.  Di jangka pelabur-pelabur antarabangsa tidak 
ketinggalan.  Singapura melihat Johor adalah tempat yang baik untuk pelaburan kerana 
kedudukan geografi yang baik, politiknya yang stabil dan polisi yang tetap dan meyakinkan.   
 
Ketika PRU-14, kerajaan Barisan Nasional melancarkan manifesto dengan misi melonjakkan 
negeri Johor mengatasi Singapura.  Kita semua tahu bahawa kerajaan Barisan Nasional 
pasti akan melaksanakan apa yang dinyatakan dalam manifesto semasa kempen pilihan 
raya.  Cuba kita bayangkan jika kerajaan Barisan Nasional tidak ditumbangkan ketika itu.  
Sudah tentulah rakyat Johor dapat menikmati kemakmuran yang dicipta oleh kerajaan 

hingga ke hari ini.  Namun rakyat Johor dirundung malang.  Mimpi indah yang disajikan oleh 
pembangkang telah menumbangkan kerajaan Barisan Nasional.  Terbentuk kerajaan 
campuran pada tahun 2018 dan segala perancangan kerajaan Barisan Nasional terhenti.  
Tiada kemajuan yang dibawa ketika itu.  Saya bukan cakap main-main tetapi ia boleh 
dibuktikan dengan fakta yang tidak boleh dinafikan dengan kenaikan dan penurunan jumlah 
pelaburan.   
 
Johor pernah mempunyai jumlah pelaburan yang sangat baik satu ketika dulu.  Jumlah 
pelaburan tahun 2016 sejumlah RM26.41 bilion.  2017, jumlah pelaburannya sebanyak 
RM21.53 bilion manakala 2018 sejumlah RM30.51 bilion tetapi tahun 2019 di bawah 
kerajaan campuran Perikatan Nasional, pelaburan menjunam kepada RM11.46 bilion dan 
tahun 2020 kepada RM6.7 bilion.  Menjunamnya ekonomi jangan salahkan COVID-19 
kerana wabak ini mula dikesan pada pertengahan bulan Disember 2019 di Bandar raya 
Wuhan, Wubei, China.  Jika dulu boleh, kenapa sekarang tidak? Kerajaan dengan kekuatan 
yang ada mendapat kemenangan yang lebih 2/3 majoriti pada pilihan raya negeri lepas 
sudah pasti mampu melonjakkan kemajuan ekonomi negeri hingga ke tahap yang sangat 
selesa tanpa terjejas dengan gangguan-gangguan yang bakal dicipta oleh pihak 
pembangkang. 
 
Kerajaan perlu terus berusaha keras bagi meningkatkan ekonomi agar negeri Johor tidak 
kembali menjadi halaman belakang Singapura.  Jika tidak keberatan, gunakan lagilah 
ungkapan harimau mengejar singa supaya ianya menjadi motivasi kepada kepimpinan 
kerajaan sekarang membangunkan ekonomi negeri Johor.  Melihat kepada rekod yang lalu, 
Johor adalah sebuah negeri yang kaya.  Rakyat Johor dapat merasai kemakmuran yang 
dicipta.  Kalau padang golf dipenuhi dengan usahawan-usahawan tempatan, namun 
berbeza ketika ini pengusaha padang golf sangat mengharapkan pemain-pemain dari negeri 
jiran kerana kekurangan pemain-pemain tempatan.   
 
Peniaga-peniaga di pusat membeli-belah hampir tidak menghiraukan pengunjung tempatan.  
Ketika itu mereka gembira dengan kehadiran pengunjung-pengunjung negara jiran dan 
mengaut keuntungan yang berlipat ganda.  Ada yang menjawab ketika itu, tak nak beli tak 
apa, orang Singapura ada.  Kemewahan yang mereka kecapi ketika dulu.  Setelah mereka 
mendapat mengecapi kemewahan, mereka terpedaya dengan janji palsu Pakatan Harapan 
hingga setengah mereka bersekongkol dengan pembangkang menumbangkan kerajaan 
Barisan Nasional. 
 
Yang Berhormat Datuk Speaker, usaha untuk membangunkan ekonomi sangat penting 
kerana sektor ini yang paling banyak menyediakan pekerjaan juga dapat meningkatkan 
kualiti hidup rakyat.  Rakyat yang berkemahiran dapat dieksport ke negara jiran dan mereka 
akan dibelanjakan pendapatan mereka di negeri Johor.  Infrastruktur yang sempurna dapat 
disediakan di setiap pelusuk bandar dan kampung dan tempat riadah yang boleh 
menggembirakan rakyat setempat.  Dengan barisan kepimpinan bernafas baru menjadi 
harapan warga Johor satu kemajuan yang besar dapat dicapai.  Kalau kepimpinan dahulu 
berusaha keras mengejar singa, saya yakin dan percaya di bawah kepimpinan Yang Amat 
Berhormat Dato’ Onn Hafiz bin Ghazi sebagai Menteri Besar akan berjaya untuk Johor 
bersaing dengan singa yang dianggap sebagai raja ekonomi Asia, Insya-Allah. 
 
Pada amanat Menteri Besar yang lepas, Yang Amat Berhormat telah menyatakan terima 
kasih kepada Yang Berhormat Dato’ Noorazam bin Dato’ Haji Othman dan Datuk Bandar 
Majlis Bandaraya Johor Bahru, Yang Berhormat, Majlis Bandaraya Pasir Gudang, Yang 
Berhormat Dato’ Asman bin Abdul Rahman, Datuk Bandar Majlis Bandaraya Pasir Gudang 
mengenai kerja-kerja yang telah mereka lakukan.   Yang Berhormat Dato’ Noorazam dilihat 
bekerja siang dan malam, nak ikutkan facebook yang ditunjukkan, memastikan soal jalan 
raya, keceriaan dan kebersihan dapat dijaga dengan baik.  Begitu juga Yang Berhormat 
Dato’ Asman Shah yang telah menjadikan Majlis Bandaraya Pasir Gudang sebagai PBT 

yang pertama yang menggunakan kenderaan EV dan ia disokong oleh Yang Amat 
Berhormat Menteri Besar.  Dah sampai masanya pihak kerajaan menggunakan kereta jenis 
ini agar kempen low carbon dapat disambut oleh kerajaan dan swasta.   
 
Saya sebagai Wakil Rakyat kawasan juga ingin mengambil kesempatan mengucapkan 
tahniah dan terima kasih kepada kedua-dua Yang Berhormat Datuk Bandar. Cuma saya 
kenallah yang apa tu, Iskandar Puteri.  Sebab dia bukan kawasan saya, jadi saya tak tahu 
mungkin apa yang dia buat.  Kalau dia kawasan saya pun saya sebut juga.   
 
Dengan penghargaan yang diberi oleh ketua negeri, ia menjadi perangsang kepada 
pegawai-pegawai kerajaan yang lain memastikan jabatan mereka menjadi antara sebuah 
jabatan yang terbaik.  Terima kasih saya ucapkan kepada Datuk Bandar Pasir Gudang 
kerana sentiasa mencari jalan terbaik untuk kepentingan dan keselesaan warga Pasir 
Gudang.   
 
Dengan keterukan SWM dan SW Corp, saya rasa masing-masing pun tahu berkenaan 
kebolehan mereka.  Jika ditegur seperti mencurah air di daun keladi.  Sejak saya dilantik 
sebagai Ahli Majlis di Majlis Perbandaran hingga dinaikkan taraf ke Majlis Bandaraya Pasir 
Gudang, sampah sentiasa menjadi isu utama yang hangat.  Dengan kegagalan 
perkhidmatan SWM, Datuk Bandar terpaksa mencari kaedah lain untuk menggunakan 
sistem Smart Bin untuk memastikan kebersihan Pasir Gudang sentiasa terjaga.   
 
Beliau juga menjadikan penempatan semula penjaja juga menjadi antara agenda utama 
bagi memastikan keselesaan penjaja dan pengunjung.  Tidak kurang dari 6 kawasan baru 
telah diwujudkan untuk menempatkan semula penjaja yang bertaburan.  Dan direka tidak 
mudah-mudah, angkat-angkat masuk ke stor mereka sebab kesilapan dan kesalahan yang 
dilakukan oleh penjaja.  Mereka sentiasa berbincang dan melihat apa yang perlu diperbaiki 
oleh penjaja. 
 
Yang Berhormat Datuk Speaker, berhubung dengan isu alam sekitar di Permas, saya 
sangat berharap agar kerajaan dapat menyelesaikan masalah pencemaran yang 
merosakkan kesihatan sungai-sungai di Pasir Gudang.  Jadikanlah ia sungai yang sihat agar 
ia dapat memulihkan tempat mencari rezeki kepada para nelayan dan juga menjadi tempat 
pelancongan terindah di rantau ini.  Yang Berhormat Datuk Asman selaku, sebagai Datuk 
Bandar Majlis Bandaraya Pasir Gudang, dengan sokongan yang kuat dari kerajaan negeri 
saya percaya... 
 
YB Speaker :  Yang Berhormat tinggal satu minit lagi. 
 
YB Tuan Haji Baharudin bin Mohamed Taib (Permas) : Insya-Allah saya akan 
selesaikanlah.  Kalau boleh dapat sedikit lagilah.  Akan dicapai sebelum beliau berhijrah ke 
tempat yang baik-baik untuk orang yang baik.  
 
Last eh.  Yang Berhormat Datuk Speaker, kami orang politik jarang sekali mendapat pujian 
dari mana-mana pihak.  Kami tak kisah kerana itulah budaya kami orang politik yang tak 
akan pernah jemu untuk bermasyarakat hingga ke akhir hayat.  Hampir semua rakyat akan 
mengadu tentang segala masalah pada orang politik kerana orang politik berada di mana-
mana.  Malah di setiap PBT juga mengharapkan pada Ahli-Ahli Majlis sebagai pemantau 
setiap sudut kawasan dengan hanya mendapat upah yang sedikit.  Saya ingat upahnya di 
bawah garis B40 lah, golongan B40.  Mereka gembira melakukannya kerana mendapat 
sedikit peruntukan menjalankan program di kawasan masing-masing yang kerap juga 
terpaksa keluarkan wang poket sendiri untuk menampung kekurangan.  Walau dituduh 
makan rasuah, namun mereka tetap bekerja seperti biasa, mendengar dan menyelesaikan 
masalah rakyat.  Tahniah dan syabas kepada anda semua yang begitu gigih berkhidmat 

kepada rakyat. Mudah-mudahan amal jariah kamu semua akan dibalas dengan balasan 
yang baik di kemudian hari.   
 
Kemenangan Ahli-Ahli Yang Berhormat dalam pilihan raya negeri yang lepas jagalah 
dengan baik. Janganlah kita ulangi kesilapan yang lepas, lebih-lebih lagi kepada pihak 
pembangkang jangan terlalu menghasut rakyat hingga rakyat sangat membenci orang-orang 
politik. Akhirnya kita hanya disukai oleh penyokong tetapi masih ramai lagi yang kecewa 
dengan sikap kita.   
 
Akhir sekali, sukalah saya mengingatkan lagi kepada semua yang berada di Dewan ini, 
bekerjalah dengan tekun, pastikan rakyat berpuas hati dengan perkhidmatan yang disajikan.  
Rakyat, rakyat, rakyat mesti sentiasa dalam pemikiran kita sepanjang masa.  Wabillahitaufik 
walhidayah assalammualaikum warahmatullahi wabarakatuh, Permas mohon menyokong, 
sekian, terima kasih. (Dewan bertepuk). 
 
YB Speaker : Terima kasih Yang Berhormat Permas.  Saya jemput Yang Berhormat Puteri 
Wangsa. 
 
YB Cik Amira Aisya binti Abd Aziz  (Puteri Wangsa) : Bismillahirrahmanirrahim, Yang 
Berhormat Datuk Speaker,  terima kasih saya ucapkan kepada Yang Berhormat Datuk atas 
keizinan untuk saya berbahas dalam Dewan yang mulia ini. Terlebih dahulu, patik merafak 
sembah menjunjung kasih Kebawah Duli Yang Maha Mulia Tuanku Sultan yang sudi 
mencemar duli untuk bertitah di dalam Dewan yang mulia ini sempena pembukaan Dewan 
penggal ini. Patik juga merafak sembah dan setinggi-tinggi tahniah ke atas Duli Yang Amat 
Mulia Tunku Ismail Ibni Sultan Ibrahim atas lantikan sebagai Pemangku Raja.  Saya juga 
ambil kesempatan ini untuk mengucapkan setinggi-tinggi tahniah kepada Setiausaha 
Kerajaan Negeri Johor atas penganugerahan gelaran Tan Sri.  Saya difahamkan SUK 
Negeri yang pertama yang menerima penganugerahan tersebut.  Sebagai rakyat Johor saya 
tumpang gembira dan bangga. 
 
Yang Berhormat Datuk Speaker, untuk sidang kali ini saya ingin bawakan beberapa isu yang 
saya kira penting diketengahkan dan diambil berat di dalam Dewan Undangan Negeri Johor 
untuk rakyat Johor.  Pertama sekali Johor sebagai hub orang muda.  Johor berada dalam 
keadaan yang cukup baik kerana kita dalam keadaan yang cukup strategik di sebelah 
Singapura sahaja menjadikan ramai orang muda di Johor yang lebih ingin bekerja di 
Singapura. Tetapi, sebenarnya kedudukan yang strategik ini sepatut menjadikan Johor 
mempunyai potensi yang besar untuk menjadi hab orang muda.  Bukan sahaja supaya 
orang-orang muda Johor bekerja dalam negeri Johor, tetapi juga untuk menarik orang-orang 
muda dari negeri dan negara lain menyumbang tenaga dan kemahiran untuk negeri Johor. 
Saya ingin mencadangkan 3 inisiatif yang boleh kerajaan negeri jalankan untuk capai 
matlamat Johor sebagai hab orang muda.  
 
Inisiatif yang pertama, sediakan peluang pekerjaan berimpak tinggi bagi masa depan rakyat 
Johor yang lebih mampan.  Antara masalah paling besar bila kita bercerita dalam negara 
kita tentang peluang pekerjaan, adalah kerana peluang pekerjaan yang kita ada tidak selari 
dengan pendidikan yang disediakan di dalam negara.  Setiap tahun lebih 100,000 orang 
graduan STEM akan mengalami kesukaran mendapatkan kerja dalam tempoh 6 bulan 
selepas tamat pendidikan.  Begitu juga dengan graduan TVET apabila mereka tamat belajar, 
kerja-kerja yang diluar sana bukanlah kerja-kerja yang berkemahiran tinggi mahupun separa 
mahir.  Kebanyakan kerja yang ditawarkan adalah kerja 4D.  Kalau dulu kita sebut sebagai 
3D dengan izin, Yang Berhormat Datuk Speaker, dirty, difficult and dangerous. World 
Economic Forum telah tambah lagi satu D iaitu demining. Jadi, orang-orang muda kita 
terpaksa bekerja dalam kerja-kerja yang demining.  Jika kita lihat kebanyakan orang muda di 
Johor yang bekerja di Singapura juga di sebabkan kekurangan peluang pekerjaan mahir dan 
separa mahir di dalam negeri kita sendiri.  

Saya mahu tegaskan di dalam Dewan yang mulia ini, bahawa orang-orang Johor 
sebenarnya kebanyakannya bijak pandai, suka bekerja keras dan sayangkan negeri Johor. 
Sekiranya mereka diberikan peluang mereka ingin mencurahkan bakti di negeri mereka 
sendiri.  Tetapi apabila mereka pergi ke Singapura bukan atas pilihan sendiri, tetapi terdesak 
kerana pekerjaan di Singapura memberikan rezeki yang lebih besar, walhal mereka 
terpaksa bangun keluar rumah pukul 4, 5 pagi setiap hari.  Maka, melihat pada situasi ini 
menuntut kerajaan negeri Johor untuk berusaha tingkatkan peluang pekerjaan mahir dan 
separa mahir, saya puji inisiatif Jawatankuasa Pelaburan Johor, cuma saya harap 
jawatankuasa ini memberikan perhatian dan teliti dengan lebih lanjut agar pelaburan-
pelaburan yang datang ke dalam negeri ini juga termasuk untuk indusri-industri baharu yang 
lebih menarik untuk orang muda.  Sebagai contohnya, industri greentech automotive, 
artificial intelligence, robotic, programming dan banyak lagi. Semua industri-industri ini 
sekiranya kita kembangkan dengan betul, orang-orang muda di negeri kita bahkan orang-
orang muda dari negeri lain juga lebih berminat untuk menyumbangkan tenaga sekaligus 
meningkatkan ekonomi negeri Johor.  Saya juga mahu lihat kerajaan negeri galakan lebih 
ramai orang-orang muda untuk membuka perniagaan pertama mereka di negeri Johor.  
 
Sebab itu juga lah, saya fikir ada keperluan yang besar untuk negeri Johor mewujudkan 
sandbox nya sendiri.  Kalau kita lihat di peringkat persekutuan ada magic menyediakan 
sandbox untuk orang-orang muda yang ingin menjalankan startup mereka sendiri. Saya fikir 
sudah tiba masa untuk negeri Johor juga mewujudkan sandbox untuk anak-anak muda 
negeri Johor.  Ini dapat membantu orang-orang muda memulakan perniagaan mereka 
sendiri dan sekaligus menyumbang kepada ekonomi negara. Orang muda sendiri, saya 
sendiri sebagai contohnya, tidak suka juga mengharungi trafik yang sesak di sempadan 
Johor-Singapura setiap hari. Kalau kerajaan negeri Johor dapat bantu mereka bekerja 
dengan pekerjaan yang lebih bermaruah di negeri Johor, saya pasti orang-orang muda tidak 
teragak-agak untuk terus bekerja di dalam negeri kita sendiri.  
 
Inisiatif yang kedua untuk menjadikan Johor sebagai hub orang muda adalah untuk 
menambah fokus kepada sistem automation dalam bidang 4D untuk membuka ruang yang 
lebih besar kepada pelaburan kerja berkemahiran tinggi.  Kerajaan negeri Johor perlu ada 
pelan jangka masa panjang untuk pastikan orang muda di Johor ini boleh dapat tawaran gaji 
yang sepadan dengan kos sara hidup. Kalau kita lihat, gaji minima yang telah di 
pertingkatkan baru-baru ini sebanyak RM1,500.00 sebenarnya masih belum cukup 
sekiranya dibandingkan dengan kos sara hidup.  Sebagai contohnya, laporan KWSP ada 
menunjukkan untuk orang bujang yang tidak berkenderaan, kos sara hidup yang sesuai 
adalah sebanyak RM1,870.00, untuk orang bujang yang berkenderaan kos sara hidup yang 
sesuai adalah RM2,490.00.  Kedua-dua ini masih lagi jauh jika nak dibandingkan dengan 
gaji minima di dalam negara kita.  Jadi, saya ingin menyeru kerajaan negeri Johor untuk 
tingkatkan pelaburan dan bergerak ke arah automation.  Kenapa kita perlu bergerak ke arah 
automation kerana negeri Johor perlu kurangkan kebergantungan kepada tenaga kerja luar 
terutama sekali untuk kerja-kerja berbentuk 4D ini.  Jadi, apabila kita bergerak ke arah 
automation secara tidak langsung kita dapat menyalurkan gaji yang lebih lumayan kepada 
pekerjaan-pekerjaan separa mahir dan mahir di negeri Johor.  
 
Inisiatif ketiga untuk menjadikan Johor sebagai hub orang muda, adalah untuk menyediakan 
ekosistem yang kondusif untuk orang muda bekerja dalam negeri.  Antara masalah yang 
dihadapi oleh orang muda di Johor adalah kemudahan awam yang kurang dan juga tidak 
kondusif.  Kebanyakan orang-orang muda lepasan universiti sebagai contohnya, mereka 
tidak mempunyai kenderaan mereka sendiri.  Jadi, sekiranya mereka ingin bekerja mereka 
perlu menaiki kenderaan awam. Namun, kalau mereka bekerja di Singapura mahupun di 
Kuala Lumpur sekalipun, mereka boleh menaiki train walaupun Kuala Lumpur ada masalah 
dengan train, sesak juga sekarang, tetapi kalau di Johor kita cuma ada kemudahan bas 
awam.  Namun begitu, hentian bas awam dalam negeri kita ini masih belum mencukupi. 

Sebagai contohnya, untuk orang muda yang duduk di dalam Puteri Wangsa sebagai 
contohnya ingin bekerja di bandar ada kesukaran untuk bergerak.  Begitu juga yang duduk 
di bandar sekiranya mereka ingin bekerja di Iskandar sebagai contohnya, apatah lagi 
mereka yang duduk di luar bandar.  Saya cadangkan agar kerajaan negeri tambah lagi 
laluan bas bagi meningkatkan akses mobiliti.  Saya pasti bahawa sekiranya kemudahan-
kemudahan awam ini, ekosistem yang diwujudkan di dalam negeri Johor ini kondusif untuk 
orang muda, mereka lebih berminat untuk bekerja di dalam negeri.  
 
Yang Berhormat Datuk Speaker, kedua, Johor sebagai negeri mesra OKU. Setakat 
November 2021, sebanyak 68,120 orang kurang upaya yang berdaftar dengan Jabatan 
Kebajikan Malaysia di negeri Johor.  Namun, infrastruktur di negeri Johor masih banyak 
yang tidak mesra OKU.  Golongan OKU ini juga mempunyai hak yang sama dengan 
golongan yang bukan OKU.  Mereka ada hak akses mobiliti, mereka ada hak untuk mencari 
pendapatan, hak untuk mendapatkan tempat tinggal yang selesa, kemudahan-kemudahan 
awam yang selesa dan kenderaan awam yang ada di negeri Johor ini rata-ratanya tidak 
mesra OKU terutama sekali bagi OKU fizikal.  Saya nak berkongsi cerita tentang seorang 
OKU di DUN Puteri Wangsa.  Beliau nak bekerja, beliau nak cari pendapatan sendiri tak 
mahu bergantung harap hanya pada bantuan kerajaan setiap bulan.  Tetapi, beliau tidak 
boleh membawa kenderaan sendiri.  Pada masa yang sama nak menaiki kenderaan awam 
juga sangat sukar kerana mereka memerlukan bantuan orang lain untuk menaiki kenderaan. 
Jadi, kadang-kadang ada orang bantu, kadang-kadang tak ada orang bantu. Jadi, walaupun 
beliau sebenarnya ingin hidup berdikari, amat sukar kerana kenderaan awam di dalam 
negeri kita ini tidak mesra OKU.   
 
Saya cadangkan kerajaan negeri untuk jalankan audit akses ke atas kenderaan-kenderaan 
awam di negeri Johor.  Kena turun dan tengok sendiri laluan pejalan kaki sama ada laluan 
pejalan kaki kita sesuai untuk orang OKU.  Stesen-stesen bas kita, perhentian teksi kita, 
sesuai atau pun tidak? Kalau nak masuk pejabat dan agensi kerajaan sebagai contohnya, 
adakah akses mobiliti ini ada untuk golongan OKU dalam negeri kita? Sekiranya kenderaan 
awam dan bangunan-bangunan awam kita dibuat kondusif dan mesra OKU, pada masa 
yang sama secara tidak langsung ia menyediakan akses mobiliti kepada seluruh golongan di 
dalam negeri Johor ini.  
 
Selain daripada kenderaan awam, kerajaan juga perlu memberikan tumpuan kepada fasiliti 
yang disediakan di kawasan projek-projek perumahan rakyat.  Hampir ke semua rumah PPR 
di negeri Johor ini tidak mesra OKU.  Sekadar menyediakan tempat parking OKU sahaja 
belum cukup lagi, itu pun ada dua, tiga sahaja.  Saya nak kongsi lagi satu cerita dari DUN 
Puteri Wangsa di mana seorang lelaki OKU yang uzur yang perlu pergi menjalani rawatan 
dialisis 3 kali seminggu tetapi duduk di PPR tingkat 3.  Setiap kali beliau nak turun untuk 
pergi menjalani rawatan dialisis anaknya perlu ambil time off untuk pergi ambil bapanya 
kemudian naikkan balik, angkat bapanya balik ke PPR.  Saya cadangkan agar kerajaan 
negeri tubuhkan sebuah jawatankuasa bagi memastikan negeri Johor menjadi negeri yang 
mesra OKU.  Bukan sahaja untuk OKU fizikal tetapi juga untuk keenam-enam kategori OKU 
yang diiktiraf oleh negara kita.  Negeri Johor harus menjadi negeri nombor 1 dalam hal-hal 
menjaga kebajikan dan masa hadapan kumpulan OKU ini.  Mungkin pada orang luar 
kebajikan OKU ini dianggap beban dan bermasalah tetapi negeri Johor harus jadikan isu ini 
isu pokok di negeri kita.  Biar negeri kita jadi negeri contoh sebagai negeri mesra OKU.  
 
Ketiga, Johor jaga kebajikan semua pelajar.  Saya juga terpanggil untuk membangkitkan isu 
berkenaan anak-anak pendidikan khas di Johor.  Setakat tahun 2021, Johor mencatatkan 
jumlah murid pendidikan khas sebanyak 10,721 orang.  Jumlah ini semakin hari semakin 
meningkat.  Namun, kelas-kelas pendidikan khas yang ada di dalam negeri kita rata-ratanya 
melebihi kapasiti murid.  Anak-anak ini mempunyai keperluan yang berbeza jika 
dibandingkan dengan kawan-kawan mereka yang lain.  Mengikut tahap-tahap kemampuan 
mereka.  Ada juga yang perlu diasingkan daripada kawan-kawan yang lain atas faktor 

keselamatan pelajar itu sendiri.  Namun begitu, pengasingan ini amat sukar dibuat apabila 
kelas-kelas pendidikan khas yang sedia ada melebihi kapasiti murid.  Perkara ini 
membahayakan bukan sahaja pelajar itu sendiri, tetapi kawan-kawannya dan juga warga 
pendidik di sekolah itu.  Saya baru dapat jawapan bertulis daripada YB EXCO sebentar tadi, 
tentang cara-cara untuk meningkatkan jumlah kelas pendidikan khas.  Ada 4 buah kelas 
PPK baharu yang akan dibina di sini.  Namun begitu, saya harap juga agar kerajaan negeri 
turut mendesak Kementerian Pendidikan Malaysia untuk memberikan tumpuan yang lebih 
terhadap usaha bukan sahaja mewujudkan lebih banyak kelas, tetapi membangunkan kelas-
kelas ini supaya keadaannya lebih kondusif dan sesuai dengan saranan peringkat 
antarabangsa. Saya lihat ada sekolah yang sampai pelajarnya buka baju dalam kelas 
meronta-ronta bila cikgu suruh pakai baju balik, sebab kelasnya sangat sempit, panas dan 
memang tidak kondusif untuk pelajar tersebut.  Mungkin YB EXCO bersama dengan Yang 
Amat Berhormat Menteri Besar boleh jemput Menteri KPM sendiri untuk turun melihat 
keadaan sekolah-sekolah yang mempunyai kelas pendidikan khas di negeri kita.  Kita lihat 
sendiri nasib anak-anak pendidikan khas ini supaya mereka tidak dianaktirikan berbanding 
dengan kawan-kawan yang lain.  
 
Keempat, Johor perlu perjuangkan nasib ibu tinggal.  Semalam soalan saya berkenaan ibu 
tinggal ini naik tapi tak sempat nak diajukan.  Bila saya bercakap tentang ibu tinggal, ramai 
yang kata typo ataupun saya tersalah sebut, tak, saya memang nak sebut ibu tinggal bukan 
ibu tunggal.  Ibu tinggal ini merupakan ibu yang digantung tanpa bertali.  Suami mereka 
melarikan diri tanpa menceraikan mereka dengan sah bermakna mereka tidak diangkat 
status sebagai ibu tunggal di bawah kerajaan persekutuan.  Sebagai contohnya, saya 
berjumpa dengan seorang ibu tinggal yang gajinya hanya RM1,500.00 mempunya 4 orang 
anak terpaksa juga menjaga ibu dan juga adik si suami yang telah pun lari.  Apabila mereka 
ingin memohon bantuan ibu tunggal di Jabatan Kebajikan Masyarakat, mereka tidak berjaya 
mendapatkan bantuan kerana mengikut status yang sah, mereka masih lagi mempunyai 
suami.  Ibu-ibu tinggal ini juga tidak dapat menerima bantuan untuk keluarga B40 sebagai 
contohnya Bantuan Prihati Nasional yang hanya diberikan kepada ketua-ketua keluarga dan 
kiranya tengok kepada rekod, suami mereka telah ambil bantuan itu. Jadi, ibu-ibu tinggal ini 
tidak dapat menerima bantuan tersebut.  Telefon suami, suami tak angkat.  Mereka berada 
dalam keadaan yang sama atau mungkin lebih parah daripada ibu-ibu tunggal. Saya 
difahamkan menerusi jawapan bertulis YB EXCO bahawa YPKDT mengiktiraf golongan ibu 
tinggal dalam program-program yang dijalankan oleh kerajaan negeri. Saya amat puji 
tindakan ini. Saya juga mencadangkan agar YB EXCO turut mendesak kerajaan 
persekutuan untuk turut mengiktiraf nasib ibu tinggal di peringkat persekuturan agar mereka 
juga layak mendapat bantuan daripada Jabatan Kebajikan Masyarakat dan juga bantuan-
bantuan lain di peringkat persekutuan.  Semalam juga YB EXCO ada menceritakan tentang 
usaha YPKDT untuk bantu ibu-ibu tunggal sebagai contohnya ada juga usaha untuk 
memberikan mereka program-program untuk berniaga atas talian. Namun begitu sekiranya 
kita melihat pada ibu-ibu tunggal atau ibu-ibu tinggal ini, walaupun mereka ingin 
menjalankan perniagaan atas talian mereka kemungkinan tidak ada kenderaan untuk 
melakukan penghantaran dan sebagainya.  Saya cadangkan agar kerajaan juga turut 
menjalankan kerjasama dengan syarikat-syarikat penghantaran bagi memberikan mereka 
satu cara yang lain untuk menjalankan penghantaran sekiranya mereka ingin berniaga atas 
talian dan juga hidup secara lebih berdikari.   
 
Kelima, Yang Berhormat Datuk Speaker saya ingin bercerita tentang projek-projek 
perumahan yang terbengkalai dan projek perumahan rakyat yang tidak diuruskan dengan 
baik.  Saya menjunjung seruan Titah Duli Yang Maha Mulia Tuanku Sultan Ibrahim dalam 
ucapan Baginda tempoh hari berkenaan kualiti kerja pemaju-pemaju perumahan dan projek-
projek yang tidak disiapkan.  Saya juga sudah berhubung dengan YB Datuk Jafni, YB EXCO 
untuk membangkitkan isu Flat Taman Mount Austin di mana isu ini pemaju meninggalkan 
kawasan ini, pembeli sudah membuat bayaran namun hanya 4 blok siap dibina.  Manakala 6 
blok lagi terbengkalai begitu sahaja.  Rata-rata pembeli ini terpaksa menyewa rumah lain 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  128 
 

 

dan keadaan mereka sudah lebih daripada 15 tahun.  Saya pasti Flat Taman Mount Austin 
ini bukan satu-satunya projek terbengkalai yang ada di negeri Johor akibat pemaju yang 
tidak bertanggungjawab.  Saya harap kerajaan negeri bawah YB EXCO juga segera 
jalankan kajian daya maju projek dan sediakan pelan pemulihan bagi membela nasib 
pembeli-pembeli.  15 tahun penantian bukan masa yang singkat.  Saya juga dengan rela 
hati sedia untuk membantu sekiranya YB EXCO ingin turun ke Puteri wangsa untuk melihat 
projek-projek yang terbengkalai di kawasan saya.   
 
Saya juga ingin membangkitkan isu projek perumahan rakyat yang tidak diselenggara 
dengan baik.  Banyak isu yang telah dibawa ke perhatian saya berkaitan penyelenggaraan 
di PPR.  Saya ingin memberi perhatian khusus kepada PPR Taman Desa Mutiara dalam 
sidang kali ini.  PPR Taman Desa Mutiara ini menempatkan lebih 10,000 orang penduduk.  
Namun begitu ruang letak keretanya sangat terhad mereka mula dengan izin Yang 
Berhormat Datuk Speaker double park dan menyebabkan kesesakan yang sangat teruk 
sehingga ada satu masa itu Bomba pun susah nak masuk apabila ada kebakaran.  Hal ini 
bukan sahaja melibatkan keselesaan penduduk tetapi sudah juga masuk isu keselamatan 
penduduk di sana.  Saya juga bimbang melihat penyelenggaraan yang tidak dijalankan 
dengan baik di mana lampu jalan raya yang sudah lama tak menyala, main hole bocor, 
padang yang tak kondusif dan banyak lagi masalah.  Saya harap kerajaan negeri juga dapat 
memastikan projek-projek perumahan ini semua dalam keadaan yang baik bagi keselesaan 
dan keselamatan rakyat Johor.   
 
Yang terakhir Yang Berhormat Datuk Speaker, kerjasama by-partisan dalam menyelesaikan 
isu rakyat.  Yang Berhormat Datuk Speaker kerajaan yang baik adalah kerajaan yang 
meraikan perbezaan pendapat, berhubung dan berunding dengan semua pihak dan 
meraikan pendapat semua termasuk pihak pembangkang dalam menyelesaikan isu rakyat.  
Dalam jawapan Yang Amat Berhormat Menteri Besar semalam berkenaan pencapaian 100 
hari, Yang Amat Berhormat Datuk Menteri Besar ada menyebut tentang usaha kerajaan 
untuk mewujudkan makmal-makmal bagi meneliti dasar untuk negeri Johor.  Saya 
mencadangkan agar Datuk Menteri Besar melibatkan pihak pembangkang dalam makmal-
makmal ini juga.  Hal ini bukan sesuatu yang asing di Malaysia.  Sebagai contohnya Makmal 
Jawatankuasa Dasar Pendidikan Negara, Makmal Jawatankuasa TVET Kebangsaan semua 
ini melibatkan by-partisanship antara kerajaan dan juga pihak pembangkang.  Usaha 
mantan Menteri Besar Johor yang meraikan by-partisanship di negeri Johor sepatutnya 
diraikan.  Semua Ahli-Ahli Dewan Undangan Negeri Johor tidak kira di blok kerajaan 
ataupun blok pembangkang mempunyai cita-cita besar untuk membangunkan negeri Johor 
sebagai sebuah negeri contoh, berkebajikan dan juga maju.  Caranya mungkin berbeza-
beza, rancangan dan pelan kita mungkin tidak sama tetapi matlamat dan niat kita pada 
akhirnya merupakan matlamat dan niat yang serupa.  Maka kerajaan dan pembangkang 
Johor harus ketepikan identiti politik parti apabila kita bercerita tentang isu rakyat.  Memetik 
kata-kata YB Permas sebentar tadi kita perlu fikir rakyat, rakyat, rakyat.  Saya lebih gembira 
jika agenda membangunkan negeri Johor ini dilaksanakan bersama-sama antara kerajaan 
dan juga pembangkang.  YB Datuk Speaker, ini adalah ucapan sulong saya di dalam Dewan 
Yang Mulia ini, saya punya harapan yang besar untuk melihat negeri Johor ini bertambah 
makmur.  Johor harus jadi nombor 1 dalam nilai tanggungjawab dan juga integriti.  Johor 
harus jadi juara dalam mengangkat suara dan kebajikan rakyat negeri sendiri.  Johor harus 
jadi yang pertama dalam pembangunan dan masa hadapan. Saya dengan penuh rasa 
takzim menjunjung titah dan kasih Ke Bawah Duli Yang Maha Mulia Tuanku Sultan yang 
sudi mencemar duli untuk bertitah di dalam Dewan Yang Mulia ini.  Semoga negeri Johor ini 
terus dilimpahi rahmat, dipenuhi berkat dan di semai kasih dari negeri kepada rakyat.  Amin 
ya rabbalalamin.  Terima kasih Datuk Speaker. (Dewan bertepuk.) 
 
YB Speaker : Terima kasih Yang Berhormat Puteri Wangsa.  Saya jemput Yang Berhormat 
Sungai Balang.  Silakan. 

YB Tuan Haji Selamat bin Takim (Sungai Balang) : Assalammualaikum warahmatullahi 
wabarakatuh.  Salam sejahtera, salam Maju Johor.  Melati Kuntum Tumbuh Melata, Sayang 
Merbah Di Pohon Cemara. Assalammualaikum Mulanya Kata, Saya Sembah Pembuka 
Bicara.  Yang Berhormat Datuk Speaker, Yang Berhormat Timbalan Speaker, Ahli-Ahli Yang 
Berhormat. Alhamdulillah syukur ke hadrat Allah SWT, saya mengucapkan tahniah kepada 
Yang Berhormat Datuk Haji Mohd Puad bin Zarkashi di atas pelantikan sebagai Speaker 
dan Yang Berhormat Datuk Samsolbari bin Jamali yang dilatnik sebagai Timbalan Speaker 
Dewan Negeri Johor.  Tidak lupa juga diucapkan setinggi-tinggi tahniah kepada Yang 
Berhormat Setiausaha Kerajaan Negeri Johor yang telah dianugerahi Darjah Persekutuan 
yang membawa gelaran Tan Sri oleh Seri Paduka Baginda Yang Dipertuan Agong baru-baru 
ini.  Alhamdulillah syukur ke hadrat Allah SWT kerana dengan kekuasaannya serta 
pertolongannya memberi kemudahan dan kelancaran Pembukaan Rasmi Mesyuarat Kedua 
Bagi Penggal Persidangan Pertama Dewan Negeri Johor Yang Ke-15 dan hari kedua 
Persidangan pada hari ini.  Saya dahului ucapan saya dengan menzahirkan rasa takzim 
menjunjung kasih di atas titah Ke bawah Duli Yang Maha Mulia Tuanku Sultan Ibrahim Ibni 
Almarhum Sultan Iskandar yang menyentuh aspek yang menyeluruh dalam hal ehwal negeri 
Johor.   
 
Yang Berhormat Datuk Speaker, sebagai wakil rakyat yang telah dipilih, saya menyentuh 
beberapa isu berkenaan kawasan saya dan juga negeri Johor dan antara isu yang dekat 
dan menjadi suara hati rakyat sebagaimana yang disebut oleh sahabat saya daripada 
Permas iaitu berkenaan dengan perumahan terutamanya rumah mampu milik yang menjadi 
matlamat sesebuah keluarga untuk memulakan penghidupan baharu.  Rumah merupakan 
satu keperluan yang penting bagi pembentukan citra sebuah keluarga yang kemudiannya 
membentuk masyarakat seterusnya membentuk identiti negara.  Justeru saya menyeru 
kerajaan negeri agar dapat menawarkan pelan penyelesaian kepada permasalahan untuk 
memenuhi permintaan bagi rumah mampu milik dan kos rendah ini.  Hal ini merupakan satu 
tuntutan mendesak kerana golongan muda kita yang baru ingin membina penghidupan 
berkeluarga dan memerlukan tempat tinggal yang selesa selepas membina kerjaya dan 
keluarga.  Oleh yang demikian, saya memohon pihak kerajaan khususnya EXCO yang 
berkenaan menumpukan usaha menambahkan jumlah perumahan mampu milik dan kos 
rendah di kawasan-kawasan yang mempunyai permintaan yang banyak. Dan di kawasan 
saya ini kebiasaannya ramai di antara mereka yang mohon SPNB namun kita sedia maklum 
SPNB ini agak nampak keterbatasan dalam permohonan sehingga hari ini ramai yang masih 
hanging untuk diluluskan.   
 
Yang Berhormat Datuk Speaker saya ingin memberi contoh seperti di kawasan saya di DUN 
Sungai Balang masih lagi kurangnya rumah pembinaan mampu milik untuk mereka yang 
berpendapatan rendah.  Golongan inilah yang terpaksa menghadapi kesukaran untuk 
mendapatkan tempat tinggal yang selesa.  Kita juga sedar pemaju menawarkan rumah 
mampu dilihat berbanding rumah mampu milik kepada rakyat khususnya kepada golongan 
di bawah kategori B40.  Oleh yang demikian, kita berhadapan dengan masalah lambakan 
rumah yang tidak terjual.  Dan ini akan merugikan sektor perumahan negeri.   
 
Yang Berhormat Datuk Speaker, masyarakat luar bandar amat memerlukan perhatian 
daripada aspek pembangunan infrastruktur dan penyelenggaraan sedia ada seperti 
perparitan, jalan dan lampu jalan.  Dalam konteks ekonomi, mereka yang menduduki 
kawasan luar bandar memerlukan jalan yang baik bagi membawa hasil pertanian dan 
produk ke tempat penjualan.  Apabila akses jalan yang baik maka kesan lonjakan ekonomi 
dapat diperolehi dalam jangka masa yang singkat.  Saya memohon supaya kerajaan dapat 
menumpukan soal membina dan menaiktaraf jalan-jalan di kawasan sungai balang 
terutamanya di kampung yang mana, apabila pada hari cuti persekolahan dan apabila warga 
kota pulang ke desa untuk balik ke kampung menziarahi ibu bapa dan keluarga dan 
keadaan ini akan menjadi sempit dan kurang elok maka aliran trafik kawasan tersebut akan 

mengalami kesesakan dan di situ saya mencadangkan supaya jalan-jalan kampung ini 
dilebarkan dan dinaik taraf bagi memberi keselesaan trafik pada waktu tersebut.   
 
Yang Berhormat Datuk Speaker, memandangkan geografi Sungai Balang ini mempunyai 
banyak parit namun penyelenggaraan parit-parit tersebut amat lambat dan mendukacitakan 
yang menyebabkan bila berlakunya hujan paras air meningkat dengan cepat. Parit tertutup 
dengan semak samun dan menyebabkan aliran perlahan dan menjadi bencana banjir.  
Justeru saya meminta supaya pihak yang berkaitan untuk menambah kekerapan kerja-kerja 
penyelenggaraan parit-parit yang berada di kawasan Sungai Balang.  Sungai Balang juga 
mempunyai kawasan tanaman padi yang menyumbang dalam usaha pengeluaran makanan 
negara sebagai dasar langkah keselamatan makanan dalam menghadapi kemungkinan 
berlaku krisis makanan. Justeru itu, saya mengharap agar Yang Berhormat Pengerusi 
Jawatankuasa Pertanian Industri Dan Asas Tani Dan Kemajuan Luar Bandar dapat 
menekankan usaha menambah dan memaksimumkan pengeluaran padi di kawasan 
tersebut supaya kebergantungan kita khasnya di negeri johor kepada beras import dapat 
dikurangkan.  Saya juga memohon supaya para pesawah dapat diberikan bantuan dan 
sokongan serta inisiatif menarik bagi usaha menggalakkan mereka untuk mengoptimumkan 
hasil padi yang dituai.   
 
Yang Berhormat Datuk Speaker malang tidak berbau, sedia payung sebelum hujan.  
Kawasan saya, Sungai Balang ini terletak sejauh 35 kilometer daripada bandar Muar dan 33 
kilometer daripada Batu Pahat.  Sudah semestinya masa respons pihak Bomba untuk ke 
kawasan Sungai Balang memakan masa yang agak lama.  Keperluan sebuah Balai Bomba 
untuk situasi kecemasan seperti kebakaran amat diperlukan di kawasan Sungai Balang ini.  
Hal ini belum lagi pihak Bomba terpaksa menghadapi aliran trafik yang perlahan pada 
sesetengah masa menyebabkan peluang menyelamatkan harta benda yang terbakar 
semakin tipis. Justeru itu, wajarlah pihak kerajaan membina sebuah Balai Bomba dengan 
fasiliti menyelamat yang lengkap dari aspek jentera, peralatan dan lain-lain.  Perkara ini 
sememangnya telah disuarakan oleh penduduk kawasan Sungai Balang termasuklah 
sahabat saya daripada Bakri juga memerlukan keselamatan ini yang melihat kejadian-
kejadian yang berlaku sebelum ini bahawa harta benda yang terlibat dalam kebakaran tidak 
dapat diselamatkan kerana faktor tersebut.  Tambahan pula DUN Sungai Balang adalah 
terletak di kawasan Hab Perindustrian Perabot Utama Negara yang menyumbang kepada 
pendapatan negeri dan negara sudah tentu langkah membina sebuah Balai Bomba baru ini 
amat memberi rasa selamat kepada pengilang dan penduduk sekitarnya dan jika berlaku 
sebarang kemungkinan untuk makluman Dewan, sebidang tanah di kawasan Sungai Balang 
telah digazetkan sebagai tapak Bomba sebab itu saya selaku ADUN Sungai Balang 
memohon sangat supaya sebuah Bomba ini dapat dibina di kawasan tempat saya kerana 
tanahnya itu telah digazetkan untuk khas untuk Bomba.   
 
Aspek keselamatan warga Sungai Balang juga menjadi tumpuan utama saya dalam 
melindungi rakyat daripada ancaman jenayah.  Justeru itu, saya memohon kerajaan 
menimbangkan untuk menaiktaraf pondok Polis di Parit Yusof kepada Balai Polis.  Hal ini 
kerana pekan Parit Yusof telah mengalami pertambahan penduduk dan jurang nisbah antara 
penduduk dengan jumlah anggota polis semakin melebar.  Dengan usaha menaiktaraf 
pondok Polis kepada Balai Polis diharapkan dapat meningkatkan tahap keselamatan orang 
ramai terhadap risiko jenayah. 
 
Yang Berhormat Datuk Speaker, air bersih juga merupakan satu keperluan hidup rakyat 
dalam menyelami kehidupan harian.  Namun, antara permasalahan yang timbul di kawasan 
saya adalah kerap berlakunya gangguan bekalan air.  Terutama pada waktu menjelang 
malam dan waktu puncak seperti cuti persekolahan dan perayaan.   Oleh itu, saya meminta 
pihak terbabit dapat mengambil langkah untuk mengatasi masalah gangguan bekalan air ini 
dan dapat memastikan kapasiti simpanan air di kawasan yang sering berlaku gangguan 
bekalan dapat ditingkatkan kapasiti airnya.  Saya juga mendapati bahawa gangguan 

bekalan air ini sering berlaku ekoran kes batang paip lama pecah dan sebagainya.  Diminta 
juga kepada pihak Ranhill SAJ Sdn. Bhd. dapat mengenalpasti batang-batang paip lama 
yang uzur dapat digantikan dengan batang paip yang baru.   
 
Datuk Speaker yang dimuliakan, menyedari hakikat bahawa negara ini melahirkan ramai 
graduan lepasan universiti setiap tahun.  Namun begitu, pasaran kerja yang ada dalam 
sektor kerajaan adalah terhad dan perlu untuk menceburkan diri dalam bidang sektor 
pekerjaan swasta ataupun memulakan perniagaan sendiri.  Oleh hal yang demikian, sebagai 
kerajaan negeri tanggungjawab untuk menyediakan peluang pekerjaan adalah amatlah 
diharapkan oleh rakyat.  Saya percaya dengan menyambung semula projek kereta api 
berkelajuan tinggi atau HSR dari Singapura ke Kuala Lumpur, sepertimana yang dititahkan 
oleh Baginda Tuanku ia bakal memberikan manfaat peluang yang banyak kepada anak 
Johor yang mempunyai pelbagai bidang kelulusan.  Dengan 3 stesen perhentian yang akan 
dibina di negeri Johor, sudah semestinya impak ekonomi yang terhasil akan melimpah ke 
kawasan sekitarnya. 
 
Pelbagai skop ruang pekerjaan akan terhasil dari projek ini kepada anak Johor dan dapat 
mengurangkan jumlah pengangguran yang berlaku.  Selain itu, rakyat kawasan Sungai 
Balang ini khasnya dan daerah Muar amnya bakal mendapat kesan kemakmuran ekonomi 
dalam tahun-tahun mendatang di mana sebuah koridor perkapalan perkhidmatan petroleum 
akan dibina di daerah Muar iaitu Maharani Energy Gateway.  Saya merasa amat gembira 
dan bersyukur wajah Muar dan Sungai Balang akan berubah dan menjadi kawasan maju 
dan berdaya saing pada waktu akan datang.   
 
Yang Berhormat Datuk Speaker, bercakap dalam soal kedaulatan tanah air khasnya, negeri 
Johor sepertimana yang dibawa oleh Sri Medan pada hari semalam, saya amat prihatin dan 
memberi sokongan sepenuhnya.  Dalam usaha rayuan semula, dalam menuntut Pedra 
Branca ataupun Pulau Batu Puteh yang dilepaskan begitu saja oleh kerajaan kepimpinan 
terdahulu.  Ini merupakan satu yang tidak sepatutnya dilakukan oleh kerajaan dan 
mencerminkan sebuah jentera yang tidak kompeten dalam memacu negara.  Justeru itu, 
seharusnya bersabit perkara ini dan usaha untuk menebus kembali kedaulatan negeri Johor.  
Sebarang bentuk usaha mengembalikan kedaulatan Pulau Batu Puteh perlu diambil oleh 
pihak kerajaan negeri dan persekutuan.  Kerajaan Johor perlu melantik pakar-pakar dalam 
bidang untuk menuntut semula kedaulatan pulau tersebut.  Apalah yang dapat kita warisi 
kepada keturunan kita melainkan kedaulatan tanah air yang nenek moyang kita perjuangkan 
dahulu dengan darah dan keringat bermati-matian mempertahankan kedaulatannya dari 
pencerobohan oleh warga asing.  (Dewan bertepuk.) 
 
Yang Berhormat Datuk Speaker, DUN Sungai Balang masih terdapat banyak nelayan yang 
tidak memiliki lesen bot ataupun sistem kuota yang diamalkan oleh Jabatan Perikanan.  
Justeru itu, kerajaan perlu mengkaji bagaimana kita dapat membantu mereka untuk memiliki 
lesen tersebut.  Supaya mereka dapat menjalankan aktiviti penangkapan ikan secara sah 
dan layak untuk mendapat bantuan daripada pihak kerajaan seperti mana yang diterima 
oleh pemegang lesen bot yang lain.  Selain itu, para nelayan juga memerlukan sebuah jeti 
pendaratan ikan dan meletakkan bot mereka dengan selamat.  Justeru itu, kita memerlukan 
sebuah jeti baharu seperti di Parit Kassim dan juga Parit Kedondong dengan mempunyai 
akses jalan penghubung bagi memudahkan nelayan membawa hasil tangkapan mereka ke 
pusat jualan atau ke pasar awam.  Nelayan di kawasan tersebut buat masa ini mengambil 
inisiatif dengan menggunakan kayu untuk meletakkan bot dan memunggah hasil tangkapan 
mereka.  Tidak ketinggalan juga para nelayan yang mengusahakan penternakan kupang di 
kawasan Sungai Balang Laut.  Jadi, kalau Datuk Speaker ada kesempatan lalu Sungai 
Balang, ring ring saya untuk saya bawa makan kupang laut yang sangat segar lagi 
mengasyikkan.   

Saya mengharapkan agar pihak yang berkenaan khususnya EXCO yang bertanggungjawab 
dalam portfolio tersebut dapat memberikan bantuan dan sokongan pelbagai aspek bagi 
menambah skala pengeluaran pergerakan memenuhi permintaan pasaran yang tinggi di 
dalam kawasan ataupun luar daerah Muar.  Produk kampung ini juga berpotensi untuk 
(masalah teknikal) pihak kerajaan memandang serius dan bersungguh-sungguh dalam 
menambah daya pengeluaran dan memerlukan R&D bagi  kaedah penternakan dan kaedah 
pemasaran yang memenuhi piawai antarabangsa supaya dapat diterima dan dipasarkan ke 
luar negara.   
 
Yang Berhormat Datuk Speaker, Menjunjung Titah Tuanku berkenaan pelantikan Ketua 
Kampung di negeri Johor, saya begitu prihatin dan begitu kagum dengan peranan dan 
tanggungjawab yang dijalankan oleh mereka sebagai pentadbir di peringkat kampung.  
Tugas-tugas Ketua Kampung seperti yang kita maklum adalah tugas yang berat dan tidak 
mengira masa apabila masyarakat kampung memerlukan sebarang perkhidmatan dan 
pertolongan daripada Ketua Kampung.  Namun begitu, imbuhan yang diterima oleh Ketua 
Kampung ini dikira masih rendah untuk dinilai pada tanggungjawab yang mereka jalankan 
untuk masyarakat setempat.  Memandangkan kos sara hidup yang semakin meningkat kini, 
dengan elaun Ketua Kampung sebanyak RM900.00 sudah semestinya ia satu nilai yang 
tidak setimpal kepada tugas dan tanggungjawab mereka lakukan demi masyarakat.  Kita 
faham bahawa kerajaan pusat membayar sebanyak RM500.00 dan kerajaan negeri 
RM400.00 yang menjadikan jumlahnya sebanyak RM900.00.  Justeru itu, saya memohon 
jasa baik kerajaan negeri untuk menaikkan elaun Ketua Kampung daripada RM900.00 
kepada RM1,500.00 (Dewan bertepuk) seperti mana juga yang diumumkan oleh EXCO 
Agama tadi tentang kenaikan elaun imam-imam dan bilal-bilal.  Saya yakin dan pasti bukan 
semua orang sanggup menggalas tugas dan tanggungjawab seperti ketua kampung 
jalankan dengan kadar elaun di bawah kadar gaji minimum kini.   
 
Yang Berhormat Datuk  Speaker, keharmonian hidup masyarakat DUN Sungai Balang di 
kampung-kampung kini telah terganggu.  Ancaman monyet dan anjing liar serta babi yang 
berkeliaran merosakkan tanaman dan harta benda serta haiwan ternakan.  Implikasi 
pembangunan yang pesat telah menyebabkan monyet berpindah ke kampung dan 
mendatangkan masalah yang agak serius.  Penduduk kampung sering mengeluh bahawa 
segerombolan monyet yang datang telah merosakkan tanaman mereka seperti buah-
buahan dan peralatan rumah.  Anjing liar yang berkeliaran juga telah mendatangkan 
masalah kepada ternakan penduduk kampung khasnya ayam di mana ayam-ayam tersebut 
dimakan oleh anjing liar dan selain itu juga anjing liar ini dapat mendatangkan bahaya 
kepada orang awam sekiranya ia menyerang dan mengganas.  Tambah parah sekiranya 
anjing liar yang berkeliaran itu berisiko menyebarkan virus Rabies kepada manusia dan 
mendatangkan kemudaratan kesihatan orang awam.  Baru-baru ini, beberapa kemalangan 
orang awam yang melibatkan babi hutan telah menyebabkan kehilangan nyawa kepada 
mereka yang melanggarnya.  Perkara ini sudah semestinya amat menyedihkan dan 
menyebabkan negeri kehilangan aset tenaga berharga.  Oleh yang demikian, saya 
mengesyorkan pihak kerajaan membuka semula kebenaran memburu lesen, memburu 
untuk lesen memburu untuk menembak babi kepada pemilik senjata api yang kita tahu 
sekarang ini telah ditutupkan buat sementara waktu. 
 
Justeru, masyarakat di kawasan Sarang Buaya dan Sungai Balang, minta maaf.  Justeru 
masyarakat di kawasan Sungai Balang memohon kerajaan mengambil tindakan sewajarnya 
bagi membanteras gangguan haiwan liar yang berkeliaran ini supaya kehidupan masyarakat 
setempat dapat kembali tenang dan terhindar daripada risiko yang memudaratkan nyawa 
dan harta benda.   
 
Yang Berhormat Datuk Speaker, kawasan Sungai Balang juga terkenal dengan aktiviti hiking 
khususnya di kawasan Bukit Mor.  Itulah satu-satunya kawasan tanah tinggi yang terdapat 
sehingga hari ini.  Ramai orang yang datang dari pelbagai tempat ke bukit tersebut untuk 

melakukan aktiviti riadah bersama rakan mahu pun keluarga.  Namun terdapat ancaman 
risiko yang berbahaya di atas puncak Bukit Mor ini oleh kerana kawasan tersebut 
merupakan kawasan kuari batu yang diusahakan dan dimiliki oleh sebuah syarikat.  Oleh 
yang demikian, saya memohon pihak seperti Pejabat Tanah dan Galian, dan juga pihak 
Geosains dan Mineral untuk melakukan pemantauan dan kajian struktur tanah tersebut demi 
menjamin keselamatan kerana kawasan tersebut adalah merupakan tanah pertanian yang 
hari ini dipenuhi oleh durian dan juga sebuah tanah perkuburan kaum Tiong Hua.   
 
Turut tidak ketinggalan Sungai Balang juga kaya dengan khazanah budaya dan adat resam.  
Juga perusahaan IKS seperti kuda kepang, barongan, zapin... 
 
YB Speaker :  Yang Berhormat masa telah pun tamat. 
 
YB Tuan Haji Selamat bin Takim (Sungai Balang) :  Saya mohon untuk masa kecederaan 
Datuk Speaker.  Turut tidak ketinggalan di Sungai Balang ini juga kaya dengan khazanah 
seperti adat resam, juga perusahan IKS seperti kuda kepang, barongan, wayang kulit dan 
juga rumah tradisional Jawa Keraton Mbah Anang.  Ya, jadi kalau berkesempatan datang ke 
DUN saya, saya akan bawa anda pergi ke Tanjung Balai dan juga kawasan-kawasan 
menarik seperti kita berada di negeri seberang.  Dan juga, kita juga ada perusahan 
membuat ceketeng, ceketeng ini adalah sebuah perusahaan membina gerabak untuk 
perusahaan mengangkut hasil-hasil kampung, kerepek dan kuih dan sebagainya.  Hal ini 
merupakan satu produk pelancongan yang dapat dipromosikan untuk menarik pelancong 
datang ke negeri Johor amnya ke Sungai Balang.  Walaupun produk pelancongan ini telah 
diketahui oleh masyarakat setempat, ia perlu diperkasakan lagi di dalam sudut aspek 
promosi dan menambah produk pelancongan tersebut supaya ia lebih dikenali di peringkat 
antarabangsa.  Kerjasama pelbagai hala juga perlu dilakukan bagi melakukan kajian 
kebudayaan secara mendalam supaya ia dapat didokumentasikan agar ia kekal terpelihara 
zaman untuk waris akan datang.  Insya-Allah saya wakil rakyat di Sungai Balang berasa 
sangat optimis dan positif terhadap langkah Yang Amat Berhormat Datuk Onn Hafiz bin 
Dato’ Ghazi, Menteri Besar Johor yang melalui 6 teras utama yang diilhamkan di bawah 
dasar Maju Johor.  Semoga usaha ini mendapat pertolongan Allah dan menjadi negeri Johor 
sebagai negeri yang baik dengan Tuhan yang Maha Pengampun serta kuasa ekonomi yang 
disegani.  Sekian, Yang Berhormat Datuk Speaker, Sungai Balang memohon Menjunjung 
Kasih Titah Duli Yang Maha Mulia Tuanku dan mohon menyokong.  Terima kasih. 
 
YB Speaker :  Terima kasih Yang Berhormat Sungai Balang.  Ahli-Ahli Yang Berhormat, 
Persidangan ini saya tangguhkan sehingga jam 3.45 petang. 
 
Persidangan ditangguhkan pada jam 3.30 petang. 
 
Persidangan disambung semula pada jam 3.45 petang. 
 
YB Timbalan Speaker mengetuai Persidangan. 
 
YB Timbalan Speaker :  Assalamualaikum warahmatullahi wabarakatuh dan salam 
sejahtera, salam Maju Johor.  Perbahasan disambung semula.  Dijemput Yang Berhormat 
Kota Iskandar. 
 
YB Tuan Pandak bin Ahmad (Kota Iskandar) :  Bismillahirrahmanirrahim.  (Bacaan 
selawat).  Salam sejahtera dan salam Maju Johor.  Yang Berhormat Datuk Speaker, Yang 
Berhormat, Ahli-Ahli Yang Berhormat rakan-rakan hadirin sekalian.  Yang Berhormat Datuk 
Speaker, pertama sekali saya menzahirkan syukur kepada Allah SWT kerana dengan 
limpah kurnia serta izin-Nya saya diberikan kesempatan berada di dalam Dewan yang mulia 
mewakili rakyat Kota Iskandar untuk bersama-sama mengambil bahagian dalam 
perbahasan Menjunjung Kasih Titah Duli Yang Maha Mulia Tuanku Sultan Johor, Sultan 

Ibrahim Ibni Almarhum Sultan Iskandar pada hari ini.  Menanti 18 tahun merupakan satu 
keseksaan Yang Berhormat Datuk Speaker.  18 tahun ketika 11 Mac 2004. 
 
YB Timbalan Speaker : Dah boleh mengundi tu.. 
 
YB Tuan Pandak bin Ahmad (Kota Iskandar) : Sepatutnya saya dah berada di Dewan 
yang mulia ini, tetapi dengan kesabaran 12.3.2022 saya dinobatkan di Dewan yang mulia 
ini. (Dewan bertepuk.) Terima kasih tahniah kepada Datuk Speaker yang baru yang telah 
diberi kepercayaan untuk mengendalikan perjalanan sidang Dewan yang mulia ini.  
 
Patik merafak sembah dan menjunjung setinggi kasih ke atas Kebawah Duli Yang Maha 
Mulia Tuanku Sultan Ibrahim Ibni Almarhum Sultan Iskandar Sultan Yang DiPertuan Bagi 
Negeri Jajahan Takluk Johor Darul Ta’zim kerana perkenan merasmikan Pembukaan 
Persidangan Dewan Negeri Johor pada 16 Jun 2022 yang lalu. Di kesempatan ini juga, patik 
ingin merakamkan ucapan setinggi tahniah dan kasih kepada Duli Yang Amat Mulia Tunku 
Ismail Ibrahim Ibni Sultan Ibrahim, Tunku Mahkota Johor, Pemangku Raja Johor. Insya-
Allah, titah Tuanku akan menjadi panduan dan landasan bagi semua Ahli Yang Berhormat 
dalam menjalankan tugas yang diamanahkan oleh rakyat yang telah memilih pada Pilihan 
Raya Negeri (PRN) Johor pada 12 Mac yang lalu.  
 
Saya turut ingin mengucapkan tahniah kepada rakan-rakan seperjuangan dalam Barisan 
Nasional yang telah berjaya terpilih memenangi PRN Johor dengan majoriti lebih daripada 
2/3 dan tahniah juga kepada Wakil Rakyat pembangkang yang berada di dalam Dewan ini.  
Namun, kemenangan ini tidak harus menjadikan kita leka, lupa, sebaliknya harus 
diterjemahkan dengan kerja yang gigih, memberi khidmat yang terbaik kepada masyarakat 
yang kita wakili walaupun tanpa mengira fahaman politik, kaum dan bangsa.  
 
Tidak lupa juga saya juga mengucapkan tahniah kepada Yang Amat Berhormat Datuk Onn 
Hafiz Ghazi yang telah dilantik sebagai Menteri Besar Johor yang ke-19. Dengan 
kesempatan ini, Kota Iskandar juga turut mengucap terima kasih dan penghargaan kepada 
Yang Berhormat Datuk Seri Utama Ir. Haji Hasni Mohammad, mantan Menteri Besar Johor 
yang ke-18 yang telah berjaya memimpin negeri Johor Darul Ta’zim dengan jayanya. 
Banyak usaha yang telah dilakukan oleh beliau khususnya dalam tempoh pandemik COVID-
19 dalam membantu rakyat yang terjejas akibat penularan wabak maut COVID ini. YB Benut 
telah berjaya membawa Barisan Nasional berjaya mengurangkan kerusi pembangkang 
dalam Dewan yang mulia ini. (Dewan bertepuk.) Insya-Allah MP Iskandar Puteri juga akan 
kita rampas pada pilihan raya yang akan datang ini.  
 
Tahniah kepada barisan Ahli Mesyuarat Kerajaan Negeri yang baru. Laksanakanlah 
tanggungjawab dan amanah serta tugas yang diberikan dengan baik, jujur, telus dan adil. 
Rakyat Johor menaruh harapan yang tinggi kepada kalian untuk membantu Yang Amat 
Berhormat Menteri Besar mentadbir negeri ini dalam tempoh 5 tahun yang akan datang. 
Tidak lengkap sekiranya saya tidak menzahirkan ucapan tahniah kepada Yang Berhormat 
Tan Sri Dato’ Dr. Azmi Rohani, Setiausaha Kerajaan Johor serta pegawai-pegawai dan 
kakitangan kerajaan yang telah mengambil tanggungjawab dengan baik untuk mempastikan 
urusan pentadbiran kerajaan negeri Johor dengan baik sekali.  
 
Yang Berhormat Datuk Speaker, dalam titah Yang Maha Mulia Tuanku Sultan Ibrahim pada 
16 Jun yang lalu, ada beberapa aspek ditekankan oleh Tuanku, antara aspek yang akan 
saya sentuh ialah tentang usaha kita nak membangunkan negeri Johor yang kita cintai ini. 
Pendekatan membela rakyat, aspek infrastruktur khususnya di kawasan Kota Iskandar yang 
tuan-tuan berada di sini. Namun, pertama sekali saya ingin berkongsi harapan bersama 
semua Ahli Dewan yang mulia ini, rasakan perkara ini amat penting sebagai peringatan diri 
sendiri dan semua Ahli Dewan iaitu kita saling kerja bersama-sama membangunkan negeri 
Johor dan membela rakyat.  

Berhenti bertelagah, masa untuk rakyat. Itulah titah Tuanku memberi gambaran betapa 
besar harapan Baginda dan rakyat Johor supaya semua menghentikan pertelagahan dan 
sikap Wakil Rakyat yang terlalu berpolitik sehingga meminggirkan tugas utama iaitu 
membangunkan negeri dan membela rakyat. Kini, masa kita bersama-sama untuk 
membangunkan negeri Johor dan membela rakyat. Banyak perkara yang harus kita lakukan 
terutamanya memulihkan ekonomi kehidupan rakyat pasca pandemik COVID-19.  Walaupun 
antara kita berlainan parti dan berbeza pendapat, sekarang adalah masa untuk kita kerja 
bersama demi negeri dan Bangsa Johor itu sendiri. Tahukah rakan-rakan bahawa rakyat 
bukan sahaja muak, malah menyampah dengan sikap segelintir ahli politik yang terus-
terusan berebut kuasa. Rakyat masih dalam kesusahan, usahlah bebankan rakyat dengan 
kerenah politik yang memburukkan lagi keadaan. Justeru, dengan semangat persahabatan 
yang tinggi, saya mengajak rakan-rakan dari pembangkang, supaya melakukan gencatan 
politik dan memberikan sokongan kepada kerajaan Johor yang sedia ada untuk terus 
memimpin negeri ini bagi tempoh 5 tahun yang akan datang. Rakyat sudah memilih jadi kita 
adalah masa untuk membalas kepercayaan itu dengan memberi sumbangan bakti dan 
khidmat yang terbaik kepada rakyat yang kita wakili.  
 
Yang Berhormat Datuk Speaker, membina Kota Iskandar yang bestari. Kota Iskandar 
terletak di dalam kawasan Gelang Patah. Mohon izin Datuk Speaker, dulu merupakan jin 
bertendang, satu kawasan jin bertendang orang kampung cakap, ketika itu dulu. Namun, 
seiring dengan pembangunan pesat yang dilaksanakan apatah lagi pusat pentadbiran 
kerajaan negeri yang ada ini, berpindah ke sini lebih sedekad yang lalu, Kota Iskandar kini 
sudah jauh berubah. Di sekelilingnya bukan lagi dipenuhi hutan belukar atau estet kelapa 
sawit, namun, ini dicorakkan dengan progres struktur moden sama ada kediaman atau pusat 
komersil, termasuk hotel-hotel ataupun padang-padang golf yang disebutkan oleh sahabat 
saya daripada Permas sebentar tadi. Justeru itu, untuk tahun mendatang saya ingin melihat, 
mengorak langkah bersama kerajaan untuk menjadikan Kota Iskandar ini sebagai kota 
lestari. Kota lestari yang kita impikan adalah kota yang mencukupi pelbagai aspek iaitu 
menekankan aspek kesejahteraan rakyat, ceria, bersih serta mampu memberi keselesaan 
kepada golongan rakyat. Ini juga bersesuaian dengan titah Duli Yang Maha Mulia Tuanku 
Sultan.  
 
Untuk menjadikan sebuah kota lestari, Kota Iskandar harus bangunkan berpandukan 
amalan yang terbaik.  Kota Iskandar perlu menjadi tempat mampu memberi keselesaan 
serta pilihan kepada semua golongan. Justeru, aspek infrastrukturnya mesti diperkasakan. 
Saya yakin di bawah PBT yang bertanggungjawab di dalam Kota Iskandar ini, iaitu Majlis 
Bandaraya Iskandar Puteri yang dipimpin oleh Yang Berhormat Dato’ Mohd Hafizz bin 
Ahmad boleh melaksanakan tanggungjawab ini dengan sebaik mungkin.  
 
Antaranya, kemudahan jalur lebar bagi memberikan capaian internet yang baik dan pantas 
seiring dengan kepesatan dalam bidang teknologi maklumat dan komunikasi. Capaian jalur 
lebar di Kota Iskandar seharusnya yang terbaik apatah lagi Kota Iskandar ini merupakan 
pentadbiran kerajaan negeri. Malu, jika kita ada pihak memperlekehkan Kota Iskandar pusat 
pentadbiran negeri tetapi memiliki jaringan dan kemudahan ICT yang kurang baik. Malah, 
Kota Iskandar peranannya serupa Putrajaya iaitu pusat pentadbiran negara di ibu kota. Imej 
ini perlu kita jaga dengan baik. Namun, apa yang menyedihkan, capaian jalur lebar di Kota 
Iskandar ini seperti siput, lambat dan lemah. Ini tidak mencerminkan imej Kota Iskandar 
sebagai pusat pentadbiran kerajaan negeri. Keadaan ini perlu diperbaiki, amat memalukan 
jika situasi ini berterusan sedangkan moto Maju Johor yang dibawakan oleh kerajaan negeri 
di bawah pimpinan Yang Amat Berhormat Datuk Onn Hafiz Ghazi sebagai Menteri Besar 
yang baru. Segan kita nak mencanangkan sebagai negeri maju sedangkan infrastrukturnya 
yang disediakan di Kota Iskandar tidak menggambarkan yang sebenarnya.  
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  136 
 

 

Saya mohon Yang Amat Berhormat Menteri Besar dan EXCO-EXCO yang 
bertanggungjawab dalam perkara ini segerakan melakukan usaha menambahbaik 
pencapaian internet di kawasan Kota Iskandar ini. Saya yakin bahawa Yang Amat 
Berhormat Menteri Besar menyedari tentang perkara ini dan apatah lagi pusat kerajaan 
yang tersergam indah ini terletak di kawasan Kota Iskandar.  
 
Saya juga berharap kerajaan negeri memberi perhatian terus menyediakan lebih banyak 
stesen cas bateri bagi kenderaan elektrik.  Ini telah disuarakan oleh sahabat saya Permas 
sebentar tadi. Sebagai contoh, negara jiran kita Singapura kini giat memperkasakan 
penggunaan kenderaan elektrik, malah, menjelang tahun 2040, Singapura menyasarkan 
penggunaan sepenuh kenderaan elektrik seperti dalam belanjawannya 2020 negara 
berkenaan. Bayangkanlah apabila banyak kenderaan dari Singapura merupakan kenderaan 
elektrik masuk ke negara ini khususnya Johor, alangkah malangnya jika tidak banyak stesen 
cas untuk kegunaan kenderaan elektrik ini di kawasan kita ini. Keadaan ini bukan sahaja 
mencalar imej negara khususnya Johor, malah menjejaskan kedatangan pelancong dari 
negara berkenaan ke negara ini. Ini merupakan satu kerugian yang amat sangat dalam 
industri pelancongan negara kita pada masa yang akan datang. Saya mengharapkan PBT 
yang berada di kawasan ini atau yang berhampiran, bersedia dengan ledakan revolusi 
kenderaan yang akan berlaku secepat masa yang mungkin. Yang paling utama, kemudahan 
dan wujudkan banyak stesen cas serupa itu turut menggalakkan rakyat kita menggunakan 
kenderaan elektrik. Penggunaan kenderaan elektrik ini sudah pasti mengurangkan 
pengeluaran karbon dan lebih mesra alam sekitar. Kenderaan elektrik ini saya percaya dan 
yakin merupakan kenderaan di masa yang akan datang.  
 
Kota Iskandar yang selamat. Sebagai pusat pentadbiran negeri selain perlu mempunyai 
infrastruktur yang baik, Kota Iskandar juga harus menekan pentingnya aspek keselamatan. 
Tadi, Yang Amat Berhormat telah menyatakan dari segi aspek-aspek penjagaan yang akan 
diusahakan oleh pihak kerajaan negeri khususnya border khasnya di Kota Iskandar 
merupakan jalan masuk pintu masuk kedua selepas Johor Bahru. Tugasan pemantauan dan 
penguatkuasaan oleh pihak keselamatan harus sentiasa berada di tahap yang tertinggi. Kita 
tidak boleh berkompromi dalam aspek ini.  Tahap keselamatan harus ditingkatkan dan apa 
yang menyedihkan ada juga di kawasan di Kota Iskandar ini tidak segah namanya sebagai 
pusat pentadbiran negeri.  
 
Kekuatan Kota Iskandar terletak pada namanya Iskandar berbeza dengan Perling. Apa 
tidaknya, pada waktu malam banyak kawasan yang masih tidak diterangi dengan cahaya 
lampu khususnya di kawasan Medini ini. Keadaan ini bukan sahaja boleh menimbulkan rasa 
tidak selamat, malah boleh mengundang kejadian jenayah seperti kecurian, samun, rompak, 
pecah rumah, rogol dan penculikan. Kita hendak menjadikan kawasan DUN Kota Iskandar 
ini kawasan bandar selamat. Kejadian jenayah ini seperti tidak baik bagi imej Kota Iskandar 
sebagai pusat pentadbiran kerajaan negeri. Saya mengharapkan aspek ini sekiranya diberi 
perhatian, tiada guna tiang elektrik yang cantik dan kukuh tetapi apabila malam tidak 
bercahaya. Hanya bercahaya waktu bulan mengambang. Jika keadaan ini berterusan, 
bagaimana kita mahu menarik kehadiran lebih ramai pengunjung atau pelancong luar 
negara ke Kota Iskandar ini? Andai timbul perasaan tidak selamat, agar sukar untuk kita 
meningkatkan usaha-usaha kita memperkasakan sektor pelancongan di kawasan Kota 
Iskandar ini. Di manakah silapnya? Adakah pemaju-pemaju masih tidak menyerahkan tugas 
kepada PBT? Ini kita lihat dan kita kaji semula.  
 
Aspek keceriaan juga harus diberi perhatian dengan memperbanyakkan lagi kawasan yang 
menarik supaya menjadi tumpuan warga Kota Iskandar untuk beriadah dan bersantai 
bersama-sama keluarga dan kenalan. Aspek kebersihan Kota Iskandar juga harus 
dipertingkatkan. Saya merakam setinggi tahniah dan penghargaan kepada Majlis Bandaraya 
Iskandar Puteri bukan sahaja dari segi keindahan dan menjadi banyak johan di peringkat 
kebangsaan mahupun di peringkat internasional. Supaya benda ini diterjemahkan oleh 

kerana PBT Majlis Bandaraya Iskandar Puteri hampir 90% di dalam kawasan DUN Kota 
Iskandar ini, cuma lebih kurang 5 hingga 10% sahaja berada di kawasan Perbandaran Kulai.  
Saya amat menyanjungi keperihatinan dan kesudian Yang Amat Berhormat Menteri Besar 
turun padang untuk meninjau dan melihat sendiri pelbagai lokasi di kawasan ini.  Banyak 
kejayaan walau dalam keadaan singkat walaupun ada juga rasa kerisauan di kalangan 
jabatan-jabatan tertentu, ini menandakan bahawa keprihatinan kerajaan negeri khususnya 
Yang Amat Berhormat untuk melihat kesejahteraan rakyat dapat ditunaikan.   
 
Saya ingin mempelawa Yang Berhormat Menteri Besar ataupun EXCO-EXCO yang terlibat 
di kawasan Kota Iskandar serta menambah baik keadaan yang masih berkurangan ini.  
Sistem jalan raya perlulah memenuhi kehendak semasa dan masa hadapan.  Terdapat 2 
kekesakan utama pengguna jalan raya perlu diberi perhatian dan tindakan segera 
kesesakan ini amat kritikal sehingga menjejaskan urusan mereka yang berulang alik bekerja 
dan menimbulkan tekanan perasaan dan stress dan sebagainya.  3 laluan, 2 laluan tersebut 
ialah di sepanjang jalan ulang-alik Skudai ke Pontian ia melibatkan persimpangan jalan 
Taman Sri Pulai, Taman Teratai dan Taman Pulai Jaya.  Cadangan adalah dinaikkan taraf 
ke 3 lorong bagi mengurangkan kesesakan lalu lintas di sini.  Terdapat satu lagi lokasi 
kesesakan yang amat sangat di kawasan Kota Iskandar ini, iaitu jalan Ulu Choh ke Gelang 
Patah, iaitu di persimpangan lampu isyarat jalan masuk dan keluar ke Lebuhraya Pontian 
Link dan persimpangan jalan Taman Nusantara cadangan ini dibuat pelebaran jalan bagi 
melancarkan lalu lintas.  Jadi oleh kerana 2 PBT yang terlibat termasuk JKR mesti 
mengorak langkah mudah-mudahan kesesakan yang berlaku di kawasan Kota Iskandar 
yang saya sebut tadi dapat diselesaikan.  Ini merupakan isu yang amat besar di mana-mana 
sahaja masalah kesesakan lalu lintas menjadi pokok utama bila waktu pagi dan petang, 
waktu-waktu puncak orang bekerja.   
 
Dalam aspek pendidikan, aspek pendidikan merupakan satu perkara yang amat penting dan 
sentiasa kita beri keutamaan.  Bagi saya, aspek pendidikan merupakan salah satu landasan 
bagi masyarakat untuk melonjakkan taraf kehidupan mereka dalam zaman dan era digital 
pada masa kini akses terhadap pendidikan yang baik wajib diberikan kepada semua rakyat 
khususnya anak-anak kita.  Bagi konteks Kota Iskandar, rakyatnya terdiri daripada semua 
kaum, bukan sahaja kaum Melayu, India, Cina juga termasuk kaum Orang Asli.  Justeru, 
akses terhadap pendidikan yang baik amat penting dalam usaha meningkatkan tahap 
kehidupan Orang Asli supaya seiring dengan bergerak sederap dengan kaum lain dalam 
bidang pendidikan ilmu dan kemahiran. Saya mengharapkan jabatan yang 
bertanggungjawab  
 
YB Timbalan Speaker : Kota Iskandar sila gulung. 
 
YB Tuan Pandak bin Ahmad (Kota Iskandar) : Datuk speaker suka makan capati, Datuk 
Speaker memang baik hati.  Saya berharap oleh kerana jadi Abang Long kawasan ini 
berada di dalam Kota Iskandar berilah peluang selepas 18 tahun menunggu.   
 
YB Timbalan Speaker : Tak boleh, sebab tak ajak makan. 
 
YB Tuan Pandak bin Ahmad (Kota Iskandar) : Terima kasih Datuk Speaker.  Bagi 
mengurangkan jurang pendidikan antara kaum.  Capaian Internet jalur lebar harus diberikan 
kepada semua sekolah.  Kemudahan ini harus diberikan tumpuan contohnya di kampung-
kampung tradisional yang berhampiran dengan Kota Iskandar ini.  Saya memberi contoh 
Kampung Sungai Melayu, Kampung Pendas Baru Tanjung Kupang serta sampai ke 
Kampung Orang Asli Simpang Arang. Jalur lebar penggunaan internetnya amat 
mendukacitakan.   
 
Namun begitu, pencapaian anak kita dalam pelajaran masih boleh dibanggakan.  Saya yakin 
jika perkara ini dapat dipertingkatkan, anak-anak kita akan lebih cemerlang dalam 

peperiksaan awam yang diduduki oleh mereka.  Justeru, saya menyeru kerajaan negeri dan 
syarikat telekomunikasi supaya dapat meningkatkan capaian dan liputan internet di Kota 
Iskandar serta kawasan-kawasan yang sekitarnya.  Malah, capaian internet dan jalur lebar 
ini amat perlu diperkasakan memandangkan banyak universiti-universiti antarabangsa dan 
tempatan yang mempunyai kampus di kawasan ini, imej harus dijaga. Universiti ini 
menubuhkan kampus ini kerana mereka yakin kita mempunyai dan mampu menyediakan 
kemudahan yang diperlukan.  Malu jika kita, negara kita, negeri kita yang kita canang 
beserta maju tidak dapat menyediakan infrastruktur dan kemudahan yang terbaik untuk 
rakyat dan warganya.  Kita kena jaga imej negeri dan negara kita.  Seperkara lagi yang ingin 
saya menyarankan, agar sebuah institut tingkatan 6 dapat dibina dalam daerah Johor Bahru 
dan saya mencadangkan agar ia dapat dibina di dalam kawasan Kota Iskandar yang 
mempunyai persekitaran pembangunan pendidikan yang tinggi seperti Malborough College, 
Newscasttle University, Reading University dan sebagainya.  Saya yakin dengan 
persekitaran sedemikian akan dapat mempertingkat lagi kualiti pendidikan para 
 
YB Timbalan Speaker : Kota Iskandar sila gulung. 
 
YB Tuan Pandak bin Ahmad (Kota Iskandar) : Yang Berhormat Datuk Speaker, sedikit 
saja Datuk Speaker yang saya ingin nyatakan di sini.  Ungkapan dari segi perumahan, tadi 
rakan-rakan menyatakan kepada Ahli-Ahli Yang Berhormat sekalian bahawa kerisauan 
tentang kekurangan rumah mampu milik atau sewa beli di kawasan Kota Iskandar untuk 
dilihat dari segi pembangunan yang ada, Kota Iskandar begitu pesat, penuh dengan pemaju-
pemaju yang dibawa pada ketika itu.  Tapi akhirnya seperti dinyatakan oleh Pengerusi 
Jawatankuasa Perumahan dan Kerajaan Tempatan hampir 153,000 rumah-rumah mampu 
milik ataupun rumah yang tak dapat didirikan.  Saya mencadangkan kepada kerajaan negeri 
supaya kaji selidik yang terperinci tanpa kompromi.  Mana-mana pemaju yang tak mampu 
buat, kita kena diambil tindakan yang tegas.   
 
Akhirnya Datuk Pengerusi, oleh kerana saya berasal dari Sungai Melayu begitu hampir 
dengan Kota Iskandar, isu kebersihan terutama sungai harus diberi perhatian.  Jangan kita 
korbankan sungai-sungai kita yang membekal air bersih dicemari.  Tindakan mencemar 
sungai ibarat meracuni diri sendiri kerana ia merupakan sumber air kita.  Untuk merawat 
sungai dan sumber air yang tercemar kosnya terlalu tinggi diperlukan.  Ini merugikan wang 
tersebut sepatutnya boleh digunakan untuk pembangunan aspek yang lain.  Justeru, aspek 
pembangunan haruslah dilihat secara lestari dan mengikut peraturan yang ditetapkan.  
Sekiranya ada pemaju atau industri yang dikesan mencemari air termasuk sungai dikenakan 
tindakan tegas, tiada kompromi dalam perkara ini.  Kekerasan dan hukuman berat berupaya 
menimbulkan gerun, pengajaran kepada orang ramai supaya tidak mencemari sungai dan 
sentiasa menjaga kebersihan kita.  Oleh kerana saya terpaksa menurut perintah Datuk 
Speaker walaupun Datuk Speaker sahabat saya, demi menjaga imej dan integriti sepatutnya 
saya ada satu paper lagi untuk memperkasakan sektor perlancongan saya redha dan saya 
akan bertanggungjawab di atas kegagalan saya untuk meneruskan.   
 
Yang Berhormat Datuk Speaker, sebelum mengakhiri ucapan saya, Kota Iskandar 
menjunjung setinggi kasih terhadap titah Duli Yang Maha Mulia Tuanku Sultan.  Semoga 
Tuanku dan kaum kerabat sentiasa dalam lindungan dan rahmat Allah SWT.  Kepada Allah 
Kita Berserah, Allah berkati Johor.  Makan durian, dalam taman jangan sampai tercucuk 
duri, terima kasih Datuk Speaker yang budiman, Kota Iskandar mohon diri.  Sekian, terima 
kasih. Wabillahitaufik walhidayah wassalammualaikum warahmatullahi ta’ala hiwabarakatuh.  
Kota Iskandar mohon menyokong.  (Dewan bertepuk.) 
 
YB Timbalan Speaker : Itu perbahasan yang disediakan selama 18 tahun. Terima kasih 
Kota Iskandar.  Jemput Yang Berhormat Mengkibol. 

YB Tuan Chew Chong Sin (Mengkibol) : Terima kasih Yang Berhormat Datuk Speaker 
kerana memberi peluang untuk membahaskan rundingan menjunjung kasih titah Duli Yang 
Maha Mulia Sultan Ibrahim Ibni Almarhum Sultan Iskandar, Sultan Yang Dipertuan Bagi 
Negeri Dan Jajahan Takluk Johor Darul Ta’zim.  Patik ingin merakamkan ucapan merafak 
sembah dan menjunjung setinggi tinggi kasih kepada Duli Yang Maha Mulia Sultan Ibrahim 
Ibni Almarhum Sultan Iskandar di atas perkenan Duli Yang Maha Mulia Tuanku merasmikan 
Dewan yang mulia ini.  Patik juga mengucapkan tahniah ke atas Tunku Mahkota Johor 
dilantik sebagai Pemangku Raja Johor.   
 
Ucapan saya termasuk soalan mengenai Laporan Ketua Audit Negara Tahun 2020, 
Cadangan Pembangunan Infrastruktur, Link Johor, Kelestarian Alam Semula Jadi.  Datuk 
Speaker, Laporan Ketua Audit Negara, syarikat berkaitan kerajaan GLC harus mengambil 
bahagian dalam usaha pemulihan ekonomi terutamanya dengan mewujudkan peluang 
pekerjaan yang berkualiti.  Pelantikan politik ke dalam GLC boleh diterima tetapi, ianya 
bukan lantikan ahli politik ke dalam GLC.  Orang yang dilantik mestilah mempunyai 
pengetahuan yang mendalam terhadap industri yang diceburi oleh GLC itu.  Mengikut 
Laporan Ketua Audit Negara Tahun 2018, sebanyak 19 anak syarikat GLC berada dalam 
kedudukan kewangan negatif dengan defisit terkumpul sebesar RM1.246 bilion hampir 
setaraf dengan nilai Bajet Negeri Johor pada tahun 2018.  Mengikut Laporan Ketua Audit 
Negara Tahun 2020 yang baru kita terima.  Kita tengok muka surat 77, sebanyak 22 syarikat 
subsidiary Perbadanan Johor mempunyai kerugian terkumpul sebesar RM1.931 bilion.  
Antaranya Johor Capital Holding RM522.45 juta.   
 
Mengkibol sekali lagi menyaran Dewan Negeri Johor supaya menubuhkan Jawatankuasa 
Pilihan Khas Audit GLC untuk menilai prestasi pengurusan dan mengetahui punca sebenar 
yang menyebabkan kerugian yang begitu besar dan seterusnya mencari jalan 
penyelesaiannya.  Mengikut Penyata Kewangan Negeri Johor 2020, jumlah pinjaman 
kerajaan negeri Johor kepada SAJ masih mempunyai sebanyak RM1.2 juta.  Demi 
menyelesaikan tunggakan pinjaman ini dan membantu rakyat dan perniagaan yang 
mengalami kesulitan ekonomi akibat wabak COVID-19, pinjaman yang besar ini yang juga 
sudah lama belum dibayar, boleh dipertimbangkan untuk ditukar bentuk menjadi bekalan air 
percuma kepada rakyat Johor tetapi terhad kepada kadar bayaran minium iaitu RM7.00 
sebulan untuk pengguna kediaman dan RM30.00 untuk komersial.  Mengutamakan projek 
berimpak besar. 
 
Datuk Speaker, Tuanku Duli Yang Maha Mulia Sultan Johor juga bertitah mengenai 
keperluan lebuhraya baharu kerana ia akan memberi limpahan ekonomi.  Spill over effect.  
Mengkibol sebelum ini pernah beberapa kali memberi cadangan pembangunan infrastruktur 
link Johor di Dewan Negeri dan juga melalui Draf Rancangan Tempatan Daerah RTD 
Kluang 2030.  Mengenai 3 lebuhraya baharu, iaitu pertama membina lebuhraya baharu 
Johor tengah yang menghubungi Batu Pahat, Air Hitam dan Kluang.  Dengan jaraknya 40 
kilometer.  Dengan ini perjalanan dari Kluang ke Batu Pahat dapat dipendekkan kepada 30 
minit dan satu lingkungan kehidupan, limit circle dalam jarak 30 minit radius bagi kedua-dua 
bandar utama ini dengan populasinya melebihi 1 juta dapat diwujudkan.  Dan seterusnya 
aktiviti ekonomi antara Batu Pahat dan Kluang dapat meningkat secara significant dan juga 
ia dapat mengasingkan trafik terus atau through traffic daripada trafik setempat, local traffic 
demi keselamatan pengguna jalan raya.   
 
Kedua, membina seksyen jalan sambungan 20 kilometer dari Layang-Layang ke Kulai 
menyambung ke Senai Airport, menyambung ke Malaysia – Singapore Second Link.   
 
Ketiga, membina seksyen jalan sambungan 15 kilometer dari Bandar Tenggara terus ke 
Senai – Desaru Expressway supaya dapat menyambung ke Ulu Tiram, Johor Jaya dan 
Pelabuhan Pasir Gudang.  Kedua-dua jalan sambungan ini dapat dijadikan jalan alternatif 
yang selari dengan Lebuh raya Utara – Selatan yang sering berlaku kesesakan pada musim 

perayaan dan percutian.  Cadangan jaringan pengangkutan ini selaras dengan Pelan 
Pembangunan Mampan Johor 2030, untuk mencapai pembangunan ekonomi yang lebih 
seimbang dan holistik dan dapat memberi kesan limpahan ekonomi, spill over effect yang 
tinggi kepada perkembangan ekonomi Johor secara keseluruhan.   
 
Dalam Rancangan Fizikal Negara Ke-4, (RFN4) Batu Pahat, Kluang telah dirancang sebagai 
satu zon promosi pembangunan.  Batu Pahat, Kluang zon promosi pembangunan.  Oleh 
demikian, jaringan ataupun rangkaian pengangkutan bahagian Johor tengah harus diberikan 
tumpuan dan naik taraf demi menampung keperluan pertumbuhan ekonomi pada masa 
depan.  Projek jalan sambungan ini adalah berasaskan jalan raya yang sedia ada, bukan 
jalan yang baharu, di mana hanya sebahagian jalan sambungan baharu perlu dibina.  Maka 
dengan kos pembangunan infrastruktur yang lebih rendah, ia membawa impak yang jauh 
lebih besar.  Projek berimpak besar dan tinggi perlu diutamakan dan para ADUN haruslah 
dilibatkan dalam perbincangan untuk merancangkan pembangunan setempat kerana kami 
yang berinteraksi terus dengan rakyat, paling mengetahui keinginan dan keperluan rakyat.  
Contoh, projek lintasan vehicle box covered (VBC) jalan Mengkibol mampu mengurangkan 
kesesakan lalu lintas di jalan bandar Kluang.  Ia memberi impak yang sangat tinggi kepada 
lebih 2,000 keluarga sekitar dan juga pengguna jalan raya.  Warga Kluang amat berharap 
agar jalan taman yang menyambung VBC adalah terowong ini dapat disempurnakan 
secepat mungkin.  Terowong VBC ini sebenarnya telah pun disiapkan oleh YTL secara CSR 
pada tahun 2020.  Ia memerlukan kira, memerlukan kos kira-kira RM1.5 juta sahaja.  
Mengkibol juga ingin menjemput EXCO Kerajaan Tempatan untuk melawat tapak seperti 
yang telah dilakukan oleh bekas YB EXCO, YB Ayub pada Januari tahun 2021 dan beliau 
menyokong cadangan ini.  Ini satu gambar terowong yang sudah siap dibina oleh YTL pada 
dua tahun yang lepas.  Sebaliknya Exreme Park Kluang, merupakan satu impak, satu projek 
yang kurang impak dan telah memakan belanja ratusan ribu ringgit dan sekarang dikatakan 
akan dibina semula dengan 1.5 juta.  Mengkibol memohon agar peruntukan Extreme Park 
ini dapat dipindahkan kepada projek penyambungan VBC Jalan Mengkibol yang akan 
membawa impak yang jauh lebih besar.   
 
Yang Berhormat Datuk Speaker, kelestarian alam semula jadi.  Gunung Lambak merupakan 
sebahagian daripada Hutan Simpan Renggam Ibarat tulang belakang kepada 
kesinambungan dan keseimbangan alam sekitar dan kehidupan.  Kawasan Gunung Lambak 
kini telah diteroka dan menimbulkan kebimbangan antara warga Kluang.  Walaupun 
kawasan yang diteroka merupakan tanah persendirian, akan tetapi ketinggiannya, 
ketinggian kawasan tersebut mencecah kira-kira 260 meter dari paras, dari paras dari aras 
laut dan lokasinya bersempadan dengan Hutan Simpan Renggam Ia dikuatiri akan 
membawa kesan terhadap Gunung Lambak dan ekosistem kawasan tersebut.  Mengkibol 
mencadangkan agar zon penampan atau pun buffer zone di bawah RFN, Rancangan Fizikal 
Negara, satu zon penampan diwujudkan bagi memisahkan hutan simpan dan tanah 
persendirian, dikuatkuasakan dan diwajibkan di seluruh negeri Johor, yakni boleh menjadi 
satu teladan kepada seluruh Malaysia.  Zon penampan.  Ia menimbulkan persoalan.  
Mengkibol juga berharap Jabatan Perhutanan dapat memberikan maklumat berapakah, 
berapa banyak bidang tanah milik persendirian di sekitar Gunung Lambak yang berada di 
kawasan yang berisiko terhadap alam sekitar?  Mengkibol juga berharap Jabatan 
Perhutanan dapat memberikan jumlah keluasan hutan simpan di Johor.  Perbandingannya 
dengan keluasan 10 tahun yang lalu.   
 
Tindakan penerokaan hutan menyebabkan haiwan kehilangan habitat dan sumber 
makanan.  Isu gajah liar yang memasuki kawasan kediaman manusia semakin kerap 
berlaku.  Baru-baru ini beberapa gajah liar telah memasuki kawasan perumahan di 
Mengkibol untuk mencari makan.  Kementerian Perusahaan, Perladangan dan Komoditi 
(KPPK) disarankan menggunakan dana Malaysian Palm Oil Green Conservation Fund 
(MPOGCF) untuk menanam rumput gajah, napier ataupun pennisetum purpureum  Usaha 
membina pagar elektrik sudah dibuktikan kurang berkesan dan permasalahan, 

permasalahan utama sebenarnya adalah masalah makan, sumber makanan gajah.  
Mengkibol ingin mencadangkan satu koridor gajah, atau pun laluan untuk gajah liar 
diwujudkan dengan menanam rumput gajah oleh KPPK dan Jabatan Pertanian untuk 
mengelakkan gajah masuk ke kawasan perladangan dan merosakkan tanaman.  Namun 
begitu, yang paling utama ialah kerajaan negeri dapat mengetatkan lagi aktiviti penebangan 
hutan agar habitat semula jadi haiwan dapat dipelihara.   
 
Perubahan iklim telah menyebabkan cuaca melampau, extreme weather.  Hujan lebat di 
kawasan tadahan hujan yang dimusnahkan, ditambah pula dengan kelemahan sistem 
perparitan.  Ini merupakan kombinasi, kombinasi sistem, ia merupakan kombinasi yang 
boleh menyebabkan bencana.  Kalau kita tengok Memorandum Laporan Ketua Audit 
Negara, JPS muka surat 10, pada tahun 2020 JPS mencatatkan perbelanjaan terendah 
berjumlah RM26.83 juta.  Mengkibol berpandangan ini harus dipertingkatkan.    
 
Yang Berhormat Datuk Speaker, titah Tuanku hentikan berpolitik, tunaikan janji.  Mengkibol 
amat bersetuju dengan titah Duli Yang Maha Mulia Sultan Johor agar memberi fokus kepada 
menunaikan janji kepada bangsa Johor.  Oleh itu semua tindakan perlulah mengutamakan 
kebajikan dan perkhidmatan kepada rakyat.  Pihak ADUN merupakan wakil yang dipilih di 
peringkat tempatan dan merupakan frontliner yang lebih mengetahui keperluan rakyat.  
ADUN bukan sahaja berkhidmat kepada pengundinya, tetapi kepada semua rakyat yang 
berada di kawasannya.  ADUN pembangkang bukanlah sekadar membangkang tapi 
memberi cadangan yang konstruktif dan sebagai semak dan imbang.  Sebagai contoh, 
dalam inisiatif Bantuan Beras Bangsa Johor, Mengkibol telah menerima banyak pertanyaan.  
Walaupun beberapa kali Mengkibol meminta maklumat jadual pengagihan beras, daripada 
pihak Pegawai Daerah dan juga Mengkibol pergi ke Pejabat Daerah sebagai ADUN bukan 
kerajaan, Mengkibol tidak dapat memperolehi maklumat supaya dikongsikan dengan rakyat.  
Dan malangnya Mengkibol dikritik oleh ahli-ahli politik yang tidak bertanggungjawab bahawa 
Mengkibol sebenarnya tidak pernah menanya pun.  ADUN-ADUN pembangkang perlulah 
diiktiraf dan perlu diberikan informasi yang berkaitan inisiatif kebajikan rakyat dan projek 
pembangunan awam.   
 
Pada bulan April 2022, di bawah Bantuan Kasih Bangsa Johor, Yang Amat Berhormat 
Menteri Besar telah mengumumkan bahawa pengecualian lesen penjaja dan IKS untuk 
tahun ini.  Namun begitu, saya dimaklumkan di Kluang hanya penjaja dan tidak termasuk 
IKS.  Ini Bantuan Kasih Bangsa Johor.  Jelasnya peniaga, penjaja dan IKS.  Mohon EXCO 
Kerajaan Tempatan memberi sedikit ulasan semasa gulung.  Yang Berhormat Datuk 
Speaker, ketua-ketua jabatan, pegawai JCS dan ADUN perlu memberi hubungan 
komunikasi yang baik dan kepercayaan.  Untuk membolehkan isu-isu rakyat dibincangkan 
dan diselesaikan.  Titah Tuanku agar tidak berpolitik perlu dijadikan pegangan kepada 
semua demi perkhidmatan yang terbaik.  Oleh itu saya berharap kerajaan negeri memberi 
jaminan dan arahan supaya tiada tindakan atau pun surat tunjuk sebab diminta daripada 
ketua-ketua jabatan ataupun pegawai yang bertindak secara profesional tanpa memikirkan 
politik.   
 
Tadbir urus lebih baik.  Tadbir urus yang cekap dan berintegriti merupakan teras kepada 
segala bentuk pengurusan. Di peringkat akar umbi, permasalahan rakyat banyak berhubung 
kait dengan Pihak Berkuasa Tempatan dan selalu diadukan kepada Pusat Khidmat Rakyat. 
Terdapat sesetengah pegawai merasakan ADUN kurang bertanggungjawab kerana hanya 
berpihak kepada pengadu.  Ini tidak benar.  ADUN tidak memihak kepada pengadu, tetapi 
kita akan membuat siasatan dan pertimbangan untuk memastikan kesahihan aduan itu.  
ADUN seringkali dipersalahkan sekiranya. 
 
YB Timbalan Speaker : Mengkibol, berhenti sekejap, azan. 
 
(Dewan berhenti sebentar bagi memberi laluan laungan azan) 

YB Timbalan Speaker : Teruskan, dua minit. 
 
YB Tuan Chew Chong Sin (Mengkibol) : Terima kasih.  Bukan reset kepada 1 minit?  
ADUN seringkali dipersalahkan sekiranya jabatan gagal memberikan perkhidmatan.  
Akhirnya para ADUN tersepit, sebenarnya kita tersepit di tengah-tengah.  Izinkan saya 
petikkan satu sajak Cina, sekiranya Wakil Rakyat tidak pelihara rakyat, lebih baik balik 
kampung menanam ubi merah.  Oleh itu titah Tuanku mengurangkan birokrasi red tape 
adalah sangat tepat.  Prosedur perkhidmatan perlulah diringkaskan agar tidak mengelirukan 
rakyat.  Piagam Pelanggan perlulah dipatuhi.  Terdapat juga aduan yang bertahun-tahun 
tidak diselesaikan.  Ini satu aduan yang saya terima, tahun 2020, tetapi belum diselesaikan.  
Dipersalahkan ialah ADUN.  Satu kaedah untuk memberikan penarafan ataupun KPI jabatan 
ataupun agensi perlu diwujudkan bagi menilai tahap prestasi perkhidmatan.  Gred A, B, C, D 
diberikan kepada jabatan mengikut kadar kecekapan.  Ok, saya ringkaskan.   
 
Datuk Speaker, Dewan akan meluluskan rundingan penubuhan beberapa jawatankuasa.  
Kerajaan negeri Johor disarankan untuk mencontohi kerajaan negeri Selangor dan kerajaan 
negeri Pulau Pinang yang menamakan ADUN Ketua Pembangkang sebagai Pengerusi 
untuk mengetuai Jawatankuasa Kira-Kira Wang, PAC.  Pada tahun 2015, sebenarnya 
Dewan Negeri Selangor meluluskan peraturan yang menetapkan bahawa Ketua 
Pembangkang secara automatik menjadi ketua PAC.  Mengkibol juga berharap agar Dewan 
Negeri Johor menambah lebih banyak jawatankuasa untuk menambah baik fungsi Dewan 
Negeri, akauntabiliti dan memantau sistem pengurusan eksekutif. Dewan Persidangan mulia 
ini sebenarnya pada September tahun 2019 telah menganjurkan Bengkel Memperkasakan 
Dewan agar beberapa Jawatankuasa Pilihan Khas boleh ditubuhkan. Usaha ini boleh 
meningkatkan keberkesanan Dewan Perundangan maka ia harus dilaksanakan secepat 
mungkin. 
 
Yang Berhormat Tuan Speaker, Mengkibol menyambut baik cadangan Menteri Besar untuk 
mempertimbangkan perubahan cuti hujung minggu ditukarkan kepada hari Sabtu dan Ahad. 
Sebenarnya pada tahun 2018 Ogos, dalam ucapan saya di Dewan saya pun memberikan 
cadangan yang sama… 
 
YB Timbalan Speaker : Sila gulung. 
 
YB Tuan Chew Chong Sin (Mengkibol) : Ok. Sekian terima kasih Datuk Tuan Speaker 
kerana memberi peluang, terima kasih. 
 
YB Timbalan Speaker : Terima kasih Yang Berhormat Mengkibol.  Jemput Yang Berhormat 
Endau. 
 
YB Puan Hajah Alwiyah binti Talib (Endau) : Terima kasih Yang Berhormat Datuk 
Timbalan Speaker.  Assalamualaikum warahmatullahi wabaraklatuh, salam sejahtera dan 
salam Maju Johor. Pertamanya, Endau ingin mengucapkan terima kasih kepada Yang 
Berhormat Datuk Timbalan Speaker kerana membenarkan Endau mengambil bahagian 
dalam sesi ucapan pada kali ini. Mengambil kesempatan ini, Endau ingin merakamkan 
ucapan tahniah kepada Yang Berhormat Datuk Speaker yang telah dipilih menjadi Speaker 
di Dewan yang mulia ini bagi penggal pada kali ini. Endau yakin dan percaya bahawa Yang 
Berhormat Datuk Speaker dan juga Yang Berhormat Datuk Timbalan Speaker mampu 
mempengerusikan sidang kita ini dengan sebaiknya dan berjalan lancar hingga ke akhirnya. 
 
Endau juga merakamkan ucapan setinggi-tinggi tahniah kepada Yang Berhormat 
Setiausaha Kerajaan Johor yang telah dianugerahkan Darjah Kebesaran Panglima Setia 
Mahkota yang membawa gelaran Tan Sri sempena sambutan Ulang Tahun Hari Keputeraan 
Rasmi Ke Bawah Duli Yang Maha Mulia Seri Paduka Yang Dipertuan Agong Ke-16 pada 6 

Jun 2022. Lebih dahulu Endau ingin merafak sembah menjunjung setinggi-tinggi kasih 
kepada Duli Yang Maha Mulia Sultan Johor atas perkenan Baginda mencemar Duli 
merasmikan Persidangan ini dan Endau menjunjung titah kepada tiap pandangan dan 
teguran oleh Tuanku.  Patik amat menjunjung titah Tuanku perihal kerajaan negeri perlulah 
bergerak tanpa kepentingan politik dan ianya juga termasuk pelantikan ketua kampung dan 
juga Ahli Majlis PBT. Semoga titah Duli Yang Maha Mulia Tuanku dijunjung oleh kerajaan 
negeri. 
 
Sesungguhnya sikap keprihatinan Tuanku amatlah patik sanjungi dan semoga Allah SWT 
sentiasa limpahkan segala kurniaan kepada Tuanku dan peliharakan Tuanku untuk terus 
bertakhta di negeri Johor yang tercinta ini. Ampun Tuanku. 
 
Di kesempatan ini walau sudah ambil 3 bulan tidak terlambat untuk Endau merakamkan 
sekalung tahniah kepada Yang Amat Berhormat Datuk Menteri Besar Johor dan barisan Ahli 
Majlis Mesyuarat Kerajaan Negeri yang telah dipilih dan dilantik untuk memimpin negeri ini. 
Sukacitalah dalam memikul tanggungjawab sebagai pemimpin dan jalankanlah dengan adil 
dan saksama demi kesejahtarannya rakyat. Bagi Endau dan sahabat di barisan sebelah sini, 
kami akan sentiasa menjadi kumpulan semak imbang bagi pihak kerajaan kerana sudah 
pasti hasrat kita semua sebagai seorang Wakil Rakyat adalah memberi perkhidmatan yang 
terbaik kepada rakyat di samping memakmurkan negeri yang bertuah ini. 
 
Yang Berhormat Datuk Timbalan Speaker, pilihan raya negeri telah selesai, maka ini adalah 
masa untuk kita semua bekerja dan berkhidmat untuk rakyat. Maka ada beberapa perkara 
yang Endau ingin utarakan pada kali ini bagi menyampaikan suara hati masyarakat Endau. 
 
Pertama adalah isu perumahan dan keperluan. Setiap kali Persidangan Dewan di penggal 
yang lepas, Endau sentiasa membangkitkan isu keperluan rumah bagi penduduk di 
kawasan Endau. Namun, Endau dapati kurangnya perancangan dan tindakan konkrit dari 
kepimpinan kerajaan negeri. Jawapan yang sering kali diterima oleh Endau daripada 
kerajaan negeri pada ketika itu adalah tiada keperluan, tiada keperluan, tiada keperluan. Isu 
perumahan seharusnya dipandang serius kerana ianya keperluan asas setiap Bangsa Johor 
di negeri ini. Kita lihat betapa prihatinnya Duli Yang Maha Mulia Tuanku Sultan Johor 
apabila mengaspirasikan dan menyediakan Rumah Impian Bangsa Johor. Lihat betapa 
meriahnya sambutan daripada rakyat di Endau, apabila ada 30 kekosongan di Rumah 
Taman Dato’ Ajib yang diuruskan oleh pihak kerajaan, apabila melebihi 100 orang memohon 
untuk mengisi kekosongan tersebut.  
 
Untuk itu, saya nak secara peribadi ingin mengucapkan setinggi-tinggi penghargaan dan 
terima kasih kepada Yang Berhormat EXCO Kerajaan Tempatan yang telah menyegerakan 
pengisian kekosongan rumah tersebut. Terima kasih Yang Berhormat. Yang Amat 
Berhormat Menteri Besar Johor dan seluruh kepimpinan EXCO yang baharu semuanya 
orang muda, tentunya lebih faham apa kehendak orang muda. Jadi untuk masalah 
perumahan di Endau ini, maka sukacitanya ingin Endau mencadangkan di Dewan yang 
mulia ini agar Yang Amat Berhormat Menteri Besar Johor dijemput untuk membuat lawatan 
ke kawasan Endau iaitu di Kampung Sri Lumpur yang merupakan kampung rangkaian 
Kampung Bahagia. Untuk makluman Yang Amat Berhormat, kawasan kampung ini 
merupakan penempatan di atas tanah persendirian yang dibina semenjak dahulu lagi. Rata-
rata mereka yang mendiami kawasan ini merupakan penerima bantuan sara hidup kerajaan, 
disebabkan penempatan ini dibuat di atas usaha mereka sendiri maka keadaanya adalah 
tidak terurus dengan sempurna, dengan erti kata lain seperti setinggan jika kita lihat. 
 
Untuk makluman Yang Amat Berhormat Datuk Menteri Besar Johor, kebimbangan Endau 
selama ini akan menjadi kenyataan apabila baru-baru ini pemilik tanah bagi kawasan 
tersebut telah mengeluarkan notis mengosongkan rumah dan tanah kepada 30 keluarga 
yang telah membina rumah di atas tanah tersebut. 

Jadi, sejak seminggu lepas Endau sentiasa menerima panggilan, teks pesanan ringkas 
malah kunjungan di Pejabat ADUN Endau sendiri daripada mereka yang terlibat. Berkaitan 
dengan masalah ini dan mereka di manakah mereka akan tinggal? Jika mereka perlu keluar 
daripada tanah tersebut, bukan sedikit Yang Berhormat Datuk Timbalan Speaker, 30 buah 
rumah, keluarga, lebih 30 keluarga yang terlibat dan yang pastinya semuanya Bangsa 
Johor. Kita nak biarkan, kita tak nak bantu, mungkin ada yang fikir ini kawasan 
pembangkang, tak perlu bantu. Tapi kalau inilah pemikirannya, maka Endau tak cakap 
siapa-siapa dan tak tuju siapa-siapa tetapi anda memang politikus yang mementingkan diri 
tanpa memikirkan soal orang lain. 
 
Yang Berhormat Datuk Timbalan Speaker, Endau bimbang sekiranya lebih ramai pemilik-
pemilik tanah membuat keputusan yang sama di kawasan tersebut, maka akan lebih ramai 
mereka yang akan hilang tempat berteduh. Dari soal undang-undang, ya, tuan tanah ada 
hak untuk berbuat apa-apa sahaja. Tapi takkanlah kita nak lihat 30 keluarga ini ceroboh 
tanah kerajaan pula? Jadi, satu jalan keluar yang ingin Endau cadangkan di sini adalah 
dengan cara kerajaan negeri memberikan lot tanah berkeluasan 1,200 persegi, kaki persegi 
kepada mereka yang terpilih dari kawasan ini. Tanah-tanah yang digazetkan di penempatan 
SPKR boleh dipecah lot untuk dikurniakan kepada mereka. Endau percaya mereka yang 
dikurniakan lot tanah ini boleh membina rumah melalui dana yang disediakan oleh kerajaan 
seperti pihak SPNB. Semoga cadangan Endau ini boleh dipertimbangkan dan dilaksanakan 
oleh pihak kerajaan ini. 
 
Yang kedua adalah mengenai serangan gajah dan kerisauan petani. Endau juga ingin 
membangkitkan kebimbangan penduduk di kawasan Endau iaitu gangguan gajah terhadap 
kebun-kebun milik mereka. Sehingga kini gangguan gajah masih berlaku dan semakin ramai 
pemilik kebun yang mengadu dengan Endau tentang masalah yang masih berlarutan ini, 
yang mana habis tanaman mereka telah dirosakkan. Endau percaya bukanlah mudah untuk 
pihak jabatan yang bertanggungjawab mengatasi masalah ini disebabkan kekangan-
kekangan tertentu terutamanya berkaitan kos. Namun ianya tidak boleh dijadikan alasan 
kerana pemilik-pemilik kebun terpaksa menanggung semakin banyak kerugian akibat 
ancaman gajah itu. 
 
Adakah sudah tiba masanya untuk pihak kerajaan mengenakan syarat yang lebih ketat 
kepada aktiviti pembukaan tanah bagi tujuan pertanian secara besar-besaran? Kita perlu 
melihat keseimbangan alam semula jadi di antara hidupan gajah dengan kawasan rayau 
yang diperlukan oleh mereka. Adakah pihak jabatan yang terlibat telah membuat kajian 
terperinci berkaitan jumlah populasi gajah yang sedia ada dan melihat keperluan kawasan 
rayau yang bersesuaian? Sekiranya tidak seimbang, apakah perancangan awal dan jangka 
masa panjang bagi mengatasi permasalahan ini? Endau amat bimbang sekiranya pemilik 
kebun hilang pertimbangan dengan mengambil tindakan di luar undang-undang bagi 
melindungi kebun-kebun mereka. Jadi sekali lagi Endau berharap isu berkaitan gajah ini 
dapat diselesaikan sebaiknya oleh pihak kerajaan dan jabatan yang berkaitan. 
 
Yang Berhormat Datuk Timbalan Speaker, ketiganya adalah berkaitan pembinaan sekolah 
menengah kedua di kawasan Endau. Untuk makluman Yang Berhormat Speaker dan sidang 
Dewan sekalian, isu ini telah dibawa oleh Endau sejak penggal persidangan yang lalu, jadi 
Endau bangkitkan semula isu ini pada penggal ini di hadapan kepimpinan negeri yang 
baharu. Buat masa ini hanya terdapat sebuah sekolah menengah sahaja di pekan Endau 
iaitu Sekolah Menengah Kebangsaan Ungku Husin. Keperluan pembinaan sebuah lagi 
sekolah menengah adalah kerana infrastuktur yang terdapat di SMK Ungku Husin sudah 
mencapai kapasiti maksimum. Untuk menampung pertambahan jumlah murid setiap tahun 
dan pembinaan bangunan baharu sekolah tidak dapat dibuat kerana kawasan tersebut, 
sekolah tersebut yang padat dan terhad. 

Untuk makluman YB Datuk Timbalan Speaker dan sidang Dewan, cadangan pembinaan 
sebuah lagi sekolah menengah ini bukan satu isu baharu kerana cadangan ini telah lama 
diutarakan kepada pihak Kementerian Pendidikan Malaysia berkaitan keperluan pembinaan 
sebuah lagi sekolah menengah di kawasan pekan Endau. Di sekitar pekan Endau terdapat 6 
sekolah kebangsaan, sebuah sekolah kebangsaan pedalaman iaitu Kampung Orang Asli 
Labung dan buah sekolah jenis kebangsaan Cina, kesemua murid sekolah-sekolah ini akan 
bersekolah di peringkat menengah di Sekolah Menengah Kebangsaan Ungku Husin. Untuk 
makluman Yang Berhormat Datuk Timbalan Speaker dan sidang Dewan juga, murid-murid 
yang tinggal di Kampung Penyabung juga terpaksa bersekolah di SMK Ungku Husin yang 
mempunyai jarak sejauh 15 kilometer.  Keadaan menjadi rumit apabila musim hujan kerana 
tidak semua murid di kawasan Endau ini mempunyai kemudahan kereta dan mampu untuk 
menyewa bas sekolah. Ketiadaan asrama juga menyebabkan murid-murid yang tinggal jauh 
terpaksa berulang alik setiap hari untuk ke sekolah.  
 
Cadangan pembinaan sebuah sekolah menengah baharu ini dicadangkan untuk dibina di 
kawasan Mukim Penyabung bagi memudahkan murid-murid yang tinggal di kawasan mukim 
ini dan mukim-mukim berdekatan. Oleh itu, Endau secara serius memohon agar pihak 
kerajaan negeri Johor membangkitkan semula perkara ini kepada pihak kerajaan 
persekutuan khususnya Kementerian Pendidikan Malaysia untuk diberikan pertimbangan 
yang serius dalam menyelesaikan masalah ini agar kebajikan rakyat terus terbela.  
 
Yang keempat, perkhidmatan bas untuk kemudahan rakyat. Terlebih dahulu, Endau ingin 
merakamkan ucapan terima kasih kepada Yang DiPertua Majlis Daerah Mersing kerana 
Endau dimaklumkan bahawa tender pembinaan Terminal Bas Endau telah diiklan tempoh 
hari. Semoga pembinaan terminal bas ini berjalan dengan baik dan lancar serta siap 
mengikut tempoh masanya. Cuma sepanjang proses pembinaan ini, Endau berharap agar 
pihak Majlis Daerah Mersing dan pihak Pengangkutan Awam Johor sudah memulakan 
perbincangan dengan pihak syarikat bas untuk memulakan perkhidmatan bas mereka di 
kawasan pekan Endau. Jangan nanti bila terminal bas dah siap, satu biji bas pun tak 
singgah dan tak menyediakan infrastruktur perkhidmatan di situ. Maka Endau sentiasa 
menyokong segala usaha yang dibuat oleh pihak Majlis Daerah Mersing dalam 
membangunkan infrastruktur dalam kawasan Endau demi keselesaan rakyat.  
 
Akhir sekali berkaitan isu semasa di kawasan Endau Yang Berhormat Timbalan Speaker. 
Hari ini Datuk Timbalan Speaker, Endau akan sentuh ringkas sahaja. Pertama, Endau ingin 
menarik perhatian kepimpinan kerajaan negeri agar terus mempertahankan tanggungjawab 
yang selama ini dilaksanakan oleh kepimpinan yang lepas iaitu berkenaan peruntukan 
tambang haji percuma kepada penjawat awam dan mereka yang telah berjasa kepada 
negeri ini. Pada pandangan Endau, peruntukan kewangan yang dibelanjakan bagi tujuan ini 
tidaklah terlalu besar hingga membebankan kewangan negeri. Sehubungan itu, sewajarnya 
tradisi memberi tambang haji percuma ini harus diteruskan sebagaimana sebelum ini. Ini 
sebagai membalas budi di atas segala bakti yang dicurahkan selama ini agar mereka yang 
terpilih dapat menunaikan Rukun Islam yang kelima. Berkaitan Pejabat Tabung Haji 
Mersing, Endau dimaklumkan bahawa bermula Julai ini pengoperasian Pejabat Tabung Haji 
hanya dua hari seminggu di Mersing. Endau khuatir lama-lama nanti Tabung Haji Mersing 
ditutup dan ditamatkan perkhidmatan mereka di Mersing. Jadi Endau mohon Yang 
Berhormat EXCO yang berkaitan tengok tengokkanlah hal ini dan pastikanlah Pejabat 
Tabung Haji Mersing terus beroperasi dan janganlah ditutup. 
 
Kedua, apabila berkaitan dengan perhubungan jalan raya, kalau boleh kerajaan negeri 
tolong sediakan sejumlah peruntukan untuk menurap semula Jalan Mersing-Endau dan 
Jalan Mersing-Kota Tinggi yang mana sekarang kondisinya yang tidak selesa dan 
membahayakan keselamatan pengguna jalan raya. Endau rasa, berkaitan jalan ini pun YB 
Tenggaroh akan bersetuju. Hal ini juga disentuh oleh Duli Yang Maha Mulia Tuanku ketika 
titah ucapan perasmian Baginda tempoh hari.  

Ketiga, berkaitan tukun tiruan. Mohon jasa baik kerajaan negeri agar dapat sediakan 
sejumlah peruntukan untuk jabatan berkaitan dapat membina lebih banyak tukun tiruan 
untuk bantu nelayan-nelayan kecil mencari rezeki. Sedia maklum, kadang kala bot pukat 
tunda akan ambil semua ikan kecil dan besar dan lebih sedih, kadang-kadang karang pun 
rosak. Endau maklum bahawa agensi berkaitan sering pantau dan melakukan tindakan 
undang-undang kepada bot-bot pukat tunda yang salah tapi untuk bantu nelayan kecil ini, 
Endau harap cadangan pembinaan tukun tiruan yang banyak dapat dilaksanakan. 
 
Keempat, berkaitan bayaran RM300.00 yang dikenakan oleh pihak kerajaan melalui Majlis 
Daerah Mersing pada pengusaha bot Island Hoping. Bayaran RM300.00 per trip ini amat 
tinggi kepada pihak pengusaha. Kalau boleh pihak PBT ini, ianya dapat dikaji semula. 
Keperluan bayaran ini kerana ramai pengusaha mengeluh dan tidak berpuas hati bila 
dikenakan bayaran tinggi ini, maka mereka terpaksa naikkan harga perkhidmatan mereka, 
pelanggan pula akan bising dan tidak berpuas hati dan ada yang batalkan tempahan 
perkhidmatan di saat akhir. 
 
Kita kata Mersing daerah pelancongan, Yang Amat Berhormat Menteri Besar pun pernah 
jadi EXCO Pelancongan, kini YB Tenggaroh pula menjadi EXCO Pelancongan. Pulau dalam 
kawasan Tenggaroh, kita nak naikkan sektor pelancongan di Mersing jadi tolong-tolonglah 
tengokkan isu ini Yang Berhormat. 
 
Terakhir, berkaitan masalah orang mental dan gelandangan. Sejak akhir-akhir ini Endau 
sering dimaklumkan masalah orang mental dan gelandangan di daerah Mersing. Endau nak 
ucapkan terima kasih kepada pihak JKM Mersing yang sentiasa bertindak atas aduan orang 
awam berkaitan hal ini. Mereka berkelakuan tidak baik. Endau mohon perkara ini diambil 
berat.  
 
Endau juga berharap, mereka dapat ditempatkan yang dirasakan perlu. Kita risau 
masyarakat bertindak agresif kepada mereka. Yang Berhormat Datuk Timbalan Speaker, 
sebagai pengakhiran perbahasan Endau, Endau menginsafi bahawa sebagai seorang Wakil 
Rakyat, kita bertanggungjawab dan diamanahkan untuk berkhidmat kepada kawasan kita. 
Sebagai Bangsa Johor, orang Johor, jiwa Johor marilah kita bersama memberikan fokus 
sepenuhnya kepada membangun dan mengukuhkan semula ekonomi negeri ini. Semoga 
Allah memberikan ihsanNya buat kita semua dan memberi kekuatan untuk terus berkhidmat 
kepada Bangsa Johor. Allah berfirman dalam surah Al-Maidah, ayat 2 yang bermaksud “Dan 
bertolong-tolonglah kamu pada jalan kebaikan dan ketakwaan dan jangan engkau bertolong-
tolong pada jalan yang membawa kepada dosa dan permusuhan”.  
 
Sekali lagi terima kasih kerana beri Endau peluang pada kali ini dan semoga segala apa jua 
yang Endau utarakan pada hari ini dapat diberikan perhatian oleh pihak yang Endau 
nyatakan pada setiap permasalahan diutarakan. Endau menjunjung kasih titah ucapan Duli 
Yang Maha Mulia Tuanku. Kepada Allah jualah Endau berserah, Allah peliharakan Sultan. 
Sekian wabillahitaufik walhidayah wassalamualaikum warahmatullahi wabarakatuh.  
 
YB Timbalan Speaker : Terima kasih Yang Berhormat Endau. Ahli-Ahli Yang Berhormat, 
Persidangan ini saya tangguhkan sehingga hari esok Selasa, 21 Jun 2022, jam 9.30 pagi.  
 
Persidangan ditangguhkan pada jam 5.00 petang. 

Persidangan bermula jam 9.30 pagi. 
 
YB Speaker mengetuai Persidangan. 
 
DOA 
(Jurutulis membaca doa). 
 
Jurutulis :  PEMASYHURAN DARIPADA YANG BERHORMAT SPEAKER 
 
YB Speaker : Bismillahirrahmanirrahim.  Allahu Akbar. Allahu Akbar. Allahu Akbar. (Bacaan 
selawat). Assalamualaikum warahmatullahi wabarakatuh, salam sejahtera dan salam Maju 
Johor.   Ahli-Ahli Yang Berhormat, apakah sebenarnya tujuan soalan lisan?  Sebenarnya jika 
dirujuk kepada Buku Peraturan-Peraturan dan Perintah-Perintah Tetap dalam Perkara 25(1).  
 
“Tujuan yang sebenar didatangkan soalan itu untuk mendapatkan keterangan yang betul 
berkenaan dengan perkara-perkara yang sebenarnya diketahui oleh Menteri Besar atau Ahli 
yang dialamatkan soalan kepadanya itu dan sesuatu soal itu tidak boleh sekali-kali dijadikan 
sebab bagi menerbitkan Perbahasan”.  
 
”Di samping itu, soal-soal itu juga tidak boleh dibenarkan apabila jawabnya sudah pun 
diketahui oleh Ahli itu dari jawatannya di dalam sebarang Jawatankuasa atau Dewan Negeri 
atau dari sebarang jawapan yang telah diberikan kepada sebarang soalan yang terdahulu”.  
Ini dia sebut dalam Perkara 25(7)”. 
 
Justeru secara mendalam, apa yang dimaksudkan dengan soalan ialah satu pertanyaan 
yang kita benar-benar tidak tahu jawapannya dan bukan menyoal untuk menguji orang yang 
ditanya seperti soalan peperiksaan.  Sebab itu kalau Ahli-Ahli Yang Berhormat pergi ke 
kaunter-kaunter di mana-mana jabatan, ayat yang digunakan ialah kaunter pertanyaan 
bukan kaunter soalan.  Sebab itu Ahli-Ahli Yang Berhormat, buatlah soalan yang tepat agar 
kita mendapat jawapan yang tepat, telus dan fakta baru yang rakyat juga mahu tahu dan 
ingin berkongsi.  Maka menjadi tanggungjawab kepada semua EXCO memberikan jawapan 
yang tepat dan padat kepada Soalan Lisan.  Jika ini berlaku,  maka ia adalah resepi yang 
akan memartabatkan lagi Dewan Negeri Johor.  Terima kasih. 
 
Jurutulis :  SOALAN LISAN 
 
YB Speaker :  Saya jemput Yang Berhormat Mengkibol. 
 
YB Tuan Chew Chong Sin (Mengkibol) :   Terima kasih Yang Berhormat Datuk Speaker.  
Kerajaan negeri Johor telah menubuhkan satu jawatankuasa err, soalan saya soalan 1. 
(Ketawa). 
 
Program Jaminan Bekalan Makanan Johor telah menerima peruntukan RM16.66 juta 
peruntukan daripada Kementerian Kewangan untuk 6 program.  Apakah status, butiran dan 
impak program ini? 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Bismillahirrahmanirrahim.  Assalamualaikum warahmatullahi wabarakatuh, selamat 
pagi, salam sejahtera, salam Makmur Johor, salam Maju Johor.  Terima kasih Yang 
Berhormat Datuk Speaker, terima kasih Yang Berhormat Mengkibol di atas soalan nombor 
1. 
 
Kerajaan persekutuan melalui Kementerian Kewangan telah meluluskan peruntukan 
sebanyak RM34.56 juta untuk pelaksanaan Program Pelan Jana Semula Ekonomi Negara 
atau PENJANA bagi merancakkan sektor pertanian dan agro makanan negeri Johor dengan 

perlaksanaan bagi tahun 2021 hingga 2022.  Peruntukan ini adalah sebahagian daripada 
peruntukan untuk sektor pertanian dan agro makanan negeri Johor keseluruhannya.  Selain 
daripada itu, untuk tahun 2022, peruntukan berjumlah RM16.2 juta diterima daripada 
kerajaan negeri manakala peruntukan sebanyak RM20 juta diterima daripada Kementerian 
Kewangan Malaysia.  Melalui peruntukan PENJANA yang berjumlah RM34.56 juta tersebut, 
kerajaan telah menyalurkan kepada 6 jabatan atau agensi bagi perlaksanaan projek-projek 
yang telah disasarkan untuk tempoh 2021 hingga 2022 iaitu : 
 
1. Jabatan Pertanian Johor sebanyak RM2 juta. 
2. Jabatan Veterinar Negeri Johor sebanyak RM5.5 juta. 
3. Lembaga Kemajuan Ikan Malaysia (LKIM) Negeri Johor sebanyak RM900,000.00. 
4. Lembaga Pertubuhan Peladang (LPP) sebanyak RM500,000.00. 
5. Lembaga Perindustrian Nanas Malaysia sebanyak RM9 juta dan 
6. Jabatan Negeri Johor sebanyak RM16.6 juta. 
 
Berbalik kepada soalan Yang Berhormat Mengkibol, Jabatan Pertanian Negeri Johor telah 
menerima peruntukan sebanyak RM16.66 juta daripada Kementerian Kewangan.  Ia bagi 
melaksanakan 6 program yang dinyatakan tadi iaitu : 
 
1. Program Peningkatan Pengeluaran Hasil Pertanian sebanyak RM2 juta. 
2. Program Peningkatan Hasil Padi Periuk Nasi Selatan sebanyak RM5 juta. 
3. Program Pertanian Komuniti sebanyak RM4 juta. 
4. Program Pengeluaran Makanan Selamat sebanyak RM600,000.00 
5. Program Penilaian Tanaman, Program Pemilikan Teknologi Mekanisasi sebanyak 

RM3 juta. 
6. Program Kolaborasi Syarikat Peneraju dan Pengusaha sebanyak RM2 juta. 
 
Untuk makluman Yang Berhormat juga, sehingga Jun 2022 secara keseluruhannya Jabatan 
Pertanian Negeri Johor telah membelanjakan 70.7% daripada jumlah peruntukan tersebut 
iaitu RM11.794 juta daripada jumlah keseluruhan RM16.66 juta tadi dan telah memberikan 
manfaat kepada 2,803 usahawan tani.   
 
Dan, soalan seterusnya adalah berkenaan status kepada program tersebut ialah bagi 
program pertama iaitu Program Peningkatan Pengeluaran Hasil Pertanian.  Sehingga kini 
Jabatan Pertanian telah berjaya melaksanakan bantuan kepada 167 peserta dengan 
keluasan anggaran 340 hektar yang melibatkan projek buah-buahan jangka panjang, jangka 
pendek dan sederhana termasuk sayur-sayuran kontan.   
 
Bagi program kedua iaitu Peningkatan Hasil Padi Periuk Nasi Selatan, sehingga hari ini 
kerajaan telah dibelanjakan sebanyak RM3.5 juta bagi perlaksanaan bantuan infrastruktur, 
teknologi, input dan sebagainya.  Ia telah memberikan manfaat kepada 897 pesawah 
keseluruhan.   
 
Bagi program ketiga, status ehingga hari ini kerajaan negeri telah membelanjakan RM2.8 
juta dan telah memberi manfaat ekapda 1,445 orang peserta.   
 
Bagi program keempat, Program Pengeluaran Makanan Selamat; program ini bertujuan bagi 
mewujudkan pengusaha yang sentiasa komited dalam pengeluaran makanan selamat dan 
sehingga ini 51 orang pengusaha telah mendapat manfaat melalui program ini dengan 
perbelanjaan keseluruhan semasa sebanyak RM639,517.00.   
 
Bagi program yang kelima iaitu Program Pemilikan Teknologi Mekanisme sehingga hari ini 
kerajaan telah membelanjakan sebanyak RM2,114,183.00 dan melibatkan bantuan kepada 
134 pengusaha. 

Dan akhir sekali, program yang keenam iaitu Program Kolaborasi Syarikat Peneraju dan 
Pengusaha iaitu kerjasama syarikat peneraju dan pengusaha sehingga hari ini telah 
membelanjakan sebanyak RM1,000,194.96 dan melibatkan 79 pengusaha. 
 
Secara keseluruhannya Yang Berhormat Datuk Speaker, sehingga hari ini Program Jaminan 
Bekalan Makanan yang dilaksanakan oleh Jabatan Pertanian Negeri Johor ini telah memberi 
manfaat kepada 2,803 pengusaha di seluruh negeri Johor.  Kerajaan negeri akan sentiasa 
memantau proses perlaksanaan program ini dan mensasarkan perlaksanaan keseluruhan 6 
program tersebut iaitu sebanyak RM16.66 juta menjelang November 2022.  Terima kasih. 
 
YB Speaker :  Sila Mengkibol. 
 
YB Tuan Chew Chong Sin (Mengkibol) : Terima kasih Yang Berhormat Datuk Speaker.  
Kerajaan negeri telah menubuhkan satu Jawatankuasa Bekalan Makanan Peringkat Negeri 
pada sidang Dewan pada November tahun 2021 di bawah Agenda Keselamatan Bekalan 
Makanan.  Jadi, Jawatankuasa Bekalan Makanan ini perlulah berperanan untuk 
menyelesaikan masalah kos sara hidup yang tinggi, harga barangan yang semakin 
meningkat dan kekurangan bekalan makanan seperti ayam dan tepung.  Untuk 
menjaminkan bekalan makanan, kerajaan negeri perlu menetapkan harga minimum bagi 
buah-buahan, sayuran, ayam, daging kerana ini dapat menyelesaikan masalah kekurangan 
bekalan yang kita hadapi sekarang yang disebabkan oleh pengurangan hasil pengeluaran.  
Soalan tambahan saya, apakah tindakan yang telah dilakukan oleh Jawatankuasa ini?  
Apakah polisi yang telah digubalkan dan siapakah ahli jawatankuasa ini?  Sekian, terima 
kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Terima kasih Yang Berhormat Mengkibol atas soalan tambahan tadi.  Yang 
Berhormat Datuk Speaker izinkan saya untuk menyebutkan Jawatankuasa Sekuriti Makanan 
Negeri Johor.  Jawatankuasa Induk Sekuriti Makanan Negeri Johor dipengerusikan oleh 
Yang Amat Berhormat Menteri Besar Johor dan jawatankuasanya terdiri daripada 
Sekretariat ialah J-Biotech dan BPENJ, jawatankuasa ialah Timbalan Setiausaha Kerajaan 
(Pembangunan), Pemantauan, Pejabat Daerah, Pejabat Tanah dan Galian Negeri Johor, 
Ketua Setiausaha Kementerian Pertanian, Jabatan-Jabatan Pertanian Negeri, Veterinar.  
Dan bagi Jawatankuasa Kerja dipengerusikan sendiri oleh Pengerusi Jawatankuasa 
Pertanian, Asas Tani dan Kemajuan Luar Bandar dan objektif penubuhan ataupun fungsi 
Jawatankuasa Sekuriti Bekalan Makanan ialah : 
 
1. Sebagai badan penasihat kepada perlaksanaan, penasihat dan pelaksana tertinggi 

kepada kerajaan negeri Johor yang bertanggungjawab mengenalpasti isu-isu 
berkaitan sekuriti makanan, sektor pertanian dan agensi makanan. 
 

2. Berfungsi sebagai penyelaras strategi dan rancangan tindakan dalam menangani 
masalah keselamatan makanan dalam jangka pendek, sederhana dan panjang. 

 
3. Mendapatkan input dan pandangan daripada pelbagai pihak yang bekepentingan 

termasuk akademik, pemain dan pakar industri, badan bukan kerajaan (NGO), petani, 
penternak dan nelayan dalam menangani masalah keselamatan makanan. 
 

4. Merangka, melaksana dan memantau langkah-langkah intervensi yang sesuai serta 
mencadangkan hala tuju baru sektor pertanian dan industri makanan mengikut 
perkembangan dan keperluan semasa secara menyeluruh dan holistik. 

5. Bertindak sebagai pelengkap kepada strategi-strategi kesejahteraan rakyat, 
kemampuan, kemampanan ekonomi serta agenda pembangunan lain yang didukung 
oleh kerajaan negeri agar lebih efisien dan produktif.   
 

6. Memastikan tahap keselamatan makanan sentiasa stabil dari segi ketersediaan, 
kebolehcapaian, keselamatan dan kemampuan kepada rakyat Johor setiap masa. 
 

7. Mewujudkan Tabung Amanah Sekuriti Makanan Negeri Johor yang bertujuan untuk 
mengumpulkan sumbangan dan dana daripada kerajaan persekutuan dan pemain 
industri utama. 

 
Yang Berhormat, saya fikir atas fungsi ini terjawab soalan Yang Berhormat tadi termasuk 
mengawal harga dan sebagainya.  Terima kasih. 
 
YB Speaker :  Saya jemput Mahkota. 
 
YB Dato’ Sharifah Azizah binti Dato’ Syed Zain (Mahkota) : Bismillahirrahmannirrahim. 
Assalamualaikum warahmatullahi wabarakatuh.  Terima kasih Datuk Speaker, salam 
perkenalan YB-YB, salam Maju Johor.  Datuk Speaker semakin tampan, Mahkota ajukan 
soalan tambahan. 
 
Apakah pencapaian yang menjadi sasaran Jabatan Pertanian selepas program-program 
yang dirancang ini selesai dilaksanakan dan berapa ramai yang telah berjaya melepasi 
target sebenar?  Terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Saya minta jawab semula, soalan semula tak berapa jelas.  Sebab saya keliru 
dengan tampan tadi tu. (Dewan ketawa). 
 
YB Speaker : Itu yang saya rasa makin muda tu. 
 
YB Dato’ Sharifah Azizah binti Dato’ Syed Zain (Mahkota) : Patut saya tengok Datuk 
Speaker senyap aje.  
 
Apakah pencapaian yang menjadi sasaran Jabatan Pertanian selepas program-program 
yang dirancang ini selesai dilaksanakan dan berapa ramai yang telah berjaya melepasi 
target sebenar?   
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Yang Berhormat, saya... terima kasih kepada Yang Berhormat Mahkota atas 
soalan tadi.  Yang Berhormat Datuk Speaker, saya rasa tak perlulah saya ulang satu-
persatu tentang apa saya sebutkan tadi tapi kalau yang ... Speaker benarkan saya sebutlah.   
 
Pencapaian untuk program pertama atau keseluruhannya melibatkan 2,803 orang 
pengusaha yang telah dibantu dan secara keseluruhan seperti yang disoal oleh Yang 
Berhormat Mahkota tadi, Jabatan Pertanian amat serius dalam melaksanakan 6 program 
yang saya sebutkan dalam jawapan utama tadi.   
 
Dan justeru dengan peruntukan sebanyak RM16.66 juta itu tadi, Jabatan Pertanian 
mensasarkan peningkatan pengeluaran buah-buahan utama sebanyak 32.46% iaitu 
daripada 716,000 metrik tan pada tahun 2022 ini, mensasarkan kepada pengeluaran 
sebanyak 948,000 metrik tan pada tahun 2027.   

Manakala untuk sayur-sayuran, Jabatan mensasarkan peningkatan sebanyak 32.87% iaitu 
daripada 136,800 metrik tan pada tahun 2022, disasarkan kepada 181,800 metrik tan pada 
tahun 2027.  Terima kasih. 
 
YB Speaker :  Saya jemput soalan seterusnya daripada Yang Berhormat Pemanis. 
 
YB Tuan Anuar bin Abd. Manap (Pemanis) : Yang Berhormat Datuk Speaker,  
assalamualaikum warahmatullahi wabarakatuh dan salam Maju Johor.  Soalan Pemanis 
nombor 2. 
 
Adakah kerajaan negeri bercadang untuk membangunkan perumahan mampu milik di dalam 
DUN Pemanis dan jika ada di manakah lokasinya dan berapakah jumlah rumah mampu 
milik yang akan dibina nanti? 
 
YB Pengerusi Jawatankuasa Perumahan dan Kerajaan Tempatan :   
Bismillahirrahmannirrahim. Assalamualaikum warahmatullahi taala wabarakatuh. Salam 
Bangsa Johor, salam Maju Johor.  
 
YB Speaker : Ok, ok... 
  
YAB Menteri Besar : Yang Berhormat Datuk Speaker, soalan 2, 3, 4, 5, 6, kita cadangkan 
supaya soalan ini bersekali. 
 
YB Speaker : Oh maafkan saya. Saya jemput... saya benarkan soalan ni dijawab bersekali.  
Saya jemput Yang Berhormat Kota Iskandar. 
 
YB Tuan Pandak bin Ahmad (Kota Iskandar) : Assalamualaikum warahmatullahi taala 
wabarakatuh.  Yang Berhormat Datuk Speaker, soalan saya nombor 3. 
 
Keperluan Rumah Mampu Milik Johor dan Projek Rumah Rakyat (sewa/sewa beli) di dalam 
kawasan DUN Kota Iskandar dalam tempoh 5 tahun mendatang.  Bilakah tarikh projek 
dilaksanakan dan jangka siap dan di mana tempatnya serta berapa jumlah unit? 
 
YB Speaker : Saya jemput Yang Berhormat Sungai Balang. 
 
YB Tuan Haji Selamat bin Takim (Sungai Balang) : Yang Berhormat Datuk Speaker, 
soalan nombor 4. 
 
Saya sering menerima keluhan dan curahan rasa hati golongan belia di kawasan saya, yang 
mana mereka sangat mengidamkan untuk memiliki rumah mampu milik bagi keselesaan 
keluarga.  Justeru adakah kerajaan negeri bercadang untuk menambah kawasan bagi 
membina rumah mampu milik ini? 
 
YB Speaker :  Terima kasih. Saya jemput Yang Berhormat Permas. 
 
YB Tuan Haji Baharudin bin Mohamed Taib (Permas) : Assalamualaikum warahmatullahi 
wabarakatuh.  Yang Berhormat Datuk Speaker, soalan nombor 5. 
 
Bagaimanakah strategi kerajaan untuk memenuhi keperluan rumah mampu milik di Parlimen 
Pasir Gudang? 
 
YB Speaker :  Saya jemput Yang Berhormat Maharani. 
 
YB Tuan Haji Abdul Aziz bin Talib (Maharani) :  Assalamualaikum warahmatullahi 
wabarakatuh. Yang Berhormat Datuk Speaker, soalan saya nombor 6. 

Maharani sebuah daerah membangun pesat dan sosioekonomi yang maju.  Apakah 
perancangan kerajaan untuk meningkatkan lagi pembinaan perumahan kos rumah murah 
dan kos rumah sederhana di daerah Muar khususnya Maharani? 
 
YB Speaker : Sila. 
 
YB Pengerusi Jawatankuasa Perumahan dan Kerajaan Tempatan : 
Bismillahirrahmannirrahim.  Assalamualaikum warahmatullahi taala wabarakatuh. Salam 
Bangsa Johor, salam Maju Johor. 
 
Yang Berhormat Datuk Speaker, saya akan menjawab soalan bersama dengan soalan A47, 
YB Sungai Balang; A79, YB Kota Iskandar; A85, YB Pemanis; A151, YB Permas dan A159 
YB Maharani. 
 
Untuk makluman Ahli-Ahli Yang Berhormat, penyediaan perumahan mampu milik adalah 
merupakan tumpuan utama kerajaan pada hari ini.  Dan ia adalah salah satu komponen 
utama di dalam teras kemudahan dan keperluan asas, sebagaimana yang ditegaskan oleh 
Yang Amat Berhormat Menteri Besar Johor dalam menjayakan Gagasan Maju Johor yang 
merupakan aspirasi menjadikan Johor sebagai negara maju pada tahun 2030. 
 
Berdasarkan kepada data kelulusan Kebenaran Merancang (KM) pelan susun atur di semua 
Pihak Berkuasa Tempatan atau PBT di seluruh negeri Johor, terdapat 153,712 unit 
perumahan rakyat yang masih belum dibina oleh pemaju-pemaju hartanah sejak 25 tahun 
dahulu atau semenjak tahun 1997.  Kegagalan pembinaan tersebut perlulah segera diatasi 
dengan strategi dan pemantauan yang berkesan apatah lagi melihat projek-projek rumah 
mewah telah pun dibina. 
 
Sehubungan dengan itu, penubuhan Perbadanan Kemajuan Perumahan Negeri Johor atau 
PKPJ yang menggantikan fungsi Bahagian Perumahan, Pejabat Setiausaha Kerajaan Johor 
merupakan manifestasi kepada iltizam serta komitmen kerajaan negeri Johor untuk 
memperbanyakkan lagi segmen-segmen perumahan khususnya kumpulan B40 dan M40. 
 
Kerajaan negeri telah meminta PKPJ untuk merangka pembentukan Planning Design and 
Review Committee atau PDRC yang berperanan untuk menilai, memantau, memudahcara 
permohonan cadangan pembangunan perumahan mampu milik.  Jawatankuasa yang 
dianggotai oleh pelbagai jabatan serta agensi yang berkaitan seperti PBT, Pejabat Pengarah 
Tanah dan Galian (PTG) Johor, Plan@Malaysia-Johor dan agensi-agensi utiliti seperti SAJ, 
TNB, IWK akan menjadi platform utama kepada inisiatif pembinaan segmen perumahan 
bagi kumpulan B40 dan M40. 
 
Di samping itu, PKPJ juga akan menjadi centralized database atau pemusatan data 
perumahan data perumahan, bagi memastikan koordinasi yang lebih efisien bagi 
pembangunan perumahan mampu milik dan perumahan transit oleh semua agensi kerajaan 
negeri, agensi kerajaan persekutuan dan juga pemaju hartanah swasta. 
 
Berdasarkan kepada rangka kerja awal, bermula 10 April 2022 perjumpaan kami bersama 
21 pemaju hartanah dan data kelulusan KM di PBT, adalah disasarkan 21,139 unit 
perumahan mampu milik telah dan akan dibina secara berperingkat sehingga tahun 2026.  
Ia melibatkan semua daerah di negeri Johor, malah untuk akhir tahun 2022 dan awal tahun 
2023, terdapat 5,033 rumah akan siap dibina dan akan sedia ditawarkan dengan harga 
rumah bernilai di bawah RM150,000.00. 
 
Di samping sasaran penyediaan perumahan mampu milik oleh pemaju hartanah tersebut, 
kerajaan negeri juga telah mengenalpasti tanah-tanah kerajaan yang bersesuaian bagi 

pembinaan perumahan bagi kumpulan B40 dan M40, sama ada perumahan mampu milik 
yang boleh dibeli mahu pun perumahan transit.  
 
Bagi memenuhi keperluan Bangsa Johor, bagi tujuan ini kerajaan negeri melalui PKPJ akan 
bekerjasama erat dengan KPKT bagi penyelarasan perancangan dan sumber peruntukan. 
Sekian, terima kasih. 
 
YB Speaker :  Sila Pemanis. 
 
YB Tuan Anuar bin Abd. Manap (Pemanis) : Terima kasih Datuk Speaker.  Terima kasih 
atas jawapan yang telah diberikan oleh Yang Berhormat EXCO tadi.  Saya ingin bertanya 
kepada Yang Berhormat EXCO, adakah kerajaan negeri ada bercadang untuk membantu 
bakal-bakal pemilik rumah ini, oleh kerana hari ini apabila sebut rumah mampu milik, 
kebanyakan institusi-institusi perbankan ini mereka agak liat untuk memberikan pinjaman 
terutamanya kepada golongan-golongan B40.  Jadi adakah kerajaan ada sediakan satu 
mekanisme untuk membantu golongan-golongan yang terlibat, yang dikatakan sukar untuk 
mendapatkan pinjaman perumahan.  Terima kasih Datuk Speaker. 
 
YB Pengerusi Jawatankuasa Perumahan dan Kerajaan Tempatan : Terima kasih kepada 
YB Pemanis.  Kita kena terima hakikat bahawa bank ini dia berorientasikan keuntungan.  
Dan saya, saya ingat semua orang tahulah bahawa B40 adalah golongan yang paling susah 
mendapat pinjaman di bank.  Ini hakikat, ini hakikat, saya ingat semua YB pun bila 
pengaduan di peringkat kita, kita pun mendapat makluman yang sama.  Dia punya 
perumpamaan senang.  Hari ini bank dia luluskan 1 loan RM400,000.00, kalau dia nak 
luluskan loan untuk B40 RM42K, dia kena cari 10 orang. 10 orang dengan 1 orang. Dah 
tentulah bebanan kerja tu tinggi. 
 
Kita di peringkat perumahan sedar masalah ini dan ada beberapa cara, walaupun tidak 
dapat membantu semua, antaranya ialah menawarkan ke rumah PPR.  Tapi rumah PPR ini 
dia bersifat sewa iaitu sebulan RM250.00 ataupun yang paling popular ialah mereka 
memohon rumah SPNB.  SPNB ni bukan di dalam bidang kuasa kerajaan negeri pasal dia di 
bawah MOF.  Jadi keputusan yang dibuat ialah melalui peruntukan MOF.  Dan, SPNB ini 
dalam perjumpaan saya dengan Pengarah SPNB Johor, saya mendapati permintaan untuk 
SPNB terlalu tinggi.  Sebagai contoh tahun lepas peruntukan SPNB hanya untuk Johor baru 
sekitar 400 unit tetapi permohonan dalam list SPNB 18,000.  Jadi mana mungkin semua 
permohonan itu akan diproses.  Dan tahun ini tahun 2022, peruntukan Johor dipotong, 
daripada 400 kepada 175, separuh.  Jadi sebab itulah saya mendapat banyak pertanyaan 
daripada YB-YB baik daripada kerajaan dan sebelah sana tentang isu SPNB.  Namun 
begitu, di peringkat perumahan PKPJ khasnya, kita ada berbincang, kita berbincang untuk 
mengeluarkan sedikit peruntukan, dah berbincang dengan SPNB, dia akan meng allocate 
kan RM8 juta tahun depan.  Dan kita di peringkat perumahan, akan keluarkan dalam RM22 
juta, lebih kurang dalam RM30 juta, equal tu atau akan menyediakan rumah tambahan 400 
unit lagi.  Kenapa mereka suka sangat dengan rumah SPNB ini YB-YB?.  Sebab SPNB ini  
20% adalah subsidi daripada kerajaan.  Mereka hanya bayar 55% dan tidak ada daripada 
segi kelulusan sangat mudah berbanding dengan loan bank.  Terima kasih. 
 
YB Speaker :  Saya jemput Kota Iskandar.   
 
YB Tuan Pandak bin Ahmad (Kota Iskandar) :  Terima Yang Berhormat Datuk Speaker, 
dalam soalan tambahan saya ini berkaitan dengan pencerahan daripada EXCO Kerajaan 
Tempatan tadi, di kawasan Kota Iskandar ini Yang Berhormat Datuk Speaker yang lepas 
ada dilancarkan Rumah Makmur Johor tak jauh daripada Kota Iskandar ini lebih kurang 
makan masa 15 minit, permintaannya amat tinggi.  Saya ingin bertanya kepada Yang 
Berhormat EXCO, apakah status projek ini? Adakah diteruskan kerana apabila dilancarkan 
Yang Berhormat Dato’ bahawa permintaannya amat tinggi.  Saya sering dijumpai oleh bakal-

bakal pembeli menyatakan keresahan tentang projek ini.  Jadi di Dewan mulia ini saya ingin 
pencerahan daripada Yang Berhormat EXCO berkaitan projek Rumah Makmur Johor yang 
mana ia dijadikan contoh pemaju tidak dapat mengusahakan rumah mampu millik, diserah 
balik kepada kerajaan. Sekian terima kasih. 
 
YB Pengerusi Jawatankuasa Perumahan dan Kerajaan Tempatan :  Sebenarnya saya, 
terima kasih YB.  Sebenarnya saya nak jawab dalam pengulungan untuk pengulungan YB 
EXCO nanti.  Namun begitu saya nak maklumkan untuk jumlah yang saya sebut tadi iaitu 
21,139 unit yang kita sasarkan sehingga 2026 di Johor Bahru sahaja telah dan akan dibuat 
lebih kurang 13,236 termasuk di Kota Iskandar.  Terima kasih. 
 
YB Speaker : Ya saya silakan Perling. 
 
YB Tuan Liew Chin Tong (Perling) : Terima kasih Datuk Speaker.  Kita ada dalam 
keadaan kontradiksi, di mana kita ada kelebihan perumahan housing lot terutamanya di 
Johor Bahru tetapi kita juga ada kurangan rumah mampu milik.  Dan kita menghadapi 2 
cabaran.  Satu ialah kadar faedah akan naik mendadak.  Kedua, kos pembinaan juga naik 
mendadak tahun ini.  Adakah kerajaan negeri bersedia untuk memikir bukan sahaja milikan 
tetapi sewaan dan juga memikir bagaimana kita boleh mewujudkan undang-undang supaya 
sewaan boleh dijadikan apa ni lebih diterima dan sewaan pelbagai peringkat apa ni, 
pelbagai peringkat perumahan tapi sewaan ini penyewa dan juga pemilik rumah dibela? 
Adakah kita bersedia untuk memikir bukan sahaja milikan tetapi sewaan. Terima kasih. 
 
YB Pengerusi Jawatankuasa Perumahan dan Kerajaan Tempatan : Saya macam kurang 
jelas tetapi saya cuba jawab.  Untuk makluman Yang Berhormat Perling, terima kasih atas 
soalan.  Sebenarnya di peringkat Dasar Perumahan Johor, kita ada beberapa kategori 
rumah.  Pertama dipanggil rumah RMBJ atau Rumah Mampu Biaya Johor.  Kedua adalah 
rumah PPR atau RSK.  PPR ini RSK adalah peruntukan daripada Kementerian KPKT.  PPR 
besok saya akan jawab YB tentang isu.  Sebenarnya kita ada buat juga skim untuk rent to 
own tetapi kuantitinya sangat rendah dan esok akan jawab dalam soalan-soalan melibatkan 
PPR.  Terima kasih. 
 
YB Speaker : Saya oleh kerana soalan ini penting. Saya persilakan Maharani. 
 
YB Tuan Haji Abdui Aziz bin Talib (Maharani) : Terima kasih Datuk Speaker.  Oleh 
kerana perumahan mampu milik ini menjadi keutamaan kepada B40 dan saya ingin 
bertanyakan tentang status perumahan Taman Perbandaran Islam yang telah pun 
dirasmikan di Maharani pada tahun 2018, sehingga sekarang masih lagi tidak ada sebarang 
ya, pembinaan.  Ini saya minta penjelasan daripada EXCO perumahan. Terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih YB.  
Sebenarnya untuk makluman YB-YB dan Datuk Speaker, selepas COVID-19 melanda 
seluruh negara, khasnya di Johor ini ramai pemaju-pemaju gulung tikar, ramai pemaju.  
Saya, hatta, syarikat besar pun seperti PRIMA berhadapan dengan isu perumahan sakit 
atau projek tertunda.  Untuk menjawab soalan YB tadi.  Dalam senarai perumahan Johor 
perumahan, di Muar kita untuk 5 tahun ini ada disenaraikan 812 unit rumah ya.  Untuk 
makluman semua ya, seperti saya bentangkan tadi di peringkat kita perumahan ada 
disasarkan 21,139 unit.  21,139 unit ini melibatkan 85 projek perumahan di seluruh Johor.  
Melibatkan 10 daerah dan melibatkan 45 pemaju. Untuk maklumat yang lebih detail saya 
akan beri pada YB kemudian.   
 
YB Speaker : Terima kasih Yang Berhormat Maharani.  Saya persilakan, saya jemput 
Kukup. 
 
YB Tuan Haji Baharudin bin Mohamed Taib (Permas) : Yang Berhormat Datuk Speaker... 

YB Speaker : Saya jemput Kukup.   
 
YB Tuan Haji Baharudin bin Mohamed Taib (Permas) : Yang Berhormat Datuk Speaker, 
saya minta... 
 
YB Speaker : Saya jemput Kukup. 
 
YB Dato’ Haji Jefridin bin Atan (Kukup) : Assalammualaikum warahmatullahi taala 
wabarakatuh.  Yang Berhormat Datuk Speaker, soalan saya nombor 7. 
 
Apakah tindakan kerajaan negeri untuk menyelesaikan masalah anjing liar serta serangan 
monyet di kawasan perumahan dan di kampung-kampung yang telah merosakkan tanaman 
dan harta benda serta menganggu ketenteraman awam dan kesejahteraan penduduk? 
 
YB Pengerusi Jawatankuasa Pelancongan, Alam Sekitar, Warisan dan Budaya :    
Salam sejahtera, salam maju Johor.  Yang Berhormat Datuk Speaker, untuk makluman Ahli-
Ahli Yang Berhormat, saya begitu menyelesaikan masalah anjing liar atau terbiar dalam 
kawasan pentadbiran Pihak Berkuasa Tempatan (PBT), ya.  PBT negeri Johor 
menggunakan tatacara operasi piawaian SOP penangkapan dan pelupusan anjing terbiar di 
kawasan Pihak Berkuasa Tempatan sebagaimana  Pekeliling Ketua Setiausaha 
Kementerian Perumahan dan Kerajaan Tempatan (KPKT) Bilangan 5 tahun 2014.  SOP ini 
mengandungi kaedah aktiviti kawalan anjing, penangkapan dan pengurungan anjing, 
tuntutan semula anjing, bertujuan untuk membantu PBT dalam menjalankan operasi dengan 
lebih berkesan dan tanpa penganiayaan kepada haiwan.  Bagi tempoh tahun 2017 hingga 
Mei 2022 sebanyak 55,203 ekor anjing liar atau terbiar telah berjaya diambil tindakan 
melalui operasi yang dijalankan oleh PBT atau pihak kontraktor yang dilantik bagi 
melaksana aktiviti tersebut dalam kawasan Pihak Berkuasa Tempatan (PBT) negeri Johor.   
 
Yang Berhormat Datuk Speaker, PBT juga sentiasa proaktif dalam mencari kaedah yang 
terbaik bagi menangani masalah anjing liar atau terbiar di dalam kawasan pentadbiran 
masing-masing.  Mengambil contoh di MBJB di antara inisiatif yang dilaksanakan adalah 
seperti berikut:- 
 
1. Dog adoptation, dengan izin.  Melalui program-program dog adoptation ini anjing-

anjing liar yang ditangkap akan diambil oleh NGO yang berminat untuk dirawat dan  
dipellihara. 

 
2. Program kembiri dalam mengawal populasi anjing.  PBT menggalakkan proses 

penggembirian oleh NGO dan agensi-agensi swasta.  PBT juga bekerjasama NGO 
bagi melaksanakan program kembiri dan pendidikan untuk memberi kesedaran 
kepada orang ramai. 

 
3. Mempertingkatkan aktiviti penguatkuasaan perlesenan anjing.  Menambah anggota 

dan meningkatkan kemahiran anggota serta menambahbaik kelengkapan anggota 
yang terlibat dalam aktiviti ini.   

 
Yang Berhormat Datuk Speaker, bagi aktiviti kawal selia hidupan liar seperti kacau ganggu 
atau aduan berkaitan dengan serangan monyet liar, ianya adalah di bawah tanggungjawab 
Jabatan Perlindungan Hidupan Liar dan Taman Negara (PERHILITAN) iaitu di bawah Akta 
Pemulihan Hidupan Liar, Akta 716, 2010.  Kerajaan negeri Johor memahami serta prihatin 
akan masalah-masalah yang dihadapi oleh penduduk kampung dan juga kawasan 
perumahan yang terlibat dengan gangguan kera.  Menerusi Jabatan PERHILITAN, pelbagai 
usaha telah dan sedang dibuat bagi menyelesaikan dan mengurangkan gangguan hidupan 
liar ini seperti menjalankan siasatan,  pemantauan dan memberi khidmat nasihat kepada 

orang ramai bagi setiap aduan yang diterima.  Memasang perangkap dan melupus, 
memasang perangkap kera bagi mengurangkan populasinya, mengadakan program 
kesedaran awam secara berkala seperti sesi dialog dan perbincangan bersama masyarakat 
setempat.  
 
Berdasarkan rekod dalam tempoh 2015 hingga 2021 Jabatan PERHILITAN Negeri Johor 
telah menerima aduan daripada orang awam sebanyak 7697 aduan.  Dengan inisiatif yang 
dibuat oleh Jabatan PERHILITAN sepanjang 5 tahun sejumlkah 27,390 tindakan telah 
diambil dalam pengurusan konflik kera.  Umumnya, tiada tindakan spesifik yang boleh 
digunakan untuk menyelesaikan konflik manusia-hidupan liar.  Namun tindakan yang paling  
berkesan yang digunakan oleh jabatan ialah pemasangan perangkap kera.  Secara 
kesimpulannya, PBT akan merujuk perkara tersebut kepada pihak Perhilitan untuk tindakan 
lanjut.  PBT juga senitasa bekerjasana dengan pihak PERHILITAN bagi menyelesaikan 
aduan serangan monyet liar. Sebagai contoh pihak MBIP mengambil inisiatif menyediakan 
sangkar atau perangkap bagi membantu operasi tangkapan monyet liar oleh PERHILITAN.  
Saya juga akan sentiasa bekerjasama dengan EXCO Kerajaan Tempatan Negeri Johor bagi 
menyelesaikan perkara-perkara tersebut.  Terima kasih. 
 
YB Speaker : Ya, sila Kukup. 
 
YB Dato’ Haji Jefridin bin Atan (Kukup) : Soalan tambahan saya, pertama sekali terima 
kasih kepada Yang Berhormat EXCO memberi jawapan. Tambahan soalan saya ialah 
adakah inisiatif atau cadangan tambahan daripada kerajaan negeri bagi mengurangkan 
masalah anjng liar dan monyet ini dan adakah salah kalau persendirian ataupun orang-
orang perseorangan mengambil tindakan untuk menghapuskan anjing liar dan juga monyet 
ini? Terima kasih 
 
YB Speaker :  Bawa batu tambahan ya Yang Berhormat,  saya pagi-pagi, saya clean masuk  
jalan kampung, basikal saya itu jadi berat kerana terpaksa bawa batu tambahan untuk 
menghalau anjing.  Kalau boleh tembak saya boleh tembak, sila.Tenggaroh. 
 
YB Pengerusi Jawatankuasa Pelancongan, Alam Sekitar, Warisan dan Budaya : 
Terima kasih Yang Berhormat Kukup atas soalan tambahan.  Mulanya saya bagi punca 
kuasa tembak mati untuk hidupan liar, Akta Pemulihan Hidupan Liar, (2010) Akta 716, 
Sekyen 52, pegawai yang memburu hidupan liar, 52 walaupun apa pun, apa-apa jua dalam 
akta ini, seorang pegawai yang bertindak secara suci hati dalam menjalankan kuasanya di 
bawah Akta ini  boleh memburu mana-mana hidupan liar jika hidupan liar itu berbahaya 
kepada nyawa atau harta manusia atau ia adalah perlu atas suai manfaat untuk 
mengelakkan hidupan liar itu daripada menderita dengan tidak sepatutnya.   
 
YB Speaker : Jadi boleh tembaklah Yang Berhormat? 
 
YB Pengerusi Jawatankuasa Pelancongan, Alam Sekitar, Warisan dan Budaya :  Ini 
hanya untuk pegawai sahaja yang diberi kuasa, orang ramai tidak.  Itu adalah jawapan 
daripada Akta.  Tetapi untuk jangka masa panjang kita tahu ya perangkat kera, yang lain 
semua tindakan diambil ialah tindakan-tindakan jangka masa pendek. Apa-apa kita ada 
masalah konflik manusia dan hidupan liar.  Untuk jangka masa panjang mungkin akan 
dicadangkan pada  kerajaan negeri dan kita akan buat ialah Pelan Pengurusan Konflik 
Antara Manusia Dan Hidupan Liar.  Walaupun pelan ini tidak akan mampu menyelesaikan 
masalah dengan sekelip mata, tetapi dengan langkah dan tindakan yang berdisplin dan 
berterusan masalah ini mampu dirungkai.  Dan bila kita cakap Pelan Pengurusan Konflik, 
Jabatan PERHILLITAN ada haiwan-haiwan yang dia boleh berkuasa, PBT ada jabatan yang 
dia berkuasa so kita, Pelan Pemulihan ini akan di antara jabatan, seperti saranan Yang 
Amat Berhormat Menteri Besar kepada EXCO-EXCO dia minta kita pergi beyond boundries 
daripada jabatan. 

YB Speaker : Bukan konflik antara anjing dengan manusia itu? 
 
YB Pengerusi Jawatankuasa Pelancongan, Alam Sekitar, Warisan dan Budaya :  Kera 
pun ada.  Kera di bawah PERHILITAN, anjing di bawah PBT dia so kuasa dia lain-lain Yang 
Berhormat Tuan Speaker. So, kita perlukan satu pelan pengurusan untuk jangka masa yang 
panjang untuk menyelesaikan masalah-masalah ini.  Sekian. 
 
YB Speaker : Jemput Yang Berhormat Tangkak, soalan tambahan.   
 
YB Tuan Ee Chin Li (Tangkak) : Terima kasih Yang Berhormat Datuk Speaker.  Kita tahu 
merujuk jawapan daripada Yang Berhormat EXCO tadi, hidupan liar ini apabila PERHILITAN 
menerima aduan cara yang paling banyak diguna adalah guna sangkar atau perangkap.  
Jadi soalan tambahan Tangkak ke mana hantar hidupan liar ini selepas ditangkap dan 
adakah negeri Johor mempunyai kawasan rizab kawasan hidupan liar ataupun diletak di 
hutan simpanan yang sedia ada dan adakah lokasi-lokasi ini sesuai dan paling penting jauh 
dengan kawasan penempatan manusia supaya hidupan liar ini tidak akan balik dan teruskan 
kacau ganggu.  Terima kasih. 
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Yang Berhormat Tangkak atas soalan.  Memang kita gunakan perangkap 
untuk menangkap kera dan juga hidupan-hidupan liar.  Antara kita lepaskan ialah kita 
melepaskan di dalam hutan-hutan simpanan atau hutan yang jauh daripada kawasan 
perumahan.  Tapi bila kita buat perancangan perbandaran, kadang-kadang kawasan-
kawasan tersebut di develop, lepas tu dia dah tak ada tempat nak pergi.  Pasal tu bila saya 
cadangkan ialah Pelan Pengurusan Konflik ini penting untuk dari segi PBT, Pihak Berkuasa 
Tempatan dan juga Jawatankuasa Masyarakat Setempat, merangka satu pelan bila kita nak 
buat pembangunan adakah kita mengacau ganggu hidupan liar.  Lain kali kita tidak akan 
terima masalah-masalah sebegini demikian.  Sekian, terima kasih. 
 
YB Speaker : Saya jemput Yang Berhormat Sedili. 
 
YB Tuan Muszaide bin Makmor (Sedili) : Assalamualaikum warahmatullahi wabarakatuh, 
salam sejahtera, salam Maju Johor.  Yang Berhormat Tuan Speaker, soalan saya soalan 
nombor 8. 
 
Apakah inisiatif kerajaan Johor untuk memberi kemudahan pengangkutan awam kepada 
rakyat terutamanya di DUN Sedili, dahulu adanya Bas Muafakat yang akhirnya seperti tidak 
wujud lagi. 
 
YB Pengerusi Jawatankuasa Kerja Raya, Pengangkutan dan Infrastruktur :  
Bismillahirrahmanirrahim.  Assalamualaikum warahmatullahi ta’ala wabarakatuh, salam Maju 
Johor,  Yang Berhormat Datuk Speaker, Yang Berhormat Sedili.  Perkhidmatan Bas 
Muafakat Johor (BMJ) merupakan perkhidmatan bas percuma kepada warganegara 
Malaysia yang telah dilaksanakan bermula tahun 2016 yang telah disediakan oleh kerajaan 
negeri Johor dan juga 14 Pihak Berkuasa Tempatan (PBT) terlibat yang dikendalikan oleh 
Perbadanan Pengangkutan Awam Johor (PAJ).  Tujuan perkhidmatan ini diadakan ialah 
bagi mengurangkan kos sara hidup rakyat dan memberikan kemudahan serta meningkatkan 
mutu perkhidmatan pengangkutan awam kepada rakyat di laluan-laluan sosial yang telah 
dikenalpasti. 
 
Untuk makluman Yang Berhormat Sedili, bagi laluan Bas Muafakat Johor di kawasan Sedili, 
perkhidmatan ini masih lagi belum beroperasi.  Ianya adalah cadangan tambahan laluan 
baru yang telah dikemukakan di Mesyuarat Kerajaan Negeri pada tahun 2021 yang lepas.  
Kerajaan negeri juga telah bersetuju dengan cadangan tambahan 9 laluan baru Bas 

Muafakat Johor yang melibatkan kos sebanyak RM3.84 juta.  Salah satu daripada 9 
cadangan tersebut ialah di dalam kawasan Majlis Daerah Kota Tinggi yang melibatkan 
laluan dari bandar Kota Tinggi ke Tanjung Sedili (KT03) dengan cadangan kekerapan trip 
sebanyak 4 kali sehari.  Walau bagaimanapun, cadangan bagi 9 tambahan laluan Bas 
Muafakat Johor ini masih lagi dalam proses dan masih belum beroperasi sehinggalah 
proses memuktamadkan klausa dan juga perjanjian perkhidmatan dari kerajaan negeri ke 
Perbadanan Pengangkutan Awam Johor.  Pihak Perbadanan Pengangkutan Awam Johor 
akan menjalankan proses perolehan bagi melantik operator yang berkelayakan untuk 
menjalankan operasi di laluan tersebut sekiranya proses memuktamadkan klausa dengan 
pihak kerajaan negeri telah selesai.  Sekian, terima kasih. 
 
YB Speaker :   Ahli-Ahli Yang Berhormat, saya, seterusnya saya benarkan jawab bersekali.  
Saya jemput dulu Yang Berhormat Pasir Raja. 
 
YB Puan Rashidah binti Ismail (Pasir Raja) : Terima kasih Yang Berhormat Datuk 
Speaker, soalan saya nombor 9. 
 
Berapakah peruntukan Anak Johor Prihatin salah satu inisiatif Bantuan Bangsa Johor yang 
diumumkan pada 14 April 2022 oleh YAB Menteri Besar Johor yang telah disalurkan setakat 
ini dan kepada berapa ramai anak yatim bagi DUN Pasir Raja? 
 
YB Speaker : Dijemput Yang Berhormat Pemanis. 
 
YB Tuan Anuar bin Abd. Manap (Pemanis) : Terima kasih Datuk Speaker,  soalan 
Pemanis nombor 10. 
 
Apakah mekanisme pemberian bantuan daripada kerajaan negeri bagi membantu anak-
anak yang kehilangan ibu dan bapa mereka akibat COVID-19?  Berapakah statistik jumlah 
mereka yang terlibat mengikut daerah dan juga DUN? 
 
YB Speaker : Sila. 
 
YB Pengerusi Jawatankuasa Pembangunan Wanita, Keluarga dan Masyarakat : Yang 
Berhormat Datuk Speaker, assalamualaikum warahmatullahi wabarakatuh dan salam Maju 
Johor.  Terima kasih Pasir Raja, terima kasih Pemanis.  Bagi menjawab soalan Pasir Raja 
dan Pemanis, terlebih dahulu saya ingin mengucapkan sekalung penghargaan dan terima 
kasih kepada Yang Amat Berhormat Menteri Besar dan kerajaan negeri Johor kerana telah 
meluluskan Program iaitu Anak Johor Prihatin sebagaimana yang telah diumumkan oleh 
Yang Amat Berhormat Menteri Besar Johor di bawah inisiatif Bantuan Kasih Bangsa Johor 
pada 14 April 2022. 
 
Yang Berhormat Datuk Speaker, kerajaan negeri Johor sentiasa komited dan memandang 
serius berkenaan anak yatim akibat pandemik COVID-19.  Oleh itu, kerajaan negeri Johor 
melalui Yayasan Pembangunan Keluarga Darul Ta’zim melaksanakan Program Anak Johor 
Prihatin merupakan program jangka panjang bagi menyantuni anak-anak yatim dan yatim 
piatu akibat COVID-19 demi menjaga kebajikan dan pendidikan masa depan mereka hingga 
berusia 21 tahun.  Kerajaan negeri telah memperuntukkan sebanyak RM3 juta bagi tahun 
2022, bagi melaksanakan inisiatif-inisiatif di bawah Program Anak Johor Prihatin.   
 
Inisiatif-inisiatif dan mekanisme tersebut adalah : 
 
1. Bantuan simpanan pendidikan dan perlindungan insurans sehingga mereka berusia 21 

tahun khas untuk anak yatim piatu COVID-19. 

2. Bantuan wang tunai berjumlah RM100.00 sebulan diberikan kepada anak yatim dan 
yatim piatu sehingga mereka tamat persekolahan dan Bantuan Tunai RM2,000.00 
setahun kepada anak yatim piatu bagi menyambung pengajian di Institut Pengajian 
IPTA. 
 

3. Bantuan sokongan moral disediakan bertujuan untuk memperkasakan sahsiah dan jati 
diri golongan sasar yang terlibat agar mereka tidak terasa kehilangan dan dapat 
menempuhi ujian ini melalui persekitaran yang normal seperti kanak-kanak yang lain. 

 
Yang Berhormat Datuk Speaker, bantuan yang diberikan juga berbentuk khidmat kaunseling 
dan runding cara, program-program motivasi, majlis perjumpaan bersama pemimpin dan 
Bakul Makanan.  Datuk Speaker, bagi DUN Pasir Raja permohonan anak Johor Prihatin 
setakat ini adalah sebanyak 17 orang.  Namun begitu, setakat ini pihak YPKDT terus 
menyemak semua borang-borang permohonan untuk melaksanakan inisiatif-inisiatif di 
bawah Program Anak Johor Prihatin ini.  Data yang YPKDT terima setakat hari ini bagi Anak 
Johor Prihatin adalah seramai 1,151 orang.   
 
Yang Berhormat Datuk Speaker, YPKDT masih lagi menerima permohonan baru dan 
semakan serta siasatan terus dilakukan bagi memastikan penerima bantuan adalah dibantu 
dan disantuni.  Terima kasih Yang Berhormat Datuk Speaker.  
 
YB Speaker :  Saya jemput Pasir Raja. 
 
YB Puan Rashidah binti Ismail (Pasir Raja) : Terima kasih Yang Berhormat Datuk 
Speaker.  Terima kasih kepada Yang Berhormat EXCO yang telah menjawab dengan baik.  
Soalan tambahan saya adalah, sehingga hari ini berapa ramai jumlah Anak Johor Prihatin 
yang telah disantuni dan adakah setiap anak yatim tersebut mendapat haknya?  Maksud 
saya sekiranya, mereka ini sekeluarga, adakah dalam satu keluarga tu satu orang sahaja 
yang dapat ataupun kesemua adik-beradik mereka yang dapat.  Terima kasih. 
 
YB Pengerusi Jawatankuasa Pembangunan Wanita, Keluarga dan Masyarakat :  
Terima kasih Pasir Raja.  Yang Berhormat Datuk Speaker, bagi menjawab soalan tersebut, 
sehingga hari ini seramai 142 orang penerima manfaat telah disantuni daripada 1,412 
permohonan di kalangan Anak Johor Prihatin bagi beberapa daerah iaitu Tangkak seramai 
92 orang, Kota Tinggi seramai 30 orang, Johor Bahru seramai 20 orang manakala bagi 
daerah-daerah lain sedang diatur dan disusun penyampaiannya mengikut peringkat dan 
akan diselesaikan sehingga Oktober 2022. 
 
Yang Berhormat Datuk Speaker, data-data Anak Johor Prihatin ini diperolehi daripada 
Sekolah-Sekolah Kebangsaan, Jenis Kebangsaan melalui Jabatan Pendidikan Negeri Johor 
dan bagi anak-anak  yang belum bersekolah pula, YPKDT telah mewujudkan satu task force 
team yang mencari sendiri anak-anak ini agar tiada yang tercicir.  Selain itu permohonan 
Anak Johor Prihatin masih lagi dibuka dan terima kasih. 
 
YB Speaker :  Saya jemput Pemanis. 
 
YB Tuan Anuar bin Abd. Manap (Pemanis) : Terima kasih Datuk Speaker.  Saya ingin 
bertanya kepada Yang Berhormat EXCO berkenaan dengan bantuan kepada anak-anak 
yatim yang telah kehilangan ibu dan bapa akibat COVID-19.  Terima kasih kepada kerajaan 
negeri kerana memberikan Bantuan Anak Johor Prihatin.  Selain daripada Bantuan Anak 
Johor Prihatin ini, adakah kerajaan negeri bercadang untuk memberikan juga peluang 
kepada syarikat-syarikat di bawah kerajaan negeri Johor contohnya untuk memberikan 
bantuan kepada anak-anak yatim ini oleh kerana mereka telah kehilangan kedua ibu bapa 
dan pihak yang menjaga itu terpaksa menanggung kos saraan untuk anak-anak ini.  Jadi, 

adakah pihak kerajaan negeri bercadang untuk mendapatkan tambahan peruntukan bagi 
membantu anak-anak yatim ini?.  Terima kasih Datuk Speaker. 
 
YB Pengerusi Jawatankuasa Pembangunan Wanita, Keluarga dan Masyarakat : Yang 
Berhormat Datuk Speaker, Program Anak Yatim Johor ini adalah merupakan satu pelan 
jangka panjang bagi menyantuni anak-anak yatim ini yang kehilangan ibu dan bapanya, ibu 
bapa atau penjaganya akibat COVID-19, demi menjaga kebajikan dan pendidikan masa 
depan mereka hingga mereka tamat sekolah atau berusia 21 tahun.  Program ini termasuk 
di bawah Bantuan Kasih Bangsa Johor yang mensasarkan anak-anak kelahiran negeri 
Johor atau bersekolah dan menetap di negeri Johor berumur 1 hingga 21 tahun dengan 
syarat sijil kematian ibu bapa dan penjaga itu tertera kematiannya disebabkan oleh COVID-
19.   
 
Berkenaan soalan Pemanis bahawa kerajaan negeri Johor adakah akan memberi bantuan 
selanjutnya untuk anak yatim ini. Oleh kerana ini merupakan pelan jangka panjang, maka 
sudah pasti kerajaan negeri Johor akan melihat kepentingan anak  yatim ini.  Terima kasih. 
 
YB Speaker :  Saya jemput  Yang Berhormat Tanjung Surat. 
 
YB Tuan Aznan bin Tamin (Tanjung Surat) : Yang Berhormat Datuk Speaker, pecah kaca 
pecah gelas, soalan saya nombor 11. 
 
Adakah kerajaan negeri mempunyai blueprint khusus untuk industri e-Sports negeriini dan 
apakah perancangan kerajaan negeri untuk memperhebat industri e-Sports dan melahirkan 
jaguh-jaguh e-Sports di  negeri ini? 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Terima kasih Yang Berhormat Tanjung Surat.  Yang Berhormat Datuk 
Speaker.  Bismillahirrahmanirrahim.  Assalamualaikum warahmatullahi wabarakatuh, salam 
Maju Johor, salam sejahtera.  Sekali lagi terima kasih Yang Berhormat Tanjung Surat yang 
bertanyakan soalan pada pagi ini.  Yang Berhormat Datuk Speaker, untuk makluman Yang 
Berhormat Tanjung Surat, aspirasi Kementerian Belia dan Sukan adalah untuk menjadikan 
hab e-Sports atau e-Sukan di rantau Asia Tenggara dan Kementerian Belia dan Sukan telah 
pun melancarkan Pelan Strategik Pembangunan e-Sukan 2020 hingga 2025 pada tahun 
2019.  Dan salah satu pendekatan Kementerian Belia dan Sukan adalah dengan 
menganjurkan dan menyokong program-program e-Sukan di pelbagai peringkat bagi 
melahirkan atlet-atlet berpotensi di dalam e-Sukan. Seterusnya sebagai persediaan Sukan 
SEA yang akan berlangsung pada tahun 2027.  Pada 23 Mac 2021 Menteri Belia dan Sukan 
telah pun merasmikan Pelancaran Malaysia e-Sports ataupun MES 2021.   
 
Untuk makluman Dewan yang mulia ini, menerusi Majlis Sukan Negeri Johor setakat hari ini 
masih tiada lagi blueprint khusus untuk industri e-Sports di negeri Johor.  Namun pelbagai 
inisiatif telah pun dilaksanakan untuk memeriahkan industri e-Sports di negeri Johor.  
Antaranya menerusi Sport Johor Sdn. Bhd. dengan kerjasama Persatuan Johor Bahru e-
Sports Associaton (JBEA) telah menganjurkan pertandingan e-Sports Festival, dengan izin 
telah bermula dari bulan Mac dan berakhir pada bulan Oktober ini.  Meskipun setakat ini 
tiada blueprint khusus untuk industri e-Sports di negeri Johor, untuk makluman Yang 
Berhormat Tanjung Surat, saya sudah bertemu dengan pelbagai pihak dan pihak Sport 
Johor yang kini sedang dalam kerangka menyiapkan kajian di peringkat akar umbi bagi 
menghasilkan Pelan komprehensif iaitu Johor Sport Master Plan dengan izin. Insya-Allah 
saya yakin dapatan mengenai pembangunan e-Sports adalah antara yang tertinggi akan 
diperolehi dan dia dapat digunapakai bagi mewujudkan pelan yang mampu 
memperhebatkan industri e-Sports di Johor.  Terima kasih Yang Berhormat Speaker. 
 
YB Speaker : Saya jemput Tangkak. 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  165 
 

 

 
YB Tuan Ee Chin Li (Tangkak) : Terima kasih Yang Berhormat Datuk Speaker.  Mengenai 
e-Sports ini, selain daripada memberi peluang ataupun menyediakan fasiliti untuk atlet-atlet 
e-Sports ini, salah satu adalah daripada infrastruktur ataupun keadaan suasana yang dapat 
memupuk lebih banyak bakat-bakat atlet e-Sports ini.  
 
Jadi soalan tambahan dari Tangkak adalah adakah kerajaan negeri akan mengkaji semula 
sekatan untuk meluluskan permohonan lesen pusat siber atau kafe siber yang telah disekat 
sebelum ini? Kedua, adakah premis-premis yang sedia ada ini untuk e-Sports ini telah 
dilesenkan?  Sekian, terima kasih. 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Terima kasih Yang Berhormat Tangkak. Yang Berhormat Datuk 
Speaker, sebab itu saya cakap dalam kajian kami, kami akan melancarkan Johor Master 
Sport Plan, insya-Allah dalam masa terdekat kami akan dapatkan dapatan-dapatan daripada 
sumber-sumber dari bawah dan kami akan bentangkan dalam Persidangan akan datang.  
Terima kasih Yang Berhormat Datuk Speaker. 
 
YB Speaker : Saya jemput Yang Berhormat Penggaram. 
 
YB Puan Gan Peck Cheng (Penggaram) : Yang Berhormat Datuk Speaker, soalan saya 
nombor 12 dan 13. 
 
Berapa banyakkah pusat-pusat hemodialisis yang beroperasi di negeri Johor sama ada milik 
kerajaan atau swasta berdasarkan daerah serta adakah kerajaan bercadang untuk 
menambah pusat-pusat hemodialisis di setiap daerah?   
 
Pada tahun 2021, Menteri Kesihatan telah mengumumkan pembelian ambulans dengan nilai 
RM300 juta.  Berapa banyakkah ambulans yang telah diperuntukkan untuk negeri Johor dan 
jumlah terkini ambulans yang sedia ada berfungsi milik kerajaan, swasta serta NGO di 
setiap daerah? 
 
YB Pengerusi Jawatankuasa Kesihatan dan Perpaduan : Terima kasih Datuk Speaker 
dan terima kasih soalan daripada YB  Penggaram.  Salam perpaduan, salam sihat Bangsa 
Johor, salam Maju Johor. 
 
Untuk soalan daripada YB Penggaram, di sini saya ingin memberi maklumat bahawa di 
negeri Johor ini, dalam negeri Johor ini, kita terdapat 109 buah pusat  hemodialisis dalam 
negeri iaitu 13 pusat hemodialisis di bawah kerajaan iaitu di bawah, dalam hospital.  Dan 
ada 96 buah pusat hemodialisis daripada swasta ataupun badan bukan kerajaan ataupun 
daripada MAINJ.  Ia ini merupakan pecahan pusat. 
 
Yang Berhormat daripada daerah Batu Pahat, so saya ingin memberi maklumat di daerah 
Batu Pahat iaitu di Batu Pahat terdapat 16 buah pusat hemodialisis, satu daripada Hospital 
Batu Pahat dan 14 buah pusat hemodialisis daripada pusat swasta ataupun daripada NGO 
dan 1 daripada MAINJ. 
 
Dan buat masa ini, belum lagi ada keperluan yang mendesak bagi Jabatan Kesihatan 
Negeri Johor untuk menambah bilangan pusat hemodialisis di setiap daerah, kerana pusat 
hemodialisis yang sedia ada masih dapat menampung bilangan pesakit yang perlu 
menjalani proses hemodialisis di daerah masing-masing.  Jika ada swasta ataupun NGO 
yang ingin menawarkan perkhidmatan hemodialisis yang baru, pihak JKNJ akan sentiasa 
menyediakan kemudahan dan rela hati untuk membantu mereka. Kerajaan negeri juga 
sentiasa rela hati untuk membantu khususnya bagi pusat hemodialisis dari NGO.   

Bagi soalan nombor 13 pula, Yang Berhormat Penggaram menanya tentang ambulans.  Di 
sini saya memberi maklumat kepada Yang Berhormat dan sidang Dewan sekalian, terdapat 
sebanyak 231 buah ambulans dalam negeri Johor.  Dan, 90 buah ambulans di 12 hospital 
KKM negeri di mana 89% ataupun 80 buah berfungsi dengan baik, manakala 92 buah lagi 
ditempatkan di klinik-klinik kesihatan.  Bagi agensi luar KKM dan NGO, terdapat 49 buah 
ambulans iaitu 20 buah di Jabatan Bomba dan Penyelamat Malaysia, 12 buah di Angkatan 
Pertahanan Awam, 7 buah di Bulan Sabit Merah Malaysia dan 10 buah St. John Ambulance 
Malaysia.  
 
Dan juga Yang Berhormat, saya beri maklumat mengenai daerah Batu Pahat.  Di dalam 
Batu Pahat ada 8 buah dalam hospital dan 15 buah di klinik-klinik kesihatan, jumlahnya 23.  
Dan 6 buah daripada agensi ataupun NGO yang memberi perkhidmatan ambulans ini.   
 
Dan bagi pembangunan kesihatan keluarga, KKM telah memaklumkan proses perolehan 
baharu ambulans sedang dilaksanakan di peringkat KKM dan keputusan pengagihan masih 
belum dikeluarkan.  Buat masa ini, pihak Jabatan Kesihatan Negeri Johor masih belum 
menerima sebarang maklumat secara bertulis berkaitan jumlah ambulans yang akan 
diterima kerana proses perolehan ambulans masih lagi di bawah tindakan pihak 
Kementerian Kesihatan Malaysia.  Sekian, terima kasih. 
 
YB Puan Gan Peck Cheng (Penggaram) : Yang Berhormat Datuk Speaker, saya nak 
membuat soalan tambahan.  Bolehkah saya tahu jumlah pesakit hemodialisis di daerah 
masing-masing dan juga sebab saya dimaklumkan di kawasan saya pesakit hemodialisis,  
sakit buah pinggang maklumkan kepada saya, jika mereka nak mencuci buah pinggang di 
hospital, mereka kena tunggu.  Jadi khasnya kepada pesakit yang miskin, ini ada satu 
beban kepada mereka jika mereka nak mencuci buah pinggang di swasta.  So, maka saya 
rasa yang jawapan yang daripada EXCO Kesihatan tidak menyebutkan, maksud saya tidak 
men... 
 
YB Speaker :  Tidak mencukupi... 
 
YB Puan Gan Peck Cheng (Penggaram) : Ah tidak mencukupi sebab semakin tambah, 
ada tambahan pesakit hemodialisis, sakit buah pinggang semakin meningkat. Jadi, ini ada 
satu keperluan untuk menambah pusat tersebut sebab untuk membantu lebih ramai orang 
miskin sekarang, saya rasa ramai yang ditunggu di luar sana.  Sekian, terima kasih. 
 
YB Pengerusi Jawatankuasa Kesihatan dan Perpaduan : Ok, terima kasih soalan 
tambahan daripada YB Penggaram.  Memang ya benar di hospital kerajaan ramai pesakit 
hemodialisis yang sedang beratur untuk apa orang kata ni, menerima atau mendapat 
rawatan hemodialisis dalam hospital kerajaan kerana kosnya lebih rendah kalau berbanding 
dengan pihak swasta.  
 
Dan untuk maklumat Yang Berhormat, jumlah pesakit hemodialisis ataupun sakit apa ni, 
buah pinggang dalam negeri Johor, jumlah 6,998, six nine nine eight dengan izin, ok.  Dan 
penempatan yang kita boleh menerima jumlahnya kalau termasuk kira daripada pihak 
swasta dan kerajaan, jumlah yang kami boleh buat proses dialisis ini, ada 7,517 bererti ia 
masih cukup menampung.  Dalam jawapan saya tadi, bukan pihak kerajaan sahaja yang 
menerima proses hemodialisis dan juga daripada NGO dan swasta. 
 
So, buat masa kini di bawah statistik yang ada di bawah Jabatan Kesihatan Negeri, kita 
masih cukup menampung untuk mereka yang perlu menjalani apa ni, proses dialisis.  Dan 
pihak kerajaan kalau, pihak kerajaan akan membuat pertimbangan jika ada keperluan yang 
mendesak.  Bukan pihak kerajaan sahaja, bagi pihak MAINJ mereka juga sentiasa 
membantu kalau ada keperluan, pihak MAINJ juga akan menyediakan pusat hemodialisis 
bagi mereka yang perlu.  Itu sahaja. Sekian, terima kasih. 

YB Speaker :  Saya persilakan sekali lagi Yang Berhormat Sedili. 
 
YB Tuan Muszaide bin Makmor (Sedili) : Terima kasih Yang Berhormat Datuk Speaker. 
Soalan saya nombor 14. 
 
Mohon agar kemudahan pembelajaran terutama kerusi dan meja di semua sekolah agama 
diambil serius bagi memberi keselesaan murid-murid. 
 
YB Pengerusi Jawatankuasa Hal Ehwal Agama Islam : Bismillahirrahmannirrahim. 
Terima kasih Yang Berhormat Datuk Speaker.  Terima kasih kepada Yang Berhormat Sedili 
atas soalan yang diberikan.  Yang Berhormat Sedili bertanya tentang kemudahan 
pembelajaran terutama kerusi dan meja di sekolah-sekolah agama bagi maksud memberi 
keselesaan kepada murid-murid. 
 
Dewan yang mulia, kerajaan negeri Johor di bawah kepimpinan Yang Amat Berhormat 
Menteri Besar Johor sentiasa peka dan amat prihatin dengan permasalahan yang dihadapi 
oleh Bangsa Johor terutamanya bagi soalan ini, isu-isu berkaitan kelestarian fasiliti dan 
kemudahan pendidikan termasuklah sekolah agama.  Kerajaan negeri amat mementingkan 
penyediaan fasiliti pembelajaran yang lengkap dan kondusif bagi keselesaan murid-murid 
agar usaha melahirkan lebih ramai Bangsa Johor yang berpengetahuan dan berpendidikan 
agama yang tinggi dapat dicapai. 
 
Bagi tujuan itu, kerajaan negeri dengan usahasama jabatan serta agensi yang terbabit telah 
pun merancang dan melaksana bebeberapa inisiatif bagi menangani kemasahatan yang 
timbul.  Antaranya adalah sedang dan akan dilaksanakan oleh kerajaan negeri bagi 
menambah baik mahu pun menaik taraf fasiliti pembelajaran di sekolah-sekolah agama, 
setiap tahun Majlis Agama Islam Negeri Johor (MAINJ) menyediakan peruntukan sebanyak 
RM500,000.00 bagi tujuan pembelian perabot dan kerusi meja di sekolah-sekolah.  Proses 
permohonan tersebut telah dilaksanakan melalui Pejabat Pendidikan Islam Daerah (PPID) 
dan insya-Allah proses sebut harga dan tindakan lanjut akan menyusul dalam masa yang 
terdekat. 
 
Jumlah sekolah agama dalam negeri Johor yang telah memohon keperluan perabot bagi 
tahun 2020, adalah sebanyak jumlahnya RM456,960.00 bagi 1,428 unit meja guru dan 
jumlah bagi tahun 2021 dan 2022 sehingga kini, sebanyak RM999,980.00.  Bagi mengatasi 
masalah kekurangan dan kerosakan perabot, Bahagian Pendidikan Islam mencadangkan 
agar pihak kerajaan negeri menambah dana dan peruntukan pembelian perabot sedia ada 
dari RM500,000.00 kepada satu jumlah yang lebih tinggi untuk disalurkan kepada pihak 
Majlis Agama Islam Negeri Johor. 
 
Jabatan-jabatan juga berusaha menambah kemudahan prasarana seperti dewan terbuka 
sekolah-sekolah dan kantin bagi sekolah-sekolah gred C iaitu gred sekolah yang 
mempunyai murid kurang 500 orang.  Terima kasih Datuk Speaker. 
 
YB Speaker : Bagus Yang Berhormat Sedili ni, soalan dia termasuk sekali dengan soalan 
tambahan.  Saya persilakan Yang Berhormat Bentayan. 
 
YB Tuan Ng Yak Howe (Bentayan) : Yang Berhormat Datuk Speaker, soalan nombor 15. 
 
Apakah status Program Johor Go Global dan Program Friendly Johor menerusi Invest 
Johor? 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker.  Salam sejahtera, salam Maju Johor.  Kerajaan negeri Johor 

berusaha untuk memperkasakan lagi inisiatif menjadikan negeri Johor sebagai destinasi 
pelaburan utama.  Dalam hal ini, Invest Johor telah pun melaksanakan Program Friendly 
Johor bagi menyatuni pelabur baharu dan juga pelabur  yang sedia ada. 
 
Selain bertujuan untuk memastikan Johor sebagai destinasi mesra pelabur, program ini 
bertujuan bagi mendapatkan gambaran sebenar industri-industri yang sedia ada di setiap 
daerah dan juga mendengar taklimat dari pihak berkenaan mengenai sebarang kekangan 
dan juga perancangan kawasan-kawasan industri serta memperolehi respons yang terus 
dari pengilang dan pemain industri yang sedia ada mengenai permasalahan yang mereka 
hadapi. Pihak Berkuasa Tempatan yang berkaitan turut akan membuat pembentangan 
mengenai perancangan di kawasan masing-masing untuk  membantu pelabur membuat 
perancangan serta memperkenalkan inisiatif untuk membantu mereka. 
 
Sehingga Jun 2022, sebanyak 2 sesi libat urus antara kerajaan negeri dan pihak pelabur 
telah pun dilaksanakan, yang melibatkan 2 buah daerah, Johor Bahru dan juga Kulai.  4 
Pihak Berkuasa Tempatan - Majlis Bandaraya Johor Bahru, Majlis Bandaraya Iskandar 
Puteri, Majlis Bandaraya Pasir Gudang dan Majlis Perbandaran Kulai.  Sesi pertama pada 
21 April 2022 telah pun dirasmikan oleh Yang Amat Berhormat Menteri Besar dengan 
kehadiran hampir 250 orang termasuk wakil daripada Consulate General of the Republic of 
Singapura dan Indonesia di Johor Bahru.  British Malaysia Chamber of Commerce, Malaysia 
Internasional Chamber of Commerce and Industries, Malaysia Dutch Business Council, 
American Chamber of Commerce, Federation of Manufactures dan lain-lain. 
 
Satu lagi sesi dijangka dilaksanakan akhir bulan ini atau bulan depan bagi daerah Batu 
Pahat dan juga daerah Muar melibatkan Majlis Perbandaran Batu Pahat, Majlis Perbadaran 
Kluang, Majlis Derah Yong Peng dan Majlis Daerah Simpang Renggam.  Bagi Programme 
Johor Go Global ia merupakan satu usaha menghasilkan kandungan kreatif dan hebahan 
kempen promosi Digital Negeri Johor dan melibatkan antara lain penerbitan beberapa siri 
video pendek bagi tujuan informasi, promosi dan kesedaran mengenai penawaran atau pun 
eko sistem pelaburan di negeri Johor.  Turut dalam Perancangan termasuk video korporat 
baru Invest Johor serta laman web Invest Johor yang lebih berinformatif.  Terima kasih. 
 
YB Speaker : Ya, sila Bentayan. 
 
YB Tuan Ng Yak Howe (Bentayan) : Terima kasih Yang Berhormat Datuk Speaker, soalan 
tambahan saya, jadi sebenar apakah sasaran jumlah pelaburan bagi negeri Johor untuk 
tahun  ini? Selain daripada program-program tadi yang disebutkan apakah strategi yang lain 
bagi kerajaan negeri supaya matlamat tadi itu dapat dicapai?   
 
YB Pengerusi Pelaburan, Perdagangan dan Hal Ehwal Pengguna : Terima Yang 
Berhormat Datuk Speaker, terima kasih Yang Berhormat Bentayan, dan strategi-strategi 
kerajaan negeri Johor untuk menarik lebih banyak pelaburan ke negeri Johor telah pun saya 
terangkan pada tempoh hari berkait termasuk penubuhan Jawatankuasa Pelaburan Negeri 
Johor, Johor Investment Committee yang dipengerusikan Yang Amat Menteri Besar, 
termasuk juga kerjasama Pihak Berkuasa Pembangunan Wilayah Iskandar Malaysia dan 
juga ECER termasuk juga Programme Johor Go Global Friendly Johor serta misi galakan 
pelaburan.  Mengenai sasaran untuk makluman Yang Berhormat Bentayan, pencapaian 
untuk sektor pembuatan dan perkilangan tahun lepas adalah hampir RM7 bilion dan untuk 
sektor perkhidmatan adalah RM1 bilion dan untuk tahun ini mengenai kita menurut kepada 
Pelan Mampan Negeri Johor kita mensasarkan pelaburan dari RM10 hingga RM15 bilion 
untuk tahun ini.  Dan, kita percaya dengan usaha-usaha yang dilaksanakan oleh kerajaan 
negeri Johor dengan kerjasama kerajaan persekutuan terutamanya Lembaga Pembangunan 
Pelaburan (MIDA) kita akan mencapai sasaran yang ditetapkan.  Terima kasih. 
 
YB Speaker :  Saya jemput Yang Berhormat Johor Jaya. 

YB Cik Liow Cai Tung (Johor Jaya) : Yang Berhormat Datuk Speaker, soalan saya 
nombor 16. 
 
Nyatakan status naik taraf Zoo Johor termasuk kos naik taraf, jangka masa dan skop kerja-
kerja naik taraf. 
 
YB Pengerusi YB Pengerusi Jawatankuasa Perumahan dan Kerajaan Tempatan :   
Assalammualaikum warahmatullahi taala wabarakatuh.  Salam Bangsa Johor, salam Maju 
Johor.  Yang Berhormat Datuk Speaker, sebelum saya menjawab soalan ini, suka untuk 
saya memaklumkan kepada Ahli Dewan, tentang sejarah Zoo Johor yang sudah berusia 94 
tahun.  Ditubuhkan oleh Duli Yang Maha Mulia Sultan Johor Almarhum Sir Ibrahim Ibni 
Almarhum Sultan Abu Bakar pada tahun 1928. Dikenali sebagai Kebun Binatang.  Zoo ini 
merupakan yang tertua di Malaysia.  Pada asalnya zoo ini adalah di bawah pentadbiran dan 
kawalan pihak istana Sultan Johor sebelum pengurusan Zoo Johor diambil alih sepenuhnya 
oleh kerajaan negeri pada 1 April 1962. Zoo Johor kini diletakkan di bawah pengurusan 
Pejabat Setiausaha Kerajaan Johor, Bahagian Kerajaan Tempatan.  Rentetan daripada 
pandemik COVID-19, waktu operasi Zoo Johor telah dihentikan buat sementara sejak 18 
Oktober 2020.  Lawatan saya pada 12 Jun 2022 yang disertai oleh SUK Kerajaan 
Tempatan, BPEN, Tourism... 
 
YB Speaker : Yang Berhormat dah berapa kali pergi? 
 
YB Pengerusi Jawatankuasa Perumahan dan Kerajaan Tempatan : Saya dah 2 kali 
Datuk. 
 
YB Speaker : Saya dah 5 kali. 
 
YB Pengerusi Jawatankuasa Perumahan dan Kerajaan Tempatan :  (ketawa) MBJB, 
MBIP dan MPPG ya.  Tapi tentang perbincangan sudah dibuat bersama pihak-pihak terlibat 
dan masih perancangan dan kajian secara menyeluruh akan dimaklumkan kemudian.  
Terima kasih. 
 
YB Cik Liow Cai Tung (Johor Jaya) : Terima kasih Yang Berhormat EXCO.  Kalau saya 
tak salah dengar, ini bermaksud belum ada tarikh untuk buka semula bagi Zoo Johor betul 
ke?  Terima kasih Yang Berhormat Datuk Speaker. Soalan tambahan saya, saya memang 
pun banyak kalilah melawat dengan Zoo Johor dan Zoo Johor ini merupakan tempat 
pelancongan yang amat digemari oleh Bangsa Johor dan bukan sahaja bagi rakyat Johor 
saya anggap pelancong dari luar negeri dan luar negara pun turut mereka menunggu-
nunggukan pembukaan semula bagi Zoo Johor.  Soalan tambahan saya adakah rancangan 
untuk naik harga tiket sebab kita tahu di mana tiket Zoo Johor merupakan tiket yang paling 
murah dalam negara ataupun dalam seluruh dunia iaitu RM2.00 sahaja.  So, adakah 
rancangan untuk naikkan harga tiket selepas pembukaan semula bagi Zoo Johor dan 
adakah penambahan haiwan selepas pembukaan tersebut.  Sekian, terima kasih.   
 
YB Pengerusi Jawatankuasa Perumahan dan Kerajaan Tempatan : Terima kasih YB 
Johor Jaya.  Ya, Zoo Johor adalah zoo yang paling rendah bayaran kalau berbanding Zoo 
Negara, dewasa RM45.00, kanak-kanak RM18.00.  Zoo Taiping RM16.00, Zoo Gambang 
RM28.00, Zoo Melaka RM25.00.  Kita cuma bayar RM2.00 sahaja.  Temasuk dalam 
perbincangan YB, bukan itu sahaja termasuk isu-isu piping yang telah lama, isu-isu kandang 
yang telah uzur itu kita dibincangkan dan kita telah senaraikan semua itu.  Dan berita 
baiknya nak maklumkan alhamdullilah semenjak kelahiran haiwan oleh daripada 2018 
hingga 2022 ya, ni baby kita ya, bukan “baby” kita,  minta maaf. (Dewan ketawa).  Harimau 
melahirkan satu ekor betina,  beruang matahari, 2 ekor; tapir, 2 ekor; rusa bintik, 8 ekor; 
rusa sambar, 10 ekor; landak, 2 ekor. Maknanya... 

YB Speaker :  Kenapa rusa banyak ekor ya? Yang lain 1-2 ekor sahaja, 
 
YB Pengerusi Jawatankuasa Perumahan dan Kerajaan Tempatan : Dia ramai dia 
banyak sikit.  Tuan Speaker.  Jadi ini bermakna zoo ini telah dijaga dengan baiklah.  Terima 
kasih. 
 
YB Speaker :  Jemput Yang Berhormat Pemanis. 
 
YB Tuan Anuar bin Abd. Manap (Pemanis) : Terima kasih Datuk Speaker, ikan baung 
masak pedas, soalan Pemanis nombor 17. 
 
Bagaimanakah pemantauan dibuat kepada syarikat-syarikat konsesi yang telah dilantik oleh 
kerajaan negeri bagi membantu kontraktor tempatan kerana terdapat aduan kontraktor 
lambat dibayar dan kerap kali kualiti kerja yang diberikan kepada kontraktor ini kualiti 
kerjanya tidak sempurna dan gagal mengikut spesifikasi. 
 
YB Speaker :  YB EXCO. 
 
YB Pengerusi Jawatankuasa Kerja Raya, Pengangkutan dan Infrastruktur : Minta maaf 
saya cari tak jumpa.  Yang Berhormat Datuk Speaker, untuk makluman Yang Berhormat 
sekalian, kerajaan negeri telah melantik pegawai penguasa bagi setiap konsesi 
penyelenggaraan jalan.  Untuk memastikan syarikat konsesi yang telah dilantik 
melaksanakan tugas dengan baik dan sempurna.  Sebagai contoh bagi penyelenggaraan 
jalan negeri, Pengarah Jabatan Kerja Raya Negeri Johor telah dilantik sebagai Pegawai 
Penguasa dan Jurutera Daerah telah dilantik sebagai Wakil Penguasa bagi menyelia projek 
konsesi penyelenggaraan jalan negeri di negeri Johor.   
 
Bagi memastikan syarikat konsesi melaksanakan tugas dengan sempurna, pemantauan 
pelaksanaan dan kualiti kerja dipantau dan disahkan oleh Perunding yang dilantik bersama 
JKR daerah.  Sekiranya tidak mengikut spesifikasi maka lapiran ketidakpatuhan atau 
nonconfirmity report (NCR) akan dikeluarkan dan bayaran tidak akan dibuat sehingga kerja 
pembaikan tersebut dilaksanakan.  Seterusnya setiap arahan kerja yang dikeluarkan jelas 
menyatakan tarikh mula dan siap setiap kerja.  Sekiranya pihak syarikat konsesi lewat 
menyiapkan kerja sebagaimana tempoh yang ditetapkan, syarikat berkenaan akan 
dikenakan denda Liquidated Ascertained Damages (LAD).  Bagi aduan kelewatan bayaran 
kepada kontraktor, bayaran kepada syarikat konsesi diproses dalam tempoh tidak lebih 14 
hari dari tarikh penerimaan dokumen tuntutan yang lengkap daripada pihak konsesi.  Walau 
bagaimanapun, kelewatan bayaran oleh syarikat konsesi kepada kontraktor yang dilantik di 
bawahnya adalah di luar bidang kuasa Jabatan ini. Di samping itu bagi memantau dan 
mengawas kualiti kerja kontraktor, setiap kontraktor yang memasuki kerja penyelenggaraan 
jalan-jalan negeri hendaklah mempunyai Sijil Kontraktor Johor yang dikeluarkan oleh Centre 
Of Construction (JCCD),  JCCD sentiasa memantau pemilihan, pelantikan kontraktor, status 
bayaran kepada kontraktor yang dilantik oleh konsesi, serta pelbagai isu berkaitan syarikat 
konsesi serta kontraktor di Johor. Sekian, terima kasih.   
 
YB Speaker :  Saya benarkan satu soalan tambahan. 
 
YB Tuan Anuar bin Abd. Manap (Pemanis)  : Terima kasih Datuk Speaker.  Saya ingin 
bertanya kepada Yang Berhormat Speaker, tadi ada Yang Berhormat Speaker tentang 
JCCD yang akan memantau kerja-kerja daripada konsesi ini.  Jadi adakah semuia syarikat-
syarikat konsesi yang berada dalam negeri Johor ini termasuk syarikat-syarikat yang telah 
disebut oleh Yang Berhormat Speaker tadi, dipantau oleh JCCD ini dan bagaimana 
pemantauan ini dibuat dan sejauh mana keberkesanan pemantauan yang telah dibuat JCCD 
terutamanya mengambil tindakan jika sekiranya kontraktor ini gagal dan juga culas 

melakukan kerja-kerja pembaikan yang telah diamanahkan kepada mereka. Terima kasih 
Datuk Speaker.  
 
YB Pengerusi Jawatankuasa Kerja Raya, Pengangkutan dan Infrastruktur : Yang 
Berhormat Datuk Speaker, Yang Berhormat Pemanis.  Untuk makluman Yang Berhormat 
JCCD baru sahaja ditubuhkan pada tahun 2020.  Jadi kebanyakan konsesi telah pun ada 
kontrak ada bersama kita sebelum tahun itu.  Iaitu hanya Safwa Global yang setakat ini 
dikawal selia JCCD tapi walau bagaimanapun, untuk mengambil tindakan dan sebagainya 
kita masih lagi dalam peringkat cadangan kerana pihak JCCD belum ada lagi punca kuasa 
untuk melakukan sepertimana cadangan Yang Berhormat tadi.  Dan insya-Allah, saya 
dengan niat baik, dan saya akan pastikan JCCD akan sentiasa diperkasa dan diberikan 
punca kuasa untuk menilai semua projek yang diberikan syarikat konsesi kepada kontrak 
dari segi tempoh masa, kualiti dan pembayaran.  Terima kasih. 
 
YB Speaker : Ahli-Ahli Yang Berhormat Persidangan ini saya tangguhkan sehingga jam 
11.22 pagi. 
 
Persidangan ditangguhkan pada jam 11.02 pagi. 
 
Persidangan disambung semula pada jam 11.22 pagi. 
 
Jurutulis : SAMBUNGAN PERBAHASAN ATAS RUNDINGAN MENJUNJUNG KASIH 
TITAH DULI YANG MAHA MULIA SULTAN JOHOR 
 
YB Speaker : Ahli-Ahli Yang Berhormat Perbahasan disambung semula.  Saya jemput Yang 
Berhormat Parit Yaani. 
 
YB Datuk Mohamad Najib bin Samuri (Parit Yaani) : Bismillahirahmannirrahim. 
Assalammualaikum warahmatullahi taala wabarakatuh.  Salam sejahtera, salam perpaduan 
dan salam maju Johor.  Yang Berhormat Datuk Speaker, Yang Amat Berhormat Datuk 
Menteri Besar, barisan Ahli-Ahli EXCO serta Ahli-Ahli Yang Berhormat Dewan sekalian.  
Alhamdulilah, saya bangun hari ini untuk menyokong titah ucapan diraja oleh Duli Yang 
Maha Mulia Sultan Johor bersempena Mesyuarat Kedua Bagi Penggal Persidangan 
Pertama Dewan Negeri Johor Yang Ke-15.  Terlebih dahulu saya mengucapkan terima 
kasih kepada Yang Berhormat Datuk Speaker yang telah memberikan ruang serta peluang 
kepada saya sebagai Wakil Rakyat baharu dalam Dewan yang mulia ini untuk 
menyampaikan ucapan saya. Terutamanya saya ingin merakamkan ucapan merafak 
sembah dan menjunjung kasih, setinggi-tinggi kasih kepada Duli Yang Mulia Sultan Ibrahim 
Ibni Almarhum Sultan Iskandar Sultan Yang Dipertuan Bagi Negeri Dan Jajahan Takluk 
Johor Darul Ta’zim di atas perkenan Duli Yang Mulia Tuanku merasmikan Dewan yang 
mulia ini.  Ampun Tuanku.   
 
Yang Berhormat Datuk Speaker, kedua saya ingin mengucapkan tahniah kepada rakan-
rakan Ahli-Ahlil Yang Berhormat daripada sebelah kerajaan dan juga sebelah pembangkang 
yang telah dipilih oleh rakyat selepas Pilihan Raya Negeri Yang Ke-15 tempoh hari.  Yang 
Berhormat Datuk Speaker, saya ingin mengambil kesempatan juga untuk mengucapkan 
tahniah kepada Yang Amat Berhormat Datuk Onn Hafiz Ghazi yang telah dilantik sebagai 
Menteri Besar Johor yang ke-19.  Dan lupa juga kepada rakan-rakan yang telah membarisi 
barisan EXCO kerajaan negeri Johor dan juga kepada Yang Berhormat Rengit yang telah 
dipilih Speaker Dewan Negeri Johor dan juga kepada Yang Berhormat Semarang yang telah 
dipilih sebagai Timbalan Dewan Speaker negeri Johor.  Di kesempatan ini juga saya ingin 
mengucapkan tahniah kepada Yang Berhormat Tan Sri Dato’ Dr. Azmi bin Rohani yang 
telah dianugerahkan gelaran Tan Sri oleh Yang Di Pertuan Agong tempoh hari.  

Yang Berhormat Datuk Speaker, sebaik Pilihanraya Negeri Johor berakhir tempoh hari dan 
kerajaan negeri dibentuk yang dipimpin oleh Yang Amat Berhormat Datuk Onn Haffiz bin 
Ghazi, Johor pada hari ini sudah memasuki penggal politik barunya.  Dengan kemenangan 
besar diraih rakan-rakan Yang Berhormat dari Barisan Nasional, kemenangan ini 
merupakan mesej yang jelas bahawa rakyat khususnya pengundi di negeri ini mahukan 
sebuah kerajaan yang mentadbirnya adalah sebuah kerajaan yang stabil dan kukuh.  
Kerajaan yang tidak lagi diganggu gugat kedudukannya bahkan boleh menterjemah 
kerangka dan memiliki hala tuju dasar yang jelas meliputi ruang lingkup politik, ekonomi, 
pendidikan, keusahawanan, sukan dan anak muda serta kebajikan dan sosial.  Saya 
percaya dan menzahir setinggi-tinggi keyakinan kepada kepimpinan Yang Amat Berhormat 
Datuk Menteri Besar serta seluruh Ahli jawatankuasa EXCO nya untuk memimpin kerajaan 
serta membawa keluar negeri ini dari belenggu bebanan ekonomi yang antara lain 
disebabkan suasana ketidakstabilan politik sebelum ini serta impak pandemik COVID-19 
yang begitu menghambat sara hidup rakyat.  Mandat 2/3 yang diberikan rakyat Johor 
kepada kerajaan ini seiring iltisam kita semua untuk terus memberikan sepenuh daya dan 
tenaga untuk menabur bakti kepada rakyat.  Genggamlah erat titah nasihat Duli Yang Maha 
Mulia Sultan Johor, berhentilah sesama kita dari mencari salah masing-masing dan berbalah 
tanpa sudah kerana pastinya rakyat juga yang akan rugi.   
 
Pada kesempatan ini, saya juga ingin mengucapkan berbanyak terima kasih kepada Yang 
Amat Berhormat Menteri Besar dan kerajaan negeri atas inisiatif mengagihkan bantuan 
kampit beras 10 kilogram menerusi Program Bantuan Kasih Bangsa Johor kepada seluruh 
rakyat termasuklah di kawasan Parit Yaani.  Pujian juga harus diberi buat Southen Volunteer 
(SV) yang terbukti bekerja keras dan bertungkus lumus dalam mengedarkan bantuan kampit 
beras ke setiap rumah penduduk.  Di peringkat DUN Parit Yaani, agihan beras sudah 
berjaya diselesaikan.  Terima kasih diucapkan kepada Majlis Daerah Yong Peng, penghulu 
dan ketua-ketua kampung yang membantu sama.  Pagi-pagi menjamah ubi, kalau ada 
berilah lagi.   
 
Yang Berhormat Datuk Speaker, sebagai negeri yang mempunyai kedudukan strategik di 
Asia, di samping memiliki potensi ekonomi yang luas dan bersempadanan pula dengan 
Singapura, Johor mesti merebut segala peluang ekonomi yang ada termasuklah kemasukan 
pelabur serta limpahan pembangunan yang mahu dibawa dan direncana untuk Malaysia.  
Kemajuan ini termasuklah rancangan projek pembangunan infrastruktur seperti high speed 
rail atau kereta api laju serta penambahbaikan atau naik taraf kemudahan jaringan lebuh 
raya sedia ada.  Menerusi cadangan kerja-kerja pelebaran laluan Lebuh Raya PLUS (PLUS 
high way) yang pernah dibincangkan sebelum ini, saya ingin tahu, apakah perkembangan 
dan status terhadap perancangan setakat ini?  Ini termasuklah perancangan untuk membina 
satu lagi laluan susur keluar masuk PLUS atau exit toll, antara laluan Pagoh dan Yong 
Peng.  Lebih terperinci iaitu membabitkan penambahan satu lagi laluan susur keluar masuk 
ke Parit Sulong.  Apakah kekangan yang menyebabkan rancangan pembangunan ini masih 
tidak dapat dijayakan hingga kini?  Adakah ia berkaitan masalah tanah serta nilai 
pampasannya  iaitu di bawah tanggungjawab kerajaan negeri atau sumber peruntukan 
kewangan yang terhad dari kerajaan pusat?  Mohon diperincikan. 
 
Yang Behormat Datuk Speaker, jika laluan susur masuk baharu ini dapat disediakan, ia 
sudah pastinya akan memberi banyak manfaat selain memendekkan tempoh perjalanan 
pengguna jalan raya dari arah utara dan selatan.  Paling mendapat manfaat sudah pastinya 
adalah penduduk di kawasan DUN Parit Yaani, kawasan Yang Berhormat Sri Medan dan 
juga Yang Berhormat Semerah.   
 
Yang Berhormat Datuk Speaker, terdapat beberapa cadangan atas pun syor daripada Parit 
Yaani, pertamanya, dalam usaha untuk merancakkan pembangunan sukan khususnya yang 
membabitkan sukan permotoran, saya mencadangkan supaya satu hab permotoran Batu 
Pahat dibina di kawasan DUN Parit Yaani.  Rancangan pembangunan hab sukan ini boleh 

dilaksanakan di atas tanah seluas 200 ekar yang sememangnya sudah tersedia di kawasan 
ini.  Pembinaan hab permotoran Batu pahat ini sudah pastinya akan merancakkan lagi 
aktiviti sukan permotoran membabitkan belia tempatan, bukan sahaja di daerah Batu Pahat 
bahkan meliputi daerah-daerah lain serta kawasan Dewan Undangan Negeri sekitarnya.  
Sekiranya perkara ini berlaku, ianya dijangka boleh menarik minat pengunjung dari negeri 
lain termasuklah daripada Singapura untuk menjalankan aktiviti permotoran.  Maka, tak 
adalah isu orang Singapura lalu sahaja di negeri Johor ini sebagaimana Titah Duli Yang 
Maha Mulia Sultan Johor tempoh hari.   
 
Dalam pada itu Yang Berhormat Speaker, isu harga rumah yang tinggi sehingga sukar 
dimiliki khususnya oleh anak muda, sudah menjadi isu yang berpanjangan dan ia masih 
tidak diselesaikan dengan tuntas.  Justeru, saya memanjangkan cadangan kedua supaya 
dibangunkan juga satu kawasan perumahan baharu di kawasan Parit Yaani.  Rancangan 
pembangunan ini mestilah menyediakan segmen Rumah Mampu Milik Johor yang akan 
dinikmati masyarakat setempat.  Rumah adalah keperluan utama bagi rakyat ketika ini.  
Ramai di kalangan anak muda khususnya yang berada di Parit Yaani masih bergelut untuk 
membina rumah dan memiliki kediamannya sendiri.  Antara kekangan termasuklah 
kesukaran untuk mendapatkan kelayakan maksimum bagi pinjaman bank yang disebabkan 
harga rumah sedia ada khususnya di bandar-bandar terdekat sudah mencanak naik.  
Adalah penting pembinaan projek rumah mampu milik ini digandakan dan dilaksanakan 
pada kadar segera khususnya yang membabitkan keperluan bagi kawasan Parit Yaani 
supaya anak muda kita akan dapat memiliki asetnya sendiri sekaligus mengelak dari mereka 
terus menanggung sewaan, kos sewaan yang tinggi setiap bulan.   
 
Yang Berhormat Datuk Speaker, terdapat juga beberapa masalah projek sakit di Parit Yaani.  
Pertama adalah projek pembangunan pembinaan Sekolah Menengah Suria Jaya Parit Yaani 
yang sepatutnya siap pada tahun 2015.  Kita dimaklumkan kontraktor asalnya sudah 
ditamatkan perkhidmatan pada tahun 2018 dan sehingga kini sekolah itu masih belum dapat 
dibuka disebabkan masih ada baki sebanyak 3% sahaja kerja yang belum dapat 
diselesaikan.  Sehingga kini, masih belum ada tanda-tanda untuk melantik semula 
kontraktor baharu atau pun kontraktor penyelamat.  Untuk makluman, di kawasan saya 
hanya terdapat satu sahaja sekolah menengah.  Ramai pelajar tempatan terpaksa 
bersekolah jauh di Yong Peng dan juga Tongkang Pechah.  Saya amat berharap agar projek 
ini dapat diselesaikan segera memandangkan tahap keperluan projek ini adalah sangat 
kritikal dan mendesak.  
 
Yang keduanya, masalah aliran trafik di persimpangan Kampung Mindu.  Saya juga 
berharap supaya isu kesesakan khususnya di lampu isyarat persimpangan Kampung Mindu 
dapat diselesaikan kerana laluan dua lorongnya ada ketika ini masih tidak mencukupi atau 
sesuai untuk menampung jumlah pergerakan kenderaan yang tinggi pada setiap masa dan 
salah satu puncanya adalah yang mana projek jalan bypass Peserai ke Parit Jalil yang 
masih belum disiapkan.  Selain itu, saya juga mencadangkan agar dinaik taraf jalan 
Tongkang Pechah ke Batu Pahat daripada dua lorong kepada empat lorong termasuklah 
pelebaran jambatan Kampung Mindu serta saliran di kawasan kiri dan kanan jalan tersebut.   
 
Dalam pada itu juga, Yang Berhormat Datuk Speaker, saya juga ingin membangkitkan 
mengenai cadangan pembinaan masjid baharu di Bandar Putera Indah Tongkang Pechah.  
Difahamkan jawatankuasa sudah ditubuhkan, jawatankuasa pembinaan sudah ditubuhkan 
pada tahun 2018 iaitu sebelum Pilihanraya Umum Ke-14.  Pelan pembangunannya juga 
sudah diserahkan pada Pejabat Agama Batu Pahat.  Pembinaan masjid ini sangat penting 
dan menjadi keperluan kira-kira 5,000 jemaah yang berada di sekitar kawasan itu.   
 
Di Tongkang Pechah juga terdapat cadangan untuk membangunkan mini komplek sukan di 
Sekolah Menengah Tengku Putera.  Cadangan pembangunan juga sudah dalam makluman 
Pejabat Pendidikan Daerah Batu Pahat.  Saya berharap pembinaannya dapat disegerakan 

memandangkan ia akan digunakan bagi menampung keperluan murid di sekitar daerah Batu 
Pahat untuk menjalankan aktiviti sukan khususnya sukan sekolah-sekolah di peringkat 
Majlis Sukan Sekolah Daerah yang kini terpaksa menyewa di padang Universiti Tun Hussien 
Onn Malaysia Parit Raja.  Di sini, saya juga mencadangkan agar komplek sukan itu nanti 
dapat dijadikan sebagai Akademi Bola Sepak Johor Darul Ta’zim bagi daerah Batu Pahat.  
Pembangunan Akademi Bola Sepak JDT ini adalah bagi membantu anak-anak muda di 
sekitar Batu Pahat untuk terus menyokong pasukan Johor Darul Ta’zim. 
 
Yang Berhormat Datuk Speaker, sekian perbahasan daripada saya.  Dengan ini saya 
mohon untuk menyokong, terima kasih (Dewan bertepuk). 
 
YB Speaker : Terima kasih Yang Berhormat.  Ahli-Ahli Yang Berhormat, sebelum itu saya 
ingin mengucapkan selamat datang kepada pemerhati yang hadir pada hari ini.  Pertama, 
pemerhati daripada kawasan DUN Machap seramai 20 orang (Dewan bertepuk).  Pastikan 
Yang Amat Berhormat Machap sediakan makan tengah hari istimewa, Insya-Allah.  Yang 
kedua, Ketua Pemuda Bahagian Ayer Hitam, Ketua Pemuda Kulai dan Setiausaha Pemuda 
Mersing (Dewan bertepuk).  Yang ini YB Semarang akan belanja makan.  Silakan Yang 
Berhormat Stulang. 
 
YB Tuan Chen Kah Eng (Stulang) : Terima kasih Datuk Speaker kerana peluang yang 
diberikan kepada saya untuk membahaskan Titah Tuanku.  Ampun Tuanku, Stulang 
mengambil ketetapan merafak sembah menjunjung setinggi-tinggi terima kasih di atas 
perkenan Duli Yang Maha Mulia Sultan Johor berangkat ke Dewan yang mulia ini. Dan  
seterusnya bertitah merasmikan Pembukaan Penggal Persidangan Pertama Bagi Dewan 
Negeri Johor Yang Ke-15.  Saya juga ingin merafak sembah tahniah kepada Tunku Mahkota 
Johor, Tunku Ismail Sultan Ibrahim yang telah dilantik sebagai Pemangku Raja Johor.   
 
Selepas PRN Johor, 56 Wakil Rakyat baharu telah dipilih dan mandat juga diberikan kepada 
Menteri Besar dan barisan EXCO yang baharu untuk mentadbir negeri ini, tahniah 
diucapkan.  Tahniah juga kepada Datuk Dr. Haji Mohd Puad Zarkashi atas pelantikan 
sebagai Speaker Johor dan tahniah juga diucapkan kepada SS Johor yang telah dikurniakan 
dengan darjah gelaran Tan Sri.  Tahniah, cukup besar.  Jadi, harapan kita adalah barisan 
pimpinan akan membawa Johor ke landasan yang memacu kemajuan dan kami sebagai 
ADUN bukan kerajaan akan membantu.  Untuk memperkasakan peranan Dewan ini, 
kepercayaan sesama sendiri dan sikap by partisan patut diamalkan agar segala cadangan 
membina atau percambahan fikiran yang membantu kreatif boleh diterapkan oleh kerajaan 
negeri dalam pentadbiran dan perancangan.  Titah Tuanku yang menyarankan kerajaan dan 
pembangkang perlu bekerjasama bagi menarik lebih banyak pelabur menunjukkan betapa 
pentingnya semangat kerjasama di antara kita.   
 
Yang Berhormat Datuk Speaker, rakyat menyambut baik pembukaan sempadan Malaysia – 
Singapura.  Rakyat mengimpikan pemulihan ekonomi setempat Johor Bahru dan Johor 
secara keseluruhannya.  Maka, pengurusan sempadan di CIQ BSI, CIQ KSAB menanggung 
tanggungjawab yang cukup berat dalam fasilitasi aliran keluar masuk Malaysia-Singapura.  
Ini adalah kerana aliran orang akan semakin meningkat dan misi mengawal dan mengatasi 
kesesakan apabila aliran adalah orang ramai atau pada waktu puncak adalah kritikal.  
Rakyat boleh menerima keadaan sempadan yang sibuk tetapi tidak mahu melihat sempadan 
yang sesak, boleh sibuk tetapi tidak boleh sesak.  Lebih-lebih lagi dalam era pandemik dan 
endamik ini, kesesakan di tempat awam merupakan satu fenomena yang perlu dielakkan 
untuk mengawal penularan sebarang wabak yang berkemungkinan.  Justeru itu, pendapat 
Stulang berkenaan dengan CIQ dan pengurusan sempadan ialah, di sini ada 16, ya saya 
akan perincikan satu persatu dan saya rasa banyak juga yang telah pun tengah 
diperbincangkan dan di sini ada 16 untuk saya cuba perhalusi dengan semua Ahli Dewan 
ini. 

Yang pertama, pembukaan kaunter dan kerahan tenaga yang lebih untuk memenuhi jumlah 
aliran orang yang semakin ramai sama ada laluan kereta atau di laluan bas. Ini merupakan 
satu cabaran yang besar dan saya cukup yakin Jabatan Imigresen boleh uruskan dan atasi 
dengan baik.  Saya yakin Jabatan Imigresen boleh uruskan dan atasi dengan baik. 
 
Kedua, yang ini pun ada kaitan dengan Jabatan Imigresen juga. Mempercepatkan 
permohonan MACS (Malaysia Automatic Clearance System) agar mesin MACS yang sedia 
ada boleh digunakan dengan sebaik-baiknya bagi menolong meringkaskan prosedur 
clearance rakyat asing.  Dalam mesin sekarang dekat CIQ sudah ada dan kerana 
permohonan masih lambat lagi, ramai yang belum dapat lagi, jadi sekarang mesin itu masih 
underutilize. Kalau ini boleh dipercepatkan, boleh menyalurkan sebahagian penumpang  ke 
sana. 
 
Ketiga, memandangkan passport, mencadangkan agar passport orang asing yang 
meninggalkan CIQ, BSI dan KSAB tidak perlu lagi di endorsed atau choped. Ini selain 
meringankan bebanan kerja pegawai Imigresen, ia juga mempercepatkan proses clearance 
secara keseluruhan dan ini akan mengelakkan kesesakan.  Keadaan ini telah lama 
dipraktikkan di banyak negara lebih-lebih lagi apabila kita akan menggunakan teknologi 
imbas scan sahaja sekarang. 
 
Keempat, ini saya rasa tengah dalam proses. Di bangunan CIQ, BSI laluan kereta inbound 
untuk laluan kereta yang sentiasa sesak juga.  Kerja penggabungan kaunter Imigresen, JKR 
untuk Tol Plus dan JPJ untuk road charge perlu disiapkan segera juga.  Perkara ini telah 
pun dibangkitkan saya rasa 3 hingga 4 tahun, saya rasa dah tengah dalam proses, ini bagi 
memastikan prosedur clearance dapat diselesaikan dengan lebih efisyen dan menjimatkan 
masa. 
 
Kelima, Stulang menjangkakan bilangan kereta yang memasuki CIQ, BSI akan bertambah.  
Masalah ketidakcukupan kredit dalam kad Touch N Go masih belum selesai.  Jadi kaedah 
pemasangan RFID masih belum menyeluruh maka saluran pembayaran yang menerima kad 
pembayar yang lebih banyak atau universal perlu diterapkan untuk mengatasi masalah 
pembayaran di dalam bangunan CIQ, BSI. 
 
Keenam, perkhidmatan KTM Tebrau Shuttle Malaysia – Singapura telah dipulihkan baru-
baru ini dan ini akan mampu menyuraikan atau menyalurkan sebahagian penumpang ke 
laluan keretapi.  Tahniah, dan ini disambut baik oleh masyarakat.  Diharapkan frekuensi 
harian kereta di tapak ditambah melalui rundingan dua hala antara kerajaan Singapura 
memandangkan permintaan ini akan bertambah pada masa akan datang.  Jadi rundingan 
perlu dilakukan.  Dan tahniah juga kerana perkhidmatan KTM shuttle Tebrau telah pun 
dipulihkan. 
 
Ketujuh, ini penting juga, berkenaan dengan perkhidmatan bas awam.  Amat mengharapkan 
rundingan dua hala dengan kerajaan Singapura agar bas awam boleh beroperasi 24 jam di 
Tambak. Iaitu sama ada bas awam Singapura atau Malaysia boleh keluar masuk Malaysia-
Singapura 24 jam. Ini boleh menyuraikan pengguna Tambak ke masa bukan puncak.  
Sekarang bukan 24 jam. 
 
Kelapan, perkara-perkara dalam TWG iaitu, Technical Working Groups iaitu Jawatankuasa 
Teknikal yang telah ditubuhkan pada tahun 2019 harus diteruskan dan dilaksanakan 
secepat mungkin. 
 
Kesembilan, whole located CIQ, iaitu pegawai Imigresen, ICS Singapura berada di satu 
bangunan yang sama untuk clearance, inbound dan outbound. 

Kesepuluh, ini pun telah pun lama diperbincangkan, agensi tunggal untuk CIQ atau 
coordinated CIQ antara setiap agensi yang terlibat dalam bangunan CIQ perlu diterapkan 
agar mengurangkan birokrasi dalam pentadbiran sempadan di mana respon yang cepat 
adalah satu keperluan. 
 
Kesebelas, ini ada kaitan dengan kerajaan negeri.  Kerajaan negeri boleh buat.  
Memperkenalkan Sistem E-permit untuk eksport galian bagi membolehkan lori-lori yang 
mengangkut galian eksport mempunyai pilihan untuk keluar pada waktu malam atau bukan 
waktu puncak.  Ini boleh menyuraikan atau menyalurkan sebahagian lori untuk keluar pada 
masa berlainan.  Kerana pada masa sekarang pegawai PTG hanya ada di CIQ pada waktu 
pejabat.  Kalau ada E-permit maksudnya waktu malam, pegawai PTG tak perlu berjaga ke 
sana, mereka boleh keluar ke Singapura.   
 
Kedua belas, untuk jangka masa yang panjang, kawaselia sempadan mesti lebih efisyen, 
selamat.  Data yang dikutip kew setiap Jabatan di CIQ perlu dikongsi.  Perkongsian data 
akan memacu kepada kegunaan big data dan artificial intelligence dalam kawal selia 
sempadan.  Penggunaan data dan AI ini akan membantu pusat atau negeri membuat 
keputusan yang bijak pada masa yang akan datang berpandukan konsep machine learning.  
Dan ini adalah satu trend, kerana banyak data-data yang penting dan tepat dikutip di CIQ.  
Kalau data ini semua boleh digabungkan, dikongsi maka kita boleh pakai artificial 
intelligence dan machine learning dan big data. 
 
Ketiga belas, bil elektrik untuk bangunan CIQ, BSI dan JB Sentral dijangka adalah sekitar 
RM2 juta sebulan.  Kalau saya tersilap, tolong perbetulkan saya.  Jadi adalah dicadangkan 
pemasangan solar panel di bumbung CIQ untuk menjimatkan kos tenaga elektrik.  
Bayangkan, satu bulan RM2 juta, satu tahun RM24 juta.  Ini tidak mengambil kira 
penggunaan yang akan meningkat pada masa akan datang. 
 
Keempat belas, cadangan pembinaan laluan pejalan kaki di Tambak Johor adalah baiknya 
sekiranya dapat persefahaman dari pihak Singapura agar laluan ini boleh menghubungkan 
CIQ bermula di checkpoint dan bukannya hanya, bukan hanya berhenti di tengah tempat 
sahaja.  Ia adalah perlu sebagai pelengkap kepada kepelbagaian mod perhubungan di 
Tambak.  Kita ada RTS pada masa akan datang, bas, kereta, motorsikal dengan tambang 
yang berlainan, manakala jalan kaki adalah percuma.  Jadi saya rasa projek ini masih dalam 
peringkat kajian kot.  Tapi ini pun telah lama diperbincangkan. 

 
Yang kelima belas dan keenam belas adalah berkaitan dengan tol dan road charge.  Ada 
berkaitan dengan duit. 

 
Kelima belas, kutipan tol plus di Tambak Johor adalah puluhan juta setahun.  Selain 
digunakan untuk penyelenggaraan Tambak, saya cadangkan sebahagian baki atau 
sekurang-kurangnya 50% baki juga perlu disalurkan kepada kerajaan untuk 
penyelenggaraan atau penambahbaikan setiap agensi lain yang berkaitan di bangunan CIQ.  
Memandangkan PLUS telah lama mengutip tol di Tambak Johor  dengan anggaran kutipan 
berjumlah puluhan juta antara 30 hingga 50 tahun, RM30 juta hingga RM40 juta setahun 
sebelum COVID.  Kalau saya tersilap tolong betulkan. Jadi adalah tidak keterlaluan 
sekiranya PLUS melihat sumbangan ini sebagai satu CSR.   
 
Keenam belsa, ini pun ada dibangkitkan oleh Ketua Pembangkang.  Kutipan road charge 
oleh Kementerian Pengangkutan juga patut disalurkan kepada kerajaan negeri agar peranan 
kerajaan negeri dalam membantu usaha kawal selia sempadan dan pemerkasaan 
pengangkutan awam akan lebih berkesan.  Pada pendapat saya, 25% untuk negeri Johor 
adalah tidak memadai.   

Jadi patik juga ingin merafak sembah Tuanku atas keprihatinan Tuanku berkenaan dengan 
keadaan CIQ.  Terima kasih juga kepada Menteri Besar di atas keprihatinan beliau dalam 
isu sempadan.  Walaupun isu kawal selia sempadan ini adalah di bawah bidang kuasa 
persekutuan, tetapi Stulang berpendapat kerajaan Johor boleh ambil langkah yang proaktif 
dan berperanan sebagai pelengkap untuk sama-sama menambah baik pintu masuk dengan 
lebih berkesan untuk kebaikan rakyat dan imej negara.  Lebih-lebih lagi sempadan Malaysia-
Singapura memberi impak ekonomi yang cukup penting untuk Johor Bahru dan Johor.  Demi 
memperkukuhkan komitmen Dewan kita berkenaan dengan isu sempadan, kerjasama 
Johor-Singapura serta penambahbaikan bangunan CIQ, Stulang menyokong penuh 
cadangan penubuhan Jawatankuasa Pilihan Johor – Singapura untuk mengkaji dasar dan 
pendekatan untuk menambahbaik infrastruktur, kesesakan lalu lintas, perhubungan ekonomi 
di antara Singapura dan Johor.   

 
Saya rasa, sekadar memperdebatkan isu sempadan yang ada di negeri Johor oleh kerajaan 
persekutuan sahaja adalah tidak memadai kerana kita semua di sini harus mengambil 
bahagian secara lebih komited dan bertungkus-lumus kerana sempadan berada di Johor. 
Kita patut bertungkus-lumus membincangkan, memperhalusi, memikirkan, mencadangkan 
hala tuju berkenaan dengan sempadan kita, barulah persekutuan dan kerajaan negeri ada 
chemistry dalam isu kawal selia sempadan yang ada di negeri ktia sendiri.  Kalau tidak ada 
chemistry tidak akan mendatangkan hasil yang menggalakkan. 

 
Yang Berhormat Datuk Speaker, di sini saya juga selain mengutarakan isu sempadan, saya 
juga ingin mengemukakan beberapa isu berkenaan dengan portfolio kemudahan asas dan 
pangsapuri PPR yang berkaitan dengan portfolio Perumahan dan Kerajaan Tempatan.  Jadi 
Stulang ingin menarik perhatian Dewan dengan masalah kemudahan asas di pangsapuri 
kos rendah di Johor.  Mereka yang tiada rumah atau berpindah dari setinggan 
mengharapkan kediaman di pangsapuri yang lebih kondusif.  Stulang ingin mengambil 
contoh perumahan pangsapuri di DUN Stulang sebagai rujukan, Flat Desa Melayu, Desa 
Jaya, Hajah Hasnah, saya rasa banyak pangsapuri di Johor menghadapi masalah-masalah 
yang sama. 

 
Yang pertama, lif sentiasa rosak.  Ini yang sentiasa berlaku.  Saya ambil contoh kalau di Flat 
Desa Melayu, kalau di Blok A, 3 lif, 1 boleh pakai.  Blok B, 3 lif, 2 boleh pakai.  Yang dua ini 
kadang-kadang alternate, rosak.  Untuk flat Desa Jaya, semua rosak.  Semua tak boleh 
pakai.  Untuk Flat Hajah Hasnah, Blok A, 3 lif, 1 boleh pakai.  B, 3, 2 boleh pakai.  2 sentiasa 
rosak juga, alternate.  Untuk Blok C, 2 sahaja boleh pakai.  Dan Blok D pun, 2 yang boleh 
pakai.   
 
Perkara ini memang merunsingkan penduduk. Lif ini memang merunsingkan penduduk.  
Penduduk merungut, perlu tunggu lebih 10 minit untuk naik lif.  Orang tua dan kanak-kanak, 
tunggu lama.  Ada yang mengangkat kerusi roda turun tangga untuk jumpa doktor semata-
mata tak nak tunggu lif.  Keadaan lebih meruncing lagi waktu pergi kerja, balik kerja ramai 
yang beratur tunggu lif.  Walaupun kos penyelenggaraan agak tinggi, tapi saya rasa lif ada 
sesuatu yang membebankan tetapi ia tidak boleh dijadikan alasan untuk tidak diperbaiki.   

 
Selain lif, hose Bomba di pangsapuri kerana kadang-kadang saya tengok cukup sedih, telah 
dijadikan tempat membuang sampah.  Ini cukup bahaya apabila kebakaran.  Main hole 
tersumbat.  Penutup main hole rosak dan pecah.  Saya nampak sendiri najis terapung-
apung.  Main hole juga tersumbat menjadikan air bertakung di sekeliling menjadikan 
pembiakan nyamuk seterusnya mengakibatkan pembiakan demam denggi.  Paip kumbahan 
di flat di atas bocor dan pecah. 

 
YB Speaker :  Yang Berhormat, tingga 3 minit sahaja lagi.  

YB Tuan Chen Kah Eng (Stulang) : Baik, bolehlah.  Air, bilik yang menjadikan tempat flat 
menjadi kotor.  Pejabat atau bilik di kawasan common area, tidak dipakai atau tidak diurus 
dengan baik.  Banyak sampah, barangan lama di situ, pintu rosak, tertanggal, tingkap 
pecah, kaca tingkap pecah, yang masih ada di situ, tajam dan berbahaya, ada.  Kemudahan 
permainan kanak-kanak juga rosak, terkopek, bucu tajam, bahaya.  Hak milik strata pun 
belum dapat lagi dan saya rasa kerajaan boleh memainkan peranan dalam memastikan hak 
milik strata daripada pemaju. Jadi saya memohon pihak berkuasa boleh melihat dan 
menyelesaikan masalah tersebut.  Untuk Flat Desa Jaya ada ratusan unit, dia 60 rumah 
sahaja yang diduduki. Jadi, saya mencadangkan Flat Desa Jaya akan dijadikan flat skim 
sewa beli kerana unit yang dijual boleh dibuka untuk skim sewa beli.  Ini boleh meningkatkan 
jumlah penduduk di kawasan tersebut.  Kalau tidak ada penduduk, kerja penyelenggaraan 
menjadi rumit.  Jadi saya bolehlah kalau saya menjemput YB EXCO untuk sama-sama 
meninjau bersama-sama selepas Persidangan ini, supaya kita boleh memperbaiki 
kemudahan asas di pangsapuri ini demi menjamin kesejahteraan hidup. 

 
Akhirnya, satu isu yang berkaitan dengan PBT adalah lesen perniagaan PBT.  Berkenaan 
dengan lesen pembaharuan perniagaan PBT, sering kali pemegang lesen terlepas pandang 
dan gagal memperbaharui lesen selepas tamat tempoh atas sebab terlupa, sibuk atau  
keadaan semasa yang tidak terkawal.  Ini bukan sahaja menimbulkan masalah kepada diri 
para peniaga sendiri bahkan juga menambah beban kerja pentadbiran PBT.  Apabila para 
peniaga terpaksa mengemukakan permohonan baharu. Lantaran itu, Stulang 
mencadangkan agar para peniaga kategori berisiko rendah diberi pilihan atau option untuk 
memperbaharui lesen mereka dengan tempoh sah laku 2 tahun, 3 tahun atau 5 tahun dan 
bukannya setahun sahaja.  Bagi PBT, beban pentadbiran dikurangkan, yuran lesen juga 
didahulukan, bagi peniaga mereka tak payah pening setiap tahun.  Ini merupakan satu jalan 
penyelesaian yang win-win.  Sebagai contoh, lesen SSM, lesen memandu juga memberi 
option untuk pembaharuan dengan tempoh sah laku yang melebihi 1 tahun.  Saya berharap 
perkara ini boleh diperhalusi. 
 
Jadi, kesimpulannya, kita sama-sama memikul tanggungjawab dengan memainkan peranan 
masing-masing. Saya telah utarakan isu berkenaan dengan hala tuju, kawal selia 
sempadan, isu kemudahan asas perumahan pangsapuri serta isu-isu pelesenan PBT.  Saya 
berharap kerajaan boleh menerapkan cadangan-cadangan tersebut dan akhirnya saya 
menyokong Rundingan Menjunjung Titah DYMM Sultan Ibrahim Ibni Almarhum Sultan 
Iskandar, Sultan Yang Dipertuan Bagi Negeri Dan Jajahan Takluk Johor Darul Ta’zim.  
Sekian, terima kasih. 
 
YB Speaker : Terima kasih, Stulang.  Saya persilakan Yang Berhormat Tanjung Surat. 
 
YB Tuan Aznan bin Tamin (Tanjung Surat) :  Bismillahirrahmanirrahim.  Assalamualaikum 
warahmatullahi wabarakatuh.  Salam sejahtera dan salam maju Johor.  Terima kasih pada 
Yang Berhormat Datuk Speaker.  Pertamanya, Tanjung Surat merakamkan setinggi 
penghargaan kerana diberi peluang untuk berucap pada hari ini.  Dengan rasa hormat dan 
penuh takzim, marilah kita semua merafak sembah dan menjunjung kasih Kebawah DYMM 
Tuanku Sultan Johor yang telah berkenan menyempurnakan Majlis Perasmian Pembukaan 
Penggal Persidangan Dewan Johor Yang Ke-15 pada 16 Jun yang lalu. 
 
Saya merafakkan kesyukuran terhadap hadrat Allah SWT kerana dengan izinnya saya 
berada di sini dalam Dewan yang mulia ini menjadi wakil kepada rakyat DUN Tanjung Surat. 
ini merupakan jawapan pertama saya selaku Ahli Dewan Negeri Johor kawasan Tanjung 
Surat.  Tahniah kepada Yang Amat Berhormat Machap kerana telah dipilih menjadi Menteri 
Besar Johor.  Tahniah kepada seluruh Ahli-Ahli Majlis Mesyuarat Kerajaan Negeri yang 
telah terpilih untuk memikul tanggungjawab mengikut portfolio masing-masing.  Dengan 
barisan pimpinan yang baru ini membuktikan bahawa DYMM Tuanku Sultan mendengar 
denyut nadi rakyat.  Menghargai dan mempercayai kebolehan orang muda.  Tahniah juga 

kepada semua Ahli Yang Berhormat yang telah dipilih oleh rakyat sebagai Ahli Dewan 
Negeri Johor terutama daripada Barisan Nasional.   
 
Sekarang adalah misi dan masa untuk kita semua bekerja sama-sama kita pastikan segala 
visi dan misi untuk negeri dan Bangsa Johor dapat direalisasikan terutama hasrat untuk 
menjadikan Johor sebagai negeri maju 2030.  Saya boleh umpamakan gabungan kerajaan 
yang sekarang ini merupakan gabungan yang terbaharu yang terbaik.  Kita boleh 
umpamakan seperti memacu sebuah kenderaan di mana yang gagah, yang muda dan tahan 
lama ini dijadikan pemandu.  Namun jangan lupa pada yang lama dijadikan kepada 
pembantu kepada pemandu.  Jika pemanduan itu terlalu laju, ditegur supaya diperlahankan.  
Jika masih perlahan ditegur supaya dilajukan dan apabila berlaku ada halangan di hadapan, 
tegurlah pemandu ini supaya berhati-hati di jalan raya.   
 
YB Speaker : Orang tua lagi laju bawa kereta Yang Berhormat. 
 
YB Tuan Aznan bin Tamin (Tanjung Surat) :  Tak boleh. Saya juga menjemput yang di 
seberang sana juga masuk bersama dalam kenderaan yang ada tetapi duduk sahaja diam di 
belakang dan tidur dengan lena sehingga menuju ke destinasi.  Alhamdulillah, negeri kita 
perlahan-lahan menuju ke arah pemulihan ekonomi selepas COVID-19.  COVID-19 yang 
melanda dunia telah memberi kesan buruk kepada negara dan negeri kita terutama dalam 
aspek ekonomi.  Keluaran Dalam Negara Kasar (KDNK) Pelaburan Langsung Asing (FDI), 
kadar inflasi, kadar pengangguran, kadar pertumbuhan ekonomi dan semua petunjuk makro 
ekonomi merundum ke tahap yang paling teruk dalam sejarah.  
 
Kini, kita sudah pun mempunyai kerajaan yang stabil.  COVID-19 juga beransur hampir 
lenyap dan sempadan antarabangsa di negeri ini juga telah dibuka.  Saya merasakan, 
sekarang adalah waktu terbaik untuk kita mengorak langkah menjadikan Johor sebagai 
kuasa besar ekonomi.  Saya ingin mengucapkan syabas dan tahniah kepada kerajaan 
negeri Johor di bawah pimpinan Yang Amat Berhormat Menteri Besar, Datuk Onn Hafiz atas 
pelaksanaan inisiatif Bantuan Kasih Bangsa Johor.  Di bawah pakej bantuan yang bernilai 
RM144.38 juta ianya akan memberi manfaat kepada 3.7 juta rakyat Johor meliputi semua 
lapisan masyarakat dan setiap sudut ekonomi.  
 
Yang Berhormat Datuk Speaker, 2022 merupakan tahun kesepuluh revolusi kejayaan 
bolasepak JDT.  Tidak perlu saya ceritakan lagi pencapaian-pencapaian JDT.  Sejarah demi 
sejarah telah tercipta.  Kita masih segar dengan kejayaan yang paling bermakna pada tahun 
ini di mana Kelab JDT berjaya muncul layak ke pusingan kalah mati Asia Champion League.  
Kejayaan dan pencapaian, pengiktirafan kepada Kelab JDT membuatkan Bangsa Johor 
merasa bangga.  Kelab JDT merupakan identiti yang menjadi kebanggaan Bangsa Johor.  
Semua ini adalah hasil pengorbanan usaha seorang insan yang hebat yang berjiwa besar, 
yang mempunyai visi yang tinggi.  Siapakah insan tersebut?  Tidak lain dan tidak bukan, 
DYAM Tunku Mahkota Ismail Ibni Sultan Ibrahim, Pemangku Raja Johor.  Tanjung Surat 
juga menjunjung DYMM Tuanku Sultan Johor yang bertitah agar DYAM Pemangku Raja 
terus menerajui dan mengendalikan pasukan bolasepak JDT bagi memartabatkan sukan 
bolasepak di peringkat kebangsaan dan antarabangsa.   
 
Yang Berhormat Datuk Speaker, seperti kita semua sedia maklum had umur untuk 
mengundi telah diturunkan dari 21 kepada 18 tahun.  Dan ia mula dilaksanakan pada PRN 
Johor baru-baru ini.  Dalam hal ini, saya sangat bersetuju dengan titah DYMM Tuanku 
bahawa had umur minimum untuk layak menjadi calon yang bertanding atau Dewan Negeri 
adalah masih kekal 21 tahun.  Anak muda yang berumur 18 tahun, mereka baharu sahaja 
tamat Sijil Pelajaran Malaysia, SPM dan sedang sibuk mencari maklumat mengenai haluan 
hidup SPM.  Waktu 18 hingga 21 merupakan prime time, dengan izin, untuk mereka belajar 
dan menentukan hala tuju dan masa depan diri mereka.  Ketika ini, ramai antara mereka 
yang masih terkapai-kapai dan masih lemah untuk membuat keputusan sama ada untuk 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  180 
 

 

melanjutkan pelajaran ke peringkat diploma, matrikulasi atau tingkatan 6.  Hal seumpama itu 
pun masih sukar untuk membuat keputusan dan masih dipengaruhi oleh ibu bapa inikan 
pula untuk menjadi pemimpin di Dewan yang mulia ini.  Dewan Negeri Johor bukan tempat 
untuk bereksperimen dan bukan tempat untuk diuji kaji.  Saya tidak menidakkan hak anak 
muda 18 tahun untuk menjadi calon tetapi adalah lebih baik jika waktu ini dimanfaatkan 
sebaliknya untuk menimba pengalaman terlebih dahulu.  Dari segi idea, pendapat dan 
intelektual mereka memang bagus namun dari segi pengalaman politik mereka masih 
kurang.  Justeru, pada hemat saya mereka harus menimba pengalaman politik dalam dunia 
sebenar politik terlebih dahulu sebelum layak menjadi calon.   
 
Yang Berhormat Datuk Speaker, sebagai Ahli Dewan Negeri yang masih lagi belia, sudah 
tentu saya bercakap dan memperjuangkan isu-isu berkaitan dengan pembangunan belia 
atau orang muda Johor.  ‘Belia Bangsa Johor’, itulah laungan keramat belia-belia negeri 
Johor.  Belia sangat dekat di hati saya.  Saya juga lahir dari kepimpinan belia.  Belia Bangsa 
Johor merupakan golongan belia yang paling bertuah di Malaysia kerana dinaungi oleh 
DYAM Tunku Mahkota Ismail Ibni Sultan Ibrahim, Pemangku Raja.  Belia Bangsa Johor juga 
antara beliau yang paling ke hadapan dan aktiviti kesukarelawanannya dengan tertubuhnya 
Southern Volunteers.  Saya ucapkan tahniah kepada kerajaan negeri atas inisiatif 
pelaksanaan sekolah kepimpinan dalam usaha melahirkan belia terbaik bangsa yang 
berteraskan 5 modul.  Iaitu pendidikan, kepimpinan, keusahawanan, sukan dan rekreasi dan 
kesukarelawanan.  Saya menyeru kepada orang muda Johor agar bersifat lebih proaktif 
dengan melibatkan diri dalam pelbagai aktiviti belia. Kita kena buktikan bahawa Belia 
Bangsa Johor ini lain dari yang lain.  Di Johor kita ada pelbagai agensi dan badan bukan 
kerajaan, NGO, seperti Institut Dato’ Onn, Southern Volunteers, Dewan Muda Johor, 
Strategik Modal Insan, Majlis Belia Negeri Johor, Majlis Belia FELDA Malaysia, JOYDEC, 
Majlis Sukan Negeri Johor, Persatuan Mahasiwa Anak Johor dan banyak lagi.  Jadi, 
dimanfaatkanlah sepenuhnya oleh orang muda Johor.  Saya ingin majukan kepada kerajaan 
negeri Johor untuk menyeru kelab-kelab dan persatuan belia di luar sana agar 
memperbanyakkan program-program kebajikan dan program yang dapat membantu 
meningkatkan soft skills dengan izin terutamanya dalam bidang kepimpinan.  Belia juga 
perlu menjadi agen untuk menjayakan aktiviti dan polisi-polisi kerajaan negeri.  Insya-Allah 
belia Bangsa Johor akan menjadi belia kalis cabaran, belia yang boleh menghadapi apa 
sahaja cabaran dan ketidaktentuan. 
 
Perkara kedua yang saya ingin sentuh, iaitu berkenaan kebajikan orang muda Johor.  
Apabila kita berbicara tentang kebajikan orang muda, saya lebih suka untuk 
membincangkan perkara-perkara yang dapat menjamin orang muda untuk terus sustain, 
dengan izin dalam kehidupan mereka pada masa akan datang.  Saya lebih gemar 
membincangkan pendekatan-pendekatan untuk melahirkan orang muda yang kalis cabaran, 
lebih-lebih lagi di dalam dunia masa kini yang penuh dengan ketidaktentuan.  COVID-19 
sebenarnya seolah-olah wake up call, dengan izin untuk kita semua terutama kerajaan untuk 
memikirkan usaha-usaha kreatif untuk menyediakan orang muda yang kalis cabaran namun 
bersedia menghadapi ketidaktentuan terutama ketidaktentuan ekonomi.  Jika peluang di 
depan mata ambillah peluang. Jika peluang itu sedikit rebutlah peluang dan jika tiada 
peluang ciptalah peluang.  Inilah semangat atau spirit yang perlu ada dalam diri orang muda.   
 
YB Datuk Speaker, saya ingin mengajak orang muda Johor sekalian untuk melihat bidang 
baharu yang hangat diperkatakan iaitu ekonomi gig, yakni GIG economy.  Ekonomi GIG 
sudah tidak asing lagi di Malaysia walaupun baharu beberapa tahun konsep ini 
diperkenalkan di Malaysia.  Ekonomi GIG mengambil perkembangan yang sangat pantas.  
Malaysia kini mempunyai kira-kira 4 juta pekerja sambilan atau freelancer, dengan izin dan 
jumlahnya semakin meningkat dari hari ke hari.  Penerimaannya di Malaysia dan Johor 
khususnya menunjukkan satu perkembangan positif dan mampu menyumbang peratusan 
terbesar kepada Keluaran Dalam Negara Kasar (KDNK) negara.  Malah, dengan 
pengumuman Yang Berhormat Menteri Pengangkutan semalam bahawa had umur e-Hailing 

diturunkan daripada 21 tahun ke 18 tahun berdasarkan perkembangan pantas sektor 
ekonomi GIG akan membuka lebih banyak peluang untuk anak-anak muda menjana 
pendapatan.   
 
Ramai yang salah faham, ekonomi GIG ni tidak hanya tertumpu kepada pekerja-pekerja 
sambilan seperti pembawa food panda, pembawa grab malah konsep ekonomi GIG ini 
sebenarnya lebih besar.  Saya juga menyeru orang muda di luar sana untuk meneroka 
usaha-usaha untuk menjadikan syarikat penyedia perkhidmatan dalam ekonomi GIG.  
Mohon juga di peringkat kerajaan negeri Johor membantu orang-orang muda dalam segi 
perkhidmatan ekonomi GIG.   
 
Malah kita seluruh dunia dilanda pandemik COVID-19 yang mengakibat berjuta orang hilang 
pekerjaan.  Banyak syarikat tutup operasi, sebaliknya sektor ekonomi GIG mencatatkan 
perkembangan yang pesat.  Kerajaan negeri sewajarnya memberikan perhatian yang lebih 
kepada sektor ekonomi yang baharu ini terutama dalam menyediakan bantuan-bantuan dan 
pakej rangsangan untuk menarik orang muda menceburi bidang ini.  Saya mengucapkan 
tahniah kepada kerajaan negeri Johor kerana peka dan cakna dengan perkembangan sektor 
ekonomi GIG dengan memperuntukkan sebanyak RM3.54 juta untuk memberi bantuan 
sebanyak RM300 One-Off kepada mereka yang terlibat dalam sektor ini melalui Bantuan 
Kasih Bangsa Johor.  Tahniah kepada kerajaan negeri Johor. 
 
YB Datuk Speaker, baru-baru ini kerajaan Singapura telah mengumumkan gaji minimum 
dalam sektor pembersihan akan dinaikkan sekurang-kurangnya SD170 setiap tahun, selama 
6 tahun berturut-turut berkuatkuasa pada 1 Julai 2023.  Ini bermakna gaji kasar bulanan bagi 
pekerja pemungut sampah dan peringkat permulaan buat warga Singapura dan penduduk 
tetap dijangka meningkat kepada SD3,260 bersamaan dengan RM10,000.00 menjelang 
2028 dibawah Model Gaji Progresif Baharu bagi sektor ini.  Perkara ini merupakan satu 
tamparan dan juga penanda aras yang tinggi buat kerajaan persekutuan dalam merancang 
dan menambah baik pendapatan gaji minimum di Malaysia.  Saya faham kebanyakan orang 
muda Johor lebih cenderung untuk bekerja di Singapura kerana di sana menawarkan 
pendapatan yang lebih tinggi.  Jadi, ia merupakan satu cabaran buat kerajaan negeri untuk 
menawarkan pekerjaan berpendapatan tinggi kepada anak tempatan.  Persoalan saya 
kepada kerajaan negeri, apakah perancangan kerajaan negeri untuk menawarkan lebih 
banyak peluang pekerjaan berpendapatan tinggi di negeri ini bagi mengelakkan anak-anak 
muda migrasi ke Singapura atau negeri lain untuk mencari pekerjaan yang berpendapatan 
tinggi? 
 
Yang Berhormat Datuk Speaker, saya beralih kepada isu kawasan saya pula.  Saya ingin 
menyentuh beberapa perkara berkaitan dengan isu-isu di kawasan saya iaitu kawasan 
Tanjung Surat.  Antaranya ialah isu-isu berkaitan Projek RAPID Pengerang seperti isu 
keselamatan penduduk kawasan sekitar, latihan dan kemahiran, peluang pekerjaan untuk 
anak tempatan dan isu perumahan di kawasan terlibat.  Seperti kita semua sedia maklum, 
kerajaan persekutuan melalui Kementerian Perumahan Kerajaan Tempatan telah 
melaksanakan satu Projek Perumahan Rakyat, PPR Pengerang yang mana ketika ini masih 
lagi dalam pembinaan walaupun semakin lama pembinaannya, dah hampir 4 ke 5 tahun 
pembinaannya masih tidak siap-siap lagi Yang Berhormat Speaker.  Saya mengharapkan 
satu pembaharuan di peringkat kawasan saya, saya berharap agar kerajaan dapat memberi 
beberapa keutamaan seperti berikut: 
 
1. Semua rumah tersebut perlu dibuka kepada penduduk di perumahan transit sahaja. 
 
2. Sekiranya terdapat lebihan unit, saya mohon keutamaan diberikan kepada penduduk 

yang terlibat dengan pemindahan sahaja untuk membeli rumah tersebut dan  

3. Saya mohon kerajaan untuk membantu mempermudahkan urusan mereka untuk 
membeli rumah dari segi mendapatkan pinjaman bank kerana majoriti antara mereka 
adalah individu yang bekerja sendiri seperti nelayan yang tiada slip pendapatan. 

 
Untuk isu keboleh pasaran dan kredibiliti anak-anak tempatan untuk diterima masuk bekerja 
Projek RAPID, saya mohon kerajaan negeri untuk memperbanyakkkan program reskilling, 
dengan izin dan upskilling dengan izin, untuk meningkatkan keboleh pasaran pekerja dan 
padanan pekerjaan dalam kalangan anak Johor khususnya anak-anak DUN Tanjung Surat 
supaya mereka dapat memenuhi keperluan guna tenaga di Projek Mega RAPID Pengerang,  
terutamanya dalam bidang yang menawarkan pendapatan yang lebih tinggi.   
 
Selain itu, saya juga berharap agar kerajaan negeri melalui agensi yang berkaitan dapat 
mengenal pasti langkah-langkah yang pro aktif terutama dari segi penyampaian maklumat 
kepada penduduk setempat untuk meningkatkan tahap keselamatan pekerja dan penduduk 
sekitar kawasan Projek RAPID.  Hal ini penting bagi mengelakkan berulangnya siri kejadian 
letupan yang telah menyebabkan insiden kehilangan nyawa dan kerosakan banyak rumah.   
 
Yang Amat Berhormat Menteri Besar baru-baru ini ada menyatakan sasaran unjuran 
pertumbuhan KDNK negeri adalah sebanyak 7% dan sasaran KDNK negeri pada 2030 
adalah sebanyak RM260 bilion.  Kerajaan negeri juga sedang giat merangka dan 
melaksanakan pelan inisiatif mesra pelabur, Invest Johor, JCorp, MIDA, IRDA dan lain-lain 
lagi.  Justeru, saya melihat pembangunan Projek RAPID Petronas merupakan medium dan 
pakej terbaik untuk mencapai semua ini.  Kita jangan hanya memandang RAPID Petronas 
sebagai tempat pemprosesan minyak semata-mata, ianya lebih dari itu. Kita perlu 
menyediakan satu ekosistem yang kondusif yang merangkumi semua aspek.   
 
Sehubungan dengan itu, antara perkara pokok yang ingin perlu saya lakukan, ingin saya 
majukan ialah menjadikan Pengerang sebagai daerah penuh.  Ketika ini, Pengerang 
merupakan kawasan yang berada di bawah daerah Kota Tinggi.  Pengerang masih belum 
mempunyai hospital sendiri, Ibu Pejabat Polis Daerah sendiri dan mahkamah dan lain-lain 
lagi.  Dengan faktor seperti pertambahan penduduk yang sudah melebihi 150,000 orang, 
jumlah kutipan cukai melebihi RM20 juta, kemajuan mendadak dengan ekonomi  dan 
menjadi pusat tumpuan utama pelancongan, saya merasakan sudah sampai masanya 
Pengerang diangkat menjadi daerah yang penuh.   
 
Selaras dengan aspirasi kerajaan negeri untuk meningkatkan pertahanan, keselamatan, 
kesejahteraan dan perpaduan rakyat negeri ini, Pengerang wajib mempunyai hospital dan 
ibu pejabat polis daerah sendiri (Dewan bertepuk).  Sekiranya terdapat kemalangan yang 
utama, Yang Berhormat Datuk Speaker di kawasan Projek RAPID, jarak dari Pengerang 
menuju ke hospital kira-kira 90 kilometer, sangat jauh Yang Berhormat Datuk Speaker.   
Ketika berlakunya kemalangan, hampir sahaja rakyat tempatan terutama di kawasan DUN 
saya tidak dapat sampai di hospital, sebelum sampai dah pergi dulu.  Jadi, Yang Berhormat 
Speaker, saya mengharapkan juga di peringkat kawasan Tanjung Surat yang berada di 
sempadan antara Malaysia dan Indonesia, dan kawasan saya ini Pengerang amat terdedah 
dengan kemasukan PATI, penyeludupan manusia dan lain-lain jenayah.  Sebab itulah 
pentingnya Pengerang mempunyai Ibu Pejabat Polis Daerah sendiri.   
 
YB Speaker :  Yang Berhormat, tiga minit lagi. 
 
YB Tuan Aznan bin Tamin (Tanjung Surat) : Ok.  Tanjung Surat menjunjung kasih titah 
Duli Yang Maha Mulia Tuanku Sultan Johor supaya kerajaan persekutuan segera tunaikan 
janji untuk menaikkan taraf Lebuh Raya Utara Selatan kepada 6 lorong dan Lebuh Raya 
Senai – Desaru Express menjadi 4 lorong.  Hal ini kerana jalan tersebut merupakan jalan 
utama untuk menuju ke pusat-pusat tumpuan di Pengerang khususnya di kawasan saya 
Tanjung Surat dan tersebut merupakan penghubung untuk Projek RAPID Pengerang, 

Desaru Coast dan banyak lagi.  Sudah terdapat banyak siri kemalangan dan aduan saya 
terima berkenaan dengan jalan ini.  Selain itu, saya masih ingat lagi, pada bulan Februari 
2021, Duli Yang Maha Mulia Tuanku Sultan telah mengumumkan satu berita baik untuk 
rakyat Johor khususnya di kawasan saya Tanjung Surat iaitu Projek Taman Tenaga Solar 
dalam kawasan Tanjung Surat sekali gus akan menjadikan Johor sebagai pengeluar utama 
tenaga solar di Asia Tenggara.  Namun begitu, projek bernilai RM1.4 bilion tersebut yang 
akan membuka banyak peluang pekerjaan kepada anak tempatan telah disekat oleh 
kerajaan persekutuan pada ketika itu.  Justeru, saya menyeru dan berharap kerajaan 
persekutuan yang dipimpin oleh pimpinan baharu ketika ini, tunaikanlah apa yang 
sepatutnya untuk negeri Johor. (Dewan bertepuk). 
 
Akhir kata, saya mengharapkan kepimpinan yang baharu, kerajaan negeri yang baharu ini, 
teruskan bekerja, jadikan negeri Johor ini terus maju dan menuju ke tahun 2030.  Sekian 
sahaja daripada saya Tanjung Surat, mohon menyokong (Dewan bertepuk). 
 
YB Speaker : Terima kasih Tanjung Surat.  Saya persilakan YB Tiram.  
 
YB Tuan Azizul bin Bachok (Tiram) : Terima kasih Yang Berhormat Datuk Speaker.  
Bismillahirrahmanirrahim. Assalamualaikum warahmatullahi wabarakatuh, salam sejahtera, 
salam Bangsa Johor, salam Maju Johor.   
 
Yang Berhormat Datuk Speaker, terlebih dahulu saya mengambil kesempatan merakamkan 
ucapan merafak sembah menjunjung setinggi-tinggi kasih atas titah DiRaja oleh Duli Yang 
Maha Mulia Sultan Ibrahim Ibni Almarhum Sultan Iskandar, Sultan Yang Dipertuan Bagi 
Negeri Dan Jajahan Takluk Johor Darul Ta’zim di atas perkenan Duli Yang Maha Mulia 
Tuanku Sempena Pembukaan Rasmi Sidang Dewan Undangan Negeri Untuk Penggal Yang 
Ke-15 pada 16 Jun 2022 yang lalu.   
 
Dewan yang mulia ini, saya hanya menjadi saksi bahawa saya dan semua Ahli Dewan 
Undangan Negeri, rakan-rakan Ahli Dewan Negeri Johor dengan penuh kesungguhan akan 
mentaati titah Duli Yang Maha Mulia Tuanku.  Kami semua dari Barisan Nasional akan 
memberikan yang terbaik untuk memastikan segala hasrat dan aspirasi yang dititahkan oleh 
Tuanku dapat diterjemahkan dengan sebaik-baiknya demi Bangsa Johor, Insya-Allah.   
 
Merafak sembah dan setinggi-tinggi tahniah buat Tunku Mahkota Johor, Duli Yang Amat 
Mulia Tunku Ismail Ibni Sultan Ibrahim yang telah dilantik sebagai Pemangku Raja.  Saya 
juga ingin mengambil kesempatan ini untuk merakamkan secara rasmi ucapan tahniah 
kepada Barisan Nasional selaku kerajaan negeri yang baharu selepas 12 Mac 2022 yang 
telah memenangi 40 buah kerusi untuk membentuk sebuah kerajaan. (Dewan bertepuk).  
Tahniah diucapkan kepada Yang Amat Berhormat Datuk Onn Haffiz bin Ghazi selaku 
Menteri Besar Johor yang ke-19 dan barisan Ahli Mesyuarat Kerajaan Negeri yang terpilih 
untuk mengemudi negeri Johor untuk satu tempoh lagi.  Semoga barisan Ahli Mesyuarat 
Kerajaan Negeri ini dapat menggalas tanggungjawab ini dengan baik, dengan penuh 
tanggungjawab.  Tahniah juga diucapkan kepada Yang Berhormat Rengit dan Yang 
Berhormat Semarang yang telah dipilih sebagai Speaker dan Timbalan Speaker Dewan 
Negeri Johor untuk penggal kali ini.   
 
Yang Berhormat Datuk Speaker, saya juga ingin merakamkan ucapan tahniah kepada Yang 
Berhormat Dato’ Setiausaha Kerajaan Negeri yang telah dianugerahkan gelaran Tan Sri 
oleh Yang Di-Pertuan Agong baru-baru ini, tahniah Yang Berhormat Tan Sri Dato’ Dr. Haji 
Azmi bin Rohani. 
 
Yang Berhormat Datuk Speaker, pasca PRU Negeri Johor 2022, kami Wakil Rakyat Barisan 
Nasional telah bekerja untuk rakyat kerana faham akan tanggungjawab dan kepercayaan 
pengundi yang telah diberikan kepada kami.  Tanyalah kepada Ahli Dewan sebelah sini, hari 

pertama 13 Mac 2022, kami terus bekerja walaupun belum mengangkat sumpah di Dewan 
yang mulia ini pada ketika itu. (Dewan bertepuk).  Pendekatan turun padang ini cukup sebati 
dengan Wakil Rakyat Barisan Nasional sejak dulu lagi sama ada kami adalah kerajaan atau 
pun semasa kami menjadi pembangkang selama 22 bulan.  Kebajikan rakyat sepatutnya 
menjadi sebahagian keutamaan kepada kita selaku Ahli Dewan Negeri yang telah dipilih.  
Saya ingin mengambil kesempatan merakamkan setinggi-tinggi penghargaan kepada Yang 
Berhormat Datuk-Datuk Bandar Majlis Bandaraya Pasir Gudang, Majlis Bandaraya Johor 
Bahru, ketua-ketua jabatan seperti Jabatan Kebajikan Masyarakat, Majlis Agama Islam 
Johor, Jabatan Pengairan Dan Saliran, pihak SAJ, TNB yang begitu pantas bertindak atas 
aduan-aduan yang telah kita salurkan kepada mereka.  Wakil-wakil jabatan ini juga telah 
turun padang bersama kami, Ahli-Ahli Yang Berhormat Barisan Nasional untuk menyantuni 
mereka ataupun rakyat yang ditimpa musibah seawal pertengahan bulan Mac 2022 yang 
lalu, terima kasih diucapkan. 
 
Yang Berhormat Datuk Speaker, dalam memastikan pihak jabatan melalui pegawai dan 
anggota mereka terus dapat bersama kami Ahli Dewan Undangan Negeri untuk terus 
menyantuni rakyat dan memberi perkhidmatan yang terbaik kepada mereka.  Besar harapan 
agar pihak kerajaan dapat melihat perkara yang ingin saya bawakan ini iaitu dari segi 
pertambahan pegawai dan anggota jabatan-jabatan yang terlibat.   
 
Yang Berhormat Datuk Speaker, DUN Tiram ini letaknya dalam daerah Johor Bahru yang 
meliputi 5 buah Parlimen dan 10 DUN.  Satu kawasan yang cukup luas dengan kapasiti 
penduduk yang begitu ramai.  Buat masa ini, masih berlaku kekurangan anggota dan staff di 
setengah jabatan kerajaan, saya mengambil contoh di Jabatan Kebajikan Masyarakat 
daerah Johor Bahru.  Secara purata satu orang staff ataupun pekerja mengawal selia kira-
kira 600 kes bantuan, itu baru hal yang berkaitan dengan bantuan yang perlu diselesaikan, 
belum lagi diambil kira dengan tugas-tugas yang lain seperti yang berkaitan dengan warga 
emas, kanak-kanak, taska, golongan gelandangan dan orang kelainan upaya.  Saya 
mengharapkan agar perkara ini dapat diberi perhatian, bukan hanya untuk jabatan yang 
saya ambil sebagai contoh iaitu JKM tetapi ianya juga meliputi jabatan-jabatan yang lain 
yang juga menjadi barisan hadapan menyantuni rakyat supaya hasrat kerajaan untuk terus 
memberi perkhidmatan yang terbaik kepada rakyat dapat dilakukan atau dijalankan tanpa 
berlaku sebarang kelewatan.   
 
Yang Berhormat Datuk Speaker, saya juga ingin mengambil kesempatan atau perhatian 
Dewan yang mulia ini berkaitan dengan pendidikan Sekolah Agama Johor.  Pendidikan 
Sekolah Agama Johor kita ini sudah lama bertapak di negeri yang kita sayangi ini.  Lebih 
100 tahun usianya.  Terdapat bangunan sekolah-sekolah agama ini yang telah berusia lebih 
30 tahun dengan mengambil contoh Sekolah Agama Kampung Pasir Putih, Sekolah Agama 
Bandar Tiram.  Banyak infrastruktur yang perlu diperbaiki.  Ada yang dimakan anai-anai, 
bumbung bocor, jubin lantai pecah dan macam-macam lagi kerosakan yang ada.  
 
Yang Berhormat Datuk Speaker, pembaikan ini perlu dibuat kerana pertama, untuk 
keselamatan guru-guru dan pelajar itu sendiri.  Dan yang keduanya, untuk memastikan 
persekitaran pembelajaran yang lebih kondusif agar proses pembelajaran itu lebih menarik 
dan dapat berjalan dengan lancar tanpa perlu ada rasa kebimbangan dalam mereka 
menjalani sesi pembelajaran.  Justeru, saya mengharap agar pihak kerajaan negeri Johor 
dapat melawat sekolah-sekolah ini, sekolah-sekolah yang dalam kategori berusia ini untuk 
melihat sendiri keadaan infrastruktur seterusnya mengambil langkah-langkah pembaikan 
yang sewajarnya.  
 
Yang Berhormat Dato’ Speaker, dalam Titah Duli Yang Maha Mulia Tuanku Sultan ada 
menyebut tentang betapa negeri Johor ini masih belum menjadi tempat  tumpuan pelancong 
selepas 30 tahun.  DUN Tiram ini meliputi kawasan bandar, separa bandar, pinggir bandar, 
kampung-kampung tradisi dan juga kawasan pesisir pantai. Terima kasih kepada 

kepimpinan kerajaan Barisan Nasional terdahulu di bawah kepimpinan Yang Berbahagia 
Datuk Seri Khaled Nordin selaku Menteri Besar ketika itu dan Yang Berbahagia Datuk 
Maulizan bin Bujang, ADUN Tiram ketika itu yang telah menjadikan Kampung Kongkong 
Laut sebagai satu destinasi eko pelancongan. Alhamdulillah, rentetan daripada itu kawasan 
Kampung Kongkong Laut ini pada hujung minggu sentiasa penuh dengan kunjungan 
masyarakat tempatan mahupun dari luar untuk menikmati makanan dan juga jualan hasil 
laut yang diadakan di sana.  Ianya sentiasa penuh, baik waktu sarapannya, makan tengahari 
ataupun pada waktu malam.  Jadi dalam hendak merealisasikan agar Johor menjadi 
kawasan tumpuan pelancongan saya menjemput Yang Berhormat EXCO untuk melawat 
kawasan, melawat kampung-kampung tradisi ini dan kawasan pesisir pantai, seperti di 
Kampung Pasir Putih, Kampung Tanjung Langsat dan Kampung Perigi Acheh sebagai 
contoh untuk melihat potensi yang memungkinkan untuk ianya dibangunkan sebagai 
kawasan baru dan menjadi lokasi tambahan kepada kawasan eko pelancongan sedia ada.  
Eksplorasi di kawasan ini boleh juga dipanjangkan dengan menambah rumah-rumah inap 
desa di kawasan kampung-kampung tradisi.  Saya yakin dan percaya pembangunan di 
kawasan eko pelancongan ini akan mampu menambah pendapatan penduduk setempat dan 
isu-isu pencemaran yang berkaitan di kawasan tersebut juga boleh diatasi apabila kerana 
ianya boleh dipantau dan dijaga rapi kerana kawasan tersebut telah mula menjadi tumpuan 
pelancong dalam dan luar negara. 
 
Yang Berhormat Datuk Speaker, pandemik COVID-19 yang telah berlaku sepanjang 2 
tahun, banyak memberi hikmah kepada kita, kalau kita boleh ambil. Antaranya saya yakin 
dan percaya hampir sebahagian besar daripada kita ini dah mula mesra dengan teknologi 
digital.  Sebut sahaja aplikasi canva, care cut, google meet, zoom dan lain-lain, dengan izin, 
pasti kita dan terbayang akan aplikasi-aplikasi tersebut.  Bertitik tolak dari perubahan norma 
ini dengan kemajuan teknologi yang sentiasa berubah dari masa ke semasa, saya menyeru 
agar kerajaan terus mengadakan program-program berkaitan dengan transformasi digital ini.  
Perkasakanlah, perkasakanlah golongan ibu tunggal, golongan kelainan upaya ataupun 
mereka yang terjejas sepanjang tempoh pandemik yang lalu dengan kursus-kursus seperti 
keusahawanan digital supaya kita boleh juga menjana ekonomi dari kelompok-kelompok 
usahawan digital ini.  Didiklah mereka dan bantulah mereka agar mereka sentiasa berada 
dalam landasan yang tepat sepanjang mereka menjalankan ekonomi secara dalam talian. 
 
Selain itu, jangan kita lupakan juga golongan muda dan belia. Kita mengharapkan agar 
golongan ini dapat disediakan pelbagai program yang terkini, yang dekat di hati mereka 
yang mampu melahirkan insan-insan yang lebih berfokus dan dapat mengenalpasti potensi 
yang ada di dalam diri mereka.  Jika jiwa mereka begitu dekat dengan ekonomi, 
wujudkanlah kepelbagaian program yang boleh membawa mereka kepada ilmu-ilmu 
keusahawanan, sebagai contoh.  Jika jiwa mereka adalah jiwa sastera dan muzik, mungkin 
kita boleh halakan mereka kepada industri kreatif.  Jika jiwa mereka lebih kepada sukan, 
wujudkanlah pelbagai jenis sukan yang boleh mengembangkan lagi potensi sukan dalam diri 
mereka termasuk mempelbagaikan lagi insfrastruktur sukan di negeri Johor.   
 
Di samping itu, Tiram juga menyarankan agar kemudahan yang disediakan di Pusat 
Ekonomi Digital Keluarga Malaysia ataupun singkatannya PEDI dapat digunakan untuk 
melatih golongan-golongan sasaran ini.  Menyentuh hal PEDI ini, saya mohon pihak 
kerajaan juga agar dapat lagi menambah PEDI-PEDI ini di dalam kawasan-kawasan DUN 
khususnya kawasan DUN yang kawasannya cukup luas.   
 
Yang Berhormat Datuk Speaker, di kesempatan ini juga saya ingin mengambil peluang 
untuk mendapatkan perhatian daripada pihak kerajaan negeri dan kerajaan pusat akan 
beberapa isu di dalam DUN Tiram yang memerlukan penyelesaian.   
 
Yang pertama, isu-isu jalan dan jalan yang memerlukan pembaikan. Antaranya di 
perkampungan Orang Asli Kampung Pasir Salam Sg. Tiram dan Kampung Orang Asli 

Kampung Pasir Putih.  Jalan-jalan kampung di beberapa jalan di sekitar Sg. Tiram juga 
memerlukan pembaikan.  Selain itu, saya juga mohon agar kerosakan jalan di Kampung 
Bukit Kulai yang menjadi pilihan ataupun menjadi jalan alternatif  kepada penduduk yang 
menggunakan laluan tersebut untuk bergerak keluar ke Taman Kota Masai menuju ke Pasir 
Gudang dan Tanjung Langsat juga dapat diperbaiki serta ditambah dengan lampu-lampu 
jalan di kawasan tersebut.  Selain daripada itu, jalan yang menghubungkan pekan Tiram dan 
Ulu Tebrau dalam DUN Puteri Wangsa juga sering mengalami kerosakan yang berulang.  
Tak tahu di mana silapnya, saya mengharapkan ianya dapat diatasi demi keselamatan 
pengguna jalan raya.  Jangan dibiarkan statistik kehilangan nyawa ini semakin meningkat 
pada masa akan datang. Selain rosak, banyak juga jalan raya di DUN Tiram yang 
memerlukan untuk dicat semula garisan-garisan putih atas jalan raya yang telah pun mula 
hilang, antaranya di Jalan Sg. Tiram berhampiran dengan Kampung Tenang dan juga 
menghala ke FELDA Ulu Tebrau berhampiran dengan Kampung Oren.  Sudahlah kawasan 
ini tiada lampu jalan, ditambah pula dengan ketiadaan garis putih di atas jalan raya, mohon 
perhatian Yang Berhormat Datuk Speaker.   
 
Yang kedua, Yang Berhormat Datuk Speaker, yang keduanya masalah banjir kilat yang 
sering berulang dalam kawasan DUN Tiram.  Alhamdulillah, beberapa kawasan DUN yang 
dilanda banjir kilat sebelum ini telah pun diambil perhatian sewajarnya.  Pada 16 Mac 2022, 
saya dan pihak Majlis Bandaraya Johor Bahru, pihak JKR, pemaju dan beberapa agensi 
yang lain telah sama-sama turun untuk melihat sendiri punca kejadian banjir kilat di 
persimpangan bertingkat di pekan Ulu Tiram.  Begitu juga dengan pihak Jabatan Pengairan 
dan Saliran Johor Bahru yang telah turun bersama saya ke Kampung Sentosa Damai, 
Kampung Pasir Putih untuk melihat sendiri keadaan di lokasi yang berlakunya banjir kilat 
tersebut pada 25 April 2022 yang lalu.  Terima kasih di atas caknanya agensi-agensi ini 
kepada permasalahan dan aduan yang telah diajukan.   
 
Selain daripada itu Yang Berhormat Datuk Speaker, kawasan DUN Tiram yang berlaku, 
yang sentiasa berlaku banjir adalah di jalan masuk ke Kampung Bukit Dagang dan juga 
baru-baru ini tak terfikir di akal kita bagaimana Jalan Pekeliling menuju ke  kawasan 
perindustrian Kampung Tg. Langsat telah juga dinaiki air pada hujan lebat. Besar harapan 
daripada saya dan penduduk DUN Tiram agar satu tindakan drastik dan holistik dan 
perancangan yang lebih teliti perlu dibuat dengan penglibatan semua pihak sama ada 
penduduk, PBT, pemaju dan agensi berkaitan agar kawasan yang sentiasa mengalami 
musibah banjir ini  terus terbela agar tidak berlaku banjir berulang.  Asal hujan lebat sahaja, 
banjir.  Asal banjir, hujan lebat berlaku.  Maka, saya tidak, kita khuatir apabila berlakunya 
hujan lebat pada waktu malam, penduduk tidak dapat nak melelapkan mata kerana 
memikirkan sebarang kemungkinan yang akan berlaku.   
 
Tiram juga mengharapkan agar jadual penyelenggaraan longkang dan parit secara berkala 
oleh kontraktor yang dilantik perlu dipantau agar ianya dapat dilakukan mengikut jadual yang 
telah ditetapkan.  Kita perlu tamatkan retorik, bila adu baru buat.   
 
Yang Berhormat Datuk Speaker, yang ketiga, kemalangan jalan raya yang berlaku di Jalan 
Kong Kong berhampiran di Jalan Betik, Taman Kota dan persimpangan Taman Cahaya 
Masai.  Jalannya dah cukup lebar kepada 4 lorong, tetapi kemalangan jiwa masih lagi 
berlaku.  Saya harap pihak JKR perlu mengadakan satu kajian yang lebih terperinci untuk 
mengatasi masalah berulangnya kejadian kemalangan maut. 
 
Yang keempat Yang Berhormat Datuk Speaker berkaitan dengan masalah.. 
 
YB Speaker :  Yang Berhormat, tinggal 3 minit sahaja. 
 
YB Tuan Azizul bin Bachok (Tiram) : Terima kasih Yang Berhormat Datuk Speaker, yang 
ke-4 berkaitan dengan masalah anjing liar.  Masalah ini nampaknya belum sampai, belum 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  187 
 

 

ada penghujungnya ataupun belum ada titik noktah.  Di DUN Tiram memang banyak kita 
terima aduan mengenai anjing liar ini di dalam kawasan perumahan ataupun di kampung-
kampung. Pihak PBT, terima kasih, memang respons kepada aduan yang telah diajukan, 
tetapi kita lihat masalah ini masih lagi berulang, mungkin kerajaan perlu memikirkan satu 
kaedah ataupun jalan penyelesaian yang terbaik, sebab kita faham, kita sendiri tidak 
dibenarkan untuk membuat apa-apa ancaman nyawa kepada haiwan-haiwan tersebut.  
Tapi, takkan sampai bila kita hendak membiarkan pula nyawa anak-anak kita yang ke 
sekolah, ibu bapa yang ke kedai-kedai runcit, terancam keselamatannya. Jadi carilah jalan 
penyelesaian.  Saya menyeru kepada EXCO untuk mencari jalan penyelesaian yang terbaik 
untuk mengatasi masalah ini.  
 
Yang Berhormat Datuk Speaker, sepanjang selepas PRU-14 2018 yang lalu, selama 22 
bulan, menurut pengundi di DUN Tiram, mereka tidak dapat merasai sebarang denyut nadi 
bantuan daripada pihak kerajaan atau apa juga limpahan projek pembangunan daripada 
pihak kerajaan semasa Ahli Dewan Undangan Negeri daripada pihak PKR pada ketika itu.  
Justeru, saya berharap agar DUN Tiram yang saya wakili kali ini akan kembali menerima 
limpahan pembangunan dan bantuan-bantuan kebajikan daripada pihak kerajaan melalui 
dasar-dasar yang telah diwujudkan ataupun yang akan diwujudkan pada masa yang akan 
datang.   
 
Tiram menjunjung setinggi kasih di atas Titah Duli Yang Maha Mulia Tuanku Sultan, semoga 
Tuanku dan kaum kerabat sentiasa dalam lindungan dan rahmat Allah SWT.  Akhir sekali 
kepada kerajaan negeri di atas inisiatif Bantuan Kasih Bangsa Johor yang telah 
dilaksanakan baru-baru ini. Sekian, wabillahi taufik walhidayah wassalamu’alaikum 
warahmatullahi wabarakatuh. 
 
YB Speaker :  Terima kasih Tiram.  Sekarang saya jemput YB Gambir, silakan. 
 
YB Tuan Sahrihan bin Jani (Gambir) :  Bismillahirrahmanirrahim. (Doa).  Assalamualaikum 
warahmatullahi wabarakatuh, salam Bangsa Johor, salam Maju Johor, selamat sejahtera.  
Terima kasih kepada Yang Berhormat Datuk Speaker, memberi keizinan dan peluang 
kepada Gambir dalam membahaskan Titah Duli Yang Maha Mulia Sultan Ibrahim Ibni 
Almarhum Sultan Iskandar, Sultan Yang Dipertuan Negeri Dan Jajahan Takluk Johor Darul 
Ta’zim pada Mesyuarat Kedua Penggal Persidangan Pertama Dewan Undangan Negeri 
Johor kali Ke-15.  Saya juga mengambil kesempatan ini merakamkan ucapan tahniah atas 
pelantikan Yang Berhormat Rengit selaku Speaker Dewan dan juga Yang Berhormat 
Semarang, selaku Timbalan Yang DiPertua Dewan yang baru. Saya juga mengambil 
kesempatan ini merakamkan ucapan tahniah atas penganugerahan Darjah Kebesaran 
sempena Hari Keputeraan Duli Yang Maha Mulia Tuanku Agong kepada Setiausaha 
Kerajaan Negeri Johor membawa gelaran Tan Sri kepada Yang Berhormat Tan Sri Dato’ Dr. 
Haji Azmi bin Rohani.  Tahniah Dato’. 
 
Yang Berhormat Datuk Speaker, ini merupakan ucapan sulung saya di Dewan Undangan 
Negeri yang mulia ini. Saya bersyukur kerana tidak perlu menunggu sehingga 18 tahun 
sebagaimana sahabat saya Yang Berhormat Iskandar Puteri.  Ketenangan, kedamaian dan 
ketenteraman yang ada di sepanjang sidang Dewan pada kali ini yang sarat dengan 
pelbagai cadangan konstruktif dari kedua-dua pihak sangat mengujakan saya.  Inilah 
bangsa Johor.  Berbahas dan bertukar pandangan dengan cara yang penuh hikmat dan 
bijaksana.  Justeru, saya tertarik mendengar ucapan dari Simpang Jeram sebelum ini yang 
mengungkapkan bahawa perbahasan ini tidak ada excitement, tidak ada perbahasan.  
Malah, beliau terus menyatakan nak test orang muda dengan merujuk kepada barisan 
EXCO yang ada.  
 
Yang Berhormat Datuk Speaker, saya sangat yakin dan percaya bahawa perbahasan di sini 
adalah untuk kita mencanai idea, memberi peluang dan ruang kepada seluruh Wakil Rakyat 

yang ada untuk membicarakan tentang isu rakyat. Membawa pandangan rakyat untuk 
dibincangkan dan dilaksanakan oleh pihak kerajaan.  Perbahasan ini bukan untuk kita 
mencari juara berbahas.  Mencari, mencari pembahas terbaik, malah ianya juga bukan 
mencari salah dan silap.  Ujian sebenarnya adalah di lapangan.  Saya percaya bahawa 
barisan EXCO yang ada yang rata-ratanya orang baru, sebagaimana titah Baginda Tuanku 
70% adalah orang muda, telahpun menunjukkan kesungguhan yang tinggi dalam 
melaksanakan segala dasar yang ada.  Buktinya, 25 daripada 28 inisiatif, Bantuan Kasih 
Bangsa Johor telah dilaksanakan oleh mereka tidak sampai 100 hari Barisan Nasional 
memerintah.  (Dewan bertepuk). Agihan beras Bantuan Kasih Bangsa Johor dilaksanakan 
dengan baik dan lancar oleh Southern Volunteers melibatkan agihan kepada 1.3 juta isi 
keluarga di negeri Johor.  Ke semua ini menunjukkan bahawa Barisan EXCO yang ada hari 
ini, walaupun muda tetapi mampu untuk menggalas amanah dalam melaksanakan segala 
amanah dan segala dasar kerajaan yang akan dijalankan. 
 
Yang Berhormat Datuk Speaker, saya juga mendengar dengan teliti dan menekuni tiap 
ucapan dalam perbahasan di sini.  Saya tertarik dengan pernyataan dari YB Perling yang 
menyatakan pada tahun 2020 hanya RM888 juta disalurkan kepada kerajaan negeri 
berbanding RM13 bilion hasil yang dikutip dari negeri Johor.  Saya sangat yakin dan 
percaya bahawa peruntukan RM888 juta ini telah diluluskan pada Bajet tahun 2019, yang 
mana pada ketika itu, Yang Berhormat Perling malah Yang Berhormat Simpang Jeram juga 
adalah anggota Kabinet kepada kerajaan persekutuan pada ketika itu.  Saya percaya 
bahawa kedua-dua YB ini telah pun berjuang dengan bersungguh-sungguh untuk 
memastikan peruntukan yang adil kepada kerajaan negeri Johor tetapi malangnya pada 
ketika itu telah pun gagal.  Maka pada hari ini saya mengalu-alukan kebersamaan Yang 
Berhormat Perling, Yang Berhormat Simpang Jeram, malah seluruh barisan pembangkang 
mengalu-alukan kesudian mereka untuk bersama-sama dengan kerajaan Johor pada hari ini 
untuk menuntut satu peruntukan yang lebih adil kepada negeri Johor.  Demi Bangsa Johor 
ayuhlah kita bersama-sama.  Demi Bangsa Johor marilah kita sama-bersama memastikan 
peruntukan yang lebih adil untuk kerajaan negeri pada tahun-tahun akan datang. 
 
Tuan Yang Dipertua sidang Dewan yang saya hormati, hari ini kita menuju 100 hari pertama 
pentadbiran baharu kerajaan Barisan Nasional di Johor.  Sewajarnya pilihan rakyat yang 
tepat pada kali ini memberi semangat baharu kepada seluruh anggota pentadbiran untuk 
berusaha lebih gigih bagi memajukan negeri ini selaras dengan titah Tuanku Sultan Johor.  
Sewajarnya juga, aspirasi pentadbiran ini turut dikongsi bersama dengan pentadbiran di 
peringkat kampung dan desa.  Ketua kampung merupakan satu jawatan yang paling penting 
dan merupakan pihak paling terkehadapan dalam berhadapan dengan masyarakat.  
Pengorbanan ketua kampung dalam melaksanakan tugas 24 jam sehari, 7 hari seminggu ini 
sangat-sangat kita hargai.  Saya menyokong penuh cadangan untuk menaikkan elaun ketua 
kampung kepada RM1,500.00.  (Dewan bertepuk).   
 
Menyoroti kembali tahun 2018, pada ketika Barisan Nasional tewas di negeri Johor ini, 
peralihan kuasa ini telah dijalankan dengan penuh lancar dan tanpa sebarang kontroversi.  
Barisan Nasional pada ketika itu menghormati pilihan rakyat dan menyerahkan pentadbiran 
negeri, pentadbiran Pihak Berkuasa Tempatan serta pentadbiran di kampung kepada 
Pakatan Harapan.  Dengan harapan negeri bertuah ini dapat ditadbir dengan lebih baik dan 
yang paling penting, kebajikan rakyat terus terbela.  Hakikat ataupun apa yang berlaku 
selepas itu tidaklah perlu kita ungkapkan.  Biarlah ianya menjadi sejarah dalam sejarah 
negeri Johor ini.  saya mencadangkan kepada negeri Johor untuk kita membuat penilaian 
prestasi ke atas semua ketua kampung dan Ahli-Ahli Majlis sedia ada.  Dan pelantikan 
baharu harus dibuat bagi menyerap masuk ketua-ketua kampung dan Ahli-Ahli Majlis yang 
sealiran pemikiran dan berkongsi aspirasi yang sama dengan kerajaan negeri Johor pada 
hari ini.  Saya juga meminta kepada rakan-rakan pembangkang supaya tidak mempolitikkan 
isu ini kerana kita, mahukan pentadbiran negeri ini bergerak dengan lancar dengan 
matlamat yang sama untuk terus memajukan negeri dan membela rakyat. 

Yang Berhormat Datuk Speaker, saya mengambil kesempatan di sini juga untuk 
merakamkan ucapan terima kasih kepada Tuan Pegawai Daerah Tangkak dan seluruh 
kakitangannya, Tuan Pentadbir Tanah Daerah Tangkak dan seluruh kakitangannya, Tuan 
Yang DiPertua Majlis Daerah Tangkak, Tuan OCPD IPD Tangkak, JKR dan JPS yang 
setakat hari ini telah memberikan kerjasama yang cukup baik dan erat kepada saya dalam 
melunaskan segala amanah dan tanggungjawab yang telah dikemukakan. 
 
Tuan Yang Dipertua, saya percaya dan saya meyakini tahap profesionalisme penjawat-
penjawat awam yang ada dalam negeri Johor sama ada kakitangan awam kerajaan negeri 
ataupun kakitangan kerajaan pusat.  Dan saya percaya apa jua yang telah pun dirungutkan 
ataupun yang telah dinyatakan oleh saudara kita daripada Mengkibol semalam adalah isu 
terpencil dan boleh diselesaikan secara runding cara bersama dengan penjawat-penjawat 
awam tersebut. 
 
Tuan Yang Dipertua yang saya hormati, berbicara soal Maju Johor.  Sebuah gagasan yang 
dicetuskan oleh Yang Amat Berhormat Menteri Besar Johor baru-baru ini. Sewajarnya 
kemajuan yang ingin dicapai ini perlulah meliputi keseluruhan wilayah dan daerah.  
Kemajuan yang ingin kita capai ini perlulah meliputi keseluruhan kawasan desa dan bandar.  
Maju Johor ini tidak sepatutnya dibiarkan sekadar menjadi satu tagline.  Tidak dibiarkan 
semata-mata sekadar satu hashtag apatah lagi satu retorik politik. Tetapi ia perlulah diiringi 
dengan keazaman politik dan iltizam yang bersungguh-sungguh dari seluruh Bangsa Johor.  
Para pemimpin politik, pemimpin-pemimpin masyarakat, imam-imam masjid dan surau, 
Penghulu dan Ketua Kampung, pertubuhan bukan kerajaan, pertubuhan-pertubuhan belia 
malah segenap lapisan masyarakat perlu mendokong dan menyokong visi dan misi kita 
untuk memajukan negeri Johor yang tercinta ini Tuan Yang Dipertua.  Keazaman yang tinggi 
ini perlu diterjemahkan dalam bentuk perancangan dan pelaksanaan yang bersungguh-
sungguh, sesi libat urus dengan semua pemegang taruh dan perlu ada indeks penunjuk 
prestasi yang perlu disemak pencapaiannya secara tahunan.  Jika tidak, Maju Johor ini akan 
hanya bersifat retorik atau ucapan politik semata-mata. Tidak dapat mendokong hasrat kita 
untuk memajukan negara ini secara bersama. 
 
Yang Berhormat Datuk Speaker, sebagaimana yang saya sebutkan tadi pembangunan dan 
kemajuan negeri ini harus meliputi dan mencakupi keseluruhan kawasan dan daerah di 
negeri  Johor. Kemajuan dan pembangunan serta pelaburan yang dibawa masuk tidak harus 
ditumpukan di sesuatu kawasan semata-mata.  Umum telah mengetahui terdapat 3 wilayah 
pembangunan ekonomi sedia ada di Johor, Wilayah Pembangunan Iskandar, KEJORA dan 
ECER.   
 
Saya merupakan Wakil Rakyat N09 Gambir.  Gambir ini terletak di dalam daerah Tangkak, 
satu daerah kecil yang baharu ditubuhkan pada tahun 2004.  Dan  dukacita dimaklumkan 
bahawa sehingga hari ini daerah Tangkak ini tidak terletak di mana-mana Wilayah 
Pembangunan Ekonomi Johor sebagaimana yang saya sebut tadi.  Daerah Tangkak, 
Segamat, Muar merupakan daerah-daerah di bahagian utara yang seringkali menjadi 
pemerhati kepada segala projek pembangunan, kemajuan serta pelaburan yang dibawa 
masuk oleh kerajaan negeri Johor.  Apakah kami wilayah Johor Utara ini hanya layak 
menjadi pemerhati kepada segala macam program pembangunan dan kemajuan yang 
dibawa oleh kerajaan negeri?  Kami di wilayah Johor ini juga mempunyai keazaman dan 
cita-cita yang sama untuk melihat daerah-daerah kami ini turut maju seiring dengan 
kerajaan, seiring dengan daerah-daerah lain.  Apatah lagi wilayah Johor Utara ini 
merupakan pintu masuk kepada negeri-negeri lain yang berjiran dengan Johor seperti 
Melaka, Negeri Sembilan dan Pahang.  Kami tidak rela satu hari nanti daerah-daerah kecil 
kami ini digelar halaman belakang Melaka, halaman belakang Negeri Sembilan mahupun 
halaman belakang Pahang.   

Datuk Yang Dipertua, suka saya ingin mencadangkan agar dapat dipertimbangkan bahawa 
wujudkanlah satu wilayah pembangunan ekonomi yang baharu.  Untuk kawasan-kawasan 
Johor Utara, Koridor Pembangunan Ekonomi Johor Utara.  Untuk memastikan bahawa 
pembangunan Johor Utara ini dapat dibangunkan secara bersepadu dan lebih efisyen.  
Biarlah pada penggal kali ini, pada kali ini dan pada penggal ini adanya iltizam yang 
bersungguh-sungguh dari kerajaan negeri untuk membangunkan dan memajukan wilayah 
Johor Utara ini melalui penubuhan Koridor Pembangunan Ekonomi Johor Utara. 
 
Yang Berhormat Datuk Speaker, Ikhtiar Barisan Nasional Johor antaranya telah 
memasukkan 5 Ikhtiar utama dan salah satu komponennya adalah kemajuan ekonomi dan 
kesejahteraan rakyat.   Yang Amat Berhormat Mentri Besar Johor juga dalam Amanat 
Menteri Besar pada baru-baru ini telah berkongsi 6 Teras Maju Johor yang antara lainnya 
juga turut menyentuh tentang pembangunan ekonomi dan peri pentingnya menyediakan 
kemudahan dan keperluan asas.  Tempoh 5 tahun ini sangat kritikal dan kita perlu 
menterjemahkan segala bentuk janji ini dalam bentuk pelaksanaan. Saya ingin 
mencadangkan kepada kerajaan negeri Johor terutama yang melibatkan daerah-daerah 
kecil, daerah-daerah yang miskin ini, maka padankanlah kami daerah-daerah ini dengan 
rakan korporat dari syarikat berkaitan kerajaan untuk menjadi booster ataupun pemangkin 
kepada kemajuan sesebuah daerah.  Pemadanan rakan korporat daripada GLC ini sama 
ada daripada kerajaan negeri ataupun kerajaan pusat diharap dapat menggerakkan lagi 
pembangunan sesebuah kawasan dengan lebih pantas dan cekap disamping dapat 
mengurangkan penggantungan kepada kerajaan negeri. 
 
Yang Berhormat Datuk Speaker, proses modenisasi pembangunan fizikal dan kemajuan 
negeri juga harus mengutamakan tentang kesejahteraan rakyat dan peri pentingnya 
menyediakan kemudahan dan keperluan asas.  Ianya adalah bekaitan dengan people 
happiness, dengan izin Yang Berhormat Datuk Speaker, apalah maknanya kemajuan jika 
rakyat tidak gembira. Apakah maknanya pembangunan jika rakyat berdukacita?  Apakah 
maknanya pemodenan jika rakyat bermuram durja?  
 
Yang Berhormat Datuk Speaker, isu yang berkaitan dengan people happiness ini 
terutamanya di Gambir adalah berkaitan dengan jaringan telekomunikasi dan juga internet.  
Yang Berhormat Datuk Speaker, adalah sangat-sangat mendukacitakan pada tahun 2022 ini 
masih lagi kawasan-kawasan tertentu walaupun tidak jauh daripada bandar, tidak mendapat 
talian untuk telekomunikasi dan ini sangat menyedihkan. 
 
Tuan Yang Dipertua, saya juga ingin membawakan beberapa perkara berkaitan dengan isu 
kawasan.  Pertamanya adalah pembinaan semula padang atau Stadium Mini di Parit Jarum 
Laut, Parit Jarum Tengah berkaitan dengan, yang telah pun dibatalkan sejak Pakatan 
harapan mengambil alih kerajaan negeri.  Kita perlu melihat, menjunjung bahawa orang 
muda merupakan masa depan negara.  Di samping kita membekalkan mereka dengan 
segala bentuk kemahiran yang ada.  Kita jangan nafikan hak bermain, beriadah dan 
beraktiviti untuk orang-orang muda ini, Tuan Yang Dipertua. (Dewan Bertepuk).  Saya 
sangat pelik mengapa projek pembangunan tersebut yang telah pun diluluskan pada tahun 
2018 dengan inisiatif sebahagian daripada kerajaan negeri dan sebahagian lagi dari PBT 
dibatalkan oleh kerajaan Pakatan Harapan pada ketika itu.  Maka hari ini, saya ingin 
mendesak kerajaan negeri supaya dapat mempertimbangkan semula untuk membina 
semula padang bola sepak tersebut.  Begitu juga dengan baik pulih gelanggang-gelanggang 
futsal yang ada. 4 ataupun 5 tahun tidak pernah ada sebarang baik pulih dilaksanakan dan 
kami mendapat, saya sendiri mendapat aduan dari kalangan di jiran-jiran rumah 
persekitaran, bola itu terlepas kepada rumah mereka, Tuan Yang Dipertua, Datuk Yang 
Dipertua.  Amat malang kerana memecahkan tingkap dan pintu rumah mereka, merosakkan 
kereta dan sebagainya.  Jadi, saya ingin mengambil perkara ini sebagai satu perkara yang 
sangat serius.  Saya memohon supaya kerajaan negeri dapat memikirkan kaedah yang 

terbaik bagi memastikan gelanggang-gelanggang futsal yang ada ini dapat dibaik pulih untuk 
digunakan oleh orang-orang muda kita. 
 
Tuan Yang Dipertua, di Bukit Gambir juga kita memerlukan pembinaan semula Klinik Bukit 
Gambir.  Pembinaan semula Klinik Bukit Gambir ini kerana klinik yang ada ini sudah tidak 
cukup untuk menampung keperluan masyarakat dan saya percaya cadangan telah pun 
dikemukakan dan saya harap dalam tempoh ini, dalam penggal ini ianya dapat 
dilaksanakan.   
 
Tuan Yang Dipertua, Datuk Yang Dipertua, pagi tadi Yang Berhormat EXCO Pertanian 
mengungkapkan perkataan Periuk Nasi Selatan.  Dan daerah Tangkak, Dun Gambir saya 
ada sawah padi dan sebagai anak seorang pesawah padi, saya ingin mendesak kerajaan 
yang ada pada hari ini, apalah gunanya maksudnya Periuk Nasi Selatan itu jika tiada kilang 
padi yang dibina di kawasan kami.  Justeru, saya mohon pertimbangan kerajaan negeri 
pada hari ini supaya dapat mempertimbangkan binalah sebuah kilang padi untuk 
menjayakan misi dan hasrat kita untuk menjadi selatan adalah periuk nasi kita.  (Dewan 
bertepuk). 
 
Isu seterusnya berkaitan dengan banjir termenung.  Ramai rakan-rakan daripada wakil 
rakyat pada hari ini bercerita tentang soal banjir yang berlaku di Bukit Gambir ini adalah 
banjir termenung.  Selain daripada banjir-banjir yang biasa dan sebenarnya banjir 
termenung ini betul-betul mendukacitakan, menjejaskan people happiness, kerana pada 
satu ketika, 3 hingga 4 minggu kawasan mereka, keliling rumah mereka, kebun-kebun 
mereka dinaiki air dan tidak surut-surut.  Saya mengucapkan syabas dan tahniah kepada 
pihak JPS Tangkak yang cuba membantu untuk mengurangkan air itu dan menghalakan ke 
luar tapi pelan jangka pendek dan pelan jangka panjang itu perlu dilaksanakan.  
 
Tuan, Dato’ Yang Dipertua saya mohon supaya kajian yang terperinci untuk  mengelakkan 
banjir termenung ini dapat dibuat oleh pihak kerajaan negeri.  Begitu juga fasiliti di Pusat 
Pemindahan Sementara ... 
 
YB Speaker : Yang Berhormat, tinggal 1 minit sahaja lagi. 
 
YB Tuan Sahrihan bin Jani (Gambir) : Baik, saya cuba habiskan.  Begitu juga fasiliti di 
Pusat Pemindahan Sementara yang maknanya perlukan ditambah baik walaupun kita 
meminjam dan menggunakan bangunan kerajaan sedia ada.  Tuan Yang DiPertua, Dato’ 
Yang DiPertua, saya juga ingin melihat bahawa pembinaan pusat pentadbiran Tangkak 
yang baru yang telah pun direncanakan bertahun-tahun lamanya tetapi masih lagi belum 
dapat direalisasikan.  Begitu juga dengan bas, stesyen bas Bukit Gambir yang telah siap 
tersergam indah tetapi masih lagi belum dapat digunakan.  Dan juga lampu-lampu jalan 
serta kalaulah Kawasan Perindustrian Gambir itu dapat direalisasikan pembinaannya, 
semestinya ia dapat menjadi pemangkin kepada kemajuan untuk DUN Gambir.   
 
Tuan, Dato’ Yang DiPertua, Gambir berhenti dulu setakat hari ini dan Tuan, Datuk Speaker 
mohon maaf, saya mohon untuk menyokong. Terima kasih. 
 
YB Speaker : Terima kasih Yang Berhormat Gambir. Ahli-Ahli Yang Berhormat, 
Persidangan ini saya tangguhkan sehingga jam 2.30 petang. 
 
Persidangan ditangguhkan pada jam 1.00 petang. 
 
Persidangan disambung semula pada jam 2.30 petang. 
 
YB Timbalan Speaker mengetuai Persidangan. 

YB Timbalan Speaker : Assalammualaikum warahmatullahi wabarakatuh. Salam Maju 
Johor. Kita teruskan perbahasan. Dipersilakan Kempas. 
 
YB Datuk Haji Ramlee bin Bohani (Kempas) : Bismillahirrahmanirrahim. 
Assalammualaikum warahmatullahi wabarakatuh.  Yang Berhormat Datuk Speaker, saya 
bersyukur ke hadrat Allah SWT kerana dengan limpah kurnia dan izin-Nya saya dapat turut 
serta dan mengambil bahagian dalam ucapan perbahasan dalam Dewan yang mulia pada 
hari ini.  
 
Terlebih dahulu izinkan Kempas untuk merafak sembah dan menjunjung setinggi kasih ke 
atas Duli Yang Maha Mulia Sultan Ibrahim Ibni Almarhum Sultan Iskandar, Sultan Yang 
DiPertuan Bagi Negeri Dan Jajahan Takluk Johor Darul Ta’zim atas perkenan berangkat ke 
Majlis Perasmian Pembukaan Penggal Persidangan Pertama Dewan Negeri Johor Ke-15 
pada 16 Jun 2022 yang lalu.  Insya-Allah segala titah, nasihat dan ingatan Duli Yang Maha 
Mulia Tuanku sentiasa patik semat, kemas dalam ingatan sepanjang menjalankan amanah 
sebagai Wakil Rakyat yang telah dipilih oleh rakyat secara demokrasi.   
 
Yang Berhormat Datuk Speaker, selain itu Kempas turut merafak sembah ucapan setinggi 
tahniah kepada Duli Yang Amat Mulia Tunku Mahkota Ismail Ibni Sultan Ibrahim atas 
perlantikan sebagai Pemangku Raja Johor. Patik mendoakan semoga Allah SWT 
mengurniakan keafiatan kepada Duli Yang Amat Mulia Tunku seterusnya sentiasa berada di 
dalam lindungi Illahi, insya- Allah.  
 
Yang Berhormat Datuk Speaker, Kempas ingin mengucapkan penghargaan dan ucapan 
tahniah kepada Yang Amat Berhormat Datuk Menteri Besar bersama Ahli Majlis Mesyuarat 
Kerajaan dan anggota perkhidmatan awam negeri Johor, penghargaan dan ucapan tahniah 
ini kerana kesungguhan serta komitmen yang telah ditunjukkan oleh kerajaan negeri dalam 
memberikan perkhidmatan terbaik kepada Bangsa Johor dan negeri Johor khususnya. 
Setelah dilantik sebagai Ketua Eksekutif Negeri, Yang Amat Berhormat Menteri Besar telah 
memberikan nafas baru dalam pentadbiran kerajaan negeri dan pendekatan yang selari 
dengan kehendak semasa. Begitu juga dengan barisan Ahli Majlis Mesyuarat Kerajaan dan 
perkhidmatan awam Johor yang komited dalam melaksanakan tugas masing-masing bagi 
memastikan kecekapan perkhidmatan untuk rakyat negeri Johor ini. 
 
Yang Berhormat Datuk Speaker, ini penting kerana muktahir ini rakyat mendapatkan sebuah 
kerajaan dengan pentadbiran yang walk the talk iaitu kerajaan yang mengambil tahu 
keluhan dan permasalahan rakyat, seterusnya segera mencari titik penyelesaian kepada 
permasalahan yang dibangkitkan. 
 
Yang Berhormat Datuk Speaker, dan ini yang telah dilakukan oleh Yang Amat Berhormat 
Menteri Besar dan seluruh jentera kerajaan negeri bermula dengan Bantuan Kasih Bangsa 
Johor yang diumumkan hinggalah lawatan under cover dengan izin, bagi menyelami sendiri 
kehidupan rakyat.  Setiap tindakan dan inisiatif diambil bukanlah kerana political milage, 
sebaliknya mencerminkan iltizam serta kesungguhan  kerajaan negeri pimpinan Yang Amat 
Berhormat Menteri Besar dalam merejuvinasikan sistem penyampaian pentadbiran awam 
oleh itu saya mengucapkan setinggi syabas dan tahniah. 
 
Yang Berhormat Datuk Speaker, keberkesanan sistem penyampaian perkhidmatan awam ini 
dapat diukur menerusi maklum balas yang diterima daripada rakyat sebagai pemegang 
taruh sebuah kerajaan negeri tidak lari daripada menerima kritikan selain mendengar isu 
dan keluhan rakyat, kerajaan perlu memahami setiap pengaduan dan mendengar sendiri 
denyut nadi rakyat seterusnya menyelesaikannya. Sehubungan itu, kerenah birokrasi harus 
dikurangkan dalam perkhidmatan yang diberikan kepada rakyat di negeri ini.  

Yang Berhormat Datuk Speaker, Kempas ingin mengambil kesempatan dalam ucapan 
perbahasan pada hari ini untuk membangkitkan pelbagai isu dan perkara dengan harapan 
ianya dapat diangkat ke peringkat yang lebih tinggi dan dipertemukan jalan 
penyelesaiannya.  Pertamanya adalah berkenaan masalah banjir yang sering berlaku di 
kawasan Permatang Kempas. Setiap kali apabila cuaca mendung, ia akan menimbulkan 
keresahan bukan sahaja kepada penduduk malah kepada Wakil Rakyat dan pemimpin 
masyarakat setempat. Dalam hati kami selalu berdoa agar tidak berlaku banjir di kawasan 
berkenaan. Ini kerana bila hujan turun dengan lebat dalam tempoh yang singkat sahaja 
kawasan-kawasan ini mudah dinaiki air dan dilanda banjir akibatnya banyak rumah 
penduduk yang dimasuki air sehingga berlaku kerosakan harta benda, banyak kenderaan 
yang terkandas menyebabkan berlakunya kesesakan lalu lintas. Selain itu, penduduk juga 
terpaksa dipindahkan ke pusat pemindahan sementara bagi mengelakkan perkara yang 
tidak diingini berlaku.   
 
Yang Berhormat Datuk Speaker, banjir di kawasan Permatang Kempas ini sering berlaku 
berulang kali saban tahun maka Kempas berharap agar kerajaan negeri dapat mengkaji dan 
meneliti isu ini serta mencari penyelesaian bagi mengatasi masalah ini dari terus berulang 
dan memberikan kesusahan dan kerugian harta benda serta boleh mengancam keselesaan 
penduduk di kawasan yang berkenaan. 
 
Yang Berhormat Datuk Speaker, Kempas juga berharap pihak kerajaan negeri Johor dapat 
memberikan perhatian yang serius terhadap kemudahan infrastruktur di negeri ini terutama 
berkaitan jaringan jalan raya yang perlu diberikan perhatian kerana ia melibatkan soal 
keselesaan dan keselamatan rakyat. Kempas menjunjung kasih terhadap keprihatinan Duli 
Yang Maha Mulia Tuanku pada titah ucapannya yang menggesa kerajaan persekutuan agar 
segera menaik taraf Lebuhraya Utara Selatan dan Lebuhraya Senai – Desaru, justeru itu 
Kempas juga mohon jasa baik kerajaan negeri agar dapat segera berbincang dengan 
kerajaan persekutuan bagi cadangan kerja-kerja untuk menaiktaraf Lebuhraya Pasir Gudang 
terutamanya dari Persisiran Perling - Jalan Skudai sehingga Perindustrian Jalan Tebrau 
agar dapat segera dilaksanakan.   
 
Ini kerana kesesakan Lebuhraya Pasir Gudang hari ini sudah boleh dikatakan agak kritikal 
kerana ianya berlaku hampir setiap hari, terutamanya pada waktu puncak dan akan menjadi 
lebih teruk ketika waktu hujan dan musim perayaan.  Kesesakan yang berlaku di Lebuhraya 
Pasir Gudang ini seringkali melimpah berlanjutan hingga ke Jalan Skudai sebelum Taman 
Ungku Tun Aminah. Apabila berlaku kesesakan di Jalan Skudai, kenderaan-kenderaan akan 
mencari jalan alternatif dan memasuki jalan-jalan di kawasan perumahan ini menyebabkan 
berlakunya pula kesesakan di jalan-jalan dalam yang akhirnya menyebabkan kesukaran 
pula kepada penduduk untuk keluar masuk ke taman perumahan mereka.  Oleh itu, bagi 
mengatasi masalah ini Kempas mohon agar selain dari usaha untuk menaiktaraf lebuhraya, 
kerajaan juga harus memberikan perhatian ke atas usaha untuk menaiktaraf jalan-jalan 
utama khususnya di Kempas.  Ini kerana pembangunan di Kempas sedang rancak 
membangun dan mempunyai kepadatan penduduk yang amat tinggi. Sudah pastinya pada 
masa yang akan datang kesesakan lalu lintas di kawasan ini akan menjadi isu utama yang 
akan dibangkitkan, banyak kawasan perumahan, perniagaan dan industri yang baru dan 
sedang rancak dibina tetapi penyediaan kemudahan infrastrukturnya tidak berjalan seiring 
dengan pembangunan yang sedang dilaksanakan. 
 
Di jalan yang sama, di mana sebahagiannya telah dinaiktaraf keempat lorong tetapi 
sebahagian lagi masih dalam keadaan asal 2 lorong ini menyebabkan berlakunya bottle 
necks dengan izin, di banyak tempat yang menjadi antara punca utama pada masalah 
kesesakan lalu lintas di kawasan berkenaan.  Oleh itu Yang Berhormat Datuk Speaker, 
Kempas mohon agar beberapa jalan di kawasan ini dinaik taraf kepada 4 lorong antaranya 
Kempas mohon, supaya keseluruhan jalan Persiaran Bukit Kempas segera dinaiktaraf dari 2 
lorong kepada 4 lorong di mana sebahagian jalan ini telah pun dilebarkan kepada 4 lorong, 

tetapi sebahagiannya lagi masih dalam keadaan 2 lorong. Keadaan ini  sering menimbulkan 
kekeliruan kepada pemandu kenderaan terutamanya kepada mereka yang tidak biasa 
menggunakan laluan berkenaan yang boleh mengundang kecelakaan di kawasan tersebut. 
 
Yang Berhormat Datuk Speaker, selain itu Kempas juga mohon supaya Jalan Persiaran 
Kempas Baru dan Highway Kempas ataupun Jalan Kempas Lama dapat segera dinaiktaraf 
kepada 4 lorong bagi memberikan kemudahan dan keselesaan kepada pengguna yang 
berulang alik menggunakan laluan tersebut dan juga kepada mereka yang menggunakan 
laluan tersebut untuk menuju ke Lebuh raya Utara Selatan melalui Plaza Tol Kempas. Begiu 
juga dengan Jalan Kempas Lama, sudah sampai masanya jalan dinaiktaraf ke 4 lorong. 
Selain itu, Kempas juga memohon agar penyelenggaraan jalan-jalan di kawasan ini dapat 
dilaksanakan dengan sebaik mungkin. Jalan-jalan yang kerap berlubang dan tidak rata perlu 
diturap semula dengan segera kerana kelemahan kita apabila ketidaksempurnaan 
infrastruktur ini ia boleh mengundang ancaman keselamatan yang membahayakan kepada 
pengguna jalan raya. Oleh itu dia perlu diatasi dengan mekanisme yang sistematik dan 
perancangan yang teratur. 
 
Yang Berhormat Datuk Speaker, adalah menjadi impian bagi setiap orang untuk memiliki 
kediaman mereka sendiri yang selesa terutamanya di kalangan anak muda dan pasangan 
yang baru mendirikan rumah tangga ianya merupakan suatu keperluan lebih-lebih lagi 
mereka yang tinggal di kawasan bandar walaupun bagi mana-mana individu atau pasangan 
yang menetap di kawasan bandar memilik rumah sendiri merupakan cabaran semasa yang 
perlu dihadapi memandangkan harganya yang tinggi berkali ganda selain faktor kos sara 
hidup yang menyekat kemampuan pemilikan mereka. Maka isu ketiga yang Kempas 
bawakan ini adalah mengenai wujudnya keperluan yang mendesak untuk kerajaan negeri 
menyediakan perumahan mampu dimiliki di kawasan bandar bagi memenuhi permintaan 
rakyat golongan B40 dan M40. 
 
Yang Berhormat Datuk Speaker, bukan setakat menyediakan, malah rumah mampu milik ini 
sebolehnya menepati citarasa, tampil dengan kualiti yang baik, menepati spesifikasi yang 
ditetapkan, sekaligus mengambil kira keselesaan rakyat dan kerajaan juga perlu 
memastikan apabila rumah tersebut disiapkan, ia dapat diserahkan pada pembeli atau 
penduduk dalam keadaan segera agar rumah tersebut tidak terbiar lama sehingga boleh 
mengundang masalah lain seperti kerosakan kecil pada rumah tersebut.  Ini sebagaimana 
permasalahan yang sedang berlaku di Taman Desa Kempas yang memerlukan 
penyelesaian segera di mana 130 unit kediaman di sana masih belum didiami walaupun 
sudah hampir 20 tahun disiapkan berikutan tidak mendapat Sijil Layak Menduduki atau 
CCC. Kempas berharap pihak kerajaan negeri dan Pihak Berkuasa Tempatan bersama 
pihak pemaju dapat mencari jalan penyelesaian terbaik bagi mengatasi masalah yang 
dihadapi oleh pembeli kerana rata-rata mereka sudah habis membayar pinjaman 
perumahan mereka. 
 
Yang Berhormat Datuk Speaker, selain itu masalah kekurangan tempat letak kereta bagi 
kawasan projek perumahan rakyat ataupun PPR diharapkan dapat diberikan perhatian. 
Ketiadaan ruang tempat letak kereta yang mencukupi di PPR bukanlah masalah baru dan 
keadaan parking yang tidak cukup di parking secara berlapis-lapis keadaan ini amat 
menyulitkan jika berlaku kecemasan, Bomba dan ambulans sukar untuk masuk bagi 
memberikan bantuan, sejak sekian lama ianya menjadi semakin serius apatah lagi kereta 
milik penghuni yang bertambah tetapi jumlah petak parking tetap sama. Kempas sedar, 
perumahan rakyat ini begitu padat penduduknya dengan kawasan yang terbatas, ditambah 
pula kenderaan yang rosak dan terbiar yang menjadi antara punca kekurangan tempat letak 
kereta di kawasan PPR. 
 
Yang Berhormat Datuk Pengerusi, Yang Berhormat Datuk Speaker, ketiadaan perkhidmatan 
pengangkutan awam di kawasan ini turut menyumbang kepada permasalahan kerana 

penduduk tidak mempunyai alternatif lain selain terpaksa menggunalan kenderaan sendiri 
sebagai pengangkutan utama mereka. Oleh itu, Kempas percaya kerajaan negeri 
mempunyai pendekatan yang tuntas bagi menyelesaikan isu berbangkit ini. 
 
Yang Berhormat Datuk Speaker, pada hari ini bilangan kenderaan di atas jalan raya negeri 
Johor khususnya di kawasan bandar semakin meningkat lebih lagi apabila sempadan 
negara iaitu pintu masuk Tambak Johor telah kembali dibuka. Keadaan lalu lintas menjadi 
padat dan sesak terutama ketika waktu puncak, hujung minggu dan hari kelepasan am 
sekaligus menjadikan perkara ini sebagai isu keempat yang ingin Kempas bangkitkan.  
Kempas melihat terdapat keperluan utuk Bas Muafakat Johor diperkasakan semula. 
Kempas ingin menyampaikan penghargaan kepada usaha kerajaan negeri sebelum ini yang 
telah mewujudkan perkhidmatan Bas Muafakat Johor secara percuma pada rakyat yang 
diuruskan oleh Pengangkutan Awam Johor (PAJ). Bagaimanapun Kempas mendapati 
perkhidmatan bas ini kurang mendapat sambutan dari orang ramai mungkin kerana 
sebahagian dari jalan dan laluan perkhidmatan bas ini sukar dicapai oleh mereka.  
 
Justeru itu, Yang Berhormat Datuk Speaker, Kempas memohon kerajaan negeri melalui PAJ 
agar dapat mengkaji semula laluan Bas Muafakat Johor ini terutama di kawasan daerah 
Johor Bahru di mana laluan bas tersebut perlu melalui kawasan-kawasan perumahan 
berkepadatan penduduk yang tinggi dan yang amat memerlukan perkhidmatan ini seperti di 
kawasan PPR. Selain itu, kekerapan laluan bas pada waktu-waktu puncak agar 
dipertingkatkan harus rakyat dapat menjadikan perkhidmatan ini sebagai alternatif utama. 
Dengan adanya laluan yang lebih menyeluruh ke kawasan ini isu seperti kurang parkir di 
PPR akan dapat dikurangkan. Di mana penduduk mempunyai alternatif lain, selain terpaksa 
menggunakan dan membeli kenderaan sendiri untuk pergi dan balik ke tempat kerja. Yang 
Berhormat Datuk Speaker, Kempas juga percaya dengan langkah ini, ia dapat 
mengurangkan kepadatan bilangan kenderaan di atas jalan raya sekali gus meringankan 
kesesakan lalu lintas.  
 
Yang Berhormat Datuk Speaker, isu kelima yang Kempas panjangkan dalam ucapan ini 
adalah berkenaan isu pencemaran udara di kawasan banjaran Kempas. Tanah di kawasan 
ini adalah merupakan kawasan tanah pertanian tetapi terdapat beberapa kilang kitar semula 
atau recycle haram yang menjalankan operasi pelupusan sisa kilang dan barang tidak 
terpakai. Mereka kerap membakar sisa bahan terbuang ini yang telah menyebabkan 
penghasilan asap berkemungkinan mengandungi bahan kimia yang boleh menjejaskan 
kesihatan penduduk setempat. Malahan ianya turut menghasilkan bau yang kurang 
menyenangkan terutama pada waktu pagi. Untuk makluman, keadaan ini sebenarnya telah 
berlarutan sejak sekian lama dan pernah beberapa kali dibangkitkan oleh Yang Berbahagia 
Datuk Nurjazlan pada ketika beliau menjadi Ahli Parlimen Pulai. Yang Berhormat Kahang, 
YB apa ni, EXCO bukan Kahang, Kahang, telah juga apa ni melawat kawasan berkenaan 
ketika beliau menjadi EXCO Kesihatan dan Alam Sekitar.  
 
Bagaimana, bukan...Tenggaroh. Bagaimanapun agak merungsingkan apabila masih tiada 
jalan penyelesaian dapat diambil bagi mengatasi permasalahan ini. Justeru itu, Kempas 
memohon tindakan daripada kerajaan negeri untuk mencari penyelesaikan sekali gus 
melibatkan kerjasama daripada agensi atau jabatan kerajaan persekutuan untuk mengatasi 
isu yang dibangkitkan ini. Dan kalau perlu kita harus mengambil tindakan tegas kepada 
mereka yang melakukan kesalahan. Dan sewajarnyalah kejadian pencemaran Sungai Kim-
Kim dan penyemaran udara Taman Mawar di Pasir Gudang pada tahun 2019 perlu kita 
ambil iktibar serta pengajaran agar ianya tidak berulang hanya kerana kerakusan pihak tidak 
bertanggungjawab serta ketiadaan tindakan penguatkuasaan. 
 
Yang Berhormat Datuk Speaker, pandemik COVID-19 yang melanda dunia dan negara 
sejak hujung 2019 telah memberikan implikasi negatif yang cukup besar terhadap 
pertumbuhan ekonomi dan merencatkan pembangunan, ramai rakyat negara ini kehilangan 

pekerjaan kerana syarikat-syarikat terpaksa menghentikan operasi dan ada di antaranya 
mengecilkan saiz operasi bagi menanggung kos pengoperasian. Kempas melihat sendiri 
terdapat ramai rakyat yang telah menceburkan diri dalam bidang keusahawanan bagi 
mencari rezeki menyara diri dan keluarga sekali gus meneruskan kesinambungan 
kehidupan masing-masing 
 
Dan ada di antara mereka ini memilih untuk meniaga secara kecil dan sederhana di rumah. 
Berkemungkinan atas faktor dari segi modal dan ruang berniaga yang menjadi cabaran 
kepada mereka. Justeru, Kempas ingin turut membawa harapan mereka kepada kerajaan 
negeri khususnya Pihak Berkuasa Tempatan agar dapat menyediakan lebih banyak ruang 
perniagaan kepada golongan usahawan kita. Di samping itu, Kempas juga berharap proses 
bagi para usahawan mendapatkan lesen perniagaan perlulah dipermudahkan. Kalau boleh 
perkara yang melibatkan birokrasi membebankan diberikan perhatian dan diselesaikan 
segera. 
 
Yang Berhormat Datuk Speaker, masa kini merupakan tempoh untuk golongan muda 
pimpinan kerajaan negeri, pimpinan Yang Amat Berhormat Menteri Besar amatlah 
mengiktiraf kewujudan dan keberadaan orang muda Johor. Sejak menjadi EXCO Belia dan 
Sukan, di bawah kepimpinan Yang Berhormat Dato’ Ir. Hasni Mohammad sebagai Menteri 
Besar Ke-18, orang muda Johor sentiasa mendapat tempat dan diberikan perhatian oleh 
Yang Amat Berhormat Menteri Besar, malahan Yang Amat Berhormat Menteri Besar juga 
mengiktiraf sukan, sukan elektronik atau e-Sports dan mereka yang menceburi sama ada 
aktif mahupun tidak, sukan ini amatlah dekat dengan golongan muda. Maka Kempas ingin 
panjangkan hasrat daripada orang muda di DUN Kempas iaitu keperluannya untuk 
diwujudkan pusat e-Sports di negeri Johor yang tidak lain bertujuan memacu orang muda 
Johor sebagai tunggak masa depan negeri. Sebagai memartabatkan orang muda Johor dan 
sukan ini, bangunan pusat e-Sports dengan ekosistem yang lengkap dan sistematik mampu 
menjadi hab sehenti dan destinasi mencungkil bakat pada masa hadapan. Inisiatif 
mewujudkan pusat e-Sports sama ada di peringkat negeri, daerah atau Parlimen ini akan 
membuktikan betapa kerajaan negeri sentiasa peka terhadap pembangunan orang muda 
Johor serta sukan elektronik di negeri ini. Di samping dapat melahirkan jaguh-jaguh sukan 
elektronik ini yang sudah mendapat tempat dalam banyak temasya sukan antarabangsa. 
 
Yang Berhormat Datuk Speaker, Malaysia dan negeri Johor amnya sedang mengalami 
proses pemulihan dan kebangkitan setelah mengalami kesuraman akibat pandemik COVID-
19. Tahun 2022 ini juga pasti mempunyai cabarannya yang tersendiri, bagaimanapun 
Kempas percaya segala halangan dan rintangan yang bakal dihadapi akan dapat kita sama 
tempuhi  dengan penuh tekad untuk bersama menjayakan agenda memajukan Johor. 
 
Akhir kata, Kempas akan menyeru kepada seluruh Ahli Dewan Negeri Johor yang berada di 
dalam Dewan yang mulia ini untuk bersama membantu kerajaan negeri pimpinan Yang 
Amat Berhormat Menteri Besar mengharungi cabaran yang mendatang demi maju Johor. 
Sekian, wabillahitaufik walhidayah, assalamualaikum warahmatullahi wabarakatuh. (Dewan 
bertepuk). 
 
YB Timbalan Speaker : Terima kasih Kempas, tahniah, tepat masa. Dijemput Skudai. 
 
YB Puan Marina binti Ibrahim (Skudai) : Terima Kasih Datuk Speaker, 
Bismillahirrahmanirrahim, Assalamualaikum warahmatullahi wabarakatuh dan juga salam 
sejahtera. Saya memulakan perbahasan sulung sebagai Ahli Dewan yang mulia ini dengan 
menjunjung kasih atas Titah Duli Yang Maha Mulia Sultan Johor, Sultan Ibrahim Ibni 
Almarhum Sultan Iskandar tatkala berlangsungnya Istiadat Pembukaan Rasmi Mesyuarat 
Kedua Penggal Pertama Dewan Negeri Johor Ke-15 pada minggu yang lalu. 

Merafak sembah dan juga setinggi-tinggi tahniah buat Duli Yang Amat Mulia Tunku Ismail 
Ibni Sultan Ibrahim atas pelantikan sebagai Pemangku Raja. Alhamdulillah, sesungguhnya 
setiap butir titah Duli Yang Maha Mulia menjadi panduan dan pedoman untuk kita semua 
berbahas dengan harmoni demi kepentingan negeri dan juga bangsa Johor. Tahniah juga 
saya ucapkan kepada Ahli Dewan Negeri yang dipilih untuk mewakili suara rakyat di dalam 
Dewan yang mulia ini. Sesungguhnya, memikul tanggungjawab dan amanah itu bukan 
sesuatu yang mudah, berani untuk kita menggalas amanah ini maka tiada alasan untuk kita 
sambil lewa memikul tanggungjawab yang besar ini. 
 
Saya juga dengan penuh keinsafan mengambil bahagian dalam sesi perbahasan dalam 
Dewan yang mulia pada hari ini dengan mencerakinkan suara rakyat di Skudai kepada tiga 
titik tumpu iaitu yang pertama adalah pengukuhan demokrasi federalisme dan juga 
penguatkuasaan undang-undang yang kedua adalah mensejahterakan perumahan dan juga 
kemudahan. Dan yang ketiga membangun generasi harapan Johor. 
 
Ahli-Ahli Yang Berhormat sekalian, pengukuhan demokrasi federalisme dan juga 
penguatkuasaan undang-undang, saya mendukung Titah Duli Yang Maha Mulia Sultan 
Johor untuk menggalas amanah sebagai Ahli Dewan yang mulia ini dengan lebih 
bersemangat. Sehubungan dengan itu, saya juga mewakili suara rakyat Skudai ingin 
memberi segenap tumpuan terhadap usaha pengukuhan demokrasi federalisme dan juga 
penguatkuasaan undang-undang. Rasionalkan sempadan meningkatkan penglibatan 
masyarakat. Jika kita lihat pertambahan kumpulan pengundi melalui pembabitan seawal 
usia 18 tahun di negeri Johor bermula dengan perayaan demokrasi baru-baru ini merupakan 
satu bentuk terjemahan kemajuan demokrasi mengikut edaran dan juga kesesuaian zaman. 
Jadi usaha untuk memajukan dan memantapkan demokrasi ini perlu sama-sama kita 
lakukan dan teruskan dan untuk memastikan penglibatan segenap lapisan rakyat di setiap 
kawasan perwakilan mereka. 
 
Lantaran itu, usaha selanjutnya harus ditumpukan kepada keseimbangan kawasan pilihan 
raya di negeri Johor bagi memastikan kelancaran pentadbiran dan penglibatan demokrasi 
rakyat di setiap kawasan. Jika kita lihat peningkatan pengundi berdaftar di tujuh kawasan 
DUN Johor telah berlaku begitu amat ketara susulan persempadanan kawasan pilihan raya 
yang berlaku sebelum ini yang mana ianya mengakibatkan ketidakseimbangan suara 
berbanding hanya seorang perwakilan sahaja. Kalau kita lihat setakat ni, sebanyak 7 
kawasan DUN memiliki jumlah pengundi berdaftar seperti kerusi sebuah Parlimen, malahan 
ada Parlimen yang kecil daripada itu, misalnya kalau kita lihat Skudai sendiri yang mana 
menerima kesan persempadanan tersebut dengan menyaksikan pertambahan sebanyak 
31,900 orang pengundi pada PRN-15 berbanding PRU-14 dengan jumlah peningkatan 
sebanyak 45%. Dengan yang mana menunjukkan jumlah pengundi berdaftar kini adalah 
102,828 orang. Kalau kita lihat juga di kawasan Kota Iskandar yakni kawasan YB Pandak 
Ahmad sendiri mengalami satu peningkatan bilangan pengundi sebanyak 72.79% iaitu 
daripada 67,371 pengundi kepada 116,415 pengundi. Ini makna peningkatan yang sangat 
banyak dan untuk kita kena fikirkan kembali bagaimana kita nak menyempadankan semula. 
 
Seterusnya adalah federalisme hubungan kerajaan persekutuan dan kerajaan negeri Johor. 
Sehubungan dengan itu, Skudai ingin mendapatkan penjelasan daripada pihak negeri Johor 
tentang usaha-usaha yang telah dilakukan untuk memurnikan ketidakseimbangan pengundi 
di setiap kawasan DUN bagi mendepani pertambahan pengundi baharu bagi melancarkan 
penglibatan masyarakat dalam demokrasi negara ini. Malahan sebenarnya saya amat 
tertarik dan menyahut Titah Duli Yang Maha Mulia Sultan Johor untuk kita bersama-sama 
merenung dan mendakap kerangka federalisme yang terkait dengan pulangan yang 
diperolehi melalui hubungan antara kerajaan persekutuan dan juga kerajaan negeri Johor. 
 
Malah di bahagian saya sini, kalau kita lihat Ketua Pembangkang dari Perling yakni saudara 
YB Tuan Liew Chin Tong sendiri telah mencadangkan agar satu Jawatankuasa dibentuk 

yakni Jawatankuasa Pilihan Pemerkasaan Federalisme dan juga kuasa negeri dan kita lihat 
baru-baru ini ditekankan sekali lagi di dalam Dewan yang mulia ini. Oleh itu Skudai 
menyambut cadangan daripada Yang Berhormat Ketua Pembangkang dan saya percaya 
ianya bertujuan untuk memberikan ruang dan peluang kepada Ahli-Ahli Dewan ini 
memainkan peranan proaktif dengan menjadikan Jawatankuasa berkenaan sebagai wadah 
untuk memperkasakan dan mempertahankan setiap hak yang memberi manfaat kepada 
negeri dan juga Bangsa Johor itu sendiri. 
 
Seterusnya adalah penguatkuasaan teras kesejahteraan. Di kesempatan ini saya 
sebenarnya ingin menggesa peranan proaktif daripada agensi-agensi penguatkuasaan 
dalam mendaulatkan undang-undang membabitkan kesejahteraan rakyat. Kalau kita lihat 
isu-isu pencerobohan tanah hak milik kerajaan, pembuangan sampah haram dan juga 
kawalan subsidi berhampiran sempadan negara antara isu-isu yang sering kali 
membelenggu masyarakat di dalam negara dan negeri ini. Malahan isu ini telah berlarutan 
sekian lama tanpa satu penyelesaian yang bersifat kawalan tuntas. Jadi, sebenarnya 
peranan proaktif yang dimainkan bukan sekadar bagi menguatkuasakan undang-undang, 
sebaliknya perlu dimulai dengan pendidikan yakni kesedaran dalam kalangan masyarakat 
terlebih dahulu. Kerana apa, saya percaya penguatkuasaan undang-undang tanpa 
pendidikan kesedaran adalah satu perkara yang sia-sia dan memberi dan tidak akan 
memberi kesan panjang kepada masyarakat serta menjejaskan reputasi agensi 
penguatkuasan itu sendiri. Dan sistem penguatkuasaan kita ni sebenarnya penuh dengan 
undang-undang yang dapat menjadikan masyarakat dan rakyat itu lebih teratur tetapi kita 
harus fikir sejauh manakah undang-undang sedia ini dikuatkuasakan. Ini harus dikaji, jadi 
kita jangan menunggu satu permasalahan itu menjadi barah yang merebak, masa tu baru 
undang-undang yang dipakai hendak dipakai dengan betul. Waktu itu sukar untuk kita rawat 
akar permasalah tersebut. 
 
Seterusnya adalah mensejahterakan perumahan dan kemudahan rakyat. Sidang Dewan 
yang dihormati sekalian, perumahan tidak lagi ditafsirkan sebagai tempat berlindung 
semata-mata. Sorotan ilmiah para sarjana telah menghuraikan teras perumahan adalah 
selesa yang menymbang kepada kesihatan, kesejahteraan, keyakinan dan keselamatan 
penghuni malah perumahan selesa sedemikian juga menjadi kayu ukur kualiti hidup 
masyarakat bandar pada hari ini.  
 
Teras seterusnya adalah perumahan dan juga kemudahan rakyat. Saya terlebih dahulu ingin 
merakamkan penghargaan kepada Yang Berhormat Bukit Permai selaku Pengerusi 
Jawatankuasa… 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Yang Berhormat Datuk Speaker, mohon panduan dan guide, maaf Yang 
Berhormat. Mengikut Peraturan 46(4), apabila berbangkit sesuatu perkara sama ada 
seseorang Ahli itu ada mengesyorkan Peraturan Mesyuarat tidak, maka perkara itu 
hendaklah diputuskan oleh Speaker atau Ahli yang mengetuai mesyuarat dan pengerusi dan 
keputusan itu hendaklah disifatkan muktamad di dalam segala masalah berkenaan dengan 
peraturan dan tatatertib.  Yang Berhormat Speaker, Pekeliling mengeluarkan ‘wanita 
haruslah berbaju kurung teluk belanga bertudung, selendang bagi yang beragama Islam’. 
Mohon pencerahan Speaker. 
 
YB Timbalan Speaker : Apa yang ada di hadapan kita Yang Berhormat Skudai telah pun 
mendapat Pekeliling daripada pihak Jurutulis, iaitu Pejabat Dewan. Yang berbunyi bahawa 
‘pakaian untuk wanita, baju kurung teluk belanga, bertudung ataupun berselendang bagi 
yang beragama Islam atau blouse berlengan panjang dan skirt yang sekurang-kurangnya 
paras lutut’. Saya rasa lebih cantik lagi kalau ianya dapat dituruti untuk kemuliaan Dewan ini. 
Jadi dalam hal ini, oleh kerana Yang Berhormat Skudai pun pertama kali, saya harap ianya 
mendapat diambil perhatian dan diambil berat. Teruskan Skudai. 

YB Puan Marina binti Ibrahim (Skudai) : Teras seterusnya adalah perumahan dan juga 
kemudahan rakyat. Saya terlebih dahulu merakamkan penghargaan kepada Yang 
Berhormat Bukit Permai selaku Pengerusi Jawatankuasa Perumahan dan juga Kerajaan 
Tempatan dan juga Yang Berhormat Datuk Bandar Majlis Bandaraya Iskandar Puteri yakni 
Dato’ Hafiz dan Perbadanan Kemajuan Perumahan Negeri Johor serta para sukarelawan 
Southern Volunteers Iskandar Puteri atas kerjasama dalam memudahkan proses 
penempatan semula beberapa orang penghuni kediaman di Flat Taman Jaya Skudai yang 
sebenarnya telah lama diisytiharkan tidak selamat lagi untuk dihuni. Yang mana penantian 
tersebut hampir 19 tahun, insya-Allah saya juga dimaklumkan ada beberapa keluarga lagi 
akan menyusul untuk dipindahkan. 
 
Rentetan daripada isu tersebut, saya ingin menarik perhatian sidang Dewan ini tentang peri 
pentingnya usaha pemuliharaan dan juga pemeliharaan perumahan bertingkat kos rendah 
terutamanya yang menjengah usia senja. Selain Flat Taman Jaya tersebut Skudai turut 
menyaksikan keadaan Flat Taman Tunku Tun Aminah yang kini kian uzur di mamah usianya 
yang mana membabitkan pelbagai aspek seperti kebersihan dan penyelenggaraan 
kemudahan. Dan saya juga percaya ada banyak lagi flat-flat usang ataupun flat-flat yang 
telah lama di kawasan-kawasan lain juga. Justeru itu, Skudai ingin mendapatkan penjelasan 
daripada pihak kerajaan negeri tentang apakah usaha yang telah dilakukan untuk 
memulihara, memelihara dan memperkasakan pengurusan perumahan bertingkat kos 
rendah di negeri Johor. 
 
Seterusnya, apakah pula langkah pihak kerajaan negeri dalam mengukuhkan 
penguatkuasaan Akta Pengurusan Strata yakni Akta 757 di peringkat Pihak Berkuasa 
Tempatan melalui Pesuruhanjaya COB bagi meningkatkan kesejahteraan penghuni di 
perumahan berkenaan. Selain daripada itu, Skudai mohon maklum balas tentang angka 
Badan Pengurusan Bersama (JMB) dan Badan Pengurusan (MC) yang aktif di daerah Johor 
Bahru. Menyedari ketempangan dan pengurusan dalam pengurusan kemudahan dan 
penyelenggaraan yang menghantui perumahan bertingkat kos rendah tersebut, Skudai 
berpandangan adalah wajar sebenarnya bagi kerajaan persekutan untuk meyuntik dana 
khusus untuk mempermudahkan pengurusan rumah bertingkat kos rendah tersebut 
diselaraskan oleh pihak kerajaan negeri dan juga COB.  Oleh itu Skudai ingin mendapatkan 
juga penjelasan tentang prosedur dan juga sejauh mana keberkesanan Tabung 
Penyelenggaraan Perumahan Malaysia (TPPN) di negeri Johor ini sendiri.  Dan kesedaran 
ini timbul sebenarnya tatkala perbandingan perumahan bertingkat di kawasan, di Malaysia 
itu sendiri terutamanya di Johor dan Singapura yang telah bertebaran di laman media sosial 
baru-baru ini.  Tapi tahukah kita sebenarnya penyelenggaraan perumahan bertingkat HDB di 
Singapura dilaksanakan oleh kerajaan dan bukan hanya membiarkan penduduk terkontang-
kanting menguruskan melalui jawatankuasa yang dibentuk.  Kadangkala ada setengah 
rumah pangsa yang murah ini ataupun flat murah ini mereka tiada JMB atau ada JMB tetapi 
tiada pihak yang benar-benar yang boleh membantu mereka untuk menguruskan.  Kita 
sering disuap berkaitan pandangan buruk terhadap penghuni perumahan berkenaan dengan 
keadaan teruk dan sikap mereka tidak membayar yuran penyelenggaraan.  Namun secara 
realitinya kita harus rangkul, tatkala mereka yang menghuni di perumahan tersebut rata-rata 
merupakan kelompok berpendapatan rendah dan di kalangan warga emas.  Mungkin 
bayaran pengurusan RM30.00 sebulan bagi kita itu adalah murah, adalah rendah nilainya 
tetapi bayaran RM30.00 itu bagi mereka adalah beban kewangan yang harus ditanggung.  
Sehubungan itu, Skudai berpandangan bahawa campur tangan kerajaan ataupun state 
intervention dengan izin harus dipertimbang dalam usaha membantu mereka menikmati 
kembali kesejahteraan hidup.  Dan saya sendiri percaya bahawa langkah tersebut 
sebenarnya mampu membantu isu penyelenggaraan di kawasan perumahan bertingkat kos 
rendah dengan kita sama-sama selitkan berkenaan dengan pendidikan serta bimbingan 
daripada pihak kerajaan melalui COB kepada penduduk di kawasan flat tersebut.   

Dalam konsep, konteks tersebut saya juga ingin mengambil kesempatan ini untuk 
mengucapkan syabas sebenarnya kepada Perbadanan Pengurusan Kenari Kangkar Pulai 
yang komited dalam mengubah dan mensejahterakan kejiranan mereka.  Ucapan syabas 
tersebut turut dipanjangkan kepada agensi yang terlibat antaranya Majlis Bandaraya 
Iskandar Puteri (MBIP) dan juga Universiti Teknologi Malaysia (UTM).   
 
Sidang Dewan yang dihormati sekalian, keselamatan penyelenggaraan kemudahan awam. 
Menyentuh soal kemudahan rakyat ini, saya ingin menarik perhatian pihak kerajaan negeri, 
agensi dan juga syarikat perlaksanaan tentang rintihan pengguna jalan raya dari laman 
facebook yang mana JB Tracer atau Johor Trafic Crime and Community Service Report 
semalam yang mana ini adalah berkisar tentang keadaan jalan raya di Skudai menuju ke 
Johor Bahru yang mana ini mengancam keselamatan dan nyawa mereka.  Saya mohon 
perhatian dan tindakan daripada pihak kerajaan negeri supaya segera menaiktaraf dan 
membaik pulih keadaan jalan-jalan utama kawasan Skudai yang merupakan akses 
pengguna jalan raya dari arah Pulai, Kempas melalui Taman Impian Emas.  Pontian menuju 
ke Johor Bahru dan juga sebaliknya.  Di situ juga ada isu berkenaan dengan flyover Impian 
Emas yang mana kebanyakan penduduk menyatakan seolah-olah menaiki roller coster 
apabila melalui flyover tersebut.  Jadi ketiadaan peruntukan yang mencukupi dinyatakan 
sebagai salah satu punca, jadi kerajaan negeri harus meneliti perkara ini.   
 
Masalah keadaan jalan raya rosak di Skudai telah berlanjutan sekian lama dengan kadar 
tindakan turapan jalan yang bersifat sementara.  Justeru itu, saya menggesa agar perhatian 
dan tindakan segera dapat ditumpukan di jalan raya tersebut demi keselamatan pengguna 
secara keseluruhan.  Seterusnya saya ingin menyentuh soal sistem perparitan lama, 
taburan hujan yang tidak menentu akibat perubahan iklim sejagat telah memberi kesan 
kepada pengairan longkong di kawasan sekitar Skudai terutamanya di kawasan-kawasan 
perumahan lama dan juga kampung-kampung.  Jadi keadaan sistem perparitan lama di 
kawasan Kampung Batu 18 ½ dan Taman Jaya, Damai Jaya misalnya telah menjadi satu 
punca banjir kilat yang membebankan penduduk setempat.  Oleh itu saya memohon 
pencerahan daripada pihak kerajaan tentang status kerja-kerja naik taraf sistem perparitan 
lama di sekitar Skudai dengan perincian lokasi dan juga kos peruntukan yang telah 
disediakan oleh agensi-agensi pelaksana berkaitan serta strategi pihak kerajaan bagi 
memastikan lokasi-lokasi tumpuan banjir ini terhindar daripada banjir kilat untuk satu tempoh 
masa yang panjang.   
 
Tidak ketinggalan juga saya ingin mengingatkan agar agensi dan juga syarikat pelaksana 
yang terkait dalam kerja-kerja membaik pulih kemudahan awam seperti penurapan jalan 
pembaikan kemudahan utiliti harus memastikan kerja yang dilaksanakan adalah sempurna 
dan berkualiti yang mana sekali gus dapat menjamin keselamatan masyarakat setempat. 
 
Membangun Generasi Harapan Johor.  Sidang Dewan yang dihormati sekalian, sebagai 
mengakhiri ucapan perbahasan ini saya akan menyentuh soal kanak-kanak dan juga belia di 
bawah Teras Membangun Generasi Harapan Johor.  Kanak-kanak amat dekat dengan saya 
dan juga kita semua.  Mereka adalah pelapis dan juga pewaris yang bakal mencorak masa 
hadapan negeri ini.  Namun kita perlu akui terdapat kekurangan dalam segelintir kanak-
kanak ini yang harus sebenarnya kita berikan tekanan yang mana ataupun kita harus 
betulkan agar masa hadapan mereka ini tidak tercalar.  Isu yang saya ingin tekankan di sini 
adalah tentang pembangunan moral dan sosial kanak-kanak dalam lingkungan usia 12 
tahun dan ke bawah.  Jika kita lihat kecanggihan teknologi komunikasi semasa bukanlah 
memudahkan semata-mata sebaliknya didatangkan sekali dengan begitu banyak cabaran 
pengurusan penggunaannya khususnya dalam kanak-kanak itu sendiri.  Dan berdasarkan 
pengalaman di lapangan terdapat segelintir kanak-kanak khususnya di kawasan, kawasan 
kos rendah yang kehidupannya dipelihara oleh orang ketiga tatkala ibu bapa yang harus 
memberi tumpuan kepada pekerjaan.  Ada juga kadang-kadang ibu sahaja yang terpaksa 
memberi tumpuan kepada pekerjaan kerana apa, kerana bapa sendiri ada kalanya berada di 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  201 
 

 

penjara, kerana kawasan tersebut mungkin kawasan bermasalah dan sebagainya.  Malah 
terdapat kanak-kanak yang pernah saya santuni sebelum ini berkongsi rasa permasalahan, 
berkongsi hati, berkongsi tentang permasalahan keluarga  berpunca kerana sistem ekonomi 
semasa yang menghimpit ibu bapa mereka.  Jadi lebih mengejutkan saya didatangi oleh 
seorang nenek yang berkongsi tentang ketagihan pornografi yang dialami oleh cucunya 
yang masih di bangku sekolah rendah akibat tiada bimbingan dan pemantauan penggunaan 
telefon bimbit itu sendiri.   
 
Lantaran itu, saya mencadangkan agar satu inisiatif penampan sosial kanak-kanak di 
kawasan perumahan kos rendah sekitar bandar harus diwujudkan oleh pihak kerajaan 
melalui agensi berkaitan seperti Yayasan Pembangunan Keluarga Darul Takzim dan 
Jabatan Kebajikan Masyarakat.  Kalau kita lihat usaha menyelamatkan tersebut bukan 
sekadar menyelamatkan kanak-kanak yang hanyut akibat kesilapan penggunaan teknologi 
komunikasi malah sebenarnya kita turut membantu ibu bapa yang terhimpit dek situasi 
ekonomi semasa.  Inisiatif yang dicadangkan tersebut adalah persis kepada program 
pemulihan dalam komuniti ataupun PDK di bawah Jabatan Kebajikan Masyarakat (JKM) dan 
Jabatan Pembangunan Orang Kurang Upaya yang ada di setiap daerah, Parlimen dan DUN 
dengan tumpuan dan kesesuaian khusus untuk kanak-kanak 12 tahun ke bawah.  Malah 
sebenarnya saya turut tertarik dengan usaha pihak YPKDT menerusi program Permata Hati 
yang wajar sebenarnya untuk diperluaskan kepada kanak-kanak di kawasan perumahan kos 
rendah.  Saya sendiri dahulu sebenarnya kerap melakukaan aktiviti bersama kanak-kanak di 
kawasan flat agar dapat menjadi rakan baik mereka dan kini usaha tersebut saya juga 
laksanakan di Skudai tetapi saya rasa dengan penglibatan pihak kerajaan sendiri kita boleh 
memperbanyakkan dan membantu lebih banyak kanak-kanak yang memerlukan.   
 
Oleh itu, Skudai ingin mendapatkan pencerahan tentang salah guna teknologi komunikasi 
dalam kanak-kanak di samping statistik masalah ketagihan pornografi sedang membelenggu 
kumpulan tersebut di negeri Johor.  Seterusnya, Skudai mohon juga mendapat penjelasan 
tentang usaha yang bakal dilakukan oleh pihak kerajaan bagi mendepani kesan teknologi 
komunikasi berkenaan.   
 
Dan yang terakhir adalah Gerakan Belia Bertani Johor.  Kedaulatan makanan ataupun Food 
Solvency dan Keselamatan Makanan, Food Security merupakan 2 fokus penting yang perlu 
didepani bersekali dengan perubahan iklim sejagat.  Malaysia kini kalau kita lihat menduduki 
tangga ke 39 pada tahun 2021 dalam Global Food Security Indexs yang mana kalau kita 
lihat penularan pandemik dan kerencatan ekonomi sejagat menyaksikan betapa pertanian 
menjadi sektor penting bagi mengukuhkan sumber makanan.  Dan saya juga mengambil 
maklum dan menyambut baik langkah pihak kerajaan negeri. 
 
YB Timbalan Speaker : Skudai, sila akhiri. 
 
YB Puan Marina binti Ibrahim  (Skudai) : Ok. Akhir kata saya menggulung perbahasan 
pada petang ini dengan sekali lagi menjunjung kasih titah Duli Yang Maha Mulia Sultan 
Johor dan menggesa agar peranan kita sebagai Ahli Dewan Mulia dapat dimanfaatkan dan 
digembleng bersama-sama dalam membangunkan negeri Johor ini.  Muafakat itu berkat.  
Sekian terima kasih. 
 
YB Timbalan Speaker : Terima kasih Skudai.  Sekali pandang kita teringat tersalah, tengok 
macam Jementah pulak ye.  Jemput diteruskan Yang Berhormat daripada Penawar.  Pekan 
Nanas.  Dah tersasulkan. (Dewan ketawa). 
 
YB Tuan Tan Eng Meng (Pekan Nanas) :  Yang Berhormat Datuk Speaker, selamat 
petang dan salam sejahtera, salam Bangsa Johor dan salam Maju Johor.  Saya ingin 
mengucapkan terima kasih kepada Dewan yang Mulia ini kerana memberi peluang kepada 
saya untuk turut serta di dalam sesi bahasan sidang Dewan kali ini dan juga kesempatan 

untuk memberi ucapan balas kepada Titah Ucapan Duli Yang Maha Mulia Sultan Ibrahim 
Ibni Almarhum Sultan Iskandar, Sultan Yang Dipertuan Bagi Negeri Dan Jajahan Takluk 
Johor Darul Ta’zim semasa pembukaan Dewan yang lalu.   
 
Terlebih dahulu saya juga ingin memberi kesempatan ini untuk menjunjung kasih kepada 
Duli Yang Maha Mulia Sultan Ibrahim Ibni Almarhum Sultan Iskandar, Sultan Yang 
Dipertuan Bagi Negeri Dan Jajahan Takluk Johor Darul Ta’zim di atas perkenaan Baginda 
membuka sidang Dewan yang lalu.  Saya juga merafak sembah setinggi-tinggi tahniah dan 
penghargaan kepada Duli Yang Amat Mulia Tunku Mahkota Ismail Ibni Sultan Ibrahim yang 
telah dilantik sebagai Pemangku Raja Johor sebagaimana yang diperkenankan oleh 
Baginda Sultan Johor pada pembukaan sidang Dewan Khamis lalu.  Yang Berhormat Datuk 
Speaker, saya juga ingin mengucapkan tahniah kepada rakan-rakan Ahli-Ahli Yang 
Berhormat kerana telah dipilih oleh rakyat di dalam Pilihan raya Negeri Yang Ke-15 tempoh 
hari.  Marilah sama-sama kita berganding bahu membawa hasrat dan suara rakyat untuk 
didengari dan bantu semampu yang boleh dengan adil dan penuh ketulusan.  Saya juga 
merakamkan ucapan setinggi-tinggi tahniah kepada Yang Amat Berhormat Datuk Onn Hafiz  
bin Ghazi dengan perkenaan Duli Yang Maha Mulia Sultan Johor di atas pelantikan sebagai 
Menteri Besar Johor Ke-19.  Saya percaya Yang Amat Berhormat Datuk sebagai seorang 
muda pasti mempunyai pandangan dan idea yang lebih segar untuk memajukan negeri 
Johor yang sejahtera ini.  Ini terbukti dengan pelbagai tindakan proaktif Yang Amat 
Berhormat Datuk untuk memantau fasiliti perkhidmatan awam negeri Johor dengan menjadi 
undercover.  Juga syabas kepada barisan EXCO kerajaan negeri Johor yang dilantik 
mengetuai portfolio masing-masing, semuanya juga ada mereka yang saya lihat amat 
progresif dan mempunyai latar belakang serta pengalaman yang luas mengikut kepakaran 
masing-masing.  Satu barisan EXCO kerajaan negeri Johor yang saya percaya akan 
membantu menggalakkan jentera pentadbiran kerajaan negeri dengan lebih efisyen ke arah 
yang lebih maju pada masa hadapan.   
 
Yang Berhormat Datuk Speaker, saya selaku ADUN Pekan Nanas ingin mengemukakan 
beberapa usul yang perlu diberikan perhatian.  Yang pertama, usul tentang capaian Internet 
atau jalur lebar, sepertimana yang kita semua sedia maklum, Internet pada masa ini adalah 
satu yang amat diperlukan di segenap kawasan di dalam negara ini.  Lebih-lebih lagi apabila 
berlaku pandemik COVID-19 semua urusan adalah beralih dari secara fizikal kepada secara 
talian atau online.  Seperti mana yang Berhormat Datuk Speaker sedia maklum, Pekan 
Nanas merupakan sebuah kawasan luar bandar dan isu capaian Internet yang tidak 
memuaskan ini sudah menjadi satu isu yang lama dihadapi dan acapkali diketengahkan 
kepada pihak berwajib.  Walaupun Pekan Nanas adalah kawasan luar bandar namun 
kegiatan ekonomi di kawasan ini adalah sangat rancak dan semakin terus berkembang.  
Oleh itu, Pekan Nanas amat memerlukan satu jaringan capaian Internet yang baik demi 
terus memacu perkembangannya.   
 
Kerajaan pada hari ini amat progresif untuk memajukan negara yang kita cintai dan dalam 
pencapaian matlamat ini, saya sarankan agar kerajaan tidak mengabaikan kepada dasar 
iaitu jaring pencapaian Internet yang baik di setiap kawasan, tanpa kira sama ada kawasan 
bandar atau luar bandar. Jika kita telusi pada tahun 2020, ketika negara dilanda dengan 
wabak COVID-19, semua aktiviti fizikal terhenti dan telah beralih kepada platform digital. 
Pada ketika kerajaan menjalankan dasar pendigitalisasi hampir kepada semua sektor 
perkhidmatan tetapi jaring capaian Internet yang teruk terutamanya di kawasan luar bandar 
seperti di Pekan Nanas telah merencatkan keseimbangan dasar ini. Sebagai contoh, sektor 
pendidikan sekarang dan selepas wabak COVID-19 banyak bergantung kepada platform 
digital dan Internet. Saya sendiri mendengar rungutan dan aduan daripada pihak sekolah di 
kawasan-kawasan yang tentang capaian Internet yang teruk di kawasan kampung-
kampung. Inilah menyebabkan mereka memerlukan lebih masa untuk bersaing dengan 
kerancakan pendidik menggunakan platform Internet ini. Kita tidak seterusnya membiar 
anak-anak kita yang masih di bangku sekolah ketinggalan jauh dalam arus pendidikan 

digital, mereka juga layak untuk mendapatkan pendidikan seiring seperti kanak-kanak di 
kawasan bandar. 
 
Yang Berhormat Datuk Speaker, jangan diketepikan kawasan luar bandar seperti Pekan 
Nanas ini lakukan penaiktarafan capaian Internet yang menyeluruh terhadap semua 
kawasan supaya kami mendapat perkhidmatan yang sama attention seperti kawasan 
bandar.   
 
Yang Berhormat Datuk Speaker dan sidang Dewan yang mulia, yang kedua usul mengenai 
kejadian banjir yang kerap berlaku di kawasan Pekan Nanas. Kejadian banjir di Pekan 
Nanas sudah berlarutan lebih daripada 40 tahun dahulu, ini bukanlah satu isu yang baru 
berlaku sehari dua. Masyarakat di kawasan Pekan Nanas juga sudah lali dengan isu banjir 
ini, lebih-lebih lagi apabila berlaku hujan lebat yang berterusan maka berlaku banjir kilat 
yang menjejaskan kehidupan mereka, memindah barang, mencari bantuan ketika banjir 
adalah perkara yang mereka hadap sendiri lebih daripada 40 tahun dahulu. Saya sudah 
berkali-kali membawa isu kepada pihak yang berwajib untuk mencari jalan penyelesaian 
yang sewajarnya, bahkan sebelum saya dipilih sebagai Wakil Rakyat lagi saya sudah 
berjuang untuk isu ini namun sehingga ke hari ini tiada penyelesaian yang kukuh 
dilaksanakan.  
 
Sebagai data daripada Jabatan Pengurusan Bencana Daerah Pontian pada tahun 2020, 
berlaku 6 siri banjir yang melibatkan 5 kawasan di Pekan Nanas dan menjejas lebih 
daripada 20 buah keluarga. Pada tahun 2021 pula, 4 siri banjir dilaporkan di 5 buah 
kawasan yang sama menjejaskan 21 buah keluarga dan lagi pada tahun ini setakat bulan 
Mei, 31 rumah keluarga terjejas di lebih kurang 6 buah kawasan Pekan Nanas kesemua 
keluarga terjejas ditempatkan di beberapa buah PPS. Ini baru data yang dikeluarkan oleh 
JPBD.   
 
Yang Berhormat Datuk Speaker, maklumat dan data lain yang saya terima daripada 
Penghulu atau Ketua-ketua Kampung masih ada keluarga yang enggan berpindah ke PPS 
kerana bimbang akan harta benda dan rumah mereka diceroboh.  Oleh itu, angka ini bukan 
sahaja seperti data rasmi yang dikeluarkan dan adalah lebih tinggi daripada itu. Bukan itu 
sahaja, keluarga yang terjejas dan juga mengalami kerugian yang besar kerana banjir bukan 
berlaku sekali dua dalam setahun tetapi lebih dari lima kali. Saya faham akan jawapan balas 
diberi oleh YB EXCO sewaktu bersidang 2 hari lepas.  Namun, sampai bila kaji demi kaji ini 
ingin dilakukan? Apa dahulu tiada kaji yang menyeluruh? Sehingga kini data masih sama. 
Rakyat juga ingin melihat tindakan yang lebih proaktif yang dilaksanakan bagi menangani 
isu ini. 
 
Yang Berhormat Datuk Speaker, usaha projek rumah mampu milik di kawasan Pekan 
Nanas. Perumahan mampu milik adalah satu isu yang saya dapati amat kritikal amat diperlu 
di DUN Pekan Nanas pada masa ini dengan peningkatan jumlah penduduk Pekan Nanas, 
isu perumahan mampu milik sering dibicarakan oleh penduduk sekitar. Sehingga hari ini, 
projek perumahan mampu milik di Pekan Nanas masih tiada dilaksanakan. 
 
Yang Berhormat Datuk Speaker, perumahan memberi sumbangan yang signifikan kepada 
pembangunan sosio ekonomi dan kesejahteraan masyarakat. Rumah berfungsi sebagai 
tempat berlindung dan menyedia persekitaran hidup aktif yang boleh mempengaruhi dan 
membentuk perilaku manusia, produktiviti dan pembangunan.  Selaras dengan amanat 
Yang Amat Berhormat Menteri Besar tempoh hari yang itu fokus keempat, menyedia 
kemudahan dan keperluan asas. Yang Amat Berhormat Menteri Besar menyentuh tentang 
setiap warga Johor berhak untuk mendapatkan rumah yang selesa bagi kehidupan mereka 
dan keluarga. Oleh itu, Yang Berhormat Datuk Speaker, Pekan Nanas juga hendak 
mendapatkan rumah mampu milik khusus untuk perumahan B40 dan M40 yang tinggal di 
kawasan saya. Saya percaya Jawatankuasa Perumahan dan Kerajaan Tempatan Negeri 

Johor sedang berusaha gigih bagi memastikan isu ini dapat menyelesaikan dan saya 
berharapan mendapat satu respon terbaik dapat diberikan kepada warga Pekan Nanas. 
 
Yang Berhormat Datuk Speaker, usaha untuk menaiktaraf jalan utama Pekan Nanas. Isu 
kerosakan yang berulang di jalan utama Pekan Nanas ke Pontian sudah berulang kali saya 
suarakan kepada pihak kerajaan negeri dan kerajaan persekutuan. Ini bukanlah satu isu 
baru yang dialami malah merupakan isu yang berulang kali menjadi keluhan masyarakat 
setempat. Jalan utama Pekan Nanas ke Pontian merupakan laluan utama dan kerap 
digunakan bagi menghubungkan Johor dan Pontian.  Saban hari pengguna jalan raya yang 
melalui laluan ini kian bertambah disebabkan faktor ingin ke tempat kerja, ke pejabat-pejabat 
kerajaan di daerah Pontian dan lain-lain tujuan. Selaras dengan kepesatan sektor ekonomi 
di daerah Pontian sejak beberapa tahun belakang ini, pelabur juga banyak masuk ke daerah 
Pontian. Adalah semestinya laluan jalan utama Pekan Nanas ke Pontian menjadi laluan 
utama yang digunapakai bagi meningkatkan lagi sektor ekonomi, setempat saya sendiri 
mengambil inisiatif bagi menarik lebih banyak pelabur luar dan pertanyaan mereka adalah 
bagaimana lori muatan besar ingin melalui jalan seperti ini, tidakkah ini lebih merugikan 
ekonomi kita? 
 
Untuk makluman Yang Berhormat Datuk Speaker, beberapa siri kemalangan juga telah 
berlaku di jalan ini akibatkan keadaan jalan yang berlubang, kebanyakan yang didapati 
sering terlibat dengan kemalangan adalah penunggang motorsikal sehingga ada yang 
berlaku nyawa.  Adakah kita ingin tunggu lagi ramai pengguna jalan raya yang terkorban 
baru kita mahu bertindak? Kebanyakan kita juga saudara mara kita tidak perlulah kita 
menunggu sudah terhantuk baru terngadah. Hasil kaji oleh jabatan kerajaan, hasil kaji 
Jabatan Kerja Raya Daerah Pontian mendapati perlunya pemulihan jalan dilaksanakan 
daripada dasar jalan raya itulah sendiri. Ini kerana tanah di kawasan tersebut merupakan 
tanah gambut dan mudah lembap. Disebabkan itu keretakan sering berlaku jika dilalui oleh 
kenderaan berat seperti lori misalnya. Dan perkara ini memerlukan kos yang amat tinggi 
bagi dilaksanakan. Makluman yang saya terima daripada Jawatankuasa Kerja Raya, 
Pengangkutan dan Infrastruktur Negeri Johor dan JKR Pontian baru-baru ini, jalan utama 
merupakan jalan di bawah sedia laluan kerajaan persekutuan boleh rujuk FT005 Jalan Johor 
ke Melaka Seksyen 30.50-85.90.  Isu ini juga sudah dibangkitkan banyak kali kepada 
kerajaan persekutuan namun masih tiada maklum balas yang kukuh hingga kini. Kita ingin, 
kita inginkan ekonomi daerah Pontian terus bergerak aktif. Oleh itu, asasnya iaitu jalan 
utama yang menjadi sebagai perhubungan ini perlu dinaik taraf dan diperbaiki secara 
menyeluruh. Saya yakin sekiranya dengan ada penaiktarafan jalan ini sudah pasti sektor 
ekonomi Pontian akan lebih berkembang dengan lebih pesat dan seterusnya dengan 
menyumbang kepada pembangunan daerah dan negeri Johor yang lebih mampan.   
 
Yang Berhormat Datuk Speaker, isu mengenai tapak pelupusan sampah di Pekan Nanas. 
Masalah tapak perpindahan sampah di Pekan Nanas sudah berlarutan sejak sekian lama 
iaitu 55 tahun tanpa sebarang tindakan proaktif daripada pihak yang berwajib. Kawasan 
tempat pelupusan sedia ada yang terlalu dekat dengan kawasan perumahan dan 
penempatan penduduk menyebabkan perkara ini menjadi polemik dalam kalangan 
penduduk setempat. Banyak aduan yang saya terima berkaitan pencemaran bau yang 
mengganggukan kehidupan seharian mereka.  
 
Untuk pengetahuan Yang Berhormat Datuk Speaker dan Ahli di Dewan yang mulia, petisyen 
bantahan yang ditandatangani oleh lebih 7,000 penduduk sudah mereka serah kepada 
pihak yang berwajib.  Bahkan beberapa sering protes aman yang juga telah dilakukan bagi 
membantu membatalkan cadangan pembinaan stesyen pemindahan sesi penjaja seluas 
kira-kira 3 hektar di Kampung Air Putih Pekan Nanas juga telah dibuat. Rungutan demi 
rungutan juga telah disuarakan oleh mereka tentang kebimbangan penduduk setempat 
ekoran daripada ianya terlalu dekat dengan penempatan penduduk. Oleh yang demikian, 
saya mencadangkan supaya dinilaikan kembali tapak pemindahan sampah ke satu kawasan 

yang bersesuaian dan jauh daripada penempatan penduduk, hal ini demi kesejahteraan 
penduduk dan alam sekitar di kawasan Pekan Nanas. Saya juga amat berharap dan 
mencadangkan pihak berwajib boleh mempertimbangkan penggunaan teknologi pelupusan 
dan pengurusan sisa pepejal yang lebih moden.  Laksanakan kajian yang menyeluruh 
dengan mengambil kira kesan terhadap penduduk setempat sebelum melaksanakan apa-
apa tindakan. 
 
Yang Berhormat Datuk Speaker, usaha mengenai menaik taraf Hospital Pontian.. 
 
YB Timbalan Speaker :  Sila pendekkan.  
 
YB Tuan Tan Eng Meng (Pekan Nanas) : Ok.  Hospital Pontian itu pun, dah bertapak lebih 
daripada 95 tahun dan merupakan satu-satu hospital yang di daerah Pontian.  Dan sampai 
hari ini, hospital ini menerima jumlah pesakit untuk mendapatkan rawatan yang tinggi dan 
angka ini terus meningkatkan dari masa ke semasa.  Namun apa yang di merisaukan adalah 
fasiliti kesihatan yang masih tidak dinaik taraf kepada fasiliti yang lebih moden. Disebabkan 
ramai pesakit yang tidak dapat dirawat di Hospital Pontian terpaksa merujuk ke Hospital 
Sultanah Aminah Johor atau hospital lain yang berada di luar daerah Pontian. Ini 
menimbulkan isu tentang kesukaran waris yang tinggal di daerah Pontian untuk mengulang-
alik ke hospital JB.  Untuk maklum Yang Berhormat Datuk Speaker, Hospital Pontian juga 
merupakan satu hospital yang didapati amat cemerlang dan sebuah hospital yang 
berprestasi tinggi dengan beriktirafkan sijil akreditasi sehingga tahun 2011.  Bukan itu sahaja 
Yang Berhormat Datuk Speaker, Hospital Pontian juga diiktiraf sebagai Hospital Rakan Bayi 
Kali Ke-6 bagi tempoh 3 tahun... 
 
YB Timbalan Speaker : Yang Berhormat Pekan Nenas, sila akhiri perbahasan. 
 
YB Tuan Tan Eng Meng (Pekan Nanas) : Ok, terima kasih.  Sejak 2015 hingga 2021, Yang 
Berhormat Datuk Speaker, akhir kalam saya harap usul-usul dan isi-isi yang diketengahkan 
di dalam Dewan yang mulia ini akan dikaji dan mendapat perhatian sewajar oleh pihak 
berwajib.  Saya sebagai Wakil Rakyat akan terus memperjuangkan dan membawa suara 
rakyat di kawasan saya demi kesejahteraan mereka dan generasi Pekan Nanas kelak. Saya 
mendukung titah ucapan Tuanku Sultan untuk membawa Johor Maju Demi Bangsa Johor. 
Sekian, terima kasih.  Pekan Nanas mohon menyokong. 
 
YB Timbalan Speaker : Terima kasih Pekan Nanas. Ahli-Ahli Yang Berhormat, 
Persidangan ini saya tangguhkan sehingga jam 3.50 petang. 
 
Persidangan ditangguhkan pada jam 3.30 petang. 
 
Persidangan disambung semula pada jam 3.50 petang.  
 
YB Timbalan Speaker : Ahli-Ahli Yang Berhormat, perbahasan disambung semula. 
Dijemput, YB Bentayan. 
 
YB Tuan Ng Yak Howe (Bentayan) : Selamat petang dan salam sejahtera, Yang 
Berhormat Datuk Speaker.  Bentayan ingin mengambil bahagian untuk membahas usul 
menjunjung kasih ke atas titah Duli Yang Maha Mulia Sultan Ibrahim Ibni Almarhum Sultan 
Iskandar Sempena Pembukaan Rasmi Bagi Penggal Persidangan Pertama Dewan Negeri 
Johor Yang Ke-15. Bentayan ingin merakamkan setinggi-tinggi penghargaan dan 
menjunjung kasih kepada Duli Yang Maha Mulia Tuanku kerana sudi menyampaikan titah 
Baginda kepada Dewan yang mulia ini. 
 
Yang Berhormat Datuk Speaker, terlebih dahulu Bentayan ingin mengambil kesempatan ini 
untuk mengucapkan syabas dan tahniah kepada Datuk Speaker, Timbalan Datuk Speaker, 

dan juga kepada Yang Amat Berhormat Menteri Besar, Ahli-Ahli MMK dan semua Ahli 
Dewan yang dipilih dan kepada kerajaan Barisan Nasional sebagai kerajaan yang baharu.  
Bentayan juga ingin mengambil kesempatan ini untuk mengucapkan ribuan terima kasih 
kepada pengundi di kawasan Bentayan yang telah memberi sokongan dan peluang kepada 
saya untuk sekali lagi mewakili mereka dalam Dewan yang mulia ini. 
 
Yang Berhormat Datuk Speaker, Dewan ini merupakan forum terbaik bagi semua Ahli 
Dewan Undangan Negeri berbincang mengenai isu-isu rakyat dan memberi buah fikiran 
kepada kerajaan negeri supaya dapat membawa negeri Johor ini ke satu tahap yang jauh 
lebih baik dari sekarang.  Dan tidak menjadikan perbezaan ideologi politik sebagai 
penghalang untuk mencapai matlamat ini.  Untuk mencapai matlamat ini, Ahli Dewan 
Undangan Negeri perlu memberi cadangan yang lebih teratur dan konstruktif dan disokong 
oleh fakta-fakta dan data-data yang tepat kepada kerajaan negeri.  Dan ini memerlukan 
masa yang panjang untuk mencari, menyelidik dan mengumpul data mengenai satu isu.  
Kita sedia maklum bahawa seorang Ahli Dewan Undangan Negeri memang tiada masa 
yang cukup untuk melakukan kerja-kerja kajian dan atau penyelidikan.  Maka, seorang Ahli 
Dewan Undangan Negeri memerlukan seorang pegawai penyelidik yang berperanan untuk 
membantu dalam menjalankan penyelidikan berkaitan pelbagai isu atau topik rakyat.  
Dengan adanya sokongan daripada pegawai penyelidik, ini akan menambah baik dinamik 
dan kualiti perbahasan bagi semua Ahli Dewan Undangan Negeri.  
 
Dalam Mesyuarat Ketiga Bagi Penggal Persidangan Ketiga Dewan Negeri Johor Ke-14, 
mantan Menteri Besar pernah menyebut bahawa kerajaan negeri akan mengambil insiatif 
untuk melantik 10 orang pegawai penyelidik.  Tetapi inisiatif ini tidak dilaksanakan sehingga 
sekarang.  Maka, Bentayan ingin mencadangkan kepada kerajaan yang baharu ini agar 
melaksanakan inisiatif ini dalam penggal ini.  Jika boleh, biarlah setiap hari Dewan 
Undangan Negeri mempunyai sekurang-kurangnya seorang pegawai penyelidik.  
 
Yang Berhormat Datuk Speaker, isu kenaikan harga barang menjadi topik hangat sejak 
kebelakangan ini memandangkan ianya sangat membimbangkan tambahan pula harga 
semua barangan keperluan dijangka meningkat sehingga 60% bulan ini, Jun.  Berikutan 
kerakusan peniaga dan kartel yang mengambil kesempatan situasi terkini dunia.  Rakyat 
Malaysia telah merasakan kenaikan harga barang keperluan semenjak bulan Ramadan lagi.  
 
Apabila harga barangan keperluan asas kritikal seperti daging, ayam dan sayur-sayuran 
melampau tinggi.  Kenaikan harga barangan mentah boleh mengakibatkan kesan rantaian 
yang melibatkan peningkatan kos dalam industri makanan dan minuman (F&B). 
Persoalannya, kenapa harga barang naik? Satu, barangan makanan yang diimport 
mengalami kenaikan harga susulan perang Rusia – Ukraine yang telah menjejas sektor 
import dan mengakibatkan penawaran kurang berbanding permintaan yang tinggi.   
 
Dua, kejatuhan nilai matawang Ringgit Malaysia menyebabkan peningkatan harga barangan 
import bagi kilang-kilang yang mengimportkan bahan mentah. Situasi menyebabkan 
peningkatan kos pengeluaran.  Akhirnya, beban kos tersebut berpindah kepada pengguna.  
Harga haiwan ternakan juga mengalami kenaikan apabila harga makanan haiwan 
bertambah mahal memandangkan ianya juga diimport. Misalnya, negara kita perlu 
mengimport RM3.09 bilion jagung setahun untuk kegunaan sektor ternakan.  
 
Yang Berhormat Datuk Speaker, perkara ini jelas menunjukkan bahawa jaminan makanan 
dan sektor pertanian harus diberi keutamaan bagi membina asas untuk menambahbaikkan 
supaya kita tidak terlalu bergantung kepada sumber makanan import.  Bentayan menyambut 
baik tindakan kerajaan negeri yang meletakkan agenda jaminan bekalan makanan sebagai 
salah satu strategi Pemulihan Ekonomi Johor dalam Belanjawan 2021.  Bentayan ingin tahu 
selepas satu tahun, apakah perkembangan terkini ataupun pencapaian yang telah dicapai di 
bawah Agenda Jaminan Bekalan Makanan ini?  

Misal, adakah Jawatakuasa Sekuriti Makanan Negeri telah ditubuhkan? Apakah insentif 
yang telah diberi untuk mengoptimumkan penggunaan mana-mana tanah yang berada di 
bawah Program Tanaman Kekal Pengeluaran Makanan (TKPM), Jom Pelaburan Makanan 
Negeri (JPMM) dan Jom Tanaman Makanan (JTM) bagi tujuan pemakanan.  Adakah tanah 
terbiar di setiap daerah berjaya dikurangkan? Dan apakah status inisiatif lain yang telah 
dibentang dalam Belanjawan 2021?  
 
Yang Berhormat Datuk Speaker, dalam usaha menjaminkan sumber makanan yang 
mencukupi, selamat dan harganya berpatutan. Pelbagai langkah melalui Program 
Peningkatan Pengeluaran Dan Produktiviti telah dicadangkan.  Antara cadangan lain yang 
diutarakan adalah: 
 
1. Mengaplikasikan model pengeluaran tanaman industri supaya sektor pengeluaran 

makanan menjadi lebih berdaya saing dan komersial.  
 
2. Menarik minat lebih ramai anak muda untuk menjadi usahawan tani dan pada sama 

menangani isu pengangguran.  
 
3. Melaksanakan polisi guna tanah seperti pengisytiharan tanah khusus untuk pertanian 

dan meningkatkan kegunaan tanah.  
 
4. Memperkasakan penyelidikan dan pengeluaran pelbagai mempelbagaikan jenis 

tanaman supaya dapat meningkat pengeluaran dan produktiviti.  
 
5. Mewujudkan rizab strategi sekuriti makanan dengan menyimpan stok makanan yang 

mencukupi untuk kegunaan ketika kecemasan. 
 

6. Membangunkan industri rantaian bekalan bagi sektor pertanian seperti baja dan 
makanan haiwan yang melibatkan seluruh komponen dalam rantaian makanan 
sekaligus mengurangkan kebergantungan kepada hasil import dari luar negara.   

 
Masalah kekurangan bekalan makanan yang negara kita hadapi sekarang bukanlah kali 
pertama dan bukan juga buat kali terakhir.  Justeru langkah-langkah perancangan awal 
perlulah dilaksanakan mulai sekarang supaya negara tidak mengalami masalah kekurangan 
makanan pada masa hadapan.   
 
Yang Berhormat Datuk Speaker, baru-baru ini kerajaan negeri Johor menerusi Perbadanan 
Kemajuan Perumahan Negeri Johor (PKPJ) telah melancarkan beberapa inisiatif baru bagi 
memberikan perkhidmatan terbaik kepada rakyat Johor.  Inisiatif ini adalah satu, adalah 
untuk memudahkan urusan rakyat dengan cara mengurangkan dokumen permohonan dan 
meningkatkan, mensingkatkan proses pengurusan sekali gus mengurangkan kerenah 
birokrasi atau red tape. Ini menunjukkan satu langkah yang bagus untuk menambah baik 
kualiti perkhidmatan agensi kerajaan.  Diharap perkara ini menjadi satu titik permulaan 
supaya inisiatif-inisiatif baharu seumpama ini dapat dilaksanakan di seluruh agensi kerajaan 
supaya kualiti penyampaian perkhidmatan awam dapat dipertingkatkan dalam masa yang 
singkat.  Semua agensi kerajaan merupakan agen barisan hadapan yang berurusan secara 
terus dengan rakyat.  Sehubungan dengan ini, kualiti perkhidmatan mereka memberi 
gambaran dan persepsi kepada rakyat mengenai perkhidmatan kerajaan secara 
keseluruhannya.  Kualiti perkhidmatan dan kepuasan pelanggan merupakan penanda aras 
utama bagi prestasi perkhidmatan awam.  Hal ini kerana walaupun perkhidmatan awam 
tidak bermatlamatkan keuntungan tetapi fungsi utamanya tetap adalah untuk menyediakan 
perkhidmatan yang berkualiti tinggi dan memastikan rakyat berpuas hati dengan 
perkhidmatan yang diberikan.  Aspektasi tinggi rakyat terhadap kualiti perkhidmatan awam 
ini menuntut kerajaan supaya terus meneliti dan menkaji semula kualiti perkhidmatan sedia 

ada. Sekiranya prestasi dan kualiti yang diberi tidak setanding dengan aspektasi maka 
langkah-langkah transformasi harus dijalankan. Tahap kualiti perkhidmatan boleh dinilai 
seperti berikut : 
  
1. Keupayaan untuk menyediakan perkhidmatan dengan lebih pantas dan tepat.  

 
2. Pengetahuan dan insan penjawat awam dan keupayaan mereka untuk memberi 

inspirasi kepada kepercayaan dan keyakinan. 
 

3. Kemudahan fizikal, peralatan, kakitangan dan bahan komunikasi. 
 

4. Perhatian petugas hemah untuk melayan pelanggan.  
 

5. Persediaan untuk membantu pelanggan dan segera memberikan perkhidmatan.   
 

Yang Berhormat Datuk Speaker, sebenarnya aspektasi rakyat terhadap perkhidmatan awam 
adalah mudah. Iaitu segala urusan awam harus ringkas, kurangkan kerenah birokrasi, 
prosedur yang mudah, masa pemprosesan yang pendek dan mendapat respons atau 
jawapan dalam tempoh masa yang dijanjikan.  Penjawat awam harus sentiasa bersedia 
untuk memberi bantuan dan khidmat kepada pelanggan.  Peningkatan kualiti dan produktiviti 
perkhidmatan awam bukan sahaja akan menyenangkan rakyat bahkan juga akan 
meningkatkan tahap kecekapan dan keberkesanan pengurusan kerajaan.  Dan akhirnya 
mendorong kepada kepesatan pembangunan sosial dan ekonomi negeri.  Maka satu sistem 
pemantauan kualiti dan produktiviti perkhidmatan awam juga perlu diwujud supaya kualiti 
perkhidmatan awam sentiasa konsisten dan bertambah baik.   
 
Yang Berhormat Datuk Speaker, hujan lebat telah menjadi fobia kepada rakyat.  
Terutamanya mereka yang tinggal di kawasan rendah.  Baru-baru ini kita boleh lihat di 
mana-mana tempat di negeri Johor  juga boleh berlaku banjir kilat.  Tidak kiralah bandar 
raya, bandar atau kampung.  Punca utama yag menyebabkan sering berlakunya banjir 
adalah perubahan iklim, pembangunan yang tidak terancang, pengabaian aspek 
pemuliharaan alam sekitar dan kelemahan dalam penyelenggaraan sistem saliran.  Menurut 
data yang dikeluarkan oleh Pertubuhan Bangsa-Bangsa Bersatu, purata suhu permukaan 
Malaysia meningkat antara 0.14 hingga 0.25 darjah Celcius setiap dekad antara tahun 1970 
hingga 2013. Manakala purata suhu Malaysia juga menunjukkan chartery menaik iaitu 24.93 
darjah Celcius semasa 1964 hingga kepada 26.05 darjah Celcius menjelang 2020 
menunjukkan peningkatan suhu lebih 1 darjah lebih panas.  Suhu permukaan di Johor Bahru 
pula naik sehingga 6.7 darjah Celcius dalam jarak masa antara 2005 hingga 2018.  Ini 
menunjuk, ini mungkin disebabkan oleh kesan Pulau Haba Bandar, Urban Heat Island, 
dengan izin fenomena yang terjadi apabila bahan yang banyak diguna di bandar seperti 
konkrit menyerap dan memancarkan semula lebih haba matahari berbanding landskap 
semula jadi.  Dan suhu yang lebih tinggi juga akan menyebabkan lebih banyak air tersejat 
dari daratan dan lautan.  Dan mengubah corak, corak hujan dianggapkan bahawa atmosfera 
mengekalkan 7% lebih banyak kelembapan untuk setiap kenaikan 1 darjah.  
Memandangkan lebih banyak kelembapan di atmosfera, hujan menjadi lebih lebat sehingga 
seterusnya membawa kepada banjir, banjir. Perubahan suhu juga mempengaruhi ekosistem 
cuaca monsun yang mengawal taburan hujan, hujan yang luar biasa ini menyebabkan 
tebing sungai melimpah dan tidak dapat ditampung sistem perparitan sedia ada. 
 
Yang Berhormat Datuk Speaker, siapakah yang bertanggungjawab menyelaras segala kerja 
atau tindakan yang menangani masalah banjir di negeri Johor? Kerana apa yang dilihat 
sekarang adalah jabatan dan agensi termasuk PBT, JKR, JPS, JAS, PLAN Malaysia dan 
sebagainya sentiasa bertindak sendiri atau secara solo tanpa sebarang penyelarasan antara 
jabatan atau agensi.  Sebenarnya teknologi hari ini sudah cukup canggih untuk mendalami 
masalah banjir.  Terdapat pelbagai model atau cara berbeza yang digunakan di seluruh 

dunia untuk kita ambil sebagai rujukan untuk mengatasi masalah ini. Saya percaya kita juga 
mempunyai tenaga pakar yang cukup berpengalaman dalam menjalankan program-program 
penyelidikan dan perundingan cuma ianya perlu mengambil masa yang panjang untuk 
melihat hasilnya.  Kita juga perlu menerima hakikat bahawa fenomena banjir di bandar ini 
akan berlaku dengan lebih kerap pada masa hadapan.  Walau bagaimanapun, penting untuk 
kita mengurangkan kekerapan dan kesan daripada kejadian banjir kilat di semua kawasan, 
maka pelan tindakan dan strategik jangka panjang adalah sangat diperlukan.  Oleh itu, 
kerajaan negeri perlu menubuhkan satu jawatankuasa penyelarasan antara jabatan dan 
agensi untuk menyelaras segala kerja, strategi dan peruntukan untuk menangani masalah 
banjir di peringkat negeri mahupun di peringkat daerah supaya segala tindakan dapat 
diambil dengan lebih terancang dan berkesan untuk menangani masalah ini.   
 
Yang Berhormat Datuk Speaker, sistem saliran dan perparitan yang sedia ada di daerah 
Muar telah pun berusia lebih daripada 30 atau 40 tahun, akan tetapi kemajuan 
pembangunan yang pesat menyebabkan saliran sedia ada tidak lagi dapat menampung 
kapasiti saliran air. Apa yang berlaku dalam tempoh 3 tahun ini menunjukkan bahawa 
semakin banyak kawasan yang dilaporkan mengalami banjir kilat walaupun hujan lebat turun 
hanya kurang lebih 1 jam.. 
 
YB Timbalan Speaker : Yang Berhormat Bentayan sila gulung. 
 
YB Tuan Ng Yak Howe  (Bentayan) : Baik. Maka sudah tiba masanya untuk sistem saliran 
dan perparitan di keseluruhan daerah Muar disemak dan dikaji semula supaya dapat 
memenuhi keperluan kadar pembangunan yang semakin pesat pada masa yang akan 
datang.   
 
Yang Berhormat Datuk Speaker, satu inisiatif telah diambil oleh Majlis Perbandaran Muar 
dengan kerjasama UTHM, di mana mewujudkan Master Plan Kajian Dalam Inventori dalam 
Bandar Maharani dengan bertujuan untuk menentukan dan menyediakan pangkalan data 
aset hidrologi atau hidraulik di dalam kawasan lembangan yang telah ditentukan 
menggunakan teknologi dan aplikasi GIS.  Selain itu, kajian ini dapat mengoptimumkan 
keberkesanan rangkaian infrastruktur yang sedia ada dengan cara yang dapat memenuhi 
keperluan masyarakat.  Dengan menyediakan model terkini, data dan maklumat banjir yang 
konsisten di seluruh kawasan kajian yang telah ditetapkan bagi membolehkan komuniti atau 
pihak yang berkepentingan merancang dengan lebih baik dan mengurangkan kesan banjir 
pada masa hadapan.  Bentayan percaya bahawa cabaran yang, bagi penemuan ataupun 
cadangan kajian ini nanti adalah peruntukan yang mencukupi untuk melaksanakan segala 
tindakan daripada kajian untuk mengatasi masalah banjir di Bandar Maharani.  Maka 
Bentayan ingin menyeru kerajaan negeri supaya menyokong Master Plan ini dengan 
memperuntukan peruntukan yang mencukupi kerana Maser Plan ini penting supaya jabatan 
dan agensi tidak bertindak secara solo atau hal masing-masing. Penemuan kaji tersebut ini 
nanti diharapkan agar dapat... 
 
YB Timbalan Speaker : Akhiri. 
 
YB Tuan Ng Yak Howe  (Bentayan) : Sikit lagi. Agar dapat diguna pakai untuk berdaya 
laksana antara agensi tentang tugas dan skop masing-masing supaya lebih terkhusus.  
Akhirnya, Bentayan sekali lagi mengucapkan terima kasih kepada Yang Berhormat Datuk 
Speaker kerana memberikan peluang pada Persidangan kali ini.  Sekian, terima kasih. 
 
YB Timbalan Speaker : Terima kasih Bentayan.  Dijemput YB Kemelah. 
 
YB Puan Saraswati a/p Nallathamby (Kemelah) : Salam Muafakat Johor, salam Segamat 
Selamat, salam Maju Johor dan salam Keluarga Malaysia.  Yang Berhormat Datuk Speaker, 
saya mengucapkan setinggi-tinggi penghargaan dan terima kasih di atas peluang yang 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  210 
 

 

diberikan kepada saya untuk mengambil bahagian dalam sesi perbahasan di Mesyuarat 
Kedua Pembukaan Rasmi Bagi Penggal Persidangan Pertama Dewan Negeri Johor Yang 
Ke-15.  Saya ingin merakamkan ucapan merafak sembah dan menjunjung setinggi-tinggi 
kasih kepada Duli Yang Maha Mulia Sultan Ibrahim Ibni Almarhum Sultan Iskandar, Sultan 
Yang Dipertuan Bagi Negeri Dan Jajahan Takluk Johor Darul Ta’zim di atas perkenan Duli 
Yang Maha Mulia Tuanku merasmikan Dewan yang mulia ini.   
 
Yang Berhormat Datuk Speaker, sukacitanya saya juga merakamkan ucapan setinggi-tinggi 
tahniah kepada pentadbiran kerajaan negeri yang baru di bawah kepimpinanan Yang Amat 
Berhormat sebagai Menteri Besar Johor yang ke-19 serta barisan EXCO yang telah dilantik.  
Tahniah juga kepada Yang Berhormat Rengit sebagai Speaker Dewan Negeri Johor dan 
juga Yang Berhormat Semarang, Timbalan Speaker Negeri Johor. Tidak lupa juga 
diucapkan tahniah kepada Tan Sri Dato’ SS di atas pengurniaan pingat Tan Sri baru-baru 
ini.  
 
Awal bicara tidak ada frasa yang lebih baik untuk saya tuturkan di Dewan yang mulia ini 
selain ucapan terima kasih kepada Yang Amat Berhormat Datuk Menteri Besar selaku 
pemimpin tertinggi dalam pentadbiran negeri yang telah menyampaikan amanat beberapa 
hari yang lalu. Ingin saya memetik sedikit titah Duli Yang Maha Mulia Tuanku Sultan Johor 
yang mana Baginda menzahirkan perasaan sedih, apabila melihat berapa bangunan 
kerajaan di Johor yang tidak diselenggara dengan baik. Di daerah Segamat, saya dapat 
melihat dan telah pun menegur pegawai berkaitan tentang pejabat Imigresen yang 
keadaannya terlalu uzur bagi saya, memandangkan pejabat ini menjadi tumpuan bukan 
sahaja warganegara bahkan penduduk luar negara. Dengan pendawaian letrik yang 
bersilang-silang, tidak kemas dan terlalu rendah sehingga begitu hampir dengan aras 
ketinggian pelanggan disitu. Mungkin perkara ini boleh diketengahkan demi keselamatan 
dan perkara ini dan mencerminkan pejabat kerajaan yang lebih sempurna.  
 
Bukan sahaja pejabat Imigresen, taman riadah juga perlu juga diselenggarakan. Ada juga  
TADIKA KEMAS yang menumpang bangunan dan tidak berpagar di DUN Kemelah. Saya 
berharap perhatian serius diberikan pihak berwajib bagi menyokong pendidikan awal kanak-
kanak ini. Sekolah Agama dan Sekolah Tamil juga perlu diberikan keselesaan kepada 
pelajar supaya mereka lebih minat untuk hadir ke sekolah di DUN Kemelah. 
 
Yang Berhormat Datuk Speaker, maka mendukung hasrat yang sama saya juga ingin 
membawa perhatian Dewan yang mulia ini terhadap beberapa perkara yang cukup penting 
dan perlu diutamakan oleh kita semua selaku pemimpin yang diberi amanah dan 
tanggungjawab membawa harapan yang besar. Terdapat beberapa isu utama dalam DUN 
saya, dimana ADUN berdekatan juga turut mengalami isu yang sama ketika musim 
perayaan baru-baru ini. Masalah bekalan air yang kerap terputus di kawasan FELDA 
Redong dan FELDA Kemelah, bukan sahaja dalam tempoh sebulan, seminggu bahkan ia 
terlalu kerap sehingga berlaku dua, tiga kali dalam tempoh satu minggu hingga 
menyebabkan penduduk kerap kali menghubungi kita selaku Wakil Rakyat tanpa henti 
memarahi dan mengatakan seolah-olah kita  tidak mengambil sebarang inisiatif untuk 
menyelesaikan perkara ini. kita semua maklum bekalan air adalah penting bagi setiap orang 
dan kejadian ini dilaporkan sudah terlalu lama berlaku dan masih lagi di takuk lama 
sedangkan saya dimaklumkan peruntukan telah disediakan untuk permasalahan ini. Namun, 
ianya masih lagi belum dapat diselesaikan. 
 
Yang Berhormat Datuk Speaker, warga Segamat menyambut baik naik taraf Majlis Daerah 
Segamat kepada Majlis Perbandaran Segamat yang berkuatkuasa pada 1 Januari 2018. 
Waimah rakyat Segamat bergembira dengan perkhabaran ini, terdapat juga kegusaran yang 
sangat memerlukan perhatian. Hal ini adalah menyentuh tentang infrastruktur jalan raya di 
Segamat. Pertamanya Yang Berhormat Datuk Speaker, jalan raya dari Labis ke bandar 
Segamat yang bergelombang. Kita semua sedia maklum bahawa permukaan jalan yang 

bergelombang pastilah mengundang keadaan yang kurang selamat untuk penggunanya 
walaupun pemandu memandu dengan berhati-hati tetapi apabila keadaan jalan raya yang 
kurang baik ia pasti mengundang pada kemalangan. Saya mohon untuk permasalah ini 
didengari agar ia boleh dibaiki secepat mungkin.  
 
Keduanya, adalah terdapat banyak jalan utama dan pintu utama masuk  persimpangan 
sangat kurang dipasang lampu. Yang pastilah apabila dikala menjelang malam, keadaan di 
jalan-jalan terlalu menjadi gelap. Dan apabila gelap akan mengundang kepada kemalangan 
dan lebih bahaya lagi adalah kejadian jenayah. Mungkin pihak kerajaan melalui agensi 
terlibat boleh melakukan bancian terperinci untuk kawasan-kawasan jalan-jalan utama yang 
memerlukan tambahan lampu jalan bagi mengurangkan risiko kejadian yang saya nyatakan 
sebentar tadi.       
 
Yang Berhormat Datuk Speaker, yang amat ketara adalah keadaan jalan rosak di kawasan 
perumahan taman-taman terutamanya dalam DUN Kemelah. Setakat ini, saya telah  
menerima banyak aduan dari penduduk setempat dimana jalan rosak melibatkan kawasan 
persimpangan jalan, selekoh serta jalan sempit yang bukan sahaja merbahaya. Pemandu 
lori luar bahkan penduduk setempat yang gunakan jalan itu harian hingga menyebabkan 
boleh kehilangan nyawa. Kejadian ini  menjadi lebih teruk apabila segala  kerja-kerja baik 
pulih jalan dalam taman di bawah selenggaraan Majlis Perbandaran Segamat sebelum ini 
telah dijadikan third party oleh syarikat yang telah dilantik kerajaan pada ketika itu. 
Berhubung dengan ini, saya telah membuat semakan dengan Yang Dipertua Majlis dan 
laporan terkini diterima banyak aduan lama yang masih belum dilaksana dan menjadi igauan 
ngeri saya sekiranya perkara ini berterusan tanpa disegerakan kerja-kerja baikpulih jalan 
tersebut. Saya tidak mahu kita hanya mampu bermegah diri dengan naik taraf kepada Majlis 
Perbandaran tetapi kemudahan asas seperti jalan raya dan lampu jalan belum benar-benar 
baik. Bukanlah ia menjadi kekangan terhadap naik taraf tersebut, tetapi biarlah menjadi 
seiringan agar tidak menjadi sebut yang buruk-buruk, tetapi yang disebut yang baik-baik 
memandangkan isu jalan rosak dalam perumahan taman-taman di bawah Majlis 
Perbandaran telah menjadi bualan hangat penduduk setempat.  
 
Yang Berhormat Datuk Speaker, dalam DUN Kemelah terdapat satu peluang besar untuk 
dimajukan sekali gus dapat memberi impak yang positif bukan sahaja kepada penduduk 
setempat tetapi peluang pekerjaan yang banyak sekiranya salah satu punca utama 
permasalahan di situ dapat diselesaikan. Segamat Inland Port bukan lagi nama asing 
apabila menjadi salah satu hab untuk perantara pengangkutan bahan-bahan mentah dan 
menghasilkan berapa produk utama untuk dihantar ke tempat-tempat tertentu. Antara 
permasalahan utama ialah punca bekalan elektrik yang kurang stabil dan memerlukan satu 
pencawang utama dalam kawasan Segamat Inland Port tersebut. Selain itu, dengan 
permasalahan ini, menyebabkan pekerja sedia ada terpaksa hilang pekerjaan kerana mesin 
tidak dapat beroperasi dengan teratur dan pelabur tidak mahu datang untuk melabur di 
sebabkan dari segi sistem utiliti di situ.  
 
Yang Amat Berhormat Datuk Speaker, oleh yang demikian, 
   
YB Timbalan Speaker : Yang Berhormat. 
 
YB Puan Saraswati a/p Nallathamby (Kemelah) : Yang Berhormat Datuk Speaker, minta 
maaf. Yang Berhormat Datuk Speaker, oleh yang demikian saya memohon untuk dilihat 
kembali sistem utiliti berkaitan letrik, air dan capaian internet yang kurang laju meskipun 
perkara ini telah dimajukan kepada pihak berkaitan namun ianya hendaklah digerakkan 
secara berfasa tanpa putus untuk memastikan perkara ini  terlaksana secara efisyen.  
 
Yang Berhormat Datuk Speaker, saya juga ingin menarik perhatian berkaitan perumahan 
Taman TAR yang telah tersedia dibina dalam DUN Kemelah akan tetapi sayangnya ianya 

sudah terbengkalai begitu lama tanpa sebarang gerak kerja terbaru. Untuk makluman Yang 
Berhormat Datuk Speaker, sebelum taman perumahan telah dibina oleh sebuah syarikat 
swasta, dengan nilai RM96,800.00 untuk setiap unit yang telah mempunyai pemiliknya 
tersendiri sejak berapa tahun yang lalu. Mengikut dokumen yang saya telah teliti dari 
beberapa pemilik rumah tersebut, rumah itu sudah 80% hampir siap sepenuhnya. Dan amat 
menyedihkan pemaju perumahan itu telah meninggalkan kerja tersebut sehingga hari ini. 
Selain itu, saya turut bersimpati mengenang pemilik yang terpaksa menanggung hutang 
bank kerana terpaksa membayar bulanan pinjaman perumahan itu bahkan paling pilu ada 
pemilik yang sudah membayar hingga habis. Ramai pemilik adalah kakitangan kerajaan. Ini 
merupakan satu harapan besar bukan sahaja pembeli tetapi penduduk sekitar untuk melihat 
kerajaan sedia ada menyempurnakan kembali kerja-kerja yang tertangguh, seterusnya 
memberi sinar baru kepada mereka yang telah mula membayar sejak awal projek 
perumahan dilaksanakan.  
 
Yang Berhormat Datuk Speaker, seperkara lain yang ingin saya katakan berkenaan mini 
stadium di Jalan Genuang, Kemelah. Dimana pada awalnya dahulu perkara ini telah pun 
diiktiraf untuk perlaksanaan kerja-kerja pembinaan. Meskipun begitu, saya melihat kerja-
kerja ini masih belum terlaksana dan dari mata kasar hanyalah pendinding sekitar tanah 
rizab itu saja yang telah diletakkan akan tetapi ianya juga sudah dicabut kembali sejak pada 
waktu tahun yang lalu. Melihat akan perkara ini, pembinaan mini stadium ini perlu diteruskan 
agar menambah lagi fasiliti yang sedia ada dalam daerah Segamat. Selain memberi lebih 
tarikan kepada generasi belia untuk melakukan aktiviti riadah yang lebih bermanfaat. Jika 
dilihat dari sudut kawasan, bagi saya ianya begitu sesuai memandangkan berhadapan 
dengan dewan serbaguna Segamat dan laluan yang tidak mengganggu jalan utama di 
bandar.  
 
Yang Berhormat Datuk Speaker, segala kemajuan dan permodenan ekonomi negeri Johor 
tidak akan bermakna sekiranya rakyat Johor di luar bandar masih sukar mendapat kediaman 
yang selesa. Rumah mampu milik harus dibina di kawasan luar bandar. Sudah bertahun-
tahun tidak ada projek pembinaan rumah mampu milik di DUN Kemelah. Maka fokus dan 
strategi perumahan ialah meneruskan pembinaan rumah mampu milik dengan lebih banyak 
lagi.  
 
Yang Berhormat Datuk Speaker, kerosakan gelanggang telah memberi kesan negatif 
kepada anak muda FELDA untuk bersukan dan beriadah di waktu lapang. Kesan daripada 
itu, permasalahan ini menyebabkan anak muda tidak aktif dalam bidang sukan yang 
sepatutnya mereka boleh monopoli sukan tersebut kerana berada dalam kawasan FELDA. 
Dua gelanggang utama ini merupakan tempat riadah belia FELDA Redong. Gelanggang 
futsal tidak pernah diselenggara sejak diserahkan kepada belia apabila telah siap dan tiada 
peruntukan tambahan untuk baik pulih sejak itu. Gelanggang petanque pula bukan sahaja 
menjadi tumpuan penduduk FELDA, bahkan kerap kali menjadi tuan rumah untuk 
pertandingan di peringkat negeri Johor sedangkan tiada infrastruktur yang berkualiti di situ. 
Setakat ini pencahayaan di gelanggang petanque dibina sendiri oleh anak muda tanpa 
sebarang peruntukan demi membolehkan mereka bermain pada waktu malam. Kawasan 
gelanggang yang tidak berpagar dan lantai yang sudah rosak menyukarkan pemain untuk 
berlatih di gelanggang tersebut. Kerosakan gelanggang ini memberi kesan negatif kepada 
anak muda FELDA untuk bersukan pada waktu lapang.  
 
Yang Berhormat Datuk Speaker, bila tiba musim hujan berpanjangan, namun daerah 
Segamat antara daerah popular mengalami banjir tahunan tanpa terkecuali. Melihat situasi 
ini Yang Berhormat Datuk Speaker, kebanyakan penduduk daerah Segamat khususnya 
kawasan saya di perkampungan Mukim Pogoh seperti menjadi satu rutin tahunan dimana 
mereka akan tinggal di pusat pemindahan banjir tatkala rumah mereka dinaiki air atau terus 
ditenggelami air dek hujan yang berlarutan tanpa henti. Bagi kami perkara ini bukanlah 
perkara asing lagi. Sebagai kerajaan yang prihatin terhadap rakyat, perlulah kita 

menggerakkan jentera untuk meneliti semula keberkesaan tebatan banjir yang telah 
dilaksanakan sebelum ini. Tidak dinafikan mangsa banjir mula menunjukkan penurunan 
setelah tebatan siap sepenuhnya, tetapi masih ada segelintir penduduk tetap menjadi 
mangsa tahunan apabila musim hujan berpanjangan.  Melihat akan perkara ini, saya 
berpendapat aliran sungai perlu didalamkan terutama di Sungai Chodan di Mukim Kampung 
Pagoh dan Sungai Muar boleh diteliti semula untuk memastikan aliran air di situ lebih lancar.   
 
Yang Berhormat Datuk Speaker, selain itu terdapat banyak lagi banjir besar yang melanda 
di sekitar daerah Segamat.  Pada Januari yang lalu, perkara ini telah banyak memberi kesan 
buruk di Kampung Paya, Pulai, Kampung Pogoh Tengah, Kampung Bukit Limau Manis, 
Kampung Chodan dan Kampung Ketam sehingga menyebabkan penduduk kampung 
terputus hubungan untuk melakukan... 
 
YB Timbalan Speaker : Yang Berhormat Kemelah. 
 
YB Puan Saraswati a/p Nallathamby (Kemelah) : Rata-rata... 
 
YB Timbalan Speaker : Yang Berhormat sila duduk, kita berhenti seketika untuk 
menghormati azan. 
 
(Dewan berhenti sebentar kerana memberi laluan laungan azan.) 
 
YB Timbalan Speaker : Kemelah, sila sambung.  Ada tiga minit lagi. 
 
YB Puan Saraswati a/p Nallathamby (Kemelah) : Sehubungan dengan itu, anak-anak 
sungai berdekatan perlu dikaji sebelum untuk memastikan saluran air tersebut tidak tersekat 
terutamanya ketika banjir.  Saya juga ingin meminta agar satu kajian jangka panjang 
dilakukan bagi memastikan isu banjir dapat diselesaikan di kawasan Kemelah.  Saya 
berharap pihak yang berkenaan akan mengambil tindakan segera.   
 
Yang Berhormat Datuk Speaker, akhir bicara ingin saya ucapkan jutaan tahniah dan terima 
kasih atas salah satu kejayaan di bawah pentadbiran Yang Amat Berhormat Menteri Besar 
Johor dalam masa terdekat telah disaksikan oleh semua Bangsa Johor dengan jayanya iaitu 
Program Bantuan Beras Bangsa Johor pada Ramadhan yang lalu.  Terima kasih saya 
ucapkan kepada ketua penghulu, ketua kampung dan Southern Volunteers yang membantu 
saya mengagihkan beras tersebut.  Satu inisiatif yang sangat baik dan menerima impak 
positif daripada semua penerima selain rasa terharu penduduk setempat atas ingatan Yang 
Amat Berhormat Menteri Besar Johor ini kepada mereka.  Semoga kepimpinan dibawa Yang 
Amat Berhormat Menteri Besar Johor ini akan memacukan lagi Johor berserta kepimpinan 
barisan EXCO-EXCO yang terpilih. 
 
Akhir kata, pada hemat saya, sebagai kerajaan negeri Johor, kita harus meningkatkan lagi 
kualiti perkhidmatan dari aspek utiliti seperti bekalan elektrik, air dan capaian Internet demi 
kemajuan dalam pembangunan DUN Kemelah. Sekian terima kasih dari saya, salam 
sejahtera dan Kasih Kemelah.  Terima kasih. 
 
YB Timbalan Speaker : Terima kasih Kemelah.  Perbahasan diteruskan.  Dijemput YB 
Penawar. 
 
YB Puan Fauziah binti Misri (Penawar) : Terima kasih Yang Berhormat Datuk Timbalan 
Speaker.  Bismillahirrahmanirrahim.  (Doa) Assalamualaikum warahmatullahi wabarakatuh, 
salam sejahtera, Salam Bangsa Johor dan Salam Maju Johor. Ya hayyu ya qayyum, dengan 
rahmat-Mu aku memohon pertolongan, perbaikilah seluruh urusanku dan janganlah Engkau 
serahkan aku kepada diriku sendiri walau sekelip mata. Amin.   

Pertamanya, izinkan Penawar ingin merakamkan ucapan merafak sembah menjunjung 
setinggi-tinggi kasih di atas perkenan Duli Yang Maha Mulia Sultan Ibrahim Ibni Almarhum 
Sultan Iskandar, Sultan Yang Dipertuan Bagi Negeri Dan Jajahan Takluk Johor Darul Ta’zim 
berangkat ke Dewan yang mulia ini dan seterusnya bertitah merasmikan Pembukaan 
Penggal Persidangan Dewan Negeri Johor Ke-15.  Penawar merafakkan syukur setingginya 
ke hadrat Allah yang Maha Mentadbir dan Maha Berkuasa kerana dengan izin-Nya jua kita 
dapat bersama dan saya ditakdirkan menang PRN Johor dan berdiri di sini mewakili orang-
orang DUN Penawar.  Moga diberkati dan dirahmati.  Di kesempatan ini juga saya 
merakamkan sembah taat setia Kebawah Duli Yang Maha Mulia Sultan Johor dan Duli Yang 
Amat Mulia Pemangku Raja Johor.  Allah berkati Johor dan Allah selamatkan Sultan.  
Tahniah kepada Yang Berhormat Datuk Dr. Haji Mohd Puad bin Zarkashi yang dilantik 
sebagai Speaker Dewan Negeri dan Yang Berhormat Datuk Haji Samsolbari bin Jamali 
sebagai Timbalan Speaker.  Tahniah juga kepada seluruh Ahli-Ahli Yang Berhormat yang 
telah dipilih rakyat.  Marilah kita sama membina Johor yang maju dan bersikap profesional 
dan konstruktif dalam menjalankan amanah sebagai wakil kepada rakyat.  Mudah-mudahan 
perkataan ini juga adalah peringatan kepada diri saya buat kali pertama berdiri membawa 
suara Penawar pada hari ini dan hari-hari mendatang.  Insya-Allah. 
 
Yang Berhormat Datuk Timbalan Speaker, ada beberapa hal Penawar rasa wajar untuk 
disentuh hari ini dan beberapa hal juga yang diminta sampaikan oleh orang-orang Penawar, 
pandangan dan hajat-hajat.  Harap-harap kelapa puan, tidak puan kelapa bali, harap-harap 
kepada Dewan, tidak di Dewan di mana lagi.  Baik, di DUN Penawar, isu perumahan 
generasi baru masih belum lagi beres dan memerlukan perhatian khusus kerajaan negeri.  
Orang tempat saya, orang FELDA sejak belum buang undi sampailah malam tadi bila 
ditanya, apa nak bawa isu, mereka jawab, dan mereka minta agar satu, 296 lot perumahan 
generasi baru di FELDA Air Tawar 4 dapat disempurnakan segala urusannya.  Alhamdulillah 
FELDA Air Tawar 4 telah menerima Borang 5A pada 23hb Mei 2022 yang telah disampaikan 
oleh Yang Amat Berhormat Menteri Besar Johor. Terima kasih kepada Yang Amat 
Berhormat Menteri Besar Johor yang telah merealisasikan impian generasi baru FELDA 
yang sekian lama mereka nantikan.  Begitu juga 359 lot serupa di FELDA Air Tawar 5 yang 
bakal menerima Borang 5A pada awal Julai nanti.  Dengan keluasan 10.74 hektar atau 
26.55 ekar lot perumahan generasi baru FELDA di FELDA Air Tawar 4 dan 14.77 hektar 
atau 36.49 ekar lot perumahan generasi baru di FELDA Air Tawar 5, Penawar memohon 
agar kemudahan infrastruktur termasuk jalan, bekalan api air, longkang dan parit agar dapat 
dibuat.   
 
Kemarakan dan lonjakan dari pesatnya RAPID wajar ditampung oleh sumber modal insan 
sekitar Pengerang dan itulah antara hal menarik ketika orang-orang Pengerang termasuk 
Penawar membuka dada menerima pembangunan ini.  Maka wajar dilihat pembangunan lot-
lot perumahan ini agar dapat bukan sahaja urus keperluan perumahan, malah lebih daripada 
itu, berkemampuan menjadikan ia berdaya penarik dan membekal sumber modal insan di 
RAPID Pengerang.  Selain daripada itu, Penawar juga melihat aspek pembangunan 
generasi FELDA perlu dipersuai dan diperkasa dengan membangun pelan pembangunan 
baru atau master blueprint baru melalui kerjasama FELDA dengan kerajaan negeri.  Kita 
desak FELDA untuk memunculkan pelan perancangan khas dengan melakukan 
penyesuaian atau custom made, dengan izin berdasarkan geografi dan demografi 
pembangunan di Pengerang.  One side does not fit all, dengan izin.  FELDA di Kedah, 
FELDA di Kelantan lain caranya.  FELDA di Negeri Sembilan dan Melaka lain kelebihannya.  
Di Pahang juga ada sumber-sumber yang boleh dimanfaat berbeza.  Begitu juga di 
Pengerang.  Sumber dan kelebihan mestilah disesuaikan wajar wujud, wajar wujud 
keperluan untuk pertama, agenda memperkasa, memperkasa generasi FELDA, kedua, 
FELDA menerusi inisiatif kerajaan negeri dan tidak keterlaluan kerajaan pimpinan Yang 
Amat Berhormat Datuk Onn Hafiz mewujudkan portfolio khas EXCO FELDA bagi 
memastikan 27,642 orang peneroka dari 73 tanah rancangan FELDA seluruh Johor dapat 
dihala tuju dengan lebih berkesan dan begitu jugalah khususnya FELDA di sebelah Kota 

Tinggi, di sebelah Pengerang di tempat saya Penawar. Kedua, pelan pembangunan modal 
insan yang menyeluruh dan bersepadu.  Ketiga, program jangka pendek atau quick win 
yang berpotensi lonjak semangat generasi untuk mengisi pemulihan era endemik ini dan 
meninggal segala kepahitan ketika pandemik dan keempat, master blueprint bagi 
memastikan jangka panjang yang holistik  dan strategik sebagaimana disebutkan tadi. 
 
Yang Berhormat Datuk Timbalan Speaker, kerajaan negeri juga dipohon memperbanyakkan 
projek Rumah Mampu Milik Johor (RMMJ) di Bandar Penawar.  Hal ini penting bagi 
memastikan golongan B40 memiliki rumah sendiri.  Hasrat ini juga selari dengan ungkapan 
Yang Amat Berhormat Menteri Besar kita dalam bait-bait ungkapan pada para 109 dalam 
amanat, bahawa setiap warga Johor berhak memiliki sebuah rumah yang selesa diduduki 
oleh mereka dan keluarga mereka.  Hal ini penting memandangkan peningkatan harga 
rumah di kawasan Bandar Penawar yang menghambat kemampuan kalangan rakyat 
marhaen.  Kita bimbang ketidakseimbangan ini akan melebarkan jurang sosio ekonomi di 
kalangan rakyat di Penawar.  Tambahan dari itu, kerajaan negeri juga wajar mengambil, 
mengawal keghairahan pemaju membina rumah untuk golongan kayangan.  Ia hanya 
mengakibatkan lambakan unit rumah dan kedai yang tidak terjual dan hanya mampu dilihat.  
Hal ini amat tidak bagus.  Oleh yang demikian, Penawar mendesak agar meneruskan 
rancangan membina Rumah Mampu Milik Johor (RMMJ) di PTB13293 dan PTB13286 di 
kawasan Bandar Penawar bagi masyarakat di dalam DUN Penawar.   
 
Yang Berhormat Datuk Timbalan Speaker, kawasan utama pembangunan di dalam 
kawasan DUN Penawar adalah terletak di kawasan Bandar Penawar yang semakin pesat 
membangun dengan pelbagai jenis pembangunan terdiri daripada kategori pelancongan 
bertaraf antarabangsa, institusi pendidikan dan perdagangan dan perumahan.  Selain 
kawasan Pantai Port Dickson, kawasan Pengerang merupakan tumpuan para pelancong 
domestik khususnya di kawasan selatan tanah air dan pelancong antarabangsa dengan 
keindahan pantai seperti Pantai Desaru, Pantai Batu Layar, Pantai Tanjung Balau dan 
sebagainya.  Sektor pelancongan semakin berkembang dengan projek pembangunan 
pelancongan Desaru Coast seperti hotel bertaraf 5 bintang iaitu Anantara Resort, Hard Rock 
Hotel, The Westin Desaru Coast dan sebagainya yang lebih menyemarakkan sektor 
pelancongan.  Selain itu, projek terbaru yang merupakan pintu masuk antarabangsa ke-16 di 
Malaysia juga bakal menyumbang kepada kehadiran pelancong daripada luar negara.  
Selain daripada itu, kawasan Bandar Penawar juga adalah tumpuan bagi sektor pendidikan 
berasrama dan pendidikan tinggi di Pengerang dengan kewujudan sekolah berasrama 
seperti Sekolah Sukan Tunku Mahkota Ismail (SSTMI), Sekolah Menengah Sains Kota 
Tinggi, Sekolah Menengah Kebangsaan Agama Kota Tinggi, Institusi Kemahiran Belia 
Negara (IKBN), Kolej Komuniti Bandar Penawar dan Kolej Vokasional Mara (KVM).  
Kawasan sekitar Bandar Penawar juga amat terkenal dengan pelbagai aktiviti bertaraf 
antarabangsa seperti Regatta, Petronas Cup Prix, Desaru International Bike Week, L’Etape 
Malaysia by Tour de France yang diadakan pada 4 Jun 2022.  Satu lagi aktiviti bertaraf 
antarabangsa yang akan diadakan iaitu IronMan 70.3 Desaru Coast.  Perkara-perkara yang 
dinyatakan ini menyumbang kepada kadar peningkatan pengunjung di kawasan Bandar 
Penawar dan berdasarkan pemantauan, sehingga berlakunya kesesakan pada hujung 
minggu dan cuti umum yang agak serius yang memberikan kesan negatif bukan sahaja 
terhadap sektor pelancongan, pendidikan dan imej penganjuran sesebuah aktiviti bertaraf 
antarabangsa. Malah, yang lebih terkesan adalah bagi penduduk di kawasan sekitar yang 
terpaksa mengharungi kesesakan jalan raya yang sangat teruk hanya untuk menjalankan 
aktiviti harian mereka. 
 
Yang Berhormat Datuk Timbalan Speaker, perkara yang ingin diketengahkan pada hari ini 
adalah mengenai cadangan menaik taraf jalan FT90 daripada 2 lorong, 2 hala kepada 4 
lorong, 2 hala daripada persimpangan FT92 (Kota Tinggi-Sungai Rengit) bermula daripada 
persimpangan stesen minyak Petronas Bandar Penawar ke kawasan pelancongan Desaru 
Coast yang dirasakan amat penting bagi meneruskan kerancakkan pembangunan di 

kawasan sekitar Bandar Penawar yang kian terkenal dengan pelbagai potensi 
pembangunan dan aktiviti yang bertaraf antarabangsa. 
 
Untuk makluman Yang Berhormat Datuk Timbalan Speaker, isu berkaitan penangguhan 
projek menaik taraf jalan FT90 ini seringkali menjadi aduan oleh rakyat dan dibincangkan di 
dalam mesyuarat-mesyuarat. Jajaran jalan FT90 ini merupakan rizab di bawah 
selenggaraan pihak Jabatan Kerja Raya (JKR) dan telah pun mula dirancang untuk dinaik 
taraf daripada tahun 2014. Perancangan awal ini dijalankan oleh pihak Lembaga Kemajuan 
Johor Tenggara (KEJORA) iaitu sebagai penyelaras projek bersama 5 pemaju yang terlibat 
iaitu Desaru Development Incorporation, T&C Consolidated Sdn. Bhd., Continental 
Management Sdn. Bhd., Millenium Blazer Sdn. Bhd. dan KEJORA Land Sdn. Bhd. Pemaju-
pemaju ini merupakan syarikat yang menjalankan pembangunan yang berhubung terus 
dengan jajaran jalan FT90. Berdasarkan kelulusan pelan pemajuan oleh pemaju yang 
terlibat, syarat penaik taraf jalan FT90 ini telah dikenakan oleh pihak Jabatan Kerja Raya 
(JKR) melalui kelulusan Mesyuarat Unit Pusat Setempat (OSC) di Lembaga Bandaran Johor 
Tenggara di bawah pentadbiran KEJORA. Satu perjanjian juga telah dijalankan antara pihak 
KEJORA dan pemaju yang terlibat yang perlu disalurkan oleh pihak pemaju bagi proses 
menaik taraf yang akan dijalankan oleh pihak KEJORA.  
 
Keadaan ini memperlihatkan bahawa cadangan naik taraf ini mungkin tidak dapat dijalankan 
dalam masa terdekat dan isu-isu berkaitan kesesakan akan terus berpanjangan. Selain itu, 
sekiranya kerja-kerja menaik taraf jajaran jalan FT90 ini dijalankan oleh pihak pemaju secara 
berasingan mengikut bahagian masing-masing, dikhuatiri proses menaik taraf ini tidak dapat 
dijalankan secara menyeluruh di sepanjang jajaran FT90 di dalam satu tempoh penyiapan 
yang sama. Sebagaimana yang dinyatakan jajaran jalan FT90 ini merupakan rizab di bawah 
tanggungjawab Kementerian Kerja Raya (KKR) dan memohon penglibatan dan peranan 
Yang Berhormat Pengerusi Jawatankuasa Kerja Raya, Pengangkutan Dan Infrastruktur 
Negeri Johor dalam membantu bagi meneliti dan mengambil perhatian serius berkaitan isu 
penaik taraf jalan FT90 ini dan menjadikan projek berkepentingan bagi Kerajaan Negeri 
Johor seperti membuat permohonan di dalam Rolling Plan ke-3 (RP3) yang akan datang.  
 
Selain itu, cadangan ini juga adalah merujuk kepada prosedur yang dijalankan bagi projek 
pelebaran jalan FT92 Kota Tinggi - Sungai Rengit yang dilaksanakan oleh pihak KKR 
melalui JKR. Projek khas bagi menampung pembangunan daripada pihak Petronas iaitu 
Pengerang Intergrated Petroleum Complex (PIPC) tanpa memerlukan sumbangan daripada 
pemaju. Dalam usaha merealisasikan projek ini, kerajaan perlu memastikan semua pihak 
yang terlibat memainkan peranan yang sewajarnya berdasarkan bidang kuasa dan peranan 
masing-masing.  
 
Akhirnya, ucapan saya membawa suara orang Penawar yang akhiri dengan mencadangkan 
sebuah hospital, Hospital Bandar Penawar agaknya nama. Ia bukan sahaja amat perlu 
dengan kadar pertambahan penduduk di Pengerang. Malah, dipastikan menjadi antara 
asbab keyakinan orang luar terutama pelancong. Bagi urusan pengimarahan aktiviti 
pelancongan agar lebih yakin dan selesa lokasi Pengerang letak duduk Penawar yang 
dibingkai pantai dan jauh di selatan kelihatan wajar memiliki hospital dengan kapasiti 
menampungi keseluruhan keperluan penduduk Pengerang kawasan saya dan kawasan YB 
Tanjung Surat, Parlimen Kota Tinggi dan keseluruhan DUN di dalam kawasan YB 
Tenggaroh terutamanya gugusan Tenggaroh yang memiliki hospital ini. Cadangan ini juga 
selari dengan cadangan yang telah dibahaskan oleh Yang Berhormat Tanjung Surat pagi 
tadi.  
 
Saya kira itu sahaja yang Penawar mahu suarakan denyut nadi rakyat Penawar pada siri 
hari ini akan ada lagi suara Penawar. Ia tidak akan terhenti dan akan terus dibawa demi 
kesejahteraan Penawar dan Pengerang. Kebaya merah menyerlah, malu jemur, kepada 

Allah berserah, Maju Johor. Sekian, terima kasih. Wabillahitaufik walhidayah 
wassalammualaikum warahmatullahi wabarakatuh. (Dewan bertepuk.) 
 
YB Timbalan Speaker : Terima kasih Penawar.  Ahli-Ahli Yang Berhormat, Persidangan ini 
saya tangguhkan sehingga hari esok Rabu, 22 Jun 2022 jam 9.30 pagi.  
 
Persidangan ditangguhkan pada jam 5.00 petang. 

HADIR 

 
YB Speaker, 

YB Datuk Dr. Haji Mohd Puad bin Zarkashi, PJN., DSAP., PIS. 
 

YAB Menteri Besar (Pengerusi Jawatankuasa Hasil Bumi, Pentadbiran, Kewangan, 
Perancangan dan Pembangunan Ekonomi)  

Persidangan bermula jam 9.30 pagi. 
 
YB Speaker mengetuai Persidangan. 
 
DOA 
(Jurutulis membaca doa). 
 
Jurutulis :  PEMASYHURAN DARIPADA YANG BERHORMAT SPEAKER 
 
YB Speaker : Bismillahirrahmanirrahim.  Allahu Akbar. Allahu Akbar. Allahu Akbar. (Bacaan 
selawat). Assalamualaikum warahmatullahi wabarakatuh, salam sejahtera dan salam maju 
Johor.    
 
Ahli-Ahli Yang Berhormat, hari ini adalah hari terakhir perbahasan menjunjung kasih titah 
Duli Yang Maha Mulia Tuanku Sultan Ibrahim.  Saya berpengalaman menjadi Ahli Dewan 
Negara dan Ahli Dewan Rakyat dengan izin, The Upper and The Lower House.  Ditakdirkan 
hari ini saya menjadi ADUN sama dengan Yang Berhormat Perling.  Cuma, kuasa saya 
tinggi sikit kerana YB Perling hanya Ketua Pembangkang, saya Speaker.   
 
Saya mengikuti perbahasan menjunjung kasih Tuanku selama 5 hari ini dengan khusyuk, 
saya tak bosan pun.  Ada 11 lagi Ahli Yang Berhormat belum berbahas.  Tetapi berdasarkan 
kepada penilaian saya, perbahasan Ahli-Ahli Yang Berhormat adalah berkualiti. Tahniah.  
(Dewan bertepuk).  Saya bagi dulu 3A+++ (Dewan ketawa). 
 
Kedua-dua pihak kerajaan dan pembangkang menyentuh banyak perkara, isu negara, isu 
kepentingan Johor dan juga masalah-masalah di kawasan.  Banyak cadangan yang bernas 
dikemukakan, termasuk isu produk pelancongan dan banjir.  Tidak macam seorang Ahli 
Yang Berhormat berpengalaman, dia mencadangkan supaya banjir dijadikan produk 
pelancongan.  Saya pun tak tahu berapa hasil boleh diperolehi kalau banjir menjadi produk 
pelancongan.  Sedangkan negara, orang ramai, rakyat kerugian berjuta, bilion ringgit, harta 
rosak, rumah rosak, bahkan ada yang kehilangan nyawa, ekonomi kita terganggu kerana 
banjir.  Saya sendiri Tuan-Tuan Ahli-Ahli Yang Berhormat kehilangan buku-buku yang 
berharga bila rumah saya di Jalan Kenangan, Batu Pahat tu dilanda banjir.  Jadi sebab itu, 
saya berbangga dengan perbahasan selama 5 hari ini dan mudah-mudahan ini akan 
memartabatkan lagi Dewan Undangan Negeri Johor.  Terima kasih. 
 
Jurutulis :  SOALAN LISAN 
 
YB Speaker : Saya jemput Yang Berhormat Parit Raja. 
 
YB Puan Nor Rashidah binti Ramli (Parit Raja) : Bismillahirrahmanirrahim. 
Assalamualaikum warahmatullahi wabarakatuh. Yang Berhormat Datuk Speaker, soalan 
saya nombor 1. 
 
Minta dinyatakan perancangan kerajaan negeri dalam isu penjadualan sampah seimbang 
dengan pertambahan data penduduk seperti di daerah Batu Pahat. 
 
YB Pengerusi Jawatankuasa Perumahan dan Kerajaan Tempatan :  
Bismillahirrahmanirrahim.  Assalamualaikum warahmatullahi taala wabarakatuh, salam Maju 
Johor.  
 
Yang Berhormat Datuk Speaker, sebagaimana Yang Berhormat sedia maklum urusan sisa 
pepejal adalah terletak di bawah penyeliaan SWCorp.  Melalui Akta 672, Akta Pengurusan 
Sisa Pepejal dan Pembersihan Awam Tahun 2007.  Oleh yang demikian, penjadualan 
sampah yang dilaksanakan oleh pihak konsesi SWM Sdn. Bhd. adalah mengikut standard 

yang ditetapkan iaitu 2 kali pungutan sampah domestik dan 1 kali pungutan sampah pukal 
bagi kawasan premis kediaman.  Dan 6 kali seminggu bagi pusat tong seperti pasar dan 
medan selera. 
 
Namun begitu, sebarang isu pertambahan atau pengurangan yang berkaitan dengan 
standard perkhidmatan, ia akan dibincangkan melalui platform Mesyuarat Jawatankuasa 
Pelaksanaan Wilayah atau RIC (Regional Implementation Committee) yang dihadiri oleh 
Pihak Berkuasa Tempatan iaitu PBT dan pihak konsesi SWM pada setiap bulan mengikut 
keperluan dan cadangan yang dibawa.  Mesyuarat ini dipengerusikan oleh Pengarah 
SWCorp Negeri Johor di mana antara lain bertujuan membuat pengesyoran melalui lokasi, 
saiz, jenis dan bilangan tong mengikut standard perkhidmatan.  Selain itu, Jawatankuasa ini 
juga membuat pengesyoran tentang kekerapan standard perkhidmatan pengurusan 
pembersihan awam mengikut standard perkhidmatan. 
 
Untuk pengesahan oleh Jawatankuasa Peringkat Perkhidmatan atau Service Level 
Committee dengan izin dan membuat pengesyoran pertambahan kawasan atau semakan 
kawasan perkhidmatan untuk perkhidmatan kutipan dalam skim tertentu. 
 
Kajian sisihan piawaian atau standard deviation dengan izin, biasanya dibuat selama 3 
bulan bagi memperolehi keperluan frekuensi perkhidmatan yang sebenar di sesuatu 
kawasan itu. 
 
Pelaksanaan ini juga seiring dengan permintaan dan sumbangan yang diserahkan oleh 
pihak PBT bagi menjalankan perkhidmatan kutipan sampah di suatu kawasan bagi 
pertambahan kawasan baru, juga akan mengalami proses yang sama. Sekian, terima kasih. 
 
YB Speaker :  Ya, sila Parit Raja. 
 
YB Puan Nor Rashidah binti Ramli (Parit Raja) : Terima kasih di atas jawapan yang telah 
diberikan oleh Yang Berhormat EXCO.  Berdasarkan taburan penduduk mengikut daerah di 
negeri Johor bagi tahun 2015 hingga 2019 yang telah dinyatakan dalam Buku Data Asas 
Negeri Johor, Batu Pahat merupakan data penduduk kedua tertinggi di negeri Johor.  
 
Jadi soalan saya, kerajaan menggubal sama ada penjadualan baharu ataupun dasar baharu 
yang lebih dinamik bagi menyusun semula penjadualan di kawasan-kawasan berisiko dan 
bagaimana kerajaan negeri berusaha untuk merangka dasar baharu yang lebih bersesuaian 
untuk Johor yang lebih maju dan bersih.  Terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih kepada 
YB Parit Raja.  Yang Berhormat Datuk Speaker, untuk kawasan-kawasan tambahan seperti 
yang saya maklumkan tadi, di peringkat Yang Berhormat ataupun di peringkat SWM boleh 
memberi cadangan kepada pihak SWCorp dan di peringkat PBT juga boleh pick up isu ini 
untuk dibawa dalam perbincangan bersama dengan Pengarah SWCorp setiap 3 bulan 
sekali.  Terima kasih. 
 
YB Speaker : Saya persilakan Yang Berhormat Endau. 
 
YB Puan Hajah Alwiyah binti Talib (Endau) : Assalamualaikum warahmatullahi taala 
wabarakatuh.  Yang Berhormat Datuk Speaker, soalan saya nombor 2. 
 
Sedia maklum bahawa ada segelintir penerima bantuan JKM telah mengadu bahawa 
bantuan mereka telah dipotong tanpa makluman daripada pihak berkaitan.  Bolehkah 
jelaskan mengapa hal ini boleh berlaku dan mengapa ada sesetengah penerima bantuan 
dipotong jumlah bantuannya? 

YB Pengerusi Jawatankuasa Pembangunan Wanita, Keluarga dan Masyarakat :  
Terima kasih Datuk Speaker. Yang Berhormat Datuk Speaker, Assalamualaikum 
warahmatullahi wabarakatuh dan salam Maju Johor. 
 
Bagi menjawab soalan Endau, kerajaan negeri melalui Jabatan Kebajikan Masyarakat, 
selepas daripada ini dipanggil JKM Negeri Johor menguruskan permohonan bantuan JKM 
mengikut Garis Panduan Pengurusan Bantuan Kewangan JKM yang telah disediakan.  
Dalam garis panduan itu telah jelas menerangkan proses penamatan bantuan adalah bagi 
kes yang telah berpindah ke tempat lain iaitu luar negeri Johor, kes yang telah meninggal 
dunia dan juga kes yang telah tidak layak menerima bantuan JKM kerana jumlah 
pendapatan telah melebihi kadar paras garis kemiskinan iaitu PGK Makanan 2021 iaitu 
sebanyak RM1,169.00.   
 
Yang Berhormat Datuk Speaker, terdapat juga kes yang jumlah bantuan bulanan yang 
diterima telah ditamatkan berdasarkan kriteria tertentu.  Kes yang ditamatkan itu adalah 
sebahagian bantuan bulanan adalah bagi penerima Bantuan Kanak-kanak atau BKK kerana 
faktor umur kanak-kanak itu telah melebihi umur 18 tahun.  Ini kerana jumlah bantuan BKK 
adalah bergantung kepada pengiraan mengikut umur anak-anak itu iaitu RM200.00 bagi 
anak yang berumur 6 tahun ke bawah dan RM150.00 bagi anak yang berumur 7 hingga 18 
tahun. 
 
Yang Berhormat Datuk Speaker, untuk makluman jabatan juga telah mengambil tindakan 
dengan pemakluman secara bertulis kepada penerima bantuan bagi perubahan jumlah 
bantuan yang diterima oleh penerima sebulan sebelum bayaran bagi kadar bantuan baharu 
dibuat.  Selain itu, penerima bantuan JKM juga perlu sentiasa menyemak dan 
mengemaskini status permohonan bantuan masing-masing kepada Pejabat Kebajikan 
Masyarakat Daerah pada setiap tahun bagi mengelakkan perkara pemberhentian berlaku.  
Tambahan pekerja kes lapangan juga akan membuat siasatan setiap tahun sebelum 
berakhir tempoh permohonan.  Terima kasih. 
 
YB Speaker : Sila Endau. 
 
YB Puan Hajah Alwiyah binti Talib (Endau) : Terima kasih di atas jawapan daripada YB 
EXCO.  Soalan tambahan saya, berapakah jumlah penerima Bantuan Am di seluruh negeri 
Johor dan jumlah penerima Bantuan Am sehingga Mei 2022 dan pecahan bilangan 
penerima bantuan mengikut daerah yang disalurkan oleh Jabatan Kebajikan Masyarakat 
Negeri Johor dan nyatakan juga jumlah penerima semua skim bantuan kewangan JKM bagi 
penduduk di kawasan DUN Endau sehingga Mei 2022.  Terima kasih. 
 
YB Pengerusi Jawatankuasa Pembangunan Wanita, Keluarga dan Masyarakat :  
Terima kasih Endau.  Yang Berhormat Datuk Speaker, izinkan saya melaporkan bahawa 
kerajaan negeri Johor melalui Jabatan Kebajikan Masyarakat telah menyantuni dan 
menyampaikan bantuan kepada keluarga yang memerlukan bantuan sara hidup.  Jumlah 
Bantuan Am yang diberikan oleh kerajaan negeri adalah sebanyak RM300.00 sebulan.  
Kadar ini adalah kadar baharu yang telah dinaikkan mulai Januari 2021 iaitu daripada 
RM200.00 sebulan kepada RM300.00 sebulan.  Jumlah penerima Bantuan Am negeri terkini 
sehingga Mei 2022 adalah sebanyak 6,343 orang dengan peruntukan sebanyak 
RM1,902,900.000.  Manakala pecahan jumlah penerima bantuan mengikut daerah adalah 
seperti berikut :- 
 
Johor Bahru 1,461; Batu Pahat 952; Kluang 425; Kota Tinggi 128; Muar 993; Kulai 265; 
Tangkak 423; Segamat 1,065; Pontian 253; Mersing 376, jumlah keseluruhan adalah 6,343. 
 
Yang Berhormat Datuk Speaker, berdasarkan kepada laporan statistik bulanan yang 
disediakan oleh JKM Negeri Johor melalui Pejabat Kebajikan Masyarakat Daerah Mersing 

sehingga 30 Mei 2022, seramai 1,107 orang dengan perbelanjaan sebanyak RM447,600.00 
sebulan telah disalurkan kepada kawasan DUN Endau.  Manakala pecahan bilangan 
penerima bantuan mengikut skim bantuan adalah seperti berikut:- 
 
Bantuan Am 224 orang; Bantuan Kanak-kanak 135; Bantuan Warga Emas 340; Bantuan 
Elaun Pekerja OKU 206; Bantuan Pesakit Kronik Terlantar 34; Bantuan OKU Tidak 
Berupaya Bekerja 168.  Terima kasih Datuk Speaker. 
 
YB Speaker : Saya jemput Yang Berhormat Mahkota. 
 
YB Dato’ Sharifah Azizah binti Dato’ Syed Zain (Mahkota) : Bismillahirahmannirrahim.  
Assalammualaikum warahmatullahi wabarakatuh.  Pucuk ubi ulam pegaga,  soalan Mahkota 
nombor 3.  Terima kasih. 
 
Apakah perancangan EXCO untuk menjadikan Johor pusat pengeluaran makanan ringan 
yang menjadi makanan utama Johor seperti sambal kicap/bawang goreng dalam membantu 
golongan wanita khususnya dalam bidang IKS? 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Saya tak prepare pantun pada pagi ni.  Bismillahirahmannirrahim.  
Assalammualaikum warahmatullahi wabarakatuh.  Salam sejahtera, salam maju Johor.  
Terima kasih kepada Yang Berhormat Mahkota atas soalan yang diberikan pada saya.  
Yang Berhormat Datuk Speaker, untuk makluman Yang Berhormat, untuk makluman Dewan 
yang mulia ini, kerajaan negeri Johor melalui Perbadanan Johor Sdn. Bhd. atau lebih 
dikenali PUJB kerap bekerjasama dengan Yayasan Pembangunan Keluarga Darul Ta’zim 
ataupun YPKDT. Banyak menyediakan inisiatif dalam pembangunan ekonomi khususnya 
kepada golongan wanita, seperti ibu tunggal dan juga wanita B40.  Antara program yang 
disediakan adalah Women’s Income Generating Skilled Project (WINGS), dengan izin, Skim 
Bantuan Peralatan Perniagaan (SKIPP) dan Kursus Inspirasi Usahawan Berfokus.   
 
Untuk makluman Yang Berhormat Mahkota, sebagaimana yang telah dijawab oleh Yang 
Berhormat EXCO Pembangunan Wanita Keluarga dan Masyarakat sebelum ini, YPKDT juga 
berperanan membantu usahawan permulaan sehingga perniagaan dikembangkan menerusi 
bantuan promosi perniagaan dan bantuan teknik pemasaran, serta peningkatan pendapatan 
dan untuk makluman Yang Berhormat Mahkota, YPKDT juga sedang dalam cadangan untuk 
dijadikan keanggotaan di dalam Majlis Pembangunan Usahawan Negeri Johor, iaitu satu 
badan penyelaras dan memantau program-program pembangunan-pembangunan 
usahawan di negeri Johor yang kini memiliki 49 keanggotaan terdiri daripada jabatan-
jabatan mahu pun agensi-agensi kerajaan negeri mahu pun pusat. 
 
Yang Berhormat Datuk Speaker, bagi pusat pengeluaran makanan ringan oleh usahawan 
wanita, kerajaan negeri menerusi Majlis Pembangunan Usahawan Negeri Johor (MPUNJ) 
masih memfokuskan kepada program kemahiran dan latihan berterusan sebelum pusat 
pengeluaran wanita IKS diwujudkan.  Walau bagaimanapun, untuk jangka masa yang 
panjang, Perbadanan Usahawan Johor Berhad dan BPEN sedang mempertimbangkan 
untuk mewujudkan satu hab atau pusat makanan ringan di setiap daerah, termasuk 
penglibatan usahawan wanita sebagai penanda aras dan juga contoh kepada wanita di 
negeri Johor.  Selain itu memperluaskan rangkaian perniagaan dan mewujudkan banyak 
ruang perniagaan serta pekerjaan kepada masyarakat luar di sana.  Terima kasih Yang 
Berhormat. 
 
YB Speaker :  Mahkota ada?  
 
YB Dato’ Sharifah Azizah binti Dato’ Syed Zain (Mahkota) : Terima kasih Yang 
Berhormat Datuk Speaker.  Soalan tambahan saya adakah kerajaan negeri mempunyai data 

atau maklumat yang boleh diperolehi berkaitan dengan usahawan wanita khasnya, bagi 
membantu Ahli-Ahli Yang Berhormat Dewan di dalam yang mulia ini cakna dan mengetahui 
situasi terkini bilangan usahawan yang terdapat di negeri Johor?  Terima kasih. 
 
YB Pengerusi Jawatankuasa Belia, Sukan, pembangunan Usahawan, Koperasi dan 
Sumber Manusia : Terima kasih Yang Berhormat Mahkota.  Yang Berhormat Datuk 
Speaker, Yang Berhormat-Yang Berhormat di dalam Dewan yang mulia ini.  Kerajaan negeri 
Johor sentiasa cakna dan melalui Perbadanan Usahawan Johor Sdn. Bhd. ini telah 
mewujudkan satu pusat data usahawan yang dipanggil PADU yang bertujuan untuk 
memperkukuhkan lagi ekosistem dalam bidang keusahawanan di negeri Johor ini.  
Usahawan Johor memerlukan sebuah platfom yang mudah diakses bagi rujukan informasi-
informasi terkini yang berkaitan peluang perniagaan, skim-skim bantuan daripada kerajaan 
ataupun agensi yang memerlukan satu sistem pengurusan yang komprehensif dan cekap.  
Bagi memastikan sumber maklumat dapat diakses dan dijadikan sumber untuk memperbaiki 
mutu perkhidmatan dalam usahawan dan rakyat umumnya, maka pengwujudan satu portal 
yang bersepadu menerusi PADU tepat pada masanya yang berfungsi.   
 
1. Untuk mendapat maklumat yang tepat berkaitan perkhidmatan yang ditawarkan 

termasuk latihan, bantuan, kepakaran lain-lainnya berkaitan dalam bidang 
keusahawanan. 

 
2. PADU ini menjadikan rujukan kepada agensi bagi melaporkan maklumat bantuan yang 

telah diterima oleh usahawan-usahawan di Johor ini.   
 
3. PADU ini juga memudahkan pemohon-pemohon, penyewa-penyewa premis 

perniagaan.   
 

Untuk makluman Yang Berhormat Mahkota, Datuk Speaker, menerusi rekod sistem PADU, 
seramai 5,099 usahawan wanita atau bersamaan dengan 44.2% telah berdaftar Dari 
keseluruhan itu sebanyak 11,583 adalah usahawan.  Sebanyak 6,799 usahawan atau 
bersamaan 58.7% dari jumlah 11,583 adalah usahawan-usahawan yang berasaskan industri 
makanan termasuklah pembuatan dan pemerosesan.  Sekian, terima kasih Yang Berhormat 
Mahkota.  Terima kasih. 
 
YB Speaker : Pemanis, sila. 
 
YB Tuan Anuar bin Abd. Manap (Pemanis) : Terima kasih Datuk Speaker, saya tertarik 
dengan jawapan daripada YB EXCO tadi berkenaan dengan hab pengeluaran makanan di 
setiap daerah.  Kita tahu selepas era pandemik COVID-19 ini, ramai pengusaha-pengusaha 
IKS nampaknya terjejas, terutamanya di setiap daerah, apabila perniagaan-perniagaan 
mereka kurang mendapat sambutan.  Adakah dengan pewujudan hab pengeluaran 
makanan ini yang dicadangkan akan diwujudkan di setiap daerah boleh membantu 
usahawan-usahawan IKS terutamanya untuk mendapatkan pinjaman, Dan soalan kedua 
saya adakah yang hab pengeluaran makanan di setiap daerah yang bakal diwujudkan nanti, 
akan bekerjasama dengan agensi-agensi lain contohnya seperti RISDA, yang memberikan 
bantuan kepada IKS? Terima kasih Datuk Speaker. 
 
YB Pengerusi Jawatankuasa Belia, Sukan, pembangunan Usahawan, Koperasi dan 
Sumber Manusia : Terima kasih Yang Berhormat Pemanis.  Yang Berhormat Datuk 
Speaker, dalam jawapan saya tadi, kami dan Perbadanan Usahawan Johor Sdn. Bhd. dan 
BPEN akan mencadangkan satu hab kepada IKS-IKS tempatan.  Kita semua sedia maklum 
bahawasanya ramai usahawan-usahawan yang terjejas apabila pandemik COVID melanda 
seluruh dunia dan Johor tidak terkesan juga mengalami bencana COVID-19 ini.  

Bagi makluman Yang Berhormat Pemanis, insya-Allah bantuan-bantuan yang telah 
dijalankan dan bakal dijalankan juga telah dirancang oleh Perbadanan Usahawan Johor 
Berhad melalui Majlis Pembangunan Usahawan Johor (MPUNJ) dengan keanggotaan 49 
keanggotaan itu telah merancang memfokuskan takwim tahunan sebab itulah saya 
mengharapkan lebih banyak jabatan-jabatan membincangkan isu-isu, peluang dan ruang 
kepada peniaga-peniaga di Johor ini kerana kita semua sedia maklum ramai yang rungutan 
di bawah informasi-informasi yang tidak dapat diturunkan hari ini saya meminta semua 
jabatan-jabatan di bawah agensi saya pastikan mereka di bawah dapat maklumat yang 
tepat.   
 
Yang keduanya dari segi bantuan Yang Berhormat Pemanis, insya-Allah di bawah agensi 
MPUNJ ini terdapat berbagai agensi contohnya TEKUN, SMT dan pelbagai lagi, 49 
keanggotaan.  Sebab itu saya menitik beratkan Yang Berhormat Pemanis tentang informasi-
informasi haruslah sampai di peringkat bawah. Sebenarnya banyak Yang Berhormat 
Pemanis.  Terima kasih Yang Berhormat Datuk Speaker. 
 
YB Speaker : Ahli-Ahli Yang Berhormat, saya ingin mengalu-alukan kehadiran pemerhati 
daripada PETRONAS seramai 4 orang, pemerhati dari Majlis Belia Negeri Johor, 4 orang 
dan pemerhati daripada kawasan DUN Tenang, 2 orang yang daripada DUN Tenang 
sekejap lagi insya-Allah DUN Tenang akan bagi duit kocek.  Kalau tak bagi lapor pada 
Speaker.   
 
Ahli-Ahli Yang Berhormat, saya benarkan jawapan bersekali. Saya jemput Yang Berhormat 
Tiram. 
 
YB Tuan Azizul bin Bachok (Tiram) : Bismillahirahmannirrahim.  Assalammualaikum 
warahmatullahi wabarakatuh.  Salam sejahtera, salam Maju Johor.  Yang Berhormat Datuk 
Speaker, soalan Tiram nombor 4. 
 
Apakah perancangan agensi untuk mengatasi masalah capaian Internet di pedalaman 
seperti di Kg. Pasir Salam dan Kg. Air Putih serta sekitarnya? 
 
YB Speaker :  Saya persilakan Yang Berhormat Kota Iskandar.  
 
YB Tuan Pandak bin Ahmad (Kota Iskandar) : Bismillahirahmannirrahim.  
Assalammualaikum warahmatullahi taala wabarakatuh.  Yang Berhormat Datuk Speaker, 
soalan saya nombor 5.  Terima kasih.   
 
Apakah taraf pencapaian kerajaan berkaitan pembangunan infrastruktur teknologi maklumat 
meliputi kawasan kampung tradisi dan kawasan perumahan dalam kawasan DUN Kota 
Iskandar yang masilh terdapat kawasan yang kurang capaian Internet berkualiti walau 
kawasan ini berada dalam kawasan bandar raya? 
 
YB Speaker :  Saya persilakan Yang Berhormat Bukit Naning. 
 
YB Tuan Haji Mohd Fuad bin Tukirin (Bukit Naning) : Assalammualaikum warahmatullahi 
wabarakatuh dan salam sejahtera.  Yang Berhormat Datuk Speaker, soalan saya nombor 6.  
Terima kasih. 
 
Capaian Internet di sekitar kawasan kampung amatlah mendukacitakan.  Apakah tindakan 
dan langkah yang diambil bagi menangani isu capaian dan liputan Internet yang lemah ini 
khususnya di DUN Bukit Naning? 
 
YB Speaker : Saya persilakan Yang Berhormat Parit Yaani. 

YB Datuk Mohamad Najib bin Samuri (Parit Yaani) : Assalammualaikum warahmatullahi 
wabarakatuh dan salam sejahtera.  Yang Berhormat Datuk Speaker, soalan saya nombor 7. 
 
Apakah usaha kerajaan untuk meningkat capaian Internet dan capaian line telefon 
khususnya di sekitar kawasan pekan Parit Yaani? 
 
YB Speaker : Silakan. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
Yang Berhormat Datuk Speaker. Assalammualaikum warahmatullahi wabarakatuh.  Salam 
sejahtera, salam maju Johor.  Yang Berhormat Datuk Speaker, izinkan saya menjawab bagi 
soalan dari Ahli-Ahli Berhormat Tiram, Kota Iskandar, Bukit Naning dan Parit Yaani secara 
bersekali kerana ianya saling berkait iaitu berkenaan dengan isu capaian Internet di 
kawasan masing-masing.  
 
Yang Berhormat Datuk Speaker, untuk makluman Ahli Yang Berhormat melalui Pelan 
Jaminan Digital Negara (JENDELA) bagi DUN Tiram, kerajaan telah merancang pembinaan 
10 menara baru, penaiktarafan 254 stesen pemancar kepada teknologi 4G, ketersediakan 
sambungan gentian optik kepada 26,222 premis, pembinaan sebuah jalur lebar satelit yang 
dijangka akan siap sepenuhnya pada Disember 2023.   
 
Yang Berhormat Datuk Speaker, bagi mengatasi masalah capaian Internet di DUN Tiram, 
perkembangan infrastruktur sehingga suku pertama 2022 adalah seperti siap 7 tapak 
menara baru, 3 lagi dalam pelaksanaan. 241 siap naik taraf stesen pemancar, 13 dalam 
perlaksanaan. Seterusnya jalur lebar satelit siap satu.  Terdapat 3 tapak menara baru yang 
sedang dalam perlaksanaan di Kampung Orang Asli Pasir Salam, Kampung Seri Perdana, 
Sungai Tiram dan Kampung Bukit Dagang. Tapak-tapak ini dijangka siap sepenuhnya pada 
suku ketiga 2023 nanti, insya-Allah.   
 
Bagi DUN Kota Iskandar, kerajaan telah merancang pembinaan 11 menara baru, 
penaiktarafan 285 stesen pemancar kepada teknologi 4G dan ketersediaan sambungan 
gentian optik kepada 15,648 premis yang dijangka siap sepenuhnya pada bulan Disember 
2023.  Bagi mengatasi masalah capaian Internet di DUN Kota Iskandar, Yang Berhormat 
Kota Iskandar, perkembangan infrastruktur sehingga suku pertama 2022, tapak menara 
baru telah siap 11, naik taraf stesen pemancar siap 272 dan masih dalam pelaksanaan 13, 
ketersediaan sambungan gentian optik siap 15,648 untuk premis.   
 
Melalui Pelan Digital Negara iaitu JENDELA bagi DUN Bukit Naning, kerajaan telah 
merancang pembinaan 2 menara baru, penaiktarafan gentian optik kepada 1,688 premis 
yang dijangka juga akan siap sepenuhnya pada Disember 2023, insya-Allah. Jadi, bagi 
mengatasi isu capaian dan liputan Internet yang lemah di DUN Bukit Naning, perkembangan 
infrastruktur sehingga suku pertama 2022, tapak menara baru siap 1, dalam perlaksanaan 1, 
naik taraf stesen pemancar siap 46, dalam pelaksanaan 6. Seterusnya yang saya 
maklumkan tadi, untuk premis siap 1,684.  
 
Melalui pelan JENDELA di DUN Parit Yaani, Yang Berhormat Datuk Speaker, kerajaan telah 
merancang pembinaan dua menara baru, penaiktarafan 54 stesen pemancar kepada 
teknologi 4G dan ketersediaan sambungan gentian optik kepada 7,229 premis yang 
dijangka siap sepenuhnya pada bulan Disember 2022.  Perkembangan infrastruktur 
sehingga suku pertama 2022 Yang Berhormat Datuk Speaker, tapak menara baru siap 1, 
dalam pelaksanaan 1, naik taraf stesen pemancar siap 50, dalam pelaksanaan 4, 
ketersediaan sambungan gentian optik premis siap sepertimana yang saya maklumkan tadi 
7,292 Yang Berhormat Datuk Speaker.   
 
YB Speaker : Saya jemput, Bukit Naning. 

YB Datuk Haji Mohd Fuad bin Tukirin (Bukit Naning) : Assalamualaikum warahmatullahi 
wabarakatuh.  Yang Berhormat Datuk Speaker, Soalan tambahan saya, mengapakah masih 
berlaku masalah capaian Internet dan komunikasi yang lemah di setiap kawasan di dalam 
DUN Bukit Naning walaupun sudah ada banyak menara-menara yang terbina di dalam 
sesuatu kawasan tersebut? Terima kasih. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
atas soalan tambahan itu YB Bukit Naning.  Yang Berhormat Datuk Speaker, pihak kerajaan 
negeri Johor berperanan sebagai pemudahcara dalam memastikan kelancaran pelaksanaan 
dasar-dasar berkaitan telekomunikasi yang telah diputuskan di peringkat kerajaan 
persekutuan agar liputan rangkaian telekomunikasi di negeri ini dalam keadaan yang baik.   
 
Pelaksanaan Pelan Digital Negara (JENDELA) tidak hanya bertumpu pada inisiatif-inisiatif 
pembinaan infrastruktur digital secara fizikal, malah dasar-dasar berkaitan komunikasi turut 
dicadangkan untuk ditambah baik dan beberapa kertas kerja bagi menambah baik dasar 
komunikasi yang dibawa oleh pihak Suruhanjaya Komunikasi dan Multimedia (MCMC) telah 
pun diluluskan di peringkat kerajaan negeri Johor.  
 
Antara kertas kerja berkaitan komunikasi yang dibawa ke peringkat negeri dan telah pun 
diluluskan adalah: 
  
1. Pelaksanaan Pelan Jalinan Digital Negara iaitu JENDELA. 
2. Perkhidmatan komunikasi sebagai utiliti awam. 
3. Pelaksanaan Garis Panduan Perancangan Infrastruktur Komunikasi (GPPI). 
 
Kertas kerja yang lain masih dalam penilaian pihak kerajaan negeri, iaitu penambahbaikan 
prosedur permohonan pemaju pelan menara atau struktur komunikasi, pindaan Undang-
Undang Kecil Bangunan Seragam (UKBS) berkaitan penggunaan Borang G20 untuk proses 
Kebenaran Merancang (KM) di peringkat OSC. 
 
Yang Berhormat Datuk Speaker, justeru itu inilah antara peranan yang boleh dimainkan oleh 
kerajaan negeri dalam memastikan pelaksanaan JENDELA oleh MCMC ini berjalan dengan 
lancar dan dipermudahkan dan dipercepatkan kelulusan di peringkat pihak berkuasa 
meluluskan di bawah kerajaan negeri.  Terima kasih, Yang Berhormat Datuk Speaker. 
 
YB Speaker : Saya jemput Tiram. 
 
YB Tuan Azizul bin Bachok (Tiram) : Yang Berhormat Datuk Speaker, soalan tambahan 
yang nak saya nyatakan nampaknya telah dijawab bersekali dengan soalan tambahan Bukit 
Naning sebentar tadi. Saya bagi laluan kepada Yang Berhormat lain. 
 
YB Speaker : Saya jemput Parit Yaani. 
 
YB Datuk Mohamad Najib bin Samuri (Parit Yaani) : Terima kasih Datuk Speaker. Jalinan 
Digital Negara (JENDELA) memperkukuh infrastruktur kesalinghubungan rakyat Malaysia.  
Oleh itu, susulan daripada pandemik COVID-19 pada yang lepas, kerajaan melalui 
Kementerian Komunikasi dan agensi-agensi berkaitan telah bekerjasama dengan pihak 
penyedia perkhidmatan komunikasi utama untuk membangunkan sebuah pelan 
infrakstruktur digital yang menyeluruh bagi memenuhi keperluan baru rakyat.  Soalan saya, 
apakah perkembangan JENDELA setakat hari ini?  Terima kasih. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
atas soalan tambahan itu YB Parit Yaani.  Yang Berhormat Datuk Speaker, susulan 
daripada pandemik COVID-19, kebergantungan rakyat terhadap komunikasi digital semakin 

meningkat.  Melihat kepada trend semasa, kerajaan melalui Kementerian Komunikasi dan 
Multimedia serta agensi-agensi berkaitan telah bekerjasama dengan pihak penyedia 
perkhidmatan komunikasi utama untuk membangunkan sebuah pelan infrastruktur digital 
yang menyeluruh bagi memenuhi keperluan baru rakyat.   
 
Yang Berhormat Datuk Speaker, pelan tindakan ini yang dikenali sebagai Jalinan Digital 
Negara (JENDELA) dirangka melalui satu sesi makmal pada tahun 2020, akan menjadi 
platform penambahbaikan komunikasi digital secara negara di bawah Rancangan Malaysia 
ke-12, 2021-2025. JENDELA juga akan dilaksanakan secara berfasa dan berperingkat 
disebabkan jumlah pembangunan dan pelaburan yang besar dan banyak.  Pelaksanaan 
keseluruhan JENDELA fasa satu ini melibatkan pelaburan sebanyak RM3.1 juta bilion di 
Johor melalui dana Pemberian Perkhidmatan Sejagat (PPS) oleh MCMC dan juga dana 
komersial oleh pihak syarikat telekomunikasi.   
 
Sedikit info daripada saya berkaitan dengan JENDELA, setakat ini. Untuk JENDELA fasa 1, 
Yang Berhormat Datuk Speaker, sejak tahun 2020 sehingga penghujung tahun 2022 akan 
memperluaskan liputan jalur lebar mudah alih 4G daripada 91.8% kepada 96.9% di kawasan 
penduduk bagi negeri Johor.  Liputan 4G sebelum pelaksanaan JENDELA berada pada 
98.28% dan pelaksanaan JENDELA fasa 1 akan dijangka akan melonjakan liputan 4G 
negeri Johor kepada 99.14%.  Insya-Allah, untuk kerajaan negeri seperti yang diumumkan 
oleh Yang Amat Berhormat Menteri Johor semasa Majlis Amanat Yang Amat Berhormat di 
Persada baru-baru ini telah meletakkan sasaran untuk kerajaan negeri memberikan fokus 
bagi mengurangkan masalah capaian Internet dan telekomunikasi. Ini sebahagian salah 
satu komponen dalam teras ke-4 iaitu Kemudahan dan Keperluan Asas.  Terima kasih, 
Yang Berhormat Datuk Speaker.     
 
YB Speaker :  Saya jemput, Panti terlebih dahulu. 
 
YB Tuan Hahasrin bin Hashim (Panti) : Bismillahirrahmanirrahim. Terima kasih Yang 
Berhormat Datuk Speaker.  Panti bangun untuk bertanya soalan bagi perkara ini kerana isu 
Internet ini adalah salah satu isu yang popular dan salah satu isu yang saya rasa sangat 
mendesak pada ketika ini.  Terima kasih atas jawapan yang telah diberikan Yang Berhormat 
EXCO tadi, cuma kita tahu apabila perkara ini, isu ini kita faham, isu ini adalah isu 
persekutuan, maknanya, kita negeri adalah sebagai pemudahcara, Cuma tadi, last tadi YB 
EXCO ada katakan berkaitan dengan salah satu janji kerajaan negeri melalui teras yang 
telah dibentangkan sebelum ini. Cuma saya ingin penjelasan ataupun mungkin sudah ada 
rangkanya, adakah kita boleh tahu pada hari ini, apakah pelan jangka masa pendek 
sekurang-kurangnya untuk menyelesaikan masalah ini di peringkat negeri, contohnya di 
peringkat Barisan Nasional dulu kita ada mungkin wifi percuma di setiap pedalaman, 
sekurang-kurangnya kita membantu kalau kita tunggu program-program, ataupun projek 
persekutuan dan pada hari ini kita rasa sampai bila pun kadang-kadang tak dapat perkara 
itu? Seterusnya saya minta penjelasan daripada Yang Berhormat EXCO. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
atas soalan tambahan itu, Yang Berhormat Panti.  Yang Berhormat Datuk Speaker, pihak 
kami sedang dan akan terus berusaha untuk memastikan liputan Internet jalur lebar akan 
dinikmati oleh keseluruhan penduduk di Johor melalui inisiatif yang mana saya cakap tadi, 
JENDELA.  Selain daripada JENDELA, TM dari masa ke semasa juga akan terus 
menjalankan kajian terperinci di kawasan-kawasan yang terdapat permintaan untuk 
penggunaan Internet di seluruh negeri Johor. Jadi, pihak kami sedang dan akan terus 
berusaha untuk memastikan liputan Internet jalur lebar akan dapat dinikmati oleh lebih ramai 
penduduk di Johor melalui inisiatif JENDELA dan projek-projek penyediaan infrastruktur jalur 
lebar di bawah Rancangan Perniagaan TM, insya-Allah, Yang Berhormat Datuk Speaker.  
Sekian, terima kasih. 

YB Speaker : Saya nak bagi peluang pada Kota Iskandar sebab beliau menunggu 18 tahun 
nak tanya soalan. Silakan. 
 
YB Tuan Pandak bin Ahmad (Kota Iskandar) : Terima kasih Datuk, Yang Berhormat 
Speaker. Isu pembinaan infrastruktur teknologi ini adalah penting kerana apa yang hasrat 
kerajaan negeri bahawa hendak menjadikan negara maju.  Persoalan saya Datuk Speaker, 
tadi Cik Yang Berhormat EXCO ada menyatakan 11 menara akan didirikan di kawasan Kota 
Iskandar, apatah lagi Dewan yang mulia ini berada di kawasan Kota Iskandar.  Saya dapati 
dalam kawasan pentadbiran kerajaan pun capaian Internetnya masih kurang memuaskan.   
Persoalan saya, adakah dibuat kajian syarikat-syarikat yang telah diluluskan untuk 
pembinaan menara ini, dikenal pasti siapa yang mengemudi? Contoh kalau di kawasan Sg. 
Melayu mungkin Celcom tidak sesuai, jadi 11 yang diutarakan oleh Cik EXCO tadi boleh tak 
beri penjelasan, syarikat mana yang diberi kelulusan untuk pembinaan menara-menara 
tersebut, supaya pencapaian Internet kita dapat yang terbaik apatah lagi kita nak jadikan 
negeri Johor ini negeri yang terbaik dari segi pencapaian Internetnya.  Terima kasih, Datuk 
Speaker. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
atas soalan tambahan itu Yang Berhormat Kota Iskandar. Yang Berhormat Datuk Speaker, 
bagi mengenalpasti apakah masalah dan cadangan bagi masalah tersebut, MCMC dari 
pihak penyedia perkhidmatan Telco perlu membuat ujian teknikal.  Ujian teknikal ini merujuk 
pada kualiti perkhidmatan.  Liputan lemah di setengah kawasan boleh jadi banyak 
kemungkinan antaranya termasuklah boleh jadi hanya satu penyedia perkhidmatan sahaja 
yang mengalami liputan lemah, sedangkan Telco-Telco yang lain, liputan mereka ok. In 
building coverage, dengan izin juga boleh menjadi faktor kepada capaian lemah.  
 
Seterusnya Yang Berhormat Datuk Speaker, maka sekiranya ada aduan mengenai liputan 
lemah ini, ia mesti dikenal pasti secara case to case, dengan izin serta banyak input-input 
yang diperlukan sebelum MCMC membuat kesimpulan dan cadangan kerana ia melibatkan 
pelbagai Telco. Jadi, insya-Allah seperti mana yang saya maklumkan tadi, pihak kerajaan 
negeri seperti yang diumumkan oleh Yang Amat Berhormat Datuk Menteri Besar Johor  
sentiasa akan memastikan dan fokus mengurangkan masalah capaian Internet dan 
telekomunikasi ini sebagai salah satu komponen dalam Teras ke-4.  Sekian, terima kasih 
Yang Berhormat. 
 
YB Speaker : Saya jemput, Yang Berhormat Bukit Naning. 
 
YB Datuk Haji Mohd Fuad bin Tukirin (Bukit Naning) : Bismillahirrahmanirrahim.  
Assalamualaikum warahmatullahi wabarakatuh dan salam sejahtera.  Yang Berhormat 
Datuk Speaker. Soalan saya nombor 8.  Terima kasih.  
 
Isu kenaikan harga barangan keperluan harian melibatkan barang makanan sering 
menghantui pengguna terutama golongan kurang berkemampuan di luar bandar.  Adakah 
kerajaan mempunyai sebarang cadangan khusus agar golongan ini dibantu secara bersasar 
dan mengelakkan sebarang ketirisan pihak yang boleh mengambil kesempatan? 
 
YB Pengerusi Jawatankuasa Pelaburan, Perdagangan dan Hal Ehwal Pengguna :  
Terima kasih Yang Berhormat Datuk Speaker.  Salam sejahtera, salam Maju Johor.  
Berkaitan dengan isu kenaikan harga barangan dan inisiatif kerajaan. Dan seperti mana 
yang telah pun saya jawab, mengenai soalan daripada Parit Raja pada hari Isnin, inisiatif 
yang telah pun kerajaan negeri ambil adalah melalui kerjasama dengan Kementerian Dalam 
Negeri dan Hal Ehwal Pengguna (KDNHEP) dan juga Kementerian Pertanian dan Industri 
Makanan menjalankan program Jualan Keluarga Malaysia dengan kerjasama FAMA, LKIM, 
NAFAS menjalankan, mengadakan aplikasi price catchers supaya pengguna dapat 

membuat perbandingan harga serta melalui MySales Tracker yang untuk memberi 
maklumat kepada pengguna mengenai  jualan murah di sekitar mereka. 
 
Untuk maklumat tambahan, KPDNHEP juga menguatkuasakan Akta Kawalan Harga dan 
Anti Pencatutan di mana harga barang-barang tertentu dikawal seperti contoh gula putih 
bertapis kasar dan halus, gas petroleum cecair, petrol 95 dan juga barangan yang di bawah 
skim kawalan harga musim perayaan tertentu. 
 
Kementerian akan mengeluarkan notis di bawah Seksyen 21 Akta Kawalan Harga dan Anti 
Pencatutan kepada peniaga yang berkaitan untuk mendapatkan butiran lanjut berhubung 
dengan maklumat harga dan kos barangan tertentu sekiranya wujud kenaikan harga secara 
mendadak. 
 
Berkaitan dengan soalan spesifik daripada Bukit Naning untuk bantuan kepada golongan 
tersasar, sepertimana yang diamanatkan oleh Yang Amat Berhormat Menteri Besar tempoh 
hari, jaringan keselamatan sosial merupakan satu-satu teras merangkumi aspek menangani 
isu kemiskinan, pembangunan modal insan, peningkatan pendapatan, di mana kerajaan 
negeri akan berusaha membantu semua pihak yang memerlukan termasuk melalui inisiatif 
Bantuan Kasih Bangsa Johor.  Terima kasih. 
 
YB Speaker : Bagi Bukit Naning dulu. 
 
YB Datuk Haji Mohd. Fuad bin Tukirin (Bukit Naning) : Terima kasih Yang Berhormat 
Datuk Speaker.  Adakah kerajaan negeri bercadang memperkasakan ataupun usaha-usaha 
untuk memperkasakan penggerak KPDNKK ini bagi memantau ataupun sebagai unit 
memantau harga di negeri Johor ini?  Apakah usaha-usaha ataupun program untuk 
memperkasakan pemantauan harga dalam negeri Johor ini?  Sekian, terima kasih. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker.  Untuk maklumat, KPDNHEP Johor mempunyai kekuatan 
penguatkuasa seramai 200 orang di negeri Johor dan kita juga mempunyai 92 pegawai 
pemantauan harga yang membuat pemantauan harga secara harian di negeri Johor.  Dan 
berkaitan dengan pemerkasaan penggerak KPDNHEP, kita membuat program 
kepenggunaan serta taklimat-taklimat kepada semua pihak kadangkala termasuk juga 
Southern Volunteers yang terlibat, di mana kita bekerjasama dengan mereka untuk 
mendapatkan maklumat daripada pelbagai pihak supaya KPDNHEP dapat mengambil 
tindakan sepertimana yang dinyatakan di bawah Seksyen 21 Akta untuk mendapatkan 
maklumat lanjutan berkaitan dengan kenaikan harga barangan tertentu.  Terima kasih. 
 
YB Speaker : Jemput Bukit Batu.  Lepas ni Puteri Wangsa. 
 
YB Tuan Chiong Sen Sern (Bukit Batu) : Terima kasih Yang Berhormat Datuk Speaker. 
Semalam selepas Menteri KPDNHEP kata bahawa kawalan harga siling ayam dan telur 
serta subsidi itu minyak masak sawit tulen dalam kemasan 2, 3 dan 5 kg tidak diterusi mulai 
1 Julai 2022.  Saya dah mohon EXCO untuk bagi penjelasan akan ini... polisi ini akan effect 
kita punya apa... harga ayam di... keperluan asas di Johor.  Terima kasih. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker.  Ya betul sepertimana yang dinyatakan oleh... dalam 
kenyataan rasmi Menteri MAFI semalam bahawa subsidi untuk ayam akan tamat 30 Jun  
2022.  Dan sepertimana yang diumumkan oleh Yang Amat Berhormat Perdana Menteri, 
kerajaan persekutuan sedang dalam usaha untuk menentukan subsidi terus, direct subsidi 
kepada golongan B40, ia golongan tersasar supaya mekanisme subsidi menjadi lebih efektif 
dan mekanisme tersebut akan diumumkan oleh kerajaan persekutuan kelak.  Terima kasih. 

YB Speaker : Sila Puteri Wangsa. 
 
YB Cik Amira Aisya binti Abd Aziz (Puteri Wangsa) : Terima kasih Yang Berhormat 
Datuk Speaker.  Soalan saya berkenaan isu ini adalah tentang sekiranya kita lihat kenaikan 
harga barang ini yang terkena impaknya bukan sekadar pembeli sahaja tetapi peniaga juga 
banyak yang mengadu kerana mereka terpaksa mendapatkan keuntungan yang kecil 
kerana kebergantungan kepada orang ketiga yang menaikkan harga dengan tinggi.  Dan, 
seterusnya di pasar borong sebagai contohnya ada peniaga yang sampai tidak dapat bayar 
sewa berbulan-bulan dan terpaksa buang pekerja mereka kerana keuntungan yang sangat 
kecil tu tak dapat nak tampung kos perniagaan.  Jadi soalan saya kepada kerajaan negeri 
sekiranya kerajaan negeri ada apa-apa rancangan untuk sama ada kurangkan 
kebergantungan peniaga kepada orang ketiga sebagai contohnya dapatkan terus daripada 
petani dan penternak atau sekurang-kurangnya mengawal harga orang ketiga ini.  Terima 
kasih Yang Berhormat Datuk Speaker. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :  
Terima kasih Datuk Speaker.  Sepertimana juga dinyatakan tempoh hari bahawa kerajaan 
persekutuan sedang dalam perbincangan dengan kerajaan negeri termasuklah meminta 
kerjasama dengan negeri, agensi kerajaan serta syarikat berkaitan kerajaan untuk 
menyediakan tanah, lesen kependudukan sementara (TOL) bagi jangka masa panjang serta 
melibatkan GLC-GLC tertentu dalam usaha dalam rantaian pembekalan makanan kepada 
rakyat jelata.  Dan dengan usaha-usaha ini, kita jangka kita, ia merupakan satu 
penyelesaian jangka panjang untuk menyelesaikan isu kenaikan harga barang secara 
mendadak.  Terima kasih. 
 
YB Speaker :  Saya jemput Yang Berhormat Stulang. 
 
YB Tuan Chen Kah Eng (Stulang) : Yang Berhormat Datuk Speaker, soalan saya nombor 
9. 
 
Apakah status perkembangan pembinaan RTS di Johor? 
 
YB Speaker :  Maafkan saya.  Saya jemput Yang Berhormat Mengkibol. 
 
YB Tuan Chew Chong Sin (Mengkibol) : Yang Berhormat Datuk Speaker, soalan saya 
soalan 10. 
 
Adakah terdapat rancangan untuk menyambungkan rangkaian ETS (Electric Train Services) 
dengan rangkaian RTS? 
 
YB Speaker : Saya jemput Yang Berhormat Perling. 
 
YB Tuan Liew Chin Tong (Perling) :  Yang Berhormat Datuk Speaker, soalan saya ke-11.  
Terima kasih. 
 
Apakah perancangan kerajaan negeri untuk menambah baik perkhidmatan pengangkutan 
awam di Johor Bahru dalam tempoh empat tahun yang akan datang sebagai persediaan 
menanti siapnya Transit Rapid (RTS) yang menghubungkan Johor – Singapura pada tahun 
2026. 
 
YB Speaker :  Sila Yang Berhormat. 
 
YB Pengerusi Jawatankuasa Kerja Raya, Pengangkutan dan Infrastruktur : 
Bismillahirrahmanirrahim . Assalamualaikum warahmatullahi taala wabarakatuh, salam Maju 

Johor. Yang Berhormat Datuk Speaker, disebabkan ini soalan dijawab bersekali, saya minta 
izin untuk lebih sikit masa menjawab. 
 
Yang Berhormat Datuk Speaker, Projek Rapid Transit System Link (RTS Link) adalah 
merupakan perkhidmatan transit aliran ringan (LRT) yang mempunyai jajaran sepanjang 
4km menghubungkan antara Stesen Bukit Chagar di Johor Bahru dan Stesen Woodlands 
(North Link Singapura).   
 
Projek ini telah dimulakan pembinaannya bermula Januari 2021 dan kerja-kerja infrastuktur 
awam untuk projek ini dijangka siap pada akhir tahun 2024.  Jumlah keseluruhan projek ini 
dianggarkan berjumlah RM3.7 bilion di bawah kendalian Kementerian Pengangkutan 
Malaysia. 
 
Projek RTS Link yang mempunyai kapasiti sehingga 10,000 penumpang sejam sehala juga 
dapat menggalakkan rakyat untuk mula beralih daripada penggunaan kenderaan 
persendirian kepada pengangkutan awam dan seterusnya membantu mengurangkan 
kesesakan lalulintas di Tambak Johor yang merupakan lintasan sempadan paling sibuk di 
dunia. 
 
Selain itu Yang Berhormat Datuk Speaker, projek RTS Link dijangka memberi manfaat yang 
besar kepada ekonomi Johor khususnya dan negara amnya terutama dari segi peningkatan 
nilai hartanah, pemangkin kepada aktiviti ekonomi serta kegiatan pelancongan, pelaburan 
dan juga peruncitan.   
 
Projek ini juga memberi keselesaan kepada rakyat kedua-dua buah negara yang perlu 
berulang-alik Singapura dan Johor untuk bekerja selain mendapatkan perkhidmatan seperti 
perubatan dan juga pendidikan.  Secara keseluruhannya projek ini bakal menjadi penggalak 
pembangunan lebih pesat untuk Johor dan Malaysia amnya. 
 
Untuk makluman Yang Berhormat Stulang, perkembangan terkini bagi pembangunan 
infastruktur kereta api projek RTS Link sehingga 30 Mei 2022, telah mencapai kemajuan 
17%.  Projek RTS Link ini dijangka akan disiapkan sepenuhnya pada Disember 2026.  Dan 
dijangka mula beroperasi pada 1 Januari 2017. 
 
Sasaran pencapaian setiap tahun adalah seperti berikut :- 
 
Pada hujung tahun 2022, sasaran 35% untuk rel, stesen dan juga depoh; manakala 25% 
untuk ICQ.  Pada akhir tahun 2023, kita sasarkan 70% rel, stesen dan juga depoh, 
manakala 50% untuk ICQ.  Dan pada tahun 2024, sasaran kita ialah rel, stesen dan depoh 
siap 100%, manakala ICQ 70%. Pada tahun 2025, sasaran pemasangan tren, sistem dan 
juga testing untuk sistem dan juga 100% siap ICQ.  Pada tahun 2026, kita jangkakan sistem 
testing dan 15% pengguna BSI akan menggunakan RTS. 
 
Kerajaan negeri mengambil tanggungjawab bagi memastikan projek mega ini dapat 
dilaksanakan mengikut jadual yang ditetapkan dan kita komited.  Maka itu, kita telah 
menubuhkan satu task force penyelarasan projek RTS yang bermesyuarat 4 kali setahun 
dan laporan kemajuan kerja diterima setiap bulan. 
 
Untuk makluman Yang Berhormat Mengkibol pula dan Ahli Dewan yang mulia, stesen ETS 
(Electric Train Services) dengan izin masih dikekalkan di JB Central dan tiada stesen khusus 
bagi ETS berada bersama RTS.  Ini adalah disebabkan kawasan ICQ dan stesen RTS 
adalah kawasan dan tempat larangan, security and restricted area dengan izin, di mana 
hanya penumpang yang perjalanannya ke Singapura sahaja dibenarkan berada di kawasan 
RTS.  Walau bagaimanapun Stesen Kereta Api Tanah Melayu (KTM) bagi perkhidmatan 
ETS di Johor Bahru Central akan dihubungkan dengan jejantas berbumbung (pedestrian 

overhead bridge) dengan izin sepanjang 462 meter yang akan dibina dan dijangka siap pada 
tahun 2026 di mana RTS mula beroperasi untuk penumpang-penumpang ke Kompleks 
Imigresen Kastam dan Kuarantin BSI dan juga stesen RTS di Bukit Chagar. 
 
Jejantas berbumbung ini akan dibina dan dilaksanakan oleh anak syarikat MRT Corp iaitu 
Malaysia Rapid System Sdn. Bhd. (MRTS) bagi menjamin ketersambungan dengan izin 
similus connectivity kepada pengangkutan awam di pusat bandar Johor Bahru, yang 
merangkumi bas awam, e-Hailing dan teksi serta bas Rapid Transit (ERT) yang akan 
dibangunkan oleh pihak IRDA. 
 
Yang Berhormat Datuk Speaker, kerajaan negeri dalam perancangan mewujudkan 
Jawatankuasa Pengintegrasian Pengangkutan Awam di Johor Bahru bagi merangka aliran 
pergerakan penumpang yang menggunakan Rapid Transit System ini.  Antara sistem yang 
akan diintegrasikan ialah sistem bas, perkhidmatan Bas Muafakat Johor dan juga bas-bas 
komersil, Sistem Iskandar Rapid Transit, projek landasan elektrik berkembar Gemas – Johor 
Bahru dan cadangan pembangunan LRT di Johor Bahru. 
 
Majlis Bandaraya Johor Bahru (MBJB) juga sedang merancang membangunkan cadangan 
tempat letak kenderaan berpusat di Plaza Seni dan juga Danga City Mall.  
 
Kerajaan negeri Johor memandang serius usaha-usaha menambahbaik dan memperkasa 
mutu perkhidmatan pengangkutan awam di negeri Johor.  Salah satu usaha yang telah 
dilaksanakan adalah pelaksanaan program Stage Bus Service Transformation (SBST) atau 
dikenali sebagai Mybus di bawah inisiatif kerajaan pusat yang terbukti lebih dinamik dalam 
memperkasa perkhidmatan awam seperti yang telah dilaksanakan di negeri-negeri seperti 
Kangar, Ipoh, Seremban dan juga Kuala Terengganu.  SBST di negeri Johor melibatkan 19 
laluan, yang mana perkhidmatan ini telah pun bermula beroperasi secara berperingkat sejak 
Mac 2022. 
 
Sebelum RTS memulakan operasinya pada 1 Januari 2027, perkhidmatan rel dari JB 
Central ke Woodlands di Singapura yang dikenali sebagai shuttle Tebrau juga telah 
beroperasi semula pada 19 Jun 2022 yang lepas.  Sebanyak 31 trip perkhidmatan 
beroperasi setiap hari dengan 18 perjalanan dari JB Central ke Woodlands, manakala 13 
perjalanan dari Woodlands ke JB Central.  Dan, dijangkakan maksimum kapasiti 7,000 
penumpang akan menggunakan perkhidmatan itu setiap hari.   
 
Buat masa sekarang, kapasiti pengguna dihadkan kepada hanya 240 orang per trip kerana 
penambahbaikan oleh pihak berkuasa Imigresen dan pemeriksaan Singapura (ICA), 
Jabatan Imigresen dan juga Kastam DiRaja Malaysia melibatkan penggunaan digital arrival 
card dan face image scanner.   
 
Usaha lain dalam menambahbaik perkhidmatan pengangkutan awam semasa adalah 
menyediakan perkhidmatan shuttle bas di bawah kelolaan MBJB.  Pihak MBJB merancang 
untuk menyediakan perkhidmatan shuttle bas dan akan beroperasi dengan kekerapan setiap 
30 minit mulai 7 pagi hingga 12 tengah malam.  Laluan lokasi adalah Hospital Sultanah 
Aminah, Zoo Johor, Bangunan Badan Perhubungan UMNO Jalan Yahya Awal, Johor Tourist 
Information Centre (JOTIC), Majlis Bandaraya Johor Bahru, Jalan Dato’ Onn, Johor Bahru 
City Centre (JBCC), Hotel Doubletree, Persada, Galeri, CIQ, R&F Mall, Country Garden dan 
juga Hotel M Suite ini adalah  bertujuan bagi memudahkan pergerakan orang ramai untuk 
masuk ke pusat bandar Johor Bahru tanpa perlu membawa kenderaan mereka di samping 
mengurangkan isu kesesakan lalu lintas.  Pembinaan Projek Landasan Berkembar, Train 
Electric masih giat dijalankan dan dijangkakan beroperasi pada tahun 2023.  Ianya 
memudahkan pengguna yang ingin ke bandar raya Johor Bahru menaiki sistem ETS, di 
mana stesen ETS terletak di JB Central.  Pihak kerajaan negeri juga komited untuk 
menambah baik kualiti perkhidmatan pengangkutan awam melalui projek Bus Rapid Transit 

BRT di bawah Iskandar Rapid Transit. Projek BRT fasa 1 sepanjang 55 km melibatkan 3 
koridor, Skudai, Iskandar Puteri dan Tebrau dengan jumlah stesen sebanyak 22 buah dan 
dijangka mula beroperasi pada tahun 2025.  Projek BRT fasa 1 ini juga akan meningkatkan 
39% capaian dan jaringan pengangkutan awam ke 90% bagi kawasan berkependudukan 
tinggi dalam daerah Johor Bahru.  Projek BRT ini akan diintegrasikan dengan perkhidmatan 
awam lain seperti Bas Muafakat Johor serta projek-projek berimpak tinggi pada masa akan 
datang seperti ETS dan RTS dalam usaha meningkatkan kualiti perkhidmatan awam secara 
menyeluruh.  Sekian, terima kasih Yang Berhormat Datuk Speaker.   
 
YB Speaker : Saya persilakan Perling. 
 
YB Tuan Liew Chin Tong (Perling) :  Terima kasih Yang Berhormat Datuk Speaker, terima 
kasih Yang Berhormat Bukit Pasir.   Soalan saya ialah adakah pekerjaan di pakej Malaysia 
ini belum bermula ataupun ditangguhkan dan tidak mengikut jadual.  Kedua ialah soalan 
tentang pengangkutan awam.  Adakah kerajaan bersedia untuk mensasarkan 50% 
penggunaan pengangkutan awam di daerah Johor Bahru pada, apabila RTS bermula 
operasi? Kerana sekarang penggunaan pengangkutan awam ini amat rendah.  Dan kalau 
sasaran itu kita bersedia untuk mensasar 50% penggunaan pengangkutan awam, maka 
integrasi perlu berlaku sekarang dengan persediaan yang lebih kerap dan lebih baik.  
Terima kasih. 
 
YB Pengerusi Jawatankuasa Kerja Raya, Pengangkutan dan Infrastruktur : Yang 
Berhormat Datuk Speaker, Yang Berhormat Stulang.  Untuk makluman, ah Perling, minta 
maaf.  Untuk makluman Yang Berhormat tadi saya ada sebutkan bahawa pembangunan 
kemajuan projek ini setakat Mei 2022 ialah 17%, kerja-kerja fizikal di tapak telah pun 
bermula. Dan pada hujung tahun ini seperti yang saya katakan tadi, kita jangkakan 35% 
kerja-kerja di rail station dan juga depoh dan 25% untuk kerja-kerja di ICQ.  Menjawab 
soalan yang kedua Yang Berhormat Perling tadi, kita dalam proses mengintegrasikan 
perkhidmatan pengangkutan awam di Johor.  Saya faham hasrat 50% itu hasrat yang baik, 
tapi walau bagaimanapun kita perlukan, pastikan integrasi ini berjalan dulu, sebab 
kebanyakan sistem yang ada sekarang tidak berhubung kait sesama sendiri. Bas dan juga 
teksi, teksi dan juga RTS dan sebagainya.  Tetapi untuk makluman Yang Berhormat, seperti 
yang saya sebutkan tadi, kerajaan negeri begitu komited.  Maka sebab itu kita akan 
tubuhkan satu jawatankuasa pengintegrasian, satu Jawatankuasa Pengintegrasian 
Pengangkutan Awam di Johor Bahru.  Jadi kita akan buat jawatankuasa ini dalam masa 
terdekat dan insya-Allah seperti saya jangkakan tadi, kita bukan sahaja dapat 50% 
penggunaan perkhidmatan awam di Johor kita target sehingga 90%.  Terima kasih Yang 
Berhormat. 
 
YB Speaker : Ya, saya jemput Tangkak. 
 
YB Tuan Chen Kah Eng (Stulang) : Stulang 
 
YB Speaker : Eh Stulang.  Maafkan saya. 
 
YB Tuan Chen Kah Eng (Stulang) : Terima kasih Datuk Speaker,  terima kasih atas 
jawapan YB EXCO.  Perkembangan pembinaan RTS ini seringkali dikaitkan dengan 
pembangunan di sekitar tapak RTS ini.  Jadi penduduk di Kim Teng Park ya, tidak pernah 
mereka sentiasa rasa risau sama ada kerana pembangunan akhirnya akan menganggu 
mereka atau sama ada tanah mereka akan diambil dan sebagainya.  Untuk makluman Kim 
Teng Park telah pun ada cubaan untuk mengambil tanah mereka beberapa kali dan sejak 
apa perancangan akhir ini.  Tadi hanya saya nak tanya kepada Dewan ini,  sebelum ini 
pendirian adalah sangat jelas untuk para penduduk adalah sekiranya ada sebarang cubaan 
ataupun hasrat untuk mengambil tanah  mereka, pendirian penduduk adalah sangat jelas 
adalah mereka perlu dibawa berunding dahulu kerana mereka tidak mahu dikejutkan 

dengan Seksyen 4, tiba-tiba Seksyen 4 mereka terkejut.  Ini pendirian mereka. Jadi soalan 
saya adalah adakah pada masa sekarang ada tak sebarang syarikat swasta berurusan 
ataupun berunding dengan kerajaan untuk mengambil tanah, kalau ada saya rasa adalah 
perlu berunding ataupun bertanya mendapatkan pendapat daripada penduduk dahulu.  
Sekian, terima kasih. 
 
YB Pengerusi Jawatankuasa Kerja Raya, Pengangkutan dan Infrastruktur :  Yang 
Berhormat Datuk Speaker, Yang Berhormat Perling, Stulang pulak minta maaf.  Untuk 
makluman Yang Berhormat Stulang, isu yang dibangkitkan tadi buat masa ini kami belum 
dapat maklumat tapi bagi memastikan keadilan untuk semua, terutamanya penduduk di 
kawasan sekitar, kita telah menubuhkan Task Force Penyelarasan Projek yang mana 
bermesyuarat 4 kali dan saya rasa, saya ingat task force ini dah dibuat 2 tahun lepas dan 
sebarang isu terutamanya pasal penempatan tadi boleh dibawa ke Majlis melalui sesi 
pendengaran awam dan akan dibincangkan dalam mesyuarat penyelarasan task force ini.  
Dan jika ada isu Yang Berhormat boleh bawakanlah  kepada Majlis dan Majlis akan bawa ke 
dalam task force ini.  Terima kasih. 
 
YB Speaker :  Saya jemput Yang Berhormat Pekan Nanas. 
 
YB Tuan Tan Eng Meng (Pekan Nanas) :  Selamat pagi, salam sejahtera, Yang Berhormat 
Datuk Speaker soalan nombor 12. 
 
Apakah status terkini pelantikan ketua masyarakat bagi kampung baru di seluruh negeri 
Johor? 
 
YB Pengerusi Jawatankuasa Kesihatan dan Perpaduan :  Terima kasih Datuk Speaker, 
salam perpaduan, salam sihat Bangsa Johor, salam Maju Johor.  Terima kasih soalan 
daripada YB Pekan Nanas.  Sebelum saya menjawab soalan daripada YB Pekan Nanas, 
ingin saya berkongsi sedikit maklumat dengan sidang Dewan sekalian bagi pengurusan 
kampung baru atau bahagian kampung baru telah dipindahkan ke Kementerian Perpaduan 
Malaysia dari Kementerian Perumahan dan Kerajaan Tempatan mengikut keputusan 
Kabinet dan jumlah kampung-kampung baru di dalam negeri Johor adalah 123.   
 
Bagi menjawab soalan Pekan Nanas, merujuk kepada mesyuarat Majlis Mesyuarat Kerajaan 
Johor pada 31 Mei yang lalu, mesyuarat telah meluluskan menimbalguna tatacara 
pengurusan dan pelaksanaan Jawatankuasa Pembangunan Dan Keselamatan Kampung 
(JPKK) bagi kampung-kampung baru.  Untuk maklumat, Jawatankuasa Panel Penilaian 
Anggota (JPPA) telah dijalankan oleh Pejabat Daerah dan diketuai oleh tuan-tuan DO bagi 
pelantikan ketua kampung, kampung baru. Pengiklanan bagi kekosongan pelantikan ketua 
kampung baru Cina juga telah disebarkan dan fasa sesi temu duga calon-calon yang 
menghantar permohonan juga telah selesai.  Sekarang dalam fasa menunggu perakuan dari 
Pejabat-pejabat Daerah dan tapisan dari pihak berkuasa.  Sekian, terima kasih. 
 
YB Tuan Tan Eng Meng (Pekan Nanas) :  Terima kasih Yang Berhormat Datuk Speaker, 
terima kasih jawapan dari EXCO, saya mohon penjelasan daripada pihak kerajaan tentang 
elaun ketua kampung yang hanya diberikan sebanyak RM900.00 sebulan sedang gaji 
minimum sudah ditetapkan RM1,500.  Soalan saya adakah kerajaan negeri pertimbangkan 
untuk menaikkan kadar elaun ini?  Terima kasih. 
 
YB Pengerusi Jawatankuasa Kesihatan dan Perpaduan : Terima kasih. Soalan 
tambahan YB Pekan Nanas. Memang ya. Elaun yang dapat daripada ketua-ketua 
masyarakat yang ada sekarang ini adalah RM900.00 iaitu RM500.00 daripada Kementerian 
dan RM400.00 daripada kerajaan negeri dan kami sedang dalam Mesyuarat Kerajaan 
Negeri Johor juga kami juga sedang berbincang untuk berbincang dengan Kementerian 
berkenaan untuk menambah ataupun meningkatkan elaun yang daripada pusat dan bagi 

pihak kerajaan negeri, selepas kami berbincang dan dapat jawapan daripada Kementerian, 
kerajaan negeri barulah akan buat keputusan macam mana kita nak meningkatkan apa yang 
kita boleh bantu kepada ketua-ketua kampung ataupun ketua-ketua masyarakat.  Terima 
kasih.   
 
YB Speaker :  Ya saya persilakan Tangkak 
 
YB Tuan Ee Chin Li (Tangkak) :  Salam sejahtera.  Terima kasih Yang Berhormat Datuk 
Speaker. Soalan tambahan daripada Tangkak adalah berkenaan dengan peruntukan 
tahunan, peruntukan pembangunan tahunan daripada Kementerian KPKT iaitu bagi setiap 
kampung baru setahun boleh memohon peruntukan pembangunan sebanyak RM100,000.00 
untuk sebuah kampung.  Jadi masalah yang muncul di negeri Johor sejak tahun 2020, iaitu 
selepas ketua-ketua masyarakat sebanyak 123 ketua masyarakat telah meletak jawatan dan 
kekosongan itu berterusan sehingga kini.  Jadi soalan Tangkak adalah ke mana pergi 
peruntukan-peruntukan yang sepatutnya diberi kepada semua kampung baru Tangkak 
selama 3 tahun berturut-turut ini?  Sekian, terima kasih. 
 
YB Pengerusi Jawatankuasa Kesihatan dan Perpaduan : Terima kasih YB Tangkak 
dengan soalan tambahannya, memang benar setiap kampung baru dibenarkan untuk 
memohon projek pembangunan bagi kampung baru adalah siling dia adalah RM100,000.00 
dan pada tahun kebelakangan ini 2020 dan 2021 memang benar kami tak dapat melantik 
ketua-ketua masyarakat di kampung baru dengan situasi yang sebelumnya, dengan 
ketidakstabilan politiknya.  Oleh itu mulai tahun ini mudah-mudahan dengan kestabilan 
politik yang ada, dengan majoriti sini yang ada mudah-mudahan kita akan kerja perlantikan 
seterusnya dengan kadar segera supaya tidak tercicir lagi peruntukan daripada kampung-
kampung baru dalam negeri Johor ini (Dewan bertepuk).  Dan kalau mengikut piawainnya 
yang sebelum peruntukan yang tidak diguna pakai akan ditarik balik oleh Kementerian 
Kewangan Malaysia.  Itu saja.  Sekian, terima kasih. 
 
YB Speaker :  Saya jemput Yang Berhormat Jementah. 
 
YB Puan Ng Kor Sim (Jementah) :  Yang Berhormat Datuk Speaker, soalan nombor 13. 
Terima kasih. 
 
Sektor pertanian seperti penamanan durian di kawasan Jementah semakin berkembang, 
apakah inisiatif kerajaan terutama dari segi infrastruktur dalam membantu golongan petani 
ini?  Apakah rancangan untuk memperkembangkan industri pemprosesan buah-buahan di 
kawasan ini? 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Bismillahirahmannirahim. Assalammualaikum warahmatullahi wabarakatuh.  
Selamat pagi, salam sejahtera, salam Maju Johor.  Terima kasih Yang Berhormat Speaker, 
terima kasih Yang Berhormat Jementah atas soalan yang diajukan.  
 
Untuk makluman Yang Berhormat dan Ahli Dewan,  negeri Johor pengeluar terbesar buah-
buahan dalam negara.  Pada tahun 2021 negeri Johor telah mengeluarkan hasil buah-
buahan sebanyak 669,760 metrik tan bagi 7 jenis buah-buahan yang menjadi keutamaan 
iaitu buah betik, nanas, nangka, pisang, tembikai, kelapa dan durian.  Dengan keluasan 
keseluruhannya seluas 56,084 hektar dan melibatkan 59,619 pengusaha.  Sehubungan 
dengan itu, ianya menjadi salah satu keutamaan dalam agenda Jaminan Bekalan Makanan 
Negeri Johor dalam usaha untuk mengekalkan success story tersebut dan bagi 
memperkasakan lagi pengeluaran komoditi buah-buahan termasuklah buah-buahan jangka 
panjang terutamanya buah durian.  Selain daripada untuk meningkatkan kadar sara diri atau 
SSL negara, tumpuan bagi pengeluaran buah-buahan ini adalah untuk tujuan aktiviti 
pemprosesan makanan dan bekalan eksport ke luar negara.  

Pada tahun 2021 sahaja, negeri Johor telah mengeluarkan sebanyak 121,898 metrik tan 
buah durian, melibatkan 31,255 orang pengusaha dengan keluasan tanah lebih kurang 
19,171 hektar. Kehadapan ini kerajaan negeri Johor mensasarkan peningkatan pengeluaran 
buah-buahan sebanyak 141,862 metrik tan untuk tahun 2027, iaitu peningkatan sebanyak 
13.47%.   
 
Merujuk kepada soalan Yang Berhormat Jementah, berkaitan inisiatif kerajaan untuk 
membantu petani-petani termasuk di kawasan Jementah sendiri.  Usahawan dan petani-
petani dibantu dari segi pembangunan kawasan sedia ada iaitu:  
 
1. Kerja-kerja pembersihan dan penyediaan kawasan.   

 
2. Bantuan penyediaan infrastruktur ladang iaitu sistem pengairan, saliran, perparitan, 

pembinaan jambatan, jalan ladang, jalan masuk ke ladang, pagar, bangsal, kompos 
serta papan tanda.   

 
3. Pembelian input pertanian iaitu baja kimia, baja organik, racun dan penggantian anak 

pokok termasuk kerja-kerja cantasan dan cantuman.  
 
4. Petani dan usahawan ini dibantu dari segi kemudahan pengendalian lepas tuai, iaitu 

pembinaan pusat pengumpulan dan pusat pemprosesan stor dan pembelian peralatan 
untuk pengredan, pembelian untuk rawatan asas kuarantin dan peralatan jualan terus.  

 
Untuk melonjakkan lagi industri tanaman durian, maka skop bantuan ini dicadang untuk 
diperluaskan lagi pada tahun-tahun akan datang. Beberapa inisiatif telah dirangka termasuk  
 
1. Pengeluaran benih durian premium atau oleh stesen Jabatan Pertanian dan Nurseri 

Buah-Buahan berdaftar.   
2. Pemberian matching grant. 
3. Pembangunan model farm dan kepakaran teknikal dan  
4. Pembangunan piawaian durian dan element sustainability.   
 
Selain itu, kursus, latihan dan khidmat nasihat turut diberikan kepada petani di dalam 
pengurusan tanaman durian. Petani juga boleh mendapatkan khidmat teknikal dari segi 
pengurusan perosak dan penyakit tanaman durian melalui Bahagian Biosekuriti Tumbuhan, 
Jabatan Pertanian.  Secara keseluruhannya, sejak tahun 2018, minta maaf, tahun 2018 
sehingga tahun 2022 kerajaan telah memperuntukkan sebanyak RM6,340,913.00 bagi 
pembangunan tanaman khusus untuk buah durian di negeri Johor.  Pada tahun ini sahaja 
kerajaan telah memperuntukkan insentif sebanyak RM2,173,063.00 bagi pembangunan 
industri tanaman durian kepada 233 pengusaha yang melibatkan keluasan sebanyak seluas 
204.9 hektar seluruh negeri Johor. Dan untuk kawasan Yang Berhormat, seramai 16 
pengusaha melibatkan 28.12 hektar telah mendapat manfaat untuk tahun ini dengan 
peruntukan keseluruhan sebanyak RM112,748.00.  Senarai 16 pengusaha saya akan 
berikan kepada Yang Berhormat.   
 
Pusat pemprosesan, berkenaan industri pemprosesan buah-buahan yang diutarakan oleh 
Yang Berhormat pula, FAMA daerah Tangkak telah membangunkan sebuah pusat 
pemprosesan durian bertaraf GMP.  Pusat pemprosesan ini telah berjaya meningkatkan nilai 
tambah serta menangani masalah lambakan durian yang berlaku di kawasan utara Johor 
iaitu daerah Tangkak, Muar dan Segamat.  Pusat pemprosesan FAMA Tangkak ini berfungsi 
memproses durian segar kepada isi durian dan tempoyak untuk pasaran tempatan.  Pusat 
pemprosesan durian ini mempunyai kapasiti pemprosesan sebanyak 2 tan buah segar 
setiap hari.  Antara kemudahan yang disediakan termasuklah mesin pengasingan isi durian, 
mesin vacum pack, blast freezer dan cold room yang boleh menyimpan 22 metrik tan isi 

durian dalam beku dalam satu-satu masa.  Selain itu, pihak jabatan juga melaksanakan 
kerjasama dengan pihak syarikat peneraju dan aktiviti pemprosesan durian bagi 
membangunkan produk-produk hiliran berasaskan durian dan ia seterusnya langsung akan 
membantu pengusaha-pengusaha kecil dan sederhana dalam memasarkan hasil 
pengeluaran mereka.  Terima kasih.   
 
YB Speaker :  Saya jemput, Yang Berhormat Pasir Raja.   
 
YB Puan Ng Kor Sim (Jementah) :  Soalan tambahan. 
 
YB Speaker :  Sebab tadi tak bangunkan.  Saya jemput Jementah, silakan. 
 
YB Puan Ng Kor Sim (Jementah) : Terima kasih Yang Berhormat Datuk Speaker.  Terima 
kasih Yang Berhormat Buloh Kasap.  Soalan tambahan Jementah.  Bagaimanakah pihak 
kerajaan negeri membantu para petani untuk mempertingkatkan mutu dan hasil keluaran 
makanan dari segi teknologi? Dan bagaimanakah pihak kerajaan negeri menggalakkan 
golongan belia untuk melabur atau mengambil bahagian dalam bidang pertanian? Terima 
kasih. 
 
YB Pengerusi Jawatankuasa  Pertanian, Industri Asas Tani dan Kemajuan Luar 
Bandar:   Terima kasih Yang Berhormat Jementah. Yang Berhormat Datuk Speaker, soalan 
ini mempunyai jawapan yang agak panjang.   
 
YB Speaker :  Bagi jawapan bertulis, senang. 
 
YB Pengerusi Jawatankuasa  Pertanian, Industri Asas Tani dan Kemajuan Luar 
Bandar :  Kalau Yang Berhormat izinkan, dan Yang Berhormat Jementah setuju. Sebab dia 
soalan dia agak banyak, bagaimana meningkatkan mutu dan kualiti.  Jadi ada banyak 
insentif yang kita berikan kepada petani.    
 
YB Speaker :  Ok, jawapan bertulis. 
 
YB Pengerusi Jawatankuasa  Pertanian, Industri Asas Tani dan Kemajuan Luar 
Bandar:  Jementah setuju?  Terima kasih.   
 
YB Speaker :  Saya jemput Yang Berhormat Pasir Raja.   
 
YB Puan Rashidah binti Ismail (Pasir Raja) : Assalamualaikum warahmatullahi 
wabarakatuh. Yang Berhormat Datuk Speaker.  Soalan saya nombor 14. 
 
Apakah kerajaan mempunyai perancangan untuk membina lebih banyak rumah PPR bagi 
membantu golongan B40 memiliki kediaman khususnya di DUN Pasir Raja? 
 
YB Speaker :  Saya jemput Yang Berhormat Skudai. 
 
YB Puan Marina binti Ibrahim (Skudai) :  Yang Berhormat Datuk Speaker, soalan saya 
nombor 15 dan 16. 
 
Adakah bilangan Program Perumahan Rakyat (PPR) dan Rumah Sewa Kerajaan (RSK) 
mencukupi untuk memenuhi permintaan di negeri Johor khususnya sekitar kawasan 
membangun? 
 
Adakah pihak kerajaan negeri Johor mempunyai sebarang perancangan khusus untuk 
membaik pulih dan menyelenggara rumah pangsa usang di negeri Johor sebagai 
melengkapi Tabung Penyelenggaraan Perumahan Malaysia? 

YB Speaker :  Silakan, jawab bersekali. 
 
YB Pengerusi Jawatankuasa Perumahan dan Kerajaan Tempatan :  
Bismillahirrahmanirrahim. Assalamualaikum warahmatullahi wabarakatuh. Salam Maju 
Johor.  Yang Berhorrmat Datuk Speaker, saya akan jawab soalan ini bersekali dengan 
Soalan A28 YB Pasir Raja, A36 dan A37 YB Skudai, berkaitan Program Perumahan Rakyat 
(PPR), Rumah Sewa Kerajaan (RSK), rumah pangsa atau flat di negeri Johor.  Sebelum itu, 
suka untuk saya berkongsi dengan seluruh Ahli Dewan perbezaan antara punca kuasa 
pemilikan atau ownership, badan penyelenggaraan atau aspek lain antara Program 
Perumahan Rakyat (PPR), Rumah Sewa Kerajaan (RSK) dan Ruma Sewa Beli (RSB) dan 
rumah pangsa awam iaitu flat.  PPR dan RSK merupakan rumah yang hanya disewakan 
sahaja dan tidak boleh dimiliki antara RM125.00 hingga RM250.00 sebulan. Kadar sewa 
RSK pula adalah antara RM60.00 dan RM150.00 sebulan. Dan kedua-dua ini diselenggara 
oleh pihak kerajaan.   
 
Rumah Sewa Beli (RSB) pula merupakan rumah yang disewa bagi tujuan dimiliki atau skim 
rent to own, ataupun rent financing.  Manakala, rumah pangsa awam atau rumah flat awam 
adalah rumah yang dibeli terus dengan pemaju melalui perjanjian jual beli biasa dan 
diselenggarakan oleh badan pengurusan yang dibentuk oleh pembeli-pembeli itu sendiri 
atau JMB, dengan izin, Joint Management Board.  Bagi rumah PPR, permintaannya 
sentiasa akan meningkat kerana stok rumah PPR sedia ada tidak pernah kosong walau pun 
hasrat PPR adalah mendiami dalam tempoh 2 tahun.  Tetapi, dari profiling yang 
dilaksanakan oleh pihak PKPJ, peratusan mereka yang memulangkan PPR adalah sangat 
sedikit.  Maknanya, PPR ini mempunyai permintaan yang sangat tinggi.  Malahan itu, 
malahan ia sudah seperti menjadi warisan turun temurun.  Tidak hanya itu, terdapat juga 
situasi permohonan PPR bukan hanya datang daripada bapa, tetapi juga daripada anak-
anak yang telah berkahwin.  Hal ini bermakna, ada keluarga dalam keluarga yang memohon 
juga.  Ini tidak termasuk, isu sewa atas sewa yang berlaku ketika ini.  PKPJ dalam tindakan 
mengumpulkan maklumat dan sedang membuat data dalam bentuk profiling kerana itulah 
PKPJ sedang melaksanakan reengineering process dari aspek SOP dan dokumen supaya 
mereka yang mendiami PPR adalah profiling sendiri. Dan PKPJ dalam usaha memudahkan 
urusan ini hasil daripada profiling kita akan mudah untuk merangka gerak kerja dan tindakan 
yang difikirkan perlu.   
 
Yang Berhormat Datuk Speaker, sebagai kerajaan yang sentiasa mendengar denyut nadi 
rakyat pastinya penyediaan perumahan rakyat, khususnya kepada golongan B40 dan M40 
menjadi tumpuan dan agenda utama kerajaan pada hari ini.  Untuk makluman Ahli-Ahli Yang 
Berhormat, pada masa ini terdapat 14,531 unit rumah PPR dan rumah RSK di seluruh 
negeri Johor di mana 93.2% ataupun 13,542 unit yang dianggarkan memberi manfaat 
kepada lebih 65,000 orang isi rumah yang telah diisi. Peratusan pengisian di PPR dan RSK 
ini akan meningkat apabila proses penawaran yang sedang dilaksanakan di  PPR Melana 
Indah 2 yang telah baru diserahkan kepada PKPJ akan dapat disempurnakan dalam masa 
terdekat.     
 
Berita baik untuk Bangsa Johor.  Pada masa ini terdapat 3 lagi projek PPR di daerah Johor 
Bahru yang dijangka siap pada tahun 2023 dan 2024 iaitu, PPR Ulu Tiram, PPR Masai, PPR 
Permas Jaya yang melibatkan sejumlah 1,430 unit.  Di samping itu juga, terdapat lagi 3 
projek PPR di luar Johor Bahru yang sedang dalam pembinaan atau peringkat perancangan 
perolehan oleh Kementerian Perumahan dan Kerajaan Tempatan iaitu PPR Bandar 
Tenggara, PPR Sembrong dan PPR Pengerang Kecil melibatkan 1,100 unit rumah. Dan 
saya dimaklumkan ada teknikal isu di 2 kawasan ini, insya-Allah PDRC yang kita bentuk 
akan cuba menyelesaikannya.  Terima kasih. 
 
YB Speaker :  Saya jemput, Skudai. 

YB Puan Marina binti Ibrahim (Skudai) :  Soalan tambahan.  Apakah perancangan atau 
pun usaha yang akan dilakukan kerajaan negeri untuk membantu kawasan flat kos rendah 
yang mana kita lihat ada setengahnya JMB tidak aktif? Dan jika kita lihat pengurusan JMB 
sendiri tersepit dekat di tengah-tengah di dalam menyelesaikan permasalahan dan 
penyelenggaraan kawasan flat dan mereka juga terhimpit dengan masalah hutang 
penyelenggaraan. Dan bagi saya juga, kalau kita terus biarkan masalah ini berlarutan 
kemungkinan akan menjadi masalah besar untuk kerajaan negeri pada masa akan datang 
dan usaha kita untuk menjadikan flat-flat di negara kita ini seperti negara luar, mungkin tak 
akan tercapai.   
 
YB Pengerusi Jawatankuasa Perumahan dan Kerajaan Tempatan : Terima kasih Yang 
Berhormat. Seperti yang saya maklumkan sebentar tadi.  Rumah Pangsa Awam atau flat ini, 
yang mempunyai pemilikan strata.  Kerajaan negeri melalui pihak PBT akan mengenal pasti 
dan bekerjasama dengan badan pengurusan bersama atau Joint Management Body, 
dengan izin bagi membantu melaksanakan pindahan, baik pulih serta penyelenggaraan 
skim-skim strata tersebut. Untuk makluman tambahan di Dewan, berdasarkan laporan 
peruntukan pembangunan yang disalurkan kerajaan persekutuan dan negeri bagi 
penyelenggaraan dan pembaikan fizikal PPR dan RSK ini di bawah kerajaan untuk tempoh 
2020 dan 2022 adalah berjumlah RM23 juta.  Kita di peringkat PPR, RSK ada 20 projek.  
Tetapi di Johor Bahru sahaja kalau melibatkan projek flat rumah ini di Bandaraya MBIP, 
MBJB, dengan Bandaraya Pasir Gudang ada 130,000 projek rumah flat.  Insya-Allah. Kita 
akan melihat isu ini by cases.  Terima kasih. 
 
YB Speaker :  Ahli-Ahli Yang Berhormat, Persidangan ini saya tangguhkan sehingga jam 
11.24 pagi.   
 
Persidangan ditangguhkan pada jam 11.04 pagi. 
 
Persidangan disambung semula pada jam 11.24 pagi. 
 
Jurutulis : SAMBUNGAN PERBAHASAN ATAS RUNDINGAN MENJUNJUNG KASIH 
TITAH DULI YANG MAHA MULIA SULTAN JOHOR. 
 
YB Speaker : Ahli-Ahli Yang Berhormat, hari ini seperti mana yang saya sebut di awal sesi 
pagi tadi, merupakan hari terakhir untuk Ahli-Ahli Yang Berhormat berbahas atas Rundingan 
Menjunjung Kasih Titah Duli Yang Maha Mulia Sultan Johor.  Esok kita akan mendengar 
penggulungan daripada Pengerusi-Pengerusi Jawatankuasa dan seterusnya Yang Amat 
Berhormat Menteri Besar atas perkara-perkara yang telah dibangkitkan oleh Ahli-Ahli Yang 
Berhormat.  Ahli-Ahli Yang Berhormat, perbahasan disambung semula.  Saya jemput, Yang 
Berhormat Penggaram, silakan. 
 
YB Puan Gan Peck Cheng (Penggaram) :  Patik merafak sembah menjunjung kasih atas 
keberangkatan dan Titah Duli Yang Maha Mulia Sultan Ibrahim Ibni Almarhum Sultan 
Iskandar, Sultan dan Yang Dipertuan Bagi Negeri Dan Jajahan Takluk Johor Darul Ta’zim 
sempena Pembukaan Rasmi Penggal Persidangan Pertama Bagi Dewan Negeri Johor Yang 
Ke-15.  Daulat Tuanku.  Patik mengucapkan setinggi-tinggi tahniah kepada Duli Yang Amat 
Mulia Mejar Jeneral Tunku Ismail Ibni Sultan Ibrahim, Tunku Mahkota Johor sebagai 
Pemangku Raja Johor. 
 
Yang Berhormat Datuk Speaker, Penggaram ingin mengucapkan terima kasih kerana 
memberi ruang dan peluang untuk mengambil bahagian dalam perbahasan pada kali ini.  
Penggaram ingin menyampaikan beberapa keutamaan rakyat negeri Johor pada ketika ini di 
dalam melewati kehidupan harian di mana ia memberi kesan terhadap kesejahteraan sosial 
dan tahap kualiti hidup.  Penggaram melihat Bangsa Johor ketika ini semakin jauh untuk 

mengecapi tahap kehidupan yang berkualiti apabila keutamaan mereka pada ketika ini 
adalah bagaimana cara untuk meneruskan hidup. 
 
Yang Berhormat Datuk Speaker, pertama, Penggaram ingin memaklumkan tentang 
kesesakan lalu lintas.  Negara dikejutkan pada minggu lalu apabila statistik jumlah 
kenderaan melebihi jumlah penduduk dan ia meningkat 2 juta buah sejak tahun 2019.  Dan, 
perkara ini telah menyumbang kepada kesesakan lalu lintas.  Ketika waktu kemuncak, 
khususnya pda waktu pagi, ramai yang perlu menghantar anak-anak ke sekolah, pusat-
pusat asuhan dan perlu ke tempat kerja, mereka perlu bangun pada awal pagi hanya untuk 
mengelak kesesakan lalu lintas.  Walaupun mereka berhadapan dengan aktiviti seperti ini 
pada setiap hari, tetapi mereka tiada pilihan untuk berasa jemu.  Di Batu Pahat, keadaan 
lalu lintas yang sesak ketika waktu kemuncak telah wujud dan perkara ini telah membawa 
kepada pelbagai kajian lalu lintas di pelbagai peringkat dan melibatkan pelbagai agensi serta 
universiti tempatan.  Walau bagaimanapun, hasil daripada kajian tesebut kita tidak dapat 
mengaplikasi untuk mengatasi punca-punca yang dikenal pasti apabila agensi-agensi 
kerajaan mempunyai kekangan daripada segi peruntukan.   
 
Penggaram maklum agensi-agensi berkaitan sebenarnya bergantung kepada peruntukan 
yang disediakan tetapi Penggaram tidak meletakkan tanggungjawab ini sepenuhnya kepada 
agensi-agensi yang terlibat mahupun di bahu kerajaan negeri kerana seperti yang kata ini, 
kita dimaklum peruntukan yang diperolehi dari kerajaan persekutuan sangat terhad.  Walau 
bagaimanapun, terdapat beberapa perkara yang mampu mengurangkan kesesakan lalu 
lintas serta memudahkan rakyat dan ia sepatutnya telah disempurnakan. Tetapi malangnya, 
sehingga kini ia tidak disempurnakan dengan baik.  Sebagai contoh, Penggaram ingin 
memaklumkan di dalam Dewan yang mulia ini, status jalan menghubung antara Jalan 
Tanjong Labuh dan Jalan Kluang melalui Kampung Rahmat yang masih belum dibuka untuk 
laluan orang awam, penggunaan jalan ini akan memberi penjimatan masa sebanyak lebih 
kurang 25 minit berbanding menggunakan laluan melalui pusat bandar Batu Pahat. 
 
Dan, perkara ini sangat memberi kesan kepada pengguna.  Bahkan ia dapat mengurangkan 
kesesakan lalu lintas di pusat bandar Batu Pahat ketika waktu kemuncak.  Projek 
pembinaan yang awalnya dijangka siap pada tahun 2020 sehingga kini masih belum 
disiapkan untuk kegunaan rakyat Batu Pahat.  Saya dimaklumkan progres projek ini hanya 
tinggal 2% sahaja semenjak tahun 2021.  Dan, sehingga kini tiada sebarang perubahan 
progres.  Penggaram ingin mengetahui, apakah punca sebenarnya yang menjurus kepada 
masalah ini sehingga baki 2% ini perlu mengambil masa yang begitu panjang untuk 
diselesaikan?  Penggaram berharap agar projek pembinaan jalan tersebut dapat 
disempurnakan sekali gus mengurangkan kesesakan lalu lintas. 
 
Yang Berhormat Datuk Speaker, Batu Pahat mempunyai 4 jalan utama yang 
menghubungkan pusat bandar.  Pertama adalah Jalan Kluang yang menghubungkan pusat 
bandar Batu Pahat dengan daerah Kluang.  Bermula dari persimpangan Simpang Rantai 
sehingga persimpangan Jalan Bakau Chondong.  Kawasan ini sering berlaku kesesakan 
apabila terdapat 3 persimpangan lampu isyarat yang terlalu berhampiran.  Kenderaan dari 
Jalan Tanah Merah terpaksa menunggu sebanyak 4 hingga 5 kali pusingan lampu isyarat 
ketika waktu kemuncak untuk keluar dari Jalan Kluang.   
 
Kedua, Jalan Bukit Pasir yang menghubungkan pekan-pekan utama di pinggir Batu Pahat 
seperti Tongkang Pechah dan Yong Peng.  Pertambahan taman-taman perumahan yang 
begitu pesat di sekitar Bukit Pasir telah menambah kapasiti penggunaan jalan tersebut.  
Situasi yang sama juga berlaku di Jalan Tanjong Labuh yang menghubungkan pekan-pekan 
utama di pinggir Batu Pahat iaitu Senggarang dan Rengit serta daerah Pontian.  Kesesakan 
sering berlaku berhampiran persimpangan Bukit Pelana sehingga Taman Banang Jaya.  Di 
sepanjang kawasan ini terdapat 3 buah sekolah yang berhampiran hingga menyumbang 
kepada kesesakan ketika waktu kemuncak.  Bukan itu sahaja, penduduk di sekitar jalan 

tersebut berhadapan dengan risiko keselamatan setiap kali untuk melintas keluar ke kedua-
dua jalan utama ini.   
 
Penggaram pernah membangkit perkara ini, tetapi sehingga kini Penggaram tidak melihat 
sebarang tindakan diambil oleh pihak kerajaan.  Takkanlah ingin menunggu jalan tersebut 
berstatus bahaya barulah pihak kerajaan mengambil tindakan?  Sebagai kerajaan yang 
prihatin, Penggaram berharap ada tindakan susulan selepas ini dari pihak kerajaan.  
Keadaan yang sama juga seperti di Jalan Muar-Batu Pahat yang merupakan antara jalan 
utama di Batu Pahat di mana terdapat kampung-kampung di sepanjang jalan tersebut dan 
kesukaran untuk melintas keluar khususnya di hadapan Hospital Putra.  Penggaram ingin 
mengetahui apakah rancangan kerajaan untuk menyelesaikan masalah-masalah di jalan-
jalan utama ini?   
 
Perkara yang kedua, bencana alam atau banjir.  Yang Berhormat Datuk Speaker, seperti 
kesesakan lalu lintas, isu banjir adalah perkara utama yang wajib dipandang serius oleh 
kerajaan.  Penggaram tidak ingat berapa kali isu banjir ini dibangkit di dalam Dewan ini.  
Sebelum ini ketika sidang Dewan ini mempunyai Ahli Dewan yang juga merupakan seorang 
Perdana Menteri.  Penggaram pernah menyuarakan keperluan untuk kerja mendalamkan 
Sungai Batu Pahat.  Sejak tahun 2008, tiada kerja-kerja menggali sungai tersebut sebagai 
langkah jangka pendek bagi menyelesaikan masalah banjir di penempatan sekitar Sungai 
Batu Pahat.  Tetapi malangnya tiada apa-apa langkah jangka pendek mahupun tindakan 
yang dijalankan untuk mengatasi masalah ini.  Setiap kali fenomena air pasang laut besar, 
ketinggian paras air pasang mencecah 3 meter, sudah mampu membanjiri penempatan 
sekitarnya.  Penduduk mengeluh berapa banyak kali mereka perlu membersihkan kediaman 
mereka akibat banjir?  Itu tidak lagi termasuk kerosakan harta benda yang ditanggung oleh 
penduduk.  Ketika berlaku air pasang besar, penduduk terpaksa berhadapan banjir selama 3 
hingga 4 hari berturut-turut dalam tempoh sebulan.  Itu belum lagi jika berlaku hujan lebat 
ketika fenomena air pasang.  Maka banjirlah hampir seluruh kawasan di bandar Batu Pahat 
termasuk stadium, beberapa pejabat-pejabat kerajaan, tamah-tamah perumahan dan jalan-
jalan utama. 
 
Perkara ini sudah pasti telah mencalar imej jabatan-jabatan dan agensi kerajaan tidak kira di 
peringkat negeri mahupun persekutuan.  Penggaram meneliti jawapan yang diberikan oleh 
EXCO Kerajaan Tempatan yang lalu, di mana penyelesaian untuk banjir di kawasan bandar 
adalah dengan membuat, membina kolam takungan air.  Tetapi, Penggaram dimaklumkan 
tiada lagi kawasan di bandar Batu Pahat yang sesuai untuk dijadikan kolam takungan air.  
Justeru, Penggaram mahu kerajaan memikirkan caranya tidak kira sama ada mempunyai 
teknologi baru atau cara yang berlain atau apa-apa sahaja untuk  mengatasi masalah ini.   
Krisis iklim menjadikan paras laut meningkat 1cm pada setiap tahun dan ramalan 
menjangkakan bandar Batu Pahat akan tenggelam pada tahun 2050.  Apakah langkah yang 
rancangan dan rancangan kerajaan untuk berhadapan dengan situasi ini?  Negara jiran, 
Singapura telah merancang dan membuat persediaan untuk menghadapi krisis iklim ini dan 
Penggaram berharap kerajaan juga bersedia dengan rancangan jangka panjang dan lebih 
jauh.  Bagi masalah ini, jika rancangan kerajaan untuk masalah banjir sehingga 2030, ianya 
hanya tinggal sekitar 8 tahun sahaja dari sekarang.  
 
Penggaram dimaklumkan JPS telah mula membina benteng tanah sepanjang 200 meter 
bermula dari Parit Lapis bagi mengelakkan limpahan air dari sungai.  Penggaram berharap 
kerja pembinaan benteng tanah tersebut dapat diteruskan segera sehingga ke Taman Nira 
bagi mengelakkan perkara yang sama berulang.  Rakyat baru terlepas dari pandemik. 
Selain daripada mengalami kerisauan berpanjangan terhadap bencana banjir, mereka tidak 
mampu lagi menanggung kerugian kerosakan harta benda.   
 
Yang Berhormat Datuk Speaker, yang ketiga adalah kesihatan.  Kesihatan adalah 
kekayaan.  Tanpa kesihatan yang baik, ia pastinya akan menjejaskan produktiviti individu, 

keluarga dan negeri, apatah lagi kos rawatan kesihatan mutakhir ini semakin tinggi dan 
membebankan rakyat.  Penggaram mengambil maklum titah Tuanku berkenaan tahap 
hospital-hospital yang berada di negeri ini.  Penggaram tidak akan mengambil masa panjang 
untuk menyentuh perkara ini disebabkan ramai juga Ahli-Ahli Dewan yang lain sama ada di 
pihak sini atau sana, turut menzahir kebimbangan yang sama. 
 
Penggaram ingin menyentuh tentang pembiakan aedes yang menyumbang kepada wabak 
denggi yang tidak pernah kesudahan, berkesudahan.  Penggaram mengucapkan terima 
kasih di atas usaha Pejabat Kesihatan yang sentiasa menjalankan pemeriksaan di kawasan-
kawasan perumahan dan premis-premis komersial.  Cuma, apakah langkah dan tindakan 
yang diambil oleh kerajaan terhadap kawasan-kawasan tanah lapang, kawasan-kawasan 
lapang terbiar, rumah terbiar yang dipenuhi semak samun sehingga menjadi tempat 
pembuangan sampah dan menyumbang kepada pembiakan nyamuk aedes dan penyebab 
denggi. 
 
Yang Berhormat Datuk Speaker, ketika negeri memerlukan kehadiran pelabur-pelabur luar, 
para pengusaha kilang dilihat lebih berminat untuk melabur dan menjalankan perusahaan 
kilang mereka di Vietnam dan di Indonesia.  Bukan hanya kerana kos tenaga kerja yang 
murah dan produktif, malah proses dan prosedur membuka dan menjalankan perusahaan 
kilang di sana lebih mudah dan cepat jika dibandingkan di negeri kita.  Para pengusaha 
kilang perlu melalui pelbagai proses prosedur untuk mendirikan dan memulakan operasi 
sesebuah kilang yang kadang-kadang memakan masa sehingga 2 tahun.  Tempoh masa 
yang sangat panjang ini juga merupakan salah satu faktor yang membuatkan para 
pengusaha kilang lebih berminat untuk membuka dan memulakan perusahaan kilang 
mereka di luar negara.   
 
Penggaram berharap kerajaan mengambil inisiatif menghapuskan red tape prosedur atau 
karenah birokrasi yang melambatkan proses sesebuah permohonan ini dan merangka satu 
kaedah baru di mana ia dapat memudahkan para pengusaha kilang untuk memulakan dan 
melibatkan diri dalam industri perkilangan dengan lebih cepat. Hal ini secara tidak langsung 
dapat memperkayakan Johor dengan kepelbagaian industri selain dapat melahirkan lebih 
ramai pengusaha-pengusaha kilang tempatan.  
 
Penggaram maklum terdapat usaha dan langkah kerajaan dengan menjalankan 
permohonan secara fast track di Kulai tetapi Penggaram merasakan Batu Pahat dan Muar 
yang terkenal dengan industri textile dan perabot juga mengharapkan dan memerlukan 
usaha dan inisiatif sebegini. 
 
Jika Johor dianaktirikan oleh kerajaan persekutuan, Penggaram berharap Batu Pahat tidak 
dianaktirikan pula oleh kerajaan negeri Johor. Bukan itu sahaja proses pemutihan kilang 
yang sedang dijalankan kini di beberapa kawasan PBT khasnya di Batu Pahat amat 
memberi kesan kepada pemain-pemain industri atau pengilang.  
 
Penggaram faham bahawa proses pemutihan kilang ini adalah satu langkah yang baik untuk 
menstruktur semula pembangunan. Namun biarlah ia kena pada waktunya agar kerajaan 
tidak dilihat seperti mencekik mereka. Proses pemutihan bukan hanya melibatkan 
pemindahan peniaga ke lokasi lain tetapi ia melibatkan hal-hal seperti ubahsyarat tanah dan 
Kebenaran Merancang yang mengambil masa yang lama.  
 
Selain itu kos yang perlu ditanggung seperti kos pemindahan operasi, kos-kos ubahsyarat 
tanah, kos melantik konsultan untuk Kebenaran Merancang, kos KMTT,  permit bangunan 
sementara dan lain-lain amat membebankan mereka. Kekurangan premis-premis 
perindustrian juga menjadi satu kekangan buat mereka.  

Penggaram ingin mengetahui bagaimana kerajaan negeri dapat membantu pengilang yang 
ingin mengubah syarat tanah atau mereka yang tiada pilihan kerana ia melibatkan zon 
kawasan dan syarat tanah yang tidak dibenarkan. Penggaram juga berpendapat bahawa 
ketika kita baru sahaja melepasi fasa peralihan pandemik ini ,proses pemutihan kilang-kilang 
sedia ada di negeri ini dapat dijalankan dengan tempoh yang lebih panjang.  
 
Perkara ini sekurang-kurangnya dapat membantu kerancakan pergerakan ekonomi di negeri 
ini selain memberi ruang bernafas kepada para pengilang-pengilang tempatan untuk 
membentuk membangunkan semula perniagaan mereka yang terkesan akibat pandemik 
COVID. 
 
Yang Berhormat Datuk Speaker, Johor Maju Berdaya Saing. Penggaram menyokong Yang 
Amat Berhormat Menteri Besar di dalam merubah pelaksanaan cuti hujung minggu pada 
hari Sabtu dan Ahad. Penggaram berharap kerajaan juga menerima cadangan baik 
daripada ketua pembangkang bagi menubuhkan Jawatankuasa Pilihan Pemerkasaan 
Federalisme dan kuasa negeri sebagai jalan keluar kepada sebuah negeri yang berstatus 
anak tiri. 
 
YB Speaker : Yang Berhormat tinggal 1 minit saja lagi. 
 
YB Puan Gan Peck Cheng (Penggaram) : Seiring dengan titah Tuanku, bergerak bersama 
sebagai Bangsa Johor di pihak kerajaan ataupun pembangkang perlu bekerjasama tanpa 
melihat perbezaan ideologi politik atau parti di dalam mendesak agar kerajaan persekutuan 
mempertimbangkan semula jumlah peruntukan untuk negeri-negeri dengan sewajarnya.  
 
Yang Amat Berhormat Menteri Besar harus berani membuat perubahan dan kami di sini 
sentiasa mengalu-alukan iltizam negeri Johor berpotensi untuk menjadi lebih maju dan 
berjaya sekiranya bangsa Johor berani ke hadapan dan membuat perubahan yang penuh 
bersejarah. Sekian ucapan Penggaram, terima kasih. Daulat Tuanku. 
 
YB Speaker : Terima kasih Yang Berhormat Penggaram. Saya persilakan Yang Berhormat 
Tenang. 
 
YB Puan Haslinda binti Salleh (Tenang) : Bismillahirahmanirahim. Assalamualaikum 
warahmatullahi wabarakatuh. Salam sejahtera, salam Bangsa Johor, salam Maju Johor. 
Yang Berhormat Datuk Speaker, saya baru 9 hari menjalani pembedahan, kalau terlebih 
masa sikit-sikit tu, tak mengapa ya, mohon izin. 
 
YB Speaker : Tak boleh Yang Berhormat. 
 
YB Puan Haslinda binti Salleh (Tenang) : Terima kasih. Yang Berhormat Datuk Speaker, 
Tenang ingin merakamkan ucapan terima kasih kerana diberi kesempatan mengambil 
bahagian dalam Perbahasan Menjunjung Kasih Di atas Titah Ucapan Duli Yang Maha Mulia 
Baginda Sultan di Dewan yang mulia ini. Setelah patik menghayati dengan penuh 
keprihatinan titah ucapan Kebawah Duli Tuanku ternyata Duli Yang Maha Mulia Sultan 
Ibrahim Ibni Sultan Iskandar amat peka dengan situasi di negeri Johor Darul Ta’zim.  
 
Sebagai anak Johor patik berbangga mempunyai Sultan yang bukan sahaja berjiwa rakyat 
malah nalurinya sentiasa ingin melihat rakyat Baginda berada dalam situasi yang selesa dan 
selamat. Patik menjunjung kasih Kebawah Duli Yang Maha Mulia Tuanku Sultan. Selain itu 
izinkan patik mewakili rakyat di dalam DUN Tenang merafak sembah tahniah kepada Tunku 
Mahkota Johor, Tunku Ismail Sultan Ibrahim yang telah dilantik selaku Pemangku Raja 
Johor. 

Pada kesempatan ini juga saya ingin merakamkan ucapan setinggi tahniah kepada Yang 
Amat Berhormat Datuk Onn Hafiz bin Datuk Ghazi yang telah dilantik sebagai Menteri Besar 
Johor yang ke-19 seterusnya tahniah kepada semua Ahli Majlis Mesyuarat Kerajaan Johor 
yang baru. Ucapan tahniah  juga kepada Yang Berhormat Datuk Dr. Haji Mohd Puad bin 
Zarkashi sebagai Speaker Dewan Negeri dan Yang Berhormat Datuk Haji Samsolbari bin 
Jamali sebagai Timbalan Speaker Dewan Negeri. 
 
Tahniah juga kepada semua Ahli Dewan Negeri yang telah memenangi kerusi masing-
masing pada pilihan raya negeri baru-baru ini. Tidak lupa juga ucapan tahniah kepada 
Setiausaha Kerajaan Johor, Yang Berhormat Tan Sri Dato’ Dr. Hj. Azmi bin Rohani yang 
dikurniakan darjah Yang Mulia Setia Mahkota Malaysia, Panglima Setia Mahkota yang 
membawa gelaran Tan Sri. 
 
Yang Berhormat Datuk Speaker, sebelum saya meneruskan pagi ini saya mendapat tahu 
ada ADUN yang mengeluarkan kenyataan di akhbar bahawa ada ADUN BN sengaja 
mencari salah, waimah perkara yang kecil-kecil terhadap ADUN Pembangkang. Ini saya nak 
cakap, kesalahan kecil jika tidak ditegur akan menjadi besar dan akan berterusan sampai 
bila-bila, (Dewan bertepuk) sedangkan perkara tersebut termaktub di dalam peraturan dalam 
Dewan yang mulia ini. Ini adalah peraturan yang sangat mudah. Kalau tidak boleh nak diikuti 
bagaimana dengan segala peraturan yang lebih besar kelak.  
 
Yang Berhormat Datuk Speaker, salah satu jalan persekutuan yang perlu diberi perhatian 
adalah Jalan Yong Peng – Segamat minta maaf,  Yang Berhormat Datuk Speaker, negeri 
Johor merupakan sebuah negeri yang unik bukan hanya kerana lokasi yang strategik 
sebaliknya dibuktikan melalui catatan sejarah sebagai negeri pertama yang mewujudkan 
Undang-Undang Tubuh Negeri sendiri pada tahun 1895, selain negeri pertama yang 
mempunyai pegawai tadbir negeri sendiri serta negeri pertama yang mempunyai sistem 
pendidikan sendiri menjadikan Johor sebuah negeri yang hebat. 
 
Untuk terus kekal menjadi negeri yang hebat dan maju menjelang tahun 2030 seperti yang 
dihasratkan oleh pentadbiran kerajaan negeri, Johor mahu tidak mahu perlu hebat dari 
aspek ekonomi. Bagi memastikan ekonomi negeri terus berkembang kerajaan negeri perlu 
berusaha menarik kedatangan pelabur luar melabur di negeri Johor melalui pemberian 
insentif seperti pengecualian cukai duti serta menyediakan pelbagai kemudahan lain seperti 
rangkaian jalan raya yang baik. 
 
Usaha menaik taraf beberapa lebuh raya yang terdapat di negeri ini seperti Lebuh raya 
Utara Selatan dan Lebuh raya Senai – Desaru perlu disegerakan, selain rangkaian jalan-
jalan persekutuan di seluruh negeri yang ketika ini berada dalam keadaan kurang sempurna.  
 
Salah satu jalan persekutuan yang perlu diberi perhatian adalah Jalan Yong Peng – 
Segamat atau secara lebih spesifik laluan sepanjang 40 kilometer bermula dari Kampung 
Desa Temu Jodoh sehingga Kampung Kwangsai di daerah Segamat yang sepatutnya sudah 
dimulakan kerja-kerja menaik taraf selepas peruntukan sejumlah RM92.6 juta diluluskan 
oleh kerajaan persekutuan pada tahun 2017. 
 
Oleh itu, saya menyarankan agar kerajaan negeri dapat mencari jalan agar projek tersebut 
dapat diteruskan pelaksanaannya memandangkan ianya sudah pun diluluskan, kerana 
projek tersebut bukan sahaja mampu memberi keselesaan dan menjamin keselamatan 
pengguna malah turut mampu merancakkan ekonomi daerah Segamat yang kelihatan 
sedikit terkebelakang berbanding daerah-daerah lain. 
 
Yang Berhormat Datuk Speaker, harga rumah yang melambung tinggi  ketika ini menjadi 
mimpi ngeri kepada orang muda serta golongan B40 dan M40. Impian mereka untuk 
memiliki rumah sendiri kelihatannya agak sukar dicapai dan salah satu pilihan yang ada bagi 

mengatasinya adalah Rumah Mampu Milik Johor. Sasaran kerajaan negeri Johor untuk 
membina sejumlah 100,000 rumah mampu milik di Johor menjelang tahun 2023 
menunjukkan bahawa kerajaan negeri sememangnya menyedari dan memahami kehendak 
rakyat untuk memilikki rumah sendiri. Dan saya yakin angka tersebut mampu membantu 
rakyat mencapai impian mereka. 
 
Namun apa yang menggusarkan kita adalah Laporan Ketua Audit Negara 2018 bahawa 
sasaran tersebut sebenarnya gagal untuk dilaksanakan, malah kerajaan negeri Johor 
dikatakan memerlukan tempoh 51 tahun untuk mencapainya, berdasarkan purata sebanyak 
1,960 unit rumah sahaja yang berjaya dibina dalam tempoh 5 tahun kebelakangan, dari 
tempoh laporan tersebut jika tiada sebarang penambahbaikan dilakukan dalam pengurusan 
perumahan rakyat Johor. 
 
Pun begitu langkah kerajaan negeri Johor mewujudkan Perbadanan Kemajuan Perumahan 
Negeri Johor dilihat mampu memberi nafas baharu kepada sistem pengurusan perumahan 
yang lebih cekap, telus serta berkesan di negeri ini. Saya dalam masa sama mencadangkan 
agar PKPJ menjalankan satu kajian menyeluruh berhubung keperluan golongan B40 dan 
M40 di negeri ini untuk memiliki rumah sendiri dan meletakkan sasaran baharu yang lebih 
realistik bukan sahaja untuk dicapai malah selari dengan keperluan semasa rakyat. 
 
Yang Berhormat Datuk Speaker, dalam kita memperkatakan usaha menangani keperluan 
mendesak golongan muda dan golongan B40 serta M40 untuk memiliki rumah sendiri 
dengan harga yang berpatutan, kita juga tidak boleh terlepas pandang terhadap jumlah 
kuarters kakitangan awam yang terbiar tidak dihuni di beberapa kawasan di negeri ini, 
khususnya di dalam kawasan Dewan Negeri Tenang. 
 
Suka saya mencadangkan agar kerajaan negeri menjalin kerjasama dengan kerajaan 
persekutuan bagi membaik pulih unit-unit kediaman tersebut yang kebanyakannya 
mengalami kerosakan dan usaha tersebut dilihat sedikit sebanyak mampu memberi peluang 
kepada golongan muda terutama mereka yang baru mendirikan rumahtangga dan golongan 
B40 mendudukinya dengan kadar sewa yang berpatutan, bagi mengelakkan pembaziran 
serta mengatasi masalah perumahan golongan ini. 
 
Selain itu kita juga mungkin tidak menyedari terdapat golongan muda miskin serta mereka 
yang sukar untuk mendapat pembiayaan bank untuk tujuan membeli rumah berikutan tidak 
memenuhi syarat kelayakan yang ditetapkan. Saya difahamkan sememangnya terdapat 
usaha daripada kerajaan yang melibatkan Kementerian Kewangan untuk membantu 
golongan ini membeli rumah. Namun selain usaha kerajaan persekutuan itu adalah lebih 
baik sekiranya pihak kerajaan sendiri, sekiranya pihak kerajaan negeri mewujudkan lebih 
banyak projek perumahan rakyat berkonsepkan sewa beli di setiap daerah termasuk di 
kawasan bandar kecil bagi membantu rakyat kurang berkemampuan memiliki rumah sendiri 
dengan kadar harga yang berpatutan tanpa perlu berdepan dengan karenah birokrasi bank. 
 
Yang Berhormat Datuk Speaker, menyentuh soal perumahan.  Saya dalam masa yang 
sama berharap pihak kerajaan negeri dapat memberi perhatian yang serius terhadap usaha 
penyelesaian masalah hak milik di Rumah Awam Kos Rendah Labis yang sudah berlarutan 
lebih 20 tahun.  Projek perumahan tersebut merupakan satu projek perumahan untuk 
golongan berpendapatan rendah oleh kerajaan negeri dengan sejumlah 367 unit rumah 
murah berharga RM20,000.00 yang mula dibina pada November 1987 dan siap pada 
September 1989.  Antara isu yang timbul adalah seperti berikut, pemilik telah menjelaskan 
bayaran tetapi hak milik belum didaftarkan.  Terdapat juga isu di mana pemilik belum 
menjelaskan bayaran tetapi hak milik telah didaftarkan atas nama pemohon awal yang telah 
diluluskan menyebabkan berlakunya pertindihan hak milik.  Saya menerima aduan dari lebih 
30 pembeli yang menduduki dan membayar pinjaman bank sejak membeli rumah tersebut 
dari kerajaan negeri Johor berdepan dengan masalah rumah tersebut sudah didaftarkan 

atas nama individu lain yang kebanyakannya tidak mereka kenali.  Selain itu terdapat juga 
isu lebih 80 pembeli yang telah melunaskan  hutang bank sejak lebih 10 tahun lalu gagal 
mendapatkan dokumen hak milik kerana dokumen tersebut tidak berada di dalam simpanan 
pihak bank.  
 
Isu lain yang turut membebankan pembeli adalah kelompok mereka yang gagal mendapat 
pinjaman pembiayaan pihak bank kerana tidak memenuhi syarat kelayakan dan seperti 
mana yang dipersetujui oleh pihak SUK Perumahan.  Mereka dibenarkan membuat bayaran 
secara ansurans secara terus kepada pihak SUK Perumahan namun masalah timbul apabila 
SUK Perumahan mendesak mereka untuk membuat pembayaran baki secara sekali gus 
baru-baru ini.  Di mana rata-rata mereka tidak berkemampuan untuk berbuat demikian.  Apa 
yang lebih menghairankan, walaupun mereka tidak mendapatkan pinjaman dari mana-mana 
bank, tetapi rekod menunjukkan terdapat gadaian rumah mereka kepada pihak BBMB ketika 
ini. Saya berharap isu ini mendapat perhatian daripada pihak berkaitan dan usaha 
menyelesaikannya dapat digerakkan dengan segera kerana pembeli begitu terkesan dengan 
pelbagai masalah tersebut terutama bagi mereka yang menghadapi pertindihan hak milik. 
 
Yang Berhormat Datuk Speaker, melalui tinjauan yang saya lakukan di kawasan perumahan 
terbabit, terdapat sejumpah 48 unit kediaman yang masih kosong dan mulai rosak.  Saya 
difahamkan kesemua unit kediaman tersebut sudah pun didaftarkan hak milik namun 
penama tidak berminat untuk mendudukinya dan tidak membuat bayaran kepada pihak 
kerajaan menyebabkan ianya gagal untuk dijual kepada mereka yang berminat kerana 
usaha melupuskan hak milik yang telah didaftar tidak dapat dilakukan. Oleh yang demikian, 
memandangkan terdapat keperluan yang tinggi di kalangan rakyat untuk memiliki rumah 
sendiri terutama bagi golongan muda berpendapatan rendah, saya menggesa kerajaan 
negeri bertindak melucut hak milik yang telah didaftar dan membaiki rumah-rumah tersebut 
seterusnya menawarkan kepada mereka yang memerlukan terutama kepada penyewa sedia 
ada. 
 
Yang Berhormat Datuk Speaker, kedudukan Tenang yang bersempadan dengan kawasan 
hutan simpan memberi kelebihan kerana mempunyai tarikan alam semulajadi iaitu terdapat 
banyak kawasan menarik seperti Air Terjun Takah Melur yang berpotensi diijadikan daya 
tarikan pelancong.  Sehubungan itu, saya berharap pihak kerajaan negeri melalui agensi 
berkaitan dapat melihat potensi pelancongan yang terdapat di kawasan tersebut dan 
menyalurkan peruntukan pembangunan serta bantuan dari segi promosi untuk menjadikan 
Labis khususnya Tenang sebagai salah satu destinasi pelancongan di negeri Johor.   
 
Dalam masa yang sama terdapat pelbagai aktiviti pembuatan kraftangan di tempat kami 
seperti anyaman rotan, kayu hanyut, gasing dan perusahaan kraf kayu serta menempa besi 
untuk dibuat senjata, pisau dan parang.  Semua ini turut berpotensi untuk dijadikan sebagai 
salah satu daya tarikan pelancong luar untuk berkunjung ke Labis sekiranya kesemua usaha 
ini dapat ditempatkan di satu kawasan khas kerana ketika ini semua pengusaha tersebut 
menjalankan aktiviti mereka secara kecil-kecilan di rumah.  Untuk itu, saya berharap dapat 
dibangunkan satu pusat kraf di kawasan Labis bagi mengumpulkan kesemua pengusaha 
untuk menjalankan aktiviti mereka bagi tujuan bukan sahaja memudahkan urusan 
pemasaran serta promosi malah memudahkan pengunjung luar untuk melihat dengan lebih 
dekat kehalusan seni kraftangan warisan bangsa kita tanpa perlu melewati banyak tempat 
untuk tujuan tersebut. 
 
Yang Berhormat Datuk Speaker, selain tanaman komoditi getah dan kelapa sawit, Labis 
turut terkenal dengan dusun buah-buahan tradisional dan yang paling unik sekali ialah buah 
mata kucing atau buah bidara, itu panggilan orang Tenang ya, yang boleh dikatakan hanya 
terdapat di kawasan Tenang sahaja ketika ini.  Rasanya sedap, manis, tidak sedar habis 
sebakul.  Namun sayangnya mata kucing yang pernah menjadi trade mark kepada Labis 
dan Tenang ini serta sumber ekonomi penduduk setempat kian malap dan boleh diibaratkan 

hampir pupus ketika ini disebabkan tiada usaha yang serius membangunkan tanaman 
tersebut secara komersial.  Lebih malang lagi generasi hari ini hanya mengenali mata kucing 
yang diimport dari Thailand berbanding mata kucing tempatan yang lebih baik kualitinya, 
yang lebih, yang jauh lebih baik kualitinya.  
 
Antara cabaran yang dihadapi oleh pemilik dusun untuk mengembangkan tanaman mata 
kucing ini adalah fizikal pokoknya yang besar dan tinggi di mana golongan muda tidak lagi 
berminat atau berkemampuan untuk memanjatnya bagi tujuan mengutip hasil, selain 
ancaman musuh tanaman seperti kelawar dan burung liar.  Saya percaya tanaman ini 
mempunyai potensi untuk dijadikan sumber ekonomi penduduk selain sebagai tarikan 
pelancong memandangkan buah mata kucing ini pernah melalui zaman kegemilangan 
sehingga mampu dipasarkan keluar negara khususnya negara jiran Singapura pada era 
tahun 1970-an.  Saya berharap pihak berkaitan seperti Jabatan Pertanian dan MARDI dapat 
menjalankan satu usaha membuat kajian bagi menghasilkan klon mata kucing dengan 
pokok yang lebih rendah serta kaedah menangani masalah ancaman musuh bagi 
mengembalikan zaman kegemilangan buah mata kucing atau buah bidara di Tenang. 
 
Sebagai permulaan, pihak terbabit boleh mewujudkan satu kawasan atau plot tanaman 
untuk tujuan kajian dan pembangunan di kawasan yang sesuai.  Dan dalam masa yang 
sama usaha tersebut mungkin dapat memulihkan semangat pemilik dusun untuk menanam 
semula tanaman tersebut sebagai pilihan sumber ekonomi mereka.   
 
Yang Berhormat Datuk Speaker, akhir kata Tenang mengharapkan semua perkara yang 
dibangkitkan mendapat perhatian dan tindakan dari pihak yang bertanggungjawab demi 
memastikan kepentingan rakyat sentiasa didahulukan selaras dengan titah Duli Yang Maha 
Mulia Tuanku. Tenang juga mendoakan agar kepimpinan kerajaan negeri di bawah Yang 
Amat Berhormat Datuk Menteri Besar ini lebih mantap dan mendahulukan rakyat seperti 
mana yang dapat kita lihat dalam tempoh beberapa bulan kebelakangan ini.  Semoga negeri 
Johor terus maju dan makmur di bawah naungan Duli Tuanku dan kepimpinan kerajaan hari 
ini. 
 
Sebagai Ahli Dewan Negeri yang baharu, saya berdoa agar amanah dan mandat yang 
diberikan kepada kita oleh rakyat akan disempurnakan dengan ikhlas dan 
bertanggungjawab.  Saya yakin bahawa kerajaan yang saya wakili adalah sebenar-
benarnya kerajaan dari rakyat, oleh rakyat, untuk rakyat dan untuk negara (Dewan 
bertepuk).  Serangkap pantun sebelum saya mengakhiri, dinaung oleh raja yang  mulia, 
kepada semua yang ingin berbakti, nama pun tidak boleh dikecewa, masyhurlah nama 
sampai ke mati. 
 
Sekian Tenang mohon menyokong.  Segalanya Tenang.  Terima kasih. (Dewan bertepuk). 
 
YB Speaker  :  Terima kasih Yang Berhormat Tenang.  Saya jemput Yang Berhormat Senai. 
 
YB Tuan Wong Bor Yang (Senai) :  Terima kasih Yang Berhormat Datuk Speaker.  Senai 
amat bersyukur kerana diberi kesempatan untuk berbahas di Dewan yang mulia ini.  Patik 
menjunjung kasih titah Duli Yang Maha Mulia Sultan Ibrahim ibni Almarhum Sultan Iskandar 
sempena Pembukaan Rasmi Penggal Persidangan Pertama Bagi Dewan Negeri Johor Yang 
Ke-15.  Tahniah saya ucapkan kepada Yang Amat Berhormat Menteri Besar Johor serta 
barisan EXCOnya dan semua Ahli Dewan Undangan Negeri yang diberi amanah berkhidmat 
untuk rakyat. 
 
Senai ingin merakamkan penghargaan dan mengucapkan tahniah atas pencapaian yang 
telah dicapai oleh barisan EXCO dalam 100 hari menjalankan tugas.  Antaranya Senai ingin 
memberi perhatian terhadap dua isu yang diselesaikan seperti disebut oleh Yang Amat 
Berhormat Menteri Besar pada 19 Jun 2022 dalam Dewan yang mulia ini. 

Pertama, Bantuan Beras Bangsa Johor telah dipertingkatkan daripada 903,000, minta maaf, 
ketua isi rumah kepada 1.6 juta ketua isi rumah.  Kerajaan Johor telah memperuntuk 
sebanyak RM23.67 juta untuk program ini.  Berikutan tambahan penerimaan beras kepada 
ketua isi rumah sebanyak 697,000 keluarga.  Soalan saya berapa peruntukan akan 
ditambah lagi. Senai juga ingin mohon pencerahan tentang punca penambahan ini, adakah 
ia disebabkan maklumat ketua isi rumah yang diperolehi pada mulanya tidak lengkap dan 
tidak dikemaskini ataupun berpunca daripada keluarga-keluarga yang menerima beras 
berulang kali kerana kelemahan sistem pengagihan.  Memandangkan bantu beras Bantu 
Johor adalah program yang memanfaatkan seluruh Bangsa Johor, Senai ingin membuat 
cadangan supaya kajian soal selidik di kalangan penerima perlu dilaksanakan.  Ini berikutan 
maklum balas dan cadangan daripada para penerima amat perlu bagi menambah baik 
program bantuan seterusnya yang akan dirancang dalam lima tahun ini. 
 
Kedua, isu lampu isyarat pejalan kaki di Taman Senai Jaya.  Terima kasih saya ucapkan 
kepada Yang Amat Berhormat Menteri Besar kerana memberi perhatian terhadap isu 
tempatan ini dan mempercepatkan kerja baik pulih lampu isyarat setelah lama Yang Amat 
Berhormat dan pihak berkuasa dimaklumkan atau tag dalam media sosial. Padahalnya 
sebelum ini Senai juga telah mengajukan aduan penduduk tentang persimpangan ini yang 
kerap berlaku kemalangan berpunca daripada lampu isyarat itu berada di lokasi yang tidak 
sesuai serta aliran trafik yang tinggi dan pokok tidak diselenggara. Aduan melalui surat 
rasmi telah diberikan kepada pihak berkuasa berkaitan pada bulan April yang lepas.  Senai 
juga mendapat bantuan Majlis Perbandaran Kulai untuk mencantas pokok-pokok di situ 
pada bulan Mei.  Sebelum ini, semasa rakyat menghadapi masalah jika maklum atau tag 
pihak berkuasa dalam media sosial akan dilihat sebagai saluran yang tidak rasmi dan 
kurang hormat.  Akhirnya aduan sentiasa terlepas pandang.  Kini, keadaan telah berubah.  
Ramai orang tag nama Yang Amat Berhormat supaya masalah mereka dinampak.   
 
Senai berpendapat jika aduan rakyat di peringkat tempatan memerlukan Yang Amat 
Berhormat atau EXCO-EXCO atau pegawai tinggi yang bersuara barulah dapat memastikan 
kerja siap dengan cepat dan baik.  Ini telah membuktikan sistem mengendali aduan rakyat 
kita telah gagal.  Justeru itu, Senai mencadangkan satu sistem mengendali aduan secara 
aplikasi mudah alih atau apps dapat dibangunkan pada masa akan datang, di mana 
membolehkan rakyat membuat pelbagai aduan berkaitan setiap agensi kerajaan negeri 
dengan lebih mudah dan cepat.  Dengan ini, tindakan yang diambil juga dapat dipantau 
secara sistematik dan berkesan.  Pada masa yang sama ia dapat meringankan beban kerja 
Yang Amat Berhormat dan EXCO-EXCO supaya dapat lebih fokus dalam urusan peringkat 
negeri ataupun negara. 
 
Yang Berhormat Datuk Speaker, Senai ingin membawa isu-isu kawasan yang timbul di 
kawasan Senai.  Pertama, kesesakan lalu lintas di Senai dan Kulai.  Kesesakan lalu lintas di 
Senai dan Kulai semakin serius selepas pembukaan semula sektor ekonomi dan sosial.  
Aliran trafik di jalan persekutuan FT01 Kulai dan Lebuh raya Utara Selatan dari Tol Senai 
sehingga Tol Sedenak menjadi sesak.  Cadangan projek Jalan Pintasan Senai-Kulai 
ataupun Senai – Kulai bypass dengan izin, telah dirancang oleh Jabatan Kerja Raya dalam 
Rancangan Malaysia Ke-9 (RMK-9) sejak tahun 2006.  Yang amat mengecewakan, 
rancangan ini asyik tertangguh dari RMK-10 hingga RMK-12 dan kini masih belum ada 
tarikh perlaksanaan lagi.  Memandangkan Senai terletak di flagship E, Wilayah Iskandar 
Malaysia dan susulan Perdana Menteri, Datuk Seri Ismail Sabri Yaakob juga turut 
mengumumkan Sedenak sebagai flagship keenam, Iskandar Malaysia pada tahun 2021 iaitu 
tahun lepas.  Pembangunan infrastruktur seperti jalan utama di daerah Kulai perlu mendapat 
lebih banyak tumpuan daripada kerajaan pusat begitu juga kerajaan negeri.  Sejajar dengan 
Pelan Pembangunan Iskandar Malaysia, daerah Kulai tidak terkecuali turut melalui proses 
transformasi pembangunan yang begitu pesat sejak 15 tahun yang lalu.  Dan kini populasi 
Kulai telah mencecah 300,000 orang.  Oleh demikian, projek jalan pintasan Senai-Kulai tidak 

boleh ditangguhkan lagi dan perlu dilaksanakan dengan secepat mungkin.  Ini kerana 
dengan perlaksanaan projek tersebut, Senai sangat berkeyakinan akibat pelaburan dan 
perdagangan di Iskandar Malaysia untuk flagship Senai – Skudai dan flagship Sedenak 
sekali gus turut membawa lonjakan ekonomi kepada negeri Johor.   
 
Bukan itu sahaja, kesesakan lalu lintas yang berlaku di Lebuh raya Utara sehingga Selatan 
dari Tol Senai sehingga Kulai juga akan dikurangkan dan memberi manfaat kepada semua 
pengguna jalan raya.  Justeru itu, Senai amat berharap Projek Pintasan Senai – Kulai dapat 
dimasukkan dalam senarai perancangan perlaksanaan di bawah RMK-12 Rolling Plan Ke-3.  
 
Yang Berhormat Datuk Speaker, masalah kesesakan lalu lintas di persimpangan bertingkat 
Bandar Putra sampai Indahpura juga semakin kritikal.  Keadaan ini disebabkan Indahpura 
dan Bandar Putra mempunyai populasi penduduk yang paling ramai di Kulai.  
Bagaimanapun, persimpangan bertingkat tersebut masih tidak dinaik taraf selari dengan 
pembangunan.  Kesesakan juga mengakibatkan akses ke Hospital Kulai yang berada hanya 
bersebelahan dengan persimpangan bertingkat tersebut terhalang. Pada waktu puncak, 
when ambulans kelihatan sukar melalui kawasan itu dan dikhuatiri perkara ini akan 
menyebabkan pesakit lambat menerima rawatan dan boleh mengancam nyawa mereka. 
 
Kedua, menambah baik perkhidmatan pengangkutan awam di Senai dan Kulai.  
Memandangkan masalah kesesakan lalu lintas di Kulai menjadi semakin serius, jadi 
bagaimana kita dapat menambah baik perkhidmatan pengangkutan awam dengan kadar 
segera adalah amat kritikal.   
 
Senai mengambil kesempatan mengucapkan terima kasih atas inisiatif Kementerian 
Pengangkutan Malaysia kerana telah merancang perkhidmatan MyBus menerusi Program 
Transformasi Perkhidmatan Bas Berhenti-henti (SPST) di Johor termasuklah daerah Kulai.  
Walaupun perkhidmatan MyBus telah bermula di Johor Bahru pada Mac yang lepas tetapi 
Senai dimaklumkan untuk laluan Kulai ke Johor Bahru hanya akan bermula pada September 
depan.  Senai amat berharap perkhidmatan ini dapat diawalkan untuk menyelesaikan 
masalah kekurangan bas pada waktu malam di daerah Kulai. 
 
Yang Berhormat Datuk Speaker, Senai mencadangkan agar perkhidmatan Bas Muafakat 
Johor (BMJ) yang sedia ada dapat dikaji semula secara berkala supaya perkhidmatan yang 
dibayar oleh kerajaan ini benar-benar memenuhi keperluan rakyat.  Berdasarkan Laporan 
Ketua Audit Negara 2019, kerajaan negeri dan PBT memperuntukkan sejumlah RM100.48 
juta bagi pengurusan perkhidmatan BMJ bagi tempoh tahun 2016 hingga 2019.  Namun 
pencapaian bilangan penumpang BMJ berbanding kapasiti maksimum tempat duduk kurang 
memberangsangkan dan menunjukkan penurunan ketara daripada 63.2% pada 2016 
kepada 23.2% pada 2019.  5 syor Audit dikemukakan kepada Pejabat Menteri Besar dan 
Perbadanan Pengangkutan Awam Johor (PAJ) untuk menambah baik perkhidmatan BMJ.  
Saya amat mengalu-alukan inisiatif yang diambil oleh YB EXCO Yong Peng yang menaiki 
BMJ sendiri dan juga menggalakkan orang awam menaiki BMJ khasnya untuk mereka yang 
pergi Hospital Sultanah Aminah. Tapi, pada pandangan saya, selain daripada 
mempromosikan perkhidmatan ini, yang terpenting adalah kita dapat memahami punca 
bilangan penumpang merosot dan menambahbaikkan kelemahan BMJ dengan 
melaksanakan 5 syor Ketua Audit Negara secara komprehensif. 
 
Yang Berhormat Datuk Speaker, bagi Projek Landasan Berkembar Elektrik Gemas sampai 
Johor Bahru yang dijangka siap pada tahun depan sudah pasti akan menambah jumlah 
penumpang yang menaiki kereta api dan pengangkutan awam lain. Oleh demikian, 
perkhidmatan kereta api perlu dihubungkan dengan perhidmatan bas e-Hailing, bahkan 
perkhidmatan sewa basikal seperti link-bike di Pulau Pinang.  Fasiliti seperti jejantas, laluan 
pejalan kaki, tempat parking yang mencukupi, perhentian bas dan sebagainya perlu 
disediakan sekali gus dan dirancang dengan baik bermula dari sekarang.  Hanya jaringan 

pengangkutan awam yang lengkap, barulah akan menjadi alternatif pilihan semua lapisan 
rakyat. 
 
Duli Yang Maha Mulia Tuanku bertitah bahawa setiap Majlis hendaklah menyediakan laluan 
pejalan kaki yang sempurna di kawasan bandar dan laluan basikal di kawasan pinggir 
bandar untuk tujuan rekreasi.  Senai amat bersetuju.  Kita boleh mengambil contoh berjaya 
seperti link-bike di Pulau Pinang, satu inisiatif yang dilakukan oleh Majlis Bandaraya Pulau 
Pinang sejak tahun 2016.  Laluan basikal yang selamat, stesen basikal layan diri yang 
mudah pakai, harga sewa yang murah, sistem perkongsian basikal yang sempurna sudah 
pastinya ini adalah kaedah pengangkutan yang lebih mudah, hijau dan unik.  Cadangan 
Senai, kita boleh laksanakan ini di bandar raya Johor Bahru ataupun di Puteri Harbour untuk 
menarik pelancong-pelancong. 
 
Saya juga ingin menyampaikan penghargaan kepada Majlis Perbandaran Kulai  kerana 
telah menyediakan lorong basikal di kawasan Senai sejak tahun 2019.  Ini salah satu inisiatif 
yang juga cukup membanggakan.   
 
Yang Berhormat Datuk Speaker, banjir yang kerap berlaku di kawasan Kulai dan Senai.  
Saya ingin mengucapkan terima kasih atas inisiatif untuk menubuhkan Pasukan Khas 
Pengawasan Banjir Kilat oleh MPKu, Majlis Perbandaran Kulai baru-baru ini setelah Kulai 
mengalami beberapa kali banjir kilat yang serius sejak bulan Mac hingga sekarang.  
Langkah ini selaras dengan cadangan Ahli Parlimen Kulai yang dimajukan kepada MPKu 
dan semua agensi berkaitan pada 27 September 2021 iaitu minta MPKu menubuhkan 
Pasukan Petugas Khas yang melibatkan agensi berkaitan bagi memantau kerja tanah dan 
mencari penyelesaian banjir yang kerap berlaku di Kulai.  Ini telah membuktikan bahawa 
walaupun kami selaku parti bukan kerajaan, tapi cadangan yang diberikan juga dapat 
memanfaatkan rakyat jika dilaksanakan oleh kerajaan.   
 
Walau bagaimanapun, Senai berasa amat berasa kecewa kerana permintaan kepada 
Pejabat Daerah Kulai untuk mengadakan mesyuarat khas bagi membincang isu banjir yang 
ditetapkan pada 23 Mei tahun 2022 telah ditangguhkan di saat terakhir tanpa diberikan 
sebab yang munasabah.  Sampai sekarang tarikh mesyuarat baru belum diberitahu lagi.   
 
Sebagai Wakil Rakyat, kita perlu mempunyai saluran secara rasmi untuk menyampaikan 
suara rakyat kepada kerajaan.  Dalam titah DiRaja di Dewan Negeri Johor, Duli Yang Maha 
Mulia Tuanku mahu kerajaan negeri bergerak tanpa kepentingan politik.  Oleh demikian, 
dengan rendah hati saya berharap semua Ahli Dewan Undangan Negeri harus dibenarkan 
untuk menghadiri Mesyuarat Jawatankuasa Tindakan Pembangunan Daerah di kawasan 
masing-masing tanpa mengira dari kerajaan atau bukan kerajaan.   
 
Selain itu, lawatan tapak ke kawasan banjir atau bencana lain yang dijalankan oleh Pejabat 
Daerah ataupun Pihak Berkuasa Tempatan juga harus melibatkan Wakil Rakyat di kawasan 
masing-masing supaya suara dan isu rakyat dapat didengar dan diambil tindakan oleh 
agensi-agensi kerajaan yang berkaitan.   
 
Yang ada satu point yang saya nak tambah di sini, memang kita difahamkan keperluan 
perkhidmatan Internet jalur gentian optik amat mendesak bagi semua lapisan masyarakat.  
Begitu... 
 
YB Speaker : Yang Berhormat 1 minit sahaja lagi. 
 
YB Tuan Wong Bor Yang (Senai) :  Ok terima kasih. Jadi saya berharap kawasan Senai 
dan Kulai juga akan dipercepatkan untuk meluaskan liputan jalur gentian optik. Jadi ada satu 
masalah yang dibawa oleh rakan media, saya dimaklumkan bilik media di Dewan Undangan 

Negeri ini pun menghadapi masalah Unifi, jadi amat menganggu urusan mereka. Saya minta 
menambah baik perkhidmatan ini.  
 
Akhir kata selaku orang baru di Dewan yang mulia ini, Senai ingin memohon maaf atas 
kekurangan dan kelemahan yang ada. Sekian Yang Berhormat Datuk Speaker, Senai ingin 
memohon Menjunjung Kasih Titah Duli Yang Maha Mulia Tuanku dan mohon menyokong. 
Sekian, terima kasih. 
 
YB Datuk Speaker : Terima kasih Yang Berhormat Senai. Saya persilakan Yang Berhormat 
Tangkak. 
 
YB Tuan Ee Chin Li (Tangkak) : Selamat sejahtera, Yang Berhormat Datuk Speaker. 
Tangkak mengucapkan terima kasih kepada Yang Berhormat Datuk Speaker kerana 
memberi peluang kepada Tangkak untuk menyertai dalam Perbahasan Rundingan 
Menjunjung Kasih Titah DiRaja bagi Persidangan kali ini. Terlebih dahulu Tangkak mewakili 
penduduk-penduduk atau pengundi dari Tangkak merafak sembah setinggi-tinggi kasih 
kepada Duli Yang Maha Mulia Sultan Johor kerana sudi berangkat ke Dewan Negeri Johor 
pada 16 Jun 2022 bagi merasmikan Dewan Persidangan Negeri Johor bagi Penggal 
Mesyuarat Pertama Yang Ke-15 ini. 
 
Tangkak ingin juga mengucap setinggi-tinggi tahniah kepada Duli Yang Amat Mulia Tunku 
Mahkota Johor atas lantikan sebagai Pemangku Raja Johor. Tahniah ini tidak dilupa kepada 
Yang Berhormat Rengit dan juga Yang Berhormat Semarang atas lantikan sebagai Speaker 
Dewan Negeri Johor dan juga Timbalan Speaker Dewan Negeri Johor dan juga tidak dilupa 
tahniah kepada Setiausaha Kerajaan Johor atas anugerah Darjah Kebesaran Panglima 
Setia Mahkota yang bergelaran Tan Sri, tahniah. 
 
Yang Berhormat Datuk Speaker, Tangkak rasa pada satu minggu yang lalu ini topik yang 
hangat salah satu topik hangat dalam negeri Johor adalah berkenaan dengan cuti hujung 
minggu di negeri Johor. Setelah Yang Amat Berhormat Menteri Besar telah mengumumkan 
untuk mengkaji semula penukaran cuti hujung minggu dari hari Jumaat, hari Sabtu kepada 
hari Sabtu dan hari Ahad pada minggu lepas. 
 
Sebenarnya penukaran cuti hujung minggu ini telah mula dilaksanakan pada 1 Januari tahun 
2014. Setelah dekat 8 tahun memang Tangkak sangat menghargai cadangan daripada 
kerajaan atau Yang Amat Berhormat Menteri Besar atas kajian tersebut. Tapi untuk 
makluman Dewan yang mulia ini, sebenarnya pada tahun awal tahun 2016 telah pun ada 
pertubuhan bukan kerajaan (NGO) telah membuat kajian selidik di negeri Johor dan antara 
30,000 sampel ataupun responden yang telah dibuat kajian selidik menunjukkan sebanyak 
95.7% responden menyokong supaya cuti hujung minggu negeri Johor ditukar balik kepada 
hari Sabtu dan hari Ahad.  
 
Itu pada awal tahun 2016 dan laporan kajian selidik tersebut pada ketika itu telah pun 
dihantar, dibentang kepada Pejabat Yang Amat Berhormat Menteri Besar ketika itu. Dan 
pada sekarang ada sebuah laman sesawang yang membuat petisyen, terdapat sebuah 
petisyen daripada Bangsa Johor telah menunjukkan setakat pukul 9.00 pagi hari ini seramai 
54,723 orang telah menandatangani petisyen sokong untuk penukaran cuti hujung minggu 
ini. 
 
Jadi ini adalah untuk makluman kepada Yang Amat Berhormat Menteri Besar ataupun 
kerajaan ataupun kepada pemerintah hari ini, keadaan sebenarnya di luar sana. Tetapi  
akhirnya hak untuk penukaran cuti hujung minggu negeri Johor ini masih di atas tangan 
pemerintah.  

Jadi Tangkak berharap kajian selidik ataupun kajian-kajian yang akan dilakukan oleh Yang 
Amat Berhormat Menteri Besar dan jugak kerajaan negeri Johor ini dapat dijalan dengan  
lancar dan akhirnya boleh dapat satu keputusan dan juga diharapkan sebagai kerajaan yang 
berketelusan laporan tersebut dapat diumumkan selepas dapat hasilnya. 
 
Yang Berhormat Datuk Speaker, sejak hari Ahad yang lalu sehingga semalam Tangkak 
nampak ramai ADUN-ADUN veteran telah banyak kali kami kata, apa tu mengguna 
peraturan mesyuarat untuk menyatakan ataupun menegur ADUN-ADUN yang sedang 
berucap. Ini tak salah pada Tangkak, Peraturan-Peraturan dan Perintah-Perintah Tetap 
ataupun kita panggil Peraturan Mesyuarat ini memang ada kuasanya, memang ada 
kuasanya.  
 
Sekiranya terdapat ADUN yang melanggar peraturan mesyuarat, tidak salah bagi sesiapa 
pun Ahli-Ahli Yang Berhormat untuk menegur menggunakan peraturan mesyuarat ini. Apa 
yang Tangkak ingin bangkitkan adalah Peraturan-Peraturan dan Perintah-Perintah Tetap ini 
sejak kali pertama Tangkak menerima buku ini pada tahun 2013 sehingga hari ini saya rasa 
tidak pun sekali kita pernah mengkaji atau membuat pindaan yang memerlukan. 
 
Tapi pada hujung Penggal Persidangan Dewan Negeri Johor pada tahun 2021 bulan 
November, bulan Disember, kerajaan ketika itu telah membentangkan 3 Kertas Mesyuarat 
atau 3 Rundingan supaya Peraturan-Peraturan dan Perintah-Perintah Tetap Dewan Negeri 
Johor ini dipinda. Antaranya meletakkan 3 Jawatankuasa Pilihan di bawah Bilangan 
Peraturan Mesyuarat 110 iaitu menjadikan Jawatankuasa  Peraturan dan Perintah Tetap 
sebagai 110(A).  
 
Kedua, meletakkan Jawatankuasa Hak Dan  Kebebasan Sebagai Bilangan Peraturan 
Mesyuarat Bilangan (110)(B). Ketiga meletakkan Jawatankuasa Ketelusan Johor sebagai 
Bilangan 110(C) dan juga Yang Amat Berhormat Menteri Besar ketika itu juga dalam 
Ucapan Bajet tahun 2022 itu mencadangkan peruntukan tetap RM200,000.00 untuk 
penggunaan kawasan dan juga peruntukan RM50,000.00 bagi program-program sempena 
perayaan untuk setiap ADUN Dewan Negeri Johor itu ditulis ataupun dinyata secara bertulis 
dalam Perintah-Perintah dan Peraturan-Peraturan Tetap Dewan Negeri Johor. 
 
Malangnya ketika itu kita tak sempat untuk membahas dan meluluskan pindaan ini, Dewan 
Penggal Yang Ke-14 telah dibubarkan. Tetapi Tangkak berasa sangat bersyukur kerana 
walaupun negeri Johor telah menubuhkan satu kerajaan baru kita dapat bukan sahaja Ahli-
Ahli EXCO yang baru juga seorang Yang Amat Berhormat Menteri Besar yang baru. 
 
Walaupun baru tapi Yang Amat Berhormat Menteri Besar kita ketika Persidangan Dewan 
Undangan Negeri Yang Ke-14 beliau adalah salah seorang Ahli Majlis Mesyuarat Kerajaan. 
Jadi saya faham dan saya percaya Yang Amat Berhormat Menteri Besar pada hari ini 
memang akan meneruskan sokongan beliau sebagaimana ketika beliau duduk dalam 
Mesyuarat Kerajaan (MMK) iaitu menyokong untuk bentang sekali lagi usul-usul atau 
rundingan-rundingan yang Tangkak sebut tadi. 
 
Yang Berhormat Datuk Speaker, ada juga ADUN yang berbahas atau membincang 
mengenai adakah kita perlu membuat pindaan terhadap Peraturan Mesyuarat Bilangan ke 
45 (ii) iaitu  supaya membolehkan Ahli-Ahli Dewan yang berucap disampuk jika diizinkan. 
Sebenarnya kalau ADUN-ADUN veteran yang ada di sini atau ADUN-ADUN yang ada di 
Persidangan pada Penggal ke-14, cadangan itu juga telah pernah dibentangkan ke atas 
meja kita.  
 
Jadi apa yang ingin Tangkak cadangkan adalah untuk maklumat juga kepada Yang 
Berhormat Datuk Speaker dan juga Ahli-Ahli Dewan Negeri Johor, Johor ada sebuah 
gelanggang untuk pemuda atau remaja di negeri Johor dipanggilkan Dewan Muda Johor. 

Yang penaung dia Yang Berhormat Benut mantan Yang Amat Berhormat Menteri Besar dan 
juga penasihat dia adalah Yang Amat Berhormat Menteri Besar kita pada hari ini dan juga 
YB Panti, YB Parit Raja sebagai Timbalan Speaker, maaf, sebagai Timbalan Yang DiPertua 
kepada Dewan Muda Johor. Dan saya rasa mereka lebih faham bahawa dalam Persidangan 
Dewan Muda Johor itu DMJ kita dibenarkan untuk mencelah sewaktu salah seorang DMJ itu 
membahas atau berucap. 
 
Jadi saya mohon Ahli-Ahli Dewan Negeri Johor, Ahli-Ahli Yang Berhormat dan juga Pejabat 
Speaker, Pejabat Jurutulis supaya menimbang semula supaya Peraturan Mesyuarat 
Bilangan 45(ii) ini dapat dipinda dan Tangkak rasa tak perlulah kita bimbang Dewan ini akan 
kecoh akan jadi yang tidak diingini kerana saya percaya, Tangkak percaya dengan 
kebijaksanaan Yang Berhormat Datuk Speaker dalam mempengerusikan Persidangan ini 
tidak akan berlaku keadaan sebegitu dan juga kita boleh nampak sekiranya walaupun tidak 
boleh mencelah berlakulah ADUN-ADUN yang sengaja menggunakan Peraturan Mesyuarat 
untuk mengacau ucapan Ahli-Ahli Yang Berhormat. 
 
Yang Berhormat Datuk Speaker, menurut Laporan Ketua Audit Negara, Penyataan 
Kewangan Kerajaan Negeri dan Agensi Negeri serta Pengauditan Pematuhan Jabatan atau 
Agensi Negeri Johor Tahun 2020 oleh Jabatan Audit Negara Malaysia telah menunjukkan 
yang Tangkak tertarik oleh satu isu yang telah dicatat dalam Laporan Ketua Audit ini iaitu 
pinjaman yang boleh tuntut oleh kerajaan Johor bagi Syarikat Air Johor (SAJ).  
 
Untuk makluman Yang Berhormat Datuk Speaker dan juga Yang Berhormat-Yang 
Berhormat dalam Dewan yang mulia ini, setakat hujung tahun 2020, sejumlah RM145.12 
juta tunggakan bayaran balik pinjaman yang boleh dituntut oleh SAJ kepada kerajaan negeri 
Johor.  Apa yang Tangkak ingin bangkit adalah sebenarnya kerajaan Johor pada tahun 2020 
telah menghapus kira pinjaman SAJ berjumlah RM189.39 juta bagi tujuan melaksanakan 
Projek Bekalan Air Johor di kawasan luar bandar.  Tapi masalahnya begitu, bilakah 
tunggakan ini akan dijelas? Menurut laporan ini, SAJ cuma akan menjelaskan pinjaman 
tersebut sekiranya syarikat berjaya mencapai sasaran kutipan hasil yang ditetapkan.  Jadi 
soalan daripada Tangkak adalah minta kalau boleh EXCO boleh bagi jawapan dalam sesi 
penggulungan.  Apakah sasaran kutipan hasil yang ditetapkan oleh SAJ? Berapa besar 
jumlahnya? Sampai bila kerajaan Johor dapat mengutip balik tunggakan tersebut?   
 
Selain itu, apabila kita berbincang tentang SAJ, saya rasa gangguan bekalan air yang tidak 
terancang berlaku di merata tempat seluruh negeri Johor setiap hari.  Pagi tadi pun, 
Tangkak berlaku gangguan bekalan tetapi itu kita boleh faham tidak terancang tetapi kerana 
berlaku kemalangan jalan raya. Valve SAJ tepi longkang telah dilanggar.  Tetapi, 
kebanyakan aduan gangguan bekalan air itu selain daripada gangguan bekalan yang 
berjadual untuk kerja-kerja pembaikan, selain daripada berlaku kemalangan jalan raya, 
kebanyakan juga disebabkan paip bocor, paip air bawah tanah, bawah jalan raya bocor dan 
keadaan itu bukan sekali skala, tetapi Tangkak boleh kata selalu.  Dan kebanyakan berlaku 
di dalam satu kawasan paip air yang sama selepas air ditutup untuk kerja-kerja membaiki, 
selepas air dibuka balik, tempat sebelah pula yang bocor dan perlu tutup air lagi. Dan 
mengikut maklumat yang didapati kebanyakan paip air di Johor ini terutama paip jenis 
asbestos cement (AC) sepanjang 5,500 kilometer ini telah berusia lebih daripada 20 tahun.  
Memang SAJ akan kata perlu memakan, mengguna kos yang sangat-sangat tinggi untuk 
mengganti ke semua paip-paip ini.  Tetapi, Tangkak ingin tahu sebelum ini kerajaan negeri 
Johor telah banyak kali mengumum bahawa dalam usaha mengganti paip-paip air lama ini. 
Jadi, Tangkak ingin tahu pencapaian sehingga ke hari ini antara 5,500 kilometer paip lama 
ini, setakat ini berapa kilometer bakinya?  Yang Berhormat Datuk Speaker... 
 
YB Speaker :  Yang Berhormat tinggal satu minit. 

YB Tuan Ee Chin Li (Tangkak) :  Baik. Dalam hujung ucapan saya Tangkak ingin bawa 
sedikit isu tentang dalam kawasan iaitu fasiliti kesihatan di DUN Tangkak ataupun di daerah 
Tangkak. Kita tahu Tangkak diambil sebagai satu daerah baharu tetapi sehingga hari ini 
Hospital Tangkak ini saya kata dia keadaan dia namanya hospital, keadaannya lebih kepada 
klinik kesihatan yang besar, sebab dia tak ada doktor pakar sepenuh masa. Dia ada 
Bahagian Kecemasan tetapi kalau ada pesakit yang serius dihantar masuk, dia perlu 
dihantar ke Hospital Pakar Sultanah Fatimah di Muar yang jauh dia lebih daripada 30 
kilometer.  Jadi, Tangkak ingin mohonlah Jabatan Kesihatan Negeri Johor walaupun tahu ini 
bawah kuasa federal tetapi Tangkak mohon bantuan daripada Jabatan Kesihatan Negeri 
Johor sama-sama kita mendesak kerajaan persekutuan, mendesak Kementerian Kesihatan 
supaya menaik taraf.  Saya rasa hari ini dalam Dewan ini bukan sahaja Tangkak bangkit isu 
ini, ini berkaitan juga dengan YB EXCO kita dari Serom dengan rakan saya dari Gambir.  
Kita tahu dari Serom, dari Gambir pergi ke Muar pun 30 kilometer. 
 
YB Speaker :  Yang Berhormat masa tamat. 
 
YB Tuan Ee Chin Li (Tangkak) : Ok, terima kasih Yang Berhormat Datuk Speaker.  Jadi 
mohonlah Jabatan Kesihatan Negeri supaya membantu dalam menyelesainya. Sekurang-
kurangnya ada doktor pakar sepenuh masa untuk standby bagi kes-kes kecemasan. 
Akhirnya, terima kasih sekali lagi kepada Yang Berhormat Datuk Speaker dan harap Yang 
Berhormat Datuk Speaker dapat mempertimbangkan cadangan-cadangan Tangkak 
terutama bagi Peraturan-Peraturan Mesyuarat yang dibangkit tadi.  Sekian, terima kasih. 
 
YB Speaker : Terima kasih Yang Berhormat Tangkak. Sebelum saya jemput Yang 
Berhormat Pulai Sebatang, saya nak tanya kalau 10 minit boleh habis tak?  Boleh, boleh? 
 
YB Puan Hajah Hasrunizah binti Hassan (Pulai Sebatang) :  Tak boleh Yang Berhormat. 
 
YB Speaker :  Oh tak boleh. 
 
YB Puan Hajah Hasrunizah binti Hassan (Pulai Sebatang) : Tak boleh Yang Berhormat 
Speaker, tak cukup 10 minit. 
 
YB Speaker :  Ok, saya bagi 10 minit ,kita sambung 10 minit untuk sesi petang nanti. 
 
YB Puan Hajah Hasrunizah binti Hassan (Pulai Sebatang) :  Boleh Yang Berhormat 
Datuk Speaker. 
 
YB Speaker :  Silakan. 
 
YB Puan Hajah Hasrunizah binti Hassan (Pulai Sebatang) : Bismillahirrahmanirrahim 
(berselawat).  Assalamualaikum warahmatullahi wabarakatuh, salam sejahtera, salam Maju 
Johor.  Yang Berhormat Datuk Speaker, sebenarnya saya ini doa daripada hari yang lepas 
janganlah ada yang jawab teka-teki Datuk Yang Berhormat Datuk Speaker berkenaan 
dengan burung belibis, tapi nampaknya Pemanis dah jawab dulu, cuma masa itu masih tidak 
diguna pakai.  Jadi saya minta ihsan oleh kerana kena sambung nanti petang lima minit 
yang tidak digunapakai dan belum ada siapa yang belum minta, saya tahu jawapan itu 
burung belibis, jadi harap diberilah ihsan kepada saya lima minit itu diberi... 
 
YB Speaker :  Tak boleh Yang Berhormat. 
 
YB Puan Hajah Hasrunizah binti Hassan (Pulai Sebatang) :  Terima kasih Yang 
Berhormat Datuk Speaker, terlebih dahulu saya ingin mengucapkan setinggi-tinggi 
penghargaan dan terima kasih di atas peluang yang diberikan kepada saya untuk 
mengambil bahagian kali yang pertama sebagai ucapan sulung saya di Dewan yang mulia 

ini bagi mewakili suara Pulai Sebatang dalam sesi perbahasan Penggal Persidangan 
Pertama Dewan Negeri Johor Yang Ke-15 ini.  Pulai Sebatang menjunjung kasih ke atas 
Duli Yang Maha Mulia Tuanku Sultan Ibrahim Ibni Almarhum Sultan Iskandar, Sultan Yang 
DiPertuan Bagi Negeri Dan Jajahan Takluk Johor Darul Ta’zim di atas perkenan Duli Yang 
Maha Mulia Tuanku merasmikan Dewan yang mulia ini.  Saya juga ingin merafak sembah 
ucapan tahniah kepada Tunku Mahkota Johor, Tunku Ismail Ibni Sultan Ibrahim yang telah 
dilantik sebagai Pemangku Raja Johor bermula pada Khamis lepas. 
 
Yang Berhormat Datuk Speaker, saya nak balas sikitlah berkenaan dengan apa yang 
disebutkan oleh rakan daripada pembangkang tadi. Sebenarnya tidak timbul isu nak perlu 
kaji semula Peraturan Dewan dan sebagainya, sebenarnya tidak timbul isu nak mengatakan 
bahawa ADUN daripada Barisan Nasional ini low standard sebagaimana kenyataan yang 
dikeluarkan oleh Ketua Pembangkang.  Bukan Dewan ini tempatnya untuk kita berbahas 
atau... 
 
YB Tuan Liew Chin Tong (Perling) : Yang Berhormat Datuk Speaker, Ketua 
Pembangkang tidak sebut itu.  
 
YB Puan Hajah Hasrunizah binti Hassan (Pulai Sebatang) : ... dalam kenyataan di luar 
ya... 
 
YB Tuan Liew Chin Tong (Perling) :  Tak ada, Ketua Pembangkang tidak ada ... 
 
YB Speaker :  Yang Berhormat. 
 
YB Puan Hajah Hasrunizah binti Hassan (Pulai Sebatang) :  Yang Berhormat Perling ... 
 
YB Speaker :  Yang Berhormat, sila duduk Perling.  Perling tak menyebut perkara tersebut 
ya, saya minta tarik baliklah.  Nanti kita boleh semak hansard kita sebenarnya yang disebut 
oleh apa ni, oleh YB lain. 
 
YB Puan Hajah Hasrunizah binti Hassan (Pulai Sebatang) :  Yang Berhormat Datuk 
Speaker, berkenaan perkara tadi itu, saya rasa bukan ini tempatnya.  Untuk kita berbalas-
balas bahas kerana kita ada cara kita, kita ada cara dan adab kita mungkin boleh kita buat 
secara bertulis dan saya yakin EXCO-EXCO di kalangan yang muda ini akan menjawab 
dengan lebih jelas lagi tentang isu-isu yang ingin ditanyakan oleh rakan-rakan ADUN.  Kita 
ini menegur maknanya tandanya kita ini sayang, sayang pada Dewan yang mulia ini. Jadi, 
sebenarnya kita belajar daripada pengalaman orang lama, kita ini juga kadang-kadang 
belajar dari teguran.  
 
Jadi, seterusnya Yang Berhormat Datuk Speaker, sebelum saya meneruskan perbahasan, 
izinkan saya mengimbas kembali gerak kerja ketika Pilihan Raya Negeri yang lepas.  Antara 
panduan utama gerak kerja pilihan raya yang lalu, saya dan rakan-rakan daripada Barisan 
Nasional berpegang dan berpandukan kepada lima ikhtiar Barisan Nasional Johor dan 
Alhamdulillah berkat usaha, ikhtiar dan doa, kami telah diizinkan Allah menang dengan 
jumlah kerusi yang besar. Dengan kemenangan yang penuh bermakna itu, maka 
terbentuklah kerajaan Johor kembali semula kepada kerajaan yang jelas akan hala tuju 
serta perjuangannya.  Sepanjang penelitian saya, walau bertukar tampuk pimpinan serta 
bertukarnya keseluruhan barisan EXCO kerajaan negeri kepada orang baharu, kepada 
orang muda, kesinambungan bagi melaksanakan lima ikhtiar Barisan Nasional ini tetap 
menjadi agenda utama untuk dilaksanakan. Ini membuktikan bahawa kerajaan Johor 
sekarang ini yang dibarisi oleh pemimpin Barisan Nasional adalah pemimpin-pemimpin yang 
berjiwa besar, sentiasa mendahulukan rakyat dan menjadikan rakyat sebagai agenda utama 
parti. (Dewan bertepuk). 

Awal-awal lagi kami ini semua tahu daripada rakan-rakan Barisan Nasional bahawa lima 
ikhtiar Barisan Nasional itu bukanlah kitab suci, ianya juga bukan kitab yang memberikan 
janji-janji manis yang retorik untuk memperdayakan rakyat (Dewan bertepuk).  Lima ikhtiar 
Barisan Nasional adalah hasil daripada pengalaman-pengalaman yang ada, hasil daripada 
pandangan semua peringkat yang telah diteliti, dibincangkan secara terperinci serta 
diperhalusi dengan penuh muafakat demi kestabilan negeri Johor agar lebih makmur dan 
maju. Buat rakan-rakan Yang Berhormat, sama-samalah kita pikul amanah dan 
tanggungjawab ini sebaik yang mungkin dan bersama bersatu hati demi Bangsa Johor dan 
negeri Johor yang kita cintai ini.  Oleh yang demikian, sebagaimana Yang Berhormat Sri 
Medan, saya juga ingin mencadangkan supaya ikhtiar Barisan Nasional Johor ini akan 
menjadi dasar utama kepada kerajaan negeri di dalam Belanjawan Johor 2023. 
 
Yang Berhormat Datuk Speaker, seterusnya untuk masa yang berbaki ini izinkan saya 
membawa hal ehwal berkaitan dengan Pulai Sebatang dan sedikit sebanyak merangkumi 
keperluan dan permasalahan yang berlaku di dalam daerah Pontian.  Yang Berhormat 
Datuk Speaker, saya menyokong penuh titah Tuanku Sultan Johor berkenaan kegagalan 
kerajaan persekutuan untuk menyelenggara dengan baik terhadap bangunan-bangunan 
persekutuan seperti Hospital Sultanah Aminah dan juga Hospital Sultan Ismail. Begitu 
jugalah keadaannya yang berlaku di Hospital Pontian.  Fasiliti Hospital Pontian yang sedia 
ada sekarang ini sebenarnya telah dibina sejak tahun 1929 secara berperingkat iaitu sejak 
sebelum Perang Dunia Kedua.   
 
Untuk makluman Ahli Dewan sekalian, Hospital Pontian menerima bebanan kes-kes rujukan 
daripada 8 buah klinik yang mana dua daripadanya berstatus KK 3, 33 klinik desa, 1 
maternity house dan 17 klinik swasta.  Dan pada masa ini fasiliti Hospital Pontian bertambah 
uzur dan tidak dapat menampung populasi penduduk Pontian yang sekarang ini telah 
bertambah melebihi 220,000 orang.  Kemampuan sedia ada Hospital Pontian pada masa ini 
adalah sebanyak 0.55 katil bagi setiap 1,000 populasi, yang mana indeks ini sangat jauh 
daripada standard garis panduan yang telah disediakan iaitu sepatutnya kena melebihi 2.0 
katil bagi setiap 1,000 populasi.  Dan populasi penduduk Pontian ini dijangka akan berlipat 
kali ganda dipacu melalui pertumbuhan ekonomi yang pesat seperti Zon Perindustrian 
Pekan Nanas, Janakuasa Arang Batu Tanjung Bin, Petrochemical Complexs, pembesaran 
Pelabuhan Tanjung Pelepas dan juga bila siapnya nanti Jambatan Tanjung Piai yang 
menghubungkan kawasan penduduk yang padat di antara Nusajaya dan juga daerah 
Pontian.  Pertumbuhan kawasan-kawasan yang saya sebutkan tadi sudah pastinya akan 
meletakkan Hospital Pontian ini di dalam kawasan emerging economy dan seterusnya akan 
menjadi industrial prompt zone. 
 
Yang Berhormat Datuk Speaker, keluhan berkenaan Hospital Pontian ini telah mendapat 
perhatian daripada Yang Amat Berhormat Menteri Besar Johor dan disusuli dengan lawatan 
Yang Berhormat EXCO ke Pontian, terima kasih saya ucapkan kepada Yang Berhormat 
EXCO Kesihatan atas lawatan ke Hospital Pontian dan terima kasih juga kerana telah 
menyokong permohonan sehingga lulus peruntukan daripada kerajaan negeri untuk kerja 
kecil baik pulih Jabatan Kecemasan Hospital Pontian.  Jadi, hasil daripada lawatan tersebut 
saya berharap agar keluhan yang sekian lama ini mendapat perhatian daripada kerajaan 
negeri untuk menyegerakan permohonan cadangan bangunan tambahan 4 tingkat Hospital 
Pontian dan seterusnya menggesa kerajaan persekutuan untuk meluluskan permohonan 
bangunan tambahan ini, bagi menyelesaikan isu-isu keperluan perkhidmatan di Hospital 
Pontian.  Yang Berhormat EXCO Kesihatan, Pulai Sebatang tidak minta, tak mendesak 
untuk pembinaan hospital baharu sebab saya faham kalau hendak mendesak pembinaan 
hospital baharu umpama macam nak tunggu bulan jatuh ke riba.  Jadi, mintalah tengok balik 
cadangan bangunan tambahan 4 tingkat.  Tanah dah ada dah Yang Berhormat EXCO untuk 
kita mohon sahaja di peringkat persekutuan.  Terima kasih. 

Yang Berhormat Datuk Speaker, untuk merealisasikan Johor menjadi negeri maju 2030 
saya yakin antara faktor utama yang perlu diambil kira adalah berkenaan dengan 
menyediakan rangkaian jalan yang baik, yang selesa serta selamat di lalui.  Jadi, isu kedua 
yang saya hendak bawa ini berkaitan dengan jalan-jalan yang berada dalam daerah 
Pontian.  Jalan yang menghubungkan keempat-empat DUN dalam daerah Pontian, jalan di 
antara Pekan Nanas ke bandar Pontian dan seterusnya ke Benut.  Isu ini sebenarnya sering 
timbul dan menjadi keluhan warga Pulai Sebatang.  Kalau hendak tahu apa itu jalan 
bergelombang dan beralun jemputlah datang ke Pontian.  Yang Berhormat Datuk Speaker, 
saya maksudkan jalan itu bergelombang dan beralun, bukan jalan itu dia beralun macam... 
 
YB Speaker : Yang Berhormat, sila duduk. 
 
YB Puan Hajah Hasrunizah binti Hassan (Pulai Sebatang) : Terima kasih Yang 
Berhormat Datuk Speaker. 
 
YB Speaker : Yang Berhormat sudah pun habis 10 minit, jadi boleh sambung 10 minit lagi di 
sesi petang nanti.  Ahli-Ahli Yang Berhormat, Persidangan ini saya tangguhkan sehingga 
jam 2.30 petang. 
 
Persidangan ditangguhkan pada jam 1.00 petang. 
 
Persidangan disambung semula pada jam 2.30 petang. 
 
YB Speaker :  Ahli-Ahli Yang Berhormat, Persidangan disambung semula.  Ahli-Ahli Yang 
Berhormat, sebelum saya menjemput Pulai Sebatang untuk meneruskan perbahasan, pagi 
tadi, sesi pagi tadi Yang Berhormat Pulai Sebatang ada menyebut perkara yang 
membabitkan Peraturan Mesyuarat, Perkara 45 ya (xiii) (a) dan (b). Iaitu seseorang Ahli 
tidak boleh sekali-kali mendatangkan sangkaan-sangkaan yang tidak baik kepada 
seseorang Ahli lain dan menuduh ke atas diri seseorang Ahli lain.  Saya telah merujuk balik 
Verbatim Persidangan Dewan pada 19 hari bulan mengenai butiran yang dibahaskan oleh 
Yang Berhormat Perling dan berdasarkan semakan saya terhadap Verbatim itu Yang 
Berhormat Perling memang tidak ada menyebut atau menuduh Dewan ini sebagai low 
standard.  Perkataan standard  memang ada disebut oleh Simpang Jeram itu pun dia 
meminta supaya Dewan kita ini mencapai standard sepertimana System Westminster.  Jadi, 
berdasarkan kepada semakan itu saya minta Yang Berhormat Pulai Sebatang menarik balik 
tuduhan tersebut, silakan Yang Berhormat. 
 
YB Puan Hajah Hasrunizah binti Hassan (Pulai Sebatang) : Terima kasih Yang 
Berhormat Datuk Speaker, kenyataan saya tadi itu sebenarnya berkenaan dengan 
kenyataan di luar, ia umpama macam pembangkang mengatakan... 
 
YB Speaker : Tidak Yang Berhormat, Yang Berhormat sebut dalam Dewan. Tarik balik. 
 
YB Puan Hajah Hasrunizah binti Hassan (Pulai Sebatang) : Baiklah Yang Berhormat 
Datuk Speaker, bagi kemulian Dewan ini dan untuk menjaga masa saya menarik balik apa 
yang saya katakan tadi.  Terima kasih Yang Berhormat Datuk Speaker. 
 
YB Speaker : Terima Yang Berhormat. (Dewan bertepuk). Yang Berhormat Pulai Sebatang, 
dijemput meneruskan perbahasan selama 10 minit lagi.  Silakan. 
 
YB Puan Hajah Hasrunizah binti Hassan (Pulai Sebatang) : Terima kasih Yang 
Berhormat Datuk Speaker, berkenaan dengan jalan bergelombang dan beralun yang saya 
sebutkan tadi itu bukan maksud saya jalan itu dia beralun dan bergelombang macam air 
laut, tetapi jalan-jalan dekat Pontian ini kalau kita naik kereta kita rasa macam naik bot, 
kalau kita naik kereta ada juga yang kata rasa naik kereta tapi macam rasa naik kuda.  

Bukan hanya pothole tapi jalan-jalan dekat Pontian selalu berlaku mendapan dan selalu juga 
berlaku retakan atau pun cracking yang mana sampai ada tumbuh rumput dan kita boleh 
semak di antara Seksyen 39 hingga Seksyen 45 FT005 betapa suburnya rumput di tanah 
gambut.  Bermacam-macam persepsi negatif dilemparkan kepada pemimpin-pemimpin 
tempatan termasuk juga kepada JKR Pontian seolah-olah langsung tiada usaha yang dibuat 
bagi mengatasi masalah kerosakan jalan-jalan utama Pontian.   
 
Yang Berhormat Datuk Speaker, sepanjang pengetahuan saya JKR Pontian tidak pernah 
culas, JKR Pontian tidak pernah gagal.  Setiap tahun menghantar permohonan sama ada 
untuk kerja-kerja baik pulih atau pun kerja-kerja naik taraf dan menyenaraikan permohonan 
ini dalam Rancangan Malaysia.  Jadi oleh sebab itu, saya selaku Wakil Rakyat anak jati 
Pontian dan jiwa ini dekat dengan JKR maka wajib untuk saya sama-sama bantu menggesa 
dengan membawa isu, masalah keadaan jalan utama di Pontian ini ke dalam Dewan yang 
mulia ini, agar mendapat perhatian dari Yang Berhormat EXCO.  Setiap kali permohonan 
untuk mengangkat jalan FT005 Seksyen 39 hingga Seksyen 51 Pontian sebagai projek yang 
perlu dilaksanakan dalam Rolling Plan, Rancangan Malaysia Ke-12 setiap kali itu jugalah 
permohonan ini gugur sebelum sempat dibentang.  Gugur umpama askar ke medan perang, 
belum sempat pakai kasut dah kena tembak.  Sebab katanya lemah dari segi perisai 
ataupun kriteria-kriteria permohonan naik taraf jalan.  Apa kriterianya? Level of service 
katanya level of service tidak penuhi, katanya datar trafik sikit.  Katanya dengan izin, 
creativity index ataupun SI dengan prinsip best value for money tidak optimum, data 
kemalangan sikit.  Tapi kalau bab data kemalangan ini Yang Berhormat Datuk Speaker, 
orang Pontian dia dah tahu dah jalan dekat Pontian ini memang dia tidak bawa laju, cuma 
tidak elok juga kalau kita hendak kemalangan ada atau kita hendak tunggu kemalangan 
maut ada baru kita hendak beri perhatian itu tidaklah elok.  Jadi, Yang Berhormat EXCO 
saya mohon untuk permohonan naik taraf dan baik pulih laluan utama di Pontian ini 
dikecualikan dari kriteria standard sedia ada, kerana justifikasi perlunya baik pulih sekali gus 
menaik taraf jalan utama di Pontian tidak sama dengan daerah Johor Bahru, tidak sama 
dengan daerah Kota Tinggi dan juga daerah-daerah lain kerana tanah di Pontian ini adalah 
tanah gambut iaitu kategori tanah lembut.  Antara bukti bahawa jalan-jalan utama dekat 
Pontian ini cepat rosak kita boleh lihat data kos baik pulih tahunan.   
 
Untuk rekod tahun 2021, Pontian ini Yang Berhormat Datuk Speaker dia mempunyai jalan 
persekutuan paling pendek dalam negeri Johor iaitu sepanjang 86.4 kilometer.  Tahun lepas 
hendak baik pulih jalan persekutuan di Pontian memakan belanja RM9 juta, kalau kita 
berikan dengan jumlah kilometer, 1 kilometer menelan belanja sebanyak RM104,166.00.  
Kita bandingkan Pontian dengan Johor Bahru yang mana jumlah panjang jalannya tiga kali 
panjang daripada Pontian dan kita tahu Johor Bahru sangat sesak trafiknya, jumlah panjang 
jalan 276.95 kilometer, baik pulih RM27 juta, kalau dibahagikan dengan kilometer rendah 
pada Pontian iaitu baru RM97,490.00.  Kita bandingkan pula Pontian dengan Kota Tinggi, 
Kota Tinggi ini mempunyai jalan persekutuan paling panjang dalam Johor, iaitu sepanjang 
759 kilometer tetapi baik pulih tahun lepas 2021 baru RM11 juta.  Iaitu kalau 1 kilometer 
baru RM14,000.00 sangat jauh dengan Pontian.  Jadi, ini membuktikan bahawa jalan-jalan 
utama dekat Pontian ini kerap rosak kerana struktur tanahnya yang lembut.  Kos baik pulih 
RM9 juta tahun lepas Yang Berhormat Datuk Speaker, umpama menabur pasir di atas 
lumpur.  Tak sampai setahun kalau ikut rekod hanya bertahan 6 bulan dah nampak semula 
tanda-tanda hendak mula rosak.  Jadi, kos baik pulih ini sekiranya dikumpulkan secara 
tahunan pasti menelan belanja yang besar umpama membuat satu projek naik taraf yang 
baru.  Jadi, Pontian ini tidak sesuai untuk kerja baik pulih biasa ianya memerlukan kerja-
kerja baik pulih berskala besar yang lebih komprehensif agar lebih efektif.  Jadi, saya 
hendak minta bantuan dan pertimbangan daripada Yang Berhormat EXCO Kerja Raya agar 
permohonan baik pulih dan naik taraf laluan FT005 Pontian secara berfasa, bermula dari 
Seksyen 39 hingga Seksyen 83 diambil perhatian yang serius untuk diangkat di dalam 
senarai utama permohonan di bawah Rancangan Malaysia Ke-13 nanti dan menggesa agar 
kerajaan persekutuan meluluskan permohonan ini. 

Yang Berhormat Datuk Speaker, isu seterusnya adalah rentetan berkenaan dengan kejadian 
bot karam pada 2 Jun lalu di Ayer Baloi, Pontian dan telah meragut 2 nyawa.  Bermacam-
macam spekulasi saya dengar tentang kemalangan ini.  Jadi, saya ada cadangan hendak 
bawa dalam Dewan yang mulia ini, saya hendak, saya rasa cadangan ini sekiranya dapat 
dilaksanakan ianya juga mungkin dapat membantu menyelesaikan masalah pencerobohan 
perairan pantai barat negeri Johor.  Ianya berkenaan permohonan untuk mewujudkan sub-
pengkalan penguatkuasaan perairan di pantai Pontian.  Isu pencerobohan di antara zon A 
dan Zon B iaitu zon pukat tunda dan juga nelayan sampan, nelayan bot kecil ini sebenarnya 
telah timbul lama tetapi tiada jalan penyelesaian.  Kalau mengikut aduan, kalau ada 
pencerobohan perairan pukat tunda ini telefon kepada penguatkuasa, masa yang diambil 
paling cepat pun 30 minit.  Jangan kata 30 minit, 50 minit pun pukat tunda itu dah cabut lari.  
Ada juga berlaku pelanggaran dari segi masa beroperasi, zon pukat tunda sebenarnya 6.00 
pagi hingga 6.00 petang tetapi mereka melakukan penangkapan pada waktu malam dan 
sangat membahayakan kepada nelayan sampan dan juga bot kecil.  Jadi, isu ini juga berkait 
rapat dengan amanat Menteri Besar Johor iaitu teras yang pertama sekali, berkaitan tadbir 
urus kerajaan.  Sekarang ini saya difahamkan kerajaan dan jabatan yang bertanggungjawab 
menjaga perairan berkaitan pencerobohan ini tidak mempunyai peralatan yang cukup.  
Tidak mempunyai kakitangan yang cukup dan paling utama tidak mempunyai peruntukan 
bagi melengkapkan semua perkara yang saya sebutkan tadi.  Namun apa pun alasannya isu 
pencerobohan zon perairan ini perlu ditangani.  Jadi, saya berharap agar kerajaan negeri 
dapat merangka jalan penyelesaian jangka pendek dan juga panjang berkenaan 
permohonan bagi mewujudkan sub-pangkalan penguatkuasaan perairan ini dengan 
kerjasama kerajaan negeri bersama beberapa agensi kerajaan persekutuan seperti APMM, 
PDRM dan juga Jabatan Perikanan. 
 
Yang Berhormat Datuk Speaker, seterusnya adalah berkaitan dengan elaun pegawai masjid 
dan juga surau, terima kasih saya ucapkan kepada YB EXCO kerana telah bercadang untuk 
menaikkan elaun cuma saya minta perhalusi balik sebab jurang di antara elaun yang 
diberikan oleh JAKIM di bawah persekutuan dengan yang kita cadangkan itu jurangnya agak 
jauh berbeza.  Saya juga hendak minta semak cara bayaran elaun ini dibuat kerana saya 
difahamkan berlaku tunggakan, selalu berlaku tunggakan 3 bulan.  Jadi, cara bayaran ini 
perlu ditambah baik agar pegawai masjid dapat elaun itu setiap bulan.  Dan, saya hendak 
cadangkan dalam Dewan yang mulia ini, apalah salah kiranya kita memperuntukkan kuota 
haji pada pegawai masjid dan juga surau yang layak dari segi kesihatan, kewangan dan juga 
umur. 
 
Yang Berhormat Datuk Speaker, isu yang kelima adalah berkaitan dengan lampu jalan.  
Saya masuk Mesyuarat Jawatankuasa Tindakan Pembangunan Daerah dan nampaknya isu 
yang selalu timbul adalah permohonan lampu jalan terutamanya di kawasan luar bandar.  
Banyak permohonan, ada juga permohonan yang bertahun-tahun tidak selesai. Siapa 
hendak buat? Tanggungjawab JKR ke? Tanggungjawab Majlis Perbandaran ke?  
Tanggungjawab Pejabat Daerah ke? Isu nak tarik wayar, isu nak tarik bekalan, siapa hendak 
bayar bil?  Jadi, ini adalah mustahil untuk jabatan-jabatan memenuhi semua permohonan.  
Jadi, demi kelestarian negeri Johor saya mencadangkan agar kerajaan negeri buat Program 
Pencahayaan Kasih Johor, mungkin boleh masuk dalam Belanjawan 2023 peruntukan 
kepada setiap DUN melalui Pejabat Daerah, dan kita cadangkan lampu solar kerana lampu 
solar ini dia lebih murah berbanding lampu biasa. 
 
Baik Yang Berhormat Datuk Speaker, isu terakhir adalah isu perumahan.  YB EXCO dah 
jawab panjang berkenaan perumahan cuma saya hendak minta tengok balik kalau laksana 
dekat Pontian jangan lupa Pontian ini tanah gambut, bila kos sama, design confirm sama.   
Jadi foundation sama, asas sama. Jadi kena tengok balik dari segi design yang nak dibuat di 
Pontian berkaitan dengan asas dan foundation rumah tersebut. Saya tak naklah nanti isu 

rumah selesai tapi bila rakyat dah duduk berlaku retakan, berlaku mendapan, duduk tak 
sampai setahun dah rosak nanti dengan izin, backfire balik pada kerajaan negeri.  
 
Yang Berhormat Datuk Speaker, akhir kata saya berdoa moga Allah sentiasa memberkati 
kita semua dalam menjalankan amanah dan tanggungjawab yang diberikan. Moga Allah 
kurniakan idea-idea yang bernas buat kita semua supaya kita dapat memberikan khidmat 
yang terbaik untuk Bangsa Johor demi kemajuan negeri Johor ini. Berat sama dipikul, ringan 
sama dijinjing di bawah payung naungan Duli Yang Maha Mulia Tuanku Sultan Ibrahim Ibni 
Almarhum Sultan Iskandar bersama Yang Amat Berhormat Menteri Besar Johor dan barisan 
EXCO kerajaan negeri. Pulai Sebatang sentiasa bersedia berkhidmat demi Johor yang lebih 
makmur dan mencapai negara maju 2030. (Dewan bertepuk). Sekian, saya mohon 
menyokong. Assalamualaikum warahmatullahi wabarakatuh. 
 
YB Speaker : Terima kasih Yang Berhormat Pulai Sebatang. Saya jemput Yang Berhormat 
Jementah. 
 
YB Puan Ng Kor Sim (Jementah) :  Terima kasih. Selamat petang Yang Berhormat Datuk 
Speaker dan sekalian. Terima kasih atas keizinan untuk saya selaku ADUN Jementah untuk 
melanjutkan perbahasan saya pada hari ini. Menjunjung kasih di atas Titah Duli Yang Maha 
Mulia Sultan Ibrahim Sempena Pembukaan Persidangan Pertama Dewan Negeri Johor Ke-
15, Jementah menyambut baik titah Tuanku bahawa Tuanku berharap tiada lagi perebutan 
kuasa dalam tempoh lima tahun ini. Jementah akan tunaikan janji dan laksanakan tugas 
dengan sedaya upaya demi Bangsa Johor.  
 
Pertama sekali, Jementah ingin membangkitkan isu mengenai Pelan Induk Pelaburan 
Negeri Johor (PIPNJ) 2030. Mengikuti jawapan dari Yang Berhormat Yong Peng pada hari 
Ahad yang lalu, Johor State Investment Centre (JSIC) sudah dijadikan sebagai satu pusat 
agensi sehenti. Merujuk kepada jawapan Yang Berhomat semalam, minta maaf Jementah 
ucapkan di sini atas kenaifan Jementah. Jementah ingin memohon supaya Yang Berhormat 
mengumumkan dengan secara terperinci mengenai inisiatif yang akan dilaksanakan. 
 
Yang pertama, apakah dimaksudkan dengan penstrukturan Invest Johor? Berapakah 
peruntukan untuk penyediaan tabung fasilitasi pelaburan dan siapkah atau industri apa yang 
disasar? Apakah insentif galakan pelaburan yang disebutkan? Apakah itu pengoptimum zon 
industri yang sedia ada? Apakah langkah atau inisiatif dan di manakah zon industri 
tersebut? Apakah inisiatif Johor Friendly dan Johor go-Global dan bagaimanakah program 
ini menggalakkan pelabur untuk melabur di kawasan desa seperti Jementah, Tenang atau 
Segamat? Apakah inisiatif atau langkah untuk memperkembangkan industri pertanian 
sedangkan majoriti pendapatan Bangsa Johor terutama di kawasan Segamat dan Jementah 
bergantung kepada industri ini?  
 
Pada masa yang sama, Jementah memohon supaya segala informasi adalah bersifat 
transparent. Jementah percaya bukan sahaja Wakil Rakyat sekalian mengambil berat 
tentang PIPNJ 2030 ini tetapi begitu juga para Bangsa Johor. Informasi mengenai JSIC atau 
Invest Johor di laman Internet adalah amat terhad. Kami di kalangan pembangkang 
memohon izin supaya menyertai program bersama pihak kerajaan bagi mencapai visi utama 
iaitu demi Bangsa Johor dan demi perkembangan ekonomi yang serata. Jementah 
menyambut baik titah Yang Maha Mulia Duli Tuanku bahawa kita sebagai Wakil Rakyat 
yang baharu, kita perlu bekerjasama tanpa mengira parti.  
 
Yang Berhormat Datuk Speaker, berikutan perkara pertama Jementah juga ingin 
membangkitkan isu infrastruktur di negeri Johor. Johor merupakan salah satu negeri yang 
paling berdekatan dengan negara jiran kita. Negeri kita juga merupakan negeri yang 
mempunyai jumlah pelaburan yang tertinggi antara tahun 2016 dan 2018. Tetapi sistem 
infrastruktur di negeri ini masih tidak dapat menandingi negeri yang lain dan boleh dikatakan 

tidak mampu menyokong taraf perkembangan ekonomi untuk masa sekarang. Statistik dari 
MOT dari tahun 2009 hingga 2018 menunjukkan bahawa purata kegunaan trafik harian di 
negeri Johor adalah kedua tertinggi di seluruh semenanjung Malaysia. ini membuktikan 
bahawa sistem lebuh raya yang sedia ada ini tidak lagi mampu menampung aliran trafik 
yang semakin meningkat. Lebuh raya Utara – Selatan yang menyambungkan utara dan 
selatan negeri Johor masih terhad dua lorong sahaja. Para pengguna kerap terperangkap 
dalam kesesakan jalan. Lebuh raya ini disiapkan sejak tahun 1994, selama 3 dekad ini kita 
tidak menerima sebarangan peruntukan daripada kerajaan persekutuan untuk melebarkan 
lebuh raya ini dari dua lorong ke sekurang-kurangnya empat lorong. Padahal lebih raya ini 
memainkan yang amat penting dari segi ekonomi bagi menarik lebih banyak pelaburan 
daripada negara jiran kita. 
 
Di sini kita ingin menegaskan bahawa perkembangan ini amat mendesak dan kita memohon 
supaya pihak kerajaan persekutuan mengambil berat tentang isu ini. Lebuh raya ini perlu 
dinaiktarafkan dalam masa yang terdekat.  
 
Yang Berhormat Datuk Speaker, bagi peringkat daerah izinkan Jementah memberikan 
tumpuan khusus kepada kawasan Jementah sahaja dalam perbahasan ini. Kita masih tidak 
mempunyai exit toll di Jementah atau Segamat dan pengguna terpaksa gunakan jalan lama 
yang kebanyakannya terdiri daripada satu lorong atau merentasi kawasan kampung. Ini 
bukan sahaja meningkatkan kos pengangkutan tapi juga membahayakan para pengguna. 
ECER yang dirasmikan pada tahun 2007 merangkumi 3 negeri iaitu Pahang, Terengganu 
dan Johor. Jementah juga dirangkumi untuk dijadikan hab durian yang terbesar di 
semenanjung Malaysia. Bagi masa sekarang, pengguna jalan raya terpaksa menggunakan 
exit toll di Yong Peng atau di Tangkak untuk masuk ke kawasan Jementah. Jarak dari Tol 
Yong Peng ke Jementah adalah 96 kilometer dan jarak exit toll Tangkak ke Jementah 
adalah 30 kilometer. Ini menambahkan kos pengangkutan para petani dan menyebabkan 
harga hasil keluaran petani di kawasan ini kurang bertanding dari aspek harga, berbanding 
dengan hasil keluaran kawasan lain.  
 
Jementah ingin mempertanyakan adakah kerajaan persekutuan mempertimbangkan 
menambah exit toll di kawasan Jementah atau Segamat dalam masa yang terdekat? Bagi 
menyempurnakan program ECER, berapakah lama masa yang dijangka akan 
menyempurnakan projek jalan raya yang menyambungkan Segamat, Jementah, Tangkak 
sedangkan bajet ini telah diluluskan sejak sekurang-kurangnya 5 tahun yang lepas. Bagi 
fasa 1A dari Bangunan Kemas ke Taman Yayasan sepanjang 5.6 kilometer, fasa 4 dari 
Matrikulasi Tangkak ke Kebun Baru sepanjang 11.9 kilometer, fasa 5 dari Tol Tangkak ke 
Matriukulasi Tangkak sepanjang 8.1 kilometer.  
 
Yang Berhormat Datuk Speaker, selain isu infrastuktur Duli Yang Maha Mulia Tuanku juga 
bertitah mengenai industri pelancongan di negeri kesayangan kita. Jementah menyambut 
baik titah Tuanku. Negeri kita yang cantik ini amat bertuah sebab diberkati dengan pelbagai 
lokasi pelancongan yang unik dan menonjol seperti Gunung Ledang yang merupakan 
gunung yang tertinggi di semenanjung Malaysia, Taman Negara Endau-Rompin, Pantai 
Desaru dan lain-lain. Bagi pelancongan juga dikenal, sorry bidang  pelancongan juga dikenal 
pasti sebagai pemacu utama industi perkhidmatan dalam negara kita. Dasar Pelancongan 
Negara (DPN) 2020 ke 2030 yang selaras dengan Rancangan Malaysia Ke-12 juga 
memberikan tumpuan kepada segmen pelancongan yang memberikan pendapatan tinggi 
kepada ekonomi negara kita. Justeru, Jementah ingin bertanya apakah inisiatif yang akan 
dirancang oleh pihak kerajaan negeri bagi mengalakkan kerjasama antara pihak awam dan 
swasta seperti yang dititah Tuanku dalam titah Baginda sebelum ini berkenaan usaha 
meningkatkan sektor pelancongan di negeri Johor.  
 
Jementah ingin tahu apakah langkah yang akan dijalankan bagi memperkasakan 
masyarakat setempat demi mengukuhkan daya saing dalam sektor pelancongan dalam 

negeri kita. Jementah menyeru Yang Berhormat Pengerusi Jawatankuasa Pelancongan, 
Alam Sekitar Warisan dan Budaya supaya memperincikan dan mengemukakan pelan yang 
lebih inklusif dan komprehensif bagi merancakkan lagi bidang pelancongan di negeri kita 
dalam masa yang terdekat. 
 
Yang Berhormat Datuk Speaker, kita memahami bahawa negara kita berada dalam keadaan 
pemulihan ekonomi dan bukan sahaja warganegara tengah hidup sengsara diakibatkan 
COVID-19. Begitu juga pihak kerajaan, tetapi ini bukannya satu alasan bagi kerajaan negeri 
untuk mengabaikan keperluan asas para Bangsa Johor yang kritikal. Jementah menyambut 
baik titah Yang Maha Mulia Tuanku bahawa Tuanku membangkitkan isu pembinaan 
perumahan PRIMA di negeri kita. Kos pembinaan dan harga tanah yang semakin meningkat 
menyebabkan harga rumah semakin tinggi dan ini menyebabkan kebanyakan Bangsa Johor 
tidak mampu memiliki rumah sendiri, maka Jementah menyeru supaya pihak kerajaan 
negeri dapat menambahkan lebih banyak projek pembinaan rumah PRIMA di sekitar Johor. 
Jementah juga ingin mempertanyakan adakah sebarang projek pembinaan rumah PRIMA di 
Jementah dalam masa yang terdekat? Apakah inisiatif pihak kerajaan negeri untuk 
menggalakkan pemaju rumah untuk membina lebih banyak rumah PRIMA?  
 
Yang Berhormat Datuk Speaker, tarikh terakhir sistem perparitan di pekan Jementah 
dinaikkan taraf adalah pada tahun 1998. Dalam 25 tahun ini, sekurang-kurangnya 5 taman 
perumahan dibina dalam pekan ini. Selapas lawatan, diperhatikan dinding dan ruang bawah 
longkang utama tersebut retak. Sistem perparitan dari Lorong 1 ke Lorong 19 Kampung 
Baru Cina Jementah juga ketinggalan zaman, ini menyebabkan aliran air tidak lancar. Pada 
masa yang sama kebanyakan longkang dan sump longkang tidak lagi mampu menampung 
kapasiti aliran air. Kedua-dua masalah ini mengakibatkan banjir kilat di kawasan perumahan 
yang berdekatan dengan parit utama semasa musim hujan. Pada masa yang sama, 
perparitan di Sungat Siput, Jementah menjadi satu punca banjir kilat yang melibatkan 8 
taman perumahan atau lebih kurang 2,000 orang penghuni. Selepas tahun 2019, kejadian 
banjir kilat walaupun tidak melibatkan jajaran Sungai Siput tetapi dia menjejaskan kawasan 
perumahan yang lain. Pendapat dari pihak JPS Segamat menyatakan bahawa sistem 
perparitan yang sedia ada tidak lagi mampu menampung keadaan air semasa dan pihak 
JPS telah melantik perunding untuk melaksanakan kajian di kawasan Sungai Siput, kajian 
tersebut dijangka akan siap bulan Disember tahun ini. 
 
Kita memahami bahawa peruntukan bagi pihak kerajaan negeri amat terhad, terutama 
dalam keadaan ekonomi yang merosot sekarang, tetapi Jementah ingin menegaskan 
bahawa sistem perparitan yang sedia ada sudah melebihi 30 tahun. Jementah memohon 
supaya Pengerusi Jawatankuasa Kerja Raya, Pengangkutan dan Inftrastruktur memantau 
isu ini bagi pihak Jementah. Diminta Yang Berhormat nyatakan jumlah peruntukan kepada 
JPS Segamat untuk mengendalikan sistem perparitan dan aliran di Segamat untuk tahun ini 
dan tahun 2023. Di sini Jementah juga mengambil kesempatan menggesa pihak kerajaan 
persekutuan untuk meninjau masalah perparitan di pekan Jementah. Jementah memohon 
supaya pihak kerajaan persekutuan dapat mempertimbangkan untuk menyalurkan 
peruntukan dari tahun 2020 ke 2022 yang terkumpul dan masih tidak disalurkan dalam tiga 
tahun ini disebabkan kekosongan jawatan ketua masyarakat bagi menaiktarafkan sistem 
perparitan di Jementah. 
 
Yang Berhormat Datuk Speaker, pada April yang lepas Timbalan Menteri Pendidikan Dato’ 
Dr. Mah Hang Soon mengumumkan Kementerian Pendidikan sedang menerajui hala tuju 
Sains Teknologi Kejurutaraan dan Matematik iaitu STEM untuk meningkatkan daya saing 
Bidang Sains Teknologi dan Inovasi negara kita. Inisiatif ini dilihat mampu merancakkan 
pengagihan ekonomi yang inklusif dengan memfokuskan kepada pengaplikasian teknologi di 
peringkat akar umbi.  

Adalah difahami bahawa kegunaan Internet memainkan peranan yang penting bagi memacu 
visi ini tetapi kadar ketersambungan Internet di Jementah masih berada dalam tahap yang 
amat rendah. Kebanyakan kampung tiada dalam rangkuman bekalan talian Internet Unifi, 
apatah lagi kos Internet yang tinggi adalah amat sukar ditanggungi. Harga broadband di 
Malaysia amat tinggi jika kita bandingkan dengan harga broadband di negara jiran kita, di 
mana pakej Unifi untuk 30 mbps download adalah RM89.00 sebulan manakala harga yang 
tertinggi di Singapura adalah SD29.90 atau RM95.00 sebulan untuk 500 mbps download. 
Untuk Thailand 950 sorry Thai Bhat 590 atau lebih kurang RM74.00 untuk 1 gps download. 
Harga perbezaan sebanyak 10 kali ganda kalau kita banding dengan harga Singapura atau 
40 kali ganda kalau kita banding dengan harga Thailand. Jadi di sini Jementah ingin 
bertanya bagaimanakah para pelajar di pinggir bandar atau desa untuk bersaing dengan 
pelajar untuk kawasan lain atau luar negara? Bagaimanakah keluarga M40 dan B40 untuk 
menanggung kos Internet yang begitu tinggi terutama dalam keadaan pemulihan ekonomi 
sekarang? Adakah ini adil untuk golongan pelajar ini? Jementah memohon supaya pihak 
kerajaan negeri mempertimbangkan untuk menyediakan bekalan Internet percuma kepada 
semua pelajar di negeri Johor.  Pada masa yang sama, Jementah memohon Pegawai 
Jawatankuasa Pendidikan, Penerangan Dan Komunikasi mendesak Telekom Malaysia 
untuk mempercepatkan pembinaan kabel fiber di kawasan desa. 
 
Yang Berhormat Datuk Speaker, Jementah memohon supaya satu jejantas di bina di Jalan 
Muar – Jementah berdekatan dengan Kampung Paya Jakas. Kawasan ini mempunyai dua 
sekolah iaitu Sekolah Kebangsaan Paya Jakas  dan Sekolah Agama Paya Jakas. Kedua-
dua sekolah ini mempunyai bilangan murid sebanyak 400 orang.  Kampung-kampung di 
lingkungan ini terdiri daripada empat kampung iaitu Kampung Hulu, sorry, Kampung Hulu 
Jementah, Kampung Paya Jakas, Kampung Krishna, Kampung Permata Panjang dan dua 
taman perumahan iaitu Taman Jementah Baru dan Taman Intan.  Anggaran penghuni untuk 
kesemua kampung dan taman perumahan ini adalah sebanyak 900 orang.  Jalan utama ini 
terdiri daripada dua lorong ulang alik.  Pengguna utama bagi jalan ini bukan sahaja 
penghuni tempatan yang menggunakan motosikal atau basikal, tetapi kenderaan berat juga.  
Sejak jalan utama ini dinaiktarafkan, kemalangan kerap berlaku di kawasan ini.  Oleh itu, 
demi keselamatan para murid-murid dan ibu bapa, Jementah menggesa Yang Berhormat 
Pengerusi Jawatankuasa Kerja Raya, Pengangkutan Dan Infrastruktur agar meluluskan 
permohonan Jementah dalam masa yang terdekat.   
 
Yang Berhormat Datuk Speaker, sebagai penggulungan dalam perbahasan ini, Jementah 
ingin mengucapkan ribuan terima kasih kepada Yang Amat Berhormat Datuk Onn Hafiz 
Ghazi atas usaha Yang Amat Berhormat yang telah menyempurnakan pelbagai inisiatif demi 
Bangsa Johor dalam masa yang begitu singkat.  Pada masa yang sama, penghargaan yang 
tertinggi Jementah ucapkan kepada barisan Ahli Majlis Kerajaan Negeri yang tengah 
bertungkus lumus merangkakan polisi yang terbaik bagi Bangsa Johor.  Namun Jementah 
ingin mengambil kesempatan ini memohon supaya para EXCO Yang Berhormat sekalian 
sentiasa kemas kini kan informasi terkini dalam laman web yang berkenaan dan 
mengumumkan segala inisiatif yang bermanfaatkan Bangsa Johor di peringkat akar umbi.  
Sekali lagi Jementah ucapkan terima kasih.  Sekian perbahasan Jementah. 
 
YB Speaker : Terima kasih Yang Berhormat Jementah.  Saya persilakan Yang Berhormat 
Parit Raja.   
 
YB Puan Nor Rashidah binti Ramli (Parit Raja) :  Assalamualaikum warahmatullahi 
wabarakatuh, salam sejahtera dan salam Maju Johor. Terima kasih kepada Yang Berhormat 
Datuk Speaker.  Syukur kehadrat Allah SWT kerana dengan izin dan inayah-Nya, Parit Raja 
berpeluang mengambil bahagian dalam sesi perbahasan atas Rundingan Menjunjung Kasih 
Titah Duli Yang Maha Mulia Sultan Johor dalam sidang Dewan yang mulia ini.   

Pertamanya, Parit Raja merafak sembah dan menjunjung kasih kepada Duli Yang Maha 
Mulia Baginda Sultan Ibrahim Ibni Almarhum Sultan Iskandar, Sultan Yang Dipertuan Bagi 
Negeri Dan Jajahan Takluk Johor Darul Ta’zim diatas perkenan Duli Yang Maha Mulia 
Tuanku merasmikan Dewan Negeri yang mulia ini.  Daulat Tuanku.  Patik dan seluruh warga 
Parit Raja juga merafak sembah setinggi-tinggi ucapan tahniah kepada Duli Yang Amat 
Mulia Tunku Ismail Ibni Sultan Ibrahim yang telah dilantik sebagai Pemangku Raja Johor 
sebagaimana diperkenan oleh Baginda Sultan Johor pada hari Khamis, 16 Jun 2022 yang 
lalu.   
 
Parit Raja juga merakamkan ucapan tahniah atas pelantikan Yang Berhormat Rengit 
sebagai Speaker dan Yang Berhormat Semarang sebagai Timbalan Speaker Dewan yang 
mulia ini.  Dewan yang mulia ini terus menjunjung tinggi dan berpegang teguh kepada 
Peraturan-Peraturan dan Perintah Tetap bagi menjaga kemuliaan Dewan Negeri Johor ini.   
 
Yang Berhormat Datuk Speaker, Parit Raja merakamkan ucapan tahniah di atas 
penganugerahan darjah kebesaran sempena Hari Keputeraan Duli Yang Maha Mulia Agong 
kepada Setiausaha Kerajaan Negeri Johor yang telah membawa gelaran Tan Sri kepada 
Yang Berhormat Tan Sri Dato’ Dr. Haji Azmi bin Rohani. Ianya merupakan satu pengiktirafan 
besar kepada seluruh rakyat Johor dan yang terpenting sebagai suntikan semangat kepada 
penjawat awam menjadi tulang belakang, tunjang, tunggak pentadbiran negeri Johor dalam 
melaksanakan tugas dan tanggungjawab demi kesejahteraan dan kemajuan negeri Johor.   
 
Yang Berhormat Datuk Speaker, Parit Raja merakamkan ucapan tahniah kepada Ahli Yang 
Berhormat yang telah dipilih oleh rakyat dalam Pilihan raya Negeri yang ke-15 tempoh hari.  
Buat kali pertama dalam sejarah negara, proses demokrasi melibatkan pengundi berusia 18 
tahun.  Oleh yang demikian, dengan penuh kesyukuran, keinsafan dan iltizam, marilah kita 
merealisasikan ikhtiar Barisan Nasional yang telah menjadi tanda harap kepada rakyat dan 
mandat serta kepercayaan kepada Barisan Nasional.  Rakyat amat berharap agar kestabilan 
demi kemakmuran inilah yang dapat membawa kesejahteraan buat mereka.   
 
Yang Berhormat Datuk Speaker, Parit Raja menghayati akan titah Diraja Duli Yang Maha 
Mulia Tuanku bahawa bertuahnya Bangsa Johor ini raja dan rakyat berpisah tiada.  Rakyat 
dikasihi keluarga Diraja, menjunjung tinggi institusi Diraja.  Maju Johor, harmoni sejahtera.  
Setiap bait titah Diraja menjadi panduan dan peringatan, menjadi asas dan landasan buat 
semua Ahli Dewan dalam melaksanakan tugas, tanggungjawab dan kepercayaan yang telah 
diberikan oleh rakyat.   
 
Yang Berhormat Datuk Speaker, di Dewan yang mulia ini menyaksikan Ahli-Ahli Yang 
Berhormat serius mengutarakan permasalahan dan keluh kesah rakyat. Mencadangkan 
syor, strategi serta usaha untuk membantu rakyat kerana Ahli Yang Berhormat menyaksikan 
sendiri kepayahan rakyat.  Ibarat berat mata memandang, berat lagi bahu memikul.  Di sini, 
di Dewan yang mulia ini musyawarah, muafakat sampai ke hati. Pantang duduk 
meninggalkan muafakat, pantang tegak membuang sepakat, pantang berjalan tidak seniat, 
pantang berkayuh tidak sebuat, pantang memakai tidak seadat, pakaian diri musyawarah 
muafakat.   
 
Ahli-Ahli Yang Berhormat mahu membawa pembangunan, menyelesaikan dan 
melengkapkan kemudahan asas di kawasan masing-masing.  Tinggal peruntukannya saja 
Yang Berhormat Datuk Speaker.  Sejak diumumkan keputusan pada tarikh keramat 12 Mac 
yang lalu, seluruh Ahli Yang Berhormat yang telah diberi mandat terus berkhidmat dan 
bertugas.  Berpanas, berhujan meredah kampung kerana tanggungjawab yang besar ini 
digalas dan yang paling penting menjadi saksi apabila kembali bertemu Ilahi.   
 
Yang Berhormat Datuk Speaker, dengan penuh kesyukuran, Parit Raja merakamkan 
ucapan tahniah kepada Yang Amat Berhormat Datuk Onn Hafiz bin Ghazi yang telah dilantik 

sebagai Menteri Besar Johor ke-19 serta barisan EXCO kerajaan negeri Johor.  
Sesungguhnya ia merupakan satu pengiktirafan kepada golongan muda yang terlibat sama 
dalam proses demokrasi dalam siri pilihan raya yang lalu.  Dengan barisan pemimpin orang 
muda sekali gus menjadi ikon kepimpinan, besarlah harapan dapat menarik minat seluruh 
anak muda khasnya di Johor agar turut serta menyumbang bakti kepada sosioekonomi 
masyarakat, pembangunan dan kemakmuran negeri. 
 
Yang Berhormat Datuk Speaker, tidak sampai seratus hari Yang Amat Berhormat Menteri 
Besar Johor telah mengumumkan Bantuan Kasih Bangsa Johor, memberi manfaat kepada 
3.69 juta rakyat Johor sebagai tanda penghargaan dan kasih kepada seluruh rakyat Johor 
dengan merangkumi lima kategori utama, ditambah dengan pelbagai usaha, ikhtiar, inisiatif, 
lawatan mengejut demi kesejahteraan rakyat.  Parit Raja pun ternanti-nanti, bila agaknya 
Yang Amat Berhormat Menteri Besar nak turun ke Parit Raja, tapi janganlah lawatan 
mengejut.  Apalah kiranya insya-Allah, semoga projek membina Klinik Kesihatan Parit Raja 
yang telah dimasukkan dalam RMK Ke-12 dapat direalisasikan. Insya-Allah bersama 
dengan EXCO Kesihatan kita jemput Yang Amat Berhormat Menteri Besar ke Parit Raja. 
 
Yang Berhormat Datuk Speaker, Parit Raja mengucapkan terima kasih di atas amanat oleh 
Yang Amat Berhormat Menteri Besar Johor dengan penuh tekad, keazaman dan iltizam 
untuk menunaikan ikhtiar Barisan Nasional dan terus memacu kemajuan dan kesejahteraan 
rakyat negeri Johor.  Yang Berhormat Datuk Speaker, walaupun kita sudah berada di fasa 
endemik, namun isu dan permasalahan rakyat tiada berkesudahan, malah wujud 
permasalahan serta cabaran-cabaran baru.  Syukur alhamdulillah, Yang Amat Berhormat 
Menteri Besar Johor mentadbir dengan kerajaan yang kukuh dan stabil dengan kestabilan 
pembangunan dapat dilaksanakan. Dengan kestabilan, kesejahteraan rakyat dapat 
didahulukan, dengan kestabilan, kemajuan negeri dapat dijayakan.  Sebagai Wakil Rakyat 
yang sudah dipilih, Parit Raja akan membangkitkan perkara yang membelenggu rakyat 
kerana percaya di dalam Dewan yang mulia ini yang belum dapat selesai, diselesaikan, 
serius dan wajar diberi keutamaan, dapat diangkat dan dijayakan.   
 
Yang Berhormat Datuk Speaker, selaras dengan hasrat Yang Amat Berhormat Menteri 
Besar Johor dalam mempertingkatkan tadbir urus. Parit Raja berharap kerajaan negeri 
dapat menyatakan pendirian serta usaha dan mengemukakan cadangan dalam 
menyelesaikan masalah terhadap projek-projek sakit.  Projek yang sudah sepatutnya siap 
dan dapat digunakan oleh rakyat tapi masih tertangguh hingga ke hari ini.  Berapa lama 
rakyat harus menunggu dan apakah kaedah yang tuntas dari kerajaan negeri dalam 
mengurus projek-projek sakit yang berkeperluan mendesak demi kesejahteraan rakyat.  
Parit Raja memberi contoh, kawasan kerja-kerja membina laluan baru jalan Kampung 
Rahmat merentasi Estet Sri Gading, Batu Pahat, Johor yang sepatutnya dijadualkan siap 
pada 5 Mac 2020, namun masih belum dapat disiapkan hingga ke hari ini.  Jalan ini 
merupakan jalan penghubung yang sangat penting, perbezaan penjimatan masa yang 
begitu ketara serta sangat bermanfaat buat semua warga penduduk.  Jalan yang tidak 
hanya tidak sampai 5% untuk disempurnakan, namun apakah masalah yang berlaku hingga 
kelewatan begitu lama?  Satu lagi contoh kerja-kerja baik pulih infrastruktur, struktur 
kawasan bangunan, struktur bangunan yang mengalami kerosakan teruk di Sekolah 
Kebangsaan Parit Raja.  Pemeriksaan struktur bangunan telah dijalankan oleh Bahagian 
Perkhidmatan Forensik Struktur JKR dan mencadangkan beberapa syor.  Pelbagai usaha 
telah diutarakan, namun sehingga kini masih belum ada penyelesaian. Keadaan semakin 
merbahaya kepada seluruh warga sekolah.  Parit Raja merayu dan berharap perkara ini 
mesti diselesaikan segera.  Projek-projek sakit ini Parit Raja berharap kerajaan negeri 
mempunyai kaedah yang tuntas untuk menanganinya.   
 
Yang Berhormat Datuk Speaker, masalah lampu jalan.  Lampu jalan ada, tapi tak hidup 
sehingga menyebabkan kawasan tersebut berlaku banyak kemalangan.  Masalah 
penyelenggaraan lampu jalan di jalan persekutuan FT50, terutama kawasan Sri Gading ke 

Parit Raja, jalan tersebut penting dan menjadi laluan utama untuk rakyat.  Namun seringkali 
peruntukan untuk membaik pulih lampu itu berlaku kelewatan dan perkara yang tidak diingini 
berlaku kepada pengguna.  Parit Raja juga telah memajukan permohonan lampu jalan 
kampung yang sangat penting kepada masyarakat kampung agar keselamatan lebih 
terjamin.  Parit Raja menyokong cadangan Yang Berhormat Kahang agar Yang Amat 
Berhormat dapat meluluskan peruntukan 100 buah lampu jalan bagi setiap DUN.   
 
Yang Berhormat Datuk Speaker, Parit Raja seterusnya memohon pendirian tegas daripada 
kerajaan negeri terhadap pekerja warga asing yang bebas menyewa di taman-taman 
perumahan yang dibina untuk rakyat tempatan.  Lebih menyedihkan, mereka menyewa di 
perumahan kos rendah.  Situasi ini menimbulkan ketidakselesaan, masalah penjagaan 
kebersihan wujud dan menimbulkan kebimbingan terhadap keselamatan anak-anak yang 
masih kecil.  Malahan lebih parah apabila dalam tempoh pandemik dan tempoh kuarantin,  
pekerja asing berlegar sesuka hati di kawasan perumahan tanpa memikirkan sensitiviti 
masyarakat.   
 
Yang Berhormat Datuk Speaker, kemudahan asas menjadi akses kepada kehidupan yang 
berkualiti untuk rakyat Johor, bagaimana kita ingin menjadi negeri yang maju jika perkara 
asas ini tidak dapat diselesaikan.  Perkhidmatan air kepada rakyat, hari ini masih terdapat 
rakyat yang dibelenggu masalah air, ada mengadu tekanan bekalan air rendah, gangguan 
bekalan paip lama.  Oleh yang demikian, kerajaan negeri sewajarnya memberikan perhatian 
dalam usaha memantapkan sistem bekalan air bersih, menaiktaraf sistem paip air secara 
berperingkat dengan mengganti paip-paip yang lama. Menaiktaraf empangan bagi 
menampung keperluan negeri Johor dari masa ke semasa.  Dalam menangani isu ini, Parit 
Raja berharap satu strategi jangka panjang antara Perancang Bandar mesti mewujudkan 
kerjasama dengan pengurusan sistem bekalan air bagi menyusun semula keseimbangan 
kewujudan taman-taman baru di kawasan kampung tradisi agar kemudahan ini berada pada 
tahap memuaskan. 
 
Yang Berhormat Datuk Speaker, kemudahan Internet dan telekomunikasi yang menyeluruh 
Parit Raja menyokong hasrat Yang Amat Berhormat Menteri Besar Johor. Hakikatnya, 
masih banyak tempat yang jauh ketinggalan dan mendapat akses dari kemudahan jalur 
lebar.  Parit Raja sebagai radar yang berdekatan dengan IPT namun masih terdapat 
kampung sekitar yang tidak mendapat akses Internet.  Parit Raja akui, memang banyak 
usaha yang telah dilakukan oleh kerajaan tetapi kita juga perlu berhadapan bahawa hari ini 
seluruh rakyat masyarakat bergantung urusan harian dengan keperluan Internet. 
 
Yang Berhormat Datuk Speaker, setelah 2 tahun pandemik, hampir seluruh padang futsal di 
kampung-kampung terjejas dan perlukan penyelenggaraan.  Difahamkan kosnya agak 
tinggi, namun di padang futsal kampung dan tamanlah yang paling dekat di hati anak muda.  
Walau apa pun aktiviti harian masing-masing, waktu petang menjadi kebiasaan berkumpul 
dan bersukan.  Di situlah terbinanya hubungan persahabatan dan persaudaraan.  Semoga 
perkara ini mendapat perhatian dari kerajaan negeri agar memberi peruntukan baik pulih 
kepada semua DUN. 
 
Yang Berhormat Datuk Speaker, Parit Raja menjunjung titah Tuanku berkaitan perlantikan 
ketua kampung.  Sepanjang menempuh pandemik membantu program imunisasi COVID 
kebangsaan dengan jayanya, membawa doktor dan misi ke rumah-rumah, menghantar 
bakul makanan sebelum bendara putih naik, barisan paling hadapan yang menjawab isu-isu 
dekat di hati rakyat seperti perparitan, jalan berlubang, kekurangan lampu jalan.  Sejak 
ketua kampung angkat sumpah mereka berkhidmat dengan sepenuh hati, bersengkang 
mata bergadai nyawa ketika berdepan dengan wabak-wabak COVID-19, melaksanakan 
tanggungjawab tanpa mengira kesulitan dan risiko terhadap kesihatan mereka sendiri.  
Khidmat bakti ketua kampung amat disanjung tinggi.  Ketua kampung turut 
bertanggungjawab bagi memastikan Bantuan Kasih Beras Johor dinikmati oleh setiap rumah 

di negeri Johor.  Sehubungan dengan itu, Parit Raja menyokong usul dari Yang Berhormat 
Sungai Balang agar elaun ketua kampung dinaikan kepada RM1,500.00 (Dewan bertepuk). 
 
Yang Berhormat Datuk Speaker, Parit Raja menjunjung titah Tuanku berkenaan sektor 
pelancongan, wajar diambil perhatian.  Sektor ini ingin Parit Raja kaitkan dengan koridor 
Penggaram, Sri Gading, Parit Raja, Ayer Hitam.  Koridor ini merupakan koridor premier yang 
membangun selari dengan jajaran rangkaian jalan utama yang menghubungkan antara 
bandar Penggaram, Sri Gading, Parit Raja dan Ayer Hitam.  Selaras dengan Pelan Induk 
Pengangkutan Awam Johor, PIPAJ 2045 dan MyHSR, koridor ini akan menerima 
rangsangan sistem infrastruktur nasional iaitu sistem kereta api berkelajuan tinggi, high 
speed rail dengan izin,  di Pura Kencana dengan bertemakan Bandar Tekstil.  Cadangan ini 
di lihat sebagai satu impetus development dengan izin, kepada pembangunan daerah Batu 
Pahat pada masa akan datang.  Sekali gus membawa kemajuan kepada negeri Johor.  
Sekiranya dilaksanakan, ia dapat memberi impak.  Cadangan HSR di koridor ini antaranya, 
perkembangan di Sri Gading dan daerah Batu Pahat sebagai bandar baharu, limpahan 
pembangunan, kewujudan bandar satelit dapat dibangunkan di daerah Batu Pahat.  
Mengukuhkan koridor perbandaran melalui kepelbagaian aktiviti ekonomi, industri, komersial 
dan perumahan. Peningkatan pendapatan dan peluang pekerjaan. Peningkatan kemudahan 
awam kepada rakyat daripada Kuala Lumpur, Batu Pahat, Johor Bahru ke Singapura dan 
sekaligus meningkatkan sektor pelancongan. 
 
Sehubungan dengan itu, Batu Pahat juga boleh diperkenalkan sebagai bandar TVET 
dengan menghasilkan mahasiswa fresh graduate dengan izin, yang berkemahiran tinggi 
untuk berkhidmat di sektor manufacturing and construction sector dengan izin, dan 
berkaitan.  UTHM  dan Kolej Kemahiran Tinggi MARA Sri Gading, masing-masing 
melahirkan kepakaran Civil Construction dan Advanced Construction dengan izin, bagi 
membantu pembangunan dan kemajuan negeri dalam menyediakan pekerja berkemahiran 
tinggi seperti yang dihasratkan oleh Yang Amat Berhormat Menteri Besar Johor. 
 
YB Speaker : Yang Berhormat, tinggal 1 minit. 
 
YB Puan Nor Rashidah binti Ramli (Parit Raja) : Saya cuba habiskan Yang Berhormat 
Datuk Speaker.  Oleh yang demikian, besarlah harapan agar projek HSR ini dapat 
diteruskan supaya dapat memberi manfaat di zon pembangunan koridor premier dan 
limpahan pembangunan yang seimbang.   
 
Yang Berhormat Datuk Speaker, bagi merealisasikan Maju Johor marilah kita berganding 
bahu bagi memastikan Bangsa Johor dapat mencapai impian yang dihasratkan demi 
kemakmuran kita bersama. Hormat-menghormati tunjang kekuatan kita. Muafakat 
membawa berkat.  Bulat air kerana pembentung, bulat manusia kerana muafakat.  Permata 
selatan negerinya makmur, hidup harmoni rakyat berbilang, nama Johor sudah tersohor, 
maju sejahtera gilang-gemilang.  Sekian, Parit Raja mohon menyokong. (Dewan bertepuk). 
 
YB Speaker : Terima kasih Yang Berhormat Parit Raja. Saya silakan Yang Berhormat Bukit 
Kepong. 
 
YB Dato’ Dr. Sahruddin bin Haji Jamal (Bukit Kepong) : Terima kasih Yang Berhormat 
Datuk Speaker.  Bismillahirahmanirahhim.  (Bacaan selawat).  Bersyukur kehadrat Allah 
SWT kerana dengan limpah kurniaan dan izin-Nya Bukit Kepong dapat mengambil bahagian 
dalam ucapan perbahasan di Dewan yang mulia pada hari ini.   
 
Pilihan Raya Negeri Johor pada bulan Mac yang lalu telah mengizinkan Bukit Kepong untuk 
kembali ke Dewan yang mulia ini.  Ucapan terima kasih yang tidak terhingga sudah tentulah 
kepada pengundi di Parlimen Pagoh khasnya Dewan Undang Negeri DUN Bukit Kepong.  
Tanpa kepercayaan dan undi daripada mereka tidak mungkin untuk Bukit Kepong berada di 

Dewan yang mulia ini bersama dengan seluruh Ahli Dewan Negeri yang lain.  Amanah yang 
telah diberikan ini akan Bukit Kepong laksanakan dengan penuh rasa insaf, 
bertanggungjawab dan kesungguhan, insya-Allah.   
 
Yang Berhormat Datuk Speaker, sebelum melangkau jauh ucapan ini izinkan Bukit Kepong 
untuk merafakkan sembah ucapan tahniah kepada Duli Yang Maha Mulia Sultan Ibrahim 
Ibni Almarhum Sultan Iskandar, Sultan Yang DiPertuan Bagi Negeri Dan Jajahan Takluk 
Johor Darul Ta’zim atas ulang tahun hari keputeraan rasmi Baginda Tuanku pada 23 Mac 
2022 yang lalu.  Patik juga menjunjung kasih atas keberangkatan Duli Yang Maha Mulia 
Tuanku pada Majlis Perasmian Pembukaan Penggal Persidangan Pertama Dewan Negeri 
Johor Ke-15 pada 16 Jun 2022 yang lalu.  Titah Baginda Tuanku yang mahukan kerajaan 
negeri bergerak tanpa kepercayaan politik termasuk soal pelantikan Ahli Majlis Tempatan 
amatlah bertepatan dan disanjung tinggi.  Patik sebagai salah seoarang daripada 56 Ahli 
Dewan Undangan Negeri Johor menjunjung titah dan menjunjung kasih atas teguran 
Baginda Tuanku.   
 
Seterusnya patik juga ingin merafak sembah ucapan tahniah kepada Duli Yang Amat Mulia 
Tunku Mahkota Ismail Ibni Sultan Ibrahim atas pelantikan sebagai Pemangku Raja Johor.  
Patik selaku Wakil Rakyat dan rakyat negeri Johor sentiasa bersedia menerima dan 
menjunjung titah Duli Yang Amat Mulia Tunku Pemangku Raja.  Ucapan tahniah juga patik 
zahirkan atas pencapaian membanggakan Kelab Bola Sepak Johor Darul Ta’zim dalam 
pertandingan domestik mahupun antarabangsa.  Patik mendoakan semoga Kelab Bola 
Sepak Johor Darul Ta’zim akan terus mengecap lebih kejayaan demi kejayaan dari masa ke 
semasa, insya-Allah.   
 
Yang Berhormat Datuk Speaker, izinkan juga Bukit Kepong mengucapkan setinggi-tinggi 
tahniah kepada Yang Berhormat Tan Sri Dato’ Dr. Haji Azmi bin Rohani, Setiausaha 
Kerajaan Johor atas kurniaan Darjah Kebesaran Panglima Setia Mahkota sempena ulang 
tahun hari keputeraan rasmi Kebawah Duli Yang Maha Mulia Seri Paduka Baginda Yang 
DiPertuan Agong.  Semoga penganugerahan Darjah Kebesaran kepada Yang Berhormat 
Tan Sri menjadi tauladan seterusnya membakar semangat anggota perkhidmatan awam 
Johor untuk berkhidmat dengan lebih cemerlang dari masa ke semasa.   
 
Sebagai sebuah kerajaan yang telah menerima mandat, mentadbirlah dengan penuh 
integriti dan akauntabiliti sekali gus menjauhi sebarang salah laku jenayah, rasuah dan 
bebas daripada penyelewangan, keutamaan haruslah diberikan kepada soal kemasalahatan 
atau kepentingan rakyat bukannya kepentingan peribadi ataupun agenda tersembunyi.  
Pastikan setiap ceruk dan seluruh pelusuk diberikan perhatian sehingga tiada seorang pun 
dipinggirkan tanpa mengira kawasan kerajaan ataupun pembangkang.  Soal kesejahteraan 
rakyat ini tidak seharusnya bersifat terpilih dan memisahkan.  Selain itu, kerajaan negeri 
perlu memastikan prestasi ekonomi negeri Johor kembali cemerlang dan rekod-rekod nilai 
pelaburan yang diluaskan perlu membanggakan.  Ini kerana, pada tahun lalu negeri Johor 
tidak tersenarai dalam 5 negeri yang mencatatkan pelaburan tertinggi yang diluluskan 
meskipun Malaysia dilaporkan telah mencatat prestasi ekonomi yang cemerlang dengan 
jumlah pelaburan yang diluluskan sebanyak RM306.5 bilion.  Laporan oleh Lembaga 
Pembangunan Pelaburan Malaysia, MIDA pada Mac 2022.  Oleh itu, kerajaan negeri 
haruslah komited dalam menjayakan usaha untuk ke arah pemulihan ekonomi yang 
disokong oleh pembaharuan dasar berterusan.  Ekonomi semasa endemik dengan cabaran 
yang unik menuntut negeri Johor untuk mengorak langkah ke hadapan seterusnya memacu 
dan menjayakan pelbagai usaha. 
 
Yang Berhormat Datuk Speaker, muktahir ini rakyat begitu terkesan dengan cabaran 
semasa kos sara hidup yang kian meningkat.  Pergi sahajalah ke pasar raya, pasar basah 
dan kedai runcit, kenaikan harga barang semakin meruncing dan membimbangkan.  Bukit 
Kepong sendiri merasai dengan ketara soal kenaikan harga barang ini.  Maka, isu pokok ini 

perlu diberikan perhatian sewajarnya oleh pihak kerajaan negeri dengan memikirkan 
tindakan-tindakan intervensi.  Bukit Kepong sedar terdapat usaha-usaha yang dilaksanakan 
oleh kerajaan negeri, tidak dinafikan bagaimana pun dalam keadaan semasa wujudnya 
keperluan untuk rakyat yang terbelenggu, dengan kesusahan hidup dibantu secara terus 
dan segera.  Pendekatan yang lebih prihatin perlu dijayakan agar ada makanan atas meja 
rakyat setiap hari.  Bukit Kepong mencadanglan agar dilaksanakan Program Jualan Prihatin 
Rakyat. Program ini sudah terbukti berjaya berdasarkan maklum balas yang diterima oleh 
rakyat ketika ianya dilakukan di Parlimen Pagoh dan di DUN Bukit Kepong. Rakyat yang 
terhimpit dengan bebanan kos sara hidup boleh mendapatkan barangan keperluan dapur 
pada harga berpatutan atau lebih rendah. 
 
Suka atau tidak beras, telur, garam, gula, ayam hidup, ayam hidup mahupun sayur-sayuran 
merupakan bahan keperluan asas yang perlu ada di dapur setiap rakyat. Sekiranya ini dapat 
dilaksanakan oleh kerajaan negeri dengan kerjasama pihak-pihak berkaitan, ia mampu 
meringankan beban rakyat. Intervensi ini menuntut komitmen kerajaan negeri untuk 
melaksanakannya. Bukit Kepong ingin mencadangkan agar aktiviti pertanian dan 
penternakan di atas tanah milik kerajaan yang terbiar atau tiada perancangan diberikan 
kebenaran untuk diusahakan. Berikanlah ilmu dan latihan kepada rakyat yang berminat, 
mudahkan pemberian dana atau geran, bimbing mereka sehingga mampu untuk 
menguruskan aktiviti yang diusahakan pada akhirnya rantaian bekalan untuk dijual kepada 
rakyat pada harga yang murah di pasar dapat ditingkatkan. Begitu juga dengan aktiviti 
pertanian, komuniti yang dapat menambah pendapatan kepada mereka yang 
mengusahakan sekali gus sedkit sebanyak menangani masalah kos sara hidup.  
 
Yang Berhormat Datuk Speaker, Bukit Kepong ingin menyentuh beberapa perkara 
melibatkan pentadbiran kerajaan negeri. Pertamanya berkenaan dengan isu kesihatan 
awam. Baru-baru ini negara dikejutkan dengan laporan berkaitan penularan penyakit 
tangan, kaki dan mulut (HFMD) dan ancaman Monkey pox atau cacar monyet. Walau 
bagaimanapun, Bukit Kepong tidak melihat kesungguhan kerajaan negeri berkongsikan 
maklumat terkini dan situasi semasa penyakit tersebut bagi negeri ini. Kerajaan negeri 
seharusnya meng update dari semasa ke semasa selain meningkatkan kesedaran, 
memberikan nasihat serta melaksanakan promosi kesihatan awam. Bukit Kepong berharap 
EXCO berkaitan lebih proaktif untuk mengadakan promosi kesedaran awam kepada seluruh 
masyarakat. Engagement bersama rakyat bukanlah hanya di media sosial tetapi dengan 
mendekati dan menyantuni rakyat kebanyakan di seluruh pelusuk Johor. Atas sebab itu, 
sistem penyampaian perkhidmatan kesihatan awam perlulah ditingkatkan demi 
kesejahteraan sosial. 
 
Tumpuan bukan hanya terhadap permasalahan ringan sebaliknya juga kepada soal 
keselesaan rakyat yang mendapatkan perkhidmatan kesihatan. Naik taraf hospital dan klinik 
agar dilengkapi fasiliti terbaik untuk rakyat. Sehingga ke hari ini, keadaan semasa fasiliti 
kesihatan milik kerajaan masih perlu ditambah baik dan mesra rakyat. Oleh itu, tinjauan 
secara bersekala ke setiap fasiliti-fasiliti kesihatan milik kerajaan di seluruh negeri Johor 
perlu terus dilakukan untuk dipanjangkan segala permasalahan ke peringkat Kementerian 
bagi tindakan lanjut.  
 
Titah Duli Yang Maha Mulia Sultan Johor pada Perasmian Pembukaan Penggal 
Persidangan Pertama Negeri Johor Yang Ke-15 telah menggesa kerajaan persekutuan 
memberikan peruntukan yang lebih kepada negeri Johor wajar diberikan perhatian sedalam-
dalamnya. Penzahiran perasaan sedih Baginda Tuanku terhadap bangunan persekutuan 
yang tidak diselenggara dengan baik termasuklah fasiliti kesihatan milik kerajaan 
seharusnya diberikan perhatian yang serius. Negeri Johor tidak boleh dikesisikan atau 
dikesampingkan kerana kita juga antara penyumbang utama ekonomi negeri. Justeru, di 
sinilah peranan kerajaan negeri untuk memastikan negeri Johor tidak hilang dari radar 
kerajaan persekutuan.  

Selain itu, Bukit Kepong mencadangkan agar dijayakan skim untuk keluarga atau individu 
berpendapatan rendah mendapatkan rawatan di fasiliti kesihatan swasta. Skim ini 
diwujudkan untuk meringankan beban kewangan rakyat mendapatkan perkhidmatan 
kesihatan bagi gejala ringan di fasiliti swasta.  
 
Yang Berhormat Tuan Speaker, seterusnya Bukit Kepong ingin menyentuh berkenaan 
insdutri pelancongan negeri Johor. Susulan daripada pembukaan sempadan negara pada 1 
April 2022 yang lalu. Bukit Kepong amatlah berterima kasih kepada Majlis Pemulihan 
Negara yang dipengerusikan oleh Yang Berhormat Tan Sri Dato’ Haji Muhyidin bin Mohd 
Yassin kerana telah mengemukakan syor yang akhirnya diterima oleh kerajaan untuk 
membuka semula pintu sempadan negara. Sejak dunia dan Malaysia amnya dilanda 
pandemik COVID-19, industri pelancongan negara termasuklah negeri Johor antara sektor 
yang terjejas teruk. Pintu sempadan negara terpaksa ditutup bagi mengekang penularan 
wabak COVID-19 yang membimbangkan. Implikasi daripada penutupan sempadan negara 
bukan sahaja memberi kesan kepada operator-operator pelancongan, turut terkesan 
peniaga-peniaga kecil dan sederhana yang sebelum ini menerima limpahan manfaat dengan 
kehadiran pengunjung. Walaupun industri ini masih dapat beroperasi dalam skala domestik 
apabila kerajaan persekutuan melonggarkan Perintah Kawalan Pergerakan namun ia kurang 
memadai.  
 
Kini keadaan industri pelancongan negara semakin bertambah baik dengan pembukaan 
sempadan. Kemasukan pelancong dari negara jiran, Singapura atau negara asing lain telah 
merancakkan industri pelancongan dan menghadirkan rezeki yang bertambah kepada para 
peniaga. Justeru, melihat kepda situasi semasa ini, kerajaan negeri perlu poraktif dalam 
merancang pelbagai inisiatif yang dapat memperkasakan sektor pelancongan. Ini kerana 
Bukit Kepong kurang merasai sentuhan EXCO yang bertanggungjawab. Harus diingat, 
bahawa penting untuk meningkatkan lagi jumlah pelancong ke Johor terutama mereka yang 
bermalam di hotel dan resort yang ada di Johor. Kita tidak boleh membenarkan Johor 
sekadar menjadi destinasi persinggahan atau laluan untuk kumpulan pelancongan ke 
negara lain. Promosi dan tawarkanlah pakej-pakej menarik yang dapat menarik kehadiran 
lebih ramai pelancong seterusnya merancakkan sektor dan menambahkan hasil pendapatan 
Johor. 
 
Negeri Johor kaya dengan flora dan faunanya, terlalu banyak tempat-tempat menarik untuk 
disinggahi, hotel-hotel bertaraf lima bintang, taman tema antarabangsa, pusat membeli 
belah terkemuka, air terjun, pulau dengan pantai yang bersih serta sajian lokal yang 
membuka selera. Oleh itu, tindakan yang holistik perlu diambil bagi menjayakan semua yang 
telah dinyatakan. Manfaatkalah keunikan alam semula jadi serta warisan sejarah Johor 
dalam mengoptimumkan penawaran produk pelancongan yang bernilai tinggi. Di samping 
itu, Bukit Kepong ingin mencadangkan kepada kerajaan negeri untuk merancakkan sektor 
agro pelancongan bagi tujuan farmstay atau latihan pertanian. Kerajaan negeri juga boleh 
memperkasakan pelancongan kesihatan dengan menarik lebih ramai pelancong asing 
mendapatkan rawatan dan perkhidmatan kesihatan di hospital-hospital pakar seperti 
hospital pakar milik KPJ. Jadikanlah Johor sebagai pilihan utama destinasi sukan dan 
rekreasi seperti sukan lasak dan berbasikal, menggunapakai dan manfaatkanlah 
insfrastruktur serta prasarana SUKMA Johor dan telah siap dibina, agar ianya tidak menjadi 
gajah putih. 
 
Yang Berhormat Tuan Speaker, Bukit Kepong ingin mengambil kesempatan dalam ucapan 
perbahasan pada hari ini, untuk menyentuh beberapa perkara mahupun isu melibatkan DUN 
Bukit Kepong. Keberkesanan sesebuah kerajaan akan lebih bermakna sekiranya 
kesejahteraan rakyat diberikan perhatian yang sewajarnya. Negeri Johor akan mengecapi 
kemajuan jika rakyatnya menikmati pengagihan dan limpahan manfaat secara saksama 
serta menikmati segala bentuk kemudahan yang ada, berasa selamat, hidup makmur dan 

sejahtera. Oleh itu, Bukit Kepong ingin mendapatkan perincian daripada kerajaan negeri 
mengenai perkembangan terkini Jalan Bukit Pasir By Pass dengan izin, untuk makluman 
laluan ini telah diberikan perhatian dan dibentangkan dalam Belanjawan Johor 2020 ketika 
Bukit Kepong menjadi Menteri Besar. Seterusnya adalah mengenai perkembangan terkini 
rumah mampu milik di Mukim Lenga yang mana status tanah asal sektor pertanian telah pun 
ditukar ke status perumahan juga semasa Bukit Kepong menjadi Menteri Besar. Begitu juga 
dengan status tanah rumah transit untuk asnaf di Sungai Meda, Mukim Bukit Kepong di 
bawah seliaan Majlis Agama Islam Johor. Perumahan pada masa kini merupakan isu 
kritikal, melibatkan rakyat. Sebagai Wakil Rakyat, Bukit Kepong mahu melihat projek-projek 
perumahan ini dapat dijayakan tanpa mengira siapa pun yang memerintah kerajaan negeri.  
 
Yang Berhormat Tuan Speaker, tiada yang lebih utama selain melihat negeri Johor terus 
makmur dengan ekonominya yang kembali pulih dan utuh, sekali gus rakyatnya hidup 
sejahtera. Kita semua dan kerajaan negeri tidak boleh berpeluk tubuh bersikap pasif dan 
berada dalam keadaan yang amat selesa. Masa depan ekonomi negeri Johor mesti 
diperkasakan dan segala potensi dan isinya dibongkar seluas-luasnya. Tumpuan kepada 
industri strategik dan berimpak tinggi dengan matlamat menjadikan ekonomi Johor berdaya 
saing mampu menarik minat pelabur asing dan domestik.  
 
Kita tidak boleh membiarkan, kita tidak boleh membiarkan negeri Johor sekadar menjadi 
pemerhati kepada negeri dan negara lain yang telah menerima pelaburan jauh lebih 
memberangsangkan. Sedangkan negeri Johor punyai infrastruktur, prasarana dan 
ekosistem yang kondusif serta lengkap untuk para pelabur. Perancangan yang jelas bagi 
keutuhan ekonomi negeri Johor pada masa hadapan perlu ada. Hubungan yang baik, 
hubungan yang baik antara kerajaan persekutuan dan kerajaan negeri perlu dimanfaatkan 
dengan sehabis-habisnya. Pada masa yang sama, tumpuan kerajaan negeri haruslah 
terarah kepada usaha menambah hasil mahsyul dan mengurangkan hutang kerajaan. Untuk 
itu, kerajaan negeri perlu mempunyai integriti, nilai moral dan etika yang tinggi. Penting 
untuk dipastikan hasil sumber bumi Johor digunakan sebaiknya untuk pembangunan negeri 
dan Bangsa Johor. Dengan kedudukan semasa kewangan negeri, ingatan Bukit Kepong 
kepada kerajaan negeri agar dapat berbelanja secara berhemah dan mengikut keperluan 
sebenar. Akhir kalam sebagai Ahli Dewan Undangan Negeri Johor, Bukit Kepong 
mendoakan semoga negeri Johor terus makmur dan rakyatnya hidup sejahtera. 
 
Yang Berhormat Datuk Speaker, ada serangkap pantun memandangkan Bukit Kepong, 
Muar, Pagoh sekarang dia ada musim durian kan. Jadi ada serangkap pantun untuk semua 
sahabat-sahabat di sini, durian di Pagoh sedapnya setengah mati, mudah didapati di mana-
mana, pembangkang kerajaan bersatu hati, bersatu hati membangun Bangsa Johor 
bersama-sama. (Doa). Kepada Allah Berserah, Muafakat Itu Berkat. Sekian, wabillahitaufil 
walhidayah assalmualaikum warahmatukllahi wabarakatuh. 
 
YB Speaker : Terima kasih Yang Berhormat Bukit Kepong, Ahli-Ahli Yang Berhormat 
Persidangan ini saya tangguhkan sehingga jam 4.00 petang. 
 
Persidangan ditangguhkan pada jam 3.42 petang 
 
Persidangan disambung semula pada jam 4.03 petang.  
 
YB Timbalan Speaker mengetuai Persidangan. 
 
YB Timbalan Speaker : Assalamualaikum warahmatullahi wabarakatuh salam sejahtera 
dan salam Maju Johor. Ahli-Ahli Yang Berhormat, perbahasan disambung semula. Dijemput 
Yang Berhormat Panti. 

YB Tuan Hahasrin bin Hashim (Panti) : Terima kasih. Bismillahirrahmanirrahim, 
assalamualaikum warahmatullahi wabarakatuh. Terima kasih Yang Berhormat Datuk 
Speaker, Panti merafak sembah menjunjung kasih atas perkenan Duli Yang Maha Mulia 
Sultan Ibrahim Ibni Almarhun Sultan Iskandar berangkat ke Dewan yang mulia ini dan 
seterusnya merasmikan Pembukaan Penggal Persidangan Pertama Dewan Negeri Johor 
Yang Ke-15. Ampun Tuanku. Panti juga merafak sembah menjunjung kasih dan setinggi 
tahniah kepada Duli Yang Amat Mulia Tunku Ismail Ibni Sultan Ibrahim atas pelantikan 
sebagai Pemangku Raja. Setinggi-tinggi tahniah juga kepada Yang Berhormat Tan Sri Dato’ 
Dr Haji Azmi bin Rohani, Setiausaha Kerajaan Negeri Johor atas penganugerahan Darjah 
Yang Mulia Setia Mahkota Malaysia Panglima Setia Mahkota Sempena Sambutan Ulang 
Tahun Hari Keputeraan Rasmi Kebawah Duli Yang Maha Mulia Seri Paduka Baginda Yang 
Dipertuan Agong pada 6 Jun yang lalu. (Dewan bertepuk). 
 
Kedua ingin, Panti ingin mengucapkan tahniah kepada Yang Amat Berhormat Datuk Onn 
Hafiz Ghazi atas pelantikan sebagai Menteri Besar, juga tahniah kepada barisan EXCO, 
semoga kalian semua dapat menggalas tanggungjawab dengan sempurna dan sebaiknya 
demi negeri Johor yang kita kasihi ini.  Dan yang paling utama, Panti ingin merakamkan 
ucapan terima kasih kepada Bangsa Johor keseluruhannya, khususnya pengundi yang 
membuat pilihan sehingga kami Barisan Nasional mampu menang dengan majoriti 2/3 dan 
membentuk sebuah kerajaan negeri yang stabil.  Insya Allah janji kami khususnya Ikhtiar 
Johor yang kami persembahkan semasa kempen dan Panti yakin pada hari ini kerajaan 
yang diterajui oleh Yang Amat Berhormat Datuk Onn Hafiz sebagai Menteri Besar akan 
melaksanakan perkara tersebut sebaiknya.  Yang Amat Berhormat Menteri Besar juga 
sudah banyak kali menyatakan komitmen bagi melaksanakan Ikhtiar Johor tersebut untuk 
semua Bangsa Johor. 
 
Yang Berhormat Datuk Speaker, Panti sekali lagi merafak sembah menjunjung kasih atas 
keprihatinan Duli Yang Maha Mulia Tuanku khususnya berkaitan perihal ekonomi negeri 
Johor ini.  Sehingga tahun 2018, negeri Johor berada di tempat pertama bagi jumlah 
pelaburan di Malaysia, namun semakin menurun selepas itu atas ketidakcekapan 
pentadbiran selepas 2018.  Johor dan rakyatnya yang menanggung segala kesan sehingga 
hari ini.  Kalau kita lihat segala pelaburan yang baru pada hari ini, itu pun banyak yang pada 
awalnya dimulakan oleh kerajaan Barisan Nasional sebelum tahun 2018.  Panti 
mencadangkan juga agar kerajaan negeri selain dari memberi fokus kepada pelaburan 
secara konvensional, perlu juga melihat kepada industri baru atau dengan izin, emerging 
industry.  Kerjasama erat dengan institusi pengajian tinggi tempatan, institusi pengajian 
tinggi luar negara dan kerajaan negeri perlu dipergiatkan.  Maksimumkan segala pusat 
penyelidikan yang ada di negeri Johor, dan jika perlu, haruslah diperbanyakkan.  Ini kerana 
potensi industri ini amat besar dan mempunyai nilai yang tinggi pada masa hadapan apabila 
dikomersialkan kelak. 
 
Yang Berhormat Datuk Speaker, perusahan kecil dan sederhana (PKS) menyumbang 
sebanyak 38.9% pada tahun 2019 terhadap KDNK Malaysia iaitu sekitar RM1.2 trilion 
setahun.  PKS juga menyumbang hampir 50% pekerjaan dalam sektor swasta.  Ini menurut 
kajian Small Business Association of America pada tahun 2019.  Separuh lagi yang kita 
tahu, kadar pengangguran khsususnya di kalangan graduan juga meningkat sebanyak 13% 
akibat pandemik COVID yang lalu.  Maka sudah tentulah tumpuan yang lebih perlu diberi 
untuk PKS ini khususnya di Johor.  Selain dari mencipta kekayaan, PKS mampu 
menyediakan peluang pekerjaan kepada rakyat.  Panti maklum akan beberapa inisiatif di 
peringkat persekutuan, namun Panti ingin melihat kita di peringkat kerajaan negeri sendiri 
yang memperkenalkan inisiatif atau dasar terbaru yang baik.  Mungkin melalui kekuatan 
agensi negeri, contohnya Johor Corporation, PIJ Holdings, PUJB dan lain-lain sama ada dari 
sudut kewangan, insentif cukai, bantuan promosi, latihan dan sebagainya.  Negeri perlu 
lebih berani melabur untuk mereka PKS ini, barulah adanya pulangan yang lebih besar dan 
baik.  Panti juga menggesa agar Majlis Pembangunan Usahawan Negeri Johor yang wujud 

sekian lama perlu lebih aktif digerakkan oleh kerajaan negeri.  Perbanyakkan program libat 
urus antara agensi keusahawanan dengan pihak-pihak PKS sama ada yang baru atau yang 
sudah lama menjalankan perniagaan.   
 
Yang Berhormat Datuk Speaker, selain dari hospital dan beberapa tempat yang memerlukan 
penyelenggaraan, jangan kita lupa tentang perkara-perkara di bawah kerajaan negeri, 
contohnya sekolah-sekolah agama, masjid dan surau-surau.  Isu ini sebenarnya banyak kali 
dibangkitkan penggal lepas dan juga oleh Tiram semalam.  Cuma EXCO dulu sentiasa 
berjanji, bila nak buat Panti pun tidak pasti.  Harap EXCO sekarang mampu untuk 
laksanakan atau kemukakan satu solusi terbaik.  Panti faham akan implikasi kewangan yang 
wujud atas isu penyelenggaraan ini.  Maka Panti mencadangkan mungkin untuk negeri 
menukar status tanah premis-premis ini kepada tanah wakaf agar ianya dapat dibantu di 
bawah tabung wakaf itu sendiri.  Penyelenggaraan dan naik taraf jalan, naik taraf saliran 
seperti yang dibangkitkan oleh Pasir Raja dan Permas, sebelum itu Panti mohon Perling 
untuk buat homework sikit sebelum berbahas.  Pelan Induk Pengangkutan Awam Johor 
telah wujud sejak tahun 2015.  Mungkin bila Pakatan Harapan menjadi kerajaan pada tahun 
2018, perkara-perkara ini di tong sampahkan.  Sebab itu Perling tidak maklum akan perkara 
ini.  Berbalik kepada perkara penyelenggaraan jalan khususnya. 
 
YB Tuan Liew Chin Tong (Perling) :  Point of Order Datuk Speaker, saya jawab kerana 
nama saya disebut, saya bincang Pelan Induk Pengangkutan secara keseluruhan dan 
bukan hanya… 
 
YB Timbalan Speaker :  Tidak perlukan penjelasan Yang Berhormat Perling, terima kasih.  
Teruskan.  
 
YB Tuan Hahasrin bin Hashim (Panti) : Berbalik kepada perkara penyelenggaraan jalan 
yang khususnya, Panti mohon untuk setiap cadangan naik taraf atau penyelenggaraan di 
bawa dalam pengetahuan dan perbincangan setiap pemegang taruh.  Ada aduan khususnya 
penduduk setempat, banyak berlaku naik taraf jalan atau saliran yang tidak perlu, tetapi 
tempat yang lebih memerlukan tidak diselenggara apatah lagi untuk naik taraf.  Perkara ini 
jika berlaku, tidak langsung menyelesaikan masalah penduduk, malah ianya satu 
pembaziran, yang sepatutnya boleh dielakkan.  Perkara seterusnya adalah tentang titah Duli 
Yang Maha Mulia Tuanku berkaitan gesaan untuk melaksanakan banyak lagi pembangunan 
infrastruktur, contohnya High Speed Rail dan lebuh raya baru.  Titah ini sudah tentunya akan 
memberi banyak manfaat dan limpahan ekonomi kepada Bangsa Johor serta kawasan 
sekitar pembangunan tersebut.  Panti menjunjung kasih dan sangat bersetuju dengan 
perkara ini.  Berkaitan perkara High Speed Rail ini seperti yang kita maklum ianya telah 
ditangguh atau dikecilkan pada tahun 2018 apabila Pakatan Harapan mengambil alih 
kerajaan di peringkat negeri dan persekutuan.  Di bawah pentadbiran kerajaan negeri yang 
kuat dan stabil pada hari ini, Panti mencadangkan agar kerajaan negeri mendesak kerajaan 
persekutuan untuk projek ini dimajukan mengikut perancangan awal yang menghubungkan 
Kuala Lumpur terus ke Singapura.  Ini penting agar memastikan segala perancangan dan 
limpahan yang baik untuk ekonomi negeri khususnya dapat dirasai sepenuhnya oleh rakyat.  
Untuk makluman, projek High Speed Rail ini jika dilaksanakan mengikut perancangan asal 
akan memberi manfaat ekonomi sehingga RM21 bilion bagi hasil kasar dalam negara 
sehingga 2060 selain akan mewujudkan 110,000 peluang pekerjaan.  Jumlah ini bukan 
jumlah yang kecil.  Bayangkan impaknya kepada negeri Johor pada masa hadapan. 
 
Seterusnya berkaitan infrastruktur.  Panti bersetuju dengan Pemanis sewaktu berbahas 
yang membangkitkan isu FELDA, khususnya isu pemilikan tanah dan perumahan generasi 
kedua.  Di Panti ada tiga FELDA iaitu FELDA Linggiu, FELDA Penggeli Timur dan FELDA 
Sungai Sibol.  Ada beberapa isu yang perlu perhatian segera di FELDA-FELDA ini, yang 
berkaitan dengan penempatan generasi kedua contohnya, pembangunan infrastruktur di 
kawasan tersebut. Tanpa infrastruktur seperti jalan dan saliran contohnya, maka 

penempatan tidak dapat dibangunkan.  Maka Panti mohon penglibatan kerajaan negeri 
dalam isu ini, mari kita bersama FELDA dan beberapa agensi lain membantu.  Sama seperti 
yang dicadangkan oleh Penawar semalam, Panti juga mencadangkan untuk kerajaan negeri 
melihat keperluan mewujudkan satu portfolio khas di bawah seorang EXCO yang menjaga 
FELDA agar bukan sahaja isu FELDA ini, isu FELDA di Panti dapat ditangani dengan baik, 
malah isu-isu FELDA di 78 buah FELDA seluruh negeri Johor dapat kita santuni 
sepenuhnya.  Sebenarnya, cadangan ini pernah Panti utarakan pada penggal lepas, namun 
dipandang sepi tanpa sebarang ulasan atau tindakan.  Untuk makluman, Johor mempunyai 
FELDA kedua tertinggi selepas negeri Pahang. 
 
Yang Berhormat Datuk Speaker, perpaduan dan keharmonian bermasyarakat, khususnya di 
kalangan kaum amatlah penting, lagi-lagi di negeri Johor yang mempunyai komposisi antara 
kaum yang seimbang, juga adanya ramai warga asing yang tinggal di negeri ini, hasil dari 
beberapa dasar yang kerajaan sama ada persekutuan atau negeri perkenalkan.  Selain 
daripada kerajaan negeri memastikan warga asing ini benar-benar faham tentang adat dan 
budaya kita di Johor, kerajaan juga perlu memastikan agar mereka faham dan sentiasa 
patuh kepada undang-undang di negeri ini.  Panti bangkitkan isu ini disebabkan ada aduan 
tentang warga asing yang kadang-kadang tidak faham tentang budaya dan adat di sini.  
Contohnya semasa perayaan sama ada Hari Raya Aidilfitri, Tahun Baru Cina dan Deepavali, 
sudah tentu dalam suasana tersebut akan wujud keadaan sedikit bising hingga lewat malam 
dan juga budaya ziarah menziarahi yang menyebabkan ada sedikit kesesakan di 
sesetengah kawasan kediaman, ada aduan yang mereka ini kadang-kadang sehingga 
membuat laporan sama ada pada pihak keselamatan di kawasan perumahan atau pihak 
Polis sendiri.  Ini jika tidak dibendung, ini jika tidak dibendung awal akan menyebabkan isu 
yang lebih besar kelak.  Mungkin kerajaan negeri melalui pihak berkaitan menyediakan 
kelas-kelas berkaitan adat dan budaya Bangsa Johor yang bukan sahaja warga asing ini 
dapat sertai, malah generasi baru juga dapat terlibat sama memahami sebaiknya tentang 
Johor dan budayanya.   
 
Satu perkara lagi adalah berkaitan dengan usaha pihak kerajaan, khususnya di peringkat 
sekolah untuk memupuk perpaduan antara kaum, antara yang diperkenalkan ialah dengan 
memperkenalkan topik-topik bertemakan perpaduan, aktiviti kokurikulum antara kaum dan 
juga sekolah wawasan yang wujud sejak tahun 1997.  Panti ingin bertanya tentang 
keberkesanan perkara ini.  Panti juga ingin mencadangkan agar kerajaan negeri juga 
mewujudkan satu jawatankuasa khas berkenaan perpaduan ini bagi memastikan elemen 
perpaduan sentiasa dipupuk dari usia yang kecil dan suasana harmoni antara kaum 
sentiasa wujud walau di mana kita berada dan bermasyarakat.  Tagline Muafakat Johor 
yang digunakan sebelum tahun 2018 oleh kerajaan negeri dulu juga merupakan salah satu 
usaha yang Panti rasa berjaya sehingga menjadi ikutan banyak pihak.  Ianya harus 
diteruskan. 
 
Yang Berhormat Datuk Speaker, seterusnya Panti ingin mengambil peluang dalam 
perbahasan kali ini untuk menyuarakan beberapa isu setempat bagi pertimbangan dan 
tindakan kerajaan negeri.  Tetapi sebelum itu Panti menyokong untuk negeri menyemak 
semula elaun ketua kampung seperti yang dibangkitkan oleh rakan-rakan sebelum ini.  
Mereka inilah tunjang penghubung bagi negeri bersama dengan masyarakat, sentiasa ada 
dengan masyarakat, sentiasa prihatin untuk masyarakat. 
 
Yang Berhormat Speaker, jaminan bekalan makanan atau food security ini pada pandangan 
Panti mempunyai tiga komponen yang penting.  Pertama ialah ketersediaan atau 
mempunyai kecukupan berkaitan makanan, kedua adalah akses kepada bekalan makanan 
dan ketiga adalah penggunaan makanan yang mencukupi dan berkhasiat.  Setiap 
komponen ini perlu seimbang agar tujuan dan matlamat agenda ini dapat dicapai sebaiknya.  
Johor perlu menjadi perintis dalam membina sebuah model perdagangan terbaik dalam 
menjana sekuriti makanan negeri ini pada masa akan datang.  Untuk membina sebuah 

model terbaik ini, Panti mencadangkan kerjasama erat perlu dilakukan dengan Kementerian 
Sains, Teknologi Dan Inovasi yang mungkin mempunyai solusi dalam isu ini.  Di Panti kita 
ada Lembah Peladang Sungai Lebak dan Panti mencadangkan agar tumpuan juga dapat 
diberi di kawasan ini dalam penglibatan pelaksanaan agenda jaminan bekalan makanan 
yang sedang diusahakan.  Ianya perlu lebih agresif dan berfokus.  Selain daripada itu, Panti 
yakin kawasan sekitar berhampiran Lembah Peladang Sungai Lebak ini juga mempunyai 
potensi untuk tujuan yang sama.   
 
Yang kedua, Panti ingin mencadangkan untuk negeri pertimbangkan bagi mewujudkan satu 
pusat pengumpulan bagi produk sejuk beku di kawasan Panti.  Ini kerana banyak wujudnya 
produk-produk sejuk beku ini termasuklah produk sejuk beku berasaskan kuih muih, hasil 
ternakan kampung, dan lain-lain yang hanya bergerak secara sendiri.  Dengan adanya pusat 
pengumpulan produk sejuk beku yang dicadangkan ini, ianya mampu memberi lonjakan dan 
tidak mustahil akan wujud lebih ramai lagi usahawan baru yang berjaya. 
 
Yang ketiga ialah tentang industri pelancongan di Panti.  Seperti yang dibangkitkan oleh 
Kukup, yang menyebut banyak tempat yang sinonim dengan tarikan yang tersendiri.  Panti 
juga sebenarnya tidak ketandusan tempat dan kawasan menarik untuk dilawati.  Antaranya 
ialah Gunung Muntahak, Gunung Panti, Air Terjun Kota Tinggi, Homestay Kampung 
Temenin, RAF’s Village dan sedang dalam pembinaan ialah Sanctuary Gajah.  Cuma 
Sanctuary Gajah ini sepatutnya agenda utamanya adalah untuk menyelesaikan masalah 
gajah dengan penduduk dan yang kedua barulah sebagai pusat tarikan pelancong.  Panti 
mencadangkan untuk kawasan pelancongan ini dapat diberi perhatian oleh kerajaan negeri.   
 
Pertama, dari segi pengurusan dan penyelenggaraannya.  Peruntukan yang mencukupi 
perlu disediakan agar segala kemudahan awam dapat kita pastikan ada dan berfungsi 
dengan baik.  Pengurusan perlulah dipastikan yang betul-betul mampu, bukan pengurusan 
sebelum ini yang gagal diambil semula untuk mengurus tempat-tempat ini.   
 
Kedua, adalah aspek promosi yang Panti kira sangat lemah.  Kerjasama antara pusat 
pelancongan ini dengan agensi-agensi negeri dengan kawasan perlancongan di kawasan 
lain juga perlu diadakan agar ianya dapat dipakejkan.  Program juga perlu sentiasa dipantau 
di peringkat negeri agar tempat-tempat ini sentiasa ada dalam kalendar pelancongan negeri.   
 
Keempat, adalah tentang status bangunan awam yang nampak terbiar di sekitar Panti.  Ini 
juga adalah seperti yang dibangkitkan oleh Tenang pagi tadi.  Contohnya, Pejabat 
Perkhidmatan Veterinar di Taman Sayong Pinang, Pinang Merah, Pejabat Jabatan 
Kebajikan Masyarakat di Taman Sayong Pinang, Pinang Hijau, Kuarters Perumahan Guru di 
Taman Sayong Pinang, dan Pusat Latihan Guru dalam Perkhidmatan di Bandar Tenggara.  
Banyak dari premis ini sudah terbiar bertahun-tahun.  Ianya banyak memberi kesan yang 
negatif selain dari pemandangan yang tidak baik.  Selalunya kawasan ini menjadi tempat 
berlakunya aktiviti yang tidak sihat seperti aktiviti maksiat, tempat penagihan dadah juga 
pembiakan haiwan berbisa dan nyamuk yang mungkin membawa penyakit berbahaya.   
 
Selain daripada penyelenggaraan yang sepatutnya, Panti mencadangkan agar agensi 
berkaitan mengadakan satu perjumpaan dengan semua pemegang taruh termasuk 
penduduk setempat untuk membincangkan kegunaan premis ini.  Jika tidak lagi ada 
keperluan untuk digunakan bagi tujuan asal diwujudkan tempat ini.  Ianya boleh dijadikan 
pelbagai perkara yang lebih baik contohnya, pusat jagaan kanak-kanak, rumah anak yatim, 
pusat riadah dan lain-lain.   
 
Dan yang kelima, adalah berkaitan status perumahan PPR Bandar Tenggara yang sudah 
lama tertangguh.  Selain dari status bila boleh disiapkan, Panti ingin kepastian tentang 
syarat yang ditetapkan sama ada ianya sewa beli atau hanya untuk sewaan sahaja.  Ini 
kerana kalau ditanya pada sebelum ini, jawapannya sentiasa berbeza-beza.  Maka, Panti 

mengambil kesempatan untuk bertanya di Dewan yang mulia ini.  Panti harap perumahan ini 
adalah untuk sewa beli bagi mereka yang layak.   
 
Yang Berhormat Datuk Speaker, sebelum Panti mengakhiri perbahasan Panti harap segala 
perkara yang dibangkitkan oleh Panti dan rakan-rakan mendapat perhatian yang khusus 
oleh pihak kerajaan.  Jangan jadi seperti beberapa tahun sebelum ini khususnya sejak tahun 
2018 banyak janji tapi dari segi pelaksanaan amatlah menyedihkan.  Semoga Allah SWT 
sentiasa melimpahkan rahmatnya buat kita Bangsa Johor.  Sekian, wabillahitaufik 
walhidayah wassalammualaikum warahmatulahi wabarakatuh.  Panti mohon menyokong. 
 
YB Timbalan Speaker : Terima kasih Yang Berhormat Panti.  Diteruskan perbahasan, 
dijemput Yang Berhormat Layang-layang. 
 
YB Tuan Haji Abd Mutalip bin Abd Rahim (Layang-Layang) : Assalamualaikum 
warahmatulahi wabarakatuh.  Bismillahirahmanirahim. (Doa). Yang Berhormat Datuk 
Speaker, Alhamdulillah saya bersyukur kehadrat Allah SWT kerana pada petang ini tibalah 
giliran saya untuk menyampaikan perbahasan mewakili Layang-layang.  Pertamanya saya 
ingin mengangkatkan setinggi-tinggi kesyukuran kehadrat Allah SWT dan seterusnya juga 
merafak sembah ucapan setinggi-tinggi kasih di atas keberangkatan Duli Yang Maha Mulia 
Tuanku Sultan Ibrahim Ibni Almarhum Sultan Iskandar, Sultan Yang Dipertuan Bagi Negeri 
Dan Jajahan Takluk Johor Darul Ta’zim dalam pembukaan Penggal Persidangan Pertama 
Dewan Negeri Johor Yang Ke-15.  Dan saya juga ingin merafak sembah ucapan tahniah 
kepada Duli Yang Amat Mulia Tunku Ismail Ibni Sultan Ibrahim, Tunku Mahkota Johor, 
Pemangku Raja yang telah dilantik sebagai Pemangku Raja sebagaimana yang telah 
diperkenankan oleh Duli Yang Maha Mulia Baginda Sultan.  Saya ingin juga merakamkan 
ucapan tahniah kepada Yang Berhormat Rengit, Yang Berhormat Datuk Dr. Haji Mohd Puad 
bin Zarkashi di atas pelantikan sebagai Speaker Dewan Negeri Johor yang baharu dan 
Yang Berhormat Semarang, Yang Berhormat Datuk Samsolbari bin Haji Jamali sebagai 
Timbalan Speaker Dewan Negeri Johor yang baharu.  Dan saya ingin juga merakamkan 
ucapan setinggi-tinggi tahniah kepada Yang Amat Berhormat Datuk Onn Hafiz bin Ghazi di 
atas pelantikan sebagai Menteri Besar Johor dan barisan EXCO dan seterusnya juga 
sebagai anak peneroka FELDA saya ingin merakamkan ucapan tahniah kepada Yang 
Berhormat Setiausaha Kerajaan Johor yang telah dikurniakan Darjah Kebesaran Panglima 
Setia Mahkota (PSM) yang membawa gelaran Tan Sri sempena hari Sambutan Ulang tahun 
Keputeraan Rasmi Duli Yang Maha Mulia Tuanku Ke Bawah Duli Yang Maha Mulia Seri 
Paduka Baginda, Yang Dipertuan Agong Yang Ke-16 pada 6 Jun 2022 yang lalu.  Sebagai 
anak peneroka, semoga ianya akan menjadi perangsang kepada penjawat-penjawat awam 
dan seterusnya juga sebagai pencetus kepada warga-warga FELDA, anak-anak FELDA 
untuk mengikuti kejayaan Yang Berhormat Tan Sri.  Tahniah Yang Berhormat Tan Sri.   
 
Yang Berhormat Datuk Speaker, kali ini saya ingin membawa perkara yang berkaitan 
dengan Sekolah Agama Kerajaan Johor.  Sekolah Agama Kerajaan Johor ini mempunyai 
sejarah yang sangat lama iaitu lebih 100 tahun dan telah menyambut hari ulang tahun yang 
ke-100 pada 2019 yang lalu tak silap saya.  Maka dengan sebab itu, banyak perkara yang 
perlu dilihat di dalam penubuhan Sekolah Agama Kerajaan Negeri Johor ini yang berasal 
dari Sekolah Agama, Sekolah Kitab, Sekolah Al-Quran dan juga sekolah agama pagi 
kepada sekolah agama petang dan sekarang Sekolah Agama Kerajaan Johor di mana 
sering dibangkitkan bahawa kekurangan guru.  Saya dimaklumkan bahawa, terdapat hampir 
380 orang guru yang telah sedia ada telah berpindah ke Kementerian Pelajaran Malaysia.  
Di mana pada hari ini terdapat kekurangan guru-guru sekolah agama di negeri Johor.  Untuk 
fasa 6, terdapat 12 lagi buah sekolah baharu yang akan dibina dan ini juga memerlukan lagi 
bilangan guru-guru sekolah agama untuk ditambah.  Selain daripada guru-guru yang 
bersara awal, maka dengan sebab itu, saya menyarankan kepada pihak kerajaan pada hari 
ini untuk menyegerakan penambahan guru, pengambilan guru melalui Suruhanjaya 
Perkhidmatan Awam Negeri Johor (Dewan bertepuk).  

Perkara yang kedua yang ingin saya nyatakan juga yang berkaitan dengan Sekolah Agama 
Kerajaan Negeri Johor iaitu kajian silibus dan kurikulum.  Seingat saya semasa saya dulu 
berkhidmat menjadi EXCO kerajaan negeri, EXCO Agama dulu perkara ini telah pun 
diluluskan untuk dibuat satu kajian silibus dan kurikulum kitab-kitab Sekolah Agama 
Kerajaan Negeri Johor supaya ianya sesuai dengan masa sekarang.  Maka dengan sebab 
itu, menjadi hasrat saya untuk melihat anak-anak bangsa kita khususnya yang menuntut 
agama, ilmu agama di sekolah-sekolah agama supaya mereka dapat menimba ilmu dengan 
menggunakan silibus dan kurikulum yang terkini.  Adalah diharapkan kepada pihak kerajaan 
negeri Johor untuk membuat kajian silibus dan kurikulum ini secepat mungkin.   
 
Begitu juga, saya ingin mengucapkan tahniah kepada Yang Berhormat Pengerusi 
Jawatankuasa Agama, Yang Amat Berhormat Menteri Besar, kerajaan pada hari ini telah 
mengangkat kedudukan Kolej Pengajian Tinggi Islam Johor kepada Kolej Pengajian Tinggi 
Islam Sultan Ibrahim.  Ya, pada hari ini kita lihat MARSAH di mana perkara ini telah pun 
dibawa dan telah pun berjaya pada beberapa hari lepas, beberapa bulan lepas telah pun 
berjaya mengangkat kedudukan MARSAH ini sebagai sebuah kolej yang bertaraf kolej 
universiti. Saya ucap tahniah.  
 
Selain daripada itu juga, saya ingin mengucapkan tahniah kepada kerajaan negeri Johor 
telah menjadi Johan Keseluruhan Perujian Tahfiz dan Hafazan yang dianjurkan bersama 
dengan kerajaan persekutuan.  (Dewan bertepuk).  Dan lebih membanggakan lagi iaitu 
johan yang menjadikan kita johan keseluruhan iaitu adik Nurjahidah Hadirah binti Elias, 
johan 30 Juzuk berserta dengan tafsir berasal daripada Ayer Hitam.  (Dewan Bertepuk).  
Dan yang membanggakan lagi johan 1 hingga 20 juzuk lelaki iaitu Ahmad Ikmal bin 
Muhammad Riduan berasal daripada Renggam.  Ha, itu yang nombor satu nak kena ingat 
tu. (Dewan bertepuk).  
 
Yang Berhormat Datuk Speaker, pihak pembangkang ada mengemukakan, mengatakan 
tentang cuti hari Jumaat dan Sabtu.  Saya ingin membawa usul ini juga Yang Berhormat 
sebab perkara ini sangat rapat dengan saya pada tahun 2014.  Kita ingat pertukaran tarikh 
cuti kelepasan bagi negeri Johor ini bermula daripada hari Jumaat, Sabtu berpindah kepada 
hari Sabtu dan Ahad pada tahun 1994.  Dan seterusnya ditukar kepada Jumaat dan Sabtu 
pada tahun 2014.  Maka dengan sebab itu, saya ingin menyarankan kepada pihak kerajaan 
supaya mengkaji dan menyemak seadil-adilnya sebab kita tahu bahawa hari Jumaat itu 
merupakan penghulu segala hari.  Hari diciptakan alam ini dan hari kiamat itu juga berlaku 
pada hari Jumaat dan kalau kita melihat dalam banyak hadis Rasulullah SAW menyatakan 
bahawa kelebihan hari Jumaat itu setiap amalan itu digandakan sehingga 1,000 kali ganda 
dan lebih daripada itu.  Maka dengan sebab itu, saya minta supaya dikaji seadil-adilnya, 
ditimbang dengan sebaik-baiknya supaya kita jangan mengejar keduniaan tetapi kita 
meninggalkan pahala akhirat kita.  Kerana inilah yang lebih utama yang kita nak bawa dalam 
kehidupan kita, ‘walal akhiratul khoiru wa abqa’. (Dewan bertepuk).  Akhirat itu lebih baik 
dan lebih kekal.  Yang Berhormat Datuk Speaker, saya tak boleh bercakap panjang tentang 
perkara ini.  Banyak lagi. Seorang sahabat saya, Yang Berhormat Mahkota.  
 
Jadi, saya ingin membawa isu-isu yang berkaitan di kawasan saya di Layang-Layang.  Saya 
rasa tak banyak isu kerana kawasan saya ini sebelum ini diwakili oleh Yang Amat Berhormat 
Menteri Besar.  Saya, Alhamdulillah mudah sikit berjiran dengan Yang Amat Berhormat 
Menteri Besar.  Yang pertama yang ingin saya bangkitkan di sini iaitu perumahan dan tapak 
rumah kawasan yang terbakar di pekan Layang-Layang.  Ini pun dah lama dah 2 kali 
terbakar kawasan ini.  Semakin besar kawasan terbakar ini dan ini pun semasa saya 
menjadi Pengerusi Jawatankuasa Agama saya telah bawa perkara daripada kerajaan untuk 
dalam proses penswastaan.  Mudah-mudahan perkara ini dapat direalisasikan oleh pihak 
kerajaan.  

Yang kedua, penggantian paip air di Layang-layang. Bulan lepas, bulan lepas saya ingin 
menegur supaya perkara ini tidak berulang, ya. Tidak berulang lagi kerana saya 
dimaklumkan bahawa terdapat pembaikan paip di Mengkibol tetapi kesannya sampai ke 
Layang-Layang.  Asalnya 48 jam tapi terputusnya bekalan air itu sehingga hampir 10 hari.  
Dan paling mengecewakan iaitu bekalan lori bekalan-bekalan air ini tidak sampai dan 
banyak orang-orang di kawasan saya yang merungut kerana anak-anak mereka nak pergi 
sekolah, mereka nak mandi, mereka nak berwuduk dan bermacam-macam lagi. Maka 
dengan sebab itu, saya menyarankan supaya sekiranya ada pembaikan dan sebagainya 
diletakkan satu kampung itu satu tangki air.  Supaya dapat meringankan beban sekiranya 
berlaku terputusnya bekalan air.  Dan begitu juga penggantian paip air ini saya minta supaya 
kerajaan dapat laksanakan kerana saya dimaklumkan bahawa diberikan peruntukan 
sebanyak RM600 juta lebih untuk penggantian paip bukan setakat di Layang-Layang sahaja 
dan di Renggam malah di kawasan-kawasan lain. 
 
Yang ketiga iaitu Pengangkutan Awam Johor sebelum ini sudah ada daripada Simpang 
Renggam ke Pekan Renggam dan kali ini saya minta kerana ada permintaan daripada 
Pekan Layang-Layang hingga ke bandar Kluang. Masih ada permintaan bas transit-transit 
ini, Yang Berhormat Datuk Speaker sebab Layang-Layang ini agak jauh sedikit daripada 
kawasan bandar namun sentiasa dilawati oleh orang-orang dari Kluang yang bekerja di 
Johor Bahru. 
 
Yang Berhormat Datuk Speaker, di kawasan Renggam, di kawasan Renggam telah pun 
diumumkan sebagai Bandar Belia dan TMIYC, 4 fasa yang akan dibina berjumlah RM25 
juta. Saya harapkan perkara ini dapat direalisasikan dan saya berterima kasih kepada 
Pengerusi Jawatankuasa Belia yang telah datang untuk melihat, meninjau pelaksanaan 
projek ini nanti, insya-Allah. Cuma apa yang saya ingin maklumkan bahawa di bandar 
Renggam ini hanya terdapat dua buah taman iaitu Taman Sri Jaya dan juga Taman 
Perumahan Rumah Murah Rakyat. Saya pernah membawa dulu kepada kerajaan supaya 
diadakan, dibuat satu pengambilan balik tanah lebih kurang 50 ekar untuk dijadikan tapak 
Rumah Mampu Milik Johor  di bandar Renggam untuk jumlah sebanyak 450 unit dan juga 
30 unit rumah kedai. Jadi saya minta supaya perkara ini dapat dilaksanakan. Apa ertinya 
sekiranya kita umumkan Renggam ini Bandar Belia, wujud TMIYC tapi tak ada orang yang 
duduk. Ada  dua taman sahaja tuan-tuan di bandar Renggam. Maka dengan sebab itu saya 
minta supaya perkara ini dapat dilaksanakan dan sebenarnya ada permintaan daripada 
belia-belia kita untuk  membeli rumah kerana ada belia-belia kita yang bekerja di ladang. Di 
Renggam ini sehingga ke Pekan Layang-Layang terdapat 16 buah ladang ataupun estet di 
mana mereka ini memerlukan rumah. Mereka memerlukan rumah untuk mereka beli dengan 
harga yang mampu milik dan berhampiran dengan tempat kerja mereka kerana apabila 
mereka berhenti bekerja di ladang-ladang ini mereka akan dapat pindah ke rumah yang 
mereka telah miliki.  
 
Begitu juga saya ingin memaklumkan juga pada Dewan yang mulia ini, Yang Berhormat 
Datuk Speaker, tapak rumah terbakar di bandar Renggam. Tapak rumah terbakar ini dapat 
sekiranya Pihak Berkuasa Tempatan ataupun apa caranya untuk dibersihkan kerana di 
sinilah jugas tapak akan dibina TMIYC ini.  
 
Seterusnya yang terakhir, yang terakhir Yang Berhormat Datuk Speaker iaitu perumahan 
Transit Asnaf, Majlis Agama Islam di negeri Johor yang berhampiran dengan Kompleks 
Penghulu di Simpang Renggam perlulah dibina kerana perkara ini telah pun diadakan majlis 
pecah tanah dan telah pun dilantik kontraktor untuk membina. Sebenarnya Rumah Transit 
Asnaf ini sangat penting dan juga menjimatkan kewangan Majlis Agama Islam Negeri Johor, 
dari segi menyediakan tunai, wang tunai untuk mereka membayar sewa kepada asnaf-asnaf 
yang memerlukan. Salah satu diantaranya terdiri daripada mualaf, terdiri daripada kalangan 
fakir, terdiri daripada kalangan mereka-mereka yang tidak mampu untuk mempunyai rumah. 
Ini penting. Maka dengan sebab itu, Perumahan Transit Asnaf Majlis Agama Islam Negeri 

Johor ini perlu, Cuma saya dimaklumkan bahawa tanah ini adalah milik Perbadanan 
Setiausaha Kerajaan. Mintak tolong Yang Berhormat Tan Sri, kita anak FELDA, orang 
susah. Jadi, dapat kiranya dibantu bersama dengan Yang Berhormat EXCO Agama, insya-
Allah perkara ini dapat  direalisasikan.  
 
Yang Berhormat Datuk Speaker, saya tidak berhasrat untuk bercakap panjang, berbahas 
dengan panjang tetapi saya sangat bersyukur ke hadrat Allah SWT kerana saya dapat 
kembali ke dalam Dewan yang mulia ini untuk berbahas. (Dewan bertepuk). Semuanya 
sepatutnya bersyukur kerana kita membawa suara rakyat. Mudah-mudahan kita ini adalah 
penunjuk kepada kebaikan sebagaimana disabdakan oleh Baginda Rasullah SAW (bacaan 
hadis). “Menunjukkan seseorang itu satu benda yang baik samalah seperti kita yang 
melakukan”.   
 
Jadi, akhirnya saya Layang-Layang mohon untuk menyokong usul Titah Duli Yang Maha 
Mulia Tuanku Sultan Ibrahim Ibni Almarhum Sultan Iskandar, Sultan Yang Dipertuan Bagi 
Negeri Dan Jajahan Takluk Johor Darul Takzim. (Bacaan doa). Assalamualaikum 
warahmatullahi wabrakatuh (Dewan bertepuk). 
 
YB Timbalan Speaker : Waalaikumusalam warahmatullahi wabarakatuh. Terima kasih 
Yang Berhormat Layang-Layang. Seterusnya perbahasan dijemput Yang Berhormat 
Mahkota.  
 
YB Dato’ Sharifah Azizah binti Dato’ Syed Zain (Mahkota) : Bismillahirahmanirrahim. 
Assalamualaikum warahmatullahi wabrakatuh. Salam maju Bangsa Johor. Terima kasih 
Yang Berhormat Datuk Speaker kerana memberi ruang kepada Mahkota untuk berbahas 
pada hari ini. Pembuka kata izinkan Mahkota mewakili keseluruh rakyat DUN Mahkota 
merakamkan ucapan merafak sembah dan menjunjung kasih dan menjunjung kasih di atas 
Titah Duli Yang Maha Mulia Sultan Ibrahim Ibni Almarhum Sultan Iskandar, Sultan Dan 
Yang Dipertuan Bagi Negeri Dan Jajahan Takluk Johor Darul Ta’zim sempena majlis 
Mesyuarat Kedua Penggal Ke-15. Mahkota juga merakamkan, Mahkota juga menyampaikan 
doa daripada seluruh rakyat  di Mahkota semoga Duli Tuanku sentiasa mendapat 
keberkatan dan kerahmatan Allah SWT serta dilanjutkan usia. Seterusnya mengambil 
kesempatan mewakili rakyat di Mahkota juga menjunjung kasih merafak sembah dan 
tahniah kepada Duli Yang Amat Mulia Brigadier  Jeneral Tunku Ismail Ibni Sultan Ibrahim 
yang diamanahkan dan dilantik sebagai Pemangku Raja Johor. Semoga Duli Yang Maha 
Mulia Tuanku dan keluarga sentiasa berada di bawah lindungan rahmat Allah SWT.  
 
Yang Berhormat Datuk Speaker, pertama sekali Mahkota ingin mengambil peluang ini untuk 
mengucapkan setinggi-tinggi penghargaan syabas dan tahniah kepada Yang Amat 
Berhormat Menteri Besar Johor di atas perkenan Kebawah Duli Tuanku melantik Yang Amat 
Berhormat untuk menerajui kerajaan Johor. Mahkota yakin dan percaya Yang Amat 
Berhormat akan dapat menjalankan amanah dan tanggungjawab ini dengan penuh adil, 
ikhlas, bijaksana serta dapat melaksanakan tugas dan tanggungjawab ke aras keharmonian, 
kesejahteraan, kemajuan rakyat Johor sehingga BN, BN Johor akan rampas kembali 
kawasan Parlimen yang gagal pada Pilihan raya Umum Ke-14 (Dewan bertepuk). Akibat 
ditipu oleh parti yang tak bertanggungjawab.  
 
Yang Berhormat Datuk Speaker, Mahkota juga ingin mengucapkan jutaan terima kasih 
kepada Yang Berhormat Datuk Sri Utama Hasni Mohammad, mantan Menteri Besar Johor 
yang telah menggalas amanah sebagai ketua pentadbir negeri Johor selama hampir 1 
tahun. Jasa Yang Berhormat tak dapat, tak dapat dilupakan. YB berjaya merangkumi semua 
badai, sehingga kerajaan Johor kembali kepada  Barisan Nasional. Pemimpin BN penuh 
berakhlak, Hasni sempoi tiada koyak; tampuk bertukar tiada bergolak, Onn Hafiz pula muda 
dan bijak. (Dewan bertepuk). MB lama segak berusia, MB baru tegap muda, pemimpin BN 
pantas bekerja, negeri dan rakyat sentiasa terbela (Dewan bertepuk).  

Yang Berhormat Datuk Speaker, Mahkota juga merakamkan tahniah dan syabas kepada 
Speaker dan Timbalan Speaker yang telah dinobatkan dan akan sentiasa menerajui 
ataupun mengetuai Dewan yang berbahagia ini. Tahniah kepada Yang Berhormat Tan Sri 
Dato’ Dr. Setiausaha Kerajaan Negeri kerana diberikan penghormatan kurniaan anugerah 
daripada Duli Yang Maha Mulia Seri Paduka Baginda Yang Dipertuan Agong. Inilah 
pembuka sejarah Johor. Johor menang dengan 40 kerusi lebih daripada dua per tiga, 
hebatnya lain macam rupanya ketua pentadbir juga dianugerahkan darjat yang terbaik. 
Mahkota memanjatkan syukur kehadrat Allah SWT kerana dengan limpah kurnia-Nya kita 
dapat bersama di Dewan yang mulia ini untuk menunaikan tanggungjawab bagi 
menyampaikan hasrat rakyat DUN Mahkota agar tidak ada mereka yang tertinggal. Tidak 
ada mereka yang tersisih dari kemakmuran, kemajuan negeri dan kesejahteraan Johor. 
Tahniah kepada semua sahabat-sahabat Ahli Yang Berhormat kerana dapat bersama-sama 
mengembalikan demokrasi dalam amalan pekerjaan dengan menjayakan pilihan raya 
negeri, PRN yang diadakan pada bulan Mac lalu. Alhamdulillah, ia berlangsung lancar dan 
kini kita dalam kerajaan baru untuk agenda yang sangat besar iaitu fokus kepada usaha 
mengembalikan kemakmuran, kemajuan dan kejayaan Bangsa Johor. Hari ini genap 100 
hari kita bergelar Yang Berhormat. 
 
Yang Berhormat Datuk Speaker, prestasi terbaik Barisan Nasional harus dipertingkatkan 
dan kekalkan kecemerlangan. Justeru sama-samalah kita mendukung kerajaan pilihan dari 
rakyat dengan berusaha dan berdoa agar pentadbiran kerajaan baru, pemimpin pimpinan 
Menteri Besar, Datuk Onn Hafiz Ghazi akan dapat berjalan lancar menerajui kemakmuran 
dalam kestabilan untuk masa depan negeri Johor Darul Takzim. Maju Johor. Jagalah 
seluruh rakyat negeri Johor, janganlah ada yang disisihkan kerana setiap inividu rakyat itu 
wajib dibela dan disantuni. 
 
Yang Berhormat Datuk Speaker, Mahkota telah melalui tiga pentadbiran. Yang pertama 22 
bulan sebagai pembangkang, bila kata pembangkang ini, pembangkang sana jangan terasa. 
Kerana bila dah jadi pembangkang kita terasa diri kita dijijikkan sebenarnya tidak. Kita 
sama-sama dalam satu Dewan, sama-sama dapat elaun yang sama setiap bulan (Dewan 
bertepuk). Satu tahun, PN kerajaan campuran. Nak buat apa pun tak boleh kerana 
keputusan mesti bersama, bagi pada BN, PPBM marah. Bagi pada PPBM, Pas marah. 
Sebab itu kerajaan negeri pada ketika itu tidak boleh menstabilkan dan melaksanakan 
tanggungjawab yang terbaik. Kini kembali dalam Dewan ini mewakili kawasan Mahkota, dulu 
Penawar tetapi tetap di bawah pentadbiran kepimpinan BN, kerajaan yang menang lebih 
dua per tiga (Dewan bertepuk). Sesungguhnya amanah yang dipikul sebagai Wakil Rakyat 
untuk berbincang dan berbahas di Dewan ini amat penting kerana sebarang keputusan 
bakal memberi impak kepada rakyat yang telah pun memberikan kepercayaan kepada kita 
dan kesan lebih besar adalah kepada negeri Johor yang menjadi tanah tumpah darah kita 
selama ini. Alhamdulillah, BN memimpin rakyat. Memimpin dengan semangat muafakat, 
wahai YB-YB BN bantulah rakyat. Kepada Allah memohon berkat. 
 
Yang Berhormat Datuk Speaker, dalam kesempatan ini saya menyebut kembali titah 
Baginda Sultan Johor ketika perasmian Sidang DUN Khamis lalu, betapa Baginda 
menzahirkan rasa kecewa dengan tindakan kerajaan persekutuan di bawah pentadbiran 
Pakatan Harapan pada tahun 2018 berhubung penarikan balik semakan semula keputusan 
Mahkamah Keadilan Antarabangsa berkaitan tuntutan Pulau Batu Puteh. Ketika itu kerajaan 
persekutuan dengan rasminya mengumumkan yang negara kita tidak akan meneruskan 
usaha dan prosiding rayuan Pulau Batu Puteh daripada Singapura di Mahkamah Keadilan 
Antarabangsa. Sedangkan tarikh perbicaraan telah pun, telah hampir dan ditetapkan pada 
11 Jun 2018. Semakin malang bila kepimpinan negara ketika itu dengan perasaan tidak 
hormat dengan sewenang-wenangnya membatalkan atau pun perkenan Baginda malah 
sehingga kini tidak ada sebarang penyelesaian mengakibatkan kita kehilangan milik Pulau 
Batu Puteh untuk selama-lamanya. Usaha mengemukakan permohonan untuk semakan 

penghakiman Pulau Batu Puteh harus dibuat kerana terdapat penemuan bukti baru. Dalam 
hal ini Baginda Sultan telah mengingatkan bahawa semua pihak jangan buat keputusan 
sesuka hati kerana hal berkaitan kuasa-kuasa negeri tertakluk di dalam Perjanjian 
Persekutuan Tanah Melayu 1948 dan 1957. Apa-apa perkara khususnya yang melibatkan 
soal kedaulatan negara tidak boleh dipandang mudah malah perlu dinilai dan diteliti. 
 
Yang Berhormat Datuk Speaker, berkaitan dengan bidang kuasa negeri dan kedaulatan 
Bangsa Johor, mesti dipertahankan dan bukan sewenang-wenangnya diputuskan oleh 
mereka yang tidak ada jati diri. Apatah lagi individu yang tidak berkait dengan negeri Johor. 
Lebih malang kerajaan langsung tidak dirujuk, kerajaan Johor langsung tidak dirujuk 
sedangkan keputusan itu melibatkan tanah dan kedaulatan negeri Johor yang dinaungi oleh 
Baginda Tuanku Sultan. 
 
Yang Berhormat Datuk Speaker, apakah motif atau agenda sebenar? Sehinggakan perkara 
berkaitan kepentingan negara, kedaulatan tanah air dan keutamaan maruah pertiwi 
dibelakangkan. Persoalan inilah yang muncul sejak keputusan itu dibuat.  
 
Yang Berhormat-Yang Berhormat, kita tidak boleh mundur dan berundur keputusan 
meneruskan prosiding seolah-olah kita menyerah kalah sebelum berjuang. Mengangkat 
bendera putih sebelum masuk ke medan tempur dan betapa daifnya melepaskan 
kedaulatan tanah air dengan mudah tanpa mempertahankannya sehabis daya dan usaha. 
Hal nusa dan bangsa mesti ada ketegasan, mesti diperjuangkan berterusan. Patah sayap 
bertongkat paruh, patah kaki bertongkat siku, biar putih tulang, jangan putih mata, mengalah 
tidak pernah ada dalam kamus kita. (Dewan bertepuk).  
 
Yang Berhormat Datuk Speaker, bak kata pepatah, terlajak perahu boleh diundur, terlajak 
laku inilah jadinya. Wajah kita diconteng arang yang mesti kita bersihkan. Sehubungan itu, 
selari dengan titah Baginda Sultan Ibrahim Almarhum Sultan Iskandar, Mahkota 
mencadangkan kerajaan baharu hari ini mesti bertegas bukan hanya terhadap usaha untuk 
kajian opsyen yang telah pun diambil oleh kerajaan persekutuan, tetapi juga bertindak tegas 
terhadap individu itu ketika itu yang telah melanggar kuasa negeri kita. Dan perlu 
diterjemahkan dengan tindakan, malah mesti direalitikan agar menjadi tauladan iktibar 
kepada orang lain. Kerana itulah, para pejuang terdahulu sering menyematkan biar nyawa 
melayang, biar jasad terpisah dari badan, biar hancur lumat tulang temulang, biar darah 
mengalir membasahi bumi, takkan sekali-kali nusa bangsa ditaruhkan. Tanah air tercinta 
mesti terus dipertahankan walau cuma seinci, atau sebesar kuman, Bangsa Johor enggan 
dikotak-katikkan. (Dewan bertepuk). 
 
Yang Berhormat Datuk Speaker, dengar nasib YB Kota Iskandar tunggu 14 tahun, sedih dan 
pilu, tapi, inilah dia politik. Mahkota lagi lama. Cuba diberi kepercayaan hanya diberikan 
lantikan Senator, tapi idaman hati sebenarnya nak jadi ADUN. Sejak jadi Ketua Wanita 
Barisan Nasional Kluang daripada tahun 1993 dan Ketua Wanita Negeri dua penggal, 
akhirnya parti beri peluang bertanding PRU-14 di dalam kawasan orang, DUN Penawar. 
Baru mula jatuh cinta dengan orang Penawar, dah diarah bertanding kawasan Mahkota. 
Alhamdulillah, menang. Wanita diperjudikan. Tiga kali ganda pengundi daripada Penawar ke 
Mahkota, hebat tak hebatlah wanita. Ditolak, diuji, tapi atas usaha gigih serta logo keramat 
Barisan Nasional bawa kejayaan, malahan empat orang wanita bertarung nyawa untuk 
rampas kembali kawasan kalah Barisan Nasional maksud ungkapan Mahkota Yang Amat 
Berhormat, ni cakap bukan cakap saja, cakap ada makna. 
 
YB Timbalan Speaker : Masa tetap sama.  
 
YB Dato’ Sharifah Azizah binti Dato’ Syed Zain (Mahkota) : Sayangilah wanita Yang 
Berhormat Datuk Speaker, sayangilah wanita, hari ini akhir berbahas berikan lebih masa. 
Bantulah wanita. Hargailah wanita. Berilah apa yang ada dengan lebih-lebih. 

Yang Berhormat Datuk Speaker, Mahkota yang 3/4 kawasan adalah dalam kawasan 
bandar. Perlukan banyak tumpuan dan dibangunkan dan anugerah yang pernah diterima 
bandar dalam taman. Akan dapat diceriakan kembali sehubungan itu dicadangkan bahawa 
DUN Mahkota yang dibawah pentadbiran daerah Kluang merupakan salah satu daripada 
tiga daerah dalam negeri Johor yang dikenali sebagai landlocked dengan izin, demografi di 
tengah-tengah negeri Johor yang muka bumi bertanah dan jauh daripada laut. Sebab itu bila 
pergi Penawar rasa suka, dapat hari-hari mandi laut. Bukan sahaja mandi laut, boleh juga 
pakai bikini. Walaupun begitu, Mahkota wajar dibantu untuk dibangunkan sebagai pusat 
pelancongan darat. Sehubungan dengan itu, Mahkota ingin mencadangkan Sungai 
Mengkibol dijadikan pusat aktiviti air, seperti Sungai Segget.  Tengok Sungai Segget 
daripada busuk jadi cantik, Mahkota juga teringin Sungai Mengkibol daripada tak bau busuk 
tetapi diperindahkan lagi. Kalau ada dalam bajet harap disegerakan jangan bagi bajet sikit-
sikit, bagi sekali gus tentukan Mahkota mesti bawah pentadbiran ADUN wanita, mesti lebih 
baik daripada sebelum ini. Dulu jadi kawasan PH. Tersedak pula Md Said Joned. Wujudkan 
pusat kebudayaan Keluarga Malaysia di Mahkota selaras dengan trademark Maju Johor 
yang mana pelbagai kekayaan etnik budaya harus dibangunkan. 
 
Yang Berhormat Datuk Speaker, Ikhtiar Barisan Nasional Johor untuk kestabilan 
menggariskan lima perkara. Antaranya kesejahteraan rakyat, kestabilan masa depan, 
Mahkota berpendapat kejayaan Mahkota, Mahkota ini macam, gajah ni besar, dulu Penawar 
macam bomoh, sekarang ni kat Mahkota dah macam orang yang ternama. 
 
YB Timbalan Speaker : Iyalah Mahkota, iyalah.  
 
YB Dato’ Sharifah Azizah binti Dato’ Syed Zain (Mahkota) : Lima minit tambah. Antara 
kesejahteraan rakyat, kestabilan masa depan, Mahkota berpendapat, kejayaan PRN Johor 
adalah kerana kecemerlangan kerajaan menangani COVID-19 dan kini juga dalam keadaan 
beransur-ansur memulihkan kestabilan ekonomi walaupun kerajaan campuran tapi 
juragannya, nakhodanya adalah Barisan Nasional.  
 
Yang Berhormat Datuk Speaker, kelima-lima ikhtiar ini dapat dicapai apabila kita mempunyai 
pasukan yang sepakat bagi pastikan kestabilan. Ikhtiar Johor adalah sebuah tekad yang kita 
rangkum dari semua aspek. Kejayaan Keluarga Johor dan Maju Johor akan tercapai apabila 
kita fokus berperanan memastikan setiap rungutan dan harapan rakyat dapat dibantu 
dengan penuh integriti dan kerjasama kedua pihak politik dan pentadbir. Manakala, 
kerangka lima tahun ini perlu digembleng bersama oleh setiap Ahli Dewan bagi 
merealisasikan Maju Johor dan digandingkan dengan nilai Keluarga Malaysia perlu 
diterapkan dalam setiap perkara sepertimana ungkapan Yang Amat Berhormat Perdana 
Menteri, umpama selembar benang dikait, ditenun dan dijalin akhirnya menjadi kain yang 
sempurna indahnya. Mahkota mencadangkan beberapa perkara yang berkaitan dengan 
rakyat dan masalah dalam kawasan. Yang ini kena dengar betul-betul Yang Berhormat 
Datuk Speaker. Tak boleh tinggal nanti orang kampung tak bagi saya balik Kluang. Karenah 
birokrasi hendaklah dipermudahkan selaras dengan amanat Yang Amat Berhormat Menteri 
Besar, peruntukan RM100 juta Bank Rakyat yang diberikan oleh kerajaan negeri untuk 
pelbagai bantuan kewangan Mahkota mencadangkan supaya ADUN menjadi orang tengah 
bagi merealisasikan bantuan pinjaman tanpa faedah yang dibawah kerajaan Johor benar-
benar dimanfaatkan.  
 
Mahkota juga memohon kepada PBT, EXCO PBT mana? Wah, angkat tangan, takut juga. 
Supaya tengok balai-balai raya. (Dewan bertepuk). Kita bagi dia pegang dua tahun hancur 
berlerai tak dimanfaatkan langsung oleh rakyat. Kembalikan kepada orang yang 
bertanggungjawab seperti Barisan Nasional.  

Menyelenggara kawasan-kawasan dan laluan jalan, laluan di kampung-kampung sekitar 
DUN Mahkota walaupun dalam kawasan bandar. Tetapi jalan dia satu tak molek, yang 
kedua rumput lebih tinggi daripada saya, saya bukan pendek sangat tapi rumput tu lebih 
tinggi. Dalam pada itu, Mahkota juga mohon penambahan lampu jalan. Tak kiralah lampu 
jalan solar ke apa tapi di kawasan luar bandar harus diberikan. Tanya dengan EXCO Luar 
Bandar, jangan simpan duit, pakai duit, jangan jadi pemerintah lepas, duit simpan, tak 
digunakan.  
 
Tahniah Yang Amat Berhormat Menteri Besar Johor, dapat beras 10 kilo. Masa mula-mula 
dengar macam kelakar, banyak-banyak barang, beras diberinya. Tetapi rupa-rupanya rakyat 
memang suka dapat beras ni. Yang pelik tu dia suka, kita ingat macam kelakar saja betul 
tak, 10 kilo, macam mana kita bagi rumah-rumah PPRT, rupanya orang yang rumah dua tiga 
buah, kereta pun tertunggu-tunggu tak dapat lambat seminit dah di telefon, mana beras saya 
tak sampai-sampai. Inilah dia kejayaan Barisan Nasional.  
 
YB Timbalan Speaker : Yang Berhormat Mahkota, seminit lagi.  
 
YB Dato’ Sharifah Azizah binti Dato’ Syed Zain (Mahkota) : Dia orang tak kasi berhenti, 
saya nak berhenti. Mahkota juga mohon supaya setiap kawasan kampung mesti diselia 
dengan keceriaan, mesti ada rangkaian Internet dan juga Mahkota mengharapkan supaya 
PBT berilah sedikit peruntukan khas daripada duit PBT melalui yayasan ataupun apa saja 
duitlah. Asal beri kepada Ahli Majlis supaya mereka ini berperanan bukan hanya datang 
duduk dalam mesyuarat Majlis-majlis Perbandaran dan sebagainya. (Dewan bertepuk). Bagi 
dia orang kalau kita tak sampai, dia sampai dulu, dia gunakan duit itu, ini lampu patah sebiji 
pun nak cari Wakil Rakyat. Ahli Majlis seolah-olah tidak berperanan. Mahkota juga ingin 
mencadangkan ada bangunan di Kluang ini, rupanya bukan Kluang saja, banyak tempat 
juga ada, di Kluang ini ada bangunan tanah kerajaan, bangunan kerajaan tinggi bertingkat, 
ada empat blok, tapi tak ada guna pakai. Mohon pentadbiran kerajaan negeri siasat perkara 
ini kalau tak jumpa baru jumpa Mahkota.  
 
Mahkota ingin juga mencadangkan supaya kerajaan negeri teliti kenapa rumah habis 
dibayar tapi geran tanah masih milik pemaju, apa yang sedang berlaku ni? Selain daripada 
itu, dulu-dulu zaman allahyarham ayahanda saya, nak buat perumahan mesti buat rumah 
murah dulu, baru buat rumah besar, tapi hari ini dah berbeza, di mana dasar dan akta itu 
berada sekarang ini? (Dewan bertepuk).  
 
Akhir kata Yang Berhormat Datuk Speaker... 
 
YB Timbalan Speaker : Ya saya. 
 
YB Dato’ Sharifah Azizah binti Dato’ Syed Zain (Mahkota) : Penyakit COVID-19 telah 
mula meninggalkan kita. Pada semua EXCO, harap dapat melaksanakan tugas mengikut 
acuan masing-masing. Marilah kita berkhidmat dengan sepenuhnya dan juga harapan 
Mahkota kepada penjawat awam, bekerjalah bersama dan hormatilah Government Of The 
Day, hari ini. Jangan membelakangkan kita, jangan ada perkataan sebut, “YB tak 
dibenarkan masuk sekolah”. YB bukan nak pergi sekolah, cuma nak bagi peruntukan 
kepada sekolah. Itu dua perkara yang berbeza Yang Berhormat Datuk.  
 
Yang Berhormat Datuk Speaker, sembah tari biar bertempat, supaya tidak menjadi umpat, 
negeri Johor makmur berdaulat, pemimpinnya pula bijak dan hebat. Hajat memancing nak 
cari lauk, berdayung sampan pergi ke laut, lupa pula membawa sauk, bidok berlalu, 
kiambang bertaut, dengan ini Mahkota mohon menyokong usul titah Baginda Sultan Ibrahim 
Almarhum Sultan Iskandar, Sultan Yang DiPertuan Dan Jajahan Takluk Johor Darul Ta’zim, 
Daulat Tuanku, Allah peliharakan Sultan, Maju Johor. Sekian, wabillahitaufik walhidayah 
wassalammualaikum warahmatullahi wabarakatuh. 

YB Timbalan Speaker : Waalaikumussalam. Alhamdulillah, selesai. Ahli-Ahli Yang 
Berhormat, alhamdulillah, di Dewan ini Ahli-Ahli Yang Berhormat telah berjaya menamatkan 
sesi perbahasan atas rundingan menjunjung kasih titah Duli Yang Maha Mulia Sultan Johor, 
seramai 42 orang Ahli-Ahli Yang Berhormat telah berjaya menamatkannya. Saya ingin 
menyampaikan penghargaan dan juga ucapan tahniah kepada semua Ahli-Ahli Yang 
Berhormat yang telah menjalankan tugas masing-masing dengan baik dan berjaya dan kali 
ini percayalah sebagai seorang yang telah berada 18 tahun dekat dalam Dewan ini, saya 
nyatakan ini adalah antara Dewan yang terbaik. (Dewan bertepuk). 
 
Ahli-Ahli Yang Berhormat, syukur alhamdulillah, tadi Mahkota itu dia tak makan durian. Dia 
kalau makan durian, dia lagi tak boleh berhenti. Alhamdulillah, saya nak terima kasih 
khususnya kepada Pemanis yang nak bawa baung, bukan untuk makan seorang tapi makan 
semua. Kepada Bekok, yang dah bawa durian, bukan makan seorang tapi makan semua. Ini 
kita namakan diplomasi baung dan durian. Dan inilah cantiknya kita. Bukan sekadar kita 
dapat merasa, sikit dapat dikongsi bersama. Muafakat itu berkat.  
 
Dengan itu, saya dengan sukacitanya menyatakan bahawa Ahli-Ahli Yang Berhormat, 
Persidangan ini saya tangguhkan sehingga hari esok, Khamis, 23 Jun 2022, jam 9.30 pagi 
untuk memberi laluan kepada pihak kerajaan membawa perbahasan. Sekian, terima kasih. 
 
Persidangan ditangguhkan pada jam 5.05 petang. 

          HARI KEENAM              KHAMIS, 23 JUN 2022                   BIL. 2  TAHUN 15 

 
HADIR 

 
YB Speaker, 

YB Datuk Dr. Haji Mohd Puad bin Zarkashi, PJN.,DSAP., PIS. 
 

YAB Menteri Besar (Pengerusi Jawatankuasa Hasil Bumi, Pentadbiran, Kewangan, 
Perancangan dan Pembangunan Ekonomi)  

 Datuk Onn Hafiz bin Ghazi, PMW. 
(Machap) 

 
YB Pengerusi Jawatankuasa  Pertanian, Industri Asas Tani dan Kemajuan Luar 

Bandar 
Dato’ Zahari bin Sarip, DIMP. 

(Buloh Kasap) 
 

YB Pengerusi Jawatankuasa Perumahan dan Kerajaan Tempatan 
 Dato’ Haji Mohd Jafni bin Md Shukor, DIMP.  

(Bukit Permai)  
 

YB Pengerusi Jawatankuasa Pelancongan, Alam Sekitar, Warisan dan Budaya 
Tuan Raven Kumar a/l Krishnasamy, KMN.  

(Tenggaroh) 
 

YB Pengerusi Jawatankuasa Pembangunan Wanita, Keluarga dan Masyarakat 
  Puan Hajah Khairin-Nisa binti Ismail @ Md On 

(Serom) 
 

YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia 

  Tuan Mohd Hairi bin Mad Shah 
(Larkin) 

 
YB Pengerusi Jawatankuasa Hal Ehwal Agama Islam  

Tuan Mohd Fared bin Mohd Khalid  
(Semerah) 

 
YB Pengerusi Jawatankuasa Kesihatan dan Perpaduan  

  Tuan Ling Tian Soon 
(Yong Peng) 

 
YB Pengerusi Jawatankuasa Pelaburan, Perdagangan dan Hal Ehwal Pengguna 

Tuan Lee Ting Han 
(Paloh) 

YB Pengerusi Jawatankuasa Kerja Raya, Pengangkutan dan Infrastruktur  
 Tuan Ir. Ts. Mohamad Fazli bin Mohamad Salleh  

(Bukit Pasir) 
  

YB Pengerusi Jawatankuasa Pendidikan, Penerangan dan Komunikasi 
 Cik Norlizah binti Noh  

(Johor Lama) 
 

YB Datuk Haji Samsolbari bin Jamali, DMSM., KMN., PIS. 
(Semarang) 

 
  YB Tuan Vidyananthan a/l Ramanadhan, AMN., PSI.   

(Kahang) 
 

YB Dato’ Haji Zulkurnain bin Haji Kamisan, DIMP., PJK., PSI.  
(Sri Medan) 

 
YB Dato’ Sharifah Azizah binti Dato’ Syed Zain, DIMP., AMN., KMN., PIS., JP.   

(Mahkota) 
 

YB Puan Nor Rashidah binti Ramli  
(Parit Raja) 

 
YB Puan Rashidah binti Ismail  

(Pasir Raja) 
 

YB Tuan Hahasrin bin Hashim  
(Panti) 

 
YB Dato’ Haji Jefridin bin Atan, DIMP.   

(Kukup) 
 

YB Datuk Dr. Haji Mohd Puad bin Zarkashi, DSAP., PJN. 
(Rengit) 

 
YB Tuan Anuar bin Abd. Manap  

(Pemanis) 
 

YB Puan Haslinda binti Salleh, AMN., BCM.  
(Tenang) 

 
YB Datuk Haji Mohd Fuad bin Tukirin, PMW., BCM. 

(Bukit Naning) 
 

YB Tuan Sahrihan bin Jani 
(Gambir) 

 
YB Tuan Tan Chong 

(Bekok) 
 

YB Tuan Muszaide bin Makmor  
(Sedili) 

 
YB Puan Saraswati a/p Nallathamby, PPN.  

(Kemelah) 

YB Tuan Tan Eng Meng, PPN.  

(Pekan Nanas) 
 

YB Puan Fauziah binti Misri  
(Penawar) 

 
YB Puan Hajah Hasrunizah binti Hassan, PPN.  

(Pulai Sebatang) 
 

YB Datuk Mohamad Najib bin Samuri, DPSM.  
(Parit Yaani) 

 
YB Tuan Haji Selamat bin Takim  

(Sungai Balang) 
 

YB Tuan Aznan bin Tamin  
(Tanjung Surat) 

 
YB Tuan Haji Baharudin bin Mohamed Taib  

(Permas) 
 

YB Datuk Haji Ramlee bin Bohani, DPSM., JMN., AMN.  
(Kempas) 

 
YB Tuan Haji Mohd Yusla bin Ismail 

(Senggarang) 
 

YB Tuan Pandak bin Ahmad, PPN.  
(Kota Iskandar) 

 
YB Tuan Azizul bin Bachok  

(Tiram) 
 

YB Tuan Liew Chin Tong 
(Perling) 

 
YB Dato’ Seri Haji Salahuddin bin Ayub, DSPN., DGSM. 

(Simpang Jeram) 
 

YB Tuan Chen Kah Eng  
(Stulang) 

 
YB Cik Amira Aisya binti Abd Aziz  

(Puteri Wangsa) 
 

YB Cik Liow Cai Tung  
(Johor Jaya) 

 
YB Puan Gan Peck Cheng  

(Penggaram) 
 

YB Tuan Chiong Sen Sern  
(Bukit Batu) 

YB Tuan Ng Yak Howe  
(Bentayan) 

 
YB Tuan Ee Chin Li  

(Tangkak) 
 

YB Tuan Chew Chong Sin  
(Mengkibol) 

 
YB Puan Marina binti Ibrahim  

(Skudai) 
 

YB Puan Ng Kor Sim  
(Jementah) 

 
YB Tuan Wong Bor Yang 

(Senai) 
 

YB Dato’ Dr. Sahruddin bin Haji Jamal, DMIJ.  
(Bukit Kepong) 

 
YB Puan Hajah Alwiyah binti Talib, JSM., PIS. 

(Endau) 
 

YB Tuan Haji Abdul Aziz bin Talib  
(Maharani) 

 
 

TURUT HADIR 
 

(MENURUT FASAL 6(3) BAHAGIAN KEDUA UNDANG-UNDANG TUBUH KERAJAAN 
NEGERI JOHOR) 

 
YB Setiausaha Kerajaan Johor. 

Tan Sri Dato’ Dr. Haji Azmi bin Rohani, PSM., SPMJ., DMIJ., PIS. 
 

YB Penasihat Undang-Undang Negeri Johor. 
Dato’ Amir bin Nasruddin, DMIJ. 

 
YB Pegawai Kewangan Negeri Johor. 

Dato’ Haji Salehuddin bin Haji Hassan, DMIJ., SIJ., PIS. 
 
 

TIDAK HADIR (DENGAN MAAF) 
 

  YB Dato’ Ir. Hasni bin Mohammad, SPMJ., PGDK., KMN., PIS., AMN., PSI.  
(Benut) 

 
YB Tuan Haji Abd Mutalip bin Abd Rahim, PSI, PIS. 

(Layang-Layang) 

Persidangan bermula jam 9.30 pagi. 
 
YB Speaker mengetuai Persidangan. 
 
DOA 
(Jurutulis membaca doa). 
 
Jurutulis :  PEMASYHURAN DARIPADA YANG BERHORMAT SPEAKER 
 
YB Speaker : Bismillahirrahmanirrahim.  Allahu Akbar, Allahu Akbar, Allahu Akbar. (Bacaan 
selawat). Assalamualaikum warahmatullahi wabarakatuh, salam sejahtera dan salam Maju 
Johor.    
 
Ahli-Ahli Yang Berhormat, hari ini adalah hari kedua terakhir Persidangan Dewan Negeri ini. 
Selepas sesi soalan lisan kita ada sesi penggulungan oleh anggota EXCO kerajaan negeri.  
Saya mohon kepada anggota EXCO supaya dapat meringkaskan jawapan mereka kerana 
masa yang diberikan hanya 20 hingga 25 minit sahaja.  Diharap perkara-perkara yang 
sudah pun dijawab semasa sesi soalan lisan tidak lagi perlu diulangi semasa sesi 
penggulungan dan jawapan-jawapan itu yang sudah pun barang kali dibangkitkan semasa 
sesi soalan lisan bolehlah diberi satu salinan jawapan bertulis kepada Ahli-Ahli Yang 
Berhormat yang membangkitkan supaya sesi penggulungan kita ini boleh berakhir pada hari 
ini dan pada hari terakhir Ahad nanti kita hanya menumpukan kepada penggulungan oleh 
Yang Amat Berhormat Menteri Besar Johor.  Terima kasih. 
 
Jurutulis :  SOALAN LISAN 
 
YB Speaker : Saya jemput Yang Berhormat Parit Raja. 
 
YB Puan Nor Rashidah binti Ramli (Parit Raja) : Assalamualaikum warahmatullahi 
wabarakatuh. Yang Berhormat Datuk Speaker, soalan Parit Raja nombor 1. 
 
Minta dinyatakan apakah tindakan, laporan penguatkuasaan dan perancangan kerajaan 
negeri dalam menangani kenaikan harga barang. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker, salam sejahtera, salam Maju Johor. Untuk menjawab soalan 
spesifik mengenai laporan penguatkuasaan KPDNHEP Johor telah pun, KPDNHEP Pusat 
dan juga Johor telah pun ada Skim Harga Maksimum Musim Perayaan untuk semua 
perayaan. Inisiatif adalah untuk mengawal kenaikan harga barangan utama yang mendapat 
permintaan yang tinggi semasa musim perayaan seperti ayam, telur, daging, sayur-sayuran 
dan ikan di peringkat runcit dan borong.   
 
Pelaksanaan inisiatif ini sekali gus dapat melindungi pengguna dan membanteras para 
peniaga yang tidak bertanggungjawab daripada mengambil kesempatan untuk menaikkan 
harga tanpa had bagi mendapat keuntungan yang tinggi.  Hasil penguatkuasaan Skim 
HHMMP pada Tahun Baru Cina 2022, yang telah pun dilaksanakan pada 29 Januari hingga 
4 Februari, KPDNHEP Negeri Johor telah pun melaksanakan 547 pemeriksaan di peringkat 
peladang, pemborong dan peruncit dan sebanyak 28 kes telah didakwa di bawah Akta 
Kawalan Harga dan Anti Pencatutan 2011 dengan jumlah kompaun sebanyak RM3,800.00. 
Manakala hasil penguatkuasaan Skim HMMP pada Hari Raya Puasa 2022 telah pun 
dilaksanakan pada 26 April hingga 10 Mei yang lepas dan sebanyak 586 pemeriksaan 
dibuat di peringkat peladang, pemborong dan peruncit di mana sebanyak 14 kes telah pun 
ditawar di bawah Akta Kawalan Harga dan Anti Pencatutan.  
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  293 
 

 

Yang Berhormat Datuk Speaker, KPDNHEP Johor juga telah pun melaksanakan, 
menjalankan inisiatif penentuan harga maksimum bagi ayam dan telur ayam yang telah 
bermula pada 5 Februari 2022 hingga 30 Jun bagi memberikan kestabilan harga kepada 
kedua-dua jenis barang keperluan tersebut. Berdasarkan data statistik sebanyak 4,657 
pemeriksaan telah pun dibuat yang meliputi peringkat runcit, pemborong dan pengeluar. 
Sebanyak 125 kes tindakan telah pun diambil di bawah Akta iaitu sebanyak 10 kes di 
peringkat peladang, 15 kes di peringkat pemborong dan 100 kes di peringkat peruncit 
dengan jumlah kompaun yang telah pun dikeluarkan sebanyak RM100,600.00 bagi 
kesalahan di bawah penentuan harga maksimum bagi ayam dan telur ayam. 
 
Sepertimana Ahli-Ahli Yang Berhormat sedia maklum, Mesyuarat Kabinet telah pun 
memutuskan untuk menghentikan eksport ayam sebanyak 3.6 juta ekor sebulan bermula 1 
Jun hingga harga dan pengeluaran ayam kembali stabil. KPDNHEP Johor juga turut giat 
melaksanakan tindakan penguatkuasaan serta pemeriksaan bagi menangani isu kenaikan 
harga barang yang dilaporkan melalui pendekatan seperti Ops Pasar, Ops Catut di seluruh 
negara bagi menangani isu kenaikan harga barang tertentu. Seramai 92 pegawai pemantau 
harga di Johor giat untuk mengumpul informasi terkini dan membuat kutipan data harga 
barangan keperluan setiap hari.  Maklumat tersebut menjadi rujukan kepada kerajaan untuk 
merangka pelan perancangan serta tindakan yang komprehensif bagi memastikan 
kestabilan harga dan bekalan barangan di pasaran. Sehingga Jun 2022, pelaksanaan 
inisiatif ini melibatkan 22 buah premis pasar basah, 28 buah premis pasar mini, 67 buah 
pasar raya serta hypermarket dan 22 buah kedai runcit di semua daerah di seluruh negeri 
Johor.  
 
KPDNHEP Johor turut serta memastikan keberadaan pegawai-pegawai penguatkuasa di 
lapangan serta melakukan pemeriksaan di seluruh negeri Johor bermula 1 Januari sehingga 
kini sebanyak 41,402 pemeriksaan premis meliputi pelbagai peringkat telah pun dibuat dan 
sebanyak 493 kes di bawah pelbagai akta telah pun diambil tindakan.  Dengan nilai 
rampasan bernilai RM5,531,000.00 dan jumlah nilai kompaun sebanyak RM153,000.00 
manakala nilai denda Mahkamah adalah sebanyak RM177,000.00. 
 
Yang Berhormat Datuk Speaker, KPDNHEP Johor juga telah pun meningkatkan keberadaan 
ataupun Omnipresent pegawai-pegawai penguatkuasa di lokasi yang menjadi tumpuan 
pengguna seperti pasar-pasar awam, pasar raya, pasar-pasar malam bagi mewujudkan 
ruang perniagaan yang selamat dan beretika. Dan sekiranya mana-mana orang yang 
melakukan kesalahan di bawah Seksyen 14(1) iaitu disyaki mengambil keuntungan tinggi 
yang tidak munasabah, pihak terbabit boleh disabitkan jika orang itu suatu pertubuhan atau 
perbadanan didenda tidak melebihi RM500,000.00 bagi kesalahan kali pertama dan RM1 
juta bagi kesalahan kedua. Jika orang itu bukan sesuatu pertubuhan didenda tidak melebihi 
RM100,000.00 untuk kali pertama dan RM250,000.00 untuk kali kedua atau selebihnya.   
 
Untuk makluman Ahli-Ahli Yang Berhormat juga, KPDNHEP telah mengambil pelbagai 
inisiatif bagi melindungi dan membantu para pengguna termasuklah warga negeri Johor 
dengan menyediakan pelbagai platform atau saluran bagi tujuan penyaluran informasi 
mahupun laporan aduan.  Para pengguna di negeri Johor boleh menyalurkan maklumat 
ataupun aduan berkaitan premis perniagaan ataupun peniaga yang tidak mematuhi undang-
undang kepada pihak Kementerian melalui pertama, portal E-Aduan KPDNHEP atau call 
centre KPDNHEP 1800 888 800 emel E-Aduan@KPDNEHP.gov.my, aplikasi telefon pintar 
EZ-Adu, enforcement comment centre atau melalui whatsapp 019-2794317. Terima kasih 
Datuk Speaker. 
 
YB Speaker : Saya jemput, Tangkak. 
 
YB Tuan Ee Chin Li (Tangkak) :  Selamat pagi, selamat sejahtera, terima kasih Yang 
Berhormat Datuk Speaker, terima kasih jawapan daripada Yang Berhormat EXCO lebih 

mailto:E-Aduan@KPDNEHP.gov.my

kepada penguatkuasaan. Tapi sebagai perancangan ataupun bantuan pelan tindakan bagi 
mengurangkan beban pembeli semasa zaman kenaikan harga barang yang sangat ketara 
ini sebenarnya KPDNHEP peringkat persekutuan ada menjalankan satu Program PJKM, 
Program Jualan Keluarga Malaysia.  Jadi soalan dari Tangkak adalah kalau boleh minta 
EXCO kongsikan bilangan jumlah Program PJKM yang telah dijalankan di negeri Johor 
sehingga sekarang dan adakah program ini akan diteruskan, minta penjelasan daripada 
Yang Berhormat EXCO. Terima kasih Yang Berhormat Datuk Speaker. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker, terima kasih Yang Berhormat Tangkak. Program PJKM telah 
pun bermula pada 1 Januari 2022 dan akan berakhir pada bulan ini.  Program ini melibatkan 
telah pun dianjurkan sebanyak 200 hampir 250 kali di negeri Johor dan melibatkan hasil 
jualan sebanyak RM7.1 juta dan mengikut data yang dikumpulkan ia melibat, memanfaatkan 
hampir 280,000 isi rumah di negeri Johor dan program ini tidak melibatkan subsidi secara 
langsung daripada kerajaan tetapi kerajaan memberi bantuan dari segi logistik pada pasar 
raya dan juga pasar tani dan program ini juga memberi pengurangan diskaun oleh 
penganjur sebanyak 15% hingga 20% kepada semua pengguna. Dan bagi pihak kerajaan 
negeri kita masih dalam perancangan, perbincangan dengan Kementerian supaya program 
ini dapat dilaksanakan tapi masih dalam peringkat perbincangan.  Terima kasih. 
 
YB Speaker : Sri Medan. 
 
YB Dato’ Haji Zulkurnain bin Haji Kamisan (Sri Medan) : Terima kasih kepada Yang 
Berhormat Datuk Speaker, soalan tambahan yang saya ingin nyatakan kepada Yang 
Berhormat EXCO. Kalau dilihat daripada KDNK dalam negara, Johor ni, dia sebagai 
pembekal lebih daripada 30% bekalan ayam untuk dalam negara.  Adakah negeri Johor 
mempunyai perancangan khusus untuk kita mengawal dan juga memastikan dengan harga 
ayam tak naik dalam negeri Johor. Johor mempunyai perancangan khusus untuk memberi 
bekalan yang secukupnya untuk rakyat negeri Johor. Kalau kita lihat pada hari ini dengan 
KDNK Johor 30% lebih, tidak mustahil kalau Johor boleh mengawal akhirnya kita dapat 
melihat harga ayam tu dengan harga yang lebih berpatutan dalam negeri Johor. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker, terima kasih Yang Berhormat. Berkaitan soalan bekalan ayam, 
tugas KPDNHEP adalah untuk menjalankan penguatkuasaan mengikut undang-undang. 
Maka untuk Jawatankuasa Hal Ehwal Pengguna kita akan bekerjasama dengan 
Jawatankuasa Pertanian dan Pembangunan Luar Bandar untuk mencari satu kaedah untuk 
membantu peladang untuk meningkatkan bekalan untuk manfaat semua. Terima kasih.   
 
YB Speaker : Ahli Yang Berhormat saya jemput Yang Berhormat daripada Kukup. Tapi 
sebelum itu, izinkan saya mengalu-alukan kehadiran pemerhati daripada Dewan Muda 
Johor seramai 8 orang.  Selamat datang. Sila Yang Berhormat. 
 
YB Dato’ Haji Jefridin bin Atan (Kukup) : Assalamualaikum warahmatullahi taala 
wabarakatuh.  Terima kasih Yang Berhormat Datuk Speaker, anak kelicap, anak tempua, 
soalan Kukup nombor 2. 
 
Adakah pihak kerajaan negeri merancang untuk menaik taraf kemudahan awam seperti 
tandas awam, gerai jualan dan pelbagai kemudahan awam bagi menarik lebih ramai 
pelancong ke negeri Johor khususnya ke Taman Negara Tanjung Piai dan Pulau Kukup? 
 
YB Speaker : Silakan. 
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Yang Berhormat Datuk Speaker, terima kasih Yang Berhormat Kukup. 

Kerajaan negeri Johor melalui Perbadanan Taman Negara Negeri Johor mempunyai 
rancangan jangka masa panjang untuk membina sebuah Mangrove Discovery Centre di 
Tanjung Piai yang mana pusat tersebut dilengkapi oleh Pejabat Pengurusan Taman Negara 
Johor Tanjung Piai dan kemudahan awam yang lain seperti tandas, gerai cenderahati, 
kafeteria, surau dan ruang rehat kepada pelawat yang datang ke Tanjung Piai. Manakala 
bagi Pulau Kukup pula terdapat perancangan membina Mangrove Research Centre bagi 
menggantikan Pejabat Pengurusan Taman Negara Johor Pulau Kukup sedia ada melalui 
peruntukan kerajaan negeri atau RJ5T.  Pusat penyelidikan tersebut dilengkapi oleh Pejabat 
Pengurusan Taman Negara Johor Pulau Kukup dan kemudahan awam yang lain seperti 
tandas, gerai cenderahati, kafeteria, surau dan ruang rehat kepada pelawat yang datang.  
Selain itu, kemudahan yang lain seperti hostel dan makmal untuk para penyelidik yang 
datang ke Pulau Kukup juga akan disediakan.   
 
Bagi perancangan jangka masa pendek di Taman Negara Tanjung Piai, kemudahan awam 
seperti tandas, surau dan kaunter tiket akan dinaiktaraf sekiranya mendapat peruntukan 
daripada kerajaan negeri manakala di Pulau Kukup pula promosi Pulau Kukup akan 
diperhebatkan dengan penyenggara Pejabat Pengurusan Taman Negara Johor Pulau 
Kukup dan membina sebuah billboard pole bagi mempromosi Taman Negara Pulau Kukup.  
Melalui peruntukan kerajaan negeri RJ5T 2019 di Tanjung Piai kerja-kerja baik pulih 
pelantar, pejalan kaki telah dilaksanakan bagi keselesaan pelancong yang datang ke sana.  
Manakala Pulau Kukup telah menerima peruntukan RJ5T pada tahun 2020 untuk 
penyelenggaraan walkways dan pelantar pokok besar bagi menaiktaraf kemudahan sedia 
ada. 
 
Pada 2014, pihak IRDA telah melaksanakan projek peningkatan kemudahan pelancong di 
Taman Negara Johor, Pulau Kukup.  Projek tersebut memfokuskan kepada menaik taraf dan 
pembaikan kemudahan sedia ada seperti pelantar jalan kaki, papan informasi dan tandas.  
Terima kasih. 
 
YB Speaker : Yang Berhormat Tenggaroh, di Johor ni kita ada ke tandas awam berirama? 
Ya, tapi janganlah pasang lagu heavy metal nanti... Kalau boleh pasang lagu heavy metal 
supaya lagi cepat dia menunaikan hajat dia.  Jangan pasang lagu dondang sayang, nanti 
lagi lama dia duduk dalam tandas tu.  Silakan Kukup. 
 
YB Dato’ Haji Jefridin bin Atan (Kukup) : Yang Berhormat Datuk Speaker, pertama sekali 
saya ingin mengucapkan terima kasih kepada YB Tenggaroh kerana memberi harapan yang 
tinggi kepada para pengunjung di Tanjung Piai dan juga di Kukup.   
 
Soalan tambahan saya, saya juga ingin menyampaikan ucapan syabas dan tahniah kepada 
YB Tenggaroh EXCO kerana telah memulakan Johor clean up di Tanjung Piai.  Tetapi apa 
yang saya ingin nyatakan di sini, apakah perancangan jangka masa panjang dan pendek 
oleh kerajaan negeri tentang isu sampah yang hanyut di paya-paya bakau terutamanya di 
perairan Tanjung Piai?  Terima kasih. 
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Yang Berhormat Kukup. Yang Berhormat Datuk Speaker, kerajaan negeri 
ketika ini sedang memberi fokus utama kepada pengurusan sampah antaranya menangani 
isu sampah hanyut di kawasan hutan bakau terutamanya di Taman Negara Johor Tanjung 
Piai.  Beberapa cadangan telah dikemukakan untuk jangka masa pendek seperti rumah 
sampah dan perangkap sampah.  Jangka masa panjang antaranya ialah untuk penswastaan 
perkhidmatan pengurusan sampah dapat dilaksanakan.  Di bawah pentadbiran kerajaan 
negeri amat komited dalam mengurangkan sampah, bukan sahaja di Taman Negara 
Tanjung Piai sahaja, malah kesemua taman negara di negeri Johor.  Terima kasih. 
 
YB Speaker :  Saya jemput Yang Berhormat Kemelah. 

YB Puan Saraswati a/p Nallathamby (Kemelah) :  Selamat pagi, salam Maju Johor. Yang 
Berhormat Datuk Speaker, soalan Kemelah nombor 3.  Terima kasih. 
 
Apakah status vaksinasi PICK dan vaksinasi kanak-kanak PICKids Negeri Johor dan kadar 
kegunaan katil bagi kes COVID-19? 
 
YB Pengerusi Jawatankuasa Kesihatan dan Perpaduan :  Terima kasih Datuk Speaker. 
Terima kasih soalan daripada YB Kemelah.  Salam perpaduan, salam sihat Bangsa Johor, 
salam Maju Johor.  Pada 7 Jun 2022, kadar pengguna katil di wad hospital kerajaan bagi 
kes COVID-19 adalah 8.4% atau 47 pesakit daripada 561 katil.  Manakala tidak pesakit 
COVID-19 dirawati dalam ICU buat masa ini. 
 
Program PICK ini, negeri Johor telah bermula pada 1 Mac 2021 melalui beberapa fasa 
pelaksanaan.  Fasa 1 melibatkan pemberi COVID-19, pemberian COVID-19 kepada petugas 
barisan hadapan.  Fasa 2 dimulakan pada 29 April 2021 melibatkan warga emas, orang 
kelainan upaya (OKU) dan yang mempunyai komorbid.  Fasa ke-3 pula melibatkan seluruh 
masyarakat dewasa. 
 
Program PICK diperluaskan kepada golongan remaja 12 hinga 17 tahun bermula pada 20 
September 2021 dan pemberian vaksin dos penggalak kepada individu dewasa berumur 18 
dan ke atas bermula pada 13 Oktober 2021. 
 
Program Imunisasi COVID-19 Kebangsaan Kanak-kanak berumur 5 hingga bawah 12 tahun 
ataupun PICKids bermula, dimulakan 6 Februari 2022 di negeri Johor.  Sehingga Jun 2022, 
kadar vaksinasi lengkap penduduk dewasa di negeri Johor ialah 100%, bererti penerimaan 2 
dos.  Manakala kadar vaksinasi dos penggalak bagi penduduk dewasa ialah 77.9%.  Bagi 
golongan remaja yang berumur 12 hingga bawah 18 tahun, sebanyak 98.4% telah 
menerima vaksin lengkap dan golongan kanak-kanak yang berumur 5 hingga 12 tahun pula, 
sebanyak 56.4% telah menerima dos 1 vaksin COVID-19 dan sebanyak 41.5% telah 
menerima vaksinasi yang lengkap.  Sekian, terima kasih. 
 
YB Speaker : Saya jemput Bentayan. 
 
YB Tuan Ng Yak Howe (Bentayan) : Terima kasih Yang Berhormat Datuk Speaker.  Di 
bawah program PICKids telah dibuka selama 5 hari mulai 20 hari bulan Jun hingga 24 Jun 
untuk memberi vaksin kepada kanak-kanak yang berumur 5 tahun hingga 11 tahun secara 
walk in, soalan saya selepas 24 hari bulan Jun, bagi kanak-kanak yang baru cukup 5 tahun 
dan ingin mendapatkan dos pertama vaksin, manakah tempat untuk mereka mendaftarkan, 
sama ada di klinik kesihatan ataupun klinik swasta.  Sebab saya menerima satu aduan di 
mana sebelum 20 hari bulan Jun ini, ada seorang kanak-kanak yang baru cukup 5 tahun, 
apabila mereka pergi ke klinik kesihatan untuk mendaftarkan, tapi ditolak dan minta mereka 
daftar ke klinik swasta.  Apabila mereka pergi ke klinik swasta pula, mereka ditolak kepada 
klinik kesihatan.  Jadi saya mintakan penjelasan daripada YB EXCO. 
 
YB Pengerusi Jawatankuasa Kesihatan dan Perpaduan : Ok, terima kasih kepada 
Bentayan.  Yang benar selama 3 hari ada pemberian vaksin secara percuma di KK dalam 
negeri Johor dan sesiapa yang berumur 5 hingga 12 tahun yang belum menerima vaksin, 
boleh secara walk in ke dalam klinik  kesihatan.  Bagi sesiapa yang baru sahaja mencapai 
umur 5 tahun, mereka boleh buat pendaftaran di KK dahulu kerana program PICKids tu 
ataupun PICK akan diberhentikan sementara.  Dan untuk PICKids akan dimulakan pada 2... 
Januari tahun hadapan.  Kalau sesiapa yang cukup umur 5 tahun boleh buat pendaftaran 
dahulu. Itu sahaja.  Sekian, terima kasih. 

YB Speaker :  Saya jemput Bekok. Terima kasih Bekok, hantar durian rumah saya tapi 
jangan tulis dalam buku lejar ya. 
 
YB Tuan Tan Chong (Bekok) :  (Ketawa) Terima kasih Yang Berhormat Datuk Speaker. 
Salam sejahtera, salam sihat dan salam Maju Johor. Yang Berhormat Datuk Speaker, 
soalan nombor 4. 
 
Saya meminta pihak PBT memantau projek di bawah seliaannya supaya projek yang dibina 
untuk kemudahan rakyat akhirnya menyusahkan rakyat seperti parit yang tidak berfungsi 
dengan baik setelah siap dibina atau lain-lain projek yang dibina untuk rakyat seperti jalan. 
 
YB Pengerusi Jawatankuasa Perumahan dan Kerajaan Tempatan :  
Bismillahirrahmannirrahim. Assalamualaikum warahmatullahi taala wabarakatuh, salam 
Maju Johor, salam Bangsa Johor.  Yang Berhormat Datuk Speaker, pihak PBT akan 
melaksanakan kerja-kerja pembaikan dan penyelenggaraan sistem perparitan berdasarkan 
aduan daripada penduduk dan pemantauan di tapak.  Untuk makluman Yang Berhormat, 
terdapat setengah-setengah tempat yang tidak dapat dielakkan masalah-masalah teknikal 
seperti limpahan air,  memandangkan pertembungan di antara air di perairan taman dengan 
air laut daripada waktu pasang besar.  Di mana kawasan yang terlibat air pasang di bawah 
seliaan Jabatan Pengairan dan Saliran termasuklah kawasan sungai. 
 
Dalam memastikan perancangan pelaksanaan pengurusan projek di tapak mencapai 
outcome projek khasnya projek pembinaan jalan, pihak Majlis menjalankan projek 
berdasarkan SOP pelaksanaan projek iaitu bermulanya dengan menjalankan siasatan 
tapak, kajian terperinci, penyelarasan bersama pihak agensi utiliti, reka bentuk sebelum 
sesuatu projek dimuktamadkan dan dalam penyediaan BQ atau dokumen tender ataupun 
dokumen sebutharga, setelah kontraktor dilantik setiap PBT akan memantau tapak bina bagi 
memastikan kualiti kerja, spesifikasi serta tempoh masa kerja dilaksanakan kontraktor 
sebagaimana kontraknya.  Pihak PBT sentiasa memantau projek-projek pembangunan di 
bawah seliaan serta akan memastikan bayaran dibuat mengikut spesifikasi, senarai kuantiti 
atau BQ yang telah ditetapkan.  Terima kasih. 
 
YB Tuan Tan Chong (Bekok) :  Yang Berhormat Datuk Speaker, projek tersebut sudah 
disiapkan.  Terima kasih kepada Dato’ EXCO. 
 
YB Speaker :  Saya silakan Yang Berhormat Mengkibol. Ah maafkan saya. 
 
YB Tuan Chew Chong Sin (Mengkibol) : Terima kasih Yang Berhormat Datuk Speaker.  
Soalan Bekok sebenarnya juga berlaku di beberapa tempat lagi termasuk Mengkibol. Dan 
kita tahu adalah sekarang satu konsesi iaitu Safwa sudah dilantik dan nampaknya banyak 
aduan diterima.  Soalan saya bilakah konsesi Safwa ini bermula dan apakah asas pemilihan 
konsesi ini dan juga konsesi yang lain.  Dan disebabkan isu yang sama seperti parit naik 
taraf banyak masalah, jadi bagaimanakah rakyat dapat mengadu ataupun Wakil Rakyat ah 
kita, bagaimana Wakil Rakyat dapat mengadu kepada Safwa.  Dan apakah prestasi Safwa 
sampai banyak aduan dan jika mereka tidak memenuhi expectation kerajaan, adakah dan 
bagaimana dia konsesi ini, kontrak ini dapat ditamatkan?  Sekian, terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih kepada 
YB Mengkibol.  Kita faham bahawa banyak isu-isu yang diutarakan oleh rakyat khasnya di 
peringkat PBT-PBT. Dan biasanya di peringkat isu-isu jalan, longkang dan rumput jalan 
dikelolakan oleh pihak Safwa.  Dari segi aduan Yang Berhormat boleh terus kepada Majlis, 
PBT tersebut.  Dan di peringkat prestasi biasanya peringkat Datuk Bandar atau YDP akan 
nilai setiap prestasi.  Dan saya akui ada beberapa isu yang berlaku, namun peringkat PBT 
akan ambil tindakan yang tegas khasnya melibatkan kepentingan rakyat.  Terima kasih. 

YB Speaker :  Parit Raja tadi jadi ke nak tanya? 
 
YB Puan Nor Rashidah binti Ramli (Parit Raja) :  Jadi. Terima kasih Yang Berhormat 
Datuk Speaker dan terima kasih jawapan yang diberikan oleh Yang Berhormat EXCO tadi.  
Di kawasan Parit Raja terdapat 1 pembinaan landskap di hadapan Taman Universiti Parit 
Raja, di mana selepas landskap tersebut dibina, air melimpah di kawasan tempat parking 
dengan keadaan yang agak teruk.  Jadi Parit Raja untuk syarikat tersebut bertanggungjawab 
terhadap kerja-kerja yang dilaksanakan sehingga sempurnalah. 
 
YB Pengerusi Jawatankuasa Perumahan dan Kerajaan Tempatan : Terima kasih YB 
Parit Raja. Kita faham dan tahu di peringkat PBT sendiri ada banyak isu-isu setempat 
daripada segi sudut membuat kerja secara sempurna dan finishing yang baik.  Untuk 
landskap ini nanti saya akan ambil tindakan segera. 
 
YB Speaker : Saya jemput Yang Berhormat Endau. 
 
YB Puan Hajah Alwiyah binti Talib (Endau) :  Assalamualaikum warahmatullahi taala 
wabarakatuh.  Yang Berhormat Datuk Speaker, soalan Endau nombor 5. 
 
Adakah kerajaan boleh menimbangkan untuk menaikkan jumlah bantuan kepada penerima 
bantuan bulanan MAINJ keraja pada ketika ini jumlah yang diberikan amat sedikit 
memandangkan harga dan kos harian kian meningkat? 
 
YB Pengerusi Jawatankuasa Hal Ehwal Agama Islam :  Bismillahirrahmannirrahim. 
Terima kasih Yang Berhormat Datuk Speaker, terima kasih Yang Berhormat Endau atas 
soalan yang diberikan.  Soalan Yang Berhormat Endau berkisar tentang sama ada kerajaan 
boleh memberi pertimbangan untuk menaikkan jumlah bantuan kepada penerima bantuan 
MAINJ disebabkan oleh kenaikan harga barang. 
 
Untuk makluman Dewan yang mulia, kadar bantuan Majlis Agama Islam Negeri Johor 
kepada penerima bantuan adalah kadar yang masih sangat relevan dan berpatutan bagi 
memenuhi keperluan asnaf yang memerlukan bantuan bulanan.  Berdasarkan kepada had 
kifayah atau kadar kecukupan, jumlah maksimum yang ditetapkan untuk Bantuan Sara 
Hidup bulanan ialah sehingga RM750.00 sebulan.  Manakala bagi rawatan perubatan 
sehingga RM500.00 sebulan, bergantung kepada bentuk rawatan yang diperakukan oleh 
pegawai perubatan. 
 
Kelayakan penerima bantuan tertakluk kepada tahap had kifayah yakni kadar kecukupan 
sesebuah keluarga dengan mengambil kira pendapatan dan juga tanggungan, perbelanjaan 
serta bantuan daripada agensi lain.  Pada ketika ini kadar had kifayah di negeri Johor ialah 
RM1,565.00 bagi seisi keluarga yang dianggotai oleh seorang bapa, isteri dan 3 orang anak  
yang bersekolah.  Dan kadar ini sebenarnya boleh meningkat dengan peningkatan ahli isi 
rumah.  Melalui perkiraan ini keperluan sesebuah keluarga dapat dikenal pasti dan kadar 
yang bersesuaian boleh ditetapkan. 
 
Apakah yang dimaksudkan dengan had kifayah? Marilah saya berkongsi maklumat ini 
dengan Dewan yang mulia.  Had kifayah adalah kadar kecukupan bagi keperluan asasi yang 
meliputi makanan dan juga minuman, perubatan, pengangkutan, tempat tinggal dan juga 
pakaian.  Kadar minimum bagi keperluan asas yang diagihkan kepada golongan fakir dan 
miskin sama ada Islam ataupun mualaf berteraskan kepada keperluan asasi, daruriyat, 
bukan keperluan tambahan, hajiyat atau bukan keperluan kemewahan, tahsiniyat seseorang 
itu mengikut kaca mata Islam bagi diri, keluarga di bawah tanggungan.  Maka, saya 
menyatakan sehingga ke waktu ini kadar yang ditetapkan oleh MAINJ masih lagi relevan 
dan berpatutan.  

Bantuan Sara Hidup bertujuan membantu asnaf meringankan beban kewangan mereka 
untuk menyara kehidupan dan kadar bantuan diberikan sememangnya tak dapat memenuhi 
kesemua keperluan termasuk kemewahan.  Namun begitu, sekiranya penerima masih 
perlukan bantuan tambahan disebabkan oleh keperluan tertentu maka permohonan 
penambahan masih boleh dikemukakan.  Bagi tahun 2022, saya kongsikan Bantuan Sara 
Hidup yang telah pun dianggarkan untuk diagihkan kepada 18,000 orang penerima dalam 
negeri Johor, kesemuanya berjumlah RM73 juta. Yang Berhormat Speaker, saya menjawab. 
 
YB Speaker :  Ya jemput Endau. 
 
YB Puan Hajah Alwiyah binti Talib (Endau) :  Terima kasih di atas jawapan yang telah 
diberikan oleh Yang Berhormat EXCO. Yang Berhormat Datuk Speaker, soalan tambahan 
saya, mohon status terkini Projek Perumahan SPKR Jalan Pak Wan di Tenglu, Mersing 
yang telah dibina oleh pihak MAIJ yang mana sepatutnya telah pun sepatutnya diserahkan 
kepada mereka yang telah, yang layak.  Terima kasih. 
 
YB Pengerusi Jawatankuasa Hal Ehwal Agama Islam :  Terima kasih YB Endau atas 
soalan tambahan.  Suka saya maklumkan kepada Dewan yang mulia, Projek Rumah Transit 
Berkelompok di Jalan Pak Wan, Tenglu, Mersing bagi Fasa 1, 32 unit dan sebuah surau 
telah pun siap dan telah didiami oleh golongan asnaf.  Manakala, 20 unit tambahan lagi 
masih dalam proses disiapkan. Saya percaya pembinaan sedang dibuat dengan kos 
sebanyak RM3.5 juta dan mudah-mudahan dapat disegerakan pembinaannya bagi manfaat 
asnaf.  Terima kasih. 
 
YB Speaker :  Saya jemput Yang Berhormat Kemelah. 
 
YB Puan Saraswati a/p Nallathamby  (Kemelah) :  Selamat pagi, salam Maju Johor.  Yang 
Berhormat Datuk Speaker, soalan nombor 9. 
 
Nyatakan perancangan Yayasan Pembangunan Wanita dan Keluarga dalam membantu 
usahawan wanita serta ibu tunggal untuk menyara kehidupan mereka? 
 
YB Speaker :  Maaf.  Saya jemput Yang Berhormat Kempas, maaf. 
 
YB Datuk Haji Ramlee bin Bohani (Kempas) :  Yang Berhormat Speaker, soalan saya 
soalan nombor 6. 
 
Apakah usaha dan langkah-langkah yang dilakukan oleh kerajaan negeri bagi 
memperkasakan sektor pertanian bagi menampung sumber bekalan makanan dalam 
menghadapi kemungkinan sekiranya berlaku krisis makanan pada masa akan datang? 
 
YB Speaker :  Saya jemput Yang Berhormat Tanjung Surat. 
 
YB Tuan Aznan bin Tamin (Tanjung Surat) :  Assalamualaikum warahmatullahi 
wabarakatuh, selamat sejahtera.  Yang Berhormat Datuk Speaker, soalan saya nombor 7. 
 
Apakah persediaan kerajaan negeri untuk memastikan bekalan makanan sentiasa 
mencukupi terutama bagi menghadapi kemungkinan berlakunya krisis makanan dan adakah 
kerajaan negeri mempunyai cadangan untuk mewujudkan Program 1 Daerah 1 Industri 
(Pertanian) bagi memastikan Jaminan Makanan (Food Security) sentiasa tercapai?  
 

YB Speaker :  Saya jemput Yang Berhormat Pemanis. 
 
YB Tuan Anuar bin Abd. Manap (Pemanis) :  Assalamualaikum warahmatullahi 
wabarakatuh.  Yang Berhormat Datuk Speaker, soalan Pemanis nombor 8. 

Apakah kerajaan bercadang untuk mewujudkan Gedung Makanan Johor sebagai 
persediaan bagi menghadapi krisis makanan pada masa akan datang terutama melibatkan 
makanan asas seperti beras, tepung, gula dan minyak termasuk ayam dan makanan protein 
yang lain? 
 
YB Speaker :  Silakan jawapan bersekali.   
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Bismillahirrahmanirrahim. Assalamualaikum warahmatullahi wabarakatuh, selamat 
pagi, salam Maju Johor.  Terima kasih Yang Berhormat Datuk Speaker.  Yang Berhormat 
Datuk Speaker, saya mohon untuk menjawab bersekali bagi soalan Kempas, Tanjung Surat 
dan Pemanis kerana soalan ini berkait salah satu. 
 
Yang Berhormat Datuk Speaker, kerajaan negeri Johor amat menekankan hal-hal berkaitan 
sekuriti makanan atau jaminan bekalan makanan yang ditakrifkan sebagai keadaan yang 
mana semua orang mempunyai akses ketersediaan, kebolehcapaian, kepenggunaan dan 
kestabilan bekalan makanan yang mencukupi, selamat dan berkhasiat.  Sehubungan itu, 
kerajaan negeri Johor telah mengambil beberapa langkah bagi memastikan strategi-strategi 
berkaitan sekuriti makanan atau jaminan bekalan makanan dapat dicapai.  Langkah pertama 
yang telah diambil adalah dengan mewujudkan Jawatankuasa Sekuriti Makanan Negeri 
Johor.  Antara objektif utama kewujudan Jawatankuasa Sekuriti Makanan Negeri Johor ini 
adalah untuk:- 
 
Pertama, memberikan tumpuan dan pelaksanaan agenda jaminan bekalan makanan 
dengan fokus jangka pendek, jangka sederhana dan jangka panjang untuk Sekuriti Makanan 
Negeri Johor.  Yang Kedua, mengadakan kerjasama erat antara pihak jabatan kerajaan dan 
pemain sektor pertanian, industri asas tani dan makanan bagi tujuan melonjakkan 
produktiviti dan potensi ekonomi bagi sektor pertanian dan industri makanan.  Yang Ketiga, 
peneraju dan penggerak aktif dalam pelbagai agenda pembangunan mampan global 
terutama sekali berkaitan keselamatan makanan.  Dan yang keempat, bagi mewujudkan 
mekanisme pantas dan menjadi platform perbincangan bagi penyelesaian isu-isu berkaitan 
sektor pertanian, strategi pemasaran hasil pertanian, penternakan, perikanan dan industri 
asas tani bagi membantu meningkatkan pendapatan dan tahap sosio ekonomi masyarakat 
terutama sekali bagi golongan petani, penternak dan nelayan. 
 
Yang keduanya, kerajaan negeri Johor sedang merangka Dasar Agro Makanan Negeri 
Johor 2022 hingga 2030.  Selari dengan Dasar Agro Makanan Negara 2.0 yang 
menekankan kepentingan rantaian bekalan makanan sama ada industri huluran dan hiliran 
bagi mengukuhkan kedudukan Johor sebagai hab makanan serantau.   
 
Dasar Agro Makanan Negeri Johor akan menjadi panduan kepada pelaksanaan strategi-
strategi utama, perkembangan sektor pertanian, industri asas tani dan industri makanan 
negeri Johor dengan sasaran utama adalah untuk:- 
 
Yang pertama, kesediaan untuk krisis keselamatan makanan masa hadapan dan gangguan 
rantaian nilai agro makanan dan konfigurasi nilai.  Kedua, pengurusan sumber produktif 
dalaman yang lebih baik dan mempelbagaikan sumber input dan destinasi eksport untuk 
barangan makanan utama.  Ketiga, meningkatkan ketersediaan makanan yang selamat, 
berkhasiat dan boleh dikesan pada harga yang stabil dan berpatutan untuk diet sihat dan 
mengubah tabiat dan keutamaan pemakanan.  Yang keempat, penyertaan sektor swasta 
dan individu dan masyarakat dalam peranan penting termasuk sebagai syarikat peneraju 
dalam mengubah sistem agro makanan.  Dan yang kelima ialah meningkatkan pengeluaran 
tempatan input terutama benih baka makanan agro kimia dan pembekal penyelesaian untuk 
penggantian import serta potensi eksport.   

Selain itu juga, kerajaan negeri Johor melalui peruntukan bajet pembangunan negeri Johor 
telah memperuntukkan sejumlah peruntukan yang besar setiap tahun untuk memperkasa 
sektor pertanian di negeri Johor.  Sebagai rekod untuk tahun 2022, kerajaan negeri Johor 
telah memperuntukkan sebanyak RM18.9 juta yang merangkumi 32 projek di bawah 
pelbagai jabatan.  Antara inisiatif-inisiatif tersebut adalah, yang pertama, untuk 
pembangunan industri pengeluaran tanaman makanan utama, lima projek iaitu tanaman 
buah-buahan jangka pendek, tanaman sayur-sayuran, tanaman kontan, tanaman kelapa 
dan tanaman agro makanan akan diperkasakan dengan peruntukan RM2.9 juta.  RM2.14 
juta pula disalurkan bagi program pembangunan industri asas tani bertujuan untuk 
meningkatkan tahap kemahiran usahawan tani dan industri asas tani dan aspek operasi dan 
pengeluaran, pengurusan perniagaan dan pemasaran yang lebih sistematik.  RM420,000.00 
pula bagi pembangunan industri tenusu dan pembiakbakaan yang berpotensi untuk 
melengkapkan rantaian bekalan makanan.  Dan yang keempat, peruntukan sebanyak 
RM6.2 juta untuk, disediakan bagi membangunkan program infrastruktur pengairan saliran 
pertanian dan jalan ladang untuk keseluruhan negeri Johor. 
 
Yang Berhormat saya ringkaskan, untuk mengembangkan status negeri Johor sebagai 
negeri pengeluar utama produk tenusu di Malaysia, kerajaan negeri dengan kerjasama 
pihak ECERDC akan bekerjasama membangunkan projek pembangunan Lembah Tenusu 
Jemaluang di Mersing.  Projek ini dianggarkan akan menyumbang 6.57 liter pengeluaran 
susu bersamaan 10% dari penghasilan susu sedia ada pada tahun 2023.  Komponen 
pembangunan infrastruktur asas yang disediakan oleh pihak ECERDC ini dengan jumlah 
peruntukan sebanyak RM70 juta akan disalurkan oleh kerajaan persekutuan.  
 
Dan menyentuh kepada soalan yang dibangkitkan oleh Yang Berhormat Tanjung Surat 
sama ada kerajaan negeri bercadang mewujudkan Program Satu Daerah, Satu Industri 
Pertanian pula, Jabatan Pertanian setakat ini tidak menumpukan kepada mana-mana 
daerah untuk tujuan industri pertanian sebaliknya lebih menumpukan kepada tanaman 
makanan yang utama.  Antara tanaman utama  yang menjadi tumpuan kerajaan waktu ini 
adalah seperti nanas, durian dan pisang yang mewakili buah-buahan, manakala bendi, cili 
mewakili sayur-sayuran.  Dan cadangan Yang Berhormat Pemanis untuk mewujudkan 
Gedung Makanan Johor pula, setakat ini kerajaan belum bersedia mewujudkan gedung 
seperti ini namun ia satu cadangan yang amat baik seperti yang telah dilakukan di beberapa 
negara lain.  Terima kasih. 
 
YB Speaker :  Saya jemput Kempas. 
 
YB Datuk Haji Ramlee bin Bohani (Kempas) :  Terima kasih YB Datuk Speaker, soalan 
tambahan saya.  Dalam usaha untuk memastikan bekalan makanan dalam negara 
mencukupi dan bagi mengurangkan kebergantungan negara kepada import makanan dari 
luar negara, dalam Dasar Pertanian Negara yang ketiga kerajaan telah pun melaksanakan 
Program Taman Kekal Pengeluaran Makanan ataupun TKPM.  Dan soalan saya berapa 
banyakkah projek TKPM di Johor dan berapa ramai usahawan yang terlibat dan sejauh 
manakah kejayaan program TKPM ini dalam pengeluaran hasil mereka bagi menampung 
keperluan makanan di Johor khususnya. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Yang Berhormat Datuk Speaker, terima kasih kepada Yang Berhormat Kempas 
atas soalan tambahan.  Saya boleh rangkumkan tanah keseluruhan yang diperuntukkan 
oleh kerajaan negeri untuk tujuan pertanian adalah seluas 12,461.28 hektar yang melibatkan 
395 buah syarikat dan untuk TKPM pula, sebelum itu Yang Berhormat saya nyatakan 
daripada 395 buah syarikat ini, 76 adalah telah tamat tempoh manakala daripada 12,461 
hektar tadi, 3,734.13 hektar adalah mereka yang telah melanggar syarat dan 3,194.2 hektar 
tanah yang tidak diusahakan.  

Merujuk kepada soalan tambahan Yang Berhormat Kempas berkenaan TKPM, kalau boleh 
saya sebutkan mengikut daerah, Batu Pahat seluas 14.17 hektar melibatkan 13 pengusaha 
dan hasil tahunan adalah 113,841 kilogram dan hasilnya adalah RM476,324.00. Yang 
Berhormat Datuk Speaker, saya ringkaskanlah, keseluruhan sahaja.  Keseluruhan TKPM 
melibatkan daerah Batu Pahat, Kota Tinggi, Muar dan Segamat adalah berjumlah 482 
hektar melibatkan 75 orang peserta.  Hasil tahunan pada tahun 2021 adalah 7,273,457.4 
kilogram jumlah hasil.  Manakala nilai ringgitnya adalah RM19,194,257.65.    
 
YB Speaker :  Saya bagi Tanjung Surat dulu, selepas itu Pemanis. 
 
YB Tuan Aznan bin Tamin (Tanjung Surat) :  Terima kasih Yang Berhormat Datuk 
Speaker.  Terima kasih YB EXCO di atas jawapan yang telah disebutkan tadi.  Antara 
sumber makanan utama rakyat kita ialah ayam dan daging, kedua makanan ini juga 
bekalannya sering tidak mencukup dan perlu mengimport dari luar. Soalan tambahan saya, 
berapakah kadar tahap Sara Diri iaitu SSL untuk daging ayam dan daging lembu di Johor 
dan apakah langkah kerajaan negeri untuk meningkatkan pengeluaran daging ayam dan 
lembu di negeri ini dan seterusnya dapat mengimport terhadap dua sumber makanan 
tersebut.  Terima kasih Yang Berhormat. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, sebelum itu saya nak nyatakan tentang populasi 
lembu pedaging yang diusahakan oleh TKPM ini berkaitan juga dengan soalan Kempas dan 
ada kaitan dengan soalan Tanjung Surat iaitu jumlah keseluruhan populasi daging yang 
diusahakan di TKPM adalah sebanyak 6,108 ekor manakala jumlah tenusu ialah sebanyak 
967 ekor lembu tenusu, 309 ekor kerbau, kambing biri sebanyak 2,381 ekor dan kambing 
tenusu ialah 200, manakala ialah rusa 231.  Dan jumlah keseluruhan metrik tan sebanyak 
1,683,165 metrik tan yang dihasilkan dengan nilai RM32,466,912.00 dan SSLnya saya akan 
berikan secara bertulis. 
 
YB Speaker : Sila, Pemanis.  
 
YB Tuan Anuar bin Manap (Pemanis) : Terima kasih Yang Berhormat Datuk Speaker, 
terima kasih kepada Yang Berhormat EXCO kerana dapat memberikan jawapan yang saya 
kira cukup baik terutamanya berkaitan dengan cadangan menubuhkan Jawatankuasa 
Makanan Negeri Johor dan saya harap Jawatankuasa Makanan ini nanti dapat memastikan 
krisis makanan yang dilihat semakin kritikal pada hari ini dapat diselesaikan dengan baik.  
Soalan tambahan saya Datuk Speaker, melihat kepada keadaan krisis makanan pada hari 
ini, adakah kerajaan negeri bercadang untuk mengehadkan eksport makanan-makanan 
terutamanya produk-produk makanan terutamanya daripada negeri Johor ini ke negara jiran 
contohnya ataupun ke tempat lain dan jika ini dapat dilakukan, adakah proses krisis 
berkaitan dengan makanan ini  kita akan dapat atasi? Terima kasih Datuk Speaker. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Pengerusi, saya fikir soalan ini agak menyimpang sedikit 
daripada soalan asal.  Walau bagaimanapun, saya akan ambil maklum bahawa sumber 
makanan kita sebenarnya, sebahagian besarnya adalah untuk kegunaan tempatan.  Walau 
bagaimanapun, ada beberapa tanaman yang menjadi keutamaan untuk dieksport ke luar 
termasuk nanas dan beberapa tanaman lain. Walau bagaimanapun, saya akan berikan 
jawapan bertulislah kepada Yang Berhormat senarai jumlah tanaman makanan yang 
dieksport keluar tetapi jumlah tak banyak, kebanyakkannya melalui Johor datang daripada 
Cameron Highland dan sebagainya melalui Johor. Daripada Johor sahaja jumlah tak berapa 
besar.  

Yang Berhormat Datuk Pengerusi, sebelum saya tamatkan jawapan saya, saya cuma nak 
maklumkan bahawa Jabatan Pertanian Negeri Johor, FAMA, ada menyediakan buah durian 
untuk semua warga Dewan pada hari ni. Terima kasih kepada FAMA, Pertanian yang telah 
menyediakan... 
 
YB Speaker :  Rambutan tak ada Yang Berhormat? 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Rambutan tak ada Yang Berhormat.  Mereka telah menyediakan setengah tan 
durian lebih kurang 500 kilogram di bawah untuk sama-sama kita nikmati. Terima kasih.  
 
YB Speaker :  Tak payah hantar rumah saya eh. 
 
YB Tuan Haji Selamat bin Takim (Sungai Balang) :  Yang Berhormat Datuk Speaker, 
Sungai Balang mohon... 
 
YB Dato’ Haji Zulkurnain bin Haji Kamisan (Sri Medan) : Boleh lagi satu soalan 
tambahan?  
 
YB Speaker :  Sri Medan dahulu. 
 
YB Dato’ Haji Zulkurnain bin Haji Kamisan (Sri Medan) : Terima kasih Yang Berhormat 
Datuk Speaker, soalan saya, soalan tambahan saya ringkas. Kalau di Australia, kita data 
yang terkini ada 150 juta ekor lembu dengan nisbah kalau penduduk Australia ada 13 juta, 
jadi sorang ada 10 ekor lembu. Kalau di Johor ada tak perancangan khas khusus untuk kita 
memastikan bekalan lembu itu mencukupi untuk rakyat negeri Johor dengan 3.8 juta.  
Terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Pengerusi, kalau saya boleh sebutkan semula dengan izin, 
jumlah daging, populasi jumlah pedaging ialah sebanyak 6,108. Kerbau 309, kambing biri-
biri 2,381, rusa 213, ayam pedaging 320,000 dan jumlah metrik tannya ialah 1,653,165 
kilogram metrik tan dengan nilai RM32,496,912.00. Tetapi untuk makluman Yang Berhormat 
Datuk Speaker, jumlah ini tidak mencukupi untuk rakyat Johor. Sebab itu, kita mengucapkan 
terima kasih kepada Yang Amat Berhormat Menteri Besar dalam amanat tempoh hari telah 
memperuntukkan sekurang-kurangnya 3,000 ekar kepada Pertanian Dan Industri Asas Tani 
untuk sebahagiannya adalah untuk menambah keluasan bagi penternakan lembu pedaging.  
Terima kasih. 
 
YB Speaker : Saya tengok Yang Berhormat Sungai Balang tadi, dua, tiga kali bangun. 
Silakan. 
 
YB Tuan Haji Selamat bin Takim (Sungai Balang) :  Terima kasih Yang Berhormat Datuk 
Speaker, terima kasih kepada YB EXCO Pertanian, Industri dan Asas Tani. Sebenarnya, 
bila kita membicarakan tentang krisis makanan ini, kita pasti dan yakin masyarakat di luar 
sana sangat begitu mengharapkan satu pendekatan dan juga gerak kerja yang dibuat oleh 
kerajaan negeri bagi memastikan kita terhindar daripada masalah krisis. Pertamanya, saya 
nak bertanya, apakah yang akan dibuat oleh kerajaan negeri dan berapa lamakah stok 
bahan makanan kita boleh bertahan jika sekiranya berlaku krisis makanan dan adakah 
gudang ataupun tempat bagi kita menyimpan stok makanan sekiranya berlaku ataupun 
untuk  memastikan rantaian bekalan tidak terputus.  Terima kasih Yang Berhormat Datuk 
Speaker.  
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Pengerusi, saya fikir soalan ini sama seperti soalan yang 

telah dijawab dalam soalan utama tadi oleh Yang Berhormat Tanjung Surat dan Pemanis 
iaitu cadangan untuk membina, untuk mencadangkan satu daerah, satu industri pertanian 
dan Pemanis mencadangkan gedung makanan. Saya nyatakan tadi, bahawa setakat hari ini 
belum bersedia, kerajaan belum bersedia untuk mewujudkan gedung seperti ini.  Walau 
bagaimanpun, ia cadangan yang sangat baik seperti yang dilakukan oleh negara-negara 
lain. Terima kasih. 
 
YB Speaker : Saya jemput Yang Berhormat Kemelah, silakan. 
 
YB Puan Saraswati a/p Nallathamby (Kemelah) :  Selamat pagi, salam Maju Johor, Yang 
Berhormat Datuk Speaker, soalan Kemelah nombor 9. Terima kasih. 
 
Nyatakan perancangan Yayasan Pembangunan Wanita dan Keluarga dalam membantu 
usahawan wanita serta ibu tunggal untuk menyara kehidupan mereka? 
 
YB Pengerusi Jawatankuasa Pembangunan Wanita, Keluarga dan Masyarakat : Terima 
kasih Yang Berhormat Datuk Speaker, terima kasih Yang Berhormat Kemelah. 
Assalammualaikum warahmatullahi wabarakatuh dan salam Maju Johor. Bagi menjawab 
soalan Kemelah, seperti mana yang sentiasa saya nyatakan bahawa YPKDT merupakan 
sebuah agensi yang sentiasa menjadi pemudah cara dan saluran kepada golongan sasar. 
Beberapa program pembangunan ibu tunggal dan usahawan wanita telah dirancang oleh 
YPKDT dengan kerjasama pelbagai pihak dalam cadangan pembinaan Pelan Tindakan 
Pemerkasaan Wanita Negeri Johor yang akan dilaksanakan dalam tempoh jangka masa 
pendek, jangka masa sederhana dan jangka masa panjang. Ini termasuklah membina 
sebuah modul latihan kemahiran menjana pendapatan wanita bermula daripada kursus asas 
sehingga tahap tertinggi yang membolehkan wanita memperolehi Sijil Kemahiran Malaysia 
dan sebagainya. Ianya bagi membuka lebih banyak ruang kepada wanita untuk terus maju 
sekaligus untuk meningkatkan ekonomi keluarga. 
 
Yang Berhormat Datuk Speaker, rancangan YPKDT pada masa akan datang ialah 
memperluas kerjasama strategik dengan pelbagai pihak atau institusi kemahiran seperti Giat 
Mara, Kolej Kemahiran, Kolej Yayasan Pelajaran Johor, Kolej Komuniti dan sebagainya 
dalam memberikan dengan izin, knowledge transfer dalam bidang kemahiran dan 
usahawan.  Selain itu juga, YPKDT juga akan memperluas jaringan kerjasama bersama 
agensi-agensi dan badan-badan berkaitan pembangunan usahawan wanita Johor seperti 
PUJB, MARA, TEKUN, AIM dan sebagainya dalam membantu dan menjadi pemudah cara 
kepada golongan ibu tunggal dan wanita berpendapatan rendah dalam mengembangkan 
perniagaan dengan izin, home base business sedia ada.  
 
Bahkan YPKDT juga sentiasa membantu golongan ibu tunggal dan wanita berpendapatan 
rendah yang berpotensi berniaga dengan menyediakan platform perniagaan dan pemasaran 
produk melalui platform Bazar Suri bagi memasarkan dan promosikan produk hasil 
usahawan wanita dan berpendapatan rendah. Ibu tunggal dan kumpulan sasar. Selain itu 
juga Bazar Suri merupakan platform yang sesuai dimanfaatkan bagi membina dan 
mewujudkan jaringan perniagaan antara pengusaha dan usahawan kumpulan sasar. Bukan 
itu sahaja malah golongan ibu tunggal yang berpotensi akan sentiasa dipantau dan 
dibimbing mengikut tahap masing-masing.   
 
Yang Berhormat Datuk Speaker, YPKDT juga melalui kursus usahawan berfokus akan 
sentiasa membantu dan membimbing golongan usahawan suri ini dengan menawarkan 
pelbagai kursus dan latihan galakan usahawan seperti pengurusan kewangan, kursus 
pelabelan produk, kursus pemasaran produk, kursus pembungkusan dan sebagainya. 
Terima kasih Datuk Speaker. 
 
YB Speaker : Kemelah, nak tanya soalan tambahan, sila. 

YB Puan Saraswati a/p Nallathamby (Kemelah) : Terima kasih EXCO Pembangunan 
Wanita, Keluarga dan Masyarakat. Soalan tambahan saya, Yang Berhormat Datuk Speaker, 
sehingga kini berapa orang usahawan yang berpotensi yang telah YPKDT santuni dan 
apakah perancang YPKDT dalam memastikan ramai lagi wanita, lagi usahawan-usahawan 
wanita yang berpotensi dapat dilahirkan?  Terima kasih. 
 
YB Pengerusi Jawatankuasa Pembangunan Wanita, Keluarga dan Masyarakat : Terima 
kasih YB Kemelah.  Yang Berhormat Datuk Speaker, sehingga kini seramai 270 usahawan 
telah dikenal pasti berpotensi tinggi untuk terus dibantu, dibimbing agar menjadi usahawan 
yang lebih berjaya, mampu bersaing dalam pasaran tempatan mahupun antarabangsa.  
Selain YPKDT dan JKM di bawah Portfolio Pembangunan Wanita, Keluarga dan Masyarakat 
Negeri Johor terdapat juga Pejabat Pembangunan Wanita Negeri Johor dan Lembaga 
Penduduk dan Perancang Keluarga Negeri Johor di mana kesemua agensi di bawah 
Portfolio ini sentiasa bersama dan memastikan usahawan-usahawan wanita khususnya 
yang baru mahupun berpotensi sentiasa dipantau dan diberi perhatian. Banyak 
perancangan program dan inisiatif yang pihak kami sediakan dan diperhalusi.   
 
Yang Berhormat Datuk Speaker, insya-Allah demi Bangsa Johor, khususnya kaum wanita 
kami akan perhebatkan.  Terima kasih. 
 
YB Speaker : Saya jemput Yang Berhormat Johor Jaya. 
 
YB Cik Amira Aisya binti Abd Aziz (Puteri Wangsa) :  Yang Berhormat Datuk Speaker, 
Puteri Wangsa. 
 
YB Speaker :  Saya dah jemput Johor Jaya. 
 
YB Cik Liow Cai Tung (Johor Jaya) :  Yang Berhormat Datuk Speaker, soalan saya soalan 
10. 
 
Nyatakan status pembinaan, proses penyerahan rumah dan jangkaan tempoh bagi projek 
Taman Sri Molek Perdana. 
 
YB Pengerusi Jawatankuasa Perumahan dan Kerajaan Tempatan :  Assalammualaikum 
warahmatullahitaala wabarakatuhi dan salam Maju Johor.  Yang Berhormat Datuk Speaker, 
untuk makluman Yang Berhormat, projek Taman Sri Molek Perdana yang dinyatakan adalah 
projek di bawah SPNB yang merupakan agensi persekutuan.  Pada 23 Mei 2022, saya telah 
berhubung dengan pihak SPNB berkaitan projek Taman Seri Molek Perdana. Walaupun 
SPNB ini bukan di bawah agensi kerajaan negeri, kerajaan negeri sentiasa memantau 
perkembangan projek ini agar ianya dapat disiapkan.  
 
Untuk makluman Yang Berhormat juga, laporan daripada pihak SPNB, projek Taman Sri 
Molek Perdana ini dibahagikan kepada 3 fasa iaitu fasa 1 mengandungi rumah pangsa kos 
sederhana rendah blok F dengan jumlah sebanyak 198 unit, fasa 2 mengandungi 
pangsapuri kos sederhana, blok A, B dan C dengan jumlah unit 564 unit.  Manakala fasa 3 
mengandungi rumah pangsa kos rendah blok D dan E, dengan jumlah 240 unit. Fasa 1 telah 
memperoleh Sijil Layak Menduduki atau CCC pada 15 Disember 2020, manakala bagi fasa 
2, Sijil Layak Menduduki, CCC telah diperolehi pada 31 Disember 2021. Namun terdapat 
syarat baru Tenaga Nasional Berhad atau TNB melalui ulasan pada Mac 2022 yang telah 
menyebabkan penyambungan bekalan elektrik tertangguh, sekali gus menyebabkan 
penyerahan rumah fasa 2 juga tertangguh.  Perkara ini sedang ditangani oleh SPNB dan 
dijangka akan dapat diselesaikan pada penghujung tahun 2022.  Terima kasih. 

YB Cik Liow Cai Tung (Johor Jaya) : Terima kasih YB EXCO.  Terima kasih Yang 
Berhormat Datuk Speaker.  Memang saya tahu projek ini di bawah projek SPNB dan di 
bawah kerajaan persekutuan.  Penduduk di... pembeli rumah di Taman Sri Molek Perdana 
mereka menghadapi satu masalah besar di mana projek ini telah di... terlewat dan ditangguh 
selama 10 tahun.  Mereka terpaksa sewa rumah dan juga bayar instalment selama 10 tahun 
ni dan saya memang kesian dengan mereka.  Dan dengan ini, semasa saya menjadi Wakil 
Rakyat di Johor Jaya, sayalah cuba membantu mereka dan terutamanya semasa kita 
kerajaan Pakatan Harapan, kita berunding dengan kerajaan persekutuan supaya projek ini 
dipandang serius dan diambil tindakan dengan tegas.  Adalah berita baik di mana mereka 
dapat kunci pada tahun lepas bagi blok F.   
 
So soalan saya adalah bagi pembeli rumah yang mereka mendapat kunci pada tahun lepas, 
mereka menghadapi masalah defect dengan izinnya, di mana dinding mereka retak dan  
juga berlumut sejak tahun lepas sehingga kinilah.  Ini bermaksud sudah satu tahun mereka 
dapat kunci pun, mereka tak dapat pindah ke rumah mereka.  So bagaimana kerajaan 
negeri dapat membantu mereka untuk menyelesaikan masalah ini?  Dan kedua adalah saya 
ingin tahu berapa unit kosong yang masih belum dijual di sini?  Dan mereka yang bagi  
pembeli rumah yang mereka bayar dengan cash, bagaimana pihak kerajaan dapat 
membantu mereka?  Sekian, terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih kepada 
Johor Jaya. Banyak sangat soalan. Ini under SPNB ya?  Saya nak kongsi di dalam Dewan 
yang mulia ini, isu di Taman Sri Molek Perdana ni bukan 1 sahaja isu.  Dia berlaku di hampir 
kesemua daerah dalam negeri Johor.  Saya nak kongsi kalau di peringkat Taman Sri Molek 
Perdana ini 10 tahun, di Kulai ada 1 projek di kawasan Permata Impian di Jalan Kota Tinggi.  
Projek ini sudah tidak disiapkan selama 19 tahun.  Saya nak kongsi di dalam Dewan ini, kita 
di peringkat perjanjian SP, saya dapati perjanjian SP antara bank, pembeli dan pemaju, 
tidak memihak kepada pembeli.  Sebab tu kita dapati banyak isu-isu rumah sakit ataupun 
projek terbengkalai.  Di peringkat pembeli kadang-kadang tak ada hak membuat tuntutan 
apa-apa. 
 
Di Permata Impian tu ada dekat 300 lot rumah.  Bayangkan di peringkat bank menuntut 
pembeli untuk bayar setiap bulan, selama 19 tahun.  Nilai rumah di Permata Impian tu hanya 
RM45,000.00 tetapi pembeli dah bayar 19 tahun, RM300.00 lebih ada yang RM400.00 
selama 19 tahun dah bayar RM75,000.00 tetapi rumah masih tidak dapat disiapkan dan 
kerajaan tidak dapat berbuat apa-apa untuk membela nasib pembeli.  Dan, sudah pastilah 
saya ingat semua YB yang berhadapan dengan masalah isu rumah sakit, projek sakit ni dan 
projek terbengkalai ni, kita memikirkan apakah hari ini dasar di peringkat persekutuan masih 
lagi relevan.  Terima kasih. 
 
YB Speaker : Ok, saya jemput Yang Berhormat Penggaram. 
 
YB Puan Gan Peck Cheng (Penggaram) : Yang Berhormat Datuk Speaker, soalan nombor 
11.   
 
Apakah status pembinaan benteng untuk rancangan tebatan banjir di Sungai Batu Pahat 
yang telah bermula dari pintu air Kg. Parit Lapis?  Bilakah pembinaan benteng tersebut akan 
disambung semula dan jangka waktu siap? 
 
YB Pengerusi Jawatankuasa Pelancongan, Alam Sekitar, Warisan dan Budaya :   
Terima kasih Yang Berhormat Datuk Speaker. Terima kasih Yang Berhormat Penggaram. 
Yang Berhormat Datuk Speaker, untuk maklumat Yang Berhormat, rancangan tebatan banjir 
di Sungai Batu Pahat telah dimasukkan dalam permohonan Kementerian Alam Sekitar dan 
Air untuk memohon dana khas sejumlah RM190 juta kepada Unit Perancang Ekonomi bagi 
penyelesaian jangka masa panjang.   

Antara skop utama yang terlibat adalah pembinaan benteng dan penggalian sungai.  Projek 
tersebut dijangka bermula pada tahun 2023 dan siap pada tahun 2026.  Antara penyebab 
utama rancangan tebatan banjir ini perlu dilaksanakan ialah:- 
 
1. Ianya menyelamatkan lebih 35,000 penduduk lembangan sungai yang terdedah 

kepada risiko banjir akibat limpahan air parit utama dan sungai; 
 
2. Membaik pulih tebing sungai yang telah rosak; 
 
3. Menaik taraf benteng sungai yang rendah mengakibatkan air dari parit utama 

sepanjang sungai tersebut melimpah; 
 
4. Mengurangkan kejadian banjir kilat berlaku semasa air pasang yang bertembung 

dengan kejadian hujan. 
 
Kerajaan... sorry kerja pembinaan benteng di pintu air Kg. Parit Lapis dengan kos 
RM161,798.00 merupakan sebahagian daripada penyelesaian jangka pendek yang telah 
dilaksanakan melalui RJ5T pada tahun 2021.  Bagi mengatasi masalah banjir di kawasan 
Taman Damai 2 dan kawasan sekitarnya. 
 
Untuk tahun 2022, penyelesaian jangka pendek diteruskan dengan melaksanakan kerja 
pemulihan sungai untuk mengurangkan risiko banjir di Taman Batu Pahat, Jalan Pantai, 
Jalan Masjid, Parit Johar, Parit Seri Molek dan Kampung Muhibah, Batu Pahat dengan 
jumlah peruntukan kerajaan persekutuan sebanyak RM1,070,000.00.  Terima kasih. 
 
YB Puan Gan Peck Cheng (Penggaram) : Terima kasih kepada EXCO yang tadi yang bagi 
jawapan tu.  Tetapi yang saya sebut benteng tanah tu masih dijalankan ke tak dijalankan? 
 
YB Pengerusi Jawatankuasa Pelancongan, Alam Sekitar, Warisan dan Budaya : Yang 
Berhormat Datuk Speaker dan Yang Berhormat Penggaram.  Projek tebatan banjir ialah dari 
tahun 2023 hingga 2026.  Ia akan bermula 2023 hingga 2026 dalam Rancangan Malaysia 
Ke... dalam projek kelulusan Kementerian RM190 juta. So projek kerja-kerja 
penyelenggaraan yang pendek, yang kecil untuk pembinaan benteng di Kampung Parit 
Lapis dengan kos RM160,000.00 telah siap pada tahun 2021. Dan kerja-kerja 
penyelenggaraan diteruskan untuk tahun 2022. 
 
YB Speaker : Ok, saya jemput Yang Berhormat Bukit Batu. 
 
YB Tuan Chiong Sen Sern (Bukit Batu) : Yang Berhormat Datuk Speaker, soalan nombor 
12. 
 
Apakah pelan tindakan kerajaan negeri Johor untuk mengatasi masalah kekurangan pekerja 
yang berada pada tahap kritikal terutamanya dalam industri sayuran dan tanaman yang kini 
mengalami kenaikan harga secara mendadak? 
 
YB Pengerusi Jawatankuasa Pertanian, Industri Asas Tani dan Kemajuan Luar :  
Terima kasih Yang Berhormat Datuk Speaker, terima kasih Yang Berhormat Bukit Batu atas 
soalan yang ke-12 ini.   
 
Yang Berhormat Bukit Batu bertanyakan pelan tindakan kerajaan negeri Johor untuk 
mengatasi masalah kekurangan pekerja yang berada pada tahap kritikal terutamanya dalam 
industri sayuran, tanaman yang kini mengalami kenaikan harga secara mendadak.  Yang 
Berhormat saya fikir untuk masalah kekurangan pekerja ini bukan sahaja dalam sektor 
perindustri... pertanian sahaja tetapi semua sektor terlibat sama.  Selaras dengan 

perkembangan... walau bagaimanapun untuk tindakan kerajaan negeri Johor selaras 
dengan perkembangan teknologi moden dan baharu, penggunaan teknologi dalam sektor 
agro makanan akan membantu mengurangkan tempoh pengeluaran hasil dan membantu 
meningkatkan produktiviti tanaman.  Penggunaan teknologi, mekanisasi dan automasi, dron 
dan aplikasi mudah alih akan membantu petani dan usahawan tani beroperasi dengan lebih 
cekap di sepanjang rantaian, nilaian... nilai agro makanan sekali gus mengurangkan 
penggunaan tenaga buruh. 
 
Dalam memperkasakan perkembangan dan penggunaan teknologi moden ini, Jabatan 
Pertanian melalui peruntukan PENJANA 2020 hingga 2022 telah menerima peruntukan 
sebanyak RM8 juta bagi 2 program utama iaitu Program Insentif Pemilikan Teknologi 
Mekanisasi dan yang kedua, Insentif Peningkatan Hasil Padi Luar Jelapang.  Antara skop 
pelaksanaan program ini adalah seperti perolehan mekanisasi dan jentera pertanian, 
pelaksanaan kajian pembangunan agro robotik, penggunaan aplikasi berasaskan Internet of 
Thing (IOT) dan pembangunan struktur dan infrastruktur di kawasan pertanian bertujuan 
menggandakan kecekapan penghasilan pertanian serta melahirkan petani yang 
berkemahiran teknikal sekali gus mengurangkan kos tenaga buruh. 
 
Bagi permohonan pengambilan tenaga kerja buruh asing yang telah dibuka semula pada 
bulan Mac 2022, setelah ditutup berikutan penutupan sempadan negara akibat penularan 
pandemik COVID-19 sehingga Mei 2022, Jabatan Pertanian telah menerima sebanyak 21 
borang permohonan dengan cadangan pekerja yang telah disyorkan adalah sebanyak 534 
orang.  Jabatan Pertanian akan terlibat secara siasatan teknikal ke atas borang permohonan 
yang telah diterima. 1 borang untuk 1 permohonan dan tempoh sah laku adalah 6 bulan bagi 
tarikh permohonan. Pengesyoran jumlah pekerja adalah berdasarkan keluasan dan jenis 
makanan yang diusahakan. 
 
Dan Jabatan Pertanian Negeri Johor dijangka akan menerima lebih banyak lagi permohonan 
berikutan pembukaan banyak lagi sektor ekonomi dan kelonggan SOP dalam tempoh Pelan 
Pemulihan Negara.  Namun yang demikian, untuk makluman Yang Berhormat bidang kuasa 
pengambilan buruh asing masih di bawah Jabatan Tenaga Kerja, Kementerian Sumber 
Manusia.  Yang Berhormat terima kasih. 
 
YB Speaker :  Ya, sila Bukit Batu. 
 
YB Tuan Chiong Sen Sern (Bukit Batu) :  Ya terima kasih Yang Berhormat Datuk Speaker 
dan juga terima kasih kepada Yang Berhormat EXCO Buloh Kasap.  Soalan tambahan saya 
adalah berapakah bilangan anak muda negeri Johor yang telah bermanfaat melalui Program 
Agropreneur setakat ini?  Terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar : Yang 
Berhormat saya fikir soalan ini ialah soalan yang agak lari daripada soalan asal.  Jadi saya 
minta mohon saya edarkan jawapan secara bertulis. 
 
YB Speaker :  Saya jemput Yang Berhormat Penggaram sekali lagi. 
 
YB Puan Gan Peck Cheng (Penggaram) : Terima kasih kepada Yang Berhormat Datuk 
Speaker.  Soalan saya nombor 13. 
 
Apakah status pelaksanaan pemutihan kilang-kilang di setiap PBT, adakah ia ditangguhkan 
atau tetap dilaksanakan memandangkan kita baru saja melalui fasa pandemik dan apakah 
langkah kerajaan di dalam membantu pengilang-pengilang ini agar mereka terus 
menyumbang kepada kerancakan ekonomi di negeri Johor? 

YB Pengerusi Jawatankuasa Perumahan dan Kerajaan Tempatan : Assalamualaikum 
warahmatullahi taala wabarakatuh.  Yang Berhormat Datuk Speaker, untuk makluman Majlis 
Perbandaran Batu Pahat telah mengemukakan permohon pemakluman dan persetujuan 
terhadap program pemutihan bangunan kilang dan komersil tanpa kebenaran serta 
menerima pakai garis panduan syarat-syarat minima teknikal bagi program pemutihan di 
kawasan pentadbiran Majlis Perbandaran Batu Pahat untuk diangkat kepada Jawatankuasa 
Perancang Negeri iaitu JPN untuk mendapat pertimbangan. 
 
Melalui Mesyuarat JPN Bil. 01/2021 yang bersidang 4 April 2021 telah mengambil maklum 
dan bersetuju terhadap pelaksanaan program pemutihan bangunan kilang dan komersil 
tanpa kebenaran.  Bagi program pemutihan kawasan di dalam pentadbiran Majlis 
Perbandaran Batu Pahat bermula 1 Januari 2020.  Dan bersetuju supaya tarikh pelaksanaan 
program pemutihan ini yang dicadangkan sehingga 31 Disember 2021 dilanjutkan tempoh 
dan ditimbangkan semula mengikut kesesuaian. 
 
Rentetan daripada fasa pandemik, Pihak Berkuasa Negeri Johor telah melakukan tindakan 
pelaksanaan pemutihan kilang-kilang industri secara berperingkat dengan menjalankan 
pemeriksaan pematuhan lesen.  Objektifnya adalah untuk mengawal pertumbuhan industri 
bagi mengelakkan wujudnya percanggahan guna tanah dan aktiviti kegunaan tanah serta 
bagi mengelakkan pencemaran alam sekitar seperti pencemaran sungai dan sebagainya. 
 
Namun begitu, tarikh pelaksanaan program pemutihan ini akan dilanjutkan tempoh sehingga 
31 Disember 2022 bagi memastikan sektor industri dapat terus berkembang dan berjalan 
sekali gus menyumbang kepada peningkatan ekonomi negeri Johor.  Ini juga bagi 
memastikan cukai pembangunan dapat dikutip, peluang pekerjaan dapat dijana dan 
kelestarian alam sekitar dapat dijaga.  Terima kasih. 
 
YB Puan Gan Peck Cheng (Penggaram) :  Yang Berhormat Datuk Speaker, soalan 
tambahan saya bagaimanakah kerajaan negeri Johor yang akan membantu mereka yang 
untuk ubahsyarat tanah?  Sebab kita tahu kalau nak ubahsyarat tanah, ia akan memakan 
masa panjang.  Dan lagi pun ia memerlukan kos yang tinggi.  Bagaimana kerajaan negeri 
Johor akan membantu mereka? 
 
YB Pengerusi Jawatankuasa Perumahan dan Kerajaan Tempatan : Terima kasih kepada 
YB Penggaram. Di peringkat kerajaan sedar bahawa untuk mematuhi syarat-syarat 
pengilang-pengilang ini memerlukan kos yang tinggi khasnya consultant fee dan 
sebagainya.  Dan saya dapat juga makluman, untuk masuk ke dalam Mesyuarat OSC untuk 
mendapatkan KM perlukan ada yang sampai berpuluh ribu sebab struktur kilang itu sendiri 
telah melanggar syarat dan ada juga di Batu Pahat itu tapak kilang itu adalah tapak 
pertanian dan tentulah tidak boleh. Namun begitu, untuk makluman YB di peringkat PBT kita 
akan bincang semula bagaimana supaya tindakan minimum dan kos minimum boleh 
diberikan kepada pengilang-pengilang kita ini dalam keadaan sekarang.  Terima kasih. 
 
YB Speaker :  Saya jemput Yang Berhormat Semarang. 
 
YB Datuk Haji Samsolsari bin Jamali (Semarang) :  Assalamualaikum warahmatullahi 
wabarakatuh.  Yang Berhormat Datuk Speaker, soalan saya nombor 14. 
 
Berapakah jumlah warga yang didaftarkan dalan senarai e-Kasih dalam negeri Johor serta 
pecahannya mengikut kaum dan daerah? 

 
YB Pengerusi Jawatankuasa Pembangunan Wanita, Keluarga dan Masyarakat :  
Terima kasih Datuk Speaker.  Terima kasih YB Semarang. Menjawab soalan YB Semarang.  
Untuk makluman Datuk Speaker, bahawa statistik yang akan saya sebutkan ini adalah 
statistik yang diperolehi daripada Pejabat Pembangunan Negeri Johor.  Jumlah keseluruhan 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  310 
 

 

ketua isi rumah yang telah disahkan dan berdaftar dalam Sistem e-Kasih Negeri Johor pada 
31 Mei 2022 adalah seramai 20,790 orang.  Pertama, statistik KIR e-Kasih Miskin Tegar 
bagi etnik Melayu di semua daerah adalah seramai 3,926 orang.  Bagi etnik Tionghua 
seramai 305 orang, etnik India 390 orang manakala lain-lain etnik adalah seramai 105 
orang.   
 
Bagi etnik Melayu, Batu Pahat merupakan daerah yang mempunyai kadar miskin tegar yang 
tinggi dengan jumlah 770 orang, bagi etnik Cina adalah di daerah, maaf, etnik Tionghua 
adalah di daerah Johor Bahru dengan jumlah 90 orang, seramai 136 orang di daerah Johor 
Bahru adalah bagi etnik India.  Manakala, bagi etnik lain-lain yang terdiri daripada etnik 
Orang Asli dan Bumiputera Sabah dan Sarawak adalah seramai 40 orang di Johor Bahru 
menjadikan keseluruhan jumlah etnik miskin tegar di negeri Johor adalah seramai 4,726 
orang dan daerah Batu Pahat merupakan yang tertinggi dengan jumlah 851 orang. 
 
Datuk Speaker, kedua, statistik KIR e-Kasih Miskin bagi negeri Johor adalah seramai 10,428 
orang dan daerah tertinggi adalah Johor Bahru. Pecahan mengikut etnik pula bagi etnik 
Melayu adalah berjumlah 8,919 orang.  Dan daerah paling tingggi adalah Batu Pahat 
dengan jumlah 1,445 orang.  Seterusnya bagi etnik Tionghua, daerah Johor Bahru adalah 
daerah yang tertinggi dengan jumlah 129 orang dan keseluruhan jumlah KIR miskin bagi 
etnik Tionghua adalah seramai 620 orang.  Bagi etnik India pula seramai 668 orang dan 
daerah Johor Bahru adalah etnik tertinggi dengan jumlah 262 orang.  Manakala bagi lain-lain 
etnik pula, data tertinggi adalah di daerah Johor Bahru seramai 86 orang dan 
keseluruhannya adalah seramai 221 orang. 
 
Yang Berhormat Datuk Speaker, ketiga adalah bagi statistik KIR e-Kasih terkeluar mengikut 
negeri Johor seramai  5,636 orang.  Pecahan bagi etnik Melayu adalah seramai 4,703 
orang, manakala daerah tertinggi di Batu Pahat dengan jumlah 856 orang.  Bagi etnik 
Tionghua, daerah tertinggi adalah Johor Bahru seramai 84 orang dan keseluruhan mengikut 
daerah adalah seramai 459 orang.  Bagi etnik India pula seramai 387 orang dan daerah 
tertinggi adalah Johor Bahru seramai 148 orang.  Manakala, bagi lain-lain etnik adalah 
seramai 87 orang dan daerah Johor Bahru merupakan daerah tertinggi dengan jumlah 32 
orang.  Terima kasih Datuk Speaker. 
 
YB Speaker :  Saya jemput Yang Berhormat Stulang. 
 
YB Tuan Chen Kah Eng (Stulang) :  Yang Berhormat Datuk Speaker, soalan saya nombor 
15. 
 
Adakah kadar cukai pintu setiap PBT di Johor akan dilaraskan dalam masa terdekat ini? 
 
YB Pengerusi Jawatankuasa Perumahan dan Kerajaan Tempatan :  
Bismillahirrahmanirrahim.  Assalamualaikum warahmatullahi taala wabarakatuh.  Salam 
Maju Johor.  Yang Berhormat Datuk Speaker, cukai taksiran dikenakan oleh pihak PBT atau 
Pihak Berkuasa Tempatan Johor ke atas pegangan bercukai di kawasan masing-masing 
berdasarkan Seksyen 127 Akta Kerajaan Tempatan 1976, kuasa untuk mengenakan kadar. 
Antara jenis-jenis pegangan yang dikenakan cukai oleh PBT adalah:- 
 
Pertama, kediaman dan perumahan, kedua, perniagaan, ketiga, perindustrian, keempat, 
pertanian dan kelima, harta khas atau loji air PUB atau menara telekomunikasi. 
 
Pada masa ini, PBT masih mengekalkan senarai nilaian dan kadar cukai sedia ada dan tidak 
berhasrat untuk melaraskan kadar cukai pada masa yang terdekat.  Pengenaan kadar cukai 
ini kekal setiap tahun sehingga satu senarai nilaian dan kadar cukai baharu dikuatkuasakan.  
Terima kasih. 

YB Tuan Chen Kah Eng (Stulang) : Terima kasih YB EXCO.  Biasanya apabila, terima 
kasihlah kerana tidak dalam masa terdekat ini tidak akan melaraskan kadar cukai pintu di 
setiap PBT.  Dan cadangan saya adalah kerana kadang-kadang apabila pada masa depan 
sekiranya ada usaha melaraskan cukai, kerana bila pelarasan cukai ini ia akan berpandukan 
kepada nilai hartanah betul? nilai hartanah. Jadi maknanya, pendapat saya adalah kerana 
nilai hartanah sentiasa akan melonjak... 
 
YB Speaker :  Soalan Yang Berhormat. 
 
YB Tuan Chen Kah Eng (Stulang) : Dan soalannya adalah nilai hartanah sentiasa akan 
melonjak kalau pelarasan sentiasa berlandaskan nilai hartanah sahaja, maka cukai pintu 
yang dibayar akan mesti akan melonjak. Jadi, pendapat saya atau cadangan saya pada 
masa depan adalah untuk mengekalkan ya kadar cukar pintu.  Bolehlah kita melaraskan 
ataupun menurunkan pekali, maksudnya pekali, iaitu peratusan yang didarab dengan nilai 
hartanah itu dilaraskan untuk diturunkan supaya bila pelarasan cukai pintu di PBT dibuat, 
maka pembayar cukai tidak perlu menanggung kenaikan cukai pintu yang drastik.  Terima 
kasih. 
 
YB Pengerusi Jawatankuasa Perumahan dan Kerajaan Tempatan :  Cukai rumah Yang 
Berhormat berapa setahun? Cukai, tak tahu ye? Tak tahu you tanya soalan ni. (Dewan 
ketawa). Untuk makluman Yang Berhormat, gurau aje Yang Berhormat. Untuk YB Stulang, 
kita untuk senarai nilaian ini lima tahun sekali.  Saya ingat ada beberapa, satu PBT sahaja 
dapat nilaian yang baharu.  Saya nak beri contoh, sebenarnya kerajaan Johor pada tahun 
2001 dah lama, lepas itu yang terbaharu ini aras 2020, sebenarnya di peringkat kerajaan 
pada tahun 2001, 0.18% kalau kita ambil contoh Taman Desaru Utama, lepas tu pada kadar 
yang baharu 2020 ini, cuma 0.06%.  Maksudnya di peringkat penyelarasan cukai pintu ini 
sebenarnya tidak dinaikkan cuma yang kita kena faham ialah nilai rumah pada ketika itu 
dengan nilai rumah sekarang naik dua kali ganda.  Terima kasih. 
 
YB Speaker :  Saya jemput Yang Berhormat Kukup.   
 
YB Dato’ Haji Jefridin bin Atan (Kukup) :  Terima kasih Yang Berhormat Datuk Speaker, 
soalan saya nombor 16. 
 
Adakah kerajaan negeri mempunyai perancangan untuk membangunkan kawasan bebas 
cukai di kawasan Terminal Feri Antarabangsa Kukup bagi menarik lebih ramai pelancong 
tempatan dan antarabangsa. 
 
YB Pengerusi Jawatankuasa Pelancongan, Alam Sekitar, Warisan dan Budaya :  
Terima kasih Datuk Speaker, terima kasih Yang Berhormat Kukup.  Yang Berhormat Datuk 
Speaker berdasarkan Rancangan Kawasan Khas Permas dan Pelan Induk Pelancongan 
Negeri Johor 2014 – 2023, kerajaan negeri mempunyai pelbagai perancangan bagi 
membangunkan kawasan Kukup sebagai pintu masuk pelancongan negeri Johor dan 
menjadikan destinasi utama pelancong negeri ini.  Dengan pelbagai produk pelancongan 
berpotensi untuk diketengahkan sebagai produk bertaraf antarabangsa sebagai contoh, 
Taman Negara Johor Pulau Kukup yang telah dikenali sebagai Pulau Paya Bakau Tidak 
Berpenghuni Kedua Terbesar Di Dunia. Kukup berpotensi untuk diketengahkan dan 
dibangunkan sebagai destinasi pelancong utama negeri ini. Kajian yang dijalankan 
menunjukkan potensi kawasan Terminal Feri Antarabangsa Kukup sebagai destinasi bebas 
cukai adalah amat tinggi dan boleh menjadi sebagai salah satu destinasi tumpuan 
pelancong berbelanja sebagaimana Terminal Feri Antarabangsa Stulang Laut, Johor Bahru. 
Impak aktiviti membeli belah ini sudah pasti akan meningkatkan pendapatan dan tahap 
ekonomi setempat.  Berdasarkan kepada potensi yang dinyatakan daripada Pelan Induk 
Pelancongan Negeri Johor 2014 – 2023, pihak Tourism Johor sedang cuba 
mengenengahkan lokasi ini sebagai salah satu projek cadangan melalui Projek Zon Khas 

Pelaburan Pelancongan (STIZ). STIZ ini melalui kerjasama awam dan juga swasta akan 
bekerjasama di dalam menghasilkan sektor pelancongan Johor yang lebih bernilai tinggi.  
Terima kasih. 
 
YB Speaker :  Ahli-Ahli Yang Berhormat, Persidangan ini saya tangguhkan sehingga jam 
11.20 pagi. 
 
Persidangan ditangguhkan pada jam 11.00 pagi. 
 
Persidangan disambung semula pada jam 11.20 pagi. 
 
YB Timbalan Speaker mengetuai Persidangan. 
 
Jurutulis :  SAMBUNGAN PERBAHASAN ATAS RUNDINGAN MENJUNJUNG KASIH 
TITAH DULI YANG MAHA MULIA SULTAN JOHOR. 
 
YB Timbalan Speaker :  Assalamualaikum warahmatullahi wabarakatuh dan salam 
sejahtera, salam Maju Johor.  Ahli-Ahli Yang Berhormat, bersama kita pada hari ini adalah 
pemerhati daripada Ketua Pemuda MCA Ayer Hitam, Pegawai Khas Timbalan Menteri, 
Pegawai Khas EXCO Johor Apprentice dan bilangan seramai 8 orang dan juga pemerhati 
daripada kawasan DUN Maharani seramai empat orang, selamat datang ke Dewan Negeri 
Johor.   
 
Ahli-Ahli Yang Berhormat, sambungan Perbahasan Atas Titah Rundingan Menjunjung Kasih 
Titah Duli Yang Maha Mulia Sultan Johor oleh pihak kerajaan.  Sukacita dimaklumkan dan 
diingatkan bahawa jangka masa untuk setiap EXCO adalah 20 hingga 25 minit sahaja. Ini 
untuk memastikan hari ini mencukupi untuk penggulungan dilaksanakan bagi pihak 
kerajaan. Oleh itu, dijemput Yang Berhormat Pengerusi Jawatankuasa Pendidikan, 
Penerangan dan Komunikasi. 
 
YB Pengerusi Jawatankuasa Pendidikan, Penerangan dan Komunikasi :  
Bismillahirrahmanirrahim. Assalamualaikum warahmatullahi wabarakatuh, salam sejahtera, 
salam Maju Johor.  Yang Berhormat Datuk Timbalan Speaker, Yang Amat Berhormat Datuk 
Menteri Besar, Ahli-Ahli Majlis Mesyuarat Kerajaan Negeri dan Ahli-Ahli Yang Berhormat 
Dewan sekalian.  Terlebih dahulu, patik ingin merafak sembah dan menjunjung kasih 
kepada Duli Yang Maha Mulia Sultan Ibrahim Ibni Almarhum Sultan Iskandar, Sultan Yang 
Dipertuan Bagi Negeri Dan Jajahan Takluk Johor Darul Ta’zim di atas perkenan Duli Yang 
Maha Mulia Tuanku merasmikan Dewan yang mulia ini pada 16 Jun 2022 yang lalu, ampun 
Tuanku.  Patik juga ingin merafak sembah tahniah kepada Duli Yang Amat Mulia Tunku 
Mahkota Johor yang telah dilantik sebagai Pemangku Raja Johor.  Allah Berkati Johor, Allah 
Peliharakan Sultan.   
 
Duduk diam State Secretary, dari kejauhan memerhati kami, dalam diam dah dapat Tan Sri, 
setinggi tahniah bangganya kami. (Dewan bertepuk). Saya juga ingin mengambil 
kesempatan ini untuk mengucapkan setinggi-tinggi tahniah kepada Yang Berhormat Tan Sri 
Dato’ Dr. Haji Azmi bin Rohani, Dato’ Setiausaha Kerajaan Johor yang telah dianugerahkan 
Darjah Kebesaran Panglima Setia Mahkota yang membawa gelaran Tan Sri oleh Yang  
Dipertuan Agong. 
 
Yang Berhormat Datuk Timbalan Speaker, maju Johor rakyatnya terbilang, demi 
kemakmuran saling bergandingan, di Dewan yang mulia kita bersidang, giliran saya 
mulakan penggulungan.  Pertama-tamanya saya ingin merakamkan setinggi penghargaan 
dan ucapan terima kasih kepada setiap seorang Ahli Dewan yang telah memberikan 
pandangan yang membina, cadangan dan teguran kepada pihak kerajaan terutamanya 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  313 
 

 

beberapa isu di bawah portfolio saya yang meliputi kepada Pendidikan, Penerangan Dan 
Komunikasi Negeri Johor. 
 
Yang Berhormat Datuk Timbalan Speaker, pada 16 Jun lalu keputusan Sijil Pelajaran 
Malaysia bagi tahun 2021 telah diumumkan.  Sukacita untuk saya kongsikan dalam Dewan 
yang mulia ini, pelajar cemerlang straight A di Johor adalah seramai 1,118 orang.  Tahniah 
juga diucapkan kepada Sekolah Tun Fatimah (STF) atas kejayaan mengungguli kejayaan 
cemerlang di peringkat kebangsaan. Saya mengucapkan tahniah dan syabas kepada semua 
anak-anak pelajar kita, SPM ini bukanlah segala-galanya namun ia adalah sebagai satu 
permulaan yang baharu untuk anak-anak pelajar semua. (Dewan Bertepuk). 
 
Yang Berhormat Datuk Timbalan Speaker, Yang Berhormat Bukit Batu dan Yang Berhormat 
Puteri Wangsa ada menyentuh beberapa isu berkaitan pendidikan khas.  Terima kasih saya 
ucapkan kepada Yang Berhormat atas keprihatinan yang ditunjukkan.  Untuk makluman 
Yang Berhormat, peruntukan penyelenggaraan Program Pendidikan Kelas Inklusif (PPKI) 
oleh Bahagian Pendidikan Khas (KPM) bagi kemudahan mesra OKU di PPKI turut 
disediakan kepada Jabatan Pendidikan Negeri Johor setiap tahun.  Pada tahun 2021, 
RM2.9 juta membabitkan projek di 28 sekolah PPKI dan tahun 2022, RM4.41 juta 
membabitkan projek di 86 sekolah PPKI.  Selain itu, Elaun Murid Khas (EMK) oleh kerajaan 
persekutuan melalui KPM juga telah disediakan dengan jumlah RM150.00 sebulan.  Melihat 
kepada kepentingan isu ini, kerajaan negeri akan berusaha mencari ruang untuk 
penambahbaikan pada masa akan datang, khususnya berhubung peruntukan khas kepada 
Murid Berkeperluan Khas (MBK) insya-Allah.  Kerajaan negeri Johor sedia maklum bahawa 
aspek pendidikan ialah bidang kuasa kerajaan persekutuan.  Namun, kerajaan negeri Johor 
turut cakna akan isu peruntukan dan bantuan ini.  Sebagai makluman Dewan yang mulia, 
pada tahun 2022 kerajaan negeri melalui peruntukan Pejabat Menteri Besar Johor telah 
memperuntukkan sejumlah RM1.5 juta untuk bantuan penyelenggaraan sekolah.  Bantuan 
ini dapat memberi manfaat kepada 75 buah sekolah berkeperluan.   
 
Selain untuk makluman sidang Dewan, kerajaan negeri turut memperuntukkan jumlah yang 
sama pada tahun 2022 dan 2021.  Jadi, hal ini bermakna termasuk pada tahun 2022 ini 
sebanyak RM4.5 juta telah diperuntukkan oleh kerajaan negeri dengan jumlah keseluruhan 
225 buah sekolah di bawah KPM telah mendapat manfaatnya.  Seterusnya, Yang Berhormat 
Kahang dalam perbahasannya ada bertanyakan mengenai status Pembangunan Hab 
Kemahiran Johor atau Johor Skills Hub.  Sebagai makluman, hab TVET Skills Johor ini telah 
mula dibina pada 1 Julai 2018 dan dijangka akan siap sepenuhnya pada Oktober 2023.  
Tempoh pembinaan ini telah mengambil kira lanjutan tempoh masa, Extension Of Time, 
EOT selama 9 bulan disebabkan pemberhentian kerja-kerja pembinaan ketika tempoh 
Perintah Kawalan Pergerakan (PKP).  Kemajuan kerja sehingga Mei 2022 adalah 88.8% 
telah disiapkan.   
 
Keseluruhan infrastruktur Campus Hub Skills Johor apabila siap kelak dijangka mampu 
menampung sehingga 6,000 pelatih dalam satu masa dengan kemudahan kampus yang 
boleh diguna pakai.  Ianya merupakan hab TVET termoden di selatan tanah air dibangunkan 
di atas tanah seluas 35 ekar di Bandar Akademi Kota Tinggi Johor.  Projek pembangunan 
hab ini merupakan satu inisiatif awam-swasta yang mana kerajaan negeri melalui YPJ 
Holdings Sdn. Bhd.,YPJH iaitu syarikat milik penuh Yayasan Pelajaran Johor (YPJ).  Selaras 
dengan Pelan Induk Pembangunan TVET negeri Johor, Skills Johor menawarkan program 
merangkumi program latihan TVET, program pembangunan kerjaya graduan dan belia serta 
program latihan korporat.  Program-program yang ditawarkan memberi penekanan kepada 
program up-skilling dan re-skilling dengan tumpuan kepada 6 sektor utama iaitu minyak dan 
gas, bioteknologi penjagaan kesihatan, pelancongan dan hospitaliti, logistik, perkhidmatan 
dan peruncitan.  Insya-Allah, kerajaan negeri berhasrat untuk terus memperkasa pendidikan 
TVET khususnya di Johor. Saya telah turun dan mengadakan pertemuan bersama 
pengarah-pengarah kolej komuniti dari seluruh negeri Johor pada 11 April yang lalu 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  314 
 

 

bertempat di Kolej Komuniti Segamat.  Dalam pertemuan itu, kita telah mencapai keputusan 
untuk menubuhkan Jawatankuasa TVET Negeri Johor bagi mengangkat pendidikan TVET di 
negeri ini.  Justeru itu, kerajaan berhasrat agar program TVET ini bukanlah lagi sebagai 
pilihan terakhir tetapi adalah pilihan yang tepat untuk anak-anak pelajar kita khususnya di 
negeri Johor ini.   
 
Yang Berhormat Datuk Timbalan Speaker, Yang Berhormat Parit Yaani ada menyebut 
tentang projek sakit melibatkan pembinaan Sekolah Menengah Kebangsaan Suria Jaya.  
Projek ini merupakan salah sebuah projek sakit yang dipantau rapi dalam Mesyuarat 
Contract Coordination Panel (CCP) Kementerian Pendidikan Malaysia (KPM) yang 
dipengerusikan oleh YBhg Dato’ Ketua Setiausaha KPM.  Kemajuan fizikal projek ini 
berdasarkan jadual 100% manakala sebenar 97%. Tarikh siap asal projek ini adalah pada 
24 Jun 2015 dan telah dilanjutkan sehingga 4 Mac 2020.  Pihak kontraktor telah gagal 
memenuhi obligasi kontrak untuk menyiapkan kerja di tapak dalam tempoh masa yang telah 
ditetapkan termasuk penyiapan jalan masuk sekolah, kerja penyambungan bekalan air dan 
bekalan elektrik.  Sehubungan dengan itu, Mesyuarat CCP Bil 7/2020 pada Disember 2020 
telah memperakukan penamatan kontraktor bagi projek ini. Notis penamatan kepada 
kontraktor iaitu Dzaz Idaman Sdn. Bhd. telah dikemukakan pada 11 Ogos 2021. 
 
Selepas tempoh penamatan kontraktor Yang Berhormat, pihak perunding mekanikal dan 
elektrik (MNE) telah menarik diri melalui satu surat tunjuk sebab kerana ketidakhadiran 
mesyuarat di peringkat KPM pada 26 September 2021. Notis penamatan telah dikemukakan 
kepada pihak perunding MNE iaitu Pan Sejati Sdn. Bhd. pada 28 Febuari 2022.  Pihak KPM 
baharu melantik perunding MNE yang baharu untuk membantu pihak KPM dalam 
menyelesaikan projek ini.   
 
Untuk makluman Yang Berhormat Parit Yaani, proses tender dijangka akan diadakan pada 
bulan Disember 2022 dan dijangka lantikan kontraktor baharu pada bulan Febuari 2023.  
Tempoh siap projek dijangkakan pada Ogos 2023. Tempoh penyiapan 6 bulan dan 
pengoperasian sekolah akan bermula pada tahun 2024, insya-Allah.  Selain daripada itu, 
Yang Berhormat Parit Yaani juga ada membangkitkan berkaitan cadangan pembangunan 
Mini Kompleks Sukan di Sekolah Menengah Tunku Putra di Batu Pahat.  Sebagai 
makluman, JPN Johor komited dalam usaha menyediakan prasarana dan kemudahan 
infrastruktur pendidikan sukan kepada semua di seluruh negeri Johor.  Bagi tujuan ini, JPN 
Johor akan melaksanakan analisis keperluan secara terperinci dengan mengambil kira 
bilangan dan kapasiti infrastruktur kemudahan sukan sekolah sedia ada serta perancangan 
pembangunan berdasarkan perbincangan bersama-sama Pejabat Pendidikan Daerah Batu 
Pahat dan Pihak Berkuasa Tempatan bagi sesebuah kawasan.  Pada masa kini, keperluan 
utama kritikal JPN Johor semasa mengemukakan di dalam Rancangan Malaysia Ke-12, 
RMK-12 kepada pihak Kementerian Pendidikan Malaysia ialah pembinaan sekolah baharu 
bagi sekolah yang padat, menaiktaraf atau menyelenggara sekolah sedia ada untuk 
memastikan murid dapat mengikuti pembelajaran dalam keadaan selamat dan selesa. 
 
JPN Johor berpandangan pada masa kini tiada keperluan pembinaan stadium olahraga 
bertrek di sekolah-sekolah di bawah pentadbiran PPD Batu Pahat.  Walau bagaimanapun, 
jika ada keperluan, pihak PPD Batu Pahat perlu mengenal pasti tapak dan padang sekolah 
yang sesuai bagi pembinaan trek dan balapan.  Seterusnya, cadangan projek akan dimohon 
dan dikemukakan di dalam Rancangan Malaysia Ke-12, RMK-12 sekiranya terdapat 
keperluan namun adalah tertakluk kepada kelulusan agensi pusat dan kedudukan kewangan 
semasa negara.   
 
Yang Berhormat Datuk Timbalan Speaker, Yang Berhormat Johor Jaya pula dalam 
perbahasan ada menyentuh mengenai SJKT Bandar Seri Alam.  Sebagai makluman, 
pemohon kod sekolah telah dihantar ke EPRD pada 15 Jun 2022 dan pihak EPRD sedang 
memproses permohonan tersebut.  Operasi sekolah dijangka akan bermula pada 1 Ogos 

2022.  CPC diterima pada 27 Mei 2022 manakala tempoh kecacatan GLP bermula 4 Januari 
2022 dan berakhir pada 3 Januari 2023. 
 
Yang Berhormat Endau ada mencadangkan mengenai pembinaan sekolah menengah 
baharu dalam DUN Endau.  Untuk makluman Ahli Yang Berhormat, keperluan pembinaan 
sekolah di sesuatu kawasan mengambil kira kepadatan penduduk.  Permintaan oleh 
masyarakat setempat serta bilangan enrolmen murid di sekolah sedia ada yang 
berhampiran.  Walau bagaimanapun, kelulusan bagi pembinaan sekolah tersebut tertakluk 
kepada kemampuan kewangan semasa kerajaan dan mengikut keutamaan keperluan 
kawasan.  Menurut maklum balas daripada JPNJ Johor, purata enrolmen murid mengikut 
kelas di SMK Ungku Husin adalah di bawah purata piawai KPM dan masih boleh 
menampung permintaan.  Saya bersetuju dengan Yang Berhormat Endau mengenai isu 
pembinaan sekolah baharu ini terutamanya bagi kawasan yang mempunyai penduduk yang 
padat seperti di Johor Bahru dan Pasir Gudang yang mana kawasan ini sangat-sangat 
memerlukan pembinaan sekolah-sekolah baharu bagi menampung jumlah pelajar yang 
semakin bertambah.  Isu pembinaan sekolah baharu ini saya telah bawa semasa sesi 
kunjungan hormat kepada Yang Berhormat Menteri Kanan Pendidikan pada 17 Jun yang 
lepas. 
 
Yang Berhormat Datuk Timbalan Speaker, Yang Berhormat Kota Iskandar dalam 
perbahasan turut menyentuh mengenai isu meningkatkan akses pendidikan kepada Orang 
Asal.  Akses pendidikan bagi murid Orang Asli di Kota Iskandar adalah di SK Ladang 
Pendas dan SMK Gelang Patah. SMK Mutiara Rini dan SMK Gelang Patah ini setakat ini 
menawarkan pengajian tingkatan 6 untuk murid-murid Orang Asli yang ingin melanjutkan 
pelajaran.  Sekolah-sekolah sedia ada ini mempunyai kapasiti yang mencukupi bagi 
memenuhi keperluan akses pendidikan kepada murid Orang Asli dari sekolah rendah, 
sekolah menengah dan tingkatan 6.  KPM juga telah menyediakan bantuan awal 
persekolahan KOAM, RMT dan susu kepada semua murid-murid Asli di SK Ladang Pendas 
yang mempunyai murid seramai 86 orang pada tahun 2022.  Selain itu, JAKOA telah 
memberi bantuan pengangkutan untuk murid-murid Asli selain elaun kehadiran sebanyak 
RM4.00 sehari melibatkan 34 orang murid Asli di SMK Gelang Patah.   
 
Isu capaian Internet yang lemah dan tidak menyeluruh di sekolah turut dibangkitkan oleh YB 
Kota Iskandar.  Menurut YB Kota Iskandar, katanya pada perbahasan lepas, macam siput.  
Jadi, kerajaan melalui Kementerian Pendidikan Malaysia (KPM) sangat komited dalam 
usaha-usaha untuk menambah baik capaian talian Internet di sekolah bagi memastikan PdP 
dan PdT berjalan dengan lancar.  Semua 1,190 sekolah di negeri Johor dibekalkan talian 
Internet yang terdiri daripada TM Unifi, Celcom dan Maxis.  Capaian talian Internet yang 
lemah mempunyai beberapa punca antaranya saiz dan struktur bangunan sekolah, bilangan 
pengguna yang ramai, liputan hanya terdapat pada kawasan tertentu sahaja dan bentuk 
muka bumi lokasi sekolah tersebut.  Pihak sekolah perlu  membuat aduan kepada KPM atau 
Internet Service Provider jika terdapat sebarang masalah capaian seperti capaian bandwidth 
yang rendah atau tiada capaian, modem rosak dan sebagainya. 
 
Yang Berhormat Datuk Timbalan Speaker dan Ahli-Ahli Yang Berhormat, sepanjang 
perbahasan oleh Ahli-Ahli Yang Berhormat, ramai dalam kalangan Ahli-Ahli Yang Berhormat 
turut membangkitkan perkara berkaitan masalah capaian Internet dan telekomunikasi di 
kawasan masing-masing.  Ini termasuklah YB Kota Iskandar, Yang Berhormat Kahang, 
Yang Berhormat Senggarang, Yang Berhormat Parit Raja, Yang Berhormat Pekan Nanas, 
Yang Berhormat Gambir, Yang Berhormat Senai, Yang Berhormat Jementah, Yang 
Berhormat Parit Raja dan Yang Berhormat Mahkota.  Semasa dalam sesi soal jawab lisan 
semalam, saya turut memaklumkan mengenai peranan yang telah kerajaan negeri mainkan, 
dalam menangani isu capaian Internet ini.  Sebagai makluman, berikut adalah langkah yang 
akan saya dan Suruhanjaya Komunikasi dan Multimedia Malaysia (SKMM) ambil dalam 
usaha mengurangkan masalah yang telah sekian lama dihadapi selain daripada pihak 

kerajaan pusat yang telah menyediakan infrastruktur sebagai pembinaan menara baru serta 
menaik taraf menara-menara sedia ada melalui Pelan Jalinan Digital Negara (JENDELA).   
 
Pertama, bagi kawasan yang masih mengalami capaian Internet dan telekomunikasi yang 
lemah seperti yang dibangkitkan oleh Yang Berhormat Bukit Naning dan Yang Berhormat 
Kota Iskandar, SKMM dan syarikat-syarikat telekomunikasi akan melakukan ujian 
pengukuran liputan bagi usaha mengurangkan kawasan blind spot.  Ujian ini adalah merujuk 
kepada kualiti perkhidmatan bagi mengenal pasti punca dan seterusnya mencadangkan 
penyelesaian yang boleh diambil tindakan yang segera.  
 
Kedua, mengadakan platform bagi membincangkan agenda telekomunikasi negeri Johor 
secara berkala di dalam Jawatankuasa Pembangunan Infrastruktur Telekomunikasi Negeri 
Johor.  Dan ketiga, penyediaan laporan secara berkala bagi mendapatkan maklumat 
berkaitan kemajuan kerja dan tahap prestasi rangkaian telekomunikasi negeri Johor.   
 
Selain itu, saya ingin mengucapkan terima kasih kepada Yang Berhormat Tiram yang dalam 
perbahasannya turut menyentuh mengenai kepentingan Pusat Ekonomi Digital (PEDI).  
PEDI adalah pusat sehenti yang menyediakan Internet secara kolektif kepada masyarakat 
dan kawasan yang kurang mendapat liputan.  Masyarakat setempat boleh mengikuti 
pelbagai kursus dan latihan berasaskan ICT.  Mengambil bahagian dalam program untuk 
mengasah kemahiran dalam perniagaan e-dagang serta aktiviti yang menggalakkan 
penciptaan digital.  Penyebaran dan penguasaan ilmu pengetahuan digital.  Sebagai 
makluman Dewan yang mulia ini, baru-baru ini SKMM telah menaik taraf 4 Pusat Internet 
Desa (PID) kepada PEDI yang menjadikan jumlah keseluruhan PEDI di negeri Johor adalah 
sebanyak 90 PEDI.  4 PEDI yang telah dinaik taraf adalah PEDI Kampung Tenang, PEDI 
Kampung Pagoh, PEDI FELDA Linggiu dan PEDI Kampung Pulau Penarik.  Semua PEDI ini 
telah siap dinaik taraf dan boleh diguna pakai oleh komuniti setempat sejak bulan Februari 
2022  yang lepas.  Justeru, cadangan Yang Berhormat Tiram supaya kerajaan menambah 
bilangan PEDI di Johor ini akan saya bawakan kepada Kementerian Komunikasi dan 
Multimedia Malaysia untuk pertimbangan. 
 
Yang Berhormat Datuk Timbalan Speaker, akhir kalam saya ingin mengucapkan ribuan 
terima kasih kepada Yang Berhormat Datuk Timbalan Speaker kerana memberi keizinan 
dan peluang kepada saya untuk menggulung perbahasan pada pagi ini khususnya untuk 
portfolio Jawatankuasa Pendidikan, Penerangan dan Komunikasi Negeri Johor.  Terima 
kasih Datuk MB, amanat menjadi kata sakti, mandat diberi amanah kami, demi Johor kan 
kucurahkan bakti.  Terima kasih kepada Yang Amat Berhormat Datuk Menteri Besar dan 
semua Ahli-Ahli Yang Berhormat atas keprihatinan anda khususnya di bawah portfolio saya.  
Terima kasih kepada semua jabatan dan agensi di bawah portfolio saya serta rakan-rakan 
media.  Dan, saya akan memberikan perhatian sepenuhnya terhadap semua teguran, 
cadangan dan komen serta akan berusaha melaksanakan setiap cadangan yang sesuai 
yang telah dikemukakan di Dewan yang mulia ini, Insya-Allah.  Cukuplah sudah pantun ini, 
janganlah ada yang berkecil hati.  Saya pulangkan sidang ini kepada Datuk Timbalan 
Speaker yang murah hati.  Sekian, wabillahitaufik wal hidayah wassalamualaikum 
warahmatullahi wabarakatuh. (Dewan bertepuk). 
 
YB Timbalan Speaker :  Terima kasih Yang Berhormat.  Kita teruskan Perbahasan.  Kali ini 
dijemput Pengerusi Jawatankuasa Kerja Raya, Pengangkutan dan Infrastruktur. 
 
YB Pengerusi Jawatankuasa Kerja Raya, Pengangkutan dan Infrastruktur :  (Bacaan 
selawat).  Assalamualaikum warahmatullahitaala wabarakatuh, salam sejahtera dan salam 
Maju Johor.  Terlebih dahulu saya ingin Menjunjung Kasih Kebawah Duli Yang Maha Mulia 
Sultan Ibrahim ibni Almarhum Sultan Iskandar, Sultan Yang DiPertuan Bagi Negeri Dan 
Jajahan Takluk Darul Ta’zim yang sudi mencemar duli untuk bertitah dan merasmikan 
Mesyuarat Pertama Bagi Dewan Negeri Johor Yang Ke-15 pada 16 Jun 2022 yang lalu.  

Patik berdoa semoga Duli Yang Maha Mulia Tuanku dan Permaisuri Johor dilanjutkan usia 
dalam keafiatan dan sentiasa berada dalam limpahan rahmat dan keampunan Allah SWT.  
Merafak sembah dan setinggi-tinggi tahniah buat Tunku Mahkota Johor, Duli Yang Amat 
Mulia Tunku Ismail Ibni Sultan Ibrahim yang dilantik sebagai Pemangku Raja Johor, semoga 
di bawah naungan Tunku negeri Johor aman, makmur dan sejahtera. 
 
Saya juga ingin merakamkan setinggi-tinggi ucapan tahniah kepada Yang Berhormat 
Setiausaha Kerajaan Johor yang telah dianugerahkan Darjah Kebesaran Panglima Setia 
Mahkota yang membawa gelaran Tan Sri sempena sambutan ulangtahun Hari Keputeraan 
Rasmi Ke bawah Duli Yang Maha Mulia Seri Paduka Baginda Yang Dipertuan Agong yang 
ke-16 pada 6 Jun 2022 yang lepas.  Dengan penuh hormat dan takzim, saya ingin memohon 
izin Dewan yang mulia ini untuk membentangkan ucapan penggulungan saya.   
 
Yang Berhormat Datuk Timbalan Speaker, saya percaya cukup tempoh matang 5 tahun 
kerajaan baru ini mentadbir, Insya-Allah Johor akan maju dari semua sudut termasuklah 
infrastruktur  mega dan pengangkutan awam lestari yang menjadi pemangkin utama dalam 
merancakkan ekonomi negeri yang berdaulat ini. 
 
Yang Berhormat Datuk Timbalan Speaker, bagi mencapai hala tuju Maju Johor tersebut, 
pembangunan infrastruktur menjadi agenda utama dalam meletakkan sesebuah negeri 
dalam mencapai aspek kemajuan yang tinggi dan inklusif.  Dari Pagoh ke Dewan Negeri, 
membawa usul dari kawasan, Barisan ADUN usah khuatiri, kemajuan rakyat saya 
utamakan.  (Dewan bertepuk). 
 
Yang Berhormat Datuk Timbalan Speaker, saya mengambil kesempatan mengucapkan 
terima kasih kepada 30 pembahas yang telah menyentuh portfolio saya.  Daripada 42 Ahli-
Ahli Yang Berhormat berbahas, 30 telah menyentuh portfolio sama ada dari segi kerja raya, 
jalan, infrastruktur yang lain dan juga bekalan elektrik.  Insya-Allah Yang Berhormat Datuk 
Timbalan Speaker, saya cuba ringkaskan penggulungan saya, jika saya tak dapat menjawab 
segala perbahasan Yang Berhormat dalam Dewan, saya akan majukan jawapan bertulis 
nanti, Insya-Allah. 
 
Untuk makluman Dewan yang mulia, saya Menjunjung Kasih atas Titah Duli Yang Maha 
Mulia Sultan Ibrahim Ibni Almarhum Sultan Iskandar, Sultan Yang DiPertuan Bagi Negeri 
Dan Jajahan Takluk Darul Ta’zim yang telah bertitah mengenai keadaan jalan-jalan 
persekutuan khususnya Jalan FT005 Johor Bahru – Mersing.  Untuk makluman Ahli Yang 
Berhormat sekalian, setiap jalan persekutuan telah mempunyai kontrak selenggara jalan 
iaitu terdiri daripada penyelenggaraan rutin, penyelenggaraan berkala dan penyelenggaraan 
kecemasan.  Pada tahun 2018, kontrak selenggara bagi Jalan FT001, FT003 dan FT005 
telah tamat dan kontrak baru perlu ditandatangani.  Namun begitu bagi kontrak 
penyelenggaraan berkala tidak ditandatangani bersekali bagi memberi laluan kepada 
performance based contract (PBC).  Malangnya PBC ini tidak dapat ditandatangani 
sehinggalah pada 16 Jun 2022  yang lalu yang mengakibatkan kerja pembaikan dan baik 
pulih jalan secara holistik tidak dapat dilaksanakan.  Selama 4 tahun jalan-jalan FT001, 
FT003 dan FT005 tidak diselenggara dan mengakibatkan keadaan jalan bertambah teruk.  
Insya-Allah dengan adanya kontrak PBC ini kerja-kerja baik pulih akan bermula pada 1 Julai 
2022.  Selepas kerosakan semua ini dibaiki secara tuntas, kerja-kerja maintenance pula 
akan dilaksanakan mengikut kontrak PBC iaitu setiap jalan hendaklah berkeadaan baik 
sepanjang masa. 
 
Yang Berhormat Datuk Timbalan Speaker, Yang Berhormat Maharani, Yang Berhormat 
Sedili, Yang Berhormat Endau dan juga Yang Berhormat Pasir Raja ada membangkitkan isu 
kerosakan jalan persekutuan FT003 Johor Bahru – Mersing.  Untuk makluman Dewan yang 
mulia, pembaikan jalan berskala besar seperti menurap semula jalan akan dilaksanakan 
dalam performance based contract yang telah pun ditandatangani pada 16 Jun yang lalu.  

Dan, Insya-Allah kerja-kerja fizikal akan bermula pada 1 Julai 2022 bermula di daerah 
Mersing, di Jambatan Endau – Mersing, Seksyen 167 dan berakhir di Johor Bahru di 
Seksyen 2.3 dalam tempoh masa 3 bulan.  Ini termasuklah FT003 Seksyen 48 hingga 
Seksyen 49 di mana kawasan yang sering berlakunya kemalangan seperti yang 
dibangkitkan oleh Yang Berhormat Sedili.  Ini juga termasuk jalan simpang sepanjang lebih 
kurang 4 kilometer bermula dari simpang Kulai FT003 Kota Tinggi ke Taman Sri Saujana, 
kawasan yang selalu juga banjir, seperti yang dibangkitkan oleh Yang Berhormat Pasir Raja.   
 
Untuk makluman Yang Berhormat Sedili, kawasan banjir di Sungai Semaluk, Jalan Mawai 
FT009 Seksyen 4.33 dan Jalan Perani J179, Seksyen 7.0; permohonan menaik taraf sistem 
perparitan akan dimasukkan dalam senarai peruntukan pembangunan rancangan negeri 
Johor 5 tahun.  Jalan ini merupakan jalan negeri yang menghubungkan jalan persekutuan 
termasuk FT09 Jalan Lok Heng, Waha, Aping Barat dan Jalan FT003 Johor Bahru – 
Mersing.  
 
Yang Berhormat Kempas dan juga Yang Berhormat Johor Jaya ada membangkitkan isu 
berkenaan Lebuh raya Pasir Gudang. Untuk makluman Yang Berhormat, projek menaik 
taraf Lebuh raya Johor Baru – Pasir Gudang dari 4 lorong ke 6 lorong mempunyai 4 
peringkat iaitu Fasa 1, Fasa 2A, Fasa 2B dan Fasa 3 melibatkan jumlah panjang jalan 28.2 
kilometer.  Bagi Fasa 1 iaitu di Kangkar Tebrau, Plentong kerja-kerja telah siap dilaksanakan 
bermula 16 Julai 2012 dan telah pun siap pada 31 Mei 2016.  Fasa 1 ini membabitkan 
panjang 8 kilometer dengan kos RM150 juta.  Bagi Fasa 2A pula melibatkan kawasan 
Plentong, Seri Alam, Taman Rinting dengan panjang 7.7 kilometer, tarikh mula kerja adalah 
pada 7 Mac 2016 dan telah pun siap pada Oktober 2018 dengan kos RM190 juta.  Bagi 
Fasa 2B, kawasan yang terlibat adalah Seri Alam, Taman Rinting, Pasir Gudang dengan 
panjang jalan 5.5 kilometer.  Status projek ini adalah sedang dalam fasa perolehan dan 
surat setuju terima dijangka ditandatangani pada September 2022.   
 
Yang Berhormat Datuk Timbalan Speaker, permohonan untuk projek bagi Fasa 3 telah pun 
dibuat dalam Rancangan Malaysia Ke-12 Rolling Plan Ke-3 dan telah pun melalui sesi 
budget screening dengan Economic Planning Unit (EPU) dengan izin. Dengan 
terlaksananya projek penaiktarafan ini, ianya akan dapat mengurangkan masalah 
kesesakan yang sering berlaku dan juga dapat melancarkan perjalanan terutamanya 
kenderaan-kenderaan pengangkutan berat yang membawa barang-barang industri, 
seterusnya menggalakkan pertumbuhan ekonomi.  Selain itu ianya dapat meningkatkan 
keselesaan dan juga keselamatan pengguna jalan raya. 
 
Yang Berhormat Johor Jaya juga ada memaklumkan tentang projek Jalan Masai Lama.  
Untuk makluman Yang Berhormat, projek yang dimaksudkan ialah Projek Melebarkan 
Jambatan Sungai Masai di Jalan Masai, Johor Bahru.  Tarikh milik tapak projek ini adalah 
pada 9 Julai 2018 dan tarikh siap asal pada 30 Julai 2021.  Walau bagaimanapun, kemajuan 
kerja terkini hanyalah 63% berbanding 100%.  Projek ini sedang dilaksanakan dalam 
tempoh berdenda dan dijangka siap sepenuhnya pada 31 Oktober 2022.  Yang Berhormat 
Kempas juga ada membangkitkan isu berkenaan menaik taraf Jalan Persiaran Kempas Baru 
dan highway Kempas ataupun Jalan Kempas Lama.  Kerja naik taraf Jalan Kempas Lama 
daripada 2 lorong menjadi 6 lorong dan simpang Kempas Utama berlampu isyarat menjadi 
persimpangan bertingkat secara berfasa telah pun disyaratkan kepada pemaju Iskandar 
Waterfront yang akan membangunkan tapak bersebelahan Paradigm Mall.   
 
Untuk makluman Yang Berhormat Kukup pula, projek perlebaran dan naik taraf Jalan Buloh 
Kasap Mukim Sungai Karang ke Jalan Serkat. Projek pembinaan jalan yang 
menghubungkan ke jambatan Sungai Pulai, Pontian, Johor Bahru ini mempunyai 2 fasa.  
Fasa Pertama ialah jalan dari Pekan Nanas ke Sungai Karang sepanjang 15 kilometer telah 
pun selesai dilaksanakan.  Dan, bagi Fasa Kedua Jalan Sungai Karang ke Jalan Serkat 
sepanjang 11.4 kilometer masih lagi dalam pembinaan.  Ianya adalah projek di bawah 

RMKe-11 yang bermula pada Jun 2017 dan tarikh siap asal pada Disember 2019.  Walau 
bagaimanapun, terdapat terdapat masalah pengambil balik tanah PBT dan kegagalan 
struktur tanah melayakkan kontraktor mendapat EOT dan dijangka siap pada Ogos 2022, 
insya-Allah. 
 
Yang Berhormat Kukup juga membangkitkan isu berkenaan jentera berat keluar masuk ke 
kawasan kampung.  Terdapat projek persekutuan dari Kementerian Luar Bandar, (KPLB) 
iaitu kerja-kerja menaik taraf jalan dari Pekan Nanas ke Tanjung Piai, Pontian Fasa 2 dalam 
pelaksanaan dan dijangka siap pada Ogos 2022.  Selain itu, terdapat juga projek daripada 
pemaju Tetuan Seaport Worldwide Sdn. Bhd. untuk projek pembinaan jambatan merentasi 
Sungai Pulai menghubungi Tanjung Bin dengan Pelabuhan Tanjung Pelepas dan Nusajaya 
Jambatan Sungai Pulai.  Semasa dalam tempoh pelaksanaan jentera-jentera berat akan 
melalui kawasan kampung yang akan mengganggu tahap kualiti udara di kawasan tersebut.  
Pihak kerajaan melalui JKR telah pun mensyaratkan kepada pemaju agar menyelenggara 
jalan yang digunakan sepanjang tempoh pelaksanaan termasuk dari skop keselamatan dan 
kebersihan dengan pemantauan daripada pihak JKR.   
 
YB Timbalan Speaker :  Yang Berhormat, sila hadapkan kepada Speaker bila bercakap. 
 
YB Pengerusi Jawatankuasa Kerja Raya, Pengangkutan dan Infrastruktur :  Baik.  
Minta maaf Yang Berhormat Datuk Timbalan Speaker.  Yang Berhormat Bekok juga ada 
membangkitkan isu berkenaan jalan sempit dan tidak rata yang selalu menjadi kawasan 
kemalangan maut di Jalan Labis ke Bukit Kepong.  Untuk makluman Dewan yang mulia, 
bagi mengatasi masalah dan jalan sempit dan merbahaya, kerajaan negeri melalui JKR 
telah pun menyenaraikan projek naik taraf, projek melebarkan Jalan Durian Chondong J34 
sepanjang 18.3 kilometer dalam permohonan penyediaan Bajet Pembangunan Rancangan 
Lima Tahun Negeri Johor, (RJ5T) tahun 2021 hingga 2025.  JKR dapat melaksanakan 
projek di atas apabila peruntukan disediakan.  Dengan terlaksananya projek ini nanti Yang 
Berhormat Datuk Timbalan Speaker, ianya akan dapat mempertingkatkan keselesaan, 
keselamatan dan memberi banyak manfaat kepada rakyat.  Bagi jalan yang tidak rata pula 
Yang Berhormat, kerajaan ambil maklum dan akan mengambil tindakan segera untuk 
membaiki kerosakan tersebut melalui kontrak jangka panjang konsesi untuk 
melaksanakannya.  Yang Berhormat Bekok juga membangkitkan isu jalan raya yang selesa 
untuk ke bandar Muar dan persimpangan Kampung Teratai, Jementah, Segamat.  Kerajaan 
sentiasa prihatin dalam mempertingkatkan mutu kemudahan asas seperti jalan raya yang 
selesa kepada rakyat.  Justeru itu, beberapa tajuk kerja telah pun dimasukkan ke senarai 
RJ5T bagi DUN yang melibatkan kawasan Bekok.  Tajuk-tajuk kerja adalah seperti berikut, 
Membina jalan dan jambatan dari Penchu, Tangkak ke Kampung Paya Ronggang, Muar 
dengan anggaran kos RM58.8 juta.  Melebarkan Jalan Durian Chondong sepanjang 18.3 
kilometer dengan anggaran kos RM30.5 juta.  Melebarkan Jalan Kampung Teratai 
sepanjang 6.2 kilometer dengan anggaran kos RM11.8 juta.  Melebarkan Jalan Sengkang 
sepanjang 7.5 kilometer dengan anggaran kos RM13.3 juta.  Kerajaan berharap dapat 
melaksanakan projek di atas sekiranya peruntukan mencukupi.   
 
Yang Berhormat Datuk Timbalan Speaker, Yang Berhormat Bukit Batu juga ada 
membangkitkan isu jalan tidak diselenggara di bebarapa lokasi seperti Jalan Persiaran Seri 
Puteri Utama, Jalan Gemilang Utama dan Jalan Kulai – Sedenak.  Insya-Allah jalan ini akan 
dibaiki bermula pada 1 Julai 2022.  Bagi mengatasi masalah kesesakan lalu lintas pula di 
Jalan Kulai dan Sedenak, projek jalan pintas Senai – Kulai bypass perlu dilaksanakan dan 
kerajaan negeri akan memohon kepada kerajaan pusat agar projek ini diutamakan.  Yang 
Berhormat Pemanis ada membangkitkan isu berkenaan Lebuh raya Tun Razak.  Kerajaan 
negeri mengambil maklum tentang keadaan jalan raya yang sempit.  Untuk makluman, 
Lebuh raya Tun Razak adalah jalan persekutan FT12, Jalan Segamat – Kuantan yang 
menghubungkan jalan raya daripada daerah Rompin ke daerah Segamat.  Projek ini akan 

dipertimbangkan untuk permohonan Rolling Plan RMK selanjutnya tertakluk kepada 
keutamaan projek negeri Johor.   
 
Yang Berhormat Datuk Timbalan Speaker, Yang Berhormat Kota Iskandar juga dalam 
perbahasannya ada menyentuh berkenaan kesesakan Jalan Skudai ke Pontian melibatkan 
persimpangan Jalan Taman Sri Pulai, Taman Teratai dan Taman Pulai Jaya serta Jalan Ulu 
Choh ke Gelang Patah.  Bagi mengatasi masalah kesesakan trafik yang kritikal pada waktu 
puncak di laluan yang dinyatakan oleh Yang Berhormat Kota Iskandar, perancangan jangka 
pendek atau tindakan segera yang akan dilaksanakan adalah pihak JKR melalui Cawangan 
Kejuruteraan Elektrik Johor akan mengkaji semula sistem fasa lampu isyarat di laluan utama 
bagi melancarkan pergerakan trafik sedia ada.  Manakala bagi perancangan jangka masa 
panjang, JKR telah memohon untuk menaik taraf laluan FT05 melalui projek cadangan 
menaik taraf laluan persekutuan FT005 dari Skudai ke simpang Jalan Ulu Choh – Gelang 
Patah dengan dua fasa iaitu fasa satu RMKe-12 Rolling Plan 3 melalui Kementerian Kerja 
Raya pada 23 November 2021 dan telah pun melalui proses sesi budget screening bersama 
pihak EPU.   
 
Yang Berhormat Datuk Timbalan Speaker, Yang Berhormat Parit Yaani juga ada 
membangkitkan isu kesesakan di lampu isyarat persimpangan Kampung Bindu.  Kerajaan 
negeri mengambil maklum tentang kesesakan jalan raya yang berlaku di persimpangan 
Kampung Bindu, dan insya-Allah kerja menaik taraf bagi Jalan Tongkang Pechah Batu 
Pahat dapat menyelesaikan masalah kesesakan di kawasan tersebut.  Projek ini akan 
dipertimbangkan dalam permohonan Rolling Plan RMK selanjutnya tertakluk kepada 
keutamaan projek negeri Johor.  Projek bypass Peserai ke Parit Jalil yang menyebabkan 
kesesakan itu sehingga Mei 2022, projek tersebut telah pun siap 92% berbanding 
sepatutnya mengikut jadual 96.2%, tarikh siap semasa adalah pada 2 Jun 2022 dan kini 
dalam tempoh berdenda.   
 
Yang Berhormat Datuk Timbalan Speaker, jalan perkampungan Orang Asli Kampung Pasir 
Salam, Sungai Tiram dan kampung Orang Asli Kampung Pasir Putih serta kerosakan jalan 
alternatif keluar ke Taman Kota Masai menuju ke Pasir Gudang dan Tanjung Langsat yang 
dibangkitkan oleh Yang Berhormat Tiram.  Untuk makluman, jalan di perkampungan Orang 
Asli Kampung Pasir Salam Sungai Tiram, dan kampung Orang Asli Kampung Pasir Putih 
dan kawasan-kawasan kampung di sekitar Sungai Tiram adalah di bawah tanggungjawab 
Pejabat Daerah dan JKR, insya-Allah akan memudah cara.  Sementara laluan alternatif 
Taman Kota Masai menuju ke Pasir Gudang dan Tanjung Langsat adalah di bawah bidang 
kuasa Pihak Berkuasa Tempatan.  Yang Berhormat Skudai ada juga membangkitkan isu 
menaik taraf dan membaik pulih jalan utama kawasan Skudai arah Kulai – Kempas melalui 
Taman Impian Emas dan Pontian ke Johor Bahru serta isu flyover Impian Emas yang tidak 
rata, Yang Berhormat mengadu seperti roller coaster.  Untuk makluman Yang Berhormat 
Skudai, kita telah pun merujuk kerosakan di jalan di flyover Impian Emas, Pontian FT5 dan 
seperti yang saya maklumkan tadi FT5 berada dalam performance based contract dan akan 
dimulakan projeknya pada bermula pada 1 Julai juga, insya-Allah.  Yang Berhormat Pekan 
Nanas ada membangkitkan isu kerosakan yang berulang di jalan utama Pekan Nanas ke 
Pontian.  Seperti yang kita sedia maklum juga jalan ini berada pada FT005 dan akan mula 
dibaiki bermula pada 1 Julai 2022.  Yang Berhormat Penawar juga membangkitkan 
cadangan menaik taraf jalan FT90 daripada dua lorong dua hala kepada 4 lorong 2 hala.  
Daripada persimpangan FT92 Kota Tinggi – Sungai Rengit, bermula daripada persimpangan 
stesen minyak Petronas Bandar Penawar ke kawasan pelancongan Desaru Coast.  Untuk 
makluman Yang Berhormat Penawar dan Ahli Yang Berhormat semua, Jabatan Kerja Raya 
melalui kelulusan mesyuarat Unit Pusat Setempat, (OSC) di Lembaga Bandaran Johor 
Tenggara di bawah pentadbiran KEJORA telah mensyaratkan kerja naik taraf jalan FT90 
kepada pihak pemaju.  Satu perjanjian juga telah pun dijalankan antara pihak KEJORA dan 
pemaju yang melibatkan, yang terlibat bagi menyalurkan peruntukan oleh pihak pemaju bagi 
proses menaik taraf yang akan dijalankan oleh pihak KEJORA.   

Walau bagaimanapun, penubuhan Majlis Perbandaran Pengerang, (MPP) pada tahun 2017 
telah mengambil alih bidang kuasa KEJORA. Oleh itu, tanggungjawab pelaksanaan kerja 
naik taraf jalan FT90 dari persimpangan stesen Petronas ke Bulatan Desaru adalah di 
bawah tanggungjawab Majlis Perbandaran Pengerang.   
 
Yang Berhormat Datuk Timbalan Speaker, Yang Berhormat Kemelah juga ada 
membangkitkan isu Jalan Labis ke Jalan Segamat.  Merujuk kepada kerosakan di Jalan 
Labis FT1, pembaikan berskala besar juga akan dimasukkan dalam performance based 
contract yang telah pun ditandatangani pada 16 Jun yang lalu.  Yang Berhormat Datuk 
Timbalan Speaker, Yang Berhormat Kahang, Yang Berhormat Kemelah dan juga Yang 
Berhormat Senggarang ada membangkitkan isu tentang lampu jalan.  Untuk makluman 
Dewan yang mulia, Jabatan Kerja Raya menitikberatkan pemasangan lampu jalan di 
kawasan-kawasan black spot yang sering berlaku kemalangan berdasarkan aduan yang 
dibuat oleh pihak berkuasa.  Lampu jalan juga akan dipasang di kawasan persimpangan 
yang memerlukan pencahayaan untuk tujuan keselamatan pengguna jalan raya.  Walau 
bagaimanapun, ada lampu jalan yang di bawah, lampu jalan kampung yang tertakluk di 
bawah bidang kuasa dan peruntukan Kementerian Pembangunan Luar Bandar (KPLB) dan 
juga ada di bawah PBT.  Oleh itu, pihak TNB hanya sebagai agensi pelaksana.  Tetapi untuk 
makluman Dewan yang mulia ini, sepanjang tahun 2022 ini sebanyak RM650,000.00 telah 
pun diperuntukkan untuk memasang lampu jalan di persimpangan, di persimpangan jalan 
negeri Johor.  Antaranya di Kulai, di Kluang, Batu Pahat, Muar dan Segamat.  Manakala 
untuk memasang lampu amber di jalan-jalan negeri Johor Bahru RM50,000.00, Kulai 
RM50,000.00, Kluang RM50,000.00, Batu Pahat RM50,000.00, Muar RM50,000.00, 
Tangkak RM50,000.00, Segamat, Pontian, Kota Tinggi, Mersing masing-masing 
RM50,000.00 dengan peruntukan sebanyak RM500,000.00 dan insya-Allah dijangka siap 
pemasangan pada September 2022. 
 
Yang Berhormat Kahang dalam perbahasannya ada mencadangkan supaya setiap DUN 
diperuntukkan 100 lampu untuk dipasang di kawasan DUN masing-masing.  Insya-Allah, 
pihak saya akan berbincang dengan EXCO Luar Bandar dan juga EXCO Kerajaan 
Tempatan, Bukit Permai bagi membuat kajian kebolehlaksanaan dan hasil kajian tersebut 
kita akan persembahkan kepada Yang Amat Menteri Besar untuk dipertimbangkan.  Yang 
Berhormat Senggarang ada meminta saya anggaran peruntukan untuk DUN Senggarang.  
Untuk makluman Ahli Dewan, peruntukan bagi DUN Senggarang, Seksyen Taman 
Wawasan hingga Kubur Benang sebanyak 1 kilometer berjumlah RM1 juta, Belahan 
Tampok hingga Sekolah Kebangsaan Sungai Tongkang sepanjang 9 kilometer berjumlah 
RM2 juta, Masjid Parit Bajuri hingga Parit Bisu sepanjang 4 kilometer sebanyak RM2 juta, 
Summit hingga Pelican Hotel sepanjang 1 kilometer dengan kos anggaran RM1 juta dan 
Sekolah Kebangsan Tongkang hingga Punggur 3 Kilometer dengan anggaran RM2 juta 
menyebabkan keseluruhan peruntukan untuk DUN Senggarang sebanyak RM8 juta.   
 
Yang Berhormat Datuk Speaker, saya beralih pula kepada portfolio pengangkutan. 
 
YB Timbalan Speaker : Pendekkan. 
 
YB Pengerusi Jawatankuasa Kerja Raya, Pengangkutan dan Infrastruktur : Tak boleh 
pendek Yang Berhormat Datuk Speaker, four minute boleh tambah, Yang Berhormat Datuk 
Speaker. Yang Berhormat Datuk Speaker, Datuk Timbalan Speaker, dan rakan-rakan 
seperjuangan dalam Dewan yang mulia ini.  Yang Berhormat Stulang ada membangkitkan 
isu lintas sempadan, bas lintas sempadan dan untuk makluman perkara ini telah pun 
dibincangkan antara Lane Transport Authority, LTA Singapura dan Kementerian 
Pengangkutan Malaysia, Lead Transportation Link Working Group, TLWG Ke-25 yang telah  
pun diadakan pada tahun lepas. Dimaklumkan bahawa LTA kini sedang dalam proses 
pertimbangan dan menyokong permohonan kita untuk kita beroperasi selama 24 jam.  

Dalam hal ini, Kementerian Pengangkutan Malaysia (MOT), Agensi Pengangkutan Awam 
Darat (APAD) juga tiada halangan malah menyokong sekiranya terdapat sebarang 
permohonan daripada pihak operator untuk beroperasi secara 24 jam tertakluk kepada 
kelulusan Jabatan Imigresen Malaysia, ICA dan juga Land Transport Authority Singapore 
(LTA). 
 
Berkenaan dengan kutipan, Vehicle Entry Permit (VEP) kerajaan persekutuan melalui 
Kementerian Pengangkutan dan Jabatan Pengangkutan Jalan telah menyalurkan hasil 
kutipan bagi pengenaan caj jalan, road charge dengan izin, kepada kerajaan negeri Johor 
sehingga 25% secara bulanan.  Pada masa ini, pelaksanaan sistem pendaftaran dan rekod 
kemasukan kenderaan asing adalah inisiatif kerajaan persekutuan melalui MOT dari JPJ 
selaras dengan peruntukan di bawah Akta Pengangkutan Jalan 1987 Akta 333. 
 
Yang Berhormat Datuk Timbalan Speaker, keadaan semasa bagi pengangkutan air 
menunjukkan pergerakan penumpang tempatan adalah terhad kerana penumpang bagi 
pengangkutan air sedia ada menumpukan pergerakan penumpang antarabangsa.  Jeti 
penumpang tempatan lebih memberi tumpuan kepada perkhidmatan dalam sektor 
pelancongan terutamanya di daerah Mersing.  Di negeri Johor sahaja, terdapat 9 terminal 
feri antarabangsa yang hanya menghubungkan pengangkutan air dari negeri Johor ke 
negara Indonesia.  Sebahagian terminal ini telah pun beroperasi sepenuhnya bermula 19 
Mei 2022 yang lepas.  Kebanyakan penumpang feri ini adalah warganegara Indonesia yang 
berkunjung ke negeri Johor bagi khidmat pelancongan, perubatan, melawat saudara mara di 
Johor serta mereka yang menyambung balik pekerjaan mereka sebelum PKP.   
 
Saranan Yang Berhormat Perling bagi mempertimbangkan pengangkutan air ditingkatkan 
adalah usul yang baik.  Untuk pengetahuan Yang Berhormat, perkhidmatan teksi air 
diperkenalkan dalam Pelan Induk Pengangkutan Awam yang dibangunkan oleh Perbadanan 
Pengangkutan Awam Johor (PAJ). Namun perkhidmatan ini masih belum dapat 
dilaksanakan sehingga kini. Potensi perkhidmatan teksi air ini amatlah besar dalam 
mengurangkan kesesakan terutamanya di bandar raya Johor Bahru dan Iskandar Puteri. 
Ianya boleh dijadikan alternatif mobiliti dalam daerah dan perantara kepada terminal feri 
antarabangsa sedia ada.  Selain dari mod pengangkutan penumpang, teksi air juga mampu 
bertindak sebagai mod pengangkutan rekreaksi dan pelancongan keluarga dengan kapasiti 
bot di antara 10 hingga 20 orang. 
 
Yang Berhormat Datuk Timbalan Speaker, di dalam pelan ini mencadangkan beberapa 
laluan teksi air yang menghubungkan antara jeti-jeti sedia ada dan laluan teksi air bersifat 
pelancongan khususnya di daerah Kota Tinggi dan juga Muar.  Bagi laluan teksi air daerah 
Johor Bahru yang mempunyai kepadatan penduduk dan trafik yang tinggi, frekuensi yang 
dicadangkan perlulah ditingkatkan mengikut kesesuaian waktu puncak.  Infrastructure dan 
kemudahan yang bersesuaian perlulah disediakan untuk menyokong perkhidmatan 
pengangkutan awam air. 
 
Seterusnya Yang Berhormat Datuk Timbalan Speaker, Projek Landasan Berkember Elektrik 
Gemas – Johor Bahru adalah projek rel yang melibatkan landasan berkembar sepanjang 
192 kilometer dan melalui 11 stesen termasuk Segamat, Kluang, Labis, Bekok, Paloh, 
Renggam, Layang-Layang, Mengkibol, Kulai dan juga Kempas Baru.  Kerajaan Johor 
mengambil maklum akan ada peningkatan pengguna yang menaiki kereta api bagi ke 
destinasi masing-masing.  Seperti yang saya tekankan di dalam menjawab soalan dari Yang 
Berhormat Stulang, Yang Berhormat Perling dan juga Yang Berhormat Mengkibol, kerajaan 
negeri dalam perancangan mewujudkan Jawatankuasa Pengintegrasian Pengangkutan 
Awam di negeri Johor, di Johor Bahru bagi merangka aliran pergerakan penumpang yang 
menggunakan Rapid Transit System (RTS).  Antara sistem yang akan diintegrasikan adalah 
sistem bas, iaitu perkhidmatan Bas Muafakat Johor dan bas-bas komersial, System Iskandar 
RAPID Transit, Projek Landasan Berkembar Elektrik Gemas – Johor Bahru dan cadangan 

pembangunan LRT Johor Bahru.  Kesemua rangkaian pengangkutan awam ini perlulah 
mempunyai infrastructure yang lebih mesra untuk pengguna.   
 
Cadangan bagi menghidupkan semula Projek Kereta Api Berkelajuan Tinggi (HSR) Kuala 
Lumpur – Singapura yang diputus ditamatkan sebelum ini disambut baik oleh kerajaan 
Johor.  Kerajaan Johor menyokong semua langkah dan usaha yang menyentuh tentang 
pembangunan HSR. Johor akan mengambil sepenuh peluang yang ada apabila HSR 
dibangunkan di mana pembangunan  di sepanjang jajaran itu akan memberi manfaat 
kepada rakyat dan juga pembangunan ekonomi.  Projek HSR sememangnya memberi 
manfaat ekonomi sehingga RM21 bilion bagi Hasil Kasar Dalam Negeri, GDP sehingga 
2060.  Selain akan mewujudkan 110,000 peluang pekerjaan dan ia diunjurkan akan 
meningkat sehingga 442,000 peluang pekerjaan menjelang tahun 2069.  Yang Berhormat 
Datuk Timbalan Speaker. 
 
YB Timbalan Speaker : 31 minit. 
 
YB Pengerusi Jawatankuasa Kerja Raya, Pengangkutan dan Infrastruktur : Tak apa.  
Saya nak gulung dah Yang Berhormat.  Sebagai penutup, saya mengharapkan kerjasama 
semua pihak untuk kita sama-sama merealisasikan hasrat kerajaan menjadikan Johor Maju 
2030.  Fasa Muafakat Johor, Fasa Makmur Johor dan kini Fasa Maju Johor.  Dengan 
slogan, “Maju Johor”, infrastucture yang melibatkan urusan pembangunan dan kemajuan 
merupakan perkara asas bagi kemajuan sesebuah negeri.  Tugas ini berat Yang Berhormat 
Datuk Timbalan Speaker, tapi mampu dipikul dengan izin Allah dan ikhtiar kita bersama 
dalam Dewan ini.  Pulau pandan, dah nak habis dah ini, dah pantun.  Pulau pandan jauh ke 
tengah, gunung daik bercabang tiga, Johor berkemajuan jangan dilengah, benda yang baik 
kita usahakan bersama.  (Dewan bertepuk).  Yang Berhormat Datuk Timbalan Speaker, 
barang dipermudahkan Allah urusan kita.  Sekian, salam Maju Johor.  Assalamualaikum 
warahmatullahi ta’ala wabarakatuh. 
 
YB Timbalan Speaker : Waalaikumussalam Yang Berhormat.  Dijemput Yang Berhormat 
Pengerusi Jawatankuasa Pelaburan, Perdagangan dan Hal Ehwal Pengguna. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :  
Terima kasih Datuk Timbalan Speaker.  Salam sejahtera, salam Maju Johor.  Terlebih 
dahulu patik merafak sembah menjunjung kasih Kebawah DYMM Sultan Ibrahim Ibni 
Almarhum Sultan Iskandar Sultan Yang Dipertuan Bagi Negeri Dan Jajahan Takluk Johor 
Darul Ta’zim yang telah sudi mencemar duli bagi menyempurnakan Majlis Pembukaan 
Rasmi Mesyuarat Kedua Bagi Penggal Persidangan Pertama Dewan Undangan Negeri 
Johor Yang Ke-15.  Sembah takzim dan setinggi-tinggi tahniah juga daripada patik ke atas 
Duli Yang Amat Mulia Tunku Ismail Ibni Sultan Ibrahim atas pemasyhuran dan pelantikan 
sebagai Pemangku Raja.  Semoga Duli Yang Maha Mulia dan Duli Yang Amat Mulia terus 
kekal sihat walafiat bagi memacu kemajuan, kelestarian dan kemakmuran negeri Johor.  
 
Yang Berhormat Datuk Timbalan Speaker, Paloh juga ingin mengucapkan setinggi-tinggi 
tahniah kepada Yang Berhormat Setiausaha Kerajaan Negeri, Tan Sri Dato’ Dr. Haji Azmi 
bin Rohani atas penganugerahan gelaran Tan Sri.  Setinggi-tinggi tahniah juga daripada 
Paloh kepada Yang Amat Berhormat Datuk Menteri Besar yang telah pun diberi mandat 
sebagai Menteri Besar Johor Ke-19.  Tahniah juga kepada Yang Berhormat Datuk Dr. Haji 
Mohd Puad bin Zarkashi yang dilantik sebagai Speaker Dewan Negeri dan Yang Berhormat 
Datuk Haji Samsolbari Jamali sebagai Timbalan Speaker.  Tidak lupa, sekalung tahniah buat 
rakan-rakan sekalian Yang Berhormat di Dewan yang mulia ini.  Pada kesempatan ini, tidak 
terlambat rasanya untuk saya merakamkan setinggi penghargaan orang Bangsa Johor 
khususnya warga DUN Paloh atas mandat yang diberikan pada pilihan raya negeri yang 
lalu.   
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  324 
 

 

Yang Berhormat Datuk Timbalan Speaker, bagi Jawatankuasa Pelaburan, Perdagangan dan 
Hal Ehwal Pengguna Negeri Johor saya merakamkan ribuan terima kasih kepada Ahli-Ahli 
Yang Berhormat yang telah mengambil bahagian dalam sesi soal jawab mahupun sesi 
perbahasan sepanjang sesi sidang yang telah pun berlangsung.  Sepertimana yang 
dimaksudkan oleh Yang Berhormat Datuk Speaker pagi tadi, adalah lebih baik untuk saya 
tidak mengulangi perkara yang telah dibangkitkan semasa sesi soal jawab terutamanya 
mengenai inisiatif-inisiatif spesifik.  Justeru, penggulungan saya pada sesi ini lebih tertumpu 
kepada isu-isu yang bersifat dasar di bawah Jawatankuasa Pelaburan, Perdagangan dan 
Hal Ehwal Pengguna. 
 
Yang Berhormat Datuk Timbalan Speaker, kerajaan negeri Johor sentiasa mengambil 
pendekatan yang dramatik dan holistik dalam menangani isu-isu ekonomi yang dihadapi 
terutamanya sektor pelaburan. Sepertimana yang telah pun dibangkitkan oleh Yang 
Berhormat Bekok, Perling, Bukit Naning, Permas, Sungai Balang, Tanjung Surat, Gambir 
dan Jementah.  Menjunjung titah ke bawah Duli Yang Maha Mulia Tuanku Sultan Johor, 
kerajaan perlu dan akan memperkenalkan dasar yang mesra pelabur untuk merancakkan 
kembali pelaburan di negeri Johor. 
 
Untuk makluman Dewan yang mulia ini, negeri Johor telah berjaya mencatatkan jumlah nilai 
pelaburan bagi sektor pembuatan sebanyak RM6.78 bilion pada tahun 2020.  Angka ini 
berkembang sebanyak 2.5% kepada RM6.953 bilion pada tahun 2021. Bagi tempoh Januari 
hingga Mac 2022, nilai pelaburan yang dicatatkan adalah sebanyak RM2.237 bilion bagi 
sektor pembuatan dan RM23 juta bagi sektor perkhidmatan.  Nilai ini menunjukkan kadar 
peningkatan hampir 30% jika dibandingkan dengan nilai pelaburan yang diterima bagi 
tempoh waktu yang sama tahun lepas iaitu sejumlah RM1.705 bilion bagi sektor pembuatan 
dan RM39 juta bagi sektor perkhidmatan.   
 
Yang Berhormat Datuk Timbalan Speaker, statistik yang dikongsikan tadi telah menunjukkan 
satu trend yang agak positif.  Ia adalah usaha berterusan daripada kerajaan di bawah 
pimpinan Menteri Besar Ke-18, di mana satu asas yang kukuh telah pun disediakan untuk 
kerajaan hari ini menggandakan lagi usaha untuk menarik pelabur ke negeri Johor.  Terima 
kasih juga kepada semua penjawat awam, JCS dan persekutuan khususnya BPEN, Invest 
Johor, MITI, MIDA, IRDA, IIB, JPDC dan lain-lain yang telah pun bertungkus lumus semasa 
zaman pandemik COVID-19.  Melor menjalar ikan di pukat, disapa elok angin dan unggas.  
junjung kasih tanda muafakat, penghargaan terus pimpinan yang lepas. 
 
Yang Berhormat Datuk Timbalan Speaker, dari segi dasar secara amnya telah pun 
dinyatakan dalam Ikhtiar Barisan Nasional bahawa menerusi Johor berdaya saing, kerajaan 
akan membangunkan sosioekonomi semua daerah di negeri Johor berteraskan potensi dan 
kearifan setempat.  Antaranya, Muar sebagai Hab Perabot Negara, Maharani Energy 
Gateway, Johor Bahru sebagai Pusat Perdagangan Bertaraf Antarabangsa.  Bagi memacu 
pemulihan ekonomi, 3 impetus ekonomi iaitu Johor sebagai Lembah Digital Selatan melalui 
pelaburan dalam bidang ekonomi digital dan ekonomi kreatif.    
 
Kedua, Johor sebagai Hab Agro Makanan Malaysia melalui pelaburan dalam sektor 
pertanian dan perternakan moden serta ketiga Johor akan merancakkan semula pelaburan 
baharu bagi sektor minyak dan gas termasuk industri sokongannya.  Jawatankuasa ini akan 
berusaha menjayakan perancangan yang dinyatakan kerana ia merupakan janji-janji Ahli-
Ahli Yang Berhormat di sebelah sini kepada seluruh Bangsa Johor yang perlu dikotakan.  
Walaupun ada sesetengah pihak yang telah pun kata janji-janji pilihan raya bukan kitab suci. 
 
Yang Berhormat Datuk Timbalan Speaker, secara khususnya telah pun dinyatakan dalam 
Pelan Pembangunan Mampan Johor 2030 bahawa, strategi utama kerajaan negeri adalah 
mewujudkan pertumbuhan yang seimbang dan menyeluruh di seluruh negeri Johor dengan 
memfokuskan ekonomi mengikut kekuatan wilayah dan memperkasa peranan pentadbiran 

di peringkat daerah.  Antara gerak kerja utama yang telah dan akan dilaksanakan oleh 
kerajaan negeri bagi menjayakan strategi tersebut adalah memperkasa ekonomi di kawasan 
luar Wilayah Iskandar Malaysia dengan pelaksanaan projek-projek pemangkin ekonomi 
wilayah seperti Hab Pendidikan Pagoh, Hab Pertanian dan Industri Asas Tani Segamat, Hab 
Ekonomi Kreatif Kluang, Hab Perabot Muar dan Maharani Energy Gateway.  Zon Ekonomi 
Wilayah Iskandar akan diperkukuhkan dengan perlaksanaan Project Kulai – Iskandar Data 
Exchange yang kini dikenali sebagai Sedenak Tech Park.  Antara strategi terperinci adalah 
sepertimana yang diamanatkan oleh Yang Amat Berhormat Menteri Besar tempoh hari 
berkaitan Kulai fastlane yang diperkenalkan oleh Majlis Perbandaran Kulai dalam 
memendekkan tempoh kelulusan pemajuan kawasan perindustrian terancang bagi proses 
kelulusan kerja awal di tapak, proses kelulusan pelan, proses sokongan kelulusan CCC 
serta lesen operasi akan dijadikan teladan bagi Pihak Berkuasa Tempatan yang lain.  
 
Kerajaan negeri juga telah menubuhkan Invest Johor, dahulunya dikenali sebagai Johor 
State Investment Centre sebagai sebuah agensi pusat sehenti untuk membantu pelabur 
yang ingin melabur dan menarik pelaburan luar dan dalam negara ke negeri Johor.  Untuk 
makluman Yang Berhormat Jementah, selain itu Invest Johor juga sentiasa menganjurkan 
perjumpaan serta program dengan pemain industri utama melalui Inisiatif Friendly Johor 
untuk mendengar masalah yang dihadapi mereka dan seterusnya mengambil tindakan 
susulan untuk membantu mereka terutamanya dalam zaman pasca COVID untuk 
meyakinkan para pelabur bahawa kerajaan negeri tetap bersama mereka dan bersifat pro 
business, pro development. 
 
Berkenaan soalan Yang Berhormat Jementah mengenai penstrukturan Invest Johor, ia 
bermaksud melaksanakan usaha-usaha dan gerak kerja bagi menjayakan transformasi 
Invest Johor kepada sebuah badan korporat profesional ataupun perbadanan yang diiktiraf 
dan dipercayai oleh dalam sektor pelaburan domestik mahupun antarabangsa.  Langkah ini 
perlu dilaksanakan agar fungsi serta peranan Invest Johor sebagai focal point bagi urusan 
berkaitan sektor pelaburan negeri ini dapat diperkasa supaya ia lebih produktif, efisien dan 
berdaya maju seperti yang telah pun dilaksanakan oleh negeri-negeri lain.   
 
Yang Berhormat Datuk Timbalan Speaker, kerajaan negeri juga peka dengan 
perkembangan di peringkat pusat termasuk polisi kerajaan persekutuan di bawah Aspirasi 
Pelaburan Nasional iaitu antara lain meningkatkan kompleksiti ekonomi melalui R&D 
tempatan, mewujudkan pekerjaan bernilai tinggi, meluaskan hubungan dalam negeri melalui 
peningkatan keluasan dan kedalaman rantaian bekalan dalam negeri, membangunkan 
kelompok baharu sedia ada serta meningkatkan rangkuman melalui usaha meningkatkan 
pembangunan kawasan yang kurang mendapat perhatian.  Dalam hal ini, kerajaan negeri 
sentiasa sedia memberi kerjasama kepada kerajaan persekutuan untuk menjayakan inisiatif-
inisiatif ini. 
 
Yang Berhormat Datuk Timbalan Speaker, negeri Johor sebuah negeri yang bertuah.  
Lokasi Johor sangat strategik.  Terletak berdekatan dengan Laut China Selatan, Selat 
Melaka dan Singapura dan mempunyai 3 pelabuhan strategik.  Dari segi infrastruktur, kita 
mempunyai rangkaian lebuh raya yang lengkap dan kerajaan menjunjung kasih titah Tuanku 
Sultan mengenai pelebaran Lebuh raya Utara – Selatan dan Lebuh raya Senai – Desaru.  
Johor juga mempunyai Senai International Airport serta fasiliti logistik berkaitan untuk 
memenuhi keperluan para pelabur.  Dari segi ekonomi, Johor mempunyai ekosistem 
pelaburan termasuk bagi sektor pembuatan, perkhidmatan dan sektor utama yang lengkap.  
Sebagai contoh, kita ada pembangunan minyak dan gas secara besar-besaran di 
Pengerang yang telah membantu mewujudkan ekosistem dan rantaian bekalan berkaitan 
industri di negeri ini termasuk pembangunan industri berasaskan petrokimia di Pengerang 
dan juga di Tanjung Langsat di Pasir Gudang.   

Bagi sektor digital pula, kita sedang giat menarik pelaburan pusat data ke negeri ini supaya 
rantaian bekalan dapat diwujudkan kemudian.  Selepas pembangunan asas, kami akan 
berusaha ke arah perkhidmatan berasaskan digital memandangkan infrastruktur digital 
sudah berada dalam negeri.  Negeri ini juga mempunyai koridor ekonomi Iskandar Malaysia 
yang diterajui oleh Pihak Berkuasa Pembangunan Wilayah Iskandar dan juga East Coast 
Economic Region yang merangkumi daerah Mersing dan Segamat.  Iskandar Malaysia akan 
tetap berusaha ke arah pembangunan smart city berasaskan teknologi manakala ECER 
akan berusaha mengenai sektor agro makanan seperti Jemaluang Dairy Valley.  Kami juga 
ada Johor Petroleum Development Corporation, sebuah syarikat di bawah kawal selia 
bersama kerajaan negeri dengan Unit Perancangan Ekonomi, Jabatan Perdana Menteri 
untuk pembangunan sektor minyak dan gas.  Maka, dengan kerjasama semua pihak 
termasuk kerajaan persekutuan, MITI, MIDA dan pihak swasta, kami yakin sasaran 
penarikan pelaburan yang dinyatakan dalam Pelan Pembangunan Mampan Johor iaitu 
antara RM10 bilion hingga RM15 bilion bagi tahun ini akan dapat dicapai.  Sekali gus 
menyumbang kepada pencapaian sasaran pertumbuhan ekonomi yang diamanatkan oleh 
Yang Amat Berhormat Menteri Besar tempoh hari. 
 
Yang Berhormat Datuk Timbalan Speaker, merujuk kepada perkara yang dibangkitkan oleh 
Yang Berhormat Bekok, Bukit Naning, Pemanis, Permas dan Tanjung Surat berkaitan 
cadangan menarik lebih banyak pelaburan baharu menerusi pembangunan zon-zon industri 
berimpak tinggi, kerajaan negeri amatlah prihatin dan bersetuju bahawa pertumbuhan yang 
lebih pesat di selatan Johor perlu disumbangkan di wilayah-wilayah lain supaya 
pembangunan bersifat holistik dan saling menyokong dan melengkapi di negeri Johor ini.  
Melalui Invest Johor, kerajaan negeri telah pun mengadakan beberapa sesi libat urus 
bersama jabatan, agensi, PBT, pemain industri dan organisasi sektor pelaburan bagi jalinan 
usahasama strategik perkongsian informasi mahupun usaha-usaha promosi.  Setakat Jun 
2022, sebanyak 2 sesi libat urus melibatkan 4 daerah telah pun dilaksanakan.  Dalam hal ini, 
kerajaan negeri sedia membantu mana-mana pemain industri yang ingin membangunkan 
kawasan perindustrian terancam.  Selain itu, kerajaan negeri juga akan mengoptimumkan 
zon-zon industri sedia ada agar ia lebih produktif dan seterusnya dapat memangkin 
pertumbuhan industri hiliran yang memanfaatkan penduduk setempat. 
 
Yang Berhormat Datuk Timbalan Speaker, mengenai langkah dan usaha kerajaan bagi 
mempromosi negeri Johor sebagai destinasi pelaburan utama di Malaysia, mahupun di 
rantau ini saya telah pun memberi penjelasan dalam sesi menjawab soalan-soalan lisan 
sebelum ini.  Sehubungan itu, adalah lebih bertepatan untuk beralih ke isu-isu yang lain.   
 
Melalui portfolio Hal Ehwal Pengguna sepanjang seminggu sesi Persidangan berlangsung, 
saya telah mengambil perhatian serius dan mendapati Ahli-Ahli Yang Berhormat telah 
banyak menyentuh isu dan kini menjadi perbualan serta topik hangat di media arus perdana 
mahupun sosial iaitu isu kenaikan harga barang keperluan yang tidak terkawal dan isu kos 
sara hidup yang semakin tinggi. 
 
Yang Amat Berhormat Menteri Besar dan barisan kepimpinan negeri terus cakna dan peka 
terhadap isu ini dan bebanan yang dihadapi oleh rakyat.  Kerajaan persekutuan sebenarnya 
telah pun merencanakan pelbagai usaha dan tindakan penguatkuasaan bagi menangani isu 
ini, malah kerajaan juga telah memperuntukkan beberapa akta dan punca kuasa berkaitan 
barang kawalan yang termaktub dalam Akta Kawalan Bekalan 1961 dan Akta Kawalan 
Harga dan Anti Pencatutan 2011.  Selain itu, kerajaan juga telah mengisytiharkan beberapa 
jenis barangan keperluan sebagai barang-barang kawalan di bawah Seksyen 5, Akta 
Kawalan Bekalan 1961 dan di bawah Peraturan Barang Kawalan 1974.  Antara barang 
kawalan termasuk tepung gandum, minyak tanah, gula, baja, minyak masak, petrol, bahan 
api, diesel dan lain-lain.  Di antara barangan tersebut terdapat juga barangan yang di mana 
ianya turut diberikan subsidi oleh kerajaan seperti tepung gandum kegunaan am, minyak 
masak dan juga gas petroleum. 

Yang Berhormat Datuk Timbalan Speaker, semalam Yang Amat Berhormat Perdana Menteri 
telah mengumumkan tambahan Bantuan Keluarga Malaysia sebanyak RM100.00 bagi 
kategori isirumah B40 dan RM50.00 bagi golongan bujang B40 yang melibatkan peruntukan 
tambahan sebanyak RM630 juta untuk memanfaatkan seramai 8 juta warga keluarga 
Malaysia.  Subsidi minyak masak berpaket juga dikekalkan dengan peruntukan sebanyak 
RM4 bilion sepanjang tahun ini.  Bagi kerajaan negeri Johor, kami telah pun melaksanakan 
Bantuan Kasih Bangsa Johor yang melibatkan peruntukan sebanyak RM144.36 juta yang 
memanfaatkan sebanyak 3.6 juta Bangsa Johor.  Tertakluk kepada kemampuan kewangan 
kerajaan negeri, kami akan terus usahakan yang terbaik untuk membantu semua warga 
Bangsa Johor seperti mana yang diamanatkan oleh Yang Amat Berhormat. 
 
Yang Berhormat Datuk Timbalan Speaker, ingin saya tegaskan sekali lagi di sini bahawa 
kerajaan negeri akan terus bekerjasama dengan KPDNHEP untuk menjalankan 
pemeriksaan, pemantauan serta melalui pelaksanaan Skim Harga Kawalan, Skim Harga 
Maksimum Musim Perayaan, Perlaksanaan Program Jualan Keluarga Malaysia, 
Perlaksanaan Program Kepenggunaan Johor demi memantau kenaikan harga secara 
mendadak.   
 
Akhir sekali Yang Berhormat Datuk Timbalan Speaker, terima kasih daripada hati saya 
ucapkan kepada sekalian YB semoga dikurniakan pelaburan terbesar di negeri tersohor di 
bawah pimpinan Yang Amat Berhormat MB berserta kekuatan kerajaan negeri akan tercapai 
kemajuan Johor.  Terima kasih Ahli-Ahli Yang Berhormat. 
 
YB Timbalan Speaker : Terima kasih Paloh. Tahniah. Dijemput Yang Berhormat Pengerusi 
Jawatankuasa Kesihatan dan Perpaduan. 
 
YB Pengerusi Jawatankuasa Kesihatan dan Perpaduan :  Terima kasih Datuk Timbalan 
Speaker.  Salam perpaduan, salam Bangsa Johor, salam Maju Johor.  Nampaknya trend 
berpantun dah jadi kebiasaan dalam sidang DUN kita.  Izinkan saya memulakan 
penggulungan saya dengan serangkap pantun.   
 
Pohon selasih di tepi rumah, kembang berseri  indah bergaya, Bangsa Johor bangsa 
berhemah, seia sekata menunjuk jaya.  (Dewan bertepuk).   
 
Terlebih dahulu saya ingin ucapkan merafak sembah dan menjunjung setinggi-tingginya 
kasih kepada Duli Yang Maha Mulia Sultan Ibrahim Ibni Almarhum Sultan Iskandar, Sultan 
Yang Dipertuan Bagi Negeri Dan Jajahan Takluk Johor Darul Ta’zim atas keberangkatan 
merasmikan Pembukaan Penggal Persidangan Pertama Dewan Negeri Johor Yang Ke-15.  
Semoga negeri Johor Darul Ta’zim akan terus makmur, aman di bawah naungan perintahan 
Duli Yang Maha Mulia Tuanku.  Patik terus merafak sembah setinggi tahniah kepada Duli 
Yang Amat Mulia, Mejar Jeneral Tunku Ismail Sultan Ibrahim atas perlantikan sebagai 
Pemangku Raja mulai 16 Jun 2022.  Semoga Johor terus makmur dan maju di bawah 
naungan Duli Yang Amat Mulia Pemangku Raja. 
 
Sekalung tahniah juga kepada Yang Berhormat Tan Sri Dato’ Dr. Azmi bin Rohani, 
Setiausaha Kerajaan Johor atas penganugerahan Darjah Kebesaran Panglima Setia 
Mahkota yang membawa gelaran Tan Sri sempena hari keputeraan rasmi Kebawah Duli 
Yang Maha Mulia Seri Paduka Baginda Yang DiPertuan Agong.   
 
Seterusnya, saya ingin merakamkan setinggi-tinggi penghargaan dan ucapan terima kasih 
kepada kerajaan negeri Johor atas mandat dan kepercayaan yang diberi kepada saya 
ataupun Yong Peng dan melantik saya sebagai Ahli Mesyuarat Majlis Kerajaan Negeri Johor 
dengan jawatan Pengerusi Jawatankuasa Kesihatan dan Perpaduan.  Terima kasih tidak 
terhingga kepada penduduk di N19 DUN Yong Peng yang telah memberi saya tiket untuk 

masuk ke Dewan yang mulia ini.  Tanpa anda semua saya mungkin tidak akan berada di 
sini.  Terima kasih Yong Peng.  Sekalung tahniah juga kepada Yang Berhormat Datuk 
Speaker dan Yang Berhormat Datuk Timbalan Speaker atas perlantikannya.  Tidak dilupa 
juga sekalung ucapan penghargaan dan tahniah kepada barisan pentadbiran kerajaan 
negeri Johor yang bawah kepimpinan Yang Amat Berhormat Menteri Besar kita yang telah 
membawa satu konsep baru berdasarkan 6 teras yang akan menjadi tunjang utama dalam 
memastikan kita mencapai visi untuk majukan Johor.   
 
Yang Berhormat Datuk Timbalan Speaker, sepanjang berlangsungnya Persidangan dari hari 
pertama hingga ke hari ini, di dalam Dewan yang mulia ini pada penelitian saya, banyak 
maklum balas yang dilontarkan dari pelbagai bentuk sama ada cadangan, sokongan, 
mahupun teguran yang diberikan dari pihak sebelah sana mahupun rakan-rakan di sebelah 
sini.  Semuanya saya telah ambil maklum segala input dan soalan-soalan yang diberikan 
telah saya perhalusi dan setiap teguran yang dilontarkan saya ucapkan terima kasih.  Dan, 
akan diperbaiki di masa akan datang dan saya dengan sukacitanya saya akan menjawab 
setiap persoalan-persoalan itu pada sesi penggulungan ini.  Sebelum saya terus pergi 
menjawab soalan-soalan yang diberi, saya mohon sedikit masa untuk berkongsi beberapa 
perkara berkenaan portfolio saya selaku Pengerusi Jawatankuasa Kesihatan dan 
Perpaduan. 
 
Sidang Dewan sekalian, pertamanya di kesempatan ini saya juga ingin mengucapkan terima 
kasih kepada Menteri Perpaduan Negara, Yang Berhormat Datuk Halimah binti Mohamad 
Sadique kerana telah memberi peruntukan sebanyak RM10 juta kepada negeri Johor bagi 
pembaikan dan penaiktarafan kampung baru sebanyak RM5 juta dan membaik pulih rumah 
ibadat selain Islam sebanyak RM5 juta. (Dewan bertepuk).   
 
Ucapan terima kasih juga kepada kerajaan Johor atas perlaksanaan inisiatif Raja Sehari.  
Inisiatif ini adalah memberi RM1,000.00  bantuan kepada pasangan yang baru berkahwin di 
dalam kategori pendapatan bawah RM5,000.00 di negeri Johor.  Ia boleh dipohon tanpa 
mengira latar belakang dan agama ataupun bangsa.  Ia bakal membantu banyak pasangan 
baharu dalam memulakan kehidupan berpasangan.  Jadi, saya minta YB-YB dalam Dewan 
ini semua untuk mewar-warkan inisiatif ini baik, semasa balik di kawasan YB-YB untuk 
pengundi bukan untuk YB-YB dalam sidang Dewan ya.  Yang Berhormat Datuk Timbalan 
Speaker dan sidang Dewan sekalian.  Untuk makluman Yang Berhormat, pada 18 Jun 2022 
yang lalu Kementerian Perpaduan dengan kerjasama Jabatan Perpaduan dan Integrasi 
Nasional Negeri Johor dan Pejabat Daerah Muar telah menganjurkan Program Semarak 
Uniti Keluarga Malaysia Peringkat Negeri di Muar dan YB Sungai Balang juga turut 
bersama.  Program ini merupakan program yang julung kalinya diadakan dan negeri Johor 
telah menjadi tuan rumah bagi pertama bagi program peringkat negeri ini.  Program yang 
dilaksanakan itu cukup baik dan memberikan impak terhadap penyatuan kepelbagaian 
bangsa di negara kita.  Saya akan terus mengusahakan agar program-program yang bagus 
seperti itu dapat di bawa dan dijalankan di setiap daerah dalam negeri Johor.  Tambahan 
pula, ianya selari dengan rancangan kerajaan negeri Johor iaitu dalam tahun ini kita akan 
melancarkan satu program yang dinamakan Karnival Bangsa Johor.  Misinya adalah untuk 
membawa identiti bangsa Johor itu sendiri iaitu identiti sebagai satu bangsa yang sentiasa 
bersatu padu dan menjadi permuafakatan sebagai satu tunjang utama.  Kita mahukan rakyat 
negeri Johor sentiasa bangga dan kekal dengan identiti Bangsa Johor.  Dengan itu juga, kita 
akan terus membawa dan kekalkan slogan Bangsa Johor.   
 
Selain itu, suka saya kongsi dengan sidang Dewan, Jabatan Perpaduan dan Integrasi 
Nasional Negeri Johor akan melancarkan satu program dinamakan Duta Perpaduan Johor.  
Di mana kita akan melantik seramai 200 orang anak muda meliputi semua komposisi kaum 
dan daerah di negeri Johor untuk menjadi penggerak perpaduan di negeri Johor.  Ini 
merupakan satu-satunya duta perpaduan tunggal di Malaysia dan Johor adalah negeri 
pertama yang mempunyai duta perpaduan.  Dalam sektor memperkasakan KRT dan SRS 

bagi memastikan rakyat negeri Johor berasa selamat dan aman di kediaman mereka, maka 
kerajaan negeri Johor bersama-sama Jabatan Perpaduan dan Integrasi Nasional Negeri 
Johor akan menjalankan inisiatif membekalkan peralatan-peralatan baharu kepada SRS di 
negeri Johor.  Tahun lalu, kita telah bantu 92 SRS dan pada tahun ini kita dalam proses 
untuk bantu 90 lagi SRS.  Moga-moga tahun hadapan lebih banyak SRS kita akan berjaya 
bantu dan sehingga setiap SRS yang aktif dalam negeri Johor mendapat peralatan rondaan 
tersebut.  Dan, saya seterusnya sukacita maklumkan meningkatkan, dan seterusnya secara 
tidak langsung meningkatkan keselamatan komuniti dalam kawasan rukun tetangga.  Negeri 
Johor adalah negeri pertama yang memberi bantuan sebegini.   
 
Konklusi dari itu, kita dapat lihat bahawa negeri Johor ini sentiasa jadi yang pertama.  Johor 
ini kerajaan negeri yang pertama beri peruntukan kepada Jabatan Perpaduan dan Integrasi 
Nasional Negeri.  Pada tahun 2021, kerajaan negeri peruntukkan RM1 juta dan tahun ini 
kerajaan negeri beri RM1.5 juta kepada Jabatan Perpaduan dan Integrasi Nasional Negeri 
Johor.  Selain itu, negeri Johor juga negeri pertama menjalankan program duta perpaduan 
dan negeri pertama yang membekalkan peralatan kepada SRS dan lain-lain lagi, tambahan 
pula nombor IC kita juga mula daripada nombor 1.  Saya percaya dengan adanya promosi 
Keluarga Malaysia akan dapat terus memperkasakan identiti Bangsa Johor.  Dalam 
sepanjang perbahasan di dalam sidang Dewan hanya YB Panti sahaja yang bertanya dan 
membawa isu berkenaan perpaduan, terima kasih YB Panti, satu tepukan diberikan (Dewan 
bertepuk).  Untuk makluman seisi Dewan, perpaduan itu ibu kepada semua masalah, setiap 
masalah akan dapat di atasi dengan adanya perpaduan yang kukuh.  Dan, kalau tanpa 
perpaduan negara kita, negeri kita akan kacau bilau.  Oleh itu, janganlah kita memandang 
enteng akan isu perpaduan.   
 
Yang Berhormat Datuk Timbalan Speaker dan Ahli-Ahli Yang Berhormat sekalian, bagi 
portfolio kesihatan banyak isu berkenaan portfolio kesihatan selalu juga muncul dalam 
Persidangan Dewan ini.  Sebelum pergi lebih lanjut saya ingin memaklumkan kepada seisi 
Dewan, kes COVID-19 pada 16 Jun ada sebanyak 68 kes, pada 17 Jun ada sebanyak 60 
kes dan pada 18 Jun ada sebanyak 40 kes dan hari seterusnya pada 19 Jun ada 56 kes dan 
pada 20 Jun sebanyak 62 kes dan pada semalam adalah 59 kes.  Sepanjang dua minggu ini 
hanya 2 digit bagi setiap hari.  Dan bagi kes HFMD pula, penurunan ketara trend kes HFMD 
yang dilaporkan di negeri Johor bermula pada minggu ke-22 sehingga minggu ke-24 iaitu 
dari 1,491 kes pada minggu ke-22 kepada 1,090 kes pada minggu ke-23 dan terkini 663 kes 
pada minggu yang ke-24.  Dan bagi kes denggi pula, kes denggi kumulatif kes pada minggu 
epid ke-24 ialah 984 kes.  Dan mencatat penurunan sebanyak 14.4% kes berbanding 
tempoh yang sama pada tahun 2021 iaitu 1,149.  Daripada jumlah kes yang dilaporkan 304 
kes ataupun 3.9% dilaporkan dari lokasi wabak dan 680 kes atau 69.1% daripada lokasi 
bukan wabak.  Ini menunjukan kegigihan dan kerja keras dari barisan frontliner.  Jadi saya 
mohon satu tepukan yang gemuruh dari seisi Dewan kepada mereka (Dewan bertepuk).  
Terima kasih barisan frontliner yang sanggup berhadapan dengan ancaman dan bahaya.   
 
Di sini, saya juga ingin mengingatkan seisi Dewan pada sidang akhbar 21 Jun yang lalu, dari 
Yang Berhormat Menteri Kesihatan Malaysia, YB Khairi Jamaluddin, beliau menegaskan 
bahawa Malaysia dijangka akan menghadapi gelombang baharu COVID-19 dalam tempoh 2 
atau 3 bulan akan datang.  Jangkaan tersebut berdasarkan perkembangan epidemologi di 
negara lain yang menunjuk jangkitan pasti berlaku.  Jadi, saya mohon kepada rakyat negeri 
Johor yang masih belum menerima dos vaksin sila lakukan segera.  Saya juga mohon agar 
jagaan dan esok maaf, jika anak-anak kita belum mendapat dos vaksin sila lakukan 
sekarang.  Saya juga mohon agar jangan berhenti mengamalkan amalan pencegahan 
COVID-19 iaitu 3W.  Wash, Wear and Warn.  Ingat kita masih belum menang.   
 
Datuk Timbalan Speaker dan seisi Dewan yang dimuliakan.  Pihak Jabatan Kesihatan 
Negeri Johor peka akan adanya banyak isu yang berkaitan dengan infrastruktur kesihatan.  
Jadi, dari hari pertama saya mengangkat sumpah selaku Pengerusi Jawatankuasa 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  330 
 

 

Kesihatan dan Perpaduan, saya telah turun ke beberapa lokasi hospital dan klinik kesihatan 
untuk meninjau apakah keperluan mendesak dan cuba selesai dengan segera keperluan 
mereka.  Di antaranya saya telah melawat ke Hospital Sultanah Aminah (HSA) sebanyak 
tiga kali iaitu pada 26 Mei, 31 Mei, 13 Jun dan juga ke Hospital Sultan Ismail pada 11 April 
dan 5 Jun.  Ia ada secara rasmi dan tidak rasmi.  Salah satu isu adalah isu jalan di laluan 
masuk tempat letak kenderaan Hospital Sultanah Aminah yang telah selesai di turap, isu 
tempat menunggu yang kurang kondusif di Hospital Sultan Ismail, Klinik Kesihatan Sultan 
Ismail.  Jadi, saya telah mengusahakan peruntukan untuk membeli kerusi, kipas dan 
komputer yang baharu.  Pada 19 Jun yang lalu, saya telah melawat ke Hospital Pontian 
bersama dengan YB Pulai Sebatang dan Pekan Nanas dan juga dapat memberi sedikit 
peruntukan kepada hospital tersebut untuk menaik taraf bilik kecemasan mereka.  Terima 
kasih kepada Yang Amat Berhormat Menteri Besar kerana telah meluluskan peruntukan 
kepada hospital ataupun klinik-kllinik kesihatan tersebut.  Banyak lagi perkara yang saya 
mahu selesaikan tetapi beberapa isu itu memakan masa dan perlukan belanja yang besar, 
tetapi saya akan terus berusaha sedaya upaya untuk memastikan setiap isu itu 
diketengahkan dan dibawa ke peringkat pusat demi majukan negeri Johor.   
 
Di sini, saya ingin mengucapkan terima kasih kepada Ahli-Ahli Dewan yang bertanya 
berkenaan isu kesihatan.  Jadi, terima kasih YB Kukup, YB Perling, YB Maharani, YB Johor 
Jaya, YB Pekan Nanas, YB Penggaram, YB Tangkak, YB Pulai Sebatang, YB Parit Raja, YB 
Bukit Kepong.  YB sekalian, saya percaya bahawa sistem perubatan yang kondusif adalah 
amat penting bagi negeri Johor.  Di sini, saya ingin kongsi dengan seisi Dewan sebanyak 15 
projek yang sudah disiapkan sepanjang 2 tahun lepas, iaitu 4 projek pembinaan klinik 
kesihatan yang baharu dan 11 projek penaiktarafan hospital ataupun kuarters bagi Jabatan 
Kesihatan Negeri Johor.  11 projek sedang dalam proses pembangunan.  Di sini, saya ingin 
memberi senaraikan bagi 11 projeknya yang sedang berlangsung ataupun sedang 
dijalankan. 
 
Yang pertama, Klinik Kesihatan Jenis 3 dengan Kuarters Taman Ungku Tun Aminah, Johor 
Bahru,  statusnya 90%.  Klinik Kesihatan Jenis 3 dengan kuartersnya Tampoi, Johor Bahru 
dan statusnya 94%.  Pembinaan bangunan tambahan Hospital Segamat, statusnya 92.18%.  
Klinik Kesihatan Jenis 5 dengan Kuarters Palong Timur, Segamat, statusnya 80.4%.  Menaik 
taraf Klinik Pergigian Kluang, statusnya 87%.  Menyiapkan baki kerja bagi pembinaan 
bangunan baru Makmal Patologi Hospital Sultanah Aminah Johor Bahru, statusnya 87.74%.  
Klinik Kesihatan Jenis 2, Segamat, statusnya 14.95% dan juga pembinaan Hospital Pasir 
Gudang dan statusnya 27.71%.  Klinik Kesihatan Jenis 2 Taman Cendana Pasir Gudang, 
statusnya 10.28%.  Cadangan membina Klinik Kesihatan Jenis 3 Bandar Kota Tinggi, 
statusnya 6.8%.  Menaik taraf sistem perangkap kilat di Hospital Sultanah Aminah Johor 
Bahru, statusnya 30.22% 
 
Dan juga projek yang akan datang adalah 10 projek menaik taraf infrastruktur hospital 
termasuk HSA dan HSI, 6 projek menaik taraf klinik kesihatan, satu projek pembinaan 
semula klinik kesihatan, satu pembinaan klinik kesihatan baharu, 2 projek menaik taraf 
Institut Latihan Kementerian Kesihatan Malaysia di Johor, 1 projek perolehan peralatan 
pergigian bergerak, 3 lain-lain projek dan dalam banyak-banyak projek ini, impian daripada 
YB Parit Raja juga tersenarai dalam projek-projek tersebut.  Selain itu, Jabatan Kesihatan 
Negeri Johor juga dalam proses untuk mendapat projek mega iaitu pembinaan Hospital 
Sultanah Aminah 2.  Ia menjadi tumpuan bagi kerajaan negeri Johor dan ia juga selari 
dengan Ikhtiar Barisan Nasional, Barisan Nasional Negeri Johor pada PRN Negeri Johor 
yang lalu.  Peribahasa Melayu berkata, lembu dipegang dengan tali, manusia dipegang 
dengan janji.  Kami bukan sama PM ke-7 ataupun PH dahulu, janji itu bukan kitab suci 
(Dewan bertepuk).  Saya yakin kita akan dapat mencapai impian kita iaitu mempunyai 
sistem perubatan yang kondusif dan profesional.  Jadi, di Dewan yang mulia ini, saya 
memohon doa daripada anda semua, daripada Ahli-Ahli Dewan Undangan Negeri dan 
rakyat Bangsa Johor agar permohonan ini berjaya diluluskan dalam bajet tahun hadapan.   

Selain itu, untuk makluman Yang Berhormat Bukit Kepong, saya dan Jabatan Kesihatan 
Negeri Johor keluarkan kenyataan setiap minggu mengenai situasi terkini HFMD ataupun 
denggi.  Baik di sosial media mahupun di akhbar.  Mungkin YB sibuk menguruskan kawasan 
sampai terlepas pandang.  Jadi, saya jemput YB untuk like ataupun follow dengan izin, 
facebook saya itulah sedikit berkenaan mengenai portfolio saya.  Sidang Dewan sekalian, 
dalam peribahasa Cina ada berkata, tak gaduh maka tak kenal dan peribahasa Melayu kata 
pula tak kenal maka tak cinta.  Bagi teguran YB Johor Jaya, saya ingin memohon maaf 
kerana tidak menjemput YB untuk bersama-sama saya ke lawatan tapak Hospital Pasir 
Gudang.  Itu bukanlah satu tanda saya meminggirkan pihak di sebelah sana.  Untuk 
pengetahuan Yang Berhormat, sebelum itu saya ada mengadakan kunjungan hormat ke 
Hospital Sultan Ismail, saya tidak pula mengeluarkan apa orang kata ini, jemputan secara 
rasmi kepada YB Puteri Wangsa, tetapi Puteri Wangsa tetap hadir dan bersama dengan 
saya sepanjang lawatannya (Dewan bertepuk).  Mungkin selepas ini YB Johor Jaya boleh 
lebih peka akan jadual saya dan saya sudi berkongsi jadual saya bersama YB kalau YB 
inginkan.  YB Johor Jaya tak ada pula ek.  Satu lagi sebelum saya terlupa, saya juga ingin 
memohon kepada Yang Berhormat Johor Jaya  agar menjemput atau memaklumkan kami di 
sebelah sini, jika lain kali YB merancang program atau mengadakan ceramah yang 
mengutuk usaha-usaha murni kerajaan di tempat kami, boleh juga menjemput, 
memaklumkan saya ataupun rakan-rakan di sini kami akan sertai program tuan-tuan dan 
puan-puan ataupun YB di sebelah sana. Tak seronoklah kalau YB masuk ke kawasan saya 
dan saya tidak sambut Yang Berhormat pula.   
 
Dengan menjawab soalan itu, maka saya di penghujung penggulungan saya, saya buka 
dengan pantun, maka izinkan saya tutup dengan pantun.  Melawat bersama Puteri Wangsa, 
Maaf, terlupa Johor Jaya, Maju Johor Maju Bangsa, Bangsa Johor Bangsa Berjaya. Sekian, 
terima kasih. (Dewan bertepuk). 
 
YB Timbalan Speaker : Terima kasih Yong Peng.  Ahli-Ahli Yang Berhormat, sepertimana 
sedia kala kita berada di penghujung sesi sebelum tengah hari ini.  Sepertimana juga yang 
telah diumumkan oleh Yang Berhormat daripada Buloh Kasap bahawa akan ada program 
nikmati rasa durian di ruang legar Dewan Negeri Johor jam 1.30 petang ini, insya-Allah.  
Sekadar ingatan mesra, jemputan ini juga adalah terbuka kepada semua pihak iaitu Ahli-Ahli 
Yang Berhormat dan ketua-ketua jabatan yang ada dalam Dewan ini, insya-Allah.  Pada 
masa yang sama saya ingatkan makan hingga puas, nikmati selagi tahan.  Pada masa yang 
sama juga nak ingatkan, untuk makluman juga, team pegawai perubatan ada berada di aras 
2.  (Dewan ketawa).  Jadi berhati-hati nikmati.  Tak semua yang kita makan, yang kita suka 
itu boleh membawa kebaikan.  Ada juga yang kita suka tapi bawa kemudaratan.   
 
Dengan ini Yang Berhormat, Ahli-Ahli Yang Berhormat, saya tangguhkan Persidangan 
hingga pukul 2.30 petang ini insya-Allah. 
 
Persidangan ditangguhkan pada jam 1.00 petang. 
 
Persidangan disambung semula pada jam 2.30 petang. 
 
YB Timbalan Speaker mengetuai Persidangan. 
 
YB Timbalan Speaker :  Assalamualaikum warahmatullahi wabarakatuh.  Salam sejahtera 
dan salam Maju Johor.  Ahli-Ahli Yang Berhormat, Dewan mengucapkan selamat kepada 
para pemerhati.  23 orang daripada kawasan DUN Machap. (Dewan bertepuk). Dan 3 orang 
wakil pemerhati dari sebagai iaitu Ketua Pemuda Air Hitam, Ketua Pemuda Kluang dan 
Ketua Pemuda Tanjung Piai. (Dewan bertepuk).   

Ahli-Ahli Yang Berhormat, alhamdulillah kita telah menikmati apa yang kita hajatkan sebagai 
pemeriksaan diri sendiri, sila cuba tengok telinga masing-masing.  Kepada mereka yang 
tidak boleh tengok telinga masing-masing bermakna dia boleh makan durian lagi.  
Sokonglah industri buah-buahan tempatan. (Dewan bertepuk).  Disambung semula 
perbahasan penggulungan Yang Berhormat Pengerusi-Pengerusi Jawatankuasa-
Jawatankuasa. Dipersilakan Yang Berhormat Pengerusi Jawatankuasa Hal Ehwal Agama 
Islam.   
 
YB Pengerusi Jawatankuasa Hal Ehwal Agama Islam:  Bismillahirrahmanirrahim, terima 
kasih Yang Berhormat Datuk Timbalan Speaker. Assalamualaikum warahmatullahi 
wabarakatuh.  Salam sejahtera dan salam Maju Johor.  (Bacaan doa.) Terlebih dahulu 
adalah patik dengan segala hormat dan takzimnya merafak sembah dan menjunjung kasih 
di atas limpah perkenan Duli Yang Maha Mulia Sultan Ibrahim Ibni Almarhum Sultan 
Iskandar, Sultan Yang Dipertuan Negeri Dan Jajahan Takluk Johor Darul Ta’zim yang telah 
berkenan untuk berangkat dan mencemar Duli bagi merasmikan Pembukaan Penggal 
Persidangan Pertama Dewan Negeri Johor pada Khamis 16 Jun yang lalu.  Patik dan rakyat 
Semerah berdoa mudah-mudahan Allah melimpahkan rahmat-Nya, mengurniakan 
keselamatan dan kesihatan serta dilanjutkan apalah jua kiranya usia Duli Yang Maha Mulia 
Tuanku Sultan Johor dan Duli Yang Maha Mulia Permaisuri Johor serta Duli Yang Amat 
Mulia Tunku Ismail Ibni Sultan Ibrahim, Pemangku Raja dan Yang Amat Mulia Che’ Puan 
Besar Khaleeda binti Bustamam agar bertambah-tambah lagi darjah kebesaran dan 
kedaulatan bagi menaungi patik sekalian dengan saksama.   
 
Terlebih dahulu, saya mengucapkan tahniah kepada Yang Berhormat Rengit selaku 
Speaker Dewan Negeri Johor dan Yang Berhormat Semarang atas pelantikan sebagai 
Timbalan Speaker. Tahniah juga kepada Ahli-Ahli Yang Berhormat sama ada daripada 
barisan kerajaan dan pembangkang atas kemenangan kalian dan kita semua pada pilihan 
raya yang lalu.  Saya juga ingin merakamkan ucapan tahniah kepada Yang Berhormat 
Setiausaha Kerajaan Negeri yang telah dianugerahkan dengan gelaran Tan Sri oleh Yang 
Dipertuan Agong baru-baru ini.   
 
Saya juga mengambil kesempatan untuk merakamkan ucapan terima kasih kepada mantan 
Yang Amat Berhormat Menteri Besar Johor yang ke-18, Yang Berhormat Dato’ Hasni bin 
Mohammad serta barisan EXCO yang lepas dalam menerajui negeri Johor ketika COVID-19 
melanda negeri dan juga negara kita. 
 
Yang Berhormat Datuk Timbalan Speaker, saya juga merakamkan kesempatan ini ucapan 
tahniah kepada Yang Amat Berhormat Datuk Onn Hafiz bin Ghazi yang telah dilantik 
menjadi Menteri Besar Johor yang ke-19.  Mudah-mudahan atas gagasan Maju Johor serta 
amanat yang telah diberikan, kepimpinan beliau kali ini akan menghasilkan kebaikan yang 
lebih banyak untuk Bangsa Johor, amnya insya-Allah.  Gabungan kepimpinan muda dan 
juga lama adalah bertepatan seperti mana ungkapan Bahasa Arab yang saya kongsikan di 
sini, dengan izin (berbahasa Arab) iaitu dengan mengambil kebijaksanaan orang lama 
dalam semangat orang muda.  Sudah pastinya kita akan mengamati dengan baik setiap 
bait-bait amanat Maju Johor yang telah pun dibacakan dan telah pun diamanatkan oleh 
Yang Amat Berhormat Datuk Menteri Besar kita. 
 
Yang Berhormat Datuk Timbalan Speaker, saya juga nak mengucapkan khusus jutaan 
terima kasih dan tahniah kepada YB Buloh Kasap dan Bekok, kerana dua-dua hari ini kita 
disajikan dengan durian yang sangat lazat (Dewan bertepuk). Tapi saya nak berkongsi 
pantun bagi maksud durian.  Durian bukan sebarang durian, durian dari Bekok dan 
Segamat, maafkan saya tak makan durian, tapi berbaloi dapat pokok seikat.  

Terima kasih Datuk Timbalan Speaker.  Saya juga nak sebutkan satu lagi pantun sebelum 
saya mula menggulung.  Nasi beriani ditabur kas-kas, ayam jantan galak bertarung, tamat 
sudah soalan berbahas, wakil Semerah mohon menggulung.   
 
Saya mulakan penggulungan saya dengan menjawab isu-isu dan persoalan yang berbangkit 
dari perbahasan oleh Yang Berhormat-Yang Berhormat Ahli Dewan Undangan Negeri 
sekalian.   
 
Yang pertamanya, saya merujuk kepada isu yang dibangkitkan oleh Yang Berhormat 
Senggarang.  Dua isunya, iaitu berkenaan pengurusan masjid dan surau, manakala yang 
kedua, bahagian Pendidikan Islam.  Bagi maksud Masjid Raudhatul Jannah untuk proses 
pembinaan yang baru, saya mengambil prihatin dan juga perhatian yang berat, untuk saya 
turun padang selepas ini bagi melihat permasalahan yang berlaku di masjid tersebut.  Insya-
Allah gerak kerja selanjutnya akan kita muktamadkan sedikit masa lagi.   
 
Yang Berhormat Senggarang juga ada bertanyakan bagi maksud bahagian Pendidikan 
Islam.  Pertanyaannya mengenai cadangan menaikkan kadar elaun guru-guru besar 
Sekolah Agama Kerajaan Johor yang muridnya melebihi 1,500 orang sehingga 2,000 orang 
bagi satu sekolah.  Berhubung cadangan dan alternatif tersebut, negeri Johor bagi mana 
sekolah yang muridnya melepasi angka 1,500, untuk makluman Dewan yang mulia, pihak 
Bahagian Pendidikan Islam bersedia mengemukakan cadangan bagi menimbangkan 
kenaikan kadar elaun yang sesuai bagi guru-guru besar bagi sekolah terbabit.   
 
Yang Berhormat Senggarang juga serta Yang Berhormat Layang-Layang ada juga 
menyentuh isu-isu berkenaan dengan silibus kitab-kitab sekolah agama.  Untuk makluman 
Dewan yang mulia, setiap semakan bagi silibus kitab-kitab sekolah agama berlaku pada 5 
tahun sekali.  Kali terakhir semakan dibuat pada tahun 2017 dan semakan yang terbaru 
akan berlaku pada tahun hadapan, 2023.  Walau bagaimanapun, kita tetap menerima 
sebarang teguran mahu pun maklum balas daripada mana-mana pihak. 
 
Bagi pertanyaan oleh Yang Berhormat Pasir Raja mengenai baik pulih Sekolah Agama 
Taman Sri Saujana dan juga bagi menjawab pertanyaan daripada Yang Berhormat Tiram 
berkenaan infrastruktur di Sekolah Agama Kampung Pasir Putih dan Sekolah Agama 
Bandar Tiram.   
 
Yang Berhormat Datuk Timbalan Speaker, semua aduan yang kami terima berhubung 
pembaikpulihan infrakstruktur sekolah, kami letakkan sebagai keutamaan.  Kami amat 
prihatin akan ketidakselesaan para pelajar dan guru-guru semasa sesi pembelajaran 
berlaku.  Kami akan turun padang dan membuat pemeriksaan lanjut terhadap aduan-aduan 
yang dibangkitkan oleh Yang Berhormat-Yang Berhormat.  Berdasarkan bajet yang berbaki 
pada tahun ini, saya memberikan akujanji untuk mengutamakan sebarang proses 
pembaikpulihan yang perlu kesegeraan dan mendesak. 
 
Yang Berhormat Datuk Timbalan Speaker, semasa perbahasan Yang Berhormat Pemanis 
juga membangkitkan berkenaan isu pembinaan Sekolah Agama Kampung Tengah.  Untuk 
makluman Dewan yang mulia, saya sendiri telah pada sesi awal pelantikan sebagai EXCO 
turun padang bersama Yang Berhormat Pemanis melihat keadaan sekolah yang 
dimaksudkan.  Sebenarnya pada awal sekolah ini, pada fasa 1 hingga 4 pada tahun 2018, 
ianya telah dimasukkan untuk dibina baru.  Walau bagaimanapun, pada ketika itu satu tanah 
wakafnya belum selesai. Namun, selepas saya turun sendiri ke kawasan tersebut dan 
mendapati keperluan untuk pembinaannya disegerakan, apatah lagi Sekolah Agama 
Kampung Tengah ini telah ada tanah dan lokasinya.  Dan lokasi yang terbabit yang dikenal 
pasti itu membolehkan satu sekolah agama dibina bagi maksud juga penempatan mangsa 
banjir.  Ketika ini di kawasan tersebut, ada sebuah sekolah kebangsaan yang ditumpang di 
sekolah agama ini.  Namun, masalahnya sekolah kebangsaan itu pun sendiri ketika banjir, 

turut ditenggalami banjir.  Bagi maksud tersebut, kita menghasratkan agar Sekolah Agama 
Kampung Tengah dapatlah dimasukkan dalam fasa 6 pembinaan baru tak lama lagi. 
 
Bagi maksud Yang Berhormat Kukup.  Beliau membangkitkan 3 isu dalam perbahasannya.  
Isu yang pertama, Yang Berhormat Kukup menyatakan berkenaan pembinaan Balai Cerap 
di daerah Pontian.  Balai Cerap mempunyai peranan yang sangat besar, bukan sahaja bagi 
melihat anak bulan dalam penetapan tarikh awal puasa dan juga hari raya tetapi juga 
membangunkan bidang astronomi bagi negeri Johor khasnya.  Cadangan pembangunan 
Balai Cerap ini adalah untuk menggantikan Baitu Hilal sedia ada yang ketika ini hanya 
beroperasi di tingkat atas Majlis Daerah Pontian. Status terkini adalah bagi maksud proses 
penilaian tapak oleh Jabatan Kerja Raya Johor serta Bahagian Pembangunan Ekonomi 
Negeri Johor telah pun memperuntukkan RM2 juta bagi proses penilaian awal tapak-tapak 
yang sesuai. 
 
Bagi isu yang dibangkitkan oleh Yang Berhormat Kukup, yang mengutarakan persoalan 
mengenai pertimbangan kerjasama Hab Halal dengan syarikat multinasional bagi membuka 
peluang perniagaan kepada PMKS.  Untuk makluman Ahli Yang Berhormat Dewan yang 
mulia, Bahagian Pengurusan Halal Jabatan Agama Islam Johor berfungsi bagi mengurus 
semua permohonan sijil halal di negeri Johor dan juga bagi syarikat-syarikat bersifat 
kebangsaan dan juga antarabangsa.  Ianya meliputi semakan dokumen permohonan, 
pengauditan lapangan di premis, pemantauan di premis setelah sah memiliki sijil halal yang 
dibekalkan.  Berdasarkan Pelan Strategik Bahagian Pengurusan Halal dalam tempoh 5 
tahun, Bahagian Pengurusan Halal telah merancang pelbagai inisiatif untuk memperkasakan 
keadaan ini.  Kita juga merancang untuk berkolabarasi dengan agensi berkepentingan bagi 
mewujudkan Johor Halal Corridor yang mana usaha ini akan menjadi jaringan halal yang 
lebih meluas dan menyeluruh. 
 
Isu ketiga dibangkitkan Kukup oleh YB berkenaan geran dan juga harta tanah pusaka yang 
tidak berwaris. Perkara ini sebenarnya sudah berada dalam perancangan kami.  Nilai 
pusaka yang tidak dituntut di seluruh negara seperti yang dikenal pasti adalah berjumlah 
RM70 bilion.  Kebanyakan jumlah ini adalah harta-harta pusaka bagi orang Melayu Islam. 
Bagi mengatasi masalah ini, Majlis Agama Islam Negeri Johor telah meluluskan geran 
berjumlah RM65,200.00 kepada UTHM yang mana geran ini adalah bagi maksud UTHM 
menjadi satu jawatankuasa bagi meluluskan, bagi mengkaji dan membuat satu solusi 
penyelesaian bagi isu-isu yang berkaitan harta tanah yang tidak berwaris dan tidak 
diuruskan. Saya sendiri pada 25 Mei yang lalu telah pun menyaksikan Memorandum 
Persefahaman tersebut ditandatangani.  
 
Persoalan berikutnya yang berbangkit dari Yang Berhormat Kahang mengenai pembinaan 
masjid baru di Kampung Contoh, Kahang. Sebenarnya, permohonan telah pun dimajukan 
pada 31 Oktober tahun lepas dan sedang dalan penelitian akhir Pejabat Pembangunan 
Persekutuan Negeri Johor. Saya akan meneliti semula permohonan ini dan akan 
memberikan perkembangannya kepada Yang Berhormat Kahang tak berapa lama lagi.  
 
Parit Yaani juga ada bertanya tentang pembinaan masjid baharu di Bandar Putera Indah, 
Tongkang Pechah. Perkembangan isu ini sebenarnya masjid baru Putera Indah, Tongkang 
Pechah tersebut masih di dalam urusan dokumen tanah. Dan tanah tersebut masih lagi milik 
pemaju. Apabila pemilikan telah sempurna kepada Majlis Agama Islam Negeri Johor, maka 
proses selanjutnya, insya-Allah kita akujanji untuk segerakan. 
 
Semasa perbahasan juga, Yang Berhormat Maharani bertanya berkenaan dengan projek 
Perumahan Taman Perbadanan Islam Negeri Johor di DUN Maharani dibawah pengurusan 
PIJ Holdings Sdn. Bhd.  Bagi status kemajuan tersebut, kelulusan Kebenaran Merancang 
telah diluluskan pada 6 Julai 2021 oleh Majlis Perbandaran Muar. Pada ketika ini, pelan 
kerja tanah dan pelan pembangunan sedang disediakan oleh pihak perunding arkitek dan 

jurutera struktur untuk dikemukakan bagi tujuan kelulusan. Apabila, adalah dijangkakan 
kerja-kerja tapak akan dilaksanakan mulai Ogos 2022 sebaik sahaja pelan tanah diluluskan. 
Kerja-kerja tambakan tanah dijangka bermula Januari 2023 dan siap jangkaannya Mei 2023. 
Manakala kerja-kerja struktur pembangunan bagi Rumah Mampu Biaya Johor, dijangka 
bermula Julai 2023 dan dijangka siap sepenuhnya Julai 2025.  
 
Bagi pertanyaan Yang Berhormat Pulai Sebatang, ada tiga isu yang berbangkit. Yang 
pertama mengenai jurang elaun yang diberikan oleh JAKIM dengan elaun yang diberikan 
oleh Majlis Agama Islam Negeri Johor, bagi maksud pegawai-pegawai masjid dan juga 
surau.  
 
Jabatan Agama Islam Negeri Johor melalui Pembangunan Masjid dan Surau sudah cuba 
untuk menyelaraskan dengan pihak JAKIM serta negeri-negeri lain berhubung elaun ini. 
Tetapi kos tambahan yang ditanggung, yang bakal ditanggung oleh kerajaan adalah 
berjumlah sekitar RM40 juta setahun. Oleh kerana jumlahnya agak tinggi, bagi maksud bajet 
yang lebih berhemah, adalah dicadangkan untuk partisiasi bajet yang akan datang, 
permohonan baru kepada kerajaan negeri akan kami utarakan dengan tambahan bajet yang 
berkurangan tetapi munasabah berjumlah RM11 juta sahaja. Kertas kerja yang sepatutnya 
dan wajar akan kami utarakan kemudian.  
 
Yang kedua, berkenaan dengan penyemakan cara bayaran elaun kepada pegawai masjid. 
Kami sedang sehabis baik mungkin memastikan elaun pegawai masjid dan surau dibayar 
pada masa dan juga waktu yang sebenarnya. Sebarang kelewatan yang pernah berlaku, 
saya mohon ditambah baik dan tidak akan berlaku lagi di masa hadapan.  
 
Isu yang ketiga adalah cadangan memperuntukkan kuota haji kepada pegawai masjid dan 
surau. Hasrat ini juga akan dipertimbangkan sebaiknya dan akan dimajukan kepada pihak 
kerajaan negeri. Hasrat Dewan Undangan Negeri untuk menaikkan jumlah bantuan asnaf, 
untuk makluman Dewan yang mulia, Majlis Agama Islam Negeri Johor amat prihatin akan 
permasalahan yang dihadapi oleh golongan fakir miskin. Majlis Agama Islam Negeri Johor 
telah mengorak langkah dengan membangunkan Pelan Pembangunan Asnaf 2022-2023 
bagi maksud mengeluarkan golongan fakir dan juga miskin daripada kelompok kemiskinan. 
Lima pelan pembangunan yang kami telah gariskan adalah seperti berikut: 
 
1. Memperkukuhkan program bantuan perumahan asnaf.  
2. Meningkatkan taraf hidup asnaf melalui pembangunan ekonomi yang berimpak 

tinggi.  
3. Memperkukuhkan eko nilai tambah meliputi aktiviti berasaskan pertanian mampan.  
4. Melonjakkan daya saing usahawan asnaf melalui ekosistem keusahawan yang 

kondusif. 
5. Meningkatkan peluang penddikan anak-anak asnaf ke peringkat yang lebih baik lagi. 
 
Kami percaya bahawa asnaf tidak boleh berterusan hanya diberikan ikan sahaja.  Kami 
yakin kepada konsep juga memberikan pancing. Mudah-mudahan mereka akan keluar 
daripada kelompok fakir dan juga miskin. Kami juga bersedia bekerjasama dengan semua 
agensi kerajaan Perbadanan Usahawan Johor, MARA, FAMA dan MARDI, Jabatan Belia, 
Jabatan Pertanian bagi memastikan usaha mengeluarkan asnaf daripada kelompok 
kemiskinan dapat kita realisasikan. 
 
Yang Berhormat Datuk Timbalan Speaker, sesi penggulungan ini juga saya ambil untuk 
saya kongsikan apakah yang telah dicapai dalam tempoh 100 hari bagi maksud saya 
memegang portfolio sebagai Pengerusi Jawatankuasa Hal Ehwal Agama Islam Negeri 
Johor. Dalam tempoh ini, berkat kerjasama dan juga sokongan Yang Amat Berhormat Datuk 
Menteri Besar Johor serta seluruh EXCO-EXCO kerajaan Johor, Majlis Agama Islam Negeri 

Johor telah dapat memberikan manfaat kepada masyarakat seperti berikut; kami telah 
membelanjakan sebanyak RM24,067,200.00 bagi maksud yang dinyatakan seperti berikut : 
 
Bagi Bantuan Hari Raya sebanyak RM14 juta telah diperuntukkan dan seramai 85,730 
orang penerima seluruh negeri Johor.  
 
Bagi Bantuan Persekolahan sebanyak RM200.00 telah diberikan kepada 31,836 pelajar 
dengan jumlah perbelanjaan sebanyak RM6,367,200.00.  
 
Bantuan Peranti Komputer Riba kepada pelajar pengajian tinggi kurang berkemampuan 
dengan peruntukan RM1.5 juta dimanfaatkan seramai 600 orang pelajar.  
 
Bantuan Pendahuluan Institusi Pengajian Tinggi bagi peringkat sijil, RM300.00 melibatkan 
300 penerima dengan peruntukan sebanyak RM90,000.00. Diploma, RM500.00 melibatkan 
220 penerima dengan peruntukan sebanyak RM110,000.00 manakala Ijazah, RM1,000.00 
dengan peruntukan sebanyak RM2 juta melibatkan 2,000 penerima.  
 
Kesemua peruntukan tersebut adalah hasil daripada kutipan zakat dari Bangsa Johor yang 
bertanggungjawab. Di sini saya mengucapkan terima kasih dan tahniah kepada semua 
pembayar-pembayar zakat kerana anda berjaya menyempurnakan Rukun Islam yang ke-4. 
(Dewan bertepuk). 
 
Untuk makluman sidang Dewan sekalian, Majlis Agama Islam Negeri Johor bukan sahaja 
menguruskan zakat secara keseluruhannya, bahkan kami juga mampu melakukan lebih 
daripada itu berdasarkan kewangan Majlis Agama Islam dari sumber zakat. Kebajikan asnaf 
akan lebih terjamin. Saya juga memberikan akujanji bahawa Majlis Agama Islam pada sesi 
ini akan lebih melebarkan fungsinya yang sedia ada bagi maksud pembangunan negeri 
Johor Darul Ta’zim.  
 
Apakah kebaikan berwakaf dan berinfak malahan berzakat?. Saya kongsikan pada Dewan 
yang mulia, Surah Al-Munafikun ayat ke-10, “Manusia bahkan meminta untuk ditundakan 
kematiannya jika mereka tahu kelebihan infak dan juga berzakat” sepertimana Firman Allah 
SWT (bacaan ayat al-Quran). Maksudnya apa?. “Dan infakkanlah sebahagian daripada apa 
yang telah kami berikan kepada kamu sebelum kematian datang kepada salah seorang 
antara kamu lalu dia berkata, Ya Tuhanku sekiranya Engkau berkenan menundakan 
kematianku sedikit waktu lagi maka aku dapat bersedekah dan aku termasuk orang-orang 
yang soleh”.  
 
Selain itu, bantuan One-Off  sebanyak RM500.00 kepada imam, bilal dan juga noja seluruh 
negeri Johor melibatkan 5,710 penerima termasuk imam, bilal dan noja yang tidak menerima 
elaun bulanan. Bantuan raja sehari sebanyak RM1,000.00 kepada orang Islam untuk Orang 
Muda Johor.  Peruntukan khas bagi kerja-kerja pembersihan sekolah Agama Kerajaan Johor 
juga akan dinaikkan daripada  RM200.00 kepada RM400.00 bermula Jun 2022 bagi gred C.  
 
Dan yang terbaru, Majlis Tilawah dan Hafazan Al-Quran Peringkat Kebangsaan yang 
dirasmikan oleh Yang Amat Berhormat Perdana Menteri Malaysia telah pun menobatkan 
negeri Johor sebagai Johan keseluruhan Majlis Tilawah dan Al-Quran yang tersebut. 
(Dewan bertepuk).  
 
Yang Berhormat Datuk Timbalan Speaker saya mengakhiri penggulungan ini atas keadaan 
waktu yang telah pun hampir. Di sini saya nyatakan beberapa perancangan yang bakal 
dibuat oleh Majlis Agama Islam Negeri Johor tidak berapa lama lagi, yang saya maksudkan 
bahawa ianya berlaku di luar kebiasaan tugas kerja Majlis Islam Negeri Johor. Tidak lama 
lagi, pemasangan Wifi di seluruh 585 buah Sekolah Agama Kerajaan Johor yang meliputi 
bagi melancarkan dua program di bawah Bahagian Pendidikan Islam iaitu Johor Pendidikan 

Islam Digital, JPID Albayen dan Pendidikan Alaf Ke-21, PAK 21. Ini bermaksud Sekolah 
Agama Kerajaan Johor secara perlahan-lahan akan dilengkapkan dengan liputan Internet. 
Keduanya, pemasangan Wifi di masjid dan surau yang akan meliputi dan mengembalikan 
fungsi masjid dan surau sebagai pusat aktiviti masyarakat. Selepas ini orang kampung, 
orang taman yang tidak mampu membayar bulanan Internet berkunjunglah ke masjid dan 
surau kita kerana insya-Allah secara berperingkat ianya akan dilengkapkan. 
 
Ketiganya, memperkasakan program Intervensi Tahfiz di sekolah-sekolah tahfiz. 
Keempatnya, melahirkan lebih ramai huffaz Bangsa Johor dengan kerjasama MARSAH. 
Kelimanya, melahirkan lebih ramai imam muda juga dengan kerjasama MARSAH dan yang 
terakhir akan menyasarkan lebih ramai Orang Muda Johor khatam al-Quran.  
 
Untuk akhirnya marilah sama-sama kita menjadi Bangsa Johor yang bermanfaat untuk 
semua warganya walaupun kita berlainan agama. Ianya bertepatan seperti mana sabdaan 
Rasulullah SAW. Apa kata Nabi? (Bacaan hadis). Nabi sebut, “orang mukmin itu mudah 
bergaul dan tidak ada kebaikan bagi orang yang tidak mudah bergaul dan tidak peramah. 
Dan sebaik-baik manusia adalah yang bermanfaat kepada manusia yang lain”.  
 
Yang Berhormat Datuk Timbalan Speaker, dengan sabdaan Rasulullah SAW tadi saya 
tamatkan penggulungan saya. Wabillahi taufik walhidayah wssalamualaikum warahmatullahi 
wabrakatuh. (Dewan bertepuk).  
 
YB Timbalan Speaker : Terima kasih Yang Berhormat Semerah. Perbahasan diteruskan. 
Dijemput Yang Berhormat Pengerusi Jawatankuasa Belia, Sukan, Pembangunan 
Usahawan, Koperasi dan Sumber Manusia. Dipersilakan. 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia : Bismillahirahmanirrahim. Assalamualaikum warahmatullahi 
wabarakatuh. Salam sejahtera dan salam Maju Johor. Belia, Sukan, Usahawan tidak 
semata. Koperasi dan Sumber Manusia dalam dukungan. Assalamualaikum pembuka kata, 
EXCO sembah ucapan penggulungan.  
 
Pertamanya, saya ingin merakamkan ucapan merafak sembah dan menjunjung setinggi 
tinggi kasih kepada Duli Yang Maha Mulia Sultan Ibrahim Ibni Almarhum Sultan Iskandar, 
Sultan Yang Dipertuan Bagi Negeri Dan Jajahan Takluk Negeri Johor Darul Ta’zim di atas 
perkenan Duli Yang Maha Mulia Tuanku merasmikan Dewan yang mulia ini pada Khamis 
yang lalu. Ampun Tuanku.   
 
Yang Berhormat Datuk Speaker, di kesempatan ini juga saya selaku Pengerusi 
Jawatankuasa Belia, Sukan, Pembangunan Usahawan, Koperasi dan Sumber Manusia 
Negeri Johor serta semua jabatan dan agensi di bawah portfolio saya menjunjung setinggi-
tinggi ucapan tahniah ke atas Duli Yang Amat Mulia Mejar Jeneral Tunku Ismail Ibni Sultan 
Ibrahim atas perlantikan  sebagai Pemangku Raja Johor pada 16 Jun yang lalu. 
 
Seterusnya juga patik menjunjung ucapan setinggi tahniah atas kejayaan pasukan bola 
sepak Johor Darul Ta’zim yang melakar sejarah baru dalam arena bola sepak negeri dan 
negara apabila muncul kelab pertama yang melayakkan diri ke pusingan kedua Liga Juara-
Juara Asia. (Dewan bertepuk). Insya-Allah patik dan seluruh Ahli-Ahli Yang Berhormat di 
Dewan yang mulia ini mendoakan kejayaan pasukan Johor Darul Ta’zim mara ke peringkat 
seterusnya dan terus menjulang nama Johor ke persada dunia. (Dewan bertepuk).  
 
Tahniah juga kepada Yang Berhormat Speaker, Datuk Speaker dan Timbalan Speaker di 
atas perlantikannya. Yang Berhormat Datuk Speaker, saya juga ingin mengambil 
kesempatan ini mengucapkan tahniah kepada Yang Berhormat Dato’ Setiausaha Kerajaan 
Negeri Johor yang telah dianugerahkan Pingat Darjah Kebesaran Panglima Setia Mahkota 

yang membawa gelaran Tan Sri oleh Yang Dipertuan Agong pada 6 Jun lalu. Tahniah 
kepada Yang Berhormat Tan Sri Dato’ Dr. Azmi bin Haji Rohani.  
 
Yang Berhormat Datuk Speaker, saya juga ingin merakamkan ucapan setinggi-tinggi terima 
kasih kepada Yang Amat Berhormat Datuk Onn Hafiz bin Ghazi, Menteri Besar Johor yang 
memberi kepercayaan kepada saya dan 6 lagi sahabat-sahabat saya dari kalangan orang 
muda untuk membarisi EXCO di bawah pimpinan, pimpinan Yang Amat Berhormat.  Pada 
masa yang sama, ucapan setinggi-tinggi terima kasih juga saya ucapkan kepada Yang 
Berhormat Dato’ Ir Haji Hasni bin Haji Mohammad, bekas Menteri Besar Johor yang 
menaruh kepercayaan memberi peluang dan ruang kepada barisan orang muda untuk 
diletakkan sebagai calon bagi bertanding di kebanyakan kerusi dalam pilihan raya di negeri 
Johor baru-baru ini.  Yang Berhormat Datuk Speaker, di kesempatan ini juga, saya ingin 
menyampaikan ucapan setinggi-tinggi tahniah kepada rakan-rakan Ahli Yang Berhormat 
daripada sebelah kerajaan dan juga sebelah sana yang telah diberikan mandat oleh rakyat, 
dipilih oleh rakyat dalam Pilihan raya Negeri Yang Ke-15 tempoh hari.  Syukur alhmdulillah 
Pilihan raya Negeri Johor yang diadakan baru-baru ini menunjukkan kematangan Bangsa 
Johor dalam menentukan kerajaan negeri yang stabil dan mampu menjalankankan 
pentadbiran sebarang kacau ganggu dari pihak yang lain.   
 
Dewan yang mulia, sebagaimana Ahli-Ahli Yang Berhormat sedia maklum, terdapat 5 
portfolio yang dipertanggungjawabkan ke atas saya dan untuk makluman Yang Berhormat 
Datuk Speaker dan Ahli-Ahli Dewan, sebanyak 34 agensi di bawah Jawatankuasa ini yang 
perlu saya kendalikan.  Namun, saya tidak melihat ia satu beban sebaliknya satu 
tanggungjawab besar untuk saya sebagai individu bergelar EXCO bagi memastikan semua 
rakyat di seluruh Johor yang terkait dengan 5 portfolio ini dapat menerima manfaat dan 
impaknya.   
 
Yang Berhormat Datuk Speaker, sebelum menjawab semua persoalan berbangkit.  Saya 
tertarik dengan perbahasan Yang Berhormat Simpang Jeram yang menyatakan Dewan ini is 
a very dull dengan izin muram, blooming dengan izin.  Tidak ada keterujaan disebabkan 
tiada ruang untuk berbahas ataupun berdebat.  Menurut Yang Berhormat Simpang Jeram, 
kalau beliau orang politik, beliau suka berdebat, suka percanggahan dan suka idea dicabar, 
beliau juga nak test katanya ketika itu dengan orang muda yang boleh bahas ataupun tidak 
boleh berbahas.  Untuk makluman Yang Berhormat Simpang Jeram, inilah Dewan Negeri 
Johor, inilah cara Johor.  Saya juga orang politik Yang Berhormat, yang suka berdebat dan 
berbahas mengenai isu-isu politik, isu-isu semasa namun Dewan Negeri ini bukan 
pentasnya.  Kalau Ahli Yang Berhormat hendak berdebat atau berlawan akhirnya tidak 
mendapatkan keputusan muktamad.  Sebagai contoh kita ambil di Parlimen apabila sesuatu 
perkara di debat selain masa yang drag dengan izin dengan yang panjang, kita juga lihat 
hanya jeritan, makian dan perkataan yang tidak enak keluar daripada sesetengah Ahli 
Dewan dan akhirnya tiada keputusan yang disegerakan.  Yang pastinya jika berlaku di 
Johor, akan mencemarkan Dewan yang mulia ini.  Ingatlah, ingatan yang pernah dititah oleh 
Duli Yang Maha Mulia Tuanku Sultan dan janganlah ia berulang lagi.  Untuk makluman 
Yang Berhormat Simpang Jeram juga, orang muda bukan tidak pandai berdebat, saya 
memuji Yang Berhormat Puteri Wangsa yang pandai berpetah berkata-kata namun kita 
semua diingatkan agar kita bergerak, berkhidmat, berbakti bukan dengan kata-kata tetapi 
kita semua bergerak dengan iltizam, tenaga dan semangat bersama rakyat.  Kalau hendak 
berdebat bukan di sini gelanggangnya, kita ikutlah aturan ditetapkan oleh Buku Peraturan 
Tetap Dewan Negeri Johor yang wujud sebelum Malaysia ditubuhkan lagi. (Dewan 
bertepuk).   
 
Yang Berhormat Datuk Speaker dan Dewan yang mulia ini, sepanjang 5 hari 
berlangsungnya Persidangan bermula dengan pembukaan rasmi pada 16 Jun sehingga 
semalam semua Ahli Dewan Undangan Negeri yang terlibat dengan perbahasan saya lihat 
very aggresive dengan izin memperjuangkan dan mencakna dengan isu-isu tempatan di 

kawasan masing-masing.  Ucapan setinggi-tinggi terima kasih dan tahniah saya ucapkan.  
Pelbagai maklum balas yang diberikan sama ada dalam bentuk soalan, cadangan, 
sokongan, mahupun teguran yang dilontarkan oleh pihak di seberang sana mahupun rakan-
rakan saya di pihak kerajaan telah saya ambil maklum.  Khususnya yang berkait rapat 
dengan portfolio di bawah saya.  Selain itu, saya juga telah memperhalusi soalan-soalan 
yang diajukan oleh Ahli-Ahli Yang Berhormat menerusi verbatim dengan izin, yang 
dibekalkan dan setiap maklumbalas yang diberikan saya menerima dengan berlapang dada 
dan sukacitanya untuk saya menjawab soalan-soalan pada petang ini.  
 
Yang Berhormat Datuk Speaker, memandangkan saya 5 portfolio dan 34 agensi mohon lah 
panjangkan masa sikit.  Bagi menjawab persoalan pada petang ini yang dicadangkan oleh 
Yang Berhormat Dato’ Sri Medan berkenaan cadangan penambahbaikan pembangunan 
program sukarelawan di negeri Johor, kerajaan negeri Johor di bawah pusat Pembangunan 
Belia Negeri Johor (JOYDEC) sememangnya dalam rangka memperluaskan sayap 
Southern Volunteers dengan izin di peringkat sekolah menenggah dan juga institut 
pengajian tinggi dalam usaha menambah keahlian serta memperluaskan agenda 
kesukarelawan.  Berkenaan dengan cadangan Yang Berhormat tentang pengwujudan kem 
bina semangat untuk tujuan latihan kepada sukarelawan Southern Volunteers di bawah 
Pembangunan Pusat Belia Johor telah melaksanakan beberapa kursus kesukarelawan 
untuk tujuan memberi pengetahuan dan nilai tambah berkenaan sukarelawan dalam aspek 
kesukarelaan. Dan pewujudan Tunku Ismail Youth Center (TMIYC) dengan izin di seluruh 
negeri Johor secara berperingkat akan menjadikan platform kepada pusat latihan 
sukarelawan secara konsisten dan berfasa. Dalam yang sama, TMYC akan diperkasakan ke 
arah pembangunan modal insan negeri Johor.   
 
Untuk makluman Datuk Speaker, Ahli-Ahli Yang Berhormat di dalam Dewan yang mulia ini, 
Southern Volunteers dengan izin, sememangnya aktif dan sentiasa membantu pelbagai 
program atau aktiviti dalam masa yang sama Southern Volunteers sentiasa bersama 
kerajaan negeri Johor.  Contohnya, bantuan bencana semasa banjir, membantu pusat 
COVID-19 di kala pandemik, SV Open Border dengan izin, di masa pembukaan sempadan 
Malaysia dan negara jiran, pendaftaran vaksinasi, Bantuan Kasih Bangsa Johor, program 
seperti ini memberi peluang untuk penglibatan sukarelawan secara terbuka dan lebih ramai.  
Sebagai pengiktirafan kepada Southern Volunteers dalam usaha-usaha yang dilaksanakan 
kerajaan negeri Johor sentiasa memberi sumbangan, bantuan serta sokongan untuk 
pembangunan program sukarelawan dalam pelbagai aspek.   
 
Saya akan menyentuh isu belia yang dibangkitkan oleh Yang Berhormat Pemanis 
berkenaan konsep orang muda Johor.  Mengikut amanat Yang Amat Berhormat Menteri 
Besar Johor yang disampaikan dalam amanatnya pada 14 Jun 2022 yang lepas, Yang Amat 
Berhormat berpandangan bahawa orang muda Johor seharusnya bersifat global, boleh 
duduk sama rendah, berdiri sama tinggi dengan pemimpin-pemimpin muda luar negara 
membincangkan dan berdiskusi tentang dasar dan polisi untuk orang muda.  Justeru itu, 
IDO juga telah diberikan peranan dalam melahirkan pemimpin-pemimpin belia bertaraf 
global ini dengan mengwujudkan sekolah kepimpinan belia di bawah Institut Dato’ Onn.  
Ianya merangkumi 5 modul pembangunan belia iaitu yang pertama modul pendidikan, kedua 
modul kepimpinan, modul keusahawanan, modul sukan dan rekreasi dan yang terakhir 
adalah modul kesukarelaan.  Selain daripada itu juga, kita sedia maklum Yang Amat 
Berhormat Menteri Besar Johor semasa ucapan Bantuan Kasih Johor dengan berbesar hati 
telah menyediakan bantuan-bantuan geran kepada persatuan-persatuan, NGO-NGO dan 
Majlis Belia Negeri Johor juga dengan peruntukan sebanyak RM200,000.00 melalui dana 
Pejabat Menteri Besar Johor.   
 
Yang Berhormat Datuk Speaker, Ahli-Ahli Yang Berhormat, saya akan menyentuh juga isu 
sukan, di bawah portfolio saya yang dibangkitkan oleh Yang Berhormat Tanjung Surat, 
berkenaan kelab-kelab dan persatuan belia agar memperbanyakkan program-program 

kebajikan dan program yang dapat membantu meningkatkan soft skills dengan izin 
terutamanya dalam bidang kepimpinan.  Melalui Kementerian Belia Dan Sukan Malaysia 
dan Jabatan Belia Sukan Negeri sentiasa komited dan memberi fokus kepada 
pembangunan belia secara holistic dengan izin, di bawah pelan strategi KBS, 4 teras 
keutamaan bagi memastikan kepentingan golongan orang muda terus terpelihara iaitu 
pemerkasaan anak muda, kualiti kesihatan hidup, penciptaan pekerjaan dan yang terakhir 
adalah memperkasakan tadbir urus.   
 
Seterusnya menjawab persoalan Yang Berhormat Layang-layang, Layang-layang tak ada 
ya. Berkenaan dengan status pembangunan TMIYC Renggam, sedia maklum pihak KPRJ 
telah membentangkan cadangan pelan TMIYC Renggam kepada Yang Amat Berhormat 
Menteri Besar Johor pada 21 Oktober 2021 dan Majlis Mesyuarat Kerajaan Negeri Johor 
bertarikh 3 November 2021 telah bersetuju bahawa Majlis Daerah Simpang Renggam 
sebagai agensi pelaksana dan melantik KPRJ secara rundingan terus sebagai kontraktor 
reka dan bina secara kos pembangunan sebanyak RM17.53 juta yang akan dibina secara 
berfasa.  Dan bagi menjawab soalan Yang Berhormat Layang-Layang berkenaan orang 
muda Johor, kerajaan negeri Johor melalui Institut Dato’ Onn di bawah portfolio juga saya 
dalam perancangan mengadakan satu program Jelajah Mahasiswa Johor dan juga 
Konvensyen Mahasiswa Johor.  Bertujuan mendekati, mendengar serta memahami suara, 
suara pandangan dan cadangan mahasiswa anak Johor tentang hala tuju dan juga 
pembangunan negeri Johor menjelang tahun 2030, dalam visi mencapai status negeri Johor 
yang maju seperti mana yang telah diumumkan oleh Yang Amat Berhormat dalam 
amanatnya.  Program ini juga adalah kolaborasi antara 2 portfolio EXCO iaitu EXCO Belia 
dan EXCO Pendidikan.  Selain daripada itu, kerajaan negeri juga akan mengadakan 
program jelajah di setiap daerah dalam Johor bagi mendengar dan mendapatkan input 
golongan-golongan orang muda Johor di akar umbi tentang cadangan pembangunan belia 
di kawasan. Hasil daripada kedua-dua program ini satu pelan akan dihasilkan yang 
dinamakan Pelan Millenial Johor. Pelan ini akan merangkumkan dan menganalisa setiap 
dapatan dan hasilnya akan mendapat satu pelan tindakan hala tuju pembangunan belia 
Johor.  Di dalam pelan ini ada pelan jangka masa pendek iaitu quick win dengan izin 
sederhana dan juga panjang beserta dengan action plan dengan izin, saya akan dijadikan 
KPI bagi setiap agensi yang berkaitan dan seterusnya KPI untuk diri saya. 
   
Yang Berhormat Datuk Speaker, Ahli-Ahli Yang Berhormat, seterusnya saya menyentuh isu 
yang dibangkitkan oleh Yang Berhormat Kempas, berkenaan pusat e-Sports di negeri Johor.  
Sebagai memertabatkan orang muda dan sukan ini bangunan pusat e-Sports dengan 
ekosistem yang lengkap dan sistematik mampu menjadikan hab sehenti dan destinasi 
mencungkil bakat pada masa hadapan.  Inisiatif mewujudkan pusat e-Sports sama ada di 
peringkat negeri, daerah ataupun Parlimen ini akan membuktikan betapanya kerajaan negeri 
sentiasa peka terhadap pembangunan orang muda Johor serta sukan elektronik di negeri 
ini.  Salah satu keutamaan strategik yang boleh dirancang di kerajaan negeri adalah dengan 
mewujudkan Hab e-Sukan, yang merangkumi aspek infrastruktur, fasiliti, premis di peringkat 
akar umbi bagi meningkatkan penglibatan belia dan sukan dan e-Sukan seterusnya 
meningkatkan kualiti permainan latihan dan yang berhemah dan beretika.  Dalam konteks 
ini, Pelan Strategik e-Sukan 2020-2025 ini boleh dijadikan sebagia rujukan oleh kerajaan 
negeri Johor di bawah Majlis Sukan Negeri Johor khususnya bagi merangka apa juga 
pendekatan program pembangunan infrastruktur berkaitan pembangunan sukan ini yang 
dilihat berpotensi untuk dibangunkan sama ada untuk aspek industri sukan mahu pun 
penglibatan belia amnya. 
 
Dewan yang mulia, seterusnya isu yang dibangkitkan oleh Ahli Yang Berhormat Kemelah.  
Berkenaan gelanggang futsal yang tidak pernah diselenggarakan sejak diserahkan kepada 
belia apabila telah siap, tiada peruntukan tambahan untuk baik pulih sejak itu.  Menerusi 
Jabatan Belia dan Sukan Negeri Johor, jabatan mengambil maklum status semasa 
gelanggang futsal ketika itu di FELDA Kemelah dan FELDA Redong 1, yang ada di kawasan 

DUN Kemelah. Buat masa ini pihak jabatan tiada menerima sebarang permohonan untuk 
baik pulih naik taraf 2 gelanggang tersebut.  Walau bagaimanapun, saya mohon untuk 
berhubung semula dengan Jabatan Belia dan Sukan bagi status permohonan tersebut.  
Justeru, pihak jabatan mengalu-alukan permohonan untuk menyelenggara baik pulih 2 
gelanggang tersebut untuk diangkat kepada Kementerian Belia dan Sukan untuk 
dipertimbangkan.  Dan dalam masa yang sama menjawab soalan berkenaan status 
pembinaan mini stadium di Jalan Genuang, Kemelah oleh Syarikat Handal Land Sdn Bhd. 
Pembinaan mini stadium di atas Lot PTD 2148 Jalan Genuang, Mukim Sg. Segamat 
merupakan pulangan in-kind kepada kerajaan negeri Johor dan melalui perjanjian 
penswastaan yang telah ditandatangani pada 7 Oktober 2015, di antara kerajaan negeri 
Johor dan Perbadanan Setiusaha Kerajaan Johor serta pihak Syarikat Handal Land Sdn 
Bhd.  Mengikut rekod, pihak HLSB telah menerima kelulusan Kebenaran Merancang 
terhadap lot tanah mereka pada 3 Disember 2015 dan mereka telah melaksanakan kerja-
kerja tanah atas tapak.  Pada masa yang sama juga, pihak HLSB telah memajukan 
permohonan mereka kepada BPENJ untuk penjadualan semula pulangan in-kind kepada 
kerajaan negeri.  BPENJ mensyaratkan sekiranya mereka ingin membuat penjadualan 
semula pulangan in-kind maka pihak HLSB perlu menyelesaikan isu hak milik tanah mereka 
terlebih dahulu. 
 
Menjawab persoalan yang dicadangkan oleh Yang Berhormat Bukit Kepong, berkenaan 
agar tidak mahu projek gajah putih.  Projek-projek kerajaan negeri di bawah program 
SUKMA katanya.  Kerajaan negeri di bawah Majlis Sukan Negeri Johor dan Perbadanan 
Stadium Johor telah dan akan melaksanakan beberapa kejohanan dan venue sukan 
SUKMA Malaysia yang telah siap dibina.  Yang Berhormat, kesemua program SUKMA di 
venue terlampau panjang untuk saya bacakan satu persatu dan saya akan sertakan itu 
dalam jawapan bertulis kepada Yang Berhormat Bukit Kepong.  Insya-Allah daripada 
kesemua senarai program dan kejohanan yang ada dan bakal dianjurkan apa yang 
dibimbangi oleh Yang Berhormat Bukit Kepong, venue-venue tersebut akan menjadi gajah 
putih, insya-Allah ianya tidak akan berlaku.   
 
Bagi soalan usahawan.  Yang Berhormat Pemanis, agar kerajaan negeri mengadakan dana 
bagi setiap kawasan Dewan Undangan Negeri di dalam negeri Johor untuk membantu orang 
muda terutama pelajar yang berminat dalam mendalami ilmu pelaburan saham.  Johor 
merupakan negeri yang menitikberatkan agenda keusahawanan yang berkait rapat dengan 
sosioekonomi yang menyaksikan pembabitan usahawan dalam pelbagai bidang.  
Perbadanan Usahawan Johor Sdn Bhd telah dilantikan sebagai rakan kolaborasi oleh 
Kementerian Perdagangan Antarabangsa dan Industri (MITI) bagi penganjuran program 
Seminar Saham yang telah dilaksanakan pada 24 Mac 2022 bertempat di Fraser Place, 
Puteri Harbour.  Menerusi program ini, ia dapat memberikan pendedahan kepada para 
pelabur dengan menyediakan kaunter-kaunter saham yang bersesuaian dalam pasaran 
semasa serta teknik melabur dengan bijak. Serta dapat juga mempromosikan dan memberi 
penerangan yang jelas berkenaan dengan cara-cara memohon saham.  Justeru, menjawab 
persoalan yang dibawa oleh Yang Berhormat Pemanis menjawab bahawa PUJB dalam 
rangka bagi menganjurkan program seminar pelaburan saham melibatkan seluruh daerah 
dengan kerjasama Kementerian Perdagangan Antarabangsa dan Industri untuk memberi 
peluang dan penerangan kepada rakyat di bawah saham juga merupakan satu sumber 
pendapatan alternatif menerusi kaedah yang betul. 
 
Yang Berhormat Datuk Timbalan Speaker, menjawab soalan oleh Yang Berhormat Puteri 
Wangsa berkenaan Hab Orang Muda menerusi fokus system automation dalam bidang 4D 
dengan izin, dan mewujudkan  Sandbox.  Untuk makluman Yang Berhormat Puteri Wangsa, 
Johor mahu memperkasakan memperkasakan aktiviti techno menerusi pelbagai 
pengkomersialan harta intelek yang melibatkan usahawan-usahawan di Johor yang dibuat 
secara meluas di seluruh negeri, khususnya di dalam sektor berpotensi, seperti teknologi 
maklumat dan komunikasi, keusahawanan, pertanian dan pendidikan.  Dan sebelum ini, 

kerajaan negeri Johor menerusi PUJB dengan kerjasama Malaysia Technology 
Development  Corporation (MTDC) dengan izin, telah melaksanakan telah melaksanakan 
program pengkomersialan harta intelek untuk usahawan Johor pada tahun 2020 yang 
bertujuan untuk membantu memudahkan dan mempercepatkan aktivti pengkomersialan 
harta intelek.  Antara syarikat yang berjaya program-program pengkomersialan ini adalah 
seperti berikut.  Ada 4, 5, tapi mungkis saya bertulis kepada Yang Berhormat Puteri 
Wangsa, terlalu panjang. 
 
Yang Berhormat Datuk Timbalan Speaker, Dewan yang mulia, saya terlalu panjang saya 
nak hujah pada petang ini, saya bahaskan. Tapi saya cuba untuk memendekkan.  Datuk 
Timbalan Speaker yang dicadangkan oleh Yang Berhormat Panti berkenaan 
memperkasakan peranan Majlis Pembangunan Usahawan Negeri Johor (MPUNJ) untuk 
menjadikan sebagai platform sesi libat urus bagi bagi pelaksanaan program antara agensi 
keusahawanan menerusi hebahan program PUJB.  Melihat kepada perkembangan semasa, 
pembangunan usahawan negeri Johor juga di mana negeri Johor mencatatkan jumlah 
syarikat usahawan yang ketiga tertinggi di Malaysia iaitu sebanyak 11.5% bersamaan 
dengan 141,650,00 PKS daripada 1,226,494 usahawan dari keseluruhannya.  Johor 
merupakan negeri ketiga selepas Selangor dan Kuala Lumpur berdasarkan laporan 
daripada Jabatan Perangkaan Malaysia Banci Ekonomi 2021. Justeru itu, atas pelbagai 
faktor di atas Majlis Pembangunan Usahawan Negeri Johor (MPUNJ) dalam proses 
diperkasakan semula, distrukturkan semula mengikut perkembangan PMKS usahawan 
semasa.  Insya-Allah bagi pihak kerajaan negeri Johor menerusi PUJB dan Bahagian 
Perancang Ekonomi Negeri Johor akan memperkasakan lagi MPUNJ dengan penstrukturan 
semula, penambah bilangan jabatan, agensi menjadikan MPUNJ sebagai One Stop Centre.   
 
Yang Berhormat Datuk Timbalan Speaker, terima kasih juga kepada Yang Berhormat 
Mahkota di atas cadangan diajukan berkenaan penglibatan Ahli Dewan Undangan Negeri 
Johor berkaitan dengan peruntukan RM100 juta Bank Rakyat dengan kerjasama kerajaan 
negeri Johor.  Insya-Allah Yang Berhormat Mahkota, cadangan itu akan diperincikan dan 
diperhalusi.   
 
Yang Berhormat Datuk Timbalan Speaker, walau pun Ahli-Ahli Dewan tidak menyebut 
tentang koperasi dan dibahaskan tentang koperasi, saya juga mengutarakan isu berkaitan 
koperasi pada petang ini, sedikit.  Kesempatan saya izinkan saya menzahirkan ucapan 
tahniah, syabas kepada coperator-coperator di seluruh Johor.  Mereka sedikit sebanyak 
telah menyumbang terhadap faktor ekonomi negeri.  Pada tahun ini juga, gerakan koperasi 
menyambut ulang tahun yang ke-100 tahun.  Walaupun ramai yang melihat gerakan 
koperasi ini satu gerakan yang tidak begitu menonjol di media massa, kita tidak boleh 
nafikan gerakan koperasi menyumbang kepada Keluaran Dalam Negara Kasar (KDNK) 
seluruh Johor. Mengikut statistik koperasi negeri Johor, perolehan yang direkodkan daripada  
1,456 koperasi di Johor pada tahun lalu adalah bernilai RM677.146 juta daripada 
keseluruhan ringgit Malaysia RM37.895 bilion di seluruh Malaysia.  Dan menjelang tahun 
2027, gerakan koperasi negeri Johor menyasarkan perolehan bernilai RM900 juta.  Insya-
Allah, saya yakin sasaran itu dapat dicapai dan direalisasikan.  Tahniah sekali lagi gerakan 
koperasi negeri Johor. 
 
YB Timbalan Speaker : Larkin, sila pendekkan. 
 
YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia: Saya, soalan ada banyak lagi sebenarnya nak bahas, Yang Berhormat 
Datuk Timbalan Speaker, tapi soalan-soalan ataupun cadangan-cadangan itu mungkin saya 
akan hantar bertulis kepada Yang Berhormat-Yang Berhormat yang berkenaan.  Akhir 
sekali, selaku EXCO Belia, Sukan, Pembangunan Usahawan, Koperasi dan Sumber 
Manusia Negeri Johor, saya amat bersyukur dan bangga dengan jabatan-jabatan dan 
pasukan yang berada di bawah portfolio saya, yang bekerja keras tanpa mengenal erti 

penat, lelah dan masanya.  Pengorbanan mereka dihargai dan saya ingin mengambil 
kesempatan ini mengucapkan terima kasih kepada mereka semua serta agensi-agensi 
kerajaan negeri atas kerjasama serta bantuan yang telah diberikan sama ada di peringkat 
negeri dan persekutuan sepanjang 100 hari kami berkhidmat.  Kepada semua Ahli-Ahli Yang 
Berhormat yang telah menyentuh perkara-perkara di bawah portfolio saya, saya telah cuba 
yang terbaik untuk memberikan semua jawapan kepada isu-isu yang berkaitan.  Walau 
bagaimanapun, sekiranya terdapat perkara-perkara yang terkurang atau terlepas pandang, 
tindakan susulan akan diambil oleh ketua-ketua jabatan di bawah saya.  Semoga segala 
yang tersimpul dapat dihuraikan, yang keruh dapat dijernihkan, yang kurang akan 
ditambahbaikkan.  Madah diungkap santun bicara, pantun dilantun mengusik hati, salah dan 
silap tutur bicara, mohon diampun seikhlas hati.  Allah Peliharakan Sultan, Allah Berkati 
Johor, Maju Johor demi rakyat Johor.  Sekian, wabillahitaufik walhidayah wassalamualaikum 
warahmatullahi wabarakatuh. Terima kasih. 
 
YB Timbalan Speaker : Terima kasih Yang Berhormat Pengerusi Jawatankuasa Belia, 
Sukan, Pembangunan Usahawan, Koperasi dan Sumber Manusia.  Perbahasan diteruskan 
dengan mempersilakan Yang Berhormat Pengerusi Jawatankuasa Pembangunan Wanita, 
Keluarga dan Masyarakat. 
 
YB Pengerusi Jawatankuasa Pembangunan Wanita, Keluarga dan Masyarakat :  
Terima kasih Datuk Timbalan Speaker. Assalamualaikum warahmatullahi wabarakatuh. 
Salam sejahtera dan salam Maju Johor.  Yang Berhormat Datuk Timbalan Speaker, terlebih 
dahulu saya ingin mengucapkan terima kasih di atas kesempatan yang diberikan untuk 
memberi ucapan penggulungan bagi pihak kerajaan dalam Persidangan Yang Pertama 
Dewan Negeri Johor yang ke-15.  Yang Berhormat Datuk Timbalan Speaker, pertamanya 
saya ingin merakamkan ucapan merafak sembah dan menjunjung setinggi-tinggi kasih 
kepada Duli Yang Maha Mulia Sultan Ibrahim Ibni Almarhum Sultan Iskandar, Sultan Yang 
Dipertuan Bagi Negeri Dan Jajahan Takluk Johor Darul Ta’zim di atas perkenan Duli Yang 
Maha Mulia Tuanku merasmikan Dewan yang mulia ini. Ampun Tuanku. Seterusnya saya 
ingin merafak sembah takzim kepada Tunku Mahkota Johor, Tunku Ismail Ibni Sultan 
Ibrahim di atas perlantikan  sebagai Pemangku Raja. Semoga negeri Johor akan terus 
makmur dan maju di bawah pemerintahan Ke bawah Duli Yang Amat Mulia Tunku. Saya 
juga menjunjung kasih kepada Duli Yang Maha Mulia Sultan Ibrahim Ibni Almarhum Sultan 
Iskandar di atas perkenan melantik saya Ahli Dewan Undangan Negeri Serom sebagai Ahli 
Majlis Mesyuarat Kerajaan Negeri Johor pada 26 Mac 2022 yang lalu. Saya serta barisan 
Ahli Majlis Mesyuarat Kerajaan Negeri akan bersama-sama Yang Amat Berhormat Menteri 
Besar Johor, Datuk Onn Hafiz Ghazi bagi menggalas amanah yang telah dimandatkan untuk 
memastikan kesinambungan pembangunan dan kestabilan negeri Johor sepanjang tempoh 
perlantikan ini. Di kesempatan ini juga saya merakamkan setinggi tinggi tahniah kepada 
Yang Berhormat Setiausaha Kerajaan Johor, Yang Berhormat Tan Sri Dato’ Dr. Haji Azmi 
bin Rohani yang telah dianugerahkan Darjah Kebesaran Panglima Setia Mahkota  yang 
membawa gelaran Tan Sri sempena sambutan ulang tahun hari keputeraan rasmi Kebawah 
Duli Yang Maha Mulia Seri Paduka Baginda Yang Dipertuan Agong yang Ke-16 pada 6 Jun 
2022.  
 
Yang Berhormat Datuk Speaker, terima kasih saya ucapkan kepada Yang Berhormat 
Kahang di atas keprihatinan terhadap pembangunan keluarga bagi masyarakat bukan Islam 
di bawah kelolaan YPKDT. Sukacita saya ingin kongsikan dalam Dewan yang mulia ini, 
bahawa tujuan membangunkan dan mengukuhkan institusi keluarga di negeri Johor, YPKDT 
telah merancang dan melaksanakan pelbagai inisiatif termasuklah kepada masyarakat 
bukan Islam sejak dari awal penubuhannya. Setelah memperkenalkan dan melaksanakan 
Modul Keluarga Sakinah untuk keluarga Muslim, YPKDT juga telah membangunkan sebuah 
modul keibubapaan yang dikhususkan kepada keluarga bukan Islam iaitu Modul Keluarga 
Sejahtera Negeri Johor dengan kerjasama penyelidik daripada Universiti Teknologi 
Malaysia. Secara keseluruhannya Modul Keluarga Sejahtera Negeri Johor ini mengandungi 

14 modul dengan 4 tema utama. Modul ini juga diharapkan akan dapat menjadi sumber 
rujukan dan panduan kepada pasangan pengantin bukan Islam untuk merancang hala tuju 
kehidupan berumahtangga sebagai sebuah institusi keluarga yang unggul  dan bahagia. 
Tambahan dengan itu bagi memastikan kerelevanan Modul Keluarga Sejahtera Negeri 
Johor dalam arus pembangunan teknologi moden, YPKDT telah mewujudkan program, 
dengan izin Massive Open Online Course, (MOOC) Modul Keluarga Sejahtera yang mana ia 
telah dilaksanakan semasa negara dilanda pandemik COVID-19. MOOC ini merupakan 
kaedah pembelajaran secara atas talian di mana pembangunan MOOC ini mengandungi 14 
modul yang memaparkan beberapa elemen seperti nota setiap modul, video kuliah 
pembelajaran, maklumat infografik, tugasan, dan soalan. Sejak dibangunkan pada tahun 
2020, MOOC Modul Keluarga Sejahtera telah menerima 534 peserta yang mengikuti 
pembelajaran di atas talian ini. Walau bagaimanapun, MOOC ini masih dalam peringkat 
pembangunan fasa kedua pembangunan iaitu pembangunan modul 9 hingga 14. Bagi 
merancakkan lagi pembangunan keluarga masyarakat bukan Islam, YPKDT juga telah 
melaksanakan webinar Kembara Keluarga Sejahtera pada tahun 2021. Webinar ini telah 
dilaksanakan sebanyak 3 kali dengan  penyertaan seramai 502 orang peserta di mana 
seramai 127 peserta adalah berbangsa Tionghua, 144 peserta berbangsa India, 6 orang 
peserta Orang Asli dan 8 orang peserta bangsa Melayu.  
 
Yang Berhormat Datuk Speaker, bagi penyampaian, bagi tujuan penyampaian YPKDT telah 
melantik Penggerak Wanita Darul Takzim di semua peringkat DUN yang bertanggungjawab 
menyampai dan melaksanakan aktiviti berkaitan modul ini. Mereka ini dilantik bagi 
menjalankan pelbagai program, pemerkasaan wanita, keluarga dan masyarakat di peringkat 
DUN masing-masing. Pada tahun 2022, Penggerak Wanita Darul Takzim telah menyantuni 
7,498 penerima manfaat dalam kalangan masyarakat negeri Johor dengan pelbagai aktiviti  
kemasyarakatan serta aktiviti Modul Keluarga Sejahtera. Manakala pada tahun 2021, 
seramai 39,296 penerima manfaat telah disantuni dan bagi tahun 2020 seramai 45,772 telah 
menerima manfaat daripada aktiviti-aktiviti Penggerak Wanita Darul Takzim di seluruh negeri 
Johor. Secara keseluruhannya, sejak 2020 sehingga 2022 YPKDT telah menyantuni 92,566 
masyarakat negeri Johor.  
 
Yang Berhormat Datuk Speaker dan Dewan yang mulia ini, saya mengucapkan terima kasih 
kepada Yang Berhormat Puteri Wangsa yang telah menunjukkan sama-sama keprihatinan 
terhadap isu-isu kebajikan golongan ibu tinggal dan kelangsungan hidup mereka. 
Sememangnya kita memahami dan sentiasa memikirkan kaedah-kaedah yang terbaik bagi 
memastikan nasib mereka terbela apatah lagi mereka ini menjalankan tanggungjawab 
sebagai ketua isi keluarga. Mengambil peranan dan tanggungjawab tersebut, YPKDT 
sedang menjalankan kerjasama dengan sebuah syarikat penghantaran bagi 
membangunkan sebuah aplikasi perkhidmatan penghantaran khusus kepada usahawan 
negeri Johor terutamanya usahawan suri. Pada dasarnya aplikasi ini dijangka siap 
sepenuhnya pada penghujung tahun ini dan akan memberikan manfaat sepenuhnya kepada 
seluruh rakyat negeri Johor termasuklah usahawan dengan izin home base dan lain-lain 
lagi. Insya-Allah Datuk Yang Dipertua, Yang Berhormat Datuk Speaker, bahawa dari masa 
ke semasa YPKDT akan terus mengemaskini data golongan-golongan yang memerlukan 
agar tiada yang keciciran dari sebarang bentuk bantuan yang disalurkan oleh pihak 
kerajaan. 
 
Yang Berhormat Datuk Speaker, kerajaan negeri Johor juga melalui Jabatan Kebajikan 
Masyarakat juga prihatin terhadap nasib ibu tinggal seperti yang dijelaskan oleh Yang 
Berhormat Puteri Wangsa. Bagi memastikan nasib ibu tinggal dan anak-anak mereka ini 
terbela, pihak JKM telah menyediakan Bantuan Kanak-kanak, BKK dengan kadar minimum 
RM150.00 sehingga maksimum RM1,000.00 sebulan. Kadar BKK yang diluluskan pada 
setiap pemohon adalah berbeza kerana kadar bantuan ditentukan mengikut perkiraan umur 
dan bilangan anak yang ditanggung itu iaitu RM200.00  bagi anak berumur 6 tahun dan ke 
bawah manakala RM150.00 seorang bagi anak yang berumur 7 tahun hingga 18 tahun. 

Setiap bantuan kewangan yang disediakan oleh JKM mempunyai syarat dan kelayakan 
yang berlainan bergantung kepada tujuan pemberian bantuan kewangan JKM. Namun 
begitu, syarat asas pemberian bantuan adalah warganegara dan bermastautin di Malaysia 
dan pendapatan isi rumah tidak melebihi pendapatan garis kemiskinan, PGK Makanan 2019 
atau pun PGK per kapita. Selain itu kelulusan BKK juga boleh dipertimbangkan oleh Ketua 
Pengarah Kebajikan Masyarakat bagi kes-kes yang berkeperluan seperti ibu tinggal yang 
dibangkitkan oleh Yang Berhomat Puteri Wangsa. 
 
Yang Berhormat Datuk Speaker, kerajaan negeri Johor menyambut baik juga cadangan 
Yang Berhormat Puteri Wangsa agar kerajaan negeri menubuhkan sebuah jawatankuasa 
bagi memastikan negeri Johor menjadi negeri yang mesra OKU. Bukan sahaja OKU fizikal 
tetapi juga untuk keenam-enam kategori OKU yang diiktiraf oleh negara kita. Untuk 
makluman Dewan yang mulia ini, pihak JKM dalam tindakan menubuhkan Majlis Tindakan 
Orang Kurang Upaya, OKU Negeri Johor yang akan dikendalikan oleh pertubuhan bukan 
kerajaan yang telah dikenal pasti. Perkara ini telah diputuskan bersama pertubuhan bukan 
kerajaan yang telah diadakan pada 7 September 2020. Penubuhan Majlis Tindakan OKU ini 
bertujuan meningkatkan lagi kapasiti sebuah negeri ke arah pembangunan, pemerkasaan 
dan kebajikan OKU di negeri-negeri. Untuk makluman terkini, JKM negeri Johor telah 
membuat semakan tentang status permohonan pertubuhan Majlis Tindakan OKU Negeri 
Johor di Jabatan Pendaftaran  Negeri Johor dan mendapati terdapat beberapa fasal dalam 
draf perlembagaan yang perlu dikemaskini sebelum proses pendaftaran oleh ROS dapat 
diluluskan. 
 
Yang Berhormat Datuk Speaker, Yang Berhormat Endau meminta agar pihak JKM terus 
mengambil berat isu gelandangan dan masalah orang mental di daerah Mersing supaya 
tiada masalah kacau ganggu pada penduduk tempatan. Insya-Allah Yang Berhormat Datuk 
Speaker, JKM dari masa ke semasa sentiasa mengambil perhatian mengenai masalah 
gelandangan dan aktiviti pengemisan sebagaimana yang diperuntukkan di bawah Akta 
Orang-Orang Papa 1977. Operasi menyelamat gelandangan secara berkala telah dijalankan 
oleh Pejabat Kebajikan Masyarakat Daerah seluruh negeri Johor yang bertujuan 
menyelamatkan pengemis dan kutu rayau. Namun begitu, isu gelandangan mental adalah di 
bawah bidang kuasa Kementerian Kesihatan Malaysia berdasarkan peruntukan di bawah 
Akta Kesihatan Mental 2001. Sebagai tambahan Jabatan Kebajikan Masyarakat tidak 
mempunyai kepakaran dan kemahiran dalam menangani kes gelandangan yang mempunyai 
masalah mental. 
 
Yang Berhormat Datuk Speaker, Yang Berhormat Tiram telah membangkitkan isu 
pemerkasaan golongan ibu tunggal, golongan kelainan upaya dan mereka yang terjejas 
sepanjang tempoh pandemik COVID-19 dengan cadangan supaya diberikan kursus-kursus 
keusahawan digital. Untuk makluman Yang Berhormat, Jabatan Pembangunan Wanita  
melalui pejabat Pembangunan Wanita Negeri Johor amat menyokong hasrat kerajaan untuk 
melahirkan lebih ramai usahawan digital. Pada tahun 2021, sebanyak 5 kursus pemasaran 
dalam program dengan izin, I’m Eco Must Johor Lady melalui platform e-Dagang dan jumlah 
peserta seramai 72 orang yang telah dijalankan dan ianya akan digiatkan lagi pada tahun 
2022. 
 
Yang Berhormat Datuk Speaker, kerajaan negeri Johor melalui YPKDT juga telah 
menjalankan beberapa inisiatif antara lain bagi golongan Orang Kurang Upaya pula 
sepanjang tahun 2010 hingga 2022. Seramai 988 OKU telah berdaftar di bawah YPKDT. 
Seramai 939 OKU berpotensi dan 49 OKU tidak berpotensi. Daripada jumlah tersebut 
seramai 174 orang yang telah ditempatkan di sektor pekerjaan meliputi sektor awam dan 
swasta. Bagi tahun 2022, YPKDT menetapkan untuk menempatkan seramai 6 OKU di 
sektor pekerjaan sehingga Mei 2022 seramai 4 OKU telah ditempatkan bekerja di sektor 
swasta. Memandangkan Unit Pembangunan Orang Kurang Upaya mendapat maklum balas 
daripada  golongan OKU tentang kesukaran mendapat pekerjaan di luar, dan sukar untuk 

menguruskan diri dan pengangkutan, YPKDT telah mencadangkan kursus-kursus asas 
kemahiran cara dengan izin home base bagi memudahkan golongan OKU menjana 
pendapatan di rumah sekali gus meningkatkan ekonomi keluarga. Bermula tahun 2017, 
pelbagai inisiatif dilaksanakan oleh YPKDT untuk menyantuni golongan OKU agar mereka 
tidak tercicir dengan pembangunan negara. Pada tahun 2020, program Bangkit OKU telah 
diperkenalkan. Selain itu, kursus pemasaran digital dan kursus penjenamaan, 
pembungkusan dan pelabelan serta seminar alam pekerjaan yang diberikan kepada 
golongan OKU. Seramai 60 OKU menerima manfaat dengan peruntukan RM100,000.00. 
 
Yang Berhormat Datuk Speaker, Yang Berhormat Skudai telah mencadangkan satu inisiatif 
penampan sosial kanak-kanak di kawasan perumahan kos rendah sekitar bandar harus 
diwujudkan oleh pihak kerajaan melalui agensi berkaitan seperti YPKDT dan JKM. Terima 
kasih Yang Berhormat Skudai. Saya menyambut baik di atas cadangan tersebut. Untuk 
makluman Dewan yang mulia ini, program Permata Hati yang telah disebutkan oleh Yang 
Berhormat Skudai merupakan cadangan program di bawah YPKDT pada tahun 2020 dan 
2021. Namun begitu setelah berlakunya Perintah Kawalan Pergerakan, PKP akibat 
pandemik  COVID-19 yang melanda seluruh negara ketika itu, program ini telah digugurkan 
kerana kerajaan negeri ingin memfokuskan program-program berbentuk bantuan secara 
langsung kepada  masyarakat yang terkesan dengan pandemik terutama dari sudut 
ekonomi keluarga. Namun begitu melihat kepada keperluan dan peri pentingnya program ini 
kepada golongan kanak-kanak pada masa kini, YPKDT akan melihat  untuk melaksanakan 
program ini pada tahun hadapan.  
 
Yang Berhormat Datuk Speaker, insya-Allah perkara-perkara yang perlu dititikberatkan 
dalam program ini akan dilihat semula seiring dengan perkembangan sosial kanak-kanak 
terutamanya mereka yang tinggal di kawasan bandar sebagaimana yang telah disebutkan 
oleh Yang Berhormat Skudai.  Melalui JKM pula, pihak jabatan telah melaksanakan pelbagai 
inisiatif dalam memastikan kesejahteraan kanak-kanak, di antaranya penubuhan Pasukan 
Pelindung Kanak-Kanak (PPKK) di bawah Akta Kanak-Kanak 2001 Pindaan 2016.  Pasukan 
Pelindung di Bawah Seksyen 7 ini ditubuhkan di negeri dan di daerah berfungsi sebagai 
sistem sokongan kepada perkhidmatan perlindungan kanak-kanak.  Antara aktiviti yang 
dikendalikan oleh Pasukan Pelindung ini ialah Pusat Aktiviti Kanak-kanak (PAKK) yang 
dirancang dan dilaksanakan mengikut keperluan masyarakat setempat.  Contoh-contoh 
program dan aktiviti yang dijalankan ialah mengadakan pusat jagaan, kelas tusyen, khidmat 
kaunseling, komputer, kursus pengasuhan dan perkembangan kanak-kanak.  Usaha ini 
dilakukan untuk membantu mencegah kes-kes penganiayaan dan pengabaian kanak-kanak, 
ponteng sekolah, kerosakan akhlak dan lain-lain masalah sosial.  Sehingga tahun 2022, 
terdapat 10 buah pasukan pelindung kanak-kanak dan 10 pusat aktiviti kanak-kanak di 
seluruh negeri Johor.  Pada masa yang sama juga, JKM telah berkolaborasi dengan jabatan 
dan agensi lain yang bersesuaian mengikut objektif yang disasarkan dalam setiap program 
yang dilaksanakan.  Namun, penglibatan Kementerian Perumahan dan Kerajaan Tempatan 
(KPKT) selaku peneraju Dasar Komuniti Negara amat penting bagi merealisasikan hasrat 
Yang Berhormat Skudai.   
 
Yang Berhormat Datuk Speaker, ini saja yang dapat saya sampaikan untuk sesi 
penggulungan kali ini.  Terima kasih saya ucapkan sekali lagi kepada semua Ahli-Ahli Yang 
Berhormat yang telah memberikan pandangan idea dan cadangan-cadangan bernas 
melibatkan jabatan di bawah Portfolio Pembangunan Wanita Keluarga dan Masyarakat.  
Walau bagaimanapun, sekiranya terdapat persoalan berbangkit yang belum dijawab, pihak 
Yang Berhormat boleh terus berhubung dengan pejabat saya untuk mendapat jawapan 
secara bertulis.  Di kesempatan ini juga, saya ingin mengucapkan ribuan terima kasih saya 
yang tak terhingga kepada semua ketua-ketua jabatan, kakitangan-kakitangan jabatan, 
kakitangan-kakitangan pejabat di bawah Portfolio Pembangunan Wanita Keluarga dan 
Masyarakat yang sentiasa bertungkus lumus dan bersiap sedia dengan segala tugas yang 
dipertanggungjawabkan.  Yang Berhormat Datuk Speaker, sebelum saya mengakhiri 

penggulungan ini izinkan saya juga mendengarkan serangkap pantun dalam Dewan yang 
mulia ini.  Dari saya, negeri Johor negeri yang kaya, negeri yang hebat maju dan tersohor, 
mari kita menabur jasa, menabur jasa demi Bangsa Johor. (Dewan bertepuk).  Sekian, 
Assalammualaikum warahmatullahi wabarakatuh. 
 
YB Timbalan Speaker : Terima kasih Yang Berhormat Serom.  Ahli-Ahli Yang Berhormat, 
untuk membolehkan Yang Berhormat Pengerusi-Pengerusi Jawatankuasa menamatkan 
perbahasan pada hari ini, maka sesi rehat yang sepertimana biasa ditunda di lain masa.  
Apatah lagi, Ahli Yang Berhormat telah cukup rehat dan makan waktu tengahari tadi.  
Justeru itu, dipersilakan Yang Berhormat Pengerusi Jawatankuasa Pelancongan, Alam 
Sekitar, Warisan dan Budaya dan pada masa yang sama kepada mereka yang dah tak 
boleh tahan bolehlah meninggalkan Dewan sebentar.   
 
Yang Berhormat Pengerusi Jawatankuasa Pelancongan, Alam Sekitar, Warisan dan 
Budaya : Terima kasih, Yang Berhormat Datuk Speaker.  Salam sejahtera, salam Bangsa 
Johor, salam Maju Johor.  Pertama-tamanya, saya ingin mengucapkan setinggi-tinggi 
penghargaan dan terima kasih di atas peluang yang diberikan kepada saya untuk 
mengambil bahagian dalam sesi penggulungan perbahasan di Mesyuarat Kedua 
Pembukaan Rasmi Penggal Persidangan Pertama Dewan Negeri Johor Yang Ke-15.  Di 
kesempatan ini saya ingin merakamkan ucapan merafak sembah dan menjunjung setinggi-
tinggi kasih kepada Duli Yang Maha Mulia Sultan Ibrahim Ibni Almarhum Sultan Iskandar, 
Sultan Yang Dipertuan Bagi Negeri Dan Jajahan Takluk Johor Darul Ta’zim di atas perkenan 
Duli Yang Maha Mulia Tuanku berangkat ke Majlis Perasmian Pembukaan Penggal 
Persidangan Pertama Dewan Negeri Johor Ke-15 pada 16 Jun yang lalu.  Segala titah 
nasihat dan ingatan Duli Yang Maha Mulia Tuanku sentiasa patik semat dalam ingatan 
sepanjang menjalankan amanah sebagai Wakil Rakyat yang telah dipilih oleh rakyat secara 
demokrasi.   
 
Yang Berhormat Datuk Speaker, selain itu saya turut ingin merafak sembah ucapan 
setinggi-tinggi tahniah kepada Duli Yang Amat Mulia Tunku Ismail Ibni Sultan Ibrahim atas 
pelantikan sebagai Pemangku Raja Johor.  Saya juga ingin merakamkan ucapan setinggi-
tinggi tahniah kepada Yang Berhormat Setiausaha Kerajaan Johor yang telah 
dianugerahkan Darjah Kebesaran Panglima Setia Mahkota yang membawa gelaran Tan Sri 
sempena Sambutan Ulang Tahun Hari Keputeraan Rasmi Kebawah Duli Yang Maha Mulia 
Seri Paduka Baginda Yang Dipertuan Agong Ke-16 pada 6 Jun yang lalu.  Tidak terlupa 
juga, saya ingin mengucapkan ribuan terima kasih kepada Yang Berhormat Buloh Kasap 
yang sajikan durian tadi.  Dengan penuh hormat dan takzim saya ingin memohon izin 
Dewan yang mulia ini untuk memulakan ucapan penggulungan. 
 
Yang Berhormat Datuk Speaker, menerusi Persidangan ini saya telah lihat di dalam Dewan 
yang mulia ini pelbagai maklum balas yang diberikan sama ada dalam bentuk soalan, 
cadangan, sokongan mahupun teguran yang dilontarkan oleh pihak di seberang sana 
mahupun rakan-rakan saya di pihak sini telah saya ambil maklum. Selain itu, saya juga telah 
memperhalusi soalan-soalan yang diajukan oleh Ahli-Ahli Dewan.  Saya dapati banyak isu-
isu banjir dan juga isu pelancongan yang menjadi antara topik utama dalam perbahasan 
Ahli-Ahli Yang Berhormat.  Setiap maklum balas yang diberikan kepada saya, saya 
menerima dengan berlapang dada dan sukacita saya menjawab soalan-soalan tersebut 
pada petang ini.   
 
Yang Berhormat Datuk Speaker, saya akan menyentuh dulu, dahulu isu-isu yang 
dibangkitkan berkaitan alam sekitar.  Menjawab isu yang dibangkitkan oleh Yang Berhormat 
Kota Iskandar berkenaan tindakan kerajaan negeri Johor dalam menangani isu pencemaran 
yang sering berlaku di Sungai Melayu.  Kerajaan negeri Johor melalui Jabatan Alam Sekitar 
Negeri Johor telah meningkatkan pemantauan dan penguatkuasaan ke atas projek-projek 
yang tertakluk pada laporan penilaian kesan kepada alam sekitar, alam sekeliling di 

sepanjang Sungai Melayu bagi pematuhan syarat-syarat kelulusan.  Perkara ini juga telah 
dirujuk kepada pihak Majlis Bandaraya Iskandar Puteri untuk bersama-sama menangani dan 
memantau projek-projek melibatkan kerja tanah yang menyebabkan berlakunya 
pencemaran kelodakan ke dalam Sungai Melayu.   
 
Seterusnya ialah isu yang dibangkitkan oleh Yang Berhormat Permas, saya amat 
memahami keperihatinan Yang Berhormat Permas berkenaan masalah pencemaran yang 
sering berlaku di sungai-sungai di Pasir Gudang.  Justeru itu dalam menyelesaikan masalah 
pencemaran sungai di Pasir Gudang, Jabatan Alam Sekitar Negeri Johor telah mengambil 
tindakan berikut:- 
 
Satu, melaksanakan aktiviti penguatkuasaan terutamanya terhadap industri yang beroperasi 
di kawasan Pasir Gudang agar mematuhi peraturan-peraturan yang telah ditetapkan di 
bawah Akta Kualiti Alam Sekeliling 1974.  Bagi tahun 2022, sehingga 21 Jun 2022 sebanyak 
158 pemeriksaan premis telah dibuat, sebanyak 744 kompaun dan 44 notis arahan 
pembaikan telah dikeluarkan.  11 kilang pula telah dikenakan penahan operasi kelengkapan.  
Aktiviti industri turut dipantau JAS melalui penggunaan System Online Environment 
Reporting dan Electronic Schedule Waste Information System bagi pelepasan sisa air 
buangan atau kumbahan dan sisa buangan terjadual.  Rondaan di luar waktu pejabat, waktu 
malam dan hujung minggu secara berkala dan pemantauan atau intipan menggunakan 
drone juga dilakukan untuk mengesan punca pencemaran terutamanya di kawsan-kawasan 
yang sukar dimasuki oleh kenderaan.  Pemantauan kualiti air sungai di Pasir Gudang juga 
dijalankan oleh JAS melalui Program Environmental Quality Monitoring Programme. System 
alert yang dipasang berupaya mengesan sebarang kenaikan paras bahan pencemar yang 
tidak normal di mana tindakan susulan segera boleh diambil untuk mengesan punca 
pencemaran. 
 
Yang Berhormat Datuk Speaker,  Yang Berhormat Kempas ada membangkitkan isu 
berkaitan tindakan kerajaan negeri dalam mengatasi isu pencemaran udara di kawasan 
Banjaran Kempas, di mana kawasan tersebut terdapat beberapa kilang haram yang 
menjalankan operasi pelupusan sisa kilang di Kempas.  Berdasarkan siasatan pihak 
Jabatan Alam Sekitar Negeri Johor, aduan pencemaran udara yang dimaksudkan adalah 
berpunca daripada bekas tapak pelupusan sampah haram di tanah milik persendirian di 
kawasan Banjaran Kempas.  Terdapat beberapa siri kebakaran di tapak sampah tersebut 
bermula dari tahun 2018 hingga 2019.  Dan pihak pemilik tanah yang dikenal pasti telah 
dikenakan kompaun di atas kesalahan membenarkan pembakaran terbuka di atas tanah 
milik mereka.  Isu ini telah dipanjangkan kepada pihak Perbandaran Pengurusan Sisa 
Pepejal dan Pembersihan Awam (SWCorp), Pejabat Tanah Johor Bahru dan Pihak 
Berkuasa Tempatan untuk tindakan susulan di bawah bidang kuasa agensi tersebut bagi 
menangani isu tapak pelupusan sampah haram ini.  Tiada lagi sampah baharu dilupuskan di 
tapak tersebut.  Pada tahun 2022, pihak JAS tidak menerima sebarang aduan pencemaran 
udara akibat daripada pembakaran terbuka berhubung tapak pelupusan sampah haram ini.  
Pemantauan oleh pihak JAS juga mendapati hanya terdapat sebuah premis yang masih 
beroperasi di kawasan tersebut.  Premis ini telah mendapat ulasan tiada halangan daripada 
Polis Diraja Malaysia untuk mengoperasi barangan lusuh di atas Lot 3760.  Premis telah 
mendapat kelulusan Pelan Permit Sementara daripada Majlis Bandaraya Johor Bahru.  
Pada masa kini, premis hanya digunakan sebagai hab penyimpanan dan penyelenggaraan 
lori milik premis.  Tiada aktiviti kitar semula dan tiada kesan aktiviti pembakaran terbuka di 
kawasan di sekitar kawasan premis.   
 
Yang Berhormat Datuk Speaker, Yang Berhormat Sedili, Yang Berhormat Panti, Yang 
Berhormat Endau telah membangkitkan kebimbangan penduduk di kawasan mereka iaitu 
gangguan gajah terhadap kebun-kebun dan ladang milik sekali gus mengakibatkan 
ancaman kepada penduduk setempat.  Saya faham isu ini acap kali dibangkitkan oleh Ahli-
Ahli Yang Berhormat di setiap kali Persidangan Dewan Undangan Negeri Johor termasuk 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  349 
 

 

saya apabila saya sebagai ADUN pada penggal yang lepas.  Untuk makluman Ahli-Ahli 
Yang Berhormat, Jabatan PERHILITAN memang memberi perhatian yang serius ke atas 
gangguan gajah yang berlaku di negeri Johor.  Saya sebagai EXCO yang bertanggungjawab 
terhadap perkara ini telah pun membuat lawatan kerja ke Johor Elephant Sanctuary Kota 
Tinggi pada bulan lepas.  Semasa lawatan kerja tersebut, saya telah diberi taklimat 
berkaitan dengan JAS Johor dan juga isu-isu yang sering kali dihadapi dan saya juga 
menyampaikan segala isu yang sering kali dibangkitkan di DUN Johor.  Sehubungan itu, 
beberapa langkah sama ada dalam jangka masa pendek dan panjang telah dan akan terus 
dijalankan bagi mengurangkan impak gangguan gajah ini.  Di antara faktor penting wujudnya 
konflik di antara manusia gajah adalah disebabkan pigmentasi hutan terkepung dan terputus 
disebabkan oleh ladang dan jalan raya membuatkan gajah sukar bergerak.   
 
Berdasarkan rekod jabatan sebanyak 605 aduan gajah di seluruh negeri Johor telah 
direkodkan dari tahun 2015 hingga 2021. Bagi mengurangkan dan sebolehnya 
menyelesaikan konflik gajah yang berlaku di negeri Johor.  Pihak Jabatan PERHILITAN 
telah mengambil langkah-langkah jangka pendek dan jangka panjang melalui tindakan-
tindakan seperti berikut.  Jabatan PERHILITAN telah menyediakan peruntukan untuk 
kakitangan bagi menjalankan kerja-kerja rondaan, pemantauan dan tembak halau di 
kawasan hot spot berlakunya konflik gajah yang melibatkan ladang-ladang dan kebun-kebun 
penduduk kampung, FELDA, FELCRA serta ladang persendirian.  Sistem pagar elektrik di 3 
kawasan iaitu di Kampung Tenang Segamat, Kampung Seri Lukut Kluang, Kampung Mawai, 
Kota Tinggi, Jabatan PERHILITAN telah menyediakan peruntukan sebanyak RM300,000.00 
untuk kos penyelenggaraan setiap tahun.  Jabatan PERHILITAN telah mengambil langkah 
inisiatif dengan memasang kolar satelit bagi mendapatkan maklumat yang lebih terperinci 
berkenaan dengan pergerakan gajah dan Jabatan PERHILITAN juga dalam usaha bagi 
membentuk kerjasama di antara ladang-ladang yang terkesan daripada serangan gajah ini.  
Pihak PERHILITAN telah memasang 4 unit kolar satelit gajah bagi memantau pergerakan 
kumpulan gajah yang sering menimbulkan konflik di dalam negeri Johor.  Pihak Jabatan 
PERHILITAN juga sering memberi khidmat nasihat teknikal terutamanya kaedah mitigasi 
terbaik mengawal serangan gajah kepada ladang-ladang yang berisiko pada ancaman 
serangan gajah ini. Jabatan PERHILITAN dalam usaha mengenal pasti kebun dan ladang 
yang berisiko diserang oleh gajah.  Tindakan seterusnya adalah mewujudkan satu 
Jawatankuasa Teknikal yang akan melibatkan pemilik kebun dan ladang yang berkaitan bagi 
menyelaras dan memantau tindakan yang akan diambil.  Selain itu juga, Jawatankuasa 
Teknikal ini akan menjadi satu pusat perkongsian data dan maklumat berhubung kaedah 
terbaik mitigasi konflik manusia gajah ini.  Menambah bilangan kolar satelit sebanyak 5 unit 
pada tahun ini sebagai sistem amaran awal pergerakan gajah bagi membolehkan tindakan 
pro aktif diambil oleh pihak jabatan.  Dan pemantauan berterusan ke atas populasi gajah 
yang berkenaan dan operasi tangkapan akan dijalankan jika terdapat keperluan.  Di 
samping itu juga, saya telah mengambil inisiatif mengadakan sesi taklimat dan sesi libat 
urus kepada Ahli-Ahli Yang Berhormat di daerah Kota Tinggi pada 13 Jun yang lepas yang 
berlangsung di JAS Kota Tinggi.  Hasil daripada sesi taklimat tersebut, satu Jawatankuasa 
Khas akan ditubuhkan melibatkan beberapa jabatan, agensi bagi melihat isu ini dengan 
lebih terperinci bagi menyelesaikan masalah gajah liar di negeri Johor.  
 
Yang Berhormat Datuk Speaker, seterusnya saya akan menjawab isu-isu yang berkaitan 
dengan perhutanan dan juga taman-taman negara. Bagi menjawab perkara yang 
dibangkitkan oleh Yang Berhormat Bukit Naning berkenaan dengan isu pemuliharaan 
kawasan Hutan Taman Negeri Air Hitam Utara Muar dari sebarang ancaman dan 
pencerobohan haram daripada tanah pertanian dan penempatan setempat. Jabatan 
Perhutanan Negeri Johor melalui Pejabat Hutan Daedah Johor Utara, Segamat dan Pejabat 
Renjer Hutan Muar telah mengatur langkah proaktif dengan melaksanakan aktiviti 
penguatkuasaan di kawasan sekitar dan sempadan hutan taman negeri tersebut. Antara 
aktiviti penguatkuasaan yang dijalankan di antaranya rondaan sempadan hutan secara 
berkala dan berdasarkan aduan pencerobohan pemantauan sempadan hutan dan 

kebakaran hutan yang sering terjadi di sempadan kawasan Hutan Taman Negeri Air Hitam 
Utara secara satelit menggunakan Forest Monitoring Using Remote Sensing.  
 
Dari segi penyelidikan, Jabatan Perhutanan Negeri Johor telah bekerjasama dengan 
universiti tempatan iaitu Universiti Tun Hussein Onn Malaysia (UTHM), Batu Pahat dalam 
menjalankan penyelidikan dengan memasang tiga sistem alat pengesan asap, smoke 
detector dengan izin, bagi kebakaran hutan dan pemantauan secara terus melalui aplikasi 
yang dibangunkan oleh pihak UTHM.  Sistem ini adalah bertujuan bagi memantau dan 
memberi amaran awal bagi kebakaran hutan di luar sempadan hutan yang berada di tanah 
milik agar langkah pemadaman awal dapat dijalankan oleh agensi penyelamat dan pasukan 
BOMBA, sukarelawan komuniti bagi mengelak kebakaran tersebut merebak masuk ke 
dalam hutan simpan berdekatan. 
 
Dengan adanya perancangan dan pembangunan fasiliti oleh Jabatan Perhutanan Negeri 
Johor melalui peruntukan kerajaan negeri dan persekutuan untuk kemudahan pengunjung di 
kawasan ini serta penguatkuasaan berterusan bagi mengawal pencerobohan. Ianya dapat 
membantu memelihara sumber hutan sedia ada di samping dapat meyumbang kepada 
komuniti dalam sektor ekonomi dan menaikkan imej Muar dengan adanya destinasi eko 
pelancongan berkonsepkan Edu-Ecotourism Peat Swamp Forest Muar yang terletak di 
Hutan Simpan Air Hitam Utara di dalam DUN Bukit Naning.  
 
Yang Berhormat Bekok ada mengutarakan berkaitan perancangan untuk menambah lagi 
kegiatan pelancongan di kawasan Taman Negara Endau – Rompin (Selai). Kerajaan negeri 
Johor melalui Perbadanan Taman Negara Negeri Johor mempunyai perancangan untuk 
menambah lagi kegiatan pelancongan di Taman Negara Johor Endau – Rompin (Selai).  
Sebagai contoh, pada tahun ini melalui peruntukan RJ5T, sebuah menara pemerhati sedang 
dibina di Taman Negara Endau – Rompin (Selai).  Setelah pembinaan selesai para 
pelancong boleh melakukan aktiviti memerhati haiwan dari menara pemerhati tersebut. 
 
Selain itu, pihak Taman Negara Negeri Johor akan mewujudkan pakej baharu iaitu TrainTo 
Bekok yang merupakan perancangan jangka masa panjang bagi tujuan promosi.  Sistem 
KTM Bekok yang baharu dijangka siap pada tahun 2023 dan menjadi tarikan yang baharu 
kepada pelancong untuk datang ke Taman Negara Johor Endau – Rompin Selai dan pekan 
Bekok. Pihak Taman Negara juga dalam perancangan untuk mewujudkan laluan basikal 
memandangkan keadaan jalan yang sudah berturap dan sesuai untuk melakukan aktiviti 
berbasikal.  Sehubungan dengan itu, pakej berbasikal boleh ditawarkan kepada pelancong 
dari Pejabat Taman Negara Johor, Bekok atau di pintu masuk Taman Negara Endau –
Rompin Selai ke Kompleks Taman Negara Endau – Rompin Selai.  Di samping itu, pihak 
Taman Negara Johor sedang merancang untuk mengadakan pakej caravan di kawasan 
Tapak Perkemahan Lubuk Merekek.  Kawasan ini merupakan kawasan yang luas dan 
pemandangan yang menarik minat pemilik caravan untuk bermalam. Lokasi yang 
berhadapan dengan sungai yang mendamaikan serta fasiliti yang lengkap mampu memberi 
kepuasan kepada peminat caravan yang hadir mendapatkan pakej caravan yang 
disediakan.  
 
Yang Berhormat Kukup ada mengutarakan berkaitan perancangan dari segi menaik taraf 
dan juga penambahbaikan tempat-tempat ikon tanah lembap sedunia, RAMSAR, Tanah 
Penghujung Benua Asia serta Pulau Paya Bakar kedua terbesar di dunia seperti di Pulau 
Kukup.  Yang ini, saya telah pun menjawab isu ini dalam sesi soal jawab pada pagi tadi.  
 
Yang Berhormat Datuk Speaker, Yang Berhormat Johor Jaya ada mengutarakan 
perancangan jangka masa panjang bagi menangani isu banjir kilat di Pelantik, Kampung 
Bendahara, Kampung Saujana dan Taman Sri Pandan. Untuk maklumat Yang Berhormat, 
bagi perancangan jangka masa panjang, JPS Negeri Johor telah melantik perunding bagi 
menjalankan Kajian Projek Saliran Mesra Alam Tebrau dan Plentong dengan kos berjumlah 

RM41.8 juta.  Untuk mengatasi kejadian banjir di kawasan mukim Tebrau dan Plentong. 
Antara skop kerja yang dirangkakan adalah pengorekan sungai, pembinaan struktur tebing, 
pembinaan pencegah banjir dan perangkap sampah.  
 
Yang Berhormat Pekan Nanas ada menanyakan kaedah penyelesaian bagi menangani isu 
banjir di Pekan Nanas.  Untuk maklumat Yang Berhormat Pekan Nanas, bagi perancangan 
jangka masa pendek kerajaan negeri Johor melalui Jabatan Pengairan dan Saliran Negeri 
Johor telah merangka kerja-kerja penyelenggaraan sebanyak RM100,000.00 yang akan 
digunakan bagi melaksanakan kerja-kerja menaik taraf sistem saliran untuk mengatasi 
masalah banjir. JPS komited dalam melaksana kaedah penyelesaian bagi menangani isu 
banjir di Pekan Nanas. Kerja-kerja penyelenggaraan sungai dan sistem saliran telah 
dilaksanakan secara berkala.  Bagi tindakan penyelesaian jangka masa panjang, kajian 
semula Johor Barat kini dalam pelaksanaan dan dijangka selesai pada Oktober 2022.  
 
Dapatan daripada kajian tersebut, pihak JPS akan mengambil tindakan permohonan 
peruntukan untuk melaksanakan projek menangani banjir bagi kawasan-kawasan terlibat. 
JPS juga telah memajukan permohonan RMK-12 Pelan Induk Saliran Mesra Alam (PISMA) 
Pekan Nanas dengan anggaran kos RM2 juta yang merangkumi pusat bandar, pusat 
penempatan penduduk dan pusat perniagaan. Kajian tersebut akan mengkaji semula 
kesesuaian sistem saliran dan cadangan penambahbaikan bagi keseluruhan sistem saliran 
di Pekan Nanas. 
 
Seterusnya Yang Berhormat Bukit Naning ada mencadangkan kaedah penyelesaian dalam 
menangani isu banjir di kawasan Bukit Naning.  Saya menyambut baik cadangan yang telah 
diutarakan oleh Yang Berhormat Bukit Naning. Bukit Naning terletak di kawasan tadahan 
lembangan Sungai Sarang Buaya dan muaranya di Selat Melaka sejauh 20 kilometer.  
Banjir yang berlaku di Bukit Naning adalah disebabkan parit sedia ada tidak dapat 
menampung jumlah aliran air yang banyak ketika hujan lebat.  Aliran air juga tidak dapat 
mengalir lancar disebabkan paras Sungai Sarang Buaya yang tinggi dan dipengaruhi 
pasang surut laut.  Selain itu, terdapat lintasan-lintasan yang kecil dan juga struktur-struktur 
lama peninggalan projek Johor Barat yang tergantung dan tidak berfungsi yang menghalang 
air untuk mengalir dengan lancar.  Bagi mengurangkan masalah… 
 
YB Dato’ Haji Zulkurnain bin Haji Kamisan (Sri Medan) : Yang Berhormat Datuk 
Speaker… 
 
YB Timbalan Speaker : Ya, ada apa? 
 
YB Dato’ Haji Zulkurnain bin Haji Kamisan (Sri Medan) : Peraturan Tetap Bilangan 8, 
Cukup Bilang, sekiranya ada bantahan daripada sebarang Ahli yang hadir iaitu dengan 
sebab kurang daripada suku bilangan, tidaklah boleh Dewan Negeri itu menjalankan apa-
apa kerja melainkan kerja menangguhkan mesyuarat isu sahaja. 
 
YB Timbalan Speaker : Saya dah kira, lebih daripada 24 orang. 
 
YB Dato’ Haji Zulkurnain bin Haji Kamisan (Sri Medan) : Ok. Banyak makan durian.  
Boleh jalan ke?  
 
YB Timbalan Speaker : Terima kasih. (Dewan ketawa). 
 
YB Pengerusi Jawatankuasa Pelancongan, Alam Sekitar, Warisan dan Budaya : Saya 
teruskan Datuk Speaker.  Terima kasih, terima kasih Sri Medan.  Bagi mengurangkan 
masalah banjir yang berlaku melalui Rancangan Tebatan Banjir Mukim Air Hitam di dalam 
Rancangan Malaysia Ke-10, kerajaan telah pun membelanjakan hampir RM7 juta untuk 
projek tebatan banjir dengan kerja-kerja mengganti semua pintasan penduduk dari Parit Haji 

Zain ke Parit Hassan Ahmad 1, sempadan Batu Pahat – Muar untuk melancarkan aliran air 
ketika hujan lebat.  Kerja-kerja lain termasuk menaik taraf pembentungan jalan JKR di Parit 
Kelantan, membina arch culvert di Parit Haji Zain dan penggalian parit-parit utama. 
 
Cadangan untuk menyalurkan air Sungai Sarang Buaya ke Sungai Muar akan melibatkan 
kos sangat tinggi kerana perlu melalui kawasan berbukit dan jarak yang sangat jauh.  Walau 
bagaimanapun, kerajaan negeri sentiasa prihatin terhadap isu dan masalah banjir yang 
berlaku. Maka dengan itu, kerajaan negeri melalui JPS telah melantik perunding untuk 
membuat kajian semula projek Johor Barat.  Dengan pelaksanakan kajian ini, kerajaan akan 
meneliti cadangan penyelesaian terbaik bagi menyelesaikan masalah banjir khususnya di 
DUN Bukit Naning bagi mengurangkan kemusnahan infrastruktur seperti jalan selain 
kerugian harta benda dan hasil-hasil pertanian.  
 
Yang Berhormat Datuk Speaker, akhir sekali saya akan menjawab isu pelancongan.  Yang 
Berhormat Kukup telah menanyakan berkaitan apakah perancangan kerajaan negeri dalam 
ingin memperkasakan ekopelancongan dalam pelancongan warisan negeri Johor.  Untuk 
maklumat Yang Berhormat Kukup, sektor ekopelancongan dalam pelancongan warisan di 
Johor merupakan antara komponen-komponen utama fokus pelancongan negeri. Johor 
mempunyai lebih daripada 50 produk pelancongan alam semula jadi meliputi segala aset 
warisan bermula daripada gunung-ganang, hutan tropika, paya bakar, pulau-pulau 
sehinggalah dasar laut dan yang amat menarik untuk didapati oleh kedua-kedua penduduk 
tempatan dan pelancong  asing.  
 
Negeri Johor juga mempunyai lebih daripda 100 produk pelancongan warisan yang terhasil 
daripada pelbagai zaman.  Bermula daripada zaman kewujudan kerajaan negeri Johor, 
zaman perang dunia kedua sehinggalah ke zaman kemerdekaan negara.  Pelbagai muzium 
dan bangunan warisan, makanan, tarian dan pemakaian kaum-kaum di Johor telah 
menjadikan Johor sebagai salah satu negeri yang amat kaya dengan warisan. 
Ekopelancongan merupakan salah satu sektor pelancongan yang amat berkait rapat dengan 
pemulihan, pemuliharaan dan pemeliharaan alam sekitar.  Aktiviti-aktiviti konservasi lawatan 
serta aktiviti sukan luar sering dikaitkan dengan kepentingan pelancongan eko dan para 
pengunjung, yang mampu membayar lebih bagi mendapatkan pengalaman melancong di 
lokasi alam semula jadi ini. 
 
Pelancongan warisan pula menawarkan pelbagai pengalaman yang unik kepada para 
pelawat mengenai warisan sejarah dan kebudayaan yang ada di dalam negeri Johor.  
Pengalaman pelancongan warisan ini pula dilihat akan membantu memastikan warisan 
sejarah ini kekal di mata masyarakat.  Johor amat bertuah kerana mempunyai pelbagai aset 
warisan dan alam semula jadi yang amat hebat.  Tidak dapat ditandingi dan mempunyai 
peluang untuk menjadi destinasi pelancongan eko di rantau asia ini.  Dalam menjadikan 
Johor sebagai destinasi utama pelancongan eko dan pelancongan warisan ini, Tourism 
Johor sedang dan akan menjalankan strategi-strategi berikut:-   
 
Memastikan lokasi ekopelancongan dan pelancongan warisan negeri Johor sentiasa bersih, 
selamat dan selesa dikunjungi oleh para pelawat dan para pelancong.  Lokasi eko 
pelancongan yang bersih akan meminimakan risiko keselamatan pada pengunjung sebagai 
contoh, air terjun yang kotor akibat pembuangan sampah akan menarik kedatangan tikus-
tikus seterusnya akan meningkatkan risiko kes kencing tikus yang amat berbahaya.  
 
Memastikan fasiliti dan kemudahan awam di lokasi ekopelancongan dan warisan adalah 
sentiasa diselenggara dan ditambah baik bagi mempertingkatkan keyakinan, kedatangan 
pelawat dan pelancong ke produk pelancongan tersebut.  Pemasaran, penjenamaan dan 
promosi berterusan ke semua produk-produk ekopelancongan dan pelancongan warisan 
negeri Johor dengan mensasarkan segmen pelawat dan pelancong yang tepat serta 

berkualiti.  Ini termasuk juga melalui penganjuran acara-acara ekopelancongan dan produk-
produk pendidikan eko kepada semua peringkat masyarakat dan pelancongan.  
 
Melaksanakan dan menguatkuasakan prinsip sustainable tourist development bagi setiap 
produk pelancongan eko yang dibangunkan berikutan kawasan-kawasan ini mempunyai 
nilai caring capacity yang berbeza supaya tidak menganggu ekosistem semula jadi sedia 
ada.  
 
Seterusnya, Yang Berhormat Kukup juga ada menanyakan apakah inisiatif kerajaan negeri 
dalam mempromosikan industi inap desa ataupun dikenali sebagai homestay di negeri 
Johor. Untuk maklumat Yang Berhormat Kukup, Program Pengalaman Homestay Malaysia 
merupakan salah satu program di bawah Kementerian Pelancongan Warisan dan Budaya 
Negeri Johor.  Di mana ianya bagi menggalak penyertaan masyarakat luar bandar dalam 
sektor pelancongan. 
 
Promosi bagi program ini telah dilaksanakan oleh Tourism Malaysia melalui pelbagai 
platform bagi menarik pelancong dalam dan luar negara.  Antaranya ialah pembangunan 
portal atas talian jomhomestay.my yang dilancarkan oleh Yang Berhormat Menteri pada 27 
November 2021 dan pelancaran Kempen Jom Balik Kampung Homestay yang juga 
dilancarkan oleh Yang Berhormat Menteri pada 7 Mac 2020. Kempen ini bertujuan untuk 
memperluaskan promosi dalam kalangan rakyat Malaysia, pelancong domenstik untuk 
memilih inap desa sebagai destinasi pelancongan serta penginapan alternatif selain 
daripada hotel.  Kempen ini juga, membantu pengusaha inap desa termasuk golongan belia 
dalam menghasilkan pakej-pakej menarik serta memperkenalkan produk-produk tempatan 
melalui media sosial. 
 
YB Timbalan Speaker : Yang Berhormat Tenggaroh, sila pendekan.   
 
YB Pengerusi Jawatankuasa Pelancongan, Alam Sekitar, Warisan dan Budaya : Yang 
Berhormat Datuk Speaker, saya juga akan menerangkan isu yang dibawakan oleh Yang 
Berhormat Sri Medan berkaitan apa tindakan drastik oleh kerajaan negeri di dalam 
mempromosikan Taman Botanik Johor.  Untuk makluman Yang Berhormat Sri Medan, 
sejajar dengan misi Taman Botanik Johor sebagai pusat kecemerlangan dalam bidang 
pemuliharaan tumbuhan tropika, pendidikan kepelbagaian biologi, pendidikan dan 
ekopelancongan serta pusat rekreasi yang terunggul. Pihak Jabatan Landskap Negeri Johor 
telah mengambil beberapa langkah inisiatif dan kerjasama antara pelbagai jabatan.  Kerana 
kesuntukan masa saya akan bagi apa inisiatif yang diambil kepada Yang Berhormat Sri 
Medan tetapi statistik kemasukan pengunjung ke Taman Botanik Johor telah menunjukkan 
trend peningkatan dari bulan Januari hingga Disember 2021 dengan merekodkan seramai 
5,314 pengunjung. 
 
Manakala statistik kemasukan pengunjung dari bulan Januari hingga 20 Jun 2022 telah 
merekodkan seramai 6,225 orang pengunjung. Dalam masa yang sama juga Tourism Johor 
dengan kerjasama Pejabat Daerah Batu Pahat, Majlis Daerah Yong Peng sedang giat 
menjadikan Taman Botani Johor sebagai satu lokasi pelancongan yang bertemakan kepada 
Agro Tourism dan Nature Tourism. Pihak Tourism Johor juga sedang giat memasarkan 
Taman Botani Johor kepada ejen-ejen pelancongan tempatan dan antarabangsa dengan 
mewujudkan integrasi pakej pelancongan dan memberi fokus pemasaran secara digital 
terus kepada pelancong melalui aplikasi Johor Tourism Interchange.  
 
Yang Berhormat Johor Jaya ada mengutarakan status terkini penebusan Baucer 
Pelancongan Johor yang telah memperuntukkan RM1.5 juta dalam Bajet 2022. Oleh kerana 
kesuntukan masa, saya akan bagi jawapan bertulis kepada Yang Berhormat Johor Jaya. 
Saya gulung Yang Berhormat Datuk Speaker.  

Kesimpulan daripada ucapan dan jawapan dan cadangan yang telah saya utarakan, sedikit 
sebanyak dapat memberi pencerahan kepada sesi sidang Dewan akan soalan dan perkara 
yang telah diutarakan oleh Ahli-Ahli Yang Berhormat semua. Segala cadangan, buah fikiran 
yang dilontarkan kepada saya sangat saya hargai dan alu-alukan. Dan sekiranya masih ada 
idea-idea baru selepas berakhirnya sidang kali ini, datanglah berjumpa saya atau boleh 
menelefon saya. Saya pasti saya akan lapangkan masa. Walau bagaimanapun, sekiranya 
terdapat perkara-perkara yang terlepas pandang, tindakan susulan akan diambil oleh ketua-
ketua jabatan saya. Semoga segala yang tersimpul dapat dihuraikan, yang keruh 
dijernihkan, yang kurang ditambahkan. Akhirnya, marilah kita rapatkan saf dalam erti kata 
yang sebenar. Berbeza pendapat diluar tetapi bersatu hati demi Johor yang kita sayangi.  
 
Sebelum saya akhiri ucapan saya, saya juga ingin menghadiahkan serangkap pantun 
kepada YB yang ikhlas berbakti. Memperhebatkan kesejahteraan Johor tugas diberi, marilah 
bersama bersatu hati, memastikan Agenda Maju Johor sampai ke destinasi. Sekian, terima 
kasih. (Dewan bertepuk). 
 
YB Timbalan Speaker : Terima kasih Yang Berhormat Tenggaroh. Dipersilakan Yang 
Berhormat Pengerusi Jawatankuasa Perumahan dan Kerajaan Tempatan, pendekkan 
pantun.  
 
YB Pengerusi Jawatankuasa Perumahan dan Kerajaan Tempatan : 
Bismillahirrahmanirrahim. Assalammualaikum warahmatullahi ta’ala wabarakatuh, salam 
Maju Johor. Yang Berhormat Datuk Speaker, dengan rasa hormat dan penuh takzim marilah 
kita semua merafak sembah dan menjunjung kasih ke bawah Duli Yang Maha Mulia Tuanku 
Sultan Johor, Sultan Ibrahim Ibni Almarhum Sultan Iskandar, menyempurnakan Majlis 
Perasmian Mesyuarat Sidang DUN kali ini dengan mengambil muhasabah diri ke atas titah 
Duli Yang Maha Mulia Tuanku demi perjuangan kita untuk Bangsa Johor khususnya dan 
rakyat jelata yang berpayung di bawah naungan Duli Yang Maha Mulia Tuanku Sultan Johor 
di bumi Johor yang bertuah ini. Merafak sembah dan setinggi-tinggi tahniah buat Duli Yang 
Amat Mulia Tunku Ismail Ibni Sultan Ibrahim yang telah dilantik sebagai Pemangku Raja 
Johor.  
 
Tahniah juga diucapkan kepada YB Rengit, Datuk Dr. Haji Mohd Puad bin Zarkashi sebagai 
Speaker Dewan dan Yang Berhormat Semarang Datuk Haji Samsolbari Bin Jamali sebagai 
Timbalan Speaker. Tahniah kepada Yang Amat Berhormat Datuk Onn Hafiz Bin Ghazi 
selaku Menteri Besar Johor ke-19, saya mendoakan agar pentadbiran di bawah kepimpinan 
Yang Amat Berhormat sentiasa diberkati dan dirahmati Allah.  
 
Saya juga ingin merakamkan ucapan tahniah kepada YB Dato’ Setiausaha Kerajaan Negeri 
Johor di atas penganugerahan gelaran Tan Sri oleh Yang Dipertuan Agong baru-baru ini. 
Tahniah YB Tan Sri Dato’ Dr. Azmi Bin Rohani. Terima kasih juga diucapkan kepada YB 
Penasihat Undang-Undang Negeri Johor, YB Pegawai Kewangan Negeri Johor. Saya ingin 
mengambil peluang pada kali ini mengucapkan terima kasih kepada Yang Berhormat Dato’ 
Ir. Haji Hasni Bin Mohammad, Menteri Besar Johor Ke-18 kerana memberi kepercayaan dan 
peluang kepada saya bertanding di N50 DUN Bukit Permai sebagai calon Barisan Nasional 
pada PRN yang lepas. Terima kasih Dato’. (Dewan bertepuk). 
 
Yang Berhormat Datuk Speaker, Ahli-Ahli Yang Berhormat, intipati titah Duli Yang Maha 
Mulia Tuanku jelas menggambarkan betapa pimpinan Yang Amat Berhormat Menteri Besar 
Johor perlu menyelami denyut nadi Bangsa Johor, memenuhi aspirasi untuk mengangkat 
Johor ke persada dunia. Sekali gus, memancarkan iltizam pimpinan kita untuk mengangkat 
kehidupan rakyat jelata menjadi sebahagian komuniti dunia yang terhebat.  
 
Rembulan beradu indahnya nian, cahaya bersinar satu purnama, maju Johor sejahtera dan 
aman, rakyat bahagia bersatu bersama.  

Menginsafi titah Duli Yang Maha Mulia Tuanku bahawa bukan tempoh bulan madu buat Ahli 
Mesyuarat Kerajaan Negeri Johor, patik menjunjung titah Duli Yang Maha Mulia Tuanku 
melaksanakan amanah dan tanggungjawab demi negeri Johor yang tercinta. Menjunjung 
kasih ke  atas titah Duli Yang Maha Mulia Tuanku berkaitan Perumahan dan Kerajaan 
Tempatan, terlebih dahulu saya ingin mengucapkan terima kasih kepada Ahli-Ahli Yang 
Berhormat di Dewan yang mulia ini yang telah mengambil bahagian dalam sesi perbahasan 
ke atas usul menjunjung kasih titah Duli Yang Maha Mulia Tuanku Sultan Johor yang 
melibatkan bidang kuasa Perumahan dan Kerajaan Tempatan.  
 
Bagi pihak Perumahan dan Kerajaan Tempatan sememangnya amat mengalu-alukan 
pandangan, cadangan dan teguran juga kerjasama dari rakan-rakan Ahli Yang Berhormat, 
sama ada di sebelah sana mahupun di sebelah sini. Tentunya pendekatan saya akan 
memastikan kesemua perkara yang telah dibangkitkan akan diteliti oleh ketua-ketua jabatan 
di bawah portfolio saya untuk diambil tindakan sewajarnya. Bagi menjamin kesejahteraan 
rakyat yang akan selamanya menjadi keutamaan kita bersama.  
 
Yang Berhormat Datuk Speaker,  Ahli-Ahli Yang Berhormat saya akan menjawab isu yang 
dibangkitkan dalam sesi penggulungan berdasarkan portfolio saya iaitu yang pertama di 
bawah Kerajaan Tempatan dan yang kedua berkenaan Perumahan. Saya juga sedar dan 
insaf sesungguhnya portfolio saya ini sangat dekat di hati Bangsa Johor.  
 
Kerajaan Tempatan. Yang Berhormat Datuk Speaker, Ahli-Ahli Yang Berhormat, sepanjang 
beberapa hari Dewan bersidang, Ahli-Ahli Yang Berhormat telah membangkitkan isu 
kebersihan dan keselamatan, pengurusan permohonan lesen di peringkat PBT, Johor Fast 
Lane bagi kawasan industri yang lebih terancang dan isu banjir yang berlaku di kawasan 
PBT seluruh Johor.  
 
Untuk makluman Ahli-Ahli Dewan yang mulia, saya telah melaksanakan usaha 
pemerkasaan PBT seluruh Johor yang melibatkan beberapa kluster ataupun sektor. 
Daripada kluster ini, tiga Majlis Bandaraya dan tiga Majlis Perbandaran telah diberikan 
amanah untuk mengetuai penyelarasan bagi kluster-kluster tersebut. Bagi memastikan 
Johor menjadi negeri yang bersih dan ceria, pastinya pengurusan sisa pepejal dan 
pembersihan awam jadi aspek utama perkhidmatan perbandaran.  
 
Justeru, saya ingin menjawab soalan isu sampah, isu tapak pelupusan sampah yang 
dibangkitkan oleh Yang Berhormat Bekok. Sebagaimana Akta Pengurusan Sisa Pepejal dan 
Pembersihan Awam, Akta 672, 2011, Perkhidmatan Pengurusan Sisa Pepejal dan 
Pembersihan Awam adalah di bawah tanggungjawab SWCorp juga dikenali sebagai 
Perbadanan Sisa Pepejal dan Pembersihan Awam. Oleh itu, segala urusan berkaitan 
dengan penambahbaikan sistem pengurusan sisa pepejal akan dipantau dan disediakan 
oleh SWCorp serta dikawal selia oleh JPSPN.  
 
Yang Berhormat Datuk Speaker, di samping itu, selaras dengan amanat Yang Amat 
Berhormat Menteri Besar Johor baru-baru ini, kebersihan seluruh negeri Johor merupakan 
salah satu teras utama dalam pembangunan negeri Johor. Antara usaha pemerkasaan 
Pihak Berkuasa Tempatan negeri Johor yang kini dalam pelaksanaan adalah memfokuskan 
aspek kebersihan berpandukan amalan terbaik Majlis Perbandaran Muar. Di mana, bandar 
Muar telah mendapat pengiktirafan sebagai ASEAN Clean Tourist City 2018, Bandar 
Pelancongan Bersih ASEAN. Program Johor Bersih 100 Hari akan dilancarkan dalam masa 
terdekat oleh Yang Amat Berhormat Menteri Besar.  Bagi memastikan teras ini dapat 
dicapai, satu task force khas yang terdiri daripada usahasama antara PBT, JKR, SWCorp, 
SWM serta agensi kerajaan yang berkaitan melalui Program Jalan Angkat yang akan 
dilaksanakan secara mingguan bertujuan mengurangkan sampah di jalan raya utama di 
kawasan bandar-bandar di seluruh Johor. 

Yang Berhormat Datuk Speaker dan Ahli-Ahli Yang Berhormat, selain itu pengredan tandas 
di semua 16 PBT Pihak Berkuasa Tempatan Johor akan dipertingkatkan khususnya di 
kawasan tumpuan orang ramai seperti kawasan pelancongan, terminal pengangkutan awam 
dengan mensasarkan tiga bintang ke atas sebagaimana yang dibangkitkan oleh YB Stulang.  
 
Yang Berhormat Datuk Speaker, sebagaimana yang telah dibangkitkan oleh YB Perling, Sri 
Medan, Maharani, Tiram, Gambir, Skudai, Pekan Nanas, Senai dan Pengerang isu banjir 
perlu diberikan perhatian kerana beberapa kawasan di seluruh Johor sering dilanda banjir 
saban tahun. Terutamanya di ketika peralihan monsun juga banjir kilat di kawasan bandar-
bandar utama bencana alam ini menyebabkan kerugian dan kerosakan harta benda serta 
boleh meragut nyawa. Selain itu, pihak PBT juga merangka program jangka masa panjang 
bagi mengatasi masalah banjir ini seperti pembinaan benteng pengawalan banjir, 
mendalamkan sungai, pembinaan kawalan pintu air, membina kolam tadahan dan membina 
on site detention pond, dengan izin.  
 
Suka saya maklumkan kepada Ahli-Ahli Dewan yang mulia ini, saya juga telah mewujudkan 
sektor pemerkasaan PBT bagi menangani masalah banjir kilat yang diketuai oleh Datuk 
Bandar Majlis Bandaraya Iskandar Puteri. Pihak MBIP akan mencadangkan tindakan-
tindakan yang perlu diambil dalam jangka masa pendek, sederhana dan panjang oleh 
agensi seperti PBT, JKR, JPS cadangan projek-projek berserta anggaran peruntukan 
pembangunan yang diperlukan antaranya melaksanakan kerja-kerja menaik taraf parit 
secara berkala.  
 
Yang Berhormat Datuk Speaker, beberapa perkara berkenaan proses permohonan lesen 
peniaga kecil serta penjaja di peringkat PBT telah dibangkitkan oleh Yang Berhormat 
Simpang Jeram, Stulang dan Yang Berhormat Kempas. Proses permohonan lesen adalah 
antara perkara terawal yang telah saya jawab di Dewan yang mulia ini pada 19.6.2022, 
Soalan A136. 
 
Yang Berhormat Datuk Speaker, isu keselamatan juga menjadi keutamaan kepada pihak 
PBT bagi sektor pemerkasaan PBT berkaitan keselamatan akan diketuai oleh Datuk Bandar 
Majlis Bandaraya Pasir Gudang. Antara inisiatif akan dilaksanakan adalah menambah 
bilangan CCTV di lokasi tumpuan rakyat, pusat pelancongan, pusat-pusat perniagaan PBT 
akan menyediakan peruntukan bagi penambahan CCTV ini.  
 
Bagi program pemutihan kilang yang dilaksanakan oleh pihak Majlis Perbandaran Batu 
Pahat, akan diteruskan sehingga 31 Disember 2022 dengan mengambil kira syarat-syarat 
kelulusan minimum dan mengkaji kadar bayaran yang berkaitan dengan program tersebut.  
 
Kesinambungan soalan YB Johor Jaya berkaitan Zoo Johor. Untuk makluman Dewan yang 
mulia ini, berita baik untuk Bangsa Johor, kerajaan bercadang untuk membina zoo baharu 
Johor di Iskandar Puteri melibatkan sebahagian tapak Mukim Kulai Johor seluas 50 ekar. 
Zoo sedia ada akan dikekalkan dan kajian menyeluruh proses menaik taraf akan 
dilaksanakan dengan kadar segera.  
 
Yang Berhormat Datuk Speaker dan Ahli-Ahli Yang Berhormat bagi menjawab soalan 
tambahan dari sahabat saya YB Parit Raja berkenaan penempatan pekerja warga asing, 
kerajaan negeri Johor pada 22 September 2021 telah meluluskan pelaksanaan Garis 
Panduan Perancangan Penginapan Pekerja Berpusat sebagaimana Pekeliling Ketua 
Setiausaha KPKT bilangan 6 tahun 2021, bagi menyelaraskan isu penempatan pekerja 
warga asing di kawasan perumahan. Inisiatif dari Plan Malaysia bersama SUK Kerajaan 
Tempatan dalam melaksanakan centralized living quarters dengan izin, ianya merupakan 
satu kemudahan tempat tinggal pekerja secara berkelompok bagi pekerja asing dan 
tempatan. 

Perumahan. Yang Berhormat Datuk Speaker, dan Ahli-Ahli Yang Berhormat, sektor 
perumahan merupakan mempunyai peranan yang sangat penting bagi merealisasikan 
hasrat Johor mencapai status negara maju menjelang tahun 2030. Selaras dengan hasrat 
ini, penyediaan kemudahan perumahan kepada setiap lapisan masyarakat yang merupakan 
sebahagian daripada agenda sosial kerajaan bagi menjamin kualiti hidup dan kesejahteraan 
rakyat. Kerajaan Johor amat prihatin dan sentiasa berusaha untuk menyediakan kemudahan 
perumahan yang mencukupi, berkualiti dan selesa serta mampu disewa atau dibeli bagi 
memenuhi keperluan tempat kediaman. Semua golongan rakyat terutamanya yang 
golongan berpendapatan rendah, matlamatnya tidak lain tidak bukan adalah untuk 
memperbaiki mutu kehidupan rakyat disetiap pelusuk negeri dan memastikan tiada seorang 
pun dari Bangsa Johor tertinggal dari menikmati kepesatan arus pembangunan negeri yang 
kita cintai.  Aspirasi ini telah dizahirkan di dalam amanat Yang Amat Berhormat Datuk Onn 
Hafiz Ghazi, Menteri Besar Johor pada 14 Jun 2022 yang lalu apabila isu perumahan rakyat 
menjadi salah satu keperluan utama di dalam teras kemudahan dan keperluan asas ke arah 
merealisasikan gagasan Maju Johor. Dan, untuk memastikan semua pihak memahami 
aspirasi yang baik itu bukanlah sesuatu yang mudah.  
 
Indah sungguh warna pelangi, di kaki langit tidaklah lama, di lurah sama kita harungi, 
muafakat kita maju bersama. (Dewan bertepuk).  
 
Pemaju sebagai rakan strategik.  Yang Berhormat Datuk Speaker, kerajaan negeri amat 
mengalu-alukan pelaburan di dalam sektor pembangunan hartanah di negeri Johor.  Namun 
begitu, pembangunan akan lebih bermakna sekiranya kita berjaya melakukan agihan 
kemakmuran secara bersama, sekata dan saksama.  Pembangunan di sektor perumahan 
adalah salah satu strategi ke arah mencapai matlamat mensejahterakan rakyat.  Justeru itu, 
di dalam konteks pembangunan hartanah di negeri Johor, setiap cadangan pembangunan 
yang diluluskan adalah tertakluk kepada penyediaan 40% Rumah Mampu Biaya Johor bagi 
memenuhi keperluan mengikut kemampuan Bangsa Johor dari kalangan B40 dan M40.  
Sehubungan itu, kerajaan negeri akan menjadikan pemaju-pemaju hartanah di negeri ini 
sebagai rakan strategik atau strategic partner dengan izin, untuk benar-benar 
menterjemahkan dasar ini.   
 
Menjawab kepada soalan Ahli-Ahli Yang Berhormat yang membangkitkan isu perumahan 
mampu milik rakyat di Johor dan langkah awal yang diambil saya dan PKPJ sejurus yang 
diamanahkan sebagai EXCO kerajaan negeri adalah perjumpaan bersama pemain industri 
pembinaan perumahan yang rata-ratanya masih berhutang rumah mampu milik dengan 
Bangsa Johor.  Hasil dapatan daripada perjumpaan tersebut, terdapat 69,652 unit rumah 
mampu milik yang masih tidak dibina oleh mereka.  Pihak pemaju telah menzahirkan 
komitmen untuk bersama-sama membangunkan perumahan mampu milik Johor. 
 
Yang Berhormat Datuk Speaker, di sepanjang tempoh perbahasan ini, antara isu utama 
yang dibangkitkan oleh Ahli Dewan adalah berkaitan penawaran rumah mampu biaya yang 
mampu dimiliki oleh rakyat negeri Johor.  Berdasarkan kepada penelitian saya di sepanjang 
sesi Persidangan ini, keperluan pembangunan rumah mampu biaya telah pun disentuh oleh 
YB Bekok, Kahang, Permas, Maharani, Kota Iskandar, Endau, Parit Yaani, Kempas, 
Kemelah, Penawar dan Jementah.  Saya percaya, sekiranya diberi ruang dan peluang, 
setiap Ahli Dewan ini akan menyampaikan hasrat terhadap keperluan rumah mampu biaya 
untuk rakyat yang mereka wakili.   
 
Umum mengetahui bahawa sebilangan besar pembangunan komponen rumah mampu 
biaya ini dimajukan oleh pihak swasta. Mengikut dasar yang berkuatkuasa, setiap 
pembangunan perlu menyediakan 40% rumah mampu biaya manakala baki 60% adalah 
mengandungi pelbagai jenis komponen pembangunan bercampur.  Konsep ini telah lama 
dipraktiskan di dalam mana-mana kelulusan pembangunan, di mana idea asalnya adalah 

sebahagian keuntungan daripada pembangunan komponen rumah mahal akan digunakan 
oleh pemaju bagi tujuan untuk menampung kos perumahan rumah mampu biaya.  Konsep 
inilah yang disebutkan sebagai subsidi bersilang ataupun dengan izin cross subsidy.  Melalui 
kaedah ini, ianya dapat memastikan keperluan perumahan untuk pelbagai lapisan 
masyarakat dapat dipenuhi.  Dasar ini juga merupakan alat atau tools dengan izin, di dalam 
memastikan para pemaju perumahan menjadi rakan strategik, dapat turut bersama 
menyediakan rumah mampu biaya dan seterusnya berupaya mewujudkan komuniti yang 
harmoni serta dapat menikmati kemakmuran, kemajuan negeri. 
 
Menjunjung kasih titah Duli Yang Maha Mulia Tuanku yang berkehendakkan lebih banyak 
rumah mampu milik dibina.  Justeru itu, bagi menangani isu sejumlah 153,000 rumah 
mampu biaya masih belum dibina oleh pemaju, kerajaan negeri melalui Perbadanan 
Kemajuan Perumahan Negeri Johor telah mensasarkan pembinaan kira-kira 21,139 unit 
untuk siap disempurnakan sehingga tahun 2026.  Bagi memastikan pembangunan rumah 
mampu biaya ini dapat direalisasikan, maka pelaksanaan, pemantauan pembangunan 
rumah mampu biaya melalui sebuah jawatankuasa dengan izin, Planning, Design, Review 
Committee (PDRC) akan dilaksanakan bermula minggu depan.  Saya sendiri akan 
menerajui Jawatankuasa PDRC. Gerak kerja ini turut melibatkan jentera kerajaan yang lain 
seperti PLAN@Malaysia, Pentadbir Tanah Johor, semua Pihak Berkuasa Tempatan sebagai 
agensi utama dalam merealisasikan pembangunan rumah mampu biaya di negeri Johor.   
 
Rumah Mampu Biaya Johor. Oleh yang demikian Yang Berhormat Bekok, Kahang, Permas, 
Maharani, Kota Iskandar, Endau, Parit Yaani, Kempas, Kemelah, Penawar dan Jementah 
pada hari ini saya menzahirkan komitmen untuk memastikan pembangunan rumah mampu 
biaya di kawasan Yang Berhormat dilaksanakan oleh pemaju mengikut kelulusan diberikan 
sebelum ini.   
 
Di kesempatan ini juga saya ingin memuji YB Pasir Raja yang membuat engagement, 
dengan izin dengan jabatan agensi kerajaan dan seterusnya membawa cadangan yang 
konstruktif di Dewan yang mulia ini.  Merujuk kepada perkara yang dibangkitkan oleh YB 
Pasir Raja berhubung cadangan perumahan mampu milik di dua lot tanah kerajaan di 
Kampung Sungai Teluk. Saya telah meminta PKPJ bekerja sama erat dengan Pentadbir 
Tanah Kota Tinggi untuk menyempurnakan proses pemilikan tanah, melaksanakan 
feasibility study dan seterusnya menjadikan cadangan pembinaan rumah mampu milik di 
tanah tersebut diberi keutamaan. 
 
Suka untuk saya nyatakan di Dewan mulia ini juga bahawa saya amat setuju dengan apa 
yang dinyatakan oleh YB Permas dalam sesi perbahasannya. Bagi membina rumah mampu 
biaya yang mencukupi mengikut keperluan rakyat, ia bukanlah perkara yang mudah.  
Berdasarkan rekod semasa pentadbiran Datuk Sri Haji Mohamed Khaled Nordin sebagai 
Menteri Besar Johor, kerajaan telah berjaya membina lebih 7,000 unit rumah pada tahun 
2016. (Dewan bertepuk).  Ini merupakan rekod tertinggi yang belum dipecahkan sehingga 
kini.  Syabas dan tahniah diucapkan.  Insya-Allah dengan izin Allah Yang Maha Kaya, saya 
amat yakin dan percaya kerajaan negeri di bawah kepimpinan pentadbiran Yang Amat 
Berhormat Datuk Onn Hafiz sebagai Menteri Besar Ke-19 akan membina lebih banyak 
rumah mampu milik untuk lima tahun ke hadapan.  Kejayaan ini tentulah tidak mudah untuk 
dicapai, namun hasil muafakat dan kesatuan semua pihak dari segenap penjuru, maka 
suatu kebarangkalian yang awalnya difikirkan mustahil, akhirnya mampu digapai.  Bak kata 
pepatah, muafakat lalu di dalam gelap, adat lalu di tengah terang. Yang Berhormat, azan 
ya? 
 
YB Timbalan Speaker : Jemput, kita berhenti sekejap, seketika untuk menghormati azan. 
 
(Dewan berhenti bagi memberi laluan laungan azan). 

YB Pengerusi Jawatankuasa Perumahan dan Kerajaan Tempatan :  Yang Berhormat 
Datuk Speaker, kerajaan negeri di bawah pimpinan Menteri Besar menyedari kesukaran dan 
dilema yang dihadapi oleh Bangsa Johor.  
 
Yang Berhormat Maharani juga ada membangkitkan untuk disediakan kemudahan 
pembiayaan kepada golongan miskin yang tiada pendapatan tetap seperti nelayan dan 
golongan yang bergaji kecil.  Atas sebab itu, kerajaan negeri telah pun melancarkan satu 
skim kursus bagi membantu golongan terbawah atau low end dengan izin dari golongan B40 
bagi memiliki rumah kediaman pertama serta kemudahan pembiayaan perumahan kepada 
golongan ini.  Skim Perumahan Prihatin Johor adalah inisiatif kerajaan negeri yang 
dilaksanakan oleh KPRJ melalui anak syarikat generasi, Generasi Ta’zim Sdn. Bhd. bagi 
membantu golongan terbawah dari golongan B40 untuk memiliki rumah.  Tempoh sewaan 
adalah selama 25 tahun berserta juga akan dapat memiliki hartanah tersebut sekiranya telah 
menyempurnakan segala bayaran bulanan serta kos-kos terlibat bagi proses pindah milik.  
Inisiatif ini telah pun dilancarkan oleh Yang Berhormat Menteri Besar Johor pada 29 Mei 
2022.  Kerajaan negeri juga dalam merancang dan mengkaji keperluan menambah stok 
pembelian unit Skim Perumahan Prihatin Johor pada tahun ini dan tahun hadapan dengan 
mengambil kira permintaan daripada Bangsa Johor.   
 
Yang Berhormat Datuk Speaker, menjawab kepada persoalan yang dibangkitkan oleh YB.  
Seterusnya merujuk kepada isu yang dibangkitkan oleh YB Panti, status PPR Tenggara ini 
berbentuk sewaan atau sewa beli.  Untuk makluman Ahli Yang Berhormat, PPR Bandar 
Tenggara adalah merupakan projek kerajaan persekutuan di bawah RMK-11 bagi membina 
400 unit rumah kluster satu tingkat dengan konsep sewa beli.  Projek tersebut mengalami 
kelewatan disebabkan isu teknikal di tapak.  Sehingga semalam, berdasarkan lawatan di 
tapak, proses tersebut telah mencapai 86.4%.   
 
YB Stulang telah membangkitkan isu penyelenggaraan EDL yang sangat teruk.  Dan ini 
saya akan menjawab dalam soalan bertulis. 
 
Yang Berhormat Datuk Speaker, saya mengambil kesempatan ini untuk menzahirkan 
komitmen bagi penyelesaian isu yang telah lama membelenggu berserta projek perumahan 
rumah awam kos rendah Labis di Segamat sebagaimana yang dibangkitkan oleh Yang 
Berhormat Tenang.  Sebagaimana Yang Berhormat Tenang maklum, projek perumahan 
Labis ini telah siap dibina pada tahun 1989, telah berusia 33 tahun, yang terdiri daripada 367 
unit kediaman dan dijual pada harga kira-kira RM20,000 seunit.  Insya-Allah proses 
pengesahan ini akan mengambil masa sedikit dan ianya akan dilaksanakan secara 
berperingkat.   
 
Penutup, akhirnya.  Yang Berhormat Datuk Speaker, saya menginsafi bahawa perumahan 
merupakan agenda kehidupan dan keperluan asas manusia.  Selain daripada makanan dan 
pakaian, rumah diperlukan sebagai tempat perlindungan, bahkan rumah bukan sahaja 
sebagai tempat berlindung, tetapi juga mengandungi konsep keselamatan, kasih sayang, 
keamanan, kebebasan.  Perumahan yang selesa akan menyumbang kepada kesihatan dan 
kesejahteraan hidup rakyat.  Pemilikan rumah merupakan impian setiap individu.  Walau 
bagaimanapun, untuk memiliki rumah bukanlah merupakan perkara yang mudah kerana ciri 
perumahan itu sendiri memerlukan modal yang besar untuk mendapat sama ada melalui 
pemilikan sendiri mahupun sewaan.   
 
Namun demikian, yang sukar bukanlah mustahil, sebaliknya saya berpegang pada firman 
Allah di dalam surah Al-Insyirah, ayat 5 dan 6, bahawa sesungguhnya tiap-tiap kesukaran 
disertai kemudahan.  Selama diberi amanah sebagai EXCO, saya merasa amat bersyukur 
dikurniakan pasukan PKPJ, SUKKT dan 16 PBT seluruh Johor yang sangat komited dalam 
memastikan segala urusan demi rakyat kita laksana dengan sempurna.  Semoga komitmen-
komitmen ini akan terus jitu dan padu.  Saya menyeru agar kita semua berganding bahu 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  360 
 

 

untuk mencari segala solusi agar hasrat dan impian seluruh Bangsa Johor untuk mendiami 
rumah yang selesa dapat direalisasikan.  Saya amat yakin dan percaya dalam langkah 
perjalanan kita ke arah Maju Johor, selaku Wakil Rakyat kita terus, perlu terus beristiqamah 
serta mengambil iktibar dan ikhtiar, berpayung paksi titah Duli Yang Maha Mulia Tuanku, 
setiap Wakil Rakyat wajar bermuhasabah diri kerana perjuangan kita tiada titik noktahnya 
dan setiap batas sempadan kaum, apa lagi agama.   
 
Demikian juga buat rakyat dari segenap dimensi seluruh pelusuk negeri, bersatu kita negeri 
Johor, jangan diberi ruang untuk musuh baik dari dalam mahupun luar untuk memecahkan 
kerana kita khuatir di mana kayu bengkok, di situ musang meniti. Kita kuat kerana kita 
muafakat, kita muafakat kerana kita kuat.  Muafakat itu berkat.   
 
Yang Berhormat Datuk Speaker, bertentang mata hati bertaut, terus jadi masuk meminang,  
banyak persolan sudah disambut, harap semua dapat bertenang.  Buat rakan-rakan 
seperjuangan dan seangkatan, di barisan ini atau di barisan di sana, ayuh kita sama-sama 
mendukung titah Duli Yang Maha Mulia Tuanku untuk bersama-sama bergandingan 
sederap, serentak dan seirama dengan Yang Amat Berhormat Menteri Besar Johor bagi 
mencapai harapan dan impian untuk bersama-sama pimpinan kerajaan mengharungi 
samudera perjuangan. Biar pun berdepan gelora yang ganas, di atas bahtera Maju Johor 
pimpinan Yang Amat Berhormat Datuk Onn Hafiz bin Ghazi, Menteri Besar Johor bernaung 
di bawah payung Duli Yang Maha Mulia Sultan Ibrahim Ibni Almarhum Sultan Iskandar, 
Sultan Yang Dipertuan Bagi Negeri Dan Jajahan Takluk Johor Darul Ta’zim. Allah Pelihara 
Sultan, Allah Berkati Johor, Maju Johor. Sekian wabillahitaufik walhidayah 
wassalamualaikum warahmatullahi wabarakatuh. 
 
YB Timbalan Speaker : Terima kasih Yang Berhormat Bukit Permai, diteruskan Yang 
Berhormat Pengerusi Jawatankuasa Pertanian, Industri Asas Tani dan Kemajuan Luar 
Bandar. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Yang Berhormat, berapa minit saya ada? 
 
YB Timbalan Speaker : Jawabnya jangan lama-lama. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Sebab kalau ringkas, saya jawab bertulis sebahagian daripadanya. 
 
YB Timbalan Speaker : Selesaikan. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Bismillahirrahmanirrahim, assalamualaikum warahmatullahi wabarakatuh, salam 
sejahtera, salam Maju Johor. Terima kasih Yang Berhormat Speaker, patik merafak sembah 
dan menjunjung kasih Kebawah Duli Yang Maha Mulia Sultan Ibrahim Ibni Almarhum Sultan 
Iskandar, Sultan Yang Dipertuan Bagi Negeri Dan Jajahan Takluk Johor Darul Ta’zim di atas 
perkenaan Duli Yang Maha Mulia Tuanku Sempena Pembukaan Rasmi Penggal 
Persidangan Pertama Dewan Negeri Johor Ke-15. Ampuan Tuanku. Patik juga 
mengucapkan setinggi-tinggi tahniah kepada Duli Yang Amat Mulia Major Jeneral Tunku 
Ismail Ibni Sultan Ibrahim di atas pelantikan sebagai Pemangku Raja Johor. Semoga negeri 
Johor akan terus makmur dan maju di bawah pemerintahan Kebawah Duli Yang Maha Mulia 
Tunku.  
 
Kepada Tan Sri Dato’ Dr. Haji Azmi bin Rohani, kami keluarga Jawatankuasa Pertanian, 
Industri Asas Tani dan Kemajuan Luar Bandar merakamkan ucapan setinggi-tinggi tahniah 
di atas penganugerahkan darjah kebesaran yang membawa gelaran Tan Sri. Terima kasih 
Tan Sri, tahniah Tan Sri. Secara ringkas tahniah Yang Berhormat Machap sebagai Menteri 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  361 
 

 

Besar Ke-19, terima kasih Yang Berhormat Benut Menteri Besar Johor ke-18. Yang 
Berhormat saya mengaku dalam tempoh tak sampai 30 minit ini, tidak mungkin saya mampu 
membentangkan semua perkara berkaitan portfolio ini termasuk perkara-perkara yang 
dibangkitkan oleh Ahli-Ahli Yang Berhormat, namun saya cuba untuk sehabis baik.  
 
Agenda jaminan bekalan makanan terus menjadi keutamaan dan menjadi salah satu 
komponen fokus dalam hala tuju pembangunan negeri Johor, ianya selari yang mana 
menjadi salah satu impetus yang terkandung dalam ikrar BN Johor dalam usaha menjadikan 
Johor sebagai hab agromakanan Malaysia. Terima kasih diucapkan kepada Yang Amat 
Berhormat dan pihak Pejabat Tanah Galian (PTG) yang komited memperkenalkan dan 
memperuntukkan sekurang-kurangnya 3,000 ekar bagi diusahakan dengan aktiviti sektor 
pertanian yang bernilai tinggi. Bukan sahaja bagi tujuan domestik tetapi juga bagi tujuan 
eksport antarabangsa. Komitmen ini adalah menjadi salah satu inisiatif dan strategi bagi 
merancakkan lagi program-program pembangunan di bawah Agenda Jaminan Bekalan 
Makanan Negeri Johor.  
 
Saya mengucapkan tahniah dan terima kasih atas kepihatinan Ahli-Ahli Yang Berhormat, 
yang menyentuh dan membangkitkan isu-isu yang berkaitan sektor pertanian dan 
pembangunan luar bandar dalam negeri Johor baik dalam soalan-soalan lisan, bertulis 
mahupun dalam perbahasan ini. Antara yang membawa perbahasan ialah termasuklah 
Yang Berhormat Semarang, Johor Jaya, Panti, Kukup, Bekok, Kahang, Senggarang, Bukit 
Naning,  Sedili, Pasir Raja, Sungai Balang, Mengkibol, Mahkota, Tiram, Gambir, Skudai, 
Bentayan, Kemelah, Penawar, Labis, Bukit Kepong, Kota Iskandar dan lain-lain Yang 
Berhormat.  
 
Yang Berhormat Tuan Speaker, Datuk Speaker, dua tiga kucing berlari, lari ke kiri, lari ke 
kanan, hujah-hujah Yang Berhormat saya hargai, demi jaminan bekalan makanan. Yang 
Berhormat Bentayan dan Mengkibol telah membangkitkan tentang peranan Jawatankuasa 
Sekuriti Makanan Negeri Johor, untuk makluman Yang Berhormat, Jawatankuasa tersebut 
telah ditubuhkan sejak tahun 2021 dan secara ringkasnya ianya berperanan sebagai 
platform kepada semua pihak berkepentingan dalam membincangkan isu dan merangka 
strategi bagi pembangunan sektor pertanian dan agromakanan negeri Johor.  Keahliannya 
buat masa ini terdiri daripada jabatan atau agensi berkaitan sektor pertanian dan 
penglibatan daripada agensi kerajaan negeri seperti Bahagian Perancang Ekonomi Negeri 
Johor dan Bahagian Pemantuan Projek dan Kesejahteraan Rakyat Negeri Johor. 
Kehadapan ini kerajaan akan memperkasakan lagi peranan dan fungsi Jawatankuasa ini 
dengan melibatkan pihak berkepentingan lain seperti ahli akademik atau pakar bidang, pihak 
persatuan, pemain industri dan lain-lain pihak yang dapat membantu menyumbangkan idea 
dan peranan dalam Jawatankuasa ini.  
 
Yang Berhormat Datuk Speaker, rata-rata Ahli-Ahli Yang Berhormat telah membangkitkan 
tentang isu jaminan bekalan makanan antaranya Yang Berhormat Bekok, Skudai, Mahkota, 
Kukup, Mengkibol, Panti, Jementah, Bukit Kepong. Justeru itu kehadapan ini kerajaan 
negeri menerusi Portfolio Pertanian dan Industri Asas Tani telah merangka 7 fokus utama 
yang menjadi fokus Agenda Jaminan Bekalan Makanan Negeri Johor. 
 
Yang pertama adalah mengenai Dasar Agro Makanan Negeri Johor 2022 hingga 2030 yang 
bakal dilancarkan tidak lama lagi. Dasar tersebut akan menjadi dokumen induk dan panduan 
kepada pelbagai pihak berkepentingan bagi melaksanakan strategi-strategi utama 
pembangunan sektor pertanian dan industri makanan dalam negeri Johor.  
 
Fokus kedua bagi mengekalkan dan memperkasakan lagi status Johor sebagai pengeluar 
utama tanaman makanan dalam negara. Kerajaan akan melaksanakan inisiatif 
pembangunan industri pengeluaran tanaman makanan utama iaitu tanaman buah-buahan, 
sayur-sayuran, tanaman kontan dan pembangunan komuditi berpotensi seperti cendawan, 

madu dan kopi. Selain itu, dalam usaha untuk meningkatkan pengeluaran industri tanaman 
makanan, ianya akan dipacu menerusi program pemilikan teknologi mekanisasi, program 
kolaborasi strategik antara syarikat peneraju dan pengusaha dan program pembangunan 
pertanian moden dan lestari serta menggalakkan penglibatan pihak swasta dan syarikat 
berkaitan kerajaan atau GLC. 
 
Dalam inisiatif ini, kerajaan negeri menyasarkan peningkatan hasil pengeluaran dalam 
tempoh 5 tahun akan datang iaitu peningkatan 32.46% bagi pengeluaran buah-buahan 
utama, dan peningkatan 32.87% bagi pengeluaran jenis sayur-sayuran utama. Antara 
tanaman yang menjadi fokus atau keutaman negeri Johor adalah buah betik, durian, nanas, 
nangka, pisang, tembikai dan kelapa. Manakala sayur-sayuran yang menjadi tanaman 
utama adalah bendi, cili, kacang panjang, sawi, timun dan halia. Pemilihan keutamaan bagi 
komuditi ini adalah bersandarkan bagi meningkatkan tahap sara diri atau SSL negara dalam 
pengeluaran setiap jenis tanaman tersebut untuk memenuhi keperluan domestik dan 
eksport. 
 
Fokus ketiga, kerajaan Johor beriltizam untuk memperkasa lebih ramai lagi usahawan belia 
tani dengan menggalakkan penyertaan belia tani dalam bidang pertanian secara komersial, 
dengan bantuan insentif dan fasiliti yang dibangunkan oleh kerajaan serta sokongan oleh 
kolaborasi daripada penglibatan pihak swasta. Sebagai rekod, pada tahun 2021 lebih 500 
orang belia telah diperkasakan menerusi pelbagai program atau bantuan insentif 
termasuklah belia yang menceburi bidang ternakan. Kami mensasarkan dalam tempoh 2 
hingga 3 tahun ini, dapat meningkatkan pendapatan belia tani sekurang-kurangnya 
RM3,000.00 sebulan menerusi peningkatan produktiviti pengeluaran, kualiti, penerapan 
teknologi dan inovasi terkini. Untuk itu, kehadapan ini, selain daripada pelbagai program 
insentif yang diwujudkan oleh kerajaan, kerajaan negeri akan terus melaksanakan program 
khusus untuk belia tani menerusi program pembangunan belia tani bagi pelaksanaan aktiviti 
sub-sektor tanaman, penternakan, perikanan serta industri asas tani. 
 
Kerajaan juga bercadang akan mewujudkan pembangunan kawasan atau zon belia tani 
yang boleh dimanfaatkan oleh orang muda unutk pelaksanaan aktiviti ekonomi pertanian. 
Kami harap anak muda tidak melihat pertanian ini hanya kerja yang panas dan kotor sahaja 
sebaliknya melihat pertanian satu perniagaan. Sebagaimana yang telah dibangkitkan oleh 
Yang Berhormat Skudai berkaitan peluang-peluang anak muda dalam sektor pertanian 
termasuk bimbingan dan peluang-peluang yang ada, maka saya menyarankan kepada Yang 
Berhormat untuk membuat engagement bersama pihak Jabatan Pertanian Daerah dan 
agensi yang lain di bawah sektor pertanian untuk mengetahui pelbagai inisiatif dan 
kemudahan yang ditawarkan dan boleh menghebahkan kepada masyarakat terutama 
golongan muda di kawasan Yang Berhormat. 
 
Keempat, fokus kerajaan juga adalah bagi memperkasa tahap skala bidang usahawan dan 
dalam konteks Industri Asas Tani (IAT). Fokus adalah unutk meningkatkan tahap nilai jualan 
tahunan kepada tahap 1 yakni bawah RM50,000.00, kepada tahap 2 iaitu antara 
RM50,000.00 hingga RM100,000.00 dan tahap seterusnya yang lebih tinggi lagi. Penekanan 
adalah bagi meningkatkan pengetahuan dan kemahiran dan pemberian insentif untuk 
meningkatkan lagi produktiviti dan pendapatan pengusaha industri asas tani ataupun 
pemprosesan makanan. Fokus ini juga adalah untuk meningkatkan bilangan pengusaha 
industri asas tani yang mendapat pensijilan MESTI dan HALAL.  
 
Fokus kelima Agenda Jaminan Makanan adalah meningkatkan pengeluaran industri 
perikanan. Untuk makluman Ahli-Ahli Yang Berhormat, fokus industri perikanan terbahagi 
kepada dua aktiviti iaitu perikanan aquaculture dan perikanan tangkapan. Dalam konteks 
perikanan aquaculture, kerajaan negeri menyasarkan peningkatan 62% produktiviti hasil 
perikanan aquaculture pada tahun 2027 iaitu peningkatan daripada unjuran 23,952 metrik 
tan pada tahun 2022, kepada 38,783 metrik tan pada tahun 2027. Penekanan sektor 

perikanan aquaculture akan dibangunkan secara berdaya saing melalui teknologi baharu 
dan efektif, amalan teknolgi yang diperbaharui dan mengaplikasikan Revolusi Industri 4.0. 
Untuk itu pelbagai inisiatif projek pembangunan aquaculture air tawar seperti ikan baung dan 
kelah, air payau dan marin. Ini juga termasuklah penternakan udang marin yang menjadi 
pilihan kepada para penternak aquaculture masa kini.  
 
Bagi mempastikan kelestarian sumber perikanan tangkapan, kerajaan akan melaksanakan 
program melabuh tukun dan memperhebatkan lagi program pelepasan sumber perikanan di 
perairan sungai-sungai Johor. Bagi merancakkan sektor perikanan juga, kerajaan negeri 
telah meluluskan lot-lot ternakan bagi pembangunan estet kerang-kerangan di perairan 
pantai barat negeri Johor iaitu daerah Pontian, Batu Pahat, Muar dan Tangkak sebagai satu 
projek yang membuka ruang kepada lebih ramai nelayan zon A untuk meningkatkan 
pendapatan serta dapat membantu meningkatkan pertumbuhan ekonomi dan sosial 
penduduk setempat. Pada tahun ini fasa satu dengan seluas 300 hektar akan dibangunkan 
di daerah Pontian dalam masa terdekat. 
 
Untuk makluman Yang Berhormat Senggarang pula, beberapa perancangan pembangunan 
kemudahan prasarana telah dicadangkan, antaranya membaik pulih dan menaik taraf jeti 
pendaratan sedia ada serta bantuan peralatan sokongan bagi kemudahan komuniti nelayan 
yang melaksanakan aktiviti pendaratan kerang sama ada secara semula jadi atau ternakan. 
Untuk tahun 2022 dengan peruntukan berjumlah RM150,000.00, Lembaga Kemajuan Ikan 
Malaysia (LKIM) akan menaik taraf jeti nelayan sedia ada yang telah mengalami kerosakan 
di Kampung Sri Pantai, Senggarang seperti Yang Berhormat bangkitkan tempoh hari. 
Merujuk kepada Peraturan-Peraturan Perikanan, Pemulihan dan Culture Kerang 2002, Akta 
Perikanan 1985 di bawah Peraturan 4(1), memperuntukkan bahawa tiada sesiapa yang 
boleh mengambil apa-apa benih kerang dan kerang dewasa dari suatu tapak kerang semula 
jadi atau tapak kerang culture melainkan dia telah diberikan suatu lesen mengambil kerang 
oleh Ketua Pengarah di bawah Peraturan 8. 
 
Justeru itu, untuk makluman Yang Berhormat Senggarang, pihak Jabatan Perikanan telah 
membuka lesen mengutip benih dan kerang dewasa di tapak kerang semula jadi melalui 
pengisytiharan yang telah disahkan wujudnya benih atau kerang dewasa kepada nelayan 
setempat berdasarkan syarat-syarat yang telah ditetapkan. Badan Permit untuk mengutip 
kerang dewasa adalah RM50.00 tempoh sebulan dan permit benih kerang RM50.00 untuk 
tempoh dua minggu. Selain itu Lesen Sistem Culture Laut (SKL) untuk ternakan kerang juga 
dibuka bagi penternak atau nelayan khasnya nelayan Zon A yang berminat melaksanakan 
projek ternakan kerang di luar tapak kerang semula jadi. Mengenai isu lesen nelayan yang 
dibangkitkan oleh Yang Berhormat Senggarang, Kota Iskandar dan Sungai Balang, pihak 
Jabatan Perikanan Negeri Johor telah mengambil kira tentang keperluan nelayan untuk 
beroperasi dengan sah dan layak mendapatkan bantuan kerajaan. 
 
Bagi perancangan jangka masa pendek, satu proses pemutihan lesen sedang dilaksanakan 
sejak November 2021 kepada pemegang lesen sampan yang tidak aktif melebihi 3 tahun. 
Sebanyak 775 lesen sampan telah diputihkan dan sesi temu duga seluruh negeri Johor telah 
dijalankan melibatkan kawasan Mersing, Tanjung Sedili, Pengerang, Johor Bahru, Pontian, 
Batu Pahat, Muar dan Tangkak dengan jumlah permohonan sebanyak 1,370.  
 
Dengan jumlah lesen sampan yang telah diputihkan, ianya akan dijadikan sebagai kuota 
baharu untuk pemberian lesen sampan khas dengan membuka permohonan kepada semua 
penggiat perikanan yang masih belum mempunyai lesen. Kami faham isu lesen Zon A dan B 
ini yang dibekukan dan tidak ditambah menjadi perhatian serius Ahli-Ahli Yang Berhormat. 
Namun, pihak kerajaan berpendapat pertambahan lesen Zon A dan B akan menyebabkan 
hasil tangkapan nelayan menjadi berkurangan kerana jumlah ikan yang semakin kritikal. 
Bagi perancangan jangka masa panjang, permohonan Lesen Zon C2 dan C3 masih lagi 
dibuka untuk permohonan.  

Untuk Fokus Keenam Agenda Jaminan Bekalan Makanan, kerajaan negeri Johor berusaha 
untuk meningkatkan pengeluaran industri ternakan dalam negeri Johor, terutamanya industri 
ternakan ruminan dan industri tenusu. Untuk makluman Ahli-Ahli Yang Berhormat, jumlah 
semasa populasi ternakan ruminan dalam negeri Johor adalah sebanyak 149,721 ekor, 
yang melibatkan populasi pedaging, kerbau, kambing pedaging, dan bebiri.  
 
Dalam tempoh 5 tahun, kerajaan mensasarkan peningkatan populasi penternakan ruminan 
sebanyak 22.4%. Oleh itu, pelbagai inisiatif akan digerakkan termasuk Program Bantuan 
Baka Ternakan berkualiti, memperkukuhkan Taman Kekal Pengeluaran Makanan (TKPM) 
dan Ladang Satelit, Program Kawalan Penyakit dan Kesihatan Ternakan, pemberian insentif 
peralatan dan infrastruktur, pembangunan makanan ternakan, kursus dan latihan penternak. 
Kerajaan juga akan memperkasakan kerjasama dan penglibatan daripada syarikat-syarikat 
ladang swasta atau individu dalam pelaksanaan sistem penternakan integrasi ruminan.   
 
Untuk makluman Ahli-Ahli Yang Berhormat sekalian, negeri Johor juga berhasrat untuk 
menjadi frontliner dalam pengeluaran industri tenusu. Negeri Johor mensasarkan 
peningkatan pengeluaran hasil tenusu semasa, iaitu daripada 9 juta liter setahun kepada 16 
hingga 17 juta liter setahun pada tahun 2025. Sasaran ini akan dicapai dengan pelaksanaan 
Projek Pembangunan Jemaluang Dairy Valley atau JDV atau Lembah Tenusu Jemaluang di 
Mersing yang mana pada ketika ini, projek tersebut telah dimulakan pembangunannya di 
peringkat fasa awal dan dijangka mula beroperasi pada tahun 2024. Dalam pada itu juga, 
Jabatan Perkhidmatan Veterinar Negeri Johor akan memperkasa penternakan tenusu sedia 
ada menerusi pelbagai insentif yang berkenaan dengan pengeluaran hasil tenusu. Untuk 
makluman, terdapat 179 orang pengusaha tenusu dalam negeri Johor. Dengan peningkatan 
pengeluaran hasil tenusu ini, ianya akan menyumbang ke arah sasaran negara dalam 
meningkatkan kadar sara diri (SSL) susu segar semasa daripada 58% kepada 100% 
menjelang tahun 2025.  
 
Fokus ketujuh adalah Agenda Jaminan Bekalan Makanan, adalah untuk memperkukuhkan 
ekosistem rantaian bekalan makanan bersepadu dan penghasilan produk agro makanan 
berkualiti tinggi. Kerajaan negeri akan membangunkan Pusat Pengumpulan, Pemprosesan, 
Pembungkusan dan Pengedaran atau CPPDC. Fasa 1, CPPDC ini akan dibangunkan di Bio 
Desaru Kota Tinggi. Kehadapan ini, kerajaan negeri berhasrat untuk membangunkan 
CPPDC ini di 2 lokasi lain di utara dan tengah Johor.  Sekarang ini kerajaan sedang 
memperkasa peranan Pusat Pengumpulan Hasil Pertanian (PPHP) di bawah Lembaga 
Pertubuhan Peladang. Untuk makluman PPHP sedia ada berjumlah 28 buah, pada tahun 
2021 sahaja peruntukan RM500,000.00 telah diperuntukkan untuk PPHP Benut dan Kluang 
manakala untuk tahun 2022 RM4 juta diperuntukkan untuk menaik taraf 4 buah PPHP lagi.  
 
Yang Berhormat Gambir telah mencadangkan bagi pembinaan sebuah kilang padi di daerah 
Tangkak, khususnya di kawasan Gambir. Untuk makluman Yang Berhormat, di Johor telah 
wujud Kilang Padi Jelapang Selatan yang terletak di pinggiran bandar Muar dan secara tidak 
langsung ianya telah menjadi satu penanda aras sokongan bagi aktiviti pembelian padi juga 
pemprosesan. Kilang swasta ini mampu memberi perkhidmatan 100% kepada aktiviti 
sokongan kepada pemprosesan padi yang menyeluruh di Johor. Namun begitu, pihak 
kerajaan negeri akan meneliti peranan kilang swasta tersebut untuk digemblingkan mengikut 
aspirasi kerajaan dalam pembangunan Sawah Padi Periuk Nasi Selatan ini.  
 
Yang Berhormat Bukit Naning pula telah membangkitkan isu mengenai industri penanaman 
nanas yang dikatakan belum terjamin, dari segi harga dan cabarannya. Untuk makluman 
Yang Berhormat Bukit Naning, kerajaan negeri Johor melalui Lembaga Perindustrian Nanas 
Malaysia (LPNM) dalam usaha meyakinkan pengusaha untuk mentransformasi variety 
tanaman kepada MD2, memandangkan pulangannya yang lebih lumayan dan terjamin. 
Sebanyak RM9 juta mealui PENJANA tahun 2021 dan 2022 telah diperuntukkan dalam 

memastikan jaminan pendapatan terus dinikmati pengusaha kecil. Insentifi ini termasuk bagi 
program transformasi, pembiakan benih dan latihan teknikal.   
 
Kawasan DUN Bukit Naning merupakan salah satu kawasan dalam daerah Muar yang aktif 
mengusahakan tanaman nanas dari variety Morris, Josephine dan MD2. Merujuk rekod 
pengusaha berdaftar di bawah LPNM Negeri Johor tahun 2020, seramai 88 orang dengan 
keluasan keseluruhan 168 ekar di kawasan DUN Bukit Naning telah mendapat insentif 
bantuan tanaman nanas.  
 
Secara umum dan realitinya, industri nanas terbukti telah menyatukan budaya pertanian di 
kalangan pengusaha setempat. Ianya menjadi sumber pendapatan baru pengusaha muda 
dan telah banyak mengeluarkan golongan B40 kepada M40 dan segelintirnya kepada T20.   
 
Yang Berhormat Datuk Speaker, saya mengucapkan terima kasih kepada Yang Berhormat 
Bentayan akan keprihatinan beliau dan mencadangkan beberapa langkah bagi 
meningkatkan pengeluaran dan produktiviti hasil pertanian. Untuk makluman Yang 
Berhormat juga, mengenai program Jaminan Bekalan Makanan Negeri Johor yang mana 
peruntukannya adalah sebanyak RM34.56 juta, progres pelaksanaan semasa sehingga kini 
adalah pada 73.28%. Pihak kerajaan negeri akan sentiasa memantau progres pelaksanaan 
program ini sehingga berakhirnya tahun 2022. 
 
Yang Berhormat Jementah, Bentayan, Pemanis telah membangkitkan mengenai usaha bagi 
mengoptimumkan penggunaan tanah pertanian di Zon Tanaman Makanan (ZTM), Zon 
Pelaburan Makanan (ZPM) dan Tanaman Kekal Pengeluaran Makanan (TKPM) yang mana 
jumlah keseluruhannya adalah seluas 12,461 hektar.  Untuk makluman Ahli-Ahli Yang 
Berhormat, satu Jawatankuasa Taskforce Program Tanah Pertanian Negeri Johor yang turut 
dianggotai oleh Pejabat Tanah dan Galian Negeri Johor (PTG) dan Pejabat Tanah Daerah 
(PTD) telah ditubuhkan bagi tujuan pemutihan kepada pemajak yang didapati tidak 
mengusahakan tanah-tanah tersebut atau melanggar syarat yang ditetapkan di bawah 
program tersebut. Ianya penting bagi memberi peluang kepada pengusaha lain untuk 
melaksanakan projek pertanian.  Antara tindakan yang bakal dikenakan adalah 
menghapuskan tanaman-tanaman yang melanggar syarat dan tidak memperbaharui lesen 
sewaan.  
 
Untuk makluman Pasir Raja pula, pihak kerajaan negeri menghargai dan menerima baik 
cadangan Yang Berhormat untuk membangunkan tanah seluas 231.1 ekar di kawasan 
Sungai Telor untuk pembangunan agro makanan. Di peringkat awal ini, saya mencadangkan 
agar semakan status tanah perlu dilakukan sebelum perancangan lebih lanjut dibuat. 
Apabila tiada halangan daripada pihak berkuasa berkenaan, termasuk Pejabat Tanah 
Daerah, satu penyelarasan antara pelbagai pihak terutamanya agensi-agensi di bawah 
sektor pertanian boleh diadakan bagi membangunkan hasrat tersebut.   
 
Yang Berhormat Pasir Raja telah membangkitkan tentang kebajikan para penoreh getah. 
Untuk makluman Yang Berhormat, kerajaan melalui RISDA telah dan sedang 
mempergiatkan usaha untuk meningkatkan produktiviti kebun getah di negeri Johor. 
Sejumlah RM6.608 juta diperuntukkan melalui Skim Getah Matang yang akan 
memanfaatkan lebih 4,000 orang pekebun kecil getah secara keseluruhannya. Melalui skim 
ini, pekebun getah akan menerima bantuan sama ada dalam bentuk prasarana asas 
pertanian, alatan penorehan, racun, bahan rangsangan serta baja bagi memastikan kebun 
mereka dapat diusahakan secara amalan pertanian yang baik.  Bagi pekebun kecil getah 
yang mengeluarkan hasil getah dalam bentuk lateks pula, insentif pengeluaran lateks juga 
diperkenalkan dengan tambahan RM1.00 bagi setiap kilogram. Tambahan lagi, mereka akan 
menikmati Bantuan Penyelenggaraan Kebun bernilai RM500.00 sehektar di bawah Skim 
Insentif Lateks.  

Selain itu, RISDA turut menggalakkan pekebun kecil getah untuk menceburi bidang 
keusahawanan. RISDA Johor menyediakan peruntukan keseluruhan RM4.839 juta yang 
akan memanfaatkan 1,677 orang usahawan di kalangan pekebun kecil getah. Kumpulan-
kumpulan pekebun kecil serta Koperasi Pekebun Kecil juga digalakkan untuk bersama-sama 
kerajaan dalam pembangunan bidang agro makanan di mana sejumlah RM2.0 juta telah 
diperuntukkan. Untuk makluman pendapatan pekebun dan penoreh tidak terjejas semasa 
musim tengkujuh nanti, Bantuan Musim Tengkujuh (BMT) disediakan pada tahun 2022 ini. 
Sejumlah RM8.225 juta akan memanfaatkan sejumlah 13,709 orang pekebun kecil yang 
memiliki kebun kurang 6 ekar. Permohonan telah dibuka sejak Mei 2022 dan akan dibayar 
pada bulan November 2022 nanti dengan jumlah RM600.00 seorang.  
 
Pembangunan Luar Bandar. Yang Berhormat Datuk Speaker,  
 
YB Timbalan Speaker : Panjang lagi? 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Saya ringkaskan saja Datuk Speaker. Saya ringkaskan, 8 minit.  
 
YB Timbalan Speaker : Seringkasnya. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: 8 minit. Saya ambil maklum tentang isu-isu yang dibangkitkan oleh Ahli-Ahli Yang 
Berhormat mengenai pembangunan luar bandar. Mengenai isu ketua kampung yang 
dibangkitkan oleh Yang Berhormat Sungai Balang, Parit Raja, Panti dan beberapa Ahli Yang 
Berhormat lain, kerajaan mengakui akan peri pentingnya peranan dan tanggungjawab 
ketua-ketua kampung dalam menjaga kepentingan hal ehwal masyarakat di kampung. 
Secara ringkas saya nak maklumkan bahawa untuk makluman Ahli Yang Berhormat, 
kerajaan kini dalam proses pelantikan ketua-ketua kampung yang baharu. Ia penting bagi 
sebuah kerajaan yang diberi mandat baru oleh rakyat untuk melantik ejen-ejen yang boleh 
membawa dan menyampaikan mesej dan dasar kerajaan yang tepat kepada rakyat, dan 
lebih utama seiring dengan kerajaan semasa atau Government Of The Day, dengan izin. 
Kerajaan negeri bersedia menyemak semula kadar elaun semasa ketua kampung, dan 
kerajaan negeri Johor sedang menjalankan perbincangan dengan pihak kerajaan pusat 
untuk mengkaji semula elaun ketua-ketua kampung. 
 
TABIKA KEMAS. Sebagaimana yang dibangkitkan oleh Yang Berhormat Kemelah, Sedili, 
Semarang dan Johor Jaya, pada tahun ini, sebanyak RM5.47 juta telah diperuntukkan bagi 
menaik taraf dan bina baru TADIKA KEMAS di negeri Johor. Untuk makluman Ahli Yang 
Berhormat sekalian, terdapat 120 buah TABIKA dan TASKA KEMAS yang memerlukan 
penyelenggaraan dan pembaikan.  
 
Terima kasih kepada Yang Berhormat Kahang, Tiram, dan lain-lain Ahli-Ahli Yang 
Berhormat yang prihatin dalam membangkitkan isu-isu pembangunan luar bandar. Untuk 
makluman Ahli-Ahli Yang Berhormat sekalian, tahun ini, Kementerian Pembangunan Luar 
Bandar telah meluluskan peruntukan pembangunan negeri Johor sebanyak 
RM226,329,000.00 bagi pelaksanaan keseluruhan sebanyak 88 projek, iaitu 38 projek baru 
berjumlah RM34.069 juta dan 50 projek sambungan berjumlah RM192.26 juta.  Ianya 
merangkumi pelaksanaan projek prasarana Bekalan Elektrik Luar Bandar (BELB), Bekalan 
Air Luar Bandar (BALB), Jalan Luar Bandar (JALB), Jalan Perhubungan Desa (JPD) dan 
sebagainya.  
 
Kahang tak ada, saya jawab bertulis kepada Kahang berkenaan dengan Kampung Sedohok. 
FELDA saya akan jawab bertulis.  

Yang Berhormat Datuk Speaker, dalam konteks pembangunan luar bandar selain daripada 
aspek pembangunan infrastruktur, aspek pembangunan sosioekonomi turut menjadi 
keutamaan kerajaan. Selain daripada agensi sektor pertanian yang sebahagian kumpulan 
sasarannya untuk dibantu adalah dalam kalangan penduduk luar bandar, agensi-agensi di 
bawah portfolio luar bandar juga turut menawarkan pelbagai bantuan dan insentif untuk 
menyokong aktiviti sosioekonomi penduduk kampung khasnya. Antara yang boleh 
dimanfaatkan adalah insentif oleh FELDA, RISDA, KEJORA, JAKOA, MARA, FELCRA, 
KEMAS dan IRDA. Saya menyarankan agar Ahli-Ahli Yang Berhormat supaya membuat 
engagement dengan izin, dengan agensi berkenaan.  
 
Yang Berhormat, secara keseluruhannya, pembangunan sektor pertanian dan 
pembangunan luar bandar akan diberi perhatian yang tinggi oleh kerajaan negeri melalui 
portfolio ini.  
 
Saya mengucapkan terima kasih kepada semua Ahli-Ahli Yang Berhormat yang 
membangkitkan pelbagai isu yang saya kira amat penting. Saya mohon maaf sekiranya 
maklum balas yang diberikan menerusi sesi penggulungan yang agak laju ini tidak dapat 
menjawab semua persoalan secara keseluruhannya. Sekiranya terdapat persoalan yang 
tidak dijawab, atau tidak menepati soalan Yang Berhormat, bolehlah rujuk kepada pejabat 
kami untuk mendapatkan maklum balas yang lebih jelas secara bertulis, atau menerusi  
perbincangan yang akan kita aturkan. Buah cempedak jatuh ke belakang, ambil tali tolong 
ikat, baik kerajaan, baik pembangkang, kepada pengundi kita berkhidmat. (Dewan 
bertepuk). 
 
Sebelum mengakhiri ucapan penggulungan ini, saya juga ingin mengambil kesempatan 
untuk mengucapkan terima kasih dan penghargaan kepada Yang Amat Berhormat Menteri 
Besar, Yang Berhormat Tan Sri Dato’ Dr. Setiausaha Kerajaan Johor, Pengarah PTG, 
BPEN, ketua-ketua jabatan dan agensi serta para pegawai terutamanya di bawah portfolio 
Pertanian, Industri Asas Tani dan Luar Bandar yang banyak membantu dan memberikan 
kerjasama yang baik, sejak saya menjadi Pengerusi Jawatankuasa ini sehinggalah pada 
hari ini. Insya-Allah, kita akan bekerja bersama-sama dengan lebih kuat lagi dan 
memastikan bahawa matlamat tercapai iaitu menjadikan pertanian satu perniagaan. Sekian, 
wabillahitaufik walhidayah wassalammualaikum warahmatullahi wabarakatuh. (Dewan 
bertepuk).  
 
YB Timbalan Speaker : Waalaikumsalam warahmatullahi wabarakatuh. Alhamdulillah sesi 
perbahasan atas Rundingan Menjunjung Kasih Titah Duli Yang Maha Mulia Sultan Johor 
dan penggulungan Yang Berhormat Pengerusi-Pengerusi Jawatankuasa ditamatkan dan 
insya-Allah ia akan diikuti dengan sesi penggulungan oleh Yang Amat Berhormat Datuk 
Menteri Besar pada pagi Ahad nanti. Saya mengambil kesempatan lebih awal mengucapkan 
setinggi-tinggi tahniah kepada Ahli-Ahli Yang Berhormat Ahli-Ahli Dewan atas partisipasi 
dalam Dewan ini. Dan kesempatan ini juga saya ambil untuk ucapkan jutaan terima kasih 
atas komitmen para ketua jabatan peringkat negeri dan persekutuan. Pada masa yang sama 
juga saya ingin secara mendahulukan ucapan ini terima kasih Dewan kita ini syukur 
alhamdulillah setiap malam kita dapat verbatim alhamdulillah dan prosesnya nampaknya 
lebih lancar. Kita beri ucapan tahniah dan terima kasih kepada pegawai-pegawai yang 
bertugas, khususnya kepada Jurutulis, Penolong Jurutulis, Koordinator, Pembantu 
Penerbitan, Bentara, Pelapor Dewan, Perakaman, dan juga Juru Audio Video.  
 
Yang Berhormat Ahli-Ahli Dewan Negeri, walaupun sesi rehat telah ditiadakan sukacita 
dimaklumkan minum petang masih tersedia di Dewan Rehat. Maka, dijemput Ahli-Ahli Yang 
Berhormat menikmatinya untuk bekal pulang. Dengan kata-kata itu, Ahli-Ahli Yang 
Berhormat Persidangan saya tangguhkan sehingga hari Ahad, 26 Jun 2022 jam 9.30 pagi.  
 
Persidangan ditangguhkan pada jam 5.20 petang. 

HADIR 

 
YB Speaker, 

YB Datuk Dr. Haji Mohd Puad bin Zarkashi, PJN., DSAP., PIS. 
 

YAB Menteri Besar (Pengerusi Jawatankuasa Hasil Bumi, Pentadbiran, Kewangan, 
Perancangan dan Pembangunan Ekonomi)  

 Datuk Onn Hafiz bin Ghazi, PMW. 
(Machap) 

 
YB Pengerusi Jawatankuasa  Pertanian, Industri Asas Tani dan Kemajuan Luar 

Bandar 
Dato’ Zahari bin Sarip, DIMP. 

(Buloh Kasap) 
 

YB Pengerusi Jawatankuasa Perumahan dan Kerajaan Tempatan 
 Dato’ Haji Mohd Jafni bin Md Shukor, DIMP.  

(Bukit Permai)  
 

YB Pengerusi Jawatankuasa Pelancongan, Alam Sekitar, Warisan dan Budaya 
Tuan Raven Kumar a/l Krishnasamy, KMN.  

(Tenggaroh) 
 

YB Pengerusi Jawatankuasa Pembangunan Wanita, Keluarga dan Masyarakat 
  Puan Hajah Khairin-Nisa binti Ismail @ Md On 

(Serom) 
 

YB Pengerusi Jawatankuasa Belia, Sukan, Pembangunan Usahawan, Koperasi dan 
Sumber Manusia 

  Tuan Mohd Hairi bin Mad Shah 
(Larkin) 

 
YB Pengerusi Jawatankuasa Hal Ehwal Agama Islam  

Tuan Mohd Fared bin Mohd Khalid  
(Semerah) 

 
YB Pengerusi Jawatankuasa Kesihatan dan Perpaduan  

  Tuan Ling Tian Soon 
(Yong Peng) 

 
YB Pengerusi Jawatankuasa Pelaburan, Perdagangan dan Hal Ehwal Pengguna 

Tuan Lee Ting Han 
(Paloh) 

YB Pengerusi Jawatankuasa Kerja Raya, Pengangkutan dan Infrastruktur  
 Tuan Ir. Ts. Mohamad Fazli bin Mohamad Salleh  

(Bukit Pasir) 
  

YB Pengerusi Jawatankuasa Pendidikan, Penerangan dan Komunikasi 
 Cik Norlizah binti Noh  

(Johor Lama) 
 

YB Datuk Haji Samsolbari bin Jamali, DMSM., KMN., PIS. 
(Semarang) 

 
  YB Tuan Vidyananthan a/l Ramanadhan, AMN., PSI.   

(Kahang) 
 

YB Dato’ Haji Zulkurnain bin Haji Kamisan, DIMP., PJK., PSI.  
(Sri Medan) 

 
YB Dato’ Sharifah Azizah binti Dato’ Syed Zain, DIMP., AMN., KMN., PIS., JP.   

(Mahkota) 
 

YB Puan Nor Rashidah binti Ramli  
(Parit Raja) 

 
YB Tuan Hahasrin bin Hashim  

(Panti) 
 

YB Puan Rashidah binti Ismail  
(Pasir Raja) 

 
YB Dato’ Haji Jefridin bin Atan, DIMP.   

(Kukup) 
 

YB Datuk Dr. Haji Mohd Puad bin Zarkashi, DSAP., PJN. 
(Rengit) 

 
YB Tuan Anuar bin Abd. Manap  

(Pemanis) 
 

YB Puan Haslinda binti Salleh, AMN., BCM.  
(Tenang) 

 
YB Datuk Haji Mohd Fuad bin Tukirin, PMW., BCM. 

(Bukit Naning) 
 

YB Tuan Sahrihan bin Jani 
(Gambir) 

 
YB Tuan Tan Chong 

(Bekok) 
 

YB Tuan Muszaide bin Makmor  
(Sedili) 

 
YB Puan Saraswati a/p Nallathamby, PPN.  

(Kemelah) 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  370 
 

 

 
YB Tuan Tan Eng Meng, PPN.  

(Pekan Nanas) 
 

YB Puan Fauziah binti Misri  
(Penawar) 

 
YB Puan Hajah Hasrunizah binti Hassan, PPN.  

(Pulai Sebatang) 
 

YB Datuk Mohamad Najib bin Samuri, DPSM.  
(Parit Yaani) 

 
YB Tuan Haji Selamat bin Takim  

(Sungai Balang) 
 

YB Tuan Aznan bin Tamin  
(Tanjung Surat) 

 
YB Tuan Haji Baharudin bin Mohamed Taib  

(Permas) 
 

YB Datuk Haji Ramlee bin Bohani, DPSM., JMN., AMN.  
(Kempas) 

 
YB Tuan Haji Mohd Yusla bin Ismail 

(Senggarang) 
 

YB Tuan Pandak bin Ahmad, PPN.  
(Kota Iskandar) 

 
YB Tuan Azizul bin Bachok  

(Tiram) 
 

YB Tuan Liew Chin Tong 
(Perling) 

 
YB Tuan Chen Kah Eng  

(Stulang) 
 

YB Cik Amira Aisya binti Abd Aziz  
(Puteri Wangsa) 

 
YB Cik Liow Cai Tung  

(Johor Jaya) 
 

YB Puan Gan Peck Cheng  
(Penggaram) 

 
YB Tuan Chiong Sen Sern  

(Bukit Batu) 
 

YB Tuan Ng Yak Howe  
(Bentayan) 

YB Tuan Ee Chin Li  
(Tangkak) 

 
YB Tuan Chew Chong Sin  

(Mengkibol) 
 

YB Puan Marina binti Ibrahim  
(Skudai) 

 
YB Puan Ng Kor Sim  

(Jementah) 
 

YB Tuan Wong Bor Yang 
(Senai) 

 
YB Dato’ Dr. Sahruddin bin Haji Jamal, DMIJ.  

(Bukit Kepong) 
 

YB Tuan Haji Abdul Aziz bin Talib  
(Maharani) 

 
 

TURUT HADIR 
 

(MENURUT FASAL 6(3) BAHAGIAN KEDUA UNDANG-UNDANG TUBUH KERAJAAN 
NEGERI JOHOR) 

 
YB Setiausaha Kerajaan Johor. 

Tan Sri Dato’ Dr. Haji Azmi bin Rohani, PSM., SPMJ., DMIJ., PIS. 
 

YB Penasihat Undang-Undang Negeri Johor. 
Dato’ Amir bin Nasruddin, DMIJ. 

 
YB Pegawai Kewangan Negeri Johor. 

Dato’ Haji Salehuddin bin Haji Hassan, DMIJ., SIJ., PIS. 
 
 

TIDAK HADIR (DENGAN MAAF) 
 

  YB Dato’ Ir. Hasni bin Mohammad, SPMJ., PGDK., KMN., PIS., AMN., PSI.  
(Benut) 

 
YB Tuan Haji Abd Mutalip bin Abd Rahim, PSI, PIS. 

(Layang-Layang) 
 

YB Dato’ Seri Haji Salahuddin bin Ayub, DSPN., DGSM. 
(Simpang Jeram) 

 
YB Puan Hajah Alwiyah binti Talib, JSM., PIS. 

(Endau) 

Persidangan bermula jam 9.30 pagi. 
 
YB Speaker mengetuai Persidangan. 
 
DOA. 
(Jurutulis membaca doa). 
 
Jurutulis :  PEMASYHURAN DARIPADA YANG BERHORMAT SPEAKER 
 
YB Speaker : Bismillahirrahmaanirrahim.  Allahu Akbar. Allahu Akbar. Allahu Akbar. 
(Bacaan selawat). Assalamualaikum warahmatullahi wabarakatuh, salam sejahtera dan 
salam Maju Johor.    
 
SOALAN LISAN 
 
YB Speaker : Ahli-Ahli Yang Berhormat, saya menjemput Yang Berhormat Tiram. Silakan. 
 
YB Tuan Haji Azizul bin Bachok (Tiram) : Bismillahirrahmaanirrahim. Assalamualaikum 
warahmatullahi wabarakatuh, salam Maju Johor, salam sejahtera.  Yang Berhormat Datuk 
Speaker, semalam hari Sabtu, soalan Tiram nombor 1. 
 
Kebanyakan Sekolah Agama Negeri Johor tidak mempunyai kewangan yang kukuh yang 
menyebabkan banyak perkara yang dilihat tertinggal berbanding dengan sekolah di bawah 
KPM, apakah kerajaan negeri boleh menambah peruntukan kepada Sekolah Agama Johor 
supaya mereka berdaya saing? 
 
YB Speaker : Sila. 
 
YB Pengerusi Jawatankuasa Hal Ehwal Agama Islam : Bismillahirrahmaanirrahim. 
Assalamualaikum warahmatullahi wabarakatuh Yang Berhormat Datuk Speaker.  Saya 
menjawab soalan YB Tiram bagi soalan beliau nombor 1.  Sebelum itu saya ambil 
kesempatan Yang Berhormat Datuk Speaker untuk meraikan kehadiran orang Semerah 
sebagai pemerhati di dalam Dewan yang mulia pada pagi ini. (Dewan bertepuk). 
 
Kerajaan Johor sentiasa komited dan bertanggungjawab dalam menjaga kebajikan dan 
prasarana rakyat  negeri Johor.  Begitu juga dalam kebajikan sekolah-sekolah agamanya.  
Kebajikan kepada mereka sentiasa menjadi keutamaan dalam memastikan sesi 
pembelajaran dan pengajaran dapat berjalan dengan lancar dan penuh interaktif.   
 
Realitinya pengurusan dan pentadbiran Sekolah Agama Kerajaan Johor (SAKJ) dilihat lebih 
baik dan terbela jika dibandingkan dengan sekolah-sekolah agama di sebahagian negeri-
negeri di Malaysia sebagai perbandingan. Ianya dikenali dengan sekolah pendidikan kelas 
agama fardu ain (KAFA) yang dijalankan di premis-premis seperti masjid, surau, balai raya 
dan sekolah-sekolah agama rakyat. 
 
Kerajaan Johor dan Majlis Agama Islam Negeri Johor sentiasa berusaha menyediakan 
peruntukan kewangan dalam pelbagai bentuk kepada Sekolah Agama Kerajaan Johor pada 
setiap tahun.  Peruntukan ini termasuklah dari aspek pembangunan, peruntukan baik pulih, 
bekalan perabot, bantuan kewangan badan kebajikan sekolah dan pembersihan kawasan 
sekolah. 
 
Berikut saya kongsikan beberapa perincian bantuan-bantuan yang telah pun dibekalkan: 
Pertama, pembangunan prasarana fasa 1 hingga 4 melibatkan pembinaan 96 buah sekolah 

yang mana sumbernya kerajaan negeri dan juga Majlis Agama Islam Negeri Johor 
berjumlah RM256,680,000.00 yang telah pun dilaksanakan. 

 
Kedua, pembangunan prasarana fasa 5 melibatkan pembinaan 30 buah sekolah, 
sumbernya kerajaan negeri dan juga MAIJ (Majlis Agama Islam Negeri Johor) melibatkan 
peruntukan sebanyak RM150 juta yang juga telah dilaksanakan.   
 
Ketiga, pembangunan prasarana fasa 6 melibatkan juga 30 buah sekolah, peruntukannya 
kerajaan negeri dan juga Majlis Agama Islam Negeri Johor dengan peruntukan sebanyak 
RM69 juta.  Ini dalam tindakan Datuk Speaker. 
 
Peruntukan baik pulih sekolah agama kerajaan Johor, sumber utama Kerajaan Negeri Johor 
berjumlah RM800,000.00. Ini juga telah dilaksanakan. Bekalan perabot, sumber Majlis 
Agama Islam Negeri Johor, peruntukannya RM500,000.00 setahun, dalam proses. 
 
Bantuan kewangan badan kebajikan sekolah ataupun di dalam sekolah kebangsaan disebut 
PIBG, sumbernya Majlis Agama Islam Negeri Johor.  Jumlah sebanyak RM1.946 juta telah 
diluluskan dan telah pun dilaksanakan. 
 
Bagi maksud pembersihan sekolah-sekolah agama bagi gred A, 50 buah berjumlah RM2.5 
juta, gred B, 84 buah berjumlah RM4 juta dan bagi sekolah gred C, sebanyak RM400.00 
sebuah sekolah bagi tujuan pembersihan. 
 
Sehingga kini, kerajaan akan sentiasa berusaha menambah dan menyalurkan peruntukan 
berbentuk kebajikan kepada Sekolah-sekolah Agama Kerajaan Johor seperti yang telah pun 
diumumkan oleh Yang Amat Berhormat Datuk Menteri Besar Johor iaitu sumbangan 
bantuan kebajikan bilik-bilik guru kepada 585 buah Sekolah Agama Negeri Johor berjumlah 
RM2.9 juta.   
 
Dari aspek pendidikan bilik darjah, kerajaan juga telah menguruskan peruntukan sebanyak 
RM2 juta bagi pelaksanaan Program JPID Al-Bayan dan Pendidikan Abad Ke-21 (PAK21) 
sebagai usaha untuk memperkasakan pengajaran dan pembelajaran di semua sekolah 
agama kerajaan Johor.  Sebanyak 20 buah sekolah telah terpilih menjadi perintis di dalam 
program ini. 
 
Selain itu sumbangan CSR daripada dengan izin, daripada KPRJ berupa smart tv, 40 tablet 
dan 10 buah... untuk 10 buah sekolah termasuk talian Internet selama 3 tahun sebagai 
Program Sekolah Bestari yang dijalankan oleh KPRJ dan Bahagian Pendidikan Islam. KPRJ 
juga melaksanakan program sekolah angkat di Sekolah Agama Kerajaan Johor dengan 
sebuah... dengan 10 buah sekolah telah terpilih dengan diberi peruntukan RM1.2 juta untuk 
aktiviti kecemerlangan murid. Terima kasih Datuk Speaker. 
 
YB Speaker :  Saya jemput Tiram. 
 
YB Tuan Haji Azizul bin Bachok (Tiram) : Terima kasih Yang Berhormat Datuk Speaker, 
terima kasih kepada Yang Berhormat EXCO di atas penjelasan itu tadi. 
 
Yang Berhormat Datuk Speaker, sesungguhnya kerajaan Barisan Nasional ini memang 
cukup memahami nadi denyut rakyat termasuklah dalam bidang pendidikan ini. 
 
Yang Berhormat Datuk Speaker... Yang Berhormat EXCO, soalan tambahan dari saya 
bagaimanakah cara sekolah-sekolah ini nak membuat permohonan agar permohonan 
mereka ini mendapat keutamaan dalam memohon peruntukan-peruntukan yang telah 
dinyatakan tadi? Terima kasih. 

YB Pengerusi Jawatankuasa Hal Ehwal Agama Islam : Terima kasih Yang Berhormat 
Tiram. Soalan yang sangat berkesan pada pagi ini iaitu beliau bertanya tentang 
bagaimanakah proses-proses permohonan sekolah-sekolah agama boleh dibuat? 
 
Sebenarnya semua proses bagi maksud peruntukan dan juga kebajikan sekolah-sekolah 
agama ini boleh dibuat kepada Bahagian Pendidikan Islam, Jabatan Agama Islam Negeri 
Johor.  Walau bagaimanapun Datuk Speaker, saya sangat menghormati Dewan yang mulia 
dan keberadaan semua Ahli-Ahli Dewan Negeri yang merupakan Wakil Rakyat di kawasan 
masing-masing, saya sangat gembira jika semua permohonan daripada sekolah-sekolah ini 
juga boleh mendapat minit ataupun pertimbangan tambahan sokongan daripada ADUN-
ADUN kawasan.   Ini bagi membolehkan peringkat sekolah ada hubungan baik dengan 
Wakil-Wakil Rakyat terutamanya sudah pasti Wakil Rakyat Barisan Nasional. Dan tidak juga 
mengenepikan Wakil Rakyat pembangkang. 
 
Sepanjang sidang Dewan berlaku Datuk Speaker, sudah ramai juga rakan-rakan 
pembangkang datang berjumpa dengan saya, bahkan bertanyakan juga menyuakan surat-
surat bagi maksud permohonan-permohonan.  Saya kira inilah lambang keberkesanan 
Dewan Undangan Negeri Johor yang sentiasa meraikan kewujudan dan keberadaan semua 
Wakil-Wakil Rakyatnya. 
 
Maka dengan itu Datuk Speaker, akan mengurangkan sebarang peluang untuk mana-mana 
pihak mempromosikan hasutan bahkan mendesak rakyat turun ke jalan-jalan semata-mata 
tidak dapat peruntukan. (Dewan bertepuk).  Saya kira ini satu pendekatan yang berhemah, 
yang kami kali ini wujudkan, meraikan keberadaan saudara-saudara di pihak pembangkang.  
Di dalam masa yang sama, sama-samalah kita menolak sebarang usaha dari mana-mana 
pihak termasuk juga dari mana-mana parti politik jika mereka mengajak kepada sebarang 
demonstrasi dan juga boleh mengacau ganggu ketenteraman awam. Terima kasih Datuk 
Speaker. (Dewan bertepuk). 
 
YB Speaker : Ha jemput Panti eh. 
 
YB Tuan Hahasrin bin Hashim (Panti) : Bismillahirrahmaanirrahim.  Terima kasih Yang 
Berhormat Datuk Speaker.  Yang Berhormat EXCO terima kasih atas jawapan yang telah 
diberikan, cuma dia berkaitan dengan peruntukan sekolah agama negeri ini, kebanyakan isu 
yang dialami ataupun yang dibawa adalah berkaitan dengan penyelenggaraan contohnya 
bila pintu rosak ataupun ada kebocoran bumbung dan sebagainya.  Dan antara perkara 
yang saya bangkitkan semasa perbahasan tempoh hari, saya rasa yang saya belum 
mendapat sebarang maklum balas berkaitan dengan cadangan untuk apa... menukar status 
tanah bagi tempat-tempat ini kepada apa... tanah wakaf.  Itu antara cadangan yang telah 
dibawa kepada saya dan saya sampaikan di dalam Dewan yang mulia ini.  Saya minta 
pandangan Yang Berhormat EXCO tentang perkara itu dan mungkin jika perkara itu tidak 
boleh ataupun sukar dilakukan, apakah cadangan lain? Sebab yalah sekolah agama ini 
antara isu dia memang penyelenggaraan. Terima kasih. 
 
YB Pengerusi Jawatankuasa Hal Ehwal Agama Islam :  Terima kasih Yang Berhormat 
atas pertanyaan.  Berhubung menukar status daripada tanah... syarat-syarat tertentu 
kepada tanah wakaf, ada prosedur-prosedur yang mesti dipatuhi.  Saya percaya 
permohonan itu sekiranya ada dalam pertimbangan, bolehlah diutarakan untuk dinilai dan 
dipertimbangkan oleh Bahagian... Jabatan Mufti dan juga Jabatan Agama Islam Negeri 
Johor, sekiranya sesuai untuk ditukarkan hujah kepada maksud syarat penggunaan tanah, 
tertakluk juga kepada Kanun Tanah Negara yang menjaga dan juga mengawal semua 
transaksi tanah yang berlaku. 
 
Saya ambil maklum pertanyaan Yang Berhormat bahawa kekangan kewangan memang 
satu-satunya alasan yang membataskan keseluruhan permohonan diluluskan.  Tetapi 

komitmen di bawah saya sendiri dan juga barisan EXCO yang lain, sudah tentu terutamanya 
usaha untuk meningkatkan hasil dan juga pendapatan negeri Johor, mudah-mudahan pada 
penggal ini kita dapat membantu lebih banyak permohonan-permohonan terutamanya dari 
segi kebajikan sekolah-sekolah agama ini. Terima kasih Yang Berhormat Datuk Speaker. 
 
YB Speaker : Terima kasih Semerah.  Jangan lupa surat ADUN Rengit ya.  Mengkibol 
bangun nak tanya?  Ok, saya benarkan 1 lagi. 
 
YB Tuan Chew Chong Sin (Mengkibol) : Terima kasih Yang Berhormat Datuk Speaker,  
mengenai kedudukan kewangan sekolah agama, kalau mengikut Laporan Ketua Audit 
Negara yang sidang, yang Dewan ini terima.  Pihak Ketua Audit Negara telah buat satu soal 
selidik kepada pelajar, guru dan ibu bapa, didapati hampir separuh daripada responden 
mengatakan perabot sekolah adalah tidak mencukupi dan lebih kurang 40% kata adalah 
sudah rosak.  Dan juga kita tengok ulasan, dapati satu pembaziran yang dianggarkan 
bernilai sebanyak RM663,000.00 pembaziran air berlaku di MAAHAD Johor disebabkan oleh 
tangki air bocor, yang nyata sejak... sebanyak 4 tahun.  Adakah ini berkaitan dengan 
kedudukan kewangan yang berkekangan? Terima kasih. 
 
YB Pengerusi Jawatankuasa Hal Ehwal Agama Islam : Terima kasih Yang Berhormat 
atas pertanyaannya.  Isu yang pertama tentang peruntukan bagi perabot sekolah-sekolah 
agama kerajaan Johor.  Saya telah jawab pada sesi yang... hari minggu lepas Yang 
Berhormat Datuk Speaker bahawa peruntukan tahunan bagi perabot sekolah agama 
berjumlah RM500,000.00 dan sehingga tahun ini peruntukan tersebut juga telah habis.  
Bahkan saya memberikan komitmen untuk melihat semula keperluan menaikkan jumlah 
peruntukan ini.  Sebab sudah pasti macam yang saya sebutkan tadi jumlah peruntukan ini 
sebanyak mana pun, sudah pasti dia akan kurang mencukupi sebab permintaan sentiasa 
wujud dan ada.  Perabot-perabot yang berusia sudah pasti akan rosak.  Jadi keutamaan 
kepada saya adalah untuk melihat kembali kewangan Majlis Agama Islam Negeri Johor  dan  
juga berbincang dengan pihak kerajaan negeri untuk menambah peruntukan bagi maksud 
perabot. 
 
Bagi penyataan tentang kebocoran paip di MAAHAD Johor, ia saya akui ia berada di dalam 
apa tu Laporan Audit.  Tapi apa yang saya suka nyatakan Datuk Speaker, perkara tersebut 
telah pun diselesaikan dan ini menunjukkan keprihatinan kita untuk menambahbaik 
pengurusan di sekolah-sekolah agama kerajaan negeri Johor. Terima kasih. 
 
YB Speaker :  Sila Sri Medan, saya benarkan. 
 
YB Dato’ Haji Zulkurnain bin Haji Kamisan (Sri Medan) : Terima kasih Yang Berhormat 
Datuk Speaker.  Di hari terakhir ini saya nak mengambil kesempatan untuk bertanya soalan 
tambahan kepada rakan saya Yang Berhormat DUN Semerah.  Sejarah... 
 
YB Speaker : Tak boleh pm tepi ke? 
 
YB Dato’ Haji Zulkurnain bin Haji Kamisan (Sri Medan) : (Ketawa).  Ini kepentingan 
negeri.  Sejarah sekolah agama di negeri Johor ni sebenarnya dia terlalu panjang.  Saya 
ingat pada tahun 1918 dikenali oleh sekolah al-Quran, lepas tu ditukar kepada sekolah 
Kitab, kemudian ditukar kepada sekolah agama petang.   
 
Jadi keseluruhan peruntukan, saya ingat hampir 100% adalah daripada kerajaan negeri 
Johor.  Pada tahun 2019, EXCO yang terdahulu pernah mencadangkan agar sejarah Johor 
dimasukkan dalam apa... dalam silibus untuk sekolah agama dalam negeri Johor.  Adakah 
pihak kerajaan negeri Johor di bawah sekolah agama akan meneruskan usaha ini dengan 
apa...mungkin dengan sumber kewangan daripada kerajaan negeri untuk kita 
memperkukuhkan jati diri untuk anak Bangsa Johor. Terima kasih. 

YB Pengerusi Jawatankuasa Hal Ehwal Agama :  Terima kasih Yang Berhormat DUN Sri 
Medan.  Soalan yang sangat bagus.  Ianya mengingatkan kita kepada keperluan mengisi 
sejarah dengan pengisian yang sangat baik.  Bukan sahaja sejarah itu perlu dibukukan, 
bahkan sejarah juga perlu diceritakan dengan naratif yang paling baik, membina 
kewibawaan dan jati diri rakyat itu sendiri, mengalihkan isu kepada sebarang fakta-fakta 
yang tidak benar, kita akan jauhkannya. 
 
Untuk makluman Dewan yang mulia, setiap semakan bagi silibus Sekolah Agama Kerajaan 
Johor dibuat dalam tempoh 5 tahun.  Yang terakhir adalah pada tahun 2017 dan saya pun 
telah menjawab pada minggu lepas bahawa semakan yang terbaru akan dibuat pada tahun 
hadapan 2023.  Saya amat menghormati dan juga menghargai cadangan daripada Yang 
Berhormat Sri Medan dan saya akan mengemukakan untuk sejarah Sekolah Agama 
Kerajaan Johor ini dimasukkan, dicadangkan untuk dimasukkan dalam  silibus yang akan 
datang.  Terima kasih banyak Yang Berhormat Datuk Speaker. 
 
YB Speaker : Ketua Bahagian tanya, Ketua Pemuda Bahagian.  Saya jemput Yang 
Berhormat Penawar.  
 
YB Puan Fauziah binti Misri (Penawar) :  Yang Berhormat Datuk Speaker, soalan nombor 
2. 
 
Apakah tindakan KPM dalam menangani isu capaian internet bagi menyediakan iklim 
pembelajaran yang kondusif?  Kerana kebiasaannya, capaian internet terhad dalam 
kawasan pejabat dan makmal komputer sahaja. 
 
YB Pengerusi Jawatankuasa Pendidikan, Penerangan dan Komunikasi : 
Bismillahirrahmaanirrahim.  Assalamualaikum warahmatullahi wabarakatuh.  Salam 
sejahtera, salam Maju Johor.  Terima kasih Yang Berhormat Penawar.  Yang Berhormat 
Datuk Speaker, berkenaan dengan soalan tadi, kerajaan negeri Johor sentiasa menyokong 
dasar Kementerian Pendidikan Malaysia (KPM) dalam usaha-usaha untuk menambah baik 
capaian talian internet di sekolah.  Bagi memastikan pengajaran dan pembelajaran PDP dan 
pengurusan dan pentadbiran (PDT) berjalan dengan lancar.  Semua 1,190 buah sekolah di 
negeri Johor dibekalkan talian Internet yang terdiri daripada Unifi, Celcom dan Maxis.  Selain 
tiada had kuoata data Internet.  Bagi Celcom dan Maxis, 3 modem dibekalkan ke sekolah 
yang mempunyai jumlah murid lebih 150 orang.  Manakala murid di bawah 150 orang akan 
dibekalkan 1 modem.   
 
Selain daripada itu juga, Yang Berhormat Datuk Speaker, terdapat 76 buah sekolah 
berstatus pusat tanggungjawab (PTJ), mempunyai talian internet mygovnet bagi 
memastikan urusan kewangan dapat dilaksanakan dengan lancar.  Yang Berhormat Datuk 
Speaker, bagi memastikan capaian talian internet meliputi keseluruhan sekolah supaya 
dapat mewujudkan iklim pembelajaran yang kondusif, JPN Johor berkolaboratif bersama 3 
pembekal talian internet dalam usaha melaksanakan projek rintis perluasan talian internet di 
13 buah sekolah pada tahun 2022.  Terima kasih Yang Berhormat Datuk Speaker. 
 
YB Speaker : Saya jemput Tangkak. 
 
YB Tuan Ee Chin Li (Tangkak) : Ya.  Selamat pagi.  Terima kasih Yang Berhormat Datuk 
Speaker.  Terima kasih Yang Berhormat EXCO atas jawapan yang kami terima tadi.  
Tahniahlah kepada sekolah-sekolah di negeri Johor kerana kesemuanya telah dapat 
capaian internet.  Tetapi soalan daripada Tangkak adalah untuk kelajuan Internet tersebut 
sebab kita selalu terima aduan juga daripada pihak sekolah, cikgu, tentang kelajuan dan 
kestabilan internet tersebut terutama di kawasan sekolah-sekolah di kawasan luar bandar 
dan pedalaman.  Oleh itu, adakah bercadang kerajaan negeri Johor selain daripada 

menunggu projek daripada kementerian daripada kerajaan persekutuan?  Adakah negeri 
Johor kerajaan negeri akan menggunakan inisiatif seperti Johor Wifi yang kita sedia ada 
yang dijalankan oleh kerajaan negeri bagi menambahkan sekurang-kurang hot spot untuk 
kawasan luar bandar dan juga pedalaman.  Terima kasih. 
 
YB Pengerusi Jawatankuasa Pendidikan, Penerangan dan Komunikasi : Terima kasih 
di atas soalan tambahan itu Yang Berhormat.  Selain daripada itu, pihak kerajaan negeri 
melalui pihak Suruhanjaya Komunikasi dan Multimedia Malaysia (SKMM) turut menyediakan 
inisiatif bagi meningkatkan capaian Internet di sekolah-sekolah seluruh negara termasuk di 
negeri Johor melalui Projek Point Of Present (POP) di 50 buah sekolah di negeri Johor yang 
sedang dalam pelaksanaan pada peringkat fasa 1.  Program ini akan menyediakan capaian 
Internet berkelajuan tinggi melalui penyediaan gentian optik dan akan memberikan manfaat 
kepada sekolah-sekolah yang terlibat.  Menerusi fasa kedua yang akan bermula pada tahun 
2023-2025 pula sebanyak 568 buah sekolah yang akan mendapat manfaat menerusi projek 
ini.  Kerajaan negeri dengan kerjasama SKMM dan JPN Johor akan bekerjasama 
memastikan projek-projek ini dapat dilaksanakan dengan sebaiknya.  Terima kasih Yang 
Berhormat Datuk Speaker.  
 
YB Speaker : Saya jemput Yang Berhormat Puteri Wangsa. 
 
YB Cik Amira Aisya binti Abd Aziz (Puteri Wangsa) : Terima kasih Yang Berhormat 
Datuk Speaker, soalan saya nombor 3. 
 
Mohon untuk dinyatakan apakah pelan kerajaan untuk memperbaiki dan menambah jumlah 
tempat letak kereta di Hospital Sultan Ismail? 
 
YB Pengerusi Jawatankuasa Kesihatan dan Perpaduan :  Terima kasih Datuk Speaker, 
salam perpaduan, salam sihat Bangsa Johor, salam Maju Johor.  Yang pertamanya saya 
ingin ucap terima kasih kepada YB Puteri Wangsa kerana mengemukakan soalan-soalan 
secara berkhemah bukan mengajak untuk berdemontrasi di jalan bertanya soalan kepada 
saya, terima kasih.  Untuk makluman Yang Berhormat Puteri Wangsa dan seisi Dewan 
sekalian, kerajaan negeri memang peka dan prihatin terhadap isu-isu parking di hospital-
hospital terutamanya di negeri Johor.  Terumatanya di daerah Johor Bahru, saya juga telah 
melawat ke HSI dua kali di mana lawatan saya pertama pada 11 April bersama dengan YB 
Puteri Wangsa dan juga pada 5 Jun saya turut melawat secara tidak rasmi.  Pihak Hospital 
Sultan Ismail Johor Bahru akan sentiasa berkerjasama dengan pihak syarikat konsesinya 
Medivest Sdn. Bhd. untuk mempergiatkan kerja-kerja memperbaiki lubang ataupun road 
patching  dengan izin, pada permukaan tempat letak kenderaan.  Selepas lawatan saya 
pada 5 Jun 2022, kerja-kerja penurapan di tempat letak kenderaan telah dilakukan pada 10 
Jun 2022 dan 24 Jun 2022.  Di samping itu, pihak hospital juga sedang dalam proses untuk 
mengenal pasti kawasan-kawasan lain di dalam kawasan hospital yang sesuai untuk 
menambah dan membangunkan 70 lot lagi tempat letak kenderaan bagi mengurangkan 
kesesakan.  Tambahan pula perkhidmatan Bas Muafakat Johor sedang beroperasi dan 
perkhidmatan shuttle bus ke HSI sedang di rancang dan masih dalam tahap perbincangan 
bagi mengurangkan kesesakan tempat letak kereta di HSI.  Untuk makluman seisi Dewan, 
sepertimana yang dinyatakan di ucapan penggulungan saya, Kerajaan Negeri Johor dan 
Jabatan Kesihatan Negeri Johor akan sentiasa berusaha dan menambah baik fasiliti 
kesihatan di negeri Johor dari masa ke semasa.  Sekian, terima kasih. 
 
YB Speaker : Di Malaysia ini Yang Berhormat Yong Peng, pelik sikit.  Kereta lebih banyak 
daripada manusia.  Di New Zealand, lebih banyak kambing daripada manusia.  There more 
sheeps than human.  Ya, dengan izin.  Sila.  
 
YB Cik Amira Aisya binti Abd Aziz (Puteri Wangsa) : Terima kasih Yang Berhormat 
Datuk Speaker, soalan saya kepada YB EXCO sekiranya kerajaan negeri ada apa-apa 

rancangan untuk memohon daripada kerajaan persekutuan untuk bina juga tempat letak 
kereta bertingkat di Hospital Sultan Ismail memandangkan HSI ini bukan sahaja hospital 
yang penting untuk negeri Johor semata-mata tetapi juga ia merupakan pusat Onkologi 
utama bahagian selatan negara.  Terima kasih Yang Berhormat Datuk Speaker. 
 
YB Pengerusi Jawatankuasa Kesihatan dan Perpaduan :  Terima kasih Puteri Wangsa di 
atas soalan tambahannya.  Ok, memang kita menghadapi kesesakan ataupun kekurangan 
tempat letak kenderaan bukan sahaja HSI banyak juga hospital yang menghadapi masalah 
yang sama.  Dan kalau mengikut rancangan yang panjang memang kita akan sentiasa peka 
dan sentiasa berbincang dengan pihak KKM supaya kita dapat rancangan yang lebih elok 
ataupun rancangan ataupun peruntukan yang lebih besar, supaya kita dapat menyediakan 
infrastruktur yang lebih baik.  Dan untuk buat masa kini, untuk jangka masa pendek dan 
jangka masa sederhana kita akan mencadangkan supaya kepada pihak hospital supaya 
pihak kerajaan negeri dapat membantu mereka daripada mungkin peruntukan yang tidak 
begitu besar kita buat secara berperingkat.  Seperti kata daripada jawapan saya tadi, kita 
mungkin bantu mereka untuk menambah daripada segi dengan jumlah tempat letak 
kenderaan bukan sekadar besar, tetapi mengikut kemampuan Kerajaan Negeri Johor.  Itu 
sahaja, sekian terima kasih. 
 
YB Speaker : Saya jemput Yang Berhormat Perling. 
 
YB Tuan Liew Chin Tong (Perling) : Terima kasih Yang Berhormat Datuk Speaker.  
Soalan saya soalan ke-4.  Terima kasih. 
 
Nyatakan langkah kerajaan untuk menyelesaikan isu penyelenggaraan lif dan kemudahan 
awam di Blok Panglima A, Pangsapuri Bukit Saujana. 
 
YB Pengerusi Jawatankuasa Perumahan dan Kerajaan Tempatan : 
Bismillahirrahmaanirrahim. Assalamualaikum warahmatullahi ta’ala wabarakatuh.  Salam 
Bangsa Johor, salam Maju Johor.  Yang Berhormat Datuk Speaker, untuk makluman Yang 
Berhormat Pangsapuri Bukit Saujana merupakan projek penswastaan yang dimajukan di 
atas tanah milik Perbadanan Setiausaha Kerajaan Johor iaitu SSI oleh pemaju ASM 
Development Sdn. Bhd. yang telah siap dan sedia di duduki pada 28 Februari 2001, 20 
tahun yang lepas.  Pangsapuri Bukit Saujana yang terdiri daripada 8 blok pangsapuri, 1,580 
unit rumah dan 43 unit kedai.  Selanjutnya, pada tahun 2009 Blok Seri Bendahara A, B dan 
Blok Seri Pahlawan C telah menubuhkan badan pengurusan bersama iaitu JMB.  Oleh itu, 
skop kontrak pihak CMSB yakni kontraktor yang dilantik oleh ASM telah diubah di mana 
pihak kontraktor hanya akan menyelenggara 5 blok berbaki iaitu Blok Seri Panglima A, B, C 
dan Pahlawan A, B.  Pihak perbadanan pengurusan MC dan badan pengurusan bersama 
JMB bertanggungjawab sepenuhnya dalam mengurus dan menyelenggara kawasan 
pembangunan mengikut skim serata.   
 
Untuk makluman Yang Berhormat, kerajaan negeri telah melakukan proses baik pulih di 
Pangsapuri Bukit Saujana dan proses ini terbahagi kepada 3 fasa.  Dua fasa baik pulih telah 
diselesaikan di mana melibatkan perbelanjaan sebanyak RM23,987,000.00.  Status baik 
pulih untuk fasa yang terkini, fasa 3 pihak kerajaan negeri telah meluluskan peruntukan 
sebanyak RM10.1 juta lagi bagi melaksanakan baik pulih fasa 3.  Namun, baru-baru ini 
dalam lawatan saya dan pejabat EXCO Kerajaan Tempatan mendapati beberapa isu 
dikemukakan oleh pihak JMB.  Antaranya adalah kutipan fee pengurusan dan 
penyelenggaraan yang diterima dari penduduk di bawah 50%.  Dengan bayaran RM100.00 
sebulan.  Ini bermakna penduduk-penduduk di sana hanya 50% sahaja yang bayar.  
Perkara ini menyebabkan pihak pengurusan iaitu jawatankuasa penduduk tidak mempunyai 
cukup dana untuk menjalankan proses baik pulih infrastruktur utama yang telah rosak.  
Terima kasih. 

YB Tuan Liew Chin Tong (Perling) : Terima kasih Datuk Speaker, terima kasih Datuk 
EXCO.  Saya ada 2 soalan.  Satu ialah adakah kerajaan negeri bersedia untuk membaik 
pulih unit-unit di tingkat 9 dan tingkat 10 Pangsapuri Panglima A yang dimiliki oleh SUK?  
Unit-unit itu telah rosak dan tidak di duduki dan saya rasa kalau kerajaan negeri bersedia 
untuk baik pulih dia akan tambah unit untuk pekerja awam untuk bermastautin di sana.  
Kedua ialah dalam keadaan yang saya difahamkan, bolehkah kerajaan negeri bersedia 
untuk membaik pulih lif di Panglima A?  Terima kasih. 
 
YB Pengerusi Jawatankuasa Perumahan dan Kerajaan Tempatan : Sebelum saya 
hendak menjawab soalan ini, suka saya hendak beritahu video YB itu, berkenaan dengan 
masa lawatan YB ke Saujana yang melibatkan statement berdekatan dengan rumah Yang 
Amat Berhormat Menteri Besar adalah satu statement yang tidak bertangunggjawab ya.   
 
Ok, ok untuk makluman Yang Berhormat dan Datuk Speaker, sebenarnya jumlah 
keseluruhan unit kosong di Saujana ini adalah 155.  Ok, SSI memiliki dalam 70 sahaja.  SSI, 
pemaju penthouse maksudnya pemaju asal ada 8 unit.  Maksudnya penthouse ini yang 
sebelah atas semua.  Lepas itu, individu maksudnya individu sendiri pun ada dalam 77 unit 
lah.  Lebih kurang dalam 50%.  Jadi, di peringkat SSI kita ada perancanganlah untuk buat 
baik pulih tetapi kita hendak melihat dari segi kos dia sama ada baik pulih ini worth it tak 
dengan izin, untuk kita belanja banyak untuk baiki daripada kita membina satu rumah yang 
lain.  Jadi, untuk menjawab soalan kedua, seperti saya menjawab pada peruntukan tadi, 
fasa 1.  Fasa 1 di peringkat kerajaan pada 3 Disember 2008 kerajaan dah beri peruntukan 
untuk Saujana ini RM8.9 juta.  Lepas itu fasa yang kedua, pada tahun 2015, lebih kurang 
RM15 juta kebanyakan semuanya lif.  Dan untuk fasa 3 Yang Berhormat  tanya tadi ialah 
RM10.1 juta lagi. Yang ni jugak melibatkan mengecat dan jugak liflah, jadi suka saya nak 
maklumkan pada Dewan yang mulia ini dan Datuk Speaker isu tentang flat-flat di seluruh 
Johor khasnya di bandar raya sahaja melibatkan 3 bandar raya, lebih kurang ada 130 projek 
dan kebanyakan 130 projek ini  adalah mereka ada jawatankuasa penduduk mereka sendiri. 
Dan di mana setiap pembeli atau pemilik rumah itu dia akan membayar fees sama ada 
RM50.00, RM70.00 atau RM100.00 kepada jawatankuasa yang mereka pilih sendiri. Dan 
jawatankuasa ini dia ada Akta dan Undang-Undang dia sendiri, senang kata ada pembeli, 
apa penghuni tak bayar jadi dia boleh mengambil tindakan tidak membolehkan masuk ke 
dalam blok dan sebagainya.  
 
Dan isu ini melibatkan isu yang kompleks juga Datuk Speaker, sebab dia melibatkan 
peruntukan yang sangat banyak. Contoh di Saujana ini hanya sekitar ada 1,500 pemilik tapi 
kerajaan telah belanja RM23 juta campur lagi RM10 juta dekat RM33 juta untuk satu tempat 
sahaja.  Ini belum kira lagi 129 di lokasi yang lain, terima kasih  
 
YB Speaker : Ahli-Ahli Yang Berhormat, terlebih dahulu saya, Dewan ini mengalu-alukan 
kehadiran pemerhati daripada Pegawai Khas ADUN Layang-Layang, Ahli Majlis Daerah 
Simpang Rengam dan Bendahari Pemuda UMNO Bahagian Simpang Rengam. Ada ke? 
Ahli-Ahli Yang Berhormat, saya jemput Yang Berhormat Penggaram, maafkan saya. 
 
YB Puan Gan Peck Heng (Penggaram) : Selamat pagi Yang Berhormat Datuk Speaker, 
soalan saya nombor 5.  
 
Projek pembinaan jalan penghubung antara Jalan Tanjung Labuh – Jalan Kluang melalui 
Kampung Rahmat dijangka awal siap pada tahun 2020. Apakah status projek pembinaan 
jalan ini dan mengapa ia tertangguh terlalu lama, serta bilakah jangkaan ia siap sepenuhnya 
untuk pengguna. 
 
YB Pengerusi Jawatankuasa Kerja Raya, Pengangkutan dan Infrastruktur :  
Bismillahirrahmaanirrahim. Assalamualaikum warahmatullahi wabarakatuh salam Maju 
Johor Yang Berhormat Datuk Speaker, Yang Berhormat Penggaram. Projek yang 

dinyatakan oleh Yang Berhormat Penggaram telah mengalami kelewatan, sebanyak 263 
hari dan notis pertama untuk tujuan penamatan kontrak telah dikeluarkan pada 29 Julai 
2021. Projek ini sedang dalam pembinaan dan dalam tempoh berdenda. JKR dalam proses 
mengikut tatacara kontrak untuk proses penamatan kerja kontraktor atas sebab pihak 
kontraktor tiada lagi upaya meneruskan projek disebabkan aliran tunai dan mengalami 
kekurangan pekerja di tapak bagi semua disiplin.  
 
Satu mesyuarat hala tuju pelaksanaan projek telah pun diadakan pada 31 Mei 2022 dan 
telah memutuskan projek ini ditamatkan dan notis akan dikeluarkan pada minggu ini dan 
akan berkuatkuasa 2 minggu akan datang. Peratus siap Yang Berhormat untuk projek di 
tapak ialah 98.6%, sikit lagi. Sekian terima kasih. 
 
YB Puan Gan Peck Heng (Penggaram) : Yang Berhormat Datuk Speaker, soalan 
tambahan saya, sebab Jalan Kampung Rahmat ini merupakan satu jalan perhubung antara 
Jalan Kluang dengan Sri Gading dengan Tanjung Labuh. Jadi ini adalah satu jalan yang 
penting kepada daerah Batu Pahat. Di sini Penggaram nak tahu, kerja-kerja apa yang masih 
belum siap dan bila dia dijangka akan siap dan apakah tindakan tadi ada beritahu tindakan 
akan diambil terhadap kontraktor dan di sini Penggaram ingin tahu berapa kos keseluruhan  
projek  ini dan kos  tambahan? 
 
YB Speaker : Apa pun tahniah Bukit Pasir sebab sudah mengeluarkan notis.  
 
YB Pengerusi Jawatankuasa Kerja Raya, Pengangkutan dan Infrastruktur : Terima 
kasih Yang Berhormat Datuk Speaker, Yang Berhormat Penggaram. Untuk makluman Yang 
Berhormat Penggaram seperti yang saya sebutkan tadi peratus siap kerja di tapak ialah 
98.6% sikit lagi kerja-kerja yang tinggal iaitu kerja-kerja penyelenggaraan, bersih rumput dan 
kerja longkang. 
 
Walau bagaimanapun, disebabkan projek ini dalam keadaan berdenda jadi pihak  kontraktor 
pun tak mampu nak menyelesaikan projek ini. Projek ini keseluruhannya bernilai 
RM27,898,824.52. Insya-Allah, Yang Berhormat Penggaram dan Ahli Dewan semua, JKR 
telah pun mengeluarkan notis pada minggu ini, insya-Allah dan kita pun telah buat pelan 
pengurusan trafik bagi memastikan keselamatan pengguna di tapak dan seperti yang saya 
maklumkan tadi JKR akan selesaikan kerja ini selepas tamat kita akan buka semula kerja ini 
dan untuk kos peningkatan  itu kita akan kaji selepas ini. 
 
Kita tak boleh ambil proportionate dengan izin, kos apa itu baki yang tinggal sebab kerja nak 
siapkan kerja baru ni dia ada pertambahan kos siling dan kos ini akan dikaji baliklah oleh 
pihak JKR sebaik sahaja notis tamat 2 minggu yang akan datang. Untuk makluman semua 
kita memang beri komitmen kepada projek-projek untuk disiapkan. Kita tak naklah jadi 
macam seorang tu sampai kes rayuan mahkamah tarik balik lepas tu sampai kita kehilangan 
kedaulatan ke atas Batu Putih. Jadi kita nak kerja biar sampai selesai, insya-Allah itu sahaja, 
terima kasih. 
 
YB Speaker :  Saya sudah melawat ke tempat ini Yang Berhormat Bukit Pasir 2 minggu 
lepas, jadi tahniahlah senarai hitamkan sajalah kontraktor tersebut. Terima kasih Yang 
Berhormat, saya jemput Bukit Batu. 
 
YB Pengerusi Jawatankuasa Kerja Raya, Pengangkutan dan Infrastruktur :  Dalam 
makluman Yang Berhormat Datuk Speaker.  
 
YB Speaker : Saya jemput Bukit Batu. 
 
YB Tuan Chiong Sen Sern (Bukit Batu) : Terima kasih Yang Berhormat Datuk Speaker, 
soalan Bukit Batu soalan nombor 6, terima kasih.  

Apakah inisiatif kerajaan negeri Johor bagi menarik golongan pelabur dalam kalangan 
pengusaha industri berkaitan pusat data dan pengkomputeran awam dan membekalkan 
peluang pekerjaan bagi warga tempatan di “The Sedenak Tech Park (SteP)” dahulunya 
dikenali sebagai Kulai Iskandar Data Exchange (KIDEX)? 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker. Yang Berhormat Bukit Batu seperti mana yang telah pun 
dinyatakan, kerajaan negeri terus komited dan konsisten untuk melaksanakan berbagai 
inisiatif dalam usaha menarik pelaburan baharu masuk ke negeri Johor dan ia termasuklah 
golongan pelabur dari sektor berteknologi seperti pusat data dan pengkomputeran awam. 
Bagi makluman awal, bagi makluman Bukit Batu dan Ahli-Ahli Yang Berhormat Sedenak 
Tech Park (SteP) yang dahulunya dikenali sebagai Kulai Iskandar Data Exchange (KIDEX) 
adalah sebuah projek yang dibangunkan oleh (TPM) Technopark Sdn. Bhd. iaitu sebuah 
anak syarikat Johor Corporation bagi menarik pembangunan pusat data yang meliputi 
kawasan seluas 745 ekar persegi. 
 
Lokasi pembangunan ini telah dikenal pasti selamat dan dilengkapi dengan sumber tenaga 
serta air yang mencukupi selaras dengan keperluan bagi menampung pengoperasian 
sebuah  pusat data bertaraf antarabangsa. Sedenak Techpark telah mendapat  sokongan 
penuh daripada Perbadanan Ekonomi Digital Malaysaia (MDEC) yang merupakan agensi 
utama negara bagi memacu pembangunan ICT dan ekonomi digital, Lembaga 
Pembangunan Pelaburan Malaysia (MIDA) serta Pihak Berkuasa Wilayah Iskandar (IRDA). 
 
Kerajaan negeri menerusi Invest Johor akan terus bekerjasama dengan pihak Sedenak 
Techpark, MDEC, MIDA dan IRDA dengan menawarkan khidmat nasihat fasiliti serta 
sokongan kepada prospek pelabur yang juga merupakan bakal penghuni taman 
perindustrian tersebut. Ianya termasuk panduan penubuhan projek, kelulusan lesen, 
perkhidmatan Internet, penyesuaian kilang, insentif kerajaan serta jalinan hubungan 
bersama organisasi ataupun pertubuhan perniagaan tempatan dan juga asing. 
 
Yang Berhormat Datuk Speaker, kerajaan negeri menerusi Invest Johor terus bergiat aktif 
dalam mempromosikan Sedenak Techpark sebagai hab pusat data di negeri Johor mahu 
pun negara. Usaha-usaha promosi ini dilaksanakan ketika menjalankan misi pelaburan dan 
perdagangan ke luar negara bhagi menarik pelaburan baharu ke Sedewnak Techpark 
secara khususnya dan negeri secara amnya. Dengan peningkatan nilai serta jumlah 
pelaburan yang baharu ke Sedenak Techpark ia bukan sahaja menyumbang kepada 
peningkatan pendapatan kerajaan negeri dari sudut kutipan cukai malah ia juga akan 
mengujudkan peluang pekerjaan kepada anak tempatan dalam industri data selain limpahan 
ekonomi yang dapat dinikmati oleh masyarakat setempat. Terima kasih. 
 
YB Speaker : Ya sila. 
 
YB Tuan Chiong Sen Sern (Bukit Batu) : Soalan tambahan saya. Terima kasih Yang 
Berhormat Datuk Speaker, soalan tambahan saya kepada YB EXCO adalah berapakah 
bilangan syarikat tempatan yang telah ditubuhkan dan sudah menjalankan operasi di 
Sedenak Techpark, terima kasih. 
 
YB Pengerusi Jawatankuasa Pelaburan, Perdagangan dan Hal Ehwal Pengguna : 
Terima kasih Datuk Speaker, setakat ini sebanyak 3 syarikat telah pun beroperasi di 
Sedenak Techpark iaitu DNY Textile, sebuah pusat data dan juga sebuah cafe. Dan, pihak 
Sedenak Techpark sedang giat berusaha untuk membangunkan membantu pelabur baharu 
untuk 3 buah pusat data baharu iaitu projek blue, projek My06 dan projek Jupiter. Saya tidak 
dapat mendedahkan maklumat secara terperinci pada peringkat ini sebab pihak JCorp 
mempunyai non disclosure aggreement projek  dengan pengusaha-pengusaha tersebut.  

Tapi untuk makluman Yang Berhormat jumlah pelaburan yang kita sasarkan adalah 
sebanyak RM11 bilion untuk Sedenak Techpark dan jumlah pekerjaan, peluang pekerjaan 
yang kita sasarkan yang dapat diwujudkan di Sedenak Techpark adalah kira-kira 7,800 
peluang pekerjaan. Terima kasih. 
 
YB Speaker : Saya jemput Yang Berhormat Pasir Raja. 
 
YB Puan Rashidah binti Ismail (Pasir Raja) : Terima kasih Yang Berhormat Datuk 
Speaker, soalan saya nombor 7.  
 
Ketika rakyat sedang mengharungi pasca COVID-19, adakah Jabatan Kebajikan 
Masyarakat membuat kajian semula untuk kelayakan/kriteria untuk memohon bantuan JKM? 
 
YB Pengerusi Jawatankuasa Pembangunan Wanita, Keluarga dan Masyarakat : 
Assalamualaikum warahmatullahi wabarakatuh. Salam Maju Johor. Terima kasih Yang 
Berhormat Datuk Speaker dan terima kasih Yang Berhormat Pasir Raja. Soalan daripada 
Yang Berhormat Pasir Raja adalah ketika rakyat sedang mengharungi pasca COVID-19 
adakah Jabatan Kebajikan Masyarakat membuat kajian semula untuk kelayakan atau 
kriteria untuk memohon bantuan dari JKM. Menjawab soalan tersebut Yang Berhormat 
Datuk Speaker, kerajaan negeri Johor melalui Jabatan Kebajikan Masyarakat Negeri Johor 
sentiasa prihatin terhadap situasi ekonomi rakyat Johor yang sedang mengharungi pasca 
COVID-19. 
 
Justeru bagi membolehkan lebih ramai rakyat yang berkeperluan dapat dibantu melalui 
bantuan kewangan Jabatan Kebajikan Masyarakat syarat permohonan bantuan kewangan 
JKM telah dinaikkan daripada RM960.00 sebulan kepada RM1,169.00 sebulan. Manakala 
PJK makanan perkapita sebanyak RM310.00 juga telah diguna pakai mulai Julai 2021, bagi 
kes yang berkesesuaian khususnya yang mempunyai bilangan ahli keluarga yang ramai.  
 
Yang Berhormat Datuk Speaker terdapat satu lagi kajian semula yang telah dilaksanakan 
oleh JKM di mana mulai 1 Januari 2021 kadar bantuan kewangan bulanan JKM juga telah 
dinaikkan memandangkan kos sara hidup kini telah meningkat. Kenaikan kadar bantuan 
yang telah dinaikkan adalah bagi Bantuan Warga Emas daripada RM350.00 sebulan kepada 
RM500.00 sebulan. Bantuan Elaun Pekerja OKU daripada RM400.00 kepada RM450.00 
sebulan. Bantuan OKU yang tidak berupaya bekerja daripada RM250.00 kepada RM300.00 
sebulan. 
 
Bantuan Penjagaan OKU Terlantar, Pesakit Kronik Terlantar daripada RM350.00 kepada 
RM500.00 sebulan dan Bantuan Kanak-Kanak daripada maksimum RM450.00 kepada 
maksimum RM1,000.00 sebulan. Saya kongsikan sekarang Datuk Speaker perincian 
kenaikan kadar baru bantuan JKM seperti berikut: Bantuan kanak-kanak kadar sedia ada 
RM100.00 hingga RM450.00 kadar baru mulai 2021 RM150.00 ke RM1,000.00. Bantuan 
Orang Tua RM350.00 ke RM500.00 Elaun Pekerja Cacat dari RM400.00 kepada RM450.00  
Bantuan OKU tidak berupaya bekerja adalah daripada RM250.00 kepada RM300.00, 
Bantuan OKU Terlantar Sakit Kronik sebelum ni RM350.00 ke RM500.00. Terima kasih 
Berhormat Datuk Speaker.  
 
YB Speaker : Sila. 
 
YB Puan Rashidah binti Ismail (Pasir Raja) : Terima kasih Yang Berhormat Datuk 
Speaker, terima kasih Yang Berhormat EXCO telah menjawab dengan baik. Soalan 
tambahan saya adalah sebelum ini pihak JKM mewajibkan penerima OKU JKM untuk 
memperbaharui permohonan mereka pada setiap tahun  bagi meneruskan bantuan. Soalan 
saya apakah pihak JKM boleh menyelaraskan atau memudahkan kepada penerima bantuan 

yang mengalami kecacatan kekal agar mereka ini tidak membuat permohonan setiap tahun 
sebab kita tahu kadang-kadang yang cacat kekal ini mereka mempunyai banyak 
permasalahan sekiranya nak memperbaharui borang. Ada yang tak pandai menulis, ada 
yang mempunyai kekangan lain, jadi adakah satu kewajaran bolehkah bagi pihak JKM untuk 
tidak bagi mereka menyempurnakan ataupun  bagi mereka memudahcarakan OKU kekal ini. 
Sekian terima kasih… 
 
YB Pengerusi Jawatankuasa Pembangunan Wanita, Keluarga dan Masyarakat : Terima 
kasih Yang Berhormat Pasir Raja.  Satu soalan yang sangat baik.  Menjawab soalan 
tersebut, kerajaan negeri Johor melalui Jabatan Kebajikan Masyarakat menguruskan 
bantuan kebajikan mengikut garis panduan Pengurusan Bantuan Kewangan JKM yang telah 
dikeluarkan pada tahun 2018.  Mengikut garis panduan tersebut, kelulusan bantuan adalah 
selama 12 bulan dan kaji semula hendaklah dibuat 2 bulan sebelum kelulusan bantuan itu 
tamat. Tujuannya, tujuan kaji semula tersebut adalah bagi mengemaskini status terkini 
penerima bantuan sebelum menentukan kelulusan pelanjutan bantuan dibuat.  Penamatan 
kelulusan bantuan akan dibuat bagi penerima bantuan yang telah melepasi syarat kelayakan 
bantuan seperti berpindah ke negeri lain dengan pendapatan melebihi kadar PGK yang 
ditetapkan. 
 
Yang Berhormat Datuk Speaker, untuk makluman Yang Berhormat Datuk Speaker dan 
Yang Berhormat Pasir Raja, Jabatan Kebajikan Masyarakat telah menyediakan satu 
cadangan pengecualian kaji semula bagi penerima skim Bantuan OKU, Pesakit Terlantar, 
Bantuan Warga Emas dan  Bantuan OKU Yang Tidak Berupaya Bekerja dan cadangan ini 
adalah selaras dengan pendapat YB Pasir Raja bahawa supaya bantuan itu, yang 
menerima, penerima bantuan yang mengalami cacat akal tidak perlu memperbaharui 
kelulusan bantuan mereka. Terima kasih Datuk Speaker. 
 
YB Speaker :  Ya saya jemput Tangkak. 
 
YB Tuan Ee Chin Li (Tangkak) : Terima kasih Yang Berhormat Datuk Speaker.  Soalan 
tambahan Tangkak adalah mengenai dengan permohonan baru untuk bantuan Jabatan 
Kebajikan Masyarakat iaitu pemohon selalu perlu menunggu mengambil masa yang lama 
untuk menunggu keputusan ataupun mendapat maklum balas terhadap permohonan 
tersebut, ada yang tunggu sehingga lebih daripada 3 bulan.  Jadi apakah tindakan yang 
akan dimbil  oleh pihak Jabatan Kebajikan Masyarakat supaya prosedur permohonan baru 
ini dapat dipercepatkan? Terima kasih. 
 
YB Pengerusi Jawatankuasa Pembangunan Wanita, Keluarga dan Masyarakat : Yang 
Berhormat Tangkak, untuk makluman Yang Berhormat Tangkak bahawa Pejabat Kebajikan 
Masyarakat ini sentiasa mengambil berat terutama kepada permohonan-permohonan 
bantuan kebajikan masyarakat.  Soalan itu sangat diambil berat dan saya fikir selepas ini 
kita akan membuat kajian atau membuat satu kelulusan yang lebih cepat untuk membantu 
pihak-pihak yang memerlukan. Terima kasih. 
 
YB Speaker :  Saya jemput Yang Berhormat Parit Raja. 
 
YB Puan Nor Rashidah binti Ramli (Parit Raja) : Terima kasih Yang Berhormat Datuk 
Speaker, soalan saya nombor 8. 
 
Minta dinyatakan apakah perancangan kerajaan negeri dalam membantu memperkasa 
penternak-penternak kecil yang tidak pernah mendapat bantuan kerajaan terutama bagi 
memastikan jaminan bekalan makanan di negeri Johor. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Bismillahirrahmaanirrahim. Assalamualaikum warahmatullahi wabarakatuh, 

selamat pagi, selamat Maju Johor.  Terima kasih Yang Berhormat Datuk Speaker, terima 
kasih Yang Berhormat Parit Raja atas soalan nombor 8.    
 
Kerajaan negeri akan terus menyokong usaha, aktiviti penternakan walaupun dijalankan 
secara kecil-kecilan.  Penternak-penternak kecil adalah digalakkan untuk mendaftar dengan 
Jabatan Perkhidmatan Veterinar dan boleh memohon apa jua jenis bantuan yang 
ditawarkan dari masa ke semasa.  Penternak kecil yang belum pernah menerima sebarang 
bantuan akan diberikan keutamaan sekiranya layak dan mengikut keperluan serta 
kesesuaian dengan projek yang dijalankan. 
 
Selain itu, penternak yang kecil dan baru yang telah mendaftar dengan Jabatan 
Perkhidmatan Veterinar Negeri Johor, boleh memohon untuk mendapatkan khidmat 
bimbingan daripada Jabatan secara percuma serta boleh mendapatkan perkhidmatan 
rawatan ternakan.  Pemohon juga digalakkan untuk mengikuti kursus dan latihan dalam 
bidang ternakan yang dijalankan oleh Jabatan Perkhidmatan Veterinar Negeri Johor. 
 
Kursus dan latihan yang diberikan ini adalah salah satu elemen yang penting bagi 
memastikan pengusaha diberi bimbingan, pengetahuan dan menerima maklumat yang tepat 
berkaitan pengusahaan ternakan. 
 
Untuk makluman Ahli Dewan, sepanjang tahun 2021 Jabatan Perkhidmatan Veterinar telah 
menjalankan 8 kursus meliputi kursus pengurusan ternakan yang melibatkan seramai 780 
peserta dan hampir 70% daripada keseluruhan adalah penternak kecil. 
 
Bagi tahun 2022, sebanyak 7 kursus asas pengurusan ternakan juga telah diadakan dengan 
melibatkan seramai 360 peserta.  Manakala seramai 22, manakala sebanyak 22 kursus lagi 
telah dirancang dan akan dijalankan dengan sasaran penglibatkan 1,640 peserta.  Terdapat 
juga kursus in-situ yang akan diadakan di peringkat lapangan bersama pengusaha-
pengusaha di setiap daerah.  Dan peserta berpeluang untuk mempelajari teknik-teknik 
pengurusan secara lebih berkesan melalui latihan yang dibuat. 
 
Bagi membantu penternak kecil di Johor juga, Lembaga Pertubuhan Peladang (LPP) Negeri 
Johor berperanan dalam memperkasa aktiviti penternakan dijalankan.  Pada tahun ini, LPP 
akan menyalurkan peruntukan di bawah program agro-Perantis dan geran pemadanan 
usahawan peladang atau Rise Up.   
 
Program agro-Perantis yang libatkan 5 orang penternak biri-biri dengan peruntukan 
sebanyak RM100,000.00. Manakala bagi program pemadanan usahawan peladang, 
melibatkan 6 orang penternak kambing, lembu dan rusa dengan peruntukan sebanyak 
RM215,000.00. Sekian. 
 
YB Speaker : Sila. 
 
YB Puan Nor Rashidah binti Ramli (Parit Raja) : Terima kasih jawapan Yang Berhormat 
EXCO di atas usaha-usaha melalui agensi-agensi.  Soalan saya apakah perancangan 
ataupun inisiatif daripada khas kerajaan negeri misalnya peruntukan pengumuman 
tambahan inisiatif khas untuk penternak-penternak kecil ini? Terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, yang paling utama ialah penternak-penternak 
kecil ini harus mendaftar dengan Jabatan Perkhidmatan Veterinar kerana jika tidak 
mendaftar di bawah Jabatan Perkhidmatan Veterinar, rekod mereka tidak ada di Jabatan 
dan sukar untuk Jabatan untuk memberikan sebarang  bantuan kepada mereka. 

Dan menjawab kepada soalan Parit Raja tadi, berkenaan dengan usaha-usaha yang 
dijalankan oleh Jabatan untuk penternak-penternak ini, saya nak menjurus kepada 
penternak belia kerana saya fikir kebanyakan penternak baru adalah penternakan belia. 
 
Pada tahun 2021, Jabatan Perkhidmatan Veterinar Negeri Johor telah diperuntukkan 
pembangunan khusus kepada belia iaitu Program Transformasi Belia Ternak yang telah 
diluluskan sebanyak RM656,000.00 melibatkan seramai 87 orang belia, telah diberikan 
peruntukan, bantuan berupa peralatan ladang, menambahbaik infra premis dan penggunaan 
teknologi. Bantuan ini bertujuan membantu kumpulan belia ternak, meningkatkan 
pengeluaran hasil ladang dan produk industri asas ternakan, tahap kesihatan ternakan serta 
tahap biosekuriti ladang dan premis ditingkatkan. 
 
Jabatan Perkhidmatan Veterinar Negeri Johor sentiasa mengambil usaha dan langkah 
positif bagi memastikan kumpulan belia ternak ini diberi bimbingan serta khidmat nasihat 
secara berterusan melalui pelaksanaan program pengembangan veterinar. 
 
Pada tahun 2022 pula, Jabatan Perkhidmatan Veterinar Negeri Johor telah 
memperuntukkan sebanyak RM365,000.00 bagi Program Transformasi Belia Ternak.  
Bantuan yang disalurkan melalui program ini adalah seperti pasung alih, pagar letrik, pam 
air dan bahan binaan kandang yang bernilai RM325,000.00 melibatkan seramai 40 
penerima.  Manakala jumlah RM40,000.00 pula diperuntukkan bagi pembangunan modal 
insan bagi menjayakan 6 kursus dan bengkel iaitu kursus keusahawanan berkonsep 
training, coaching dan facilities, kursus pemasaran secara digital, kursus asas perniagaan 
dan kursus persijilan.  Pelaksanaan kursus akan memberi manfaat kepada 450 penternak 
muda. 
 
Yang Berhormat Datuk Speaker, sementara itu saya ingin memberikan maklumat sedikit 
kepada YB Parit Raja berkenaan bantuan yang diberikan kepada usahawan kecil di 
kawasan Parit Raja. Berdasarkan rekod Jabatan Perkhidmatan Veterinar Negeri Johor, 
terdapat seramai 155 usahawan ternak yang aktif menjalankan aktiviti penternakan di DUN 
Parit Raja.  Dia boleh dibahagikan kepada beberapa bidang usahawan... usaha iaitu 89 
orang... usahawan pengusaha lembu, 40 pengusaha kambing, 23 orang pengusaha ayam 
dan 5 orang pengusaha menjalankan aktiviti pemprosesan produk industri asas ternakan. 
 
Pada tahun 2021, Jabatan Perkhidmatan Veterinar Negeri Johor telah menyalurkan bantuan 
kepada 2 orang usahawan di DUN Parit Raja bagi Program Transformasi Belia Ternak.  
Seorang  pengusaha telah diberi bantuan berupa peralatan dan biosekuriti ladang.  Nama-
nama saya akan berikan kepada Yang Berhormat jika perlu. 
 
Selain itu, sepanjang tahun 2021 juga seramai 3 orang pengusaha telah diberikan 
bimbingan secara berterusan melalui program pengembangan veterinar.  Dan nama-nama 
juga saya boleh beri kepada Yang Berhormat jika perlu. Terima kasih Datuk Speaker. 
 
YB Speaker : Saya jemput Yang Berhormat Kota Iskandar. 
 
YB Tuan Haji Pandak bin Ahmad (Kota Iskandar) : Bismillahirrahmanirrahim. 
Assalamualaikum warahmatullahi taala wabarakatuh. Yang Berhormat Datuk Speaker, 
soalan saya nombor 9. 
 
Pengurusan sampah domestik, industri dan sisa binaan.  Kawasan pelupusan yang jauh dan 
kos yang tinggi menyebabkan wujud kawasan pelupusan sampah haram dan berlakunya 
kebakaran.  Apakah perancangan kerajaan dalam menyediakan sistem dan teknologi 
pelupusan sampah supaya dapat diuruskan secara berkesan dan lestari? 

YB Speaker : Ini soalan disimpan sejak 18 tahun yang lalu. Yang Berhormat Kota Iskandar 
ni dia ada stok soalan dalam peti besi. (Dewan ketawa). 
 
YB Pengerusi Jawatankuasa Perumahan dan Kerajaan Tempatan : Assalamualaikum 
warahmatullahi taala wabarakatuh, salam Maju Johor, salam Bangsa Johor.  Yang 
Berhormat Datuk Speaker, sebagaimana Akta Pengurusan Sisa Pepejal dan Pembersihan 
Awam, Akta 672 Tahun 2011, perkhidmatan pengurusan sisa pepejal dan pembersihan 
awam adalah di bawah tanggungjawab Solid Western Corporation atau SWCorp.  Oleh itu, 
segala urusan berkaitan dengan penambahbaikan sistem pengurusan sisa pepejal akan 
dipantau dan disediakan oleh SWCorp serta dikawal selia oleh Jabatan Pengurusan Sisa 
Pepejal Negara atau JPSPN. 
 
Untuk makluman Yang Berhormat, kerajaan persekutuan melalui Kementerian Perumahan 
dan Kerajaan Tempatan merancang untuk membina stesen pemindahan di lokasi yang 
strategik.  Fasiliti ini berfungsi sebagai pusat transit sisa pepejal sebelum dilupuskan dan 
dirawat di fasiliti yang berbeza.  Salah satu pusat transit sisa pepejal yang sedang dibina 
adalah di Pekan Nanas, Pontian.   
 
Selain itu, untuk makluman Yang Berhormat, kerajaan juga telah memperkenalkan fasiliti 
rawatan pepejal berkonsepkan waste to energy atau WTE di mana ia merupakan satu loji 
yang menguruskan dan merawat sisa pepejal atau sisa buangan untuk menghasilkan 
tenaga seperti elektrik, haba dan bahan api kenderaan. Melalui teknologi ini sekali gus dapat 
membantu memanjangkan jangka hayat tapak pelupusan sedia ada. 
 
Selain itu selain mengurangkan persaingan guna tanah, pelaksanaan projek WTE ini akan 
dijalankan di tapak pelupusan sampah TPS Bukit Payung, Batu Pahat dan tapak pelupusan 
sampah TPS Tanjung Langsat, Pasir Gudang. Terima kasih. 
 
YB Speaker :  Ya, sila Kota Iskandar. 
 
YB Tuan Haji Pandak bin Ahmad (Kota Iskandar) : Datuk Speaker, terima kasih Yang 
Berhormat Datuk Speaker mengingatkan saya menunggu sampai 18 tahun.  Begitu juga 
dalam pengurusan sampah ini Datuk Speaker.  Di kawasan DUN Kota Iskandar Datuk 
Speaker, ada 1 PBT yang besar iya Majlis Bandaraya Iskandar Puteri.  Beberapa kali Datuk 
Speaker dan Ahli-Ahli Dewan, berlaku kebakaran oleh kerana sikap mereka-mereka yang 
tidak bertanggungjawab membuang sampah ataupun membuat pembakaran terbuka. 
 
Soalan saya Datuk Speaker, di kawasan berhampiran dengan ini kita ada kawasan red 
zone.  Red zone ni mungkin Datuk EXCO akan menjelaskan apa itu red zone.  Dia selalu 
menyebabkan kebakaran terbuka eh... di Tanjung Adang, di kampung Pekajang dan baru-
baru ini di Nusa Idaman.  Kita kasihan dengan anggota Bomba terpaksa bermalam sampai 2 
minggu.   
 
Soalan saya Datuk Speaker, adakah perancangan kerajaan melalui Kerajaan Tempatan 
khususnya Datuk EXCO memikirkan ada 1 kawasan pelupusan sampah yang bertaraf 
teknologi tinggi dan lestari diadakan di kawasan Majlis Bandaraya Iskandar Puteri.  Kerana 
Majlis Bandaraya Iskandar Puteri ini projek pembangunannya begitu pesat daripada PTP, 
daripada, sampailah ke Jalan Pontian.  Jadi itu soalan saya.  Adakah perancangan bagi 
pihak EXCO untuk mengadakan satu pusat pelupusan sampah untuk mengatasi masalah 
yang saya nyatakan tadi. Terima kasih. 
 
YB Pengerusi Jawatankuasa Perumahan dan Kerajaan Tempatan : Terima kasih YB 
Kota Iskandar.  Setakat  ini belum ada.  Cuma yang terdekat ialah di Tapak Pelupusan 
Sanitasi Seelong dan Tapak Pelupusan Tanjung Langsat, ini di Pasir Gudang.   

Untuk makluman Dewan yang mulia, saya hendak maklumkan sedikit tentang, nak kongsi 
sedikit bahawa di peringkat data SWCorp jumlah tapak pelupusan sampah yang di kesan 
pada tahun 2021 sebanyak 209 lokasi.  Ini tapak pelupusan sampah haram yang kita ambil 
tindakan.  Dan sehingga Jun 2022, ada 183 lokasi.  Jadi, ini menjurus juga di mana, tentang 
pendidikan rakyat kita khasnya untuk mengambil berat tentang isu sampah ini.  Bagaimana 
tangunggjawab kita sebagai seorang rakyat boleh menjaga secara bersama untuk atasi 
masalah ini.  Terima kasih. 
 
YB Speaker : Saya jemput Permas. 
 
YB Tuan Haji Baharudin bin Mohamed Taib (Permas) : Terima kasih Yang Berhormat 
Datuk Speaker, soalan YB Iskandar Puteri tadi adakah teknologi yang baru untuk kita 
menyelesaikan tempat pelupusan sampah yang seperti mana yang ada di Pasir Gudang, di 
Tanjung Langsat.  Jadi, kalau ada teknologi-teknologi baru ini perlu dipercepatkanlah untuk 
mengatasi masalah yang telah lama berlanjutan hingga ia menganggu keselesaan orang 
ramai.  Jadi, saya harap supaya kerajaan dapat mencari satu teknologi yang baru seperti 
waste to energy atau sebagainya dengan izin, untuk dilaksanakan dengan cepat. 
 
YB Speaker : Ya, sila. 
 
YB Pengerusi Jawatankuasa Perumahan dan Kerajaan Tempatan : Seperti jawapan 
saya dalam soalan tadi bahawa setuju, kita setuju diperingkat kerajaan membuat fasiliti 
rawatan sisa pepejal berkonsepkan waste to energy lah.  Jadi, ini akan dilaksanakan di 
tapak pelupusan sampah di TPS Bukit Payung dan TPS Tanjung Langsat, Pasir Gudang.  Di 
samping itu, mungkin saya boleh tambah kerajaan juga dalam tindakan untuk mewujudkan 
sistem teknologi cerapan slap atau drone khas.  Sistem tersebut telah dibangunkan oleh 
Kementerian Sains Teknologi dan Inovasi (MOSTI), di mana tujuannya membantu 
mengesan lebih awal kawasan berpotensi untuk dijadikan lokasi pelupusan sampah, 
pelupusan sisa dan mencegah kewujudan tapak pelupusan haram.  Terima kasih. 
 
YB Speaker : Saya jemput Yang Berhormat Bentayan. 
 
YB Tuan Pandak bin Ahmad (Kota Iskandar) : Yang Berhormat, Yang Berhormat... 
 
YB Speaker : Saya dah jemput Yang Berhormat Bentayan. 
 
YB Tuan Pandak bin Ahmad (Kota Iskandar): Terima kasih. 
 
YB Tuan Ng Yak Howe (Bentayan) : Terima kasih Yang Berhormat Datuk Speaker, soalan 
nombor 10. 
 
Apakah status program pengagihan kit ujian kendiri COVID-19 kepada isi rumah yang 
memerlukan di setiap YB ADUN mengikut perancangan pada Belanjawan 2022? 
 
YB Pengerusi Jawatankuasa Kesihatan dan Perpaduan : Terima kasih Datuk Speaker 
dan terima kasih YB Bentayan.  Salam perpaduan, salam Bangsa Johor, salam Maju Johor.  
Untuk makluman Datuk Speaker dan YB Bentayan dan juga seisi Dewan sekalian, semasa 
Belanjawan Johor 2022 yang dibentangkan pada penghujung tahun 2021, pada ketika itu 
pandemik COVID-19 masih belum menunjuk tanda-tanda penghujung.  Dengan berkat 
kepimpinan mantan Menteri Besar kita, Yang Berhormat Benut dan kerajaan persekutuan 
serta kerjasama seluruh bangsa Johor yang mematuhi SOP yang ditetapkan. Akhirnya, kita 
semua sudah berada di dalam fasa endamik.  Dari 1 April 2022 dan Standard Operating 
Procedure dengan izin, SOP pengujian COVID-19 yang ditekankan kini ada pengujian 
individu yang bergejala sahaja.   

Oleh yang demikian, kerajaan negeri setelah berbincang dengan Jabatan Kesihatan Negeri 
Johor mengambil keputusan bahawa program pengagihan test kit tidak lagi sesuai dan 
relevant untuk dijalankan pada masa kini.  Kerajaan negeri tengah berbincang dengan 
Jabatan Kesihatan Negeri Johor untuk merancang inisiatif kesihatan yang lebih 
berkesusaian dan kos efektif demi kebaikan Bangsa Johor.  Sekian, terima kasih. 
 
YB Speaker : Ya, sila Bentayan. 
 
YB Tuan Ng Yak Howe (Bentayan) : Terima kasih Yang Berhormat Datuk Speaker dan 
terima kasih kepada YB EXCO atas jawapan soalan.  Baru-baru ini Menteri Kesihatan telah 
mengumumkan bahawa Malaysia di jangka akan menghadapi gelombang baru COVID-19 
lebih awal berbanding tempoh 2 atau 3 bulan lebih awal.  Jadi, saya hendak tahukah, 
apakah persediaan kerajaan negeri Johor kan untuk akan dilakukan untuk menghadapinya.  
Sekian, terima kasih. 
 
YB Pengerusi Jawatankuasa Kesihatan dan Perpaduan : Ok, terima kasih soalan 
tambahan daripada YB Bentayan.  Ya, memang Yang Berhormat Menteri Kesihatan 
Malaysia telah membuat kenyataan bahawa kemungkinan besar kita akan menghadapi satu 
gelombang lagi penularan COVID-19, mungkin pada awalnya dijangka mungkin 2 bulan atau 
3 bulan yang akan datang.  Tetapi semalam pula ada kenyataan bahawa kemungkinan di 
awalkan lagi. Tetapi bagi persiap jagaan bagi Jabatan Kesihatan Negeri Johor kami dah ada 
pengalaman untuk menghadapi penularan COVID-19 dan semua hospital juga telah 
bersiapsiaga dan katil ataupun persiapan semua sedang, kita mengikut SOP yang 
sebelumnya kita dah persiapsiagaan untuk keadaan, untuk menjaga SOP nya dan juga katil-
katil dalam hospital telah kami sediakan.  Dan, jumlah katil yang disediakan ada 526 yang 
disediakan dan mengikut kadar sekarang belum cecah lagi 9% tetapi masih lagi boleh 
menerima atau menghadapi cabaran yang mungkin kita akan menghadapi.  Ok, itu sahaja.  
Sekian, terima kasih. 
 
YB Speaker : Ya, silakan. 
 
YB Tuan Chew Chong Sin (Mengkibol): Terima kasih Yang Berhormat Datuk Speaker. 
Soalan tambahan saya, demi bersedia untuk gelombang yang ada kemungkinan datang, 
kebanyakan kita sudah terima Booster Dose ataupun dos ketiga. Apakah rancangan untuk 
remaja terutamanya pelajar-pelajar sekolah menengah yang sekarang masih belum terima 
booster dose dan cuma ada dua dos yang pertama?  Sekian, terima kasih. 
 
YB Pengerusi Jawatankuasa Kesihatan dan Perpaduan : Ok, terima kasih soalan 
daripada YB Mengkibol. Dan, untuk program imunisasikan negara kita ataupun rakyat jelata 
kami mengikut laporan ataupun nasihat daripada WHO, dan mengikut laporan yang terkini 
kita cuma bagi booster dose kepada mereka yang sudah dewasa.  Bagi remaja, mengikut 
cadangannya cuma dua dos sahaja yang dikenakan dan negeri Johor, maaf saya tidak 
dapat, belum dapat lagi figure exact. Rasanya, pada minggu lepas saya telah memberi satu, 
lebih daripada 98% remaja yang sudah terima vaksin yang lengkap.  Ok, itu sahaja.  Sekian 
terima kasih. 
 
YB Speaker : Ok, jemput Yang Berhormat Jementah. 
 
YB Puan Ng Kor Sim (Jementah) : Terima kasih Yang Berhormat Datuk Speaker, soalan 
11.  Terima kasih. 
 
Segamat merupakan penyambung ke Pantai Timur dan juga ke selatan Johor.  Ia 
merupakan potensi perkembangan ekonomi yang amat tinggi.  Berhubung ini, adakah 
sebarang rancangan untuk membina exit toll lebuhraya Utara-Selatan di kawasan Segamat 
untuk meningkatkan efisiensi dan perkembangan ekonomi tempatan? 

YB Pengerusi Jawatankuasa Kerja Raya, Pengangkutan dan Infrastruktur : Terima 
kasih Yang Berhormat Datuk Speaker, Yang Berhormat Jementah.  Menurut Bahagian 
Perancangan Ekonomi Negeri Johor (BPENJ) terdapat satu cadangan Lebuh raya Pantai 
Timur Fasa 4 (LPT 4), objektif pembinaan lebuhraya berkapasiti tinggi di koridor pantai timur 
yang menghubungkan aliran lalu lintas dari arah utara (Kelantan dan Terengganu) ke 
selatan (Pahang dan Johor).  Laluan ini merupakan laluan utama semasa pengguna 
kenderaan hanya terhad kepada LPT 2 dan jalan persekutuan 3, FR3.  Ia juga akses kepada 
north economy utama yang hanya bergantung kepada laluan jalan raya tempatan.  Impak 
besar adalah mewujudkan kegiatan ekonomi antara Singapura dengan Wilayah Pantai 
Timur Malaysia.  Terutamanya kegiatan pelancongan dan industri perkilangan.  Cadangan 
lebuhraya ini merupakan kesinambungan LPT3 dari Kampung Gemuruh, Kuala Terengganu 
ke Kota Bharu dan Tumpat di Kelantan.   
 
Untuk makluman Ahli Dewan yang mulia ini, Pelan Pembungunan Mampan Johor (PPMJ) 
2030 juga mencadangkan pembinaan Lebuh raya Timur – Selatan (Mersing ke Johor Bahru) 
bagi meningkatkan integrasi wilayah yang selari dengan cadangan pembinaan LPT 4.  
Cadangan jajaran LPT 4 di wartakan  di dalam Rancangan Struktur Negeri Johor 2030 yakni 
projek berimpak tinggi, HIP 22.  Menurut Highway Network Development Plan 2030 dengan 
izin, yang disediakan oleh Kementerian Kerja Raya, merancang untuk pembinaan LPT 4, 
dan jambatan ketiga Johor – Singapura selepas tahun 2030.   
 
Yang Berhormat Ahli Dewan yang mulia ini, skop cadangan projek LPT 4 masih dalam 
penelitian Kementerian Kerja Raya Malaysia.  Cadangan pembangunan lebuhraya 
sambungan Fasa 4 kepada Lebuh raya Pantai Timur (LPT) menghubungkan Kuantan, 
Pahang ke Mersing, Kota Tinggi, Pasir Gudang, Johor.  Jajaran lebuh raya adalah 
sepanjang 239 kilometer meliputi Pahang 170 kilometer dan Johor 123 kilometer.  
Penjajaran baru yang selari dengan laluan persekutuan 3 FR3 ini dan jajarannya melintasi 
Kuantan ke Kota Tinggi, di persimpangan Senai – Desaru Expressway (SDE).  Dan, 
seterusnya di sambungkan dari Pasir Gudang ke Tanjung Langsat.  Jumlah persimpangan 
ada 8, iaitu Kuantan North, Kuantan South, Pekan, Rompin, Mersing, Jamaluang, Kota 
Tinggi, Ulu Tiram, SDE.  Anggaran tempoh pembinaan ialah 9 tahun dengan anggaran kos 
RM15 bilion.   
 
Walau bagaimanapun, kerajaan negeri berpandangan pihak Kementerian Kerja Raya 
hendaklah memperincikan jajaran di negeri Johor dan mengenal pasti plot tanah yang akan 
terlibat dengan pengambil alihan tanah (PBT) serta rizab hutan.  KKR juga hendaklah 
melaksanakan analisis keadaan semasa merangkumi keadaan tapak dan persekitaran, 
sumber air sungai, akses trafik, kualiti alam sekitar, sosio-ekonomi dan pembangunan 
semasa.  Pihak KKR akan, hendaklah melaksanakan kajian kebolehlaksanaan merangkumi 
TIA, SIA, EIA dan analisis kesan ekonomi kajian kebolehlaksanaan tanah serta kajian 
pasaran sumbangannya kepada DSG.  Sekian terima kasih. 
 
YB Speaker : Ya. 
 
YB Puan Ng Kor Sim (Jementah) : Terima kasih Yang Berhormat Datuk Speaker, terima 
kasih Yang Berhormat EXCO.  Pada pandangan saya, Segamat bagaikan dianaktirikan 
sekian lama.  Jadi, soalan tambahan saya selain daripada kajian yang disebutkan oleh Yang 
Berhormat EXCO dan selain daripada cadangan pembinaan Exit Toll, apakah penyelesaian 
alternatif untuk jangka masa yang pendek, terutama penggal sekarang lah?  Saya rasa ini 
bukan sahaja memanfaatkan saya, ini juga memanfaatkan Yang Berhormat Buloh Kasap, 
Pemanis, Kemelah.  Sekian, terima kasih. 
 
YB Pengerusi Jawatankuasa Kerja Raya, Pengangkutan dan Infrastruktur : Yang 
Berhormat Datuk Speaker, Yang Berhormat Jementah.  Insya-Allah kerajaan baharu ini tidak 

akan menganaktirikan Segamat lagi di masa akan datang. (Dewan bertepuk).  Untuk 
makluman Yang Berhormat Jementah, ada beberapa projek yang kita angkat.  Antaranya 
ialah projek jalan J32, Muar ke Labis sepanjang 80 kilometer yang kita dah angkat dalam 
RMKe-12, RP 12 tetapi masih menunggu kelulusan dan juga kita ada angkat satu projek 
bandar Segamat ke Muar untuk naik taraf ke dua lorong, lebih kurang pada anggaran 
RM3.34 juta.   
 
Jadi, untuk sementara kita menunggu pelan ini dapat dilaksanakan pada 2030 seperti Yang 
Berhormat Jementah sebut tadi, ada beberapa tol daripada pantai barat boleh kita ke 
Segamat, antaranya Tol Yong Peng, Tol Pagoh, Tol Tangkak dan terbaru ialah Tol Bukit 
Gambir.  Jadi, boleh gunakan untuk sementara, jangka masa sementara ini jalan-jalan 
daripada tol-tol ini kita akan naik taraf ke Segamat dan seterusnya pada tahun 2030 barulah 
kita akan mulakan usaha Lebuhraya Pantai Timur.  Sekian terima kasih Yang Berhormat.  
Tak akan dianaktirikan lagi. 
 
YB Speakar :  Ya, sila Pemanis. 
 
YB Tuan Anuar bin Abd. Manap (Pemanis) : Terima kasih Datuk Speaker, saya tertarik 
dengan soalan daripada YB Jementah pada hari ini berkaitan dengan kemudahan jalan 
raya.  Di kawasan Segamat ini memang kami ini antara daerah yang jauh hendak pergi ke 
Johor Bahru pun ambil masa, hendak pergi ke Kuala Lumpur pun jauh.  Lagi-lagilah hendak 
ke pantai timur.  Jadi, terima kasih kepada JKR yang telah menyiapkan jalan yang cukup 
baik, 4 lorong daripada Gemerih sampailah ke Sagil.  Cuma sampai Sagil tu dia tak tau bila 
lagi dia akan teruskan sampai ke Tangkak.  Saya kira kalau kerajaan negeri dapat 
memberikan tekanan kepada kerajaan pusat, untuk menyegerakan, menyiapkan jalan 
daripada Sagil sehingga ke Tangkak, saya ingat itu pun cukup baik.  Dia akan memendekan 
tempoh masa terutamanya mereka yang daripada Segamat ini untuk masuk ke lebuhraya 
utara-selatan ini kepada mungkin dalam 40, 30 hingga 40 minit daripada daerah Segamat.   
 
Dan berkenaan dengan jawapan daripada YB EXCO tadi, berkenaan jalan yang dikatakan 
dari Segamat ke Muar itu, adakah itu juga termasuk dalam kemudahan tambahan jalan 
daripada Sagil ke Tangkak tersebut?  Terima kasih Datuk Speaker. 
 
YB Pengerusi Jawatankuasa Kerja Raya, Pengangkutan dan Infrastruktur : Yang 
Berhormat Datuk Speaker, Yang Berhormat Pemanis.  Untuk makluman Ahli Dewan belum 
ada lagi cadangan untuk Jalan Sagil ke Tangkak tadi, tapi saya akan semak sama ada kita 
dah masukkkan dalam apa tu, mana-mana RMK, Rolling Plan dan insya-Allah, nanti saya 
akan beri  maklum balas-maklum balas  tajuk ini nanti kepada Yang Berhormat Pemanis.  
Terima kasih. 
 
YB Speaker :  Saya jemput Yang Berhormat Maharani. 
 
YB Tuan Haji Abdul Aziz bin Talib (Maharani) : Assalammualaikum warahmatullahi 
wabarakatuh dan selamat sejahtera.  Terima kasih Yang Berhormat Datuk Speaker, soalan 
saya nombor 12. 
 
Rakyat menghadapi kekurangan barang keperluan seperti ayam, tepung, gula, minyak, 
daging dan sayur-sayuran.  Apakah tindakan kerajaan negeri Johor dalam mengatasi hak 
keperluan rakyat tersebut? 
 
YB Speaker :  Dipersilakan.  Nombor 12. 
 
YB Pengerusi Jawatankuasa Pelaburan, Perdagangan dan Hal Ehwal Pengguna :   
Yang Berhormat Datuk Speaker, nombor 12 soalan daripada Yang Berhormat Skudai.  
Untuk Yang Berhormat Maharani soalan 13.  

YB Speaker : Sekarang ni adalah 2 soalan yang naik ni, 12 dan 13. Sekarang nombor 12. 
 
YB Pengerusi Jawatankuasa Pertanian, Industri Asas Tani, dan Kemajuan Luar 
Bandar:  Bismillahirahmannirahim. Assalammualaikum warahmatullahi wabarakatuh, terima 
kasih Yang Berhormat Datuk Speaker.  Sebenarnya ada kekeliruan sikit. Saya minta maaf 
yang itu.  Untuk makluman Ahli Yang Berhormat tentang soalan nombor 12, berkaitan 
dengan kekurangan barang keperluan seperti ayam, tepung, gula, minyak, daging, sayur-
sayuran. Apakah tindakan kerajaan negeri Johor dalam mengatasi hak keperluan rakyat.  
 
Untuk makluman Yang Berhormat, kerajaan Johor sentiasa mengambil maklum tentang 
keperluan-keperluan seperti yang dinyatakan Yang Berhormat Maharani.  Dan perkara ini 
telah dibincangkan dalam Mesyuarat Jawatankuasa Sekuriti Makanan dan akan 
dibentangkan dalam masa terdekat.  Walau bagaimanapun, saya ucapkan terima kasih di 
atas keprihatinan Yang Berhormat Maharani, jawapan lebih lanjut saya akan serahkan 
selepas selesai mesyuarat yang dikatakan tadi.  Terima kasih. 
 
YB Speaker :  Ya, sila Maharani. 
 
YB Tuan Haji Abdul Aziz bin Talib (Maharani) : Terima kasih kepada jawapan yang 
diberikan.  Berkaitan dengan kawalan harga siling ayam dan telur ayam serta subsidi minyak 
masak,  tidak diteruskan mulai Julai ini, yang telah diumumkan Menteri Perdagangan Dalam 
Negeri dan juga Hal Ehwal Pengguna.  Apakah inisiatif lain yang diberikan oleh pihak 
kerajaan kepada pengguna setelah memansuhkan ketiga-tiga barangan asas tersebut bagi 
membantu ekonomi rakyat?  Terima kasih.   
 
YB Pengerusi Jawatankuasa Pertanian, Industri Asas Tani, dan Kemajuan Luar 
Bandar:  Yang Berhormat Datuk Speaker, soalan ini menjurus kepada soalan untuk portfolio 
lain.  Walau bagaimanapun, untuk jangka pendek ini kerajaan negeri sentiasa prihatin 
tentang keperluan-keperluan dan kebajikan rakyat.  Untuk makluman Yang Berhormat, pada 
bulan lepas, Yang Berhormat Menteri Besar telah memberikan, atau mengumumkan 
Bantuan Kasih Bangsa Johor yang meliputi hampir RM200 juta yang diberikan kepada 
seluruh rakyat negeri Johor.  Dan kerajaan Johor sedang memikirkan atau sedang 
merancang untuk Bantuan Kasih Bangsa Johor 2.0.  Terima kasih. 
 
YB Speaker :  Saya jemput Maharani sekali lagi. 
 
YB Tuan Haji Abdul Aziz bin Talib (Maharani) : Terima kasih kepada Yang Berhormat 
Datuk Speaker, soalan saya nombor 13. 
 
Pada tahun 2018, kerajaan negeri telah melancarkan Taman Perumahan Islam Johor di 
Maharani.  Apakah status dan perkembangan Taman Perumahan Islam tersebut, kerana 
sehingga sekarang masih tiada pembinaan?  Rujuk kepada Sidang Dewan Mac 2018. 
 
YB Pengerusi Jawatankuasa Perumahan dan Kerajaan Tempatan :  Assalammualaikum 
warahmatullahi taala wabarakatuh.  Salam Bangsa Johor, salam Maju Johor.  Yang 
Berhormat Datuk Speaker, untuk makluman Yang Berhormat Maharani Projek Taman 
Perbadanan Islam Maharani berkeluasan 69 ekar terdiri daripada pembangunan bercampur 
di mana 41% Perumahan Mampu Biaya Johor dan 60% dan komersial termasuk 
kemudahan awam seperti dewan orang ramai, kawasan rekreasi, tadika dan gerai terbuka.  
Bagi perumahan mampu biaya pula, akan membina RMB, A136 unit; RMB, B202 unit; RMB, 
C142 unit dan KKS atau kedai 68 unit.  Status terkini bagi Taman Perumanan Islam di 
Maharani telah lulus Kebenaran Merancang pada 6 Julai 2021 setelah mematuhi syarat-
syarat teknikal jabatan dan agensi teknikal yang berkaitan.  Pihak Majlis Perbandaran Muar 
juga telah meluluskan kerja tanah kecil pada 17 Februari 2022.  Sekian, terima kasih. 

YB Speaker :  Sila, Maharani. 
 
YB Tuan Haji Abdul Aziz bin Talib (Maharani) : Terima kasih di atas jawapan dari Yang 
Berhormat.  Soalan tambahan saya, saya ucapkan terima kasih kepada kerajaan negeri 
Johor yang telah pun memberikan keutamaan kepada Maharani untuk pembinaan Taman 
Perumahan Islam.  Oleh kerana ianya dibina atas nama Perumahan Islam mungkin ia 
menggunakan  peruntukan daripada duit zakat, wakaf dan seumpamanya.  Maharani ingin 
bertanya tentang nisbah kuota yang diberikan atau diperuntukkan kepada Bumiputera Islam 
dan juga pada bukan Bumiputera untuk memiliki rumah tersebut? 
 
YB Pengerusi Jawatankuasa Perumahan dan Kerajaan Tempatan : Terima kasih pada 
YB Maharani.  Untuk makluman Dewan yang mulia, Perbadanan Islam Johor ataupun PIJ 
yang dahulunya dikenali sebagai Perbadanan Kemajuan Ekonomi Islam Negeri Johor, telah 
ditubuhkan pada 6 Mei 1976 melalu Enakmen Bilangan 1, Tahun 1976 oleh kerajaan negeri 
Johor.  Perbadanan telah memulakan operasi pada 1 Januari 1977.  Kewajipan PIJ yang 
termaktub di bawah Seksyen 18(1) Enakmen Bilangan 1, Tahun 1976 pindaan 1993 adalah 
Seksyen 18(1) adalah menjadi kewajipan Perbadanan bagi memajukan, menggalakkan, 
memudahkan dan menyelenggara kemajuan tanah, kemajuan pertanian, perumahan, 
perusahaan, perlombongan dan perdagangan bagi maksud-maksud memajukan ekonomi 
orang-orang Islam dalam negeri Johor.  Maknanya tidak ada kuota pada yang lainnya.  
Terima kasih. 
 
YB Speaker :  Saya jemput Yang Berhormat Kukup. 
 
YB Dato’ Haji Jefridin bin Atan (Kukup) :  Assalammualaikum warahmatullahi taala 
wabarakatuh.  Yang Berhormat Datuk Speaker soalan saya nombor 14. 
 
Apakah perancangan jangka masa pendek dan panjang kerajaan negeri untuk membela 
nasib nelayan kecil yang terhimpit berikutan kekurangan hasil tangkapan di perairan Johor 
berikutan daripada kepesatan aktiviti pembangunan di kawasan pantai. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Terima kasih Yang Berhormat Datuk Speaker, terima kasih kepada Yang 
Berhormat Kukup atas soalan nombor 14.  Bagi membela nasib nelayan, kerajaan masih 
meneruskan Bantuan Elaun Sara Hidup nelayan sebanyak RM300.00 sebulan.  Seramai 
3,164 nelayan di negeri Johor menerima elaun ini, yang bertujuan membantu melayan 
meneruskan kelangsungan hidup sekali gus dapat membantu kehidupan di dalam keadaan 
kenaikan kos sara hidup di Malaysia.  Nelayan yang layak dipertimbangkan untuk menerima 
Elaun Sara Hidup ini adalah terdiri daripada 3 kategori, iaitu pemilik vessel perikanan Zon A, 
pemilik vessel transformasi Zon A yang berstatus syarikat dan pekerja atau awak-awak atau 
vessel berlesen Zon A, B, C dan C2 bertaraf warganegara Malaysia.   
 
Nelayan di Johor juga diberi bantuan subsidi minyak diesel dan petrol dengan harga RM1.65 
bagi menampung sebahagian kos pengoperasian penangkapan ikan.  Kepada nelayan yang 
mempunyai kad nelayan yang sah, pemberian subsidi ini diberikan kepada nelayan yang 
aktif ke laut.  Dianggarkan 3.0 juta liter kuota bagi subsidi minyak diesel sebulan dan 1.5 juta 
liter kuota bagi subsidi minyak petrol sebulan.  Bagi merancakkan sektor perikanan kerajaan 
negeri telah berada di atas haluan yang tepat hingga meluluskan lot-lot ternakan estet 
kerang-kerangan negeri Johor sebagai satu projek yang membuka ruang kepada nelayan 
Zon A untuk meningkatkan pendapatan seiring dengan usaha meningkatkan pengeluaran 
akuakultur negeri Johor serta dapat membantu meningkatkan pertumbuhan ekonomi dan 
sosial penduduk setempat. 

Selain itu syarat spesifikasi sampan dan had kuasa kuda enjin sangkut telah ditingkatkan 
daripada 11 meter kepada 15 meter dan 120 kuasa kuda kepada 200 kuasa kuda enjin 
dengan peningkatan spesifikasi ini akan dapat meningkatkan produktiviti dan kadar 
tangkapan  nelayan.  Manakala untuk perancangan jangka masa panjang, kerajaan dalam 
perancangan mewujudkan Zon Industri Perikanan atau ZIP negeri Johor, yang bertujuan 
merizabkan kawasan pembangunan industri akuakultur, atau kawasan sedia ada dan 
pengurusan sumber perikanan negeri Johor seluas 10,098.63 hektar. 
 
 Antara perancangan ini adalah untuk mengelakkan kawasan habitat semula jadi hidupan 
marin, mewujudkan kawasan kekal aktiviti perikanan, meningkatkan pengeluaran ikan selari 
dengan aktiviti dengan matlamat agenda jaminan bekalan makanan negeri Johor, 
mengekalkan eko sistem semula jadi kawasan pengeluaran benih, seperti ikan, udang dan 
kerang-kerangan, meningkatan pendapatan bersih nelayan persisir pantai dan pengusaha 
akuakultur kepada sekurang-kurangnya RM3,000.000 sebulan.  Mewujudkan rantaian 
pengeluaran sektor industri perikanan dan meningkatkan penglibatan sektor swasta di 
kawasan ZIP dan meningkatkan kemudahan infrastruktur.  Pihak LKIM juga menyalurkan 
sumber peruntukan daripada kerajaan persekutuan dan negeri bagi menjalankan projek-
projek yang membuka peluang pekerjaan dan menambah pendapatan sampingan kepada 
para nelayan di bawah persatuan nelayan kawasan.  Projek-projek yang dilaksanakan oleh 
persatuan nelayan kawasan akan memberikan manfaat kepada ahli persatuan nelayan 
dalam bentuk dividen melalui kiraan keuntungan tahunan projek dilaksanakan oleh 
persatuan nelayan kawasan.  Terima kasih Yang Berhomat. 
 
YB Speaker :  Saya benarkan satu soalan tambahan daripada Kukup.  Sila. 
 
YB Dato’ Haji Jefridin bin Atan (Kukup) : Terima kasih Yang Berhormat Datuk Speaker, 
satu ketika dahulu kita mempunyai seorang Menteri yang boleh mengira bilangan ikan di laut  
tetapi Menteri tersebut sudah tidak ada di dalam kerajaan kita.  Cuma soalan saya kepada 
Yang Berhormat EXCO, adakah kerajaan negeri bersedia untuk melatih anak-anak muda 
untuk menjadi nelayan yang berkemahiran tinggi, yang berteknologi tinggi, menerokai lautan 
yang lebih luas bagi mencari sumber perikanan?  Terima kasih. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya minta maaf saya tidak ada kebolehan untuk 
mengira ikan ini. (Dewan ketawa).  Walau bagaimanapun Yang Berhormat, saya alu-alukan 
cadangan daripada Yang Berhormat Kukup tentang membuka ruang kepada anak-anak 
muda khasnya, dan juga nelayan-nelayan persisir pantai atau Zon A, B, C untuk diberikan 
lesen Zon C3, dan laut lepas kerana untuk makluman Yang Berhormat kerana kawasan-
kawasan persisir pantai Zon A, B, kawasan tangkapan semakin kritikal waktu ini.  Sekian, 
Yang Berhormat. 
 
YB Speaker :  Ahli-Ahli Yang Berhormat, Persidangan ini saya tangguhkan sehingga jam 
11.20 pagi. 
 
Persidangan ditangguhkan pada jam 11.00 pagi. 
 
Persidangan disambung semula pada jam 11.25 pagi. 
 
Jurutulis : Soalan Bertulis. Jawapan kepada soalan-soalan bertulis oleh Ahli-Ahli 
Yang Berhormat ada dibentangkan di atas meja mesyuarat. 
 
SAMBUNGAN PERBAHASAN ATAS RUNDINGAN MENJUNJUNG KASIH TITAH DULI 
YANG MAHA MULIA SULTAN JOHOR 

YB Speaker :  Ahli-Ahli Yang Berhormat perbahasan ini disambung sekarang.  Saya jemput 
Yang Amat Berhormat Datuk Menteri Besar.  Silakan. 
 
YAB Menteri Besar :  Bismillahirrahmaanirrahim.  Assalammualaikum warahmatullahi 
wabarakatuh.  Salam sejahtera dan salam Maju Johor.  Yang Berhormat Datuk Speaker, 
pertama-tamanya bersyukur saya kehadrat Allah SWT, kerana dengan limpah kurnia dan 
inayah-Nya, dapat kita hadir dan berkumpul di Dewan yang mulia ini bagi menunaikan 
tanggungjawab kita sebagai Ahli-Ahli Dewan Negeri Johor.  Pada kesempatan ini, saya 
menjunjung setinggi-tinggi kasih atas titah ucapan Duli Yang Maha Mulia Sultan Ibrahim Ibni 
Almarhum Sultan Iskandar, Sultan Yang DiPertuan Bagi Negeri dan Jajahan Takluk Negeri 
Johor Darul Ta’zim sempena Pembukaan Sidang Dewan Negeri Johor kali ini.  Saya turut 
merafak sembah tahniah atas kemasyhuran Duli Yang Amat Mulia Tunku Mahkota Ismail 
Ibni Sultan Ibrahim sebagai Pemangku Raja.   
 
Kalam Bismillah pembuka bicara, sirih pinang penyeri acara, raja berdaulat payung 
mahkota, negeri maju rakyat sejahtera. 
 
Yang Berhormat Datuk Speaker, memandangkan ini adalah kali pertama saya berucap dan 
berbahas di Dewan yang mulia ini sebagai Menteri Besar, izinkan saya mengambil 
kesempatan ini untuk merafak sembah menjunjung setinggi-tinggi kasih kepada Duli Yang 
Maha Mulia Tuanku Sultan atas perkenan melantik patik sebagai Menteri Besar yang baru.   
 
Datuk Speaker, tidak ketinggalan ucapan penghargaan dan terima kasih saya kepada 
mantan Menteri Besar, Yang Berhormat Datuk Seri Utama Haji Hasni bin Mohammad yang 
telah mentadbir negeri ini dengan penuh dedikasi dan bijaksana. (Dewan bertepuk).  Segala 
usaha yang telah dilakukan oleh Yang Berhormat Datuk Seri Utama Haji Hasni untuk negeri 
ini, sesungguhnya amat dihargai oleh seluruh rakyat negeri Johor.   
 
Saya juga ingin mengambil kesempatan untuk mengucapkan setinggi-tinggi tahniah kepada 
Yang Berhormat Tan Sri Dato’ Dr. Haji Azmi bin Rohani, Setiausaha Kerajaan Negeri Johor, 
bukan sahaja atas kejayaan beliau menamatkan pengajian Ijazah Doktor Falsafah tetapi 
juga atas penganugerahan Darjah Yang Mulia Setia Mahkota Malaysia, Panglima Setia 
Mahkota sempena Sambutan Ulang Tahun Hari Keputeraan Rasmi Kebawah Duli Yang 
Maha Mulia Seri Paduka Baginda Yang DiPertuan Agong pada 6 Jun yang lalu.  
Sebagaimana saya sebutkan pada Majlis Amanat Menteri Besar baru-baru ini, 
penganugerahan yang diberikan kepada Tan Sri bukan sahaja satu kebanggaan kepada 
Perkhidmatan Awam Johor tetapi lebih daripada itu, ia adalah pembakar semangat agar 
Johor akan sentiasa melahirkan generasi kepimpinan yang cemerlang dan gemilang.  
Tahniah Tan Sri.  (Dewan bertepuk). 
 
Ahli-Ahli Yang Berhormat, Dewan yang mulia ini tidak mungkin dapat dijalankan dengan baik 
tanpa peranan seorang Speaker dan seorang Timbalan Speaker.  Lantaran, tahniah saya 
ucapkan kepada Yang Berhormat Datuk Dr. Haji Mohd Puad bin Zarkashi, ADUN Rengit dan 
Yang Berhormat Datuk Samsolbari, ADUN Semarang atas pelantikan sebagai Speaker dan 
Timbalan Speaker Dewan Negeri Johor.  Syabas saya ucapkan di atas hemah dan 
kebijaksanaan di atas hemah kedua-dua Datuk Speaker dan Timbalan Speaker yang telah 
mengelola perjalanan Persidangan Dewan Negeri Johor ini dengan penuh tertib, adil, teratur 
dan baik.   
 
Berbahas isu dan masalah rakyat, lambang bicara bangsa sepakat, Speaker dan 
Timbalannya gandingan hebat, menjunjung titah membulat muafakat.  
 
Datuk Speaker, dalam kesempatan ini juga, saya ingin mengucapkan terima kasih kepada 
seluruh Bangsa Johor termasuk mereka yang berada di Machap, kawasan saya yang bukan 
sahaja telah memberikan kemenangan majoriti 2/3 kepada Barisan Nasional dalam Pilihan 

raya Negeri baru-baru ini, malah telah memberikan kemenangan super majority, dengan 
izin, 40 daripada 56 kerusi yang dipertandingkan baru-baru ini.  Sesungguhnya, keyakinan 
sebegini besar tidak lain dan tidak bukan melambangkan amanah dan mandat yang begitu 
tinggi yang diberikan oleh Bangsa Johor.  Percayalah, tanggungjawab dan amanah ini akan 
kami pikul dengan sebaik mungkin dan dengan sedaya upaya kami, Insya-Allah. 
 
Yang Berhormat Datuk Speaker, saya juga ingin mengucapkan setinggi-tinggi tahniah 
kepada semua Wakil Rakyat yang telah mencipta kemenangan dalam Pilihan raya Negeri 
yang lalu.  Kita semua yang berada di dalam Dewan ini, tidak kira pangkat dan darjat, sama 
ada Wakil Rakyat daripada kerajaan mahu pun daripada pembangkang, mempunyai 
peranan sebagai pemimpin meskipun dalam kapasiti yang berbeza.  Kita bukan sahaja 
menggalas amanah dan tanggungjawab kepada rakyat tetapi lebih penting lagi amanah dan 
tanggungjawab ini akan dipersoal oleh Tuhan sekalian alam apabila kita kembali ke 
Rahmatullah nanti.  Saya yakin dan percaya bahawa setiap agama di dalam dunia ini 
menekankan betapa kita perlu jujur dan amanah dalam melunaskan tanggungjawab kita 
dalam apa jua konteks sekali pun. Sebagai seorang pemimpin yang beragama Islam, saya 
ingin mengingatkan diri saya dan semua yang berada di dalam Dewan yang mulia ini akan 
doa yang diungkap oleh Junjungan Besar Rasullullah SAW (membaca hadis).  “Ya Allah, 
barang siapa yang menjawat satu jawatan di kalangan umatku, namun dia menyusahkan 
urusan rakyat yang dipimpin, maka engkau susahkan hidup dia wahai Allah dan barang 
siapa yang menjawat satu jawatan di kalangan umatku dan dia berusaha untuk menolong 
orang yang dipimpin, maka tolonglah dia sampai siap, wahai Allah” (Hadis Riwayat Muslim). 
 
Ahli-Ahli Yang Berhormat, setiap dari kita yang berada di dalam Dewan ini, berada dalam 
doa yang dititipkan oleh Nabi Muhammad SAW dan ini sesungguhnya adalah sebesar-besar 
nikmat.  Pilihan adalah di tangan kita, sama ada ingin  menjadi pemimpin yang diberkati atau 
pemimpin yang dilaknati.   
 
Yang Berhormat Datuk Speaker, patik juga menjunjung kasih atas segala nasihat dan 
teguran yang dititahkan oleh Duli Yang Maha Mulia Tuanku Sultan, semasa Pembukaan 
Sidang Dewan Pada Penggal Yang Ke-15.  Saya telah meneliti, mengamati dan menghayati 
setiap perkataan, ayat, baris dan perenggan yang telah dititahkan oleh Ke Bawah Duli 
Tuanku Sultan.  Kalau dirumus apa yang dititahkan pada hemat saya, Tuanku telah 
menyentuh banyak perkara yang semuanya menjurus kepada kepentingan rakyat.  
Antaranya, pembangunan, ekonomi, kewangan, pentadbiran, kebersihan, penyelenggaraan, 
pelancongan, anak muda Johor dan yang paling penting kedaulatan negeri ini.   
 
Datuk Speaker, walaupun majoriti Wakil Rakyat yang berada di dalam Dewan yang mulia ini, 
adalah muka-muka baru iaitu 35 daripada 56 keseluruhannya.  Saya bersyukur, kerana 
mereka semua bukan sahaja telah menyambut baik Titah Tuanku tetapi juga telah berbahas 
dengan tuntas, melontarkan idea-idea yang bernas dan membawa isu-isu rakyat di kawasan 
masing-masing dengan cekap dan kemas.  Segala cadangan ataupun kritikan membina 
yang dilontarkan, saya terima dengan hati yang terbuka dan amat saya hargai.  Saya 
percaya, kita semua arif bahawa ada perkara dan isu yang boleh diselesaikan di peringkat 
negeri, namun ada juga perkara dan isu yang hanya boleh diselesaikan dengan intervensi 
daripada kerajaan persekutuan seperti yang telah disuarakan oleh Yang Berhormat Kahang, 
Pemanis, Endau, Mahkota, Kota Iskandar, Stulang, Tanjung Surat, Pekan Nanas, Skudai, 
Kempas, Parit Yaani, Gambir, Penggaram, Tenang, Senai, Tangkak, Pulai Sebatang, 
Pontian, Jementah, Parit Raja dan Layang-Layang.  Kebetulan saya akan ke Kuala Lumpur 
minggu ini untuk menghadiri Mesyuarat Menteri Besar dan Ketua Menteri bersama Yang 
Amat Berhormat Menteri Besar.   
 
Perkara-perkara yang dibawa oleh Ahli-Ahli Yang Berhormat akan saya sampaikan untuk 
perhatian Yang Amat Berhormat Perdana Menteri. (Dewan bertepuk.)  Sebab itu, Yang 
Berhormat Datuk Speaker, walaupun saya sangat menghargai sokongan padu daripada 

rakan strategik saya, Yang Berhormat Perling untuk menjadikan Johor sebagai sebuah 
negeri maju pada tahun 2030.  Namun, saya tidak dapat bersetuju dengan cadangan beliau 
untuk menubuhkan Jawatankuasa Kerjasama Semua Negeri ataupun All State Committee 
kerana ini akan mengeruhkan hubungan baik antara kerajaan negeri dan kerajaan 
persekutuan.  Committee ini akan mewujudkan suasana yang tegang yang tidak akan 
memberi manfaat kepada sesiapa.  Dalam menyelesaikan apa jua isu dan masalah, ia perlu 
dilakukan dengan penuh hemah dan bijaksana, ibarat menarik rambut dalam tepung, rambut 
tak putus, tepung juga tak berselerak. 
 
Datuk Speaker, menyentuh tentang intervensi persekutuan juga, seingat saya, projek-projek 
berimpak besar yang berpotensi memacu, memaju dan mampu memberi limpahan ekonomi 
yang berganda kepada negeri Johor seperti high speed rail, Projek Pelebaran Lebuh Raya 
Utara – Selatan Daripada Yong Peng ke Kulai, Projek Pelebaran Lebuh Raya Senai – 
Desaru yang telah dipersetujukan oleh kerajaan Barisan Nasional sebelum Pilihan raya 
Umum Yang Ke-14, semuanya telah dibatalkan oleh kerajaan Pakatan Harapan dalam 
tempoh singkat mereka memegang tampuk kepimpinan negara.   
 
Sebagai seorang pemimpin muda, saya kecewa.  Janganlah disebabkan dendam kesumat 
dan iri hati, Johor dan rakyatnya menjadi mangsa.  Malah, keputusan untuk tidak 
meneruskan tuntutan ke atas Batu Puteh ataupun Pedra Branca telah dibuat juga oleh 
pemimpin Pakatan Harapan.  Ini soal kedaulatan dan maruah negara.  Pihak Mahkamah 
Keadilan Antarabangsa (ICJ) pernah menyebut secara jelas bahawa Batu Puteh pernah 
menjadi Kesultanan Johor yang berdaulat.  Persoalannya sekarang ialah siapa yang 
menasihati kerajaan membuat keputusan yang melulu sedangkan Peguam Negara dicutikan 
pada ketika itu?  Rakyat Malaysia terutamanya Bangsa Johor amat mengambil berat dan 
memandang serius terhadap perkara ini.  Mana mungkin maruah dan kedaulatan negara ini 
digadaikan begitu sahaja.  Meskipun ada yang beranggapan Batu Puteh tidak memiliki 
kepentingan ekonomi yang signifikan, namun kita tidak boleh menafikan erti dan 
kepentingannya dari sudut kedudukan strategik MARITIM.  Dari sudut kepentingan strategik, 
meskipun saiznya sebesar padang bola, 8,560 meter persegi, Batu Puteh terletak begitu 
dekat dengan Johor iaitu 14.3 kilometer dari Tanjung Penyusup, Johor berbanding 46 
kilometer dari Changi.  Kedudukan Batu Puteh juga amat strategi iaitu terletak di laluan 
utama bagi kapal-kapal dagang melalui Selat Melaka dan Laut Cina Selatan. Kehilangan 
Batu Puteh memberi kesan negatif kepada rakyat Malaysia terutamanya para nelayan yang 
mengeluh kerana sumber pendapatan hasil laut mereka terjejas. Batu Puteh sebelum ini 
merupakan kawasan perikanan penting bagi nelayan-nelayan kita dan juga tempat mereka 
berteduh ketika ombak besar dan ribut.  Bahkan pada ketika ini kita sudah menerima 
laporan bahawa ramai nelayan-nelayan kita yang sudah dihalau keluar dari kawasan 
berdekatan Batu Puteh oleh Pengawal Pantai Singapura. 
 
Memandangkan Batu Puteh kini menjadi hak Singapura, ini akan menimbulkan pertikaian 
tuntutan bertindih kawasan maritim apatah lagi jarak Batuan Tengah milik Malaysia hanya 
sekitar 1 kilometer daripada Batu Puteh. Pertikaian tersebut kini menjadi lebih serius apabila 
laporan menyatakan bahawa Singapura telah mula menjalankan kerja-kerja penambakan di 
Batu Puteh sedangkan perbatasan maritim masih lagi dalam rundingan dan belum 
dimuktamadkan. Sebagai sebuah negara yang berdaulat, tiada ruang untuk pemimpinnya 
mengambil ringan atau alpa dalam mempertahankan kedaulatan negara. Walaupun sekecil 
atau sekelumit mana pun saiz kawasannya menjadi rebutan setiap inci perlu kita jaga dan 
pertahankan. (Dewan bertepuk). 
 
Yang Berhormat Datuk Speaker, kerajaan PH pada masa itu telah khilaf dengan menarik 
balik rayuan tuntutan ke atas Batu Puteh. Dan ianya bukan saja telah meninggalkan satu 
precident yang buruk kepada negeri dan negara tetapi lebih daripada itu mencatatkan satu 
detik hitam dalam sejarah negara kita yang berdaulat. Semoga tindakan undang-undang 
diambil ke atas pengkhianatan ini. 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  397 
 

 

 
Datuk Speaker, akibat ketidakstabilan politik di negara ini sejak tahun 2018 negeri Johor 
dilihat seolah-olah dianaktirikan. Beginilah juga keadaannya apabila pemimpin-pemimpin 
tidur sebantal tapi mimpinya lain-lain. Sebagai contoh, peruntukan yang diterima oleh negeri 
Johor bagi Rolling Plan ke-2 tahun 2022 adalah berjumlah RM4.6 bilion melibatkan 434 
projek. Walaupun peruntukan bagi tahun 2022 meningkat namun kebanyakan adalah projek-
projek sambungan. Manakala bagi projek baharu hanya melibatkan 79 projek sahaja, iaitu 
dengan peruntukan hanya RM85.5 juta atau hanya 2% daripada jumlah peruntukan bagi 
tahun 2022. 
 
Datuk Speaker, hakikatnya negeri dan negara menjadi tidak stabil selepas Pilihan raya 
Umum Yang Ke-14. Justeru jawapan untuk menyelesaikan  isu-isu berkenaan federalisme 
ini bukanlah melalui All State Comittee tetapi dengan kestabilan. Kestabilan hanya akan 
wujud jika ada kerajaan yang stabil. Oleh itu saya merayu kepada seluruh Bangsa Johor 
untuk tidak mengambil risiko lagi. Pada Pilihan raya Umum yang akan datang kembalikanlah 
kestabilan negara dengan memilih kerajaan yang boleh membawa kestabilan. (Dewan 
bertepuk). 
 
Janganlah kita membenarkan diri untuk jatuh dalam perangkap dan lubang gelap yang 
samar, lantas dipatuk pula oleh ular yang sama buat kali kedua. Berhubung permintaan 
Yang Berhormat Perling yang mencadangkan by partisan approach demi kepentingan 
rakyat. Saya sangat bersetuju dengan cadangan ini. Namun ia perlu ada keikhlasan 
daripada kedua-dua belah pihak untuk mencapai matlamat ini. Jangan dalam Dewan kita 
cakap lain tetapi dalam facebook kita cakap lain, jangan kita jadi talam dua muka. (Dewan 
bertepuk). 
 
Sebagai contoh baru-baru ini, salah sorang pemimpin tertinggi daripada DAP Johor telah 
menghasut rakyat untuk pergi ke jalanan untuk menyelesaikan isu kenaikan harga barang. 
Kononnya pemimpin-pemimpin sedang dibuai lena. Adakah dia lupa kerajaan negeri Johor 
baru sahaja membantu rakyat dengan Bantuan Kasih Bangsa Johor yang melibatkan 
peruntukan RM144 juta. Pada masa sama bukankah Yang Amat Berhormat Perdana 
Menteri baru saja  mengumumkan bantuan kepada 8.6 juta penerima BKN dengan isi rumah 
bakal menerima sehingga RM2,500.00 pada tahun ini. (Dewan bertepuk). 
 
Bantuan ini merupakan yang tertinggi setakat ini yang pernah diberikan oleh mana-mana 
kerajaan. Siapa sebenarnya yang dibuai lena ataupun ia terlalu ghairah mengaburi mata 
rakyat dan langsung tidak segan untuk berdusta. Bercakap tentang bermuka-muka juga, 
baru-baru ini Pangsapuri Bukit Saujana didakwa tidak diendahkan kerajaan negeri seperti 
yang dipaparkan dalam facebook Yang Berhormat Perling, itu tidak benar sama sekali.  
 
Saya sendiri telah turun padang, malah Datuk Jafni sebagai EXCO pun sudah turun padang. 
Untuk makluman Yang Berhormat Perling selain daripada tinggal fasa bantuan yang disebut 
oleh EXCO Perumahan sebentar tadi, saya juga telah meluluskan peruntukan sebanyak 
RM150,000.00 untuk masjid di pangsapuri tersebut.(Dewan bertepuk). Insya-Allah kerajaan 
negeri akan sentiasa prihatin terhadap apa yang berlaku dan akan terus membantu rakyat 
sedaya mungkin.  
 
Datuk Speaker, perkara yang paling saya kesalkan adalah apabila niat baik kerajaan negeri 
untuk membantu rakyat Johor melalui Bantuan Beras Bangsa Johor telah dicalar oleh Yang 
Berhormat Stulang di mana akhirnya beliau sendiri telah memohon maaf, mengaku 
kesilapan kerana telah memberi maklumat yang palsu kepada Bangsa Johor. (Dewan  
bertepuk). Yang Berhormat Stulang, terlajak perahu boleh berundur, terlajak kata buruk 
padahnya. 

Pada rakan strategik saya Yang Berhormat Perling dan rakan-rakan DAP di sebelah sana, 
dalam keghairahan merangka strategi untuk memenangi Pilihan raya Umum, saya berharap 
Ahli-Ahli Yang Berhormat tidak menggunakan taktik lama yang tidak beretika. Menghasut 
rakyat turun ke jalanan, mengadu domba, melempar tohmahan dan fitnah semata-mata 
demi meraih undi. Perlu ada adab, had dan batasnya dalam kita berpolitik. Matlamat tidak 
boleh menghalalkan cara. Ini penting dan perlu dijadikan teras dan sandaran sekiranya kita 
benar-benar serius mahu mengujudkan hubungan baik by partisan yang dicadangkan oleh 
Yang Berhormat Perling sendiri. Jadilah pembangkang yang bertanggungjawab dan 
konstruktif. (Dewan bertepuk).  
 
Namun saya pasti saya dan 39 lagi rakan-rakan daripada Barisan Nasional yang berada di 
dalam Dewan yang mulia ini tidak akan pernah gentar, lelah dan mengalah dalam 
menentang dan melawan habis-habisan setiap tohmahan dan fitnah yang dilemparkan 
kepada kerajaan negeri. Allah SWT berfirman dalam surah al-Baqarah ayat 193, “dan 
perangilah mereka sehingga tiada lagi fitnah dan yang tinggal hanyalah agama Allah”. 
 
Yang Berhormat Datuk Speaker, izinkan saya membaca serangkap pantun. Yang Berhormat 
Mahkota sinis menjeling, kalau berbahas terlebih masa, penat bercakap tekak pun kering, 
izinkan saya minum seteguk dulu, dengan izin, Speaker. 
 
YB  Speaker : Sila, sila. 
 
YAB Menteri Besar : Terima kasih Speaker.  
 
YB Speaker : Cuma Yang Amat Berhormat saya tak tahu Mahkota ni senyumannya sinis. 
(Dewan ketawa). 
 
YAB Menteri Besar : Mudik ke tanjung hulu muara, menyusur taman kota nan megah, 
Speaker terajui Dewan yang mulia, sepenuh hati memikul amanah. (Dewan  bertepuk).Yang 
Berhormat Datuk Speaker, banyak yang telah disentuh dan dibahaskan dalam tempoh masa 
7 hari kita bersidang di dalam Dewan yang mulia ini. Dari segi manifesto Pilihan raya Negeri, 
Ikhtiar Barisan Nasional Johor, terima kasih saya ucapkan kepada Yang Berhormat Sri 
Medan, Pulai Sebatang, Gambir, Sedili, Pemanis, Parit Raja, Panti dan Mahkota atas 
peringatan. Insya-Allah menjadi niat kerajaan negeri untuk menunaikan janji-janji pilihan 
raya negeri tersebut.  
 
Yang Berhormat Benut dan saya telah bersetuju untuk mewujudkan satu jawatankuasa bagi 
memastikan segala kata akan dikota, segala janji akan ditepati. (Dewan bertepuk). Malah 
jawatankuasa itu sudah mula bermesyuarat sejak 2 minggu yang lalu. Terima kasih juga 
saya ucapkan kepada Yang Berhormat Johor Jaya, Maharani, Pasir Raja, Mengkibol, 
Penggaram, Tangkak dan Layang-Layang kerana telah menyentuh tentang penyelarasan 
cuti hujung minggu yang hebat dibicarakan hari ini. 
 
Ia menjadi buah mulut Bangsa Johor kerana ramai ibu bapa yang bekerja di sektor swasta 
terutamanya, hanya dapat meluangkan masa selama 1 hari sahaja dengan anak-anak 
mereka pada hari cuti minggu disebabkan perbezaan hari cuti. Penyelarasan perlu dibuat 
agar ibu bapa boleh meluangkan lebih masa bersama keluarga tercinta. Pelbagai cadangan 
telah diberikan, ada yang mahu ia kekal hari Jumaat dan Sabtu supaya mudah pergi solat. 
Ada yang mahu ia diubah ke Sabtu dan Ahad supaya selari dengan persekutuan. Ada yang 
mahu masa rehat hari Jumaat yang lebih panjang, ada yang mahu cuti dua hari setengah, 
malah ada yang mahu cuti 3 hari seminggu.  Semua pandangan dan cadangan ini saya 
terima dengan baik. Namun perkara ini masih lagi dalam peringkat kajian dan ia melibatkan 
pelbagai pemegang taruh. Kerajaan negeri tidak boleh membuat keputusan yang melulu dan 
walau apa pun keputusan yang ingin dibuat ia perlu mendapat perkenan Kebawah Duli Yang 
Maha Mulia Tuanku Sultan Johor.  

Datuk Speaker, dari segi ekonomi, terima kasih Yang Berhormat Kukup, Perling, Sri Medan, 
Sedili, Johor Jaya, Sungai Balang, Pasir Raja, Parit Yaani, Stulang, Tanjung Surat, Gambir, 
Permas, Tenang, Senai, Pulai Sebatang, Jementah, Bukit Kepong dan Panti.  Sasaran 
pertumbuhan ekonomi sebanyak 7% setiap tahun seperti mana saya gariskan semasa 
amanat saya, tidak dinafikan adalah tinggi. Namun, ia mampu dicapai jika lonjakan-lonjakan 
besar dapat dilakukan terutamanya sektor pelaburan. Jika disingkap kembali pencapaian 
kita pada dekad yang lalu dalam tempoh 5 tahun terawal iaitu pada tahun 2011 hingga 2015, 
kita telah mencapai purata pertumbuhan pada kadar 5.8% setahun. Ini disusuli dengan 
pertumbuhan pada kadar 5.7% sehingga 6.2% pada tahun 2016 dan 2017.  Sebelum 
ekonomi mula menguncup pada kadar 5.6% dan 5.3% pada tahun 2018 dan tahun 2019, 
tahun-tahun yang dipimpin oleh kerajaan Pakatan Harapan.  Sasaran pertumbuhan ekonomi 
pada kadar 7% tidak membenarkan gerak kerja seperti lazim. Business can’t be as usual.  
Perlu ada anjakan paradigma dan catalyst yang boleh merangsang ekonomi kita. Kita perlu 
terus menarik pelabur-pelabur yang berkualiti seperti oil & gas, petrochemical, data centre, 
industri elektrik dan elektronik di samping mengembangkan industri makanan ataupun food 
bank kita.  
 
Kita juga mempunyai wilayah-wilayah ekonomi dan agensi kemajuan di negeri Johor yang 
berperanan membangunkan seluruh pelosok negeri Johor ini.  Wilayah Iskandar Malaysia 
yang merangkumi seluruh daerah Johor Bahru dan Kulai serta sebahagian daerah Pontian.  
ECER yang merangkumi daerah Mersing dan insya-Allah Segamat nanti serta Kemajuan 
Johor Tenggara (KEJORA) yang merupakan agen pembangunan wilayah bagi kawasan 
Tenggara negeri Johor merangkumi daerah Kota Tinggi dan Kluang.  Kerajaan sedar 
pembangunan ekonomi negeri harus dinikmati oleh semua rakyat negeri Johor. Selain 
wilayah ekonomi dan agensi kemajuan ini, Johor juga sudah dan bakal mempunyai hab-hab 
ekonomi penting di daerah-daerah lain. Antaranya, Hab Perabot Muar, Hab Pendidikan 
Pagoh, Hab Pedaging di Muar dan Segamat, Hab Kerang-kerangan di Pantai Barat Johor, 
Lembah Tenusu Jemaluang, Mersing dan Periuk Nasi Selatan di Tangkak akan terus 
diperkasakan.   
 
Selain itu, beberapa projek utama mestilah dilaksanakan dan disiapkan dengan kadar 
segera dan mengikut perancangan agar berupaya menjadi enabler pada pertumbuhan 
ekonomi.  Misalnya, projek infrastruktur seperti pembangunan Projek Rapid Transit System 
(RTS), Projek Pembangunan Landasan Berkembar Elektrik Gemas, Johor, penaiktarafan 
sistem fasiliti Bangunan CIQ dan Bangunan Sultan Iskandar oleh KASB.  Pembangunan 
pelabuhan Barter Trade, Batu Pahat. Pelebaran Lebuh raya Utara Selatan Yong Peng – 
Kulai dan Lebuh raya Senai – Desaru. Projek-projek ini memerlukan gemblengan dan 
kerjasama pelbagai pihak di negeri Johor dan persekutuan untuk menjayakannya.   
 
Pembangunan soft infrastructure yang menyokong pertumbungan pembangunan negeri 
mestilah juga dipersiapkan.  Kita mempunyai cabaran yang besar dalam pembangunan 
modal insan dan sumber manusia. Usahasama kerajaan negeri bersama universiti-universiti 
tempatan dan agensi-agensi berkenaan akan dipertingkatkan supaya kemahiran yang 
diperlukan oleh industri-industri dapat dipersiapkan.  Perkara ini sudah mula digerakkan oleh 
Invest Johor dan MIDA bersama Universiti Teknologi Malaysia. 
 
Yang Berhormat Datuk Speaker, syukur alhamdulillah, dengan peralihan rakyat Malaysia 
daripada fasa pandemik ke endemik dan pembukaan sempadan, kita melihat pusat-pusat 
pelancongan Johor kembali buka. Terima kasih kepada Yang Berhormat Sri Medan, Kukup, 
Tiram, Tanjung Surat, Bekok, Kahang, Maharani, Sedili, Johor Jaya, Sg. Balang, Kota 
Iskandar, Endau, Tiram, Penawar, Tenang, Jementah, Parit Raja, Bukit Kepong dan Panti 
yang telah membangkitkan isu pelancongan negeri Johor ini.  Sememangnya ia merupakan 
salah satu sektor ekonomi terpenting di Johor.  Bagi sektor pelancongan ini, Majestic Johor 
akan terus diangkat menjadi agenda penting untuk negeri Johor.  Cetusan idea Majestic 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  400 
 

 

Johor ini adalah bukanlah sesuatu yang terukir secara tidak sengaja.  Ia dipilih kerana 
perkataan majestic itu sendiri sangat takjub. Ia benar-benar melambangkan negeri Johor. 
Satu perkataan yang hanya boleh digunakan bagi memanifestasi sesuatu yang amat indah 
dan menakjubkan. Dan itulah Johor. Negeri hebat, cantik menawan, kaya dengan pelbagai 
tarikan.  Subhanallah, segala puji bagi Allah SWT yang telah menganugerahkan negeri 
Johor dengan begitu banyak keindahan dan keajaiban alam yang sangat luar biasa. 
Bayangkan taman negara sahaja kita ada 6, pulau-pulau kita ada 131, dan gunung-gunung 
di Johor ada 18.  Pulau-pulau di Mersing diselimuti panorama yang cukup mempersona.  
Pasirnya putih bersih.  Air laut hijau kebiruan dengan dasarnya yang cukup jernih.  Sebab 
itu, ramai yang menyebut seperti yang Yang Berhormat Tenggaroh pernah ujarkan bahawa 
Mersing adalah The Maldives of Malaysia.  Pelbagai aktiviti boleh dilakukan di sana seperti 
snorkeling, diving dan island hoping.  Saya percaya, Yang Berhormat Johor Jaya, mantan 
EXCO Pelancongan juga merupakan seorang diver boleh mengesahkan apa yang saya 
sebutkan ini. (Dewan bertepuk).    
 
Negeri Johor terkenal sebagai destinasi syurga makanan yang enak dan lazat. Makanan 
tradisi Johor yang popular seperti beriani gam, kacang pol, mee racun, burasak, laksa Johor, 
mee bandung, asam pedas dan banyak lagi  menjadi antara faktor tarikan pelancong datang 
ke negeri Johor.  Insya-Allah, lepas ini YB Mahkota boleh belanja kita. 
 
YB Speaker : Jangan lupa, ikan wadi, Yang Amat Berhormat.  Ikan wadi, ikan masakan 
orang Banjar. 
 
YAB Menteri Besar :  Terima kasih Datuk Speaker.  Dari segi pembangunan-pembangunan 
bersejarah di negeri Johor pula, Bangunan Sultan Ibrahim, Masjid Sultan Abu Bakar dan 
Istana Besar sudah pastinya menjadi tempat wajib dikunjungi para pelancong. Kita juga 
mempunyai bangunan-bangunan ikonik dan tempat-tempat menarik yang boleh 
dibanggakan seperti Permaisuri Zarith Sofiah Opera House, Stadium Sultan Ibrahim, 
Bangunan Jaafar Muhammad, Taman Tema Legoland, Desaru Waterpark serta hotel-hotel 
bertaraf 5 bintang.  Pusat-pusat membeli-belah seperti Johor Premium Outlet dan resort-
resort golf yang bertaraf antarabangsa.  Malah, jika Ahli-Ahli Yang Berhormat berdiri di 
tengah Dewan yang mulia ini, akan kedengaran gema yang di mana orang yang di tengah 
itu sahaja yang boleh mendengarnya.  Begitu unik Dewan ini dibina. Lepas ini Datuk 
Speaker boleh cuba.  Dengan.. 
 
YB Speaker : Saya pun tak tahu sebenarnya.   
 
YAB Menteri Besar : Tak tahu? Ha. Dengan segala keindahan dan keunikan yang ada di 
negeri Johor ini, Johor mampu menjadi pusat pelancongan di negara ini.  Ia mampu 
memberi limpahan ekonomi kepada rakyat dan peluang-peluang pekerjaan kepada Bangsa 
Johor. Untuk menjayakan agenda pelancongan ini, kerajaan negeri akan memberikan fokus 
dari segi kebersihan, penaiktarafan, pengindahan dan promosi pusat-pusat pelancongan 
negeri Johor.   
 
Datuk Speaker, sebelum saya mengakhiri ucapan penggulungan ini, saya ingin 
merakamkan setinggi-tinggi penghargaan dan terima kasih kepada semua Ahli-Ahli Yang 
Berhormat yang telah memberi sokongan penuh kepada kepimpinan saya dalam menerajui 
pentadbiran kerajaan negeri Johor. (Dewan bertepuk).  Saya dan barisan EXCO serta 
seluruh penjawat awam akan memberikan sepenuh komitmen dan dedikasi untuk terus 
memberi perkhidmatan yang terbaik demi rakyat dan negeri Johor. (Dewan bertepuk).  Saya 
ingin mengingatkan diri saya, seluruh jentera kerajaan negeri dan kerajaan persekutuan 
untuk terus bekerja kuat demi rakyat.  Di sinilah, kita semua perlu menumpahkan taat setia 
yang tidak berbelah bagi kepada Johor Darul Ta’zim untuk meneruskan kelangsungan 
sebuah negeri yang maju.   

Dengan itu, saya mengakhiri ucapan penggulungan saya dengan serangkap pantun sebagai 
renungan ktia bersama, dalam usaha untuk menjadikan Johor sebuah negeri yang maju. 
Pohon jati berakar selirat, tumbuh subur segenap belantara; sederap khidmat demi rakyat, 
negeri maju rakyat sejahtera.  Machap menyokong usul titah Duli Yang Maha Mulia Tuanku 
Sultan. Daulat Tuanku. Allah Peliharakan Sultan. Maju Johor. Sekian, wabillahi taufik 
walhidayah, wassalamualaikum warahmatullahi wabarakatuh (Dewan bertepuk).      
 
YB Speaker : Terima kasih, Yang Amat Berhormat Machap. Saya mendengar 
penggulungan Yang Amat Berhormat Machap dengan penuh tekun. Pada hemat saya, Yang 
Amat Berhormat akan menjadi pemimpin yang cemerlang dan competence (Dewan 
bertepuk).  Insya-Allah, Johor akan menjadi negeri yang maju menjelang 2030. Saya 
sebenarnya sentiasa mengikuti FB Yang Amat Berhormat Machap.  Setiap pagi selepas 
Subuh, beliau sentiasa turun padang.  Umpama Saidina Umar yang turun pada di waktu 
malam.  Sebab itu dia tahu ada rakyatnya yang memasak batu untuk memberi makan 
kepada anaknya yang kelaparan.  Tujuannya supaya anaknya itu berhenti menangis dan 
tidur, ya.  Dan adakalanya dia menyamar untuk melihat kehidupan dan kebajikan rakyat 
yang di bawah pemerintahannya dulu.  Tetapi, Yang Amat Berhormat Machap tidak perlulah 
menyamar sampai pakai rambut palsu.  Be as you are, dengan izin.  Dan saya yakin Yang 
Amat Berhormat Machap bercakap dari hati nurani beliau. Sebab itu saya mengajak rakan-
rakan khususnya daripada pembangkang, kita mencari apa yang salah, bukan mencari 
siapa yang salah.  Dan ini akan memberi jaminan kita berganding bahu untuk memajukan 
negeri Johor.   
 
Ahli-Ahli Yang Berhormat, Rundingan di hadapan Dewan ini adalah supaya dipersembahkan 
kepada Duli Yang Maha Mulia Sultan Johor.  Satu ucapan menjunjung kasih sebagai mana 
berikut: 
 
“Ampun Tuanku, adalah patik Speaker dan Ahli-Ahli Dewan Negeri yang bersidang pada 
hari ini mengambil ketetapan merafak sembah menjunjung setinggi-tinggi kasih di atas 
perkenan Duli Yang Maha Mulia Sultan Johor berangkat ke Dewan yang mulia ini dan 
seterusnya bertitah merasmikan Pembukaan Penggal Persidangan Pertama Bagi Dewan 
Negeri Johor Yang Ke-15.”  
 
Rundingan ini dikemukakan bagi mendapatkan keputusan.  Ahli-Ahli yang bersetuju jemput 
angkat tangan, yang tidak bersetuju. Rundingan ini dipersetujukan.   
 
Jurutulis :  RUNDINGAN-RUNDINGAN 
 
YB Speaker : Ahli-Ahli Yang Berhormat, Rundingan daripada Yang Amat Berhormat Menteri 
Besar berkenaan Jawatankuasa Pilihan telah diterima oleh Jurutulis Dewan Negeri di bawah 
Peraturan Tetap Bilangan 30(2) Peraturan-Peratuan dan Perintah-Perintah Tetap bagi 
Dewan Negeri Johor.   
 
Dimaklumkan Yang Amat Berhormat Menteri Besar melalui suratnya bertarikh 22 Jun 2022 
telah mengemukakan pindaan terhadap Rundingan tersebut.  Saya telah meneliti pindaan 
bertulis yang telah dikemukakan dan mendapati ia memenuhi Peraturan Tetap Bilangan 38, 
Peraturan-Peraturan dan Perintah-Perintah Tetap bagi Dewan Negeri.  Oleh yang demikian, 
saya meluluskan pindaan tersebut dibawa dalam Persidangan ini.   
 
Jurutulis : PENUBUHAN JAWATANKUASA PERATURAN-PERATURAN DAN 
PERINTAH-PERINTAH TETAP BAGI DEWAN NEGERI JOHOR 
 
YAB Menteri Besar :  Yang Berhormat Datuk Speaker, saya memohon membawa 
Rundingan iaitu Dewan ini mengambil ketetapan mengikut Peraturan Bilangan 103, 
Peraturan-Peraturan Dan Perintah-Perintah Tetap Bagi Dewan Negeri Johor untuk 

menubuhkan Jawatankuasa Peraturan-Peraturan Dan Perintah-Perintah Tetap Bagi Dewan 
Negeri Johor dengan keanggotaannya sebagaimana berikut:-  
 
Speaker Dewan Negeri Johor, Yang Berhormat Datuk Dr. Haji Mohd Puad bin Zarkashi 
sebagai Pengerusi dan Ahli-Ahli Jawatankuasa terdiri daripada Yang Berhormat Puan 
Rashidah binti Ismail (Pasir Raja), Yang Berhormat Tuan Hahasrin bin Hashim (Panti), Yang 
Berhormat Tuan Tan Chong (Bekok), Yang Berhormat Tuan Sahrihan bin Jani (Gambir), 
Yang Berhormat Tuan Haji Selamat bin Takim (Sungai Balang), Yang Berhormat Tuan 
Muszaide bin Makmor (Sedili), Yang Berhormat Tuan Aznan bin Tamin (Tanjung Surat), 
Yang Berhormat Puan Hajah Alwiyah binti Talib (Endau), Yang Berhormat Tuan Wong Bor 
Yang (Senai), Yang Berhormat Penasihat Undang-Undang Negeri Johor, Jurutulis Dewan 
Negeri Johor sebagai Setiausaha.   
 
Jawatankuasa ini adalah berkewajipan memeriksa dan mengesyorkan pindaan-pindaan 
kepada Peraturan-Peraturan Dan Perintah-Perintah Tetap Bagi Dewan Negeri Johor pada 
Dewan Negeri dan cukup bilang bagi jawatankuasa ini ialah Pengerusi dan 3 orang ahli.  
Yang Berhormat Datuk Speaker, saya mohon mencadang.  
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:   Yang Berhormat Datuk Speaker, saya menyokong rundingan itu. 
 
YB Speaker :  Ahli-Ahli Yang Berhormat, rundingan itu dikemukakan bagi mendapatkan 
keputusan.  Ahli-Ahli bersetuju, jemput angkat tangan, Ahli-Ahli yang tidak bersetuju.  
Rundingan itu dipersetujukan. 
 
Jurutulis :  PENUBUHAN JAWATANKUASA HAK DAN KEBEBASAN DEWAN NEGERI 
JOHOR   
 
YAB Menteri Besar :  Yang Berhormat Datuk Speaker, saya mohon membawa Rundingan 
iaitu Dewan ini mengambil ketetapan mengikut Peraturan Bilangan 103, Peraturan-
Peraturan Dan Perintah-Perintah Tetap Bagi Dewan Negeri Johor untuk menubuhkan 
Jawatankuasa Hak dan Kebebasan Dewan Negeri Johor dengan keanggotaannya 
sebagaimana berikut:-   
 
Yang Berhormat Datuk Haji Ramlee bin Bohani (Kempas) sebagai Pengerusi dan Ahli-Ahli 
Jawatankuasanya terdiri daripada Yang Berhormat Puan Haslinda binti Salleh (Tenang), 
Yang Berhormat Datuk Haji Mohd Fuad bin Tukirin (Bukit Naning), Yang Berhormat Puan 
Saraswati a/p Nallathamby (Kemelah), Yang Berhormat Datuk Mohamad Najib bin Samuri 
(Parit Yaani), Yang Berhormat Tuan Haji Mohd Yusla bin Ismail (Senggarang), Yang 
Berhormat Puan Nor Rashidah binti Ramli (Parit Raja), Yang Berhormat Puan Fauziah binti 
Misri (Penawar), Yang Berhormat Dato’ Dr. Haji Sahruddin bin Jamal (Bukit Kepong), Yang 
Berhormat Tuan Chiong Sen Sern (Bukit Batu), Yang Berhormat Penasihat Undang-Undang 
Negeri Johor, Yang Berhormat Pegawai Kewangan Negeri Johor, Jurutulis Dewan Negeri 
sebagai Setiausaha.   
 
Jawatankuasa ini adalah berperanan menimbangkan apa-apa perkara yang menyentuh 
kuasa-kuasa, hak-hak kebebasan Dewan Negeri yang diserah oleh Dewan Negeri 
kepadanya dan setelah itu mengeluarkan penyata mengenainya kepada Dewan Negeri.  
Dan cukup bilang bagi Jawatankuasa ini ialah Pengerusi dan 3 orang ahli.  Yang Berhormat 
Datuk Speaker, saya mohon mencadangkan.   
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya menyokong rundingan itu. 

YB Speaker :  Ahli-Ahli Yang Berhormat, rundingan itu dikemukakan bagi mendapat 
keputusan.  Ahli-Ahli bersetuju, dijemput angkat tangan,  yang tidak bersetuju, rundingan itu 
dipersetujukan. 
 
Jurutulis :  PENUBUHAN JAWATANKUASA IMPAK PERTAMBAHAN PENGUNDI 
 
YAB Menteri Besar :  Yang Berhormat Datuk Speaker, saya mohon membawa Rundingan 
iaitu Dewan ini mengambil ketetapan mengikut Peraturan Bilangan 103, Peraturan-
Peraturan Dan Perintah-Perintah Tetap Bagi Dewan Negeri Johor untuk menubuhkan 
Jawatankuasa Pilihan Impak Pertambahan Pengundi dengan keanggotaannya sebagaimana 
berikut:-   
 
Yang Berhormat Datuk Haji Samsolbari bin Jamali (Semarang) sebagai Pengerusi dan Ahli-
Ahli Jawatankuasa terdiri daripada Yang Berhormat Datuk Haji Jefridin bin Atan (Kukup), 
Yang Berhormat Tuan Vidyananthan a/l Ramanadhan (Kahang), Yang Berhormat Dato’ 
Hajah Sharifah Azizah binti Dato’ Syed Zain (Mahkota), Yang Berhormat Tuan Azizul bin 
Bachok (Tiram), Yang Berhormat Tuan Pandak bin Ahmad (Kota Iskandar), Yang Berhormat 
Tuan Tan Eng Meng (Pekan Nanas), Yang Berhormat Puan Marina binti Ibrahim (Skudai), 
Yang Berhormat Ng Kor Sim (Jementah), Jurutulis Dewan Negeri Johor sebagai Setiausaha.   
 
Jawatankuasa ini adalah berperanan menjalankan kajian dan mengemukakan cadangan 
akan kesan penambahan pengundi berdaftar akibat pelaksanaan Pengundi 18 Tahun dan 
pendaftaran pengundi secara automatik dan setelah itu mengeluarkan penyata 
mengenainya kepada Dewan Negeri.  Dan cukup bilang bagi Jawatankuasa ini ialah 
Pengerusi dan 3 orang ahli.  Yang Berhormat Datuk Speaker saya mohon mencadangkan. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya menyokong rundingan itu. 
 
YB Speaker : Ahli-Ahli Yang Berhormat, rundingan itu dikemukakan bagi mendapatkan 
persetujuan.  Ahli-Ahli bersetuju jemput angkat tangan, yang tidak bersetuju. Rundingan itu 
dipersetujukan. 
 
Jurutulis :  PENUBUHAN JAWATANKUASA KIRA-KIRA RAYA 
 
YAB Menteri Besar : Yang Berhormat Datuk Speaker, saya mohon membawa Rundingan 
iaitu Dewan ini mengambil ketetapan mengikut Peraturan Bilangan 110(2), Peraturan-
Peraturan Dan Perintah-Perintah Tetap Bagi Dewan Negeri Johor untuk menubuhkan 
Jawatankuasa Kira-Kira Raya dengan dianggotai seorang Pengerusi dan tidak lebih 
daripada enam orang ahli sebagaimana berikut:- 
 
Yang Berhormat Datuk Haji Samsolbari bin Jamali sebagai Pengerusi dan Ahli-Ahli 
Jawatankuasa terdiri daripada Yang Berhormat Tuan Haji Baharudin bin Mohamed Taib 
(Permas), Yang Berhormat Tuan Haji Abdul Mutalip bin Abd Rahim (Layang-Layang), Yang 
Berhormat Tuan Anuar bin Abd. Manap (Pemanis), Yang Berhormat Puan Hajah Hasrunizah 
binti Hassan (Pulai Sebatang), Yang Berhormat Tuan Chew Chong Sin (Mengkibol), Yang 
Berhormat Tuan Haji Abdul Aziz bin Talib (Maharani), Bendahari Negeri Johor, Pengarah 
Audit Negeri Johor, Jurutulis Dewan Negeri Johor sebagai Setiausaha.   
 
Jawatankuasa ini bertanggungjawab memeriksa kira-kira yang menunjukkan peruntukan 
wang yang dikurniakan oleh Dewan Negeri bagi membayar perbelanjaan awam.  Memeriksa 
kira-kira yang dibentangkan dalam Dewan Negeri mengikut sebagaimana yang difikirkan 
patut oleh Jawatankuasa ini.  Memeriksa Penyata Ketua Audit Negara yang dibentangkan 
dalam Dewan Negeri mengikut kehendak Jumlah Kata (2) bagi Perkara 107 Perlembagaan 
Persekutuan.  Meneliti apa jua kira-kira yang mungkin dirujukkan oleh Dewan Negeri 

kepadanya.  Jawatankuasa ini juga dari semasa ke semasa akan mengeluarkan penyata 
atau laporan hal pemeriksaan yang dilakukan bagi dibentangkan dalam Dewan Negeri.  Dan 
cukup bilang bagi Jawatankuasa ini ialah Pengerusi dan 3 orang ahli.  Yang Berhormat 
Datuk Speaker, saya mohon mencadangkan.  
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya menyokong rundingan itu. 
 
YB Speaker :  Ahli-Ahli Yang Berhormat, rundingan itu dikemukakan bagi mendapatkan 
keputusan.  Ahli-Ahli bersetuju jemput angkat tangan, yang tidak bersetuju. Rundingan itu 
dipersetujukan. 
 
Jurutulis :  RUNDINGAN MENGENAI PEMILIHAN AHLI DEWAN NEGARA.   
 
YB Speaker :  Ahli-Ahli Yang Berhormat, pemilihan Ahli Dewan Negara ini sebagaimana 
Seksyen 1(2) Dalam Jadual Ketujuh (Perkara 45) Perlembagaan Persekutuan berikutan 
kekosongan satu kerusi Ahli Dewan Negara yang dipilih oleh Dewan Negeri Johor.  Dengan 
demikian, cadangan itu hendaklah disokong dan disertai dengan kenyataan bertulis yang 
ditandatangani oleh calon berkenaan menyatakan kesanggupannya berkhidmat jika dipilih 
dan cadangan itu tidak perlu dibahas.  Yang Amat Berhormat Menteri Besar, sila kemukakan 
cadangan sekarang. 
 
YAB Menteri Besar : Yang Berhormat Datuk Speaker, saya mohon membawa Rundingan 
dan mencadangkan supaya Yang Berbahagia Datuk Lim Pay Hen dipilih oleh Dewan ini 
menjadi Ahli Dewan Negara bagi tempoh tiga tahun sebagaimana menurut Perkara 45, 
Jadual Ketujuh Perlembagaan Persekutuan.  Anak jati Jementah yang berumur 65 tahun ini 
berkelulusan Diploma Perguruan daripada Maktab Perguruan Raja Melewar Negeri 
Sembilan.  Beliau pernah berkhidmat sebagai Ahli Dewan Negara mulai 4 Disember 2017 
hingga 3 Disember 2020.  Beliau juga pernah bertugas sebagai Pembantu Khas kepada 
Yang Amat Berhormat Timbalan Perdana Menteri Malaysia di antara tahun 2009 dan 2015.  
Datuk Lim Pay Hen merupakan Ahli Jawatankuasa MCA Pusat sejak tahun 2018 sehingga 
kini.  Beliau juga merupakan Timbalan Pengerusi Jawatankuasa Perhubungan Negeri MCA 
Johor sejak tahun 2014 dan Ketua MCA Bahagian Pagoh dari tahun 2013 sehingga kini.   
 
Dalam bidang politik, beliau merupakan seorang pemimpin MCA yang aktif sejak tahun 1982 
dan berpengalaman luas serta sangat dihormati oleh masyarakat Johor kerana penglibatan 
aktif beliau dalam pelbagai NGO tempatan.  Sebelum bergerak aktif di dalam bidang politik, 
beliau bertugas sebagai seorang guru dan bersara sebagai guru besar pada tahun 2017 
setelah berkhidmat selama 37 tahun.  Dan dengan ini, saya serahkan pengakuan bertulis 
yang telah pun ditandatangani oleh calon yang saya cadangkan. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya menyokong rundingan  itu. 
 
YB Speaker :  Ahli-Ahli Yang Berhormat, Dewan ini telah menerima rundingan tersebut dan 
telah pun disokong.  Rundingan itu dikemukakan bagi mendapatkan keputusan,  Ahli-Ahli 
yang bersetuju jemput angkat tangan;  yang tidak bersetuju.  Rundingan itu dipersetujukan.   
 
Dengan demikian, saya isytiharkan bahawa Yang Berbahagia Datuk Lim Pay Hen adalah 
dipilih oleh Dewan ini menjadi Ahli Dewan Negara bagi tempoh selama 3 tahun. (Dewan 
bertepuk).  Saya bagi pihak Dewan ini mengucapkan setinggi-tinggi tahniah kepada Yang 
Berbahagia Datuk Lim Pay Hen semoga beliau dapat memberikan khidmat yang terbaik 
kepada rakyat dan negeri sebagai Ahli Dewan Negara. 
 



MESYUARAT KEDUA (PEMBUKAAN RASMI) BAGI PENGGAL PERSIDANGAN PERTAMA  

DEWAN NEGERI JOHOR YANG KE-15  405 
 

 

Jurutulis : RANG UNDANG-UNDANG ENAKMEN PERBEKALAN TAMBAHAN TAHUN 
2022   
 
YAB Menteri Besar : Yang Berhormat Datuk Speaker, saya mohon membawa rundingan 
supaya Rang Undang-Undang yang dinamakan Enakmen Perbekalan Tambahan 2022, 
dibaca kali yang pertama. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya menyokong rundingan  itu. 
 
YB Speaker : Rang Undang-Undang ini dibaca kali yang pertama. 
 
Jurutulis :  Suatu Enakmen bagi menggunakan sejumlah wang daripada Kumpulan 
Wang Disatukan untuk perbelanjaan tambahan bagi perkhidmatan tahun 2022 dan 
bagi memperuntukkan wang itu untuk maksud-maksud yang tertentu. 
 
YAB Menteri Besar : Yang Berhormat Datuk Speaker, saya mohon memaklumkan bahawa 
saya akan membawa rundingan untuk bacaan kali yang kedua bagi Rang Undang-Undang 
ini pada hari ini juga.  Dan, saya membawa rundingan supaya Peraturan Tetap 112(2) 
ditangguhkan sementara agar pertimbangan Rang Undang-Undang ini pada peringkat-
peringkat yang lain dapat diselesaikan pada hari ini juga. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Yang Berhormat Datuk Speaker, saya menyokong rundingan itu. 
 
YB Speaker :  Rundingan itu dikemukakan bagi mendapat keputusan. Ahli-Ahli yang 
bersetuju jemput angkat tangan, yang tidak bersetuju.   
 
Peraturan Tetap 112(2) ditangguhkan sementara. 
 
YAB Menteri Besar : Yang Berhormat Datuk Speaker, saya mohon membawa rundingan 
supaya Rang Undang-Undang ini dibacakan kali yang kedua sekarang.  
 
Tambahan peruntukan ini merupakan tambahan bagi Perbelanjaan Perbekalan Tahun 2022.  
Tambahan peruntukan yang dikemukakan adalah sebanyak RM3,854,000.00 sebagaimana 
yang dimaksudkan di dalam Enakmen Perbekalan Tambahan di bawah 4 Jawatankuasa 
seperti berikut : 
 
1. Jawatankuasa Hasil Bumi, Pentadbiran, Kewangan, Perancangan dan Pembangunan 

Ekonomi Negeri Johor RM575,000.00. 
 
2. Jawatankuasa Perumahan dan Kerajaan Tempatan Negeri Johor RM2,010,000.00 
 
3. Jawatankuasa Pembangunan Wanita Keluarga dan Masyarakat Negeri Johor 

RM361,000.00 
 
4. Jawatankuasa Hal Ehwal Agama Islam Negeri Johor RM908,000.00.   
 
Penjelasan lanjut bagi tambahan-tambahan tersebut akan diberi di peringkat Jawatankuasa 
berkenaan.   
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:  Yang Berhormat Datuk Speaker, saya menyokong rundingan itu. 

YB Speaker :  Rundingan di hadapan Dewan ini ialah supaya Rang Undang-Undang ini 
dibacakan kali yang kedua sekarang.  
 
Ahli-Ahli yang bersetuju jemput angkat tangan, yang tidak bersetuju.  Rang Undang-Undang 
ini dibacakan kali yang kedua. 
 
Jurutulis : Suatu Enakmen bagi menggunakan sejumlah daripada Kumpulan Wang 
Disatukan untuk perbelanjaan tambahan bagi perkhidmatan tahun 2022 dan bagi 
memperuntukan wang itu untuk maksud-maksud yang tertentu.  
 
YB Speaker : Dewan bersidang sebagai Jawatankuasa. 
 
Jurutulis : JADUAL  
 
YB Pengerusi : Perkara di hadapan jawatankuasa ini iaitu jumlah wang sebanyak 
RM550,000.00 bagi Kepala Perbelanjaan B.03, Pejabat Setiausaha Kerajaan itu; hendaklah 
jadi sebahagian daripada Jadual Rang Undang-Undang ini.   
 
YAB Menteri Besar : Bagi Maksud Bekalan B.03, Dewan Negeri Johor peruntukan 
tambahan sebanyak RM550,000.00 bagi menampung kekurangan bayaran hadiah lawatan 
ke luar negara pada 10 orang YB Ahli Majlis Mesyuarat Kerajaan dan YB Speaker. 
 
YB Pengerusi : Perkara itu dikemukakan bagi mendapatkan persetujuan.  Ahli-Ahli yang 
bersetuju jemput angkat tangan, yang tidak bersetuju.  Perkara itu dipersetujukan. 
 
Perkara di hadapan Jawatankuasa ini iaitu jumlah wang sebanyak RM2,010,000.00 bagi 
Kepala Perbelanjaan B.03, Pejabat Setiausaha Kerajaan, Bahagian Perumahan itu; 
hendaklah jadi sebahagian daripada Jadual Rang Undang-Undang ini.   
 
YB Pengerusi Jawatankuasa Perumahan dan Kerajaan Tempatan : Bagi Maksud 
Bekalan B.03, Perumahan; peruntukan tambahan sebanyak RM2,010,000.00 iaitu 
RM120,000.00 diperlukan membiayai kekurangan untuk membayar gaji dan upah serta 
elaun tetap disebabkan pertambahan perjawatan dan merubah struktur pentadbiran, 
RM1,150,000.00 bagi menampung kekurangan peruntukan perkhidmatan dan bekalan 
sebanyak RM720,000.00 bagi menampung kurangan peruntukan aset dan RM20,000.00 
bagi membayar bayaran Gantian Cuti Rehat dan kakitangan yang bersara wajib 2022.   
 
YB Pengerusi : Perkara itu dikemukakan bagi mendapatkan keputusan. Ahli-Ahli yang 
bersetuju jemput angkat tangan, yang tidak bersetuju.  Perkara itu dipersetujukan.   
 
Perkara di hadapan Jawatankuasa ini iaitu jumlah wang sebanyak RM908,000.00 bagi 
Kepala Perbelanjaan B.21, Jabatan Agama Islam itu; hendaklah jadi sebahagian daripada 
Jadual Rang Undang-Undang ini.   
 
YB Pengerusi Jawatankuasa Hal Ehwal Agama Islam :  Dewan yang mulia, bagi Maksud 
Bekalan B.21, Jabatan Agama Islam.  Peruntukan tambahan sebanyak RM908,000.00 
diperlukan iaitu RM23,000.00 untuk membiayai sewaan dewan dan RM885,000.00 bagi 
bayaran Perkhidmatan dan Hospitaliti sempena Majlis Tilawah Al-Quran dan Hafazan 
Peringkat Kebangsaan 2022. 
 
YB Pengerusi : Perkara itu dikemukakan bagi mendapatkan keputusan.  Ahli-Ahli yang 
bersetuju jemput angkat tangan, yang tidak bersetuju.  Perkara itu dipersetujukan. 

Perkara di hadapan Jawatankuasa ini iaitu jumlah wang sebanyak RM361,000.00 bagi 
Kepala Perbelanjaan B.23, Jabatan Kebajikan Masyarakat; hendaklah jadi sebahagian 
daripada Jadual Rang Undang-Undang ini. 
 
YB Pengerusi Jawatankuasa Pembangunan Wanita, Keluarga dan Masyarakat : Bagi 
Maksud Bekalan B.23, Jabatan Kebajikan Masyarakat; peruntukan tambahan sebanyak 
RM361,000.00 diperlukan untuk membiayai pembayaran Bantuan Khas Kewangan 
sempena Hari Raya kepada petugas-petugas Pusat Pemulihan Dalaman Komuniti (PDK) 
sebagaimana Pekeliling Perkhidmatan Negeri Johor Bil. 1 Tahun 2022. 
 
YB Pengerusi : Perkara itu dikemukakan bagi mendapatkan keputusan.  Ahli-Ahli yang 
bersetuju jemput angkat tangan, yang tidak bersetuju.  Perkara itu dipersetujukan.   
 
Jadual jadi sebahagian daripada Rang Undang-Undang ini. 
 
Perkara di hadapan Jawatankuasa ini iaitu jumlah wang sebanyak RM25,000.00 bagi 
Kepala Perbelanjaan B.43, Pejabat Daerah Batu Pahat itu; hendaklah jadi sebahagian 
daripada Jadual Rang Undang-Undang ini. 
 
YAB Menteri Besar :  Bagi Maksud Bekalan B.43, Pejabat Daerah Batu Pahat; peruntukan 
tambahan sebanyak RM25,000.00 diperlukan untuk menampung kekurangan peruntukan 
bagi bayaran Gantian Cuti Rehat Kakitangan. 
 
YB Pengerusi : Perkara itu dikemukakan bagi mendapatkan persetujuan.  Ahli-Ahli yang 
bersetuju jemput angkat tangan, yang tidak bersetuju.  Perkara itu dipersetujukan.  
 
Jadual jadi sebahagian daripada Rang Undang-Undang ini. 
 
Jurutulis :  FASAL 2 
 
YB Pengerusi : Perkara di hadapan Jawatankuasa ini ialah supaya Fasal 2 jadi sebahagian 
daripada Rang Undang-Undang ini.   
 
Ahli-Ahli yang bersetuju jemput angkat tangan, yang tidak bersetuju.  Fasal 2 jadi 
sebahagian daripada Rang Undang-Undang ini.   
 
Jurutulis : FASAL 1 
 
YB Pengerusi : Perkara di hadapan Jawatankuasa ini ialah supaya Fasal 1 jadi sebahagian 
daripada Rang Undang-Undang ini.   
 
Ahli-Ahli yang bersetuju jemput angkat tangan, yang tidak bersetuju.  Fasal 1 jadi 
sebahagian daripada Rang Undang-Undang ini. 
 
Dewan Negeri Bersidang Semula. 
 
YAB Menteri Besar : Yang Berhormat Datuk Speaker, saya mohon memaklumkan bahawa 
Rang Undang-Undang ini telah pun ditimbangkan dalam Jawatankuasa satu persatunya dan 
dipersetujukan tanpa pindaan.  Maka saya membawa rundingan supaya Rang Undang-
Undang ini dibacakan kali yang ketiga dan diluluskan sekarang. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar:   Yang Berhormat Datuk Speaker, saya menyokong rundingan itu. 

YB Speaker : Ahli-Ahli Yang Berhormat, rundingan di hadapan Dewan ini ialah supaya 
Rang Undang-Undang yang dinamakan Enakmen Perbekalan Tambahan Tahun 2022 
dibacakan kali yang ketiga dan diluluskan sekarang. 
 
Rundingan itu kemukakan bagi mendapatkan keputusan.  Ahli-Ahli yang bersetuju jemput 
angkat tangan, yang tidak bersetuju. Rang Undang-Undang ini dibaca kali yang ketiga dan 
diluluskan. 
 
Jurutulis : Bahawa dengan ini adalah Diperundang-Undangkan oleh Dewan Negeri 
Johor seperti berikut :- Enakmen ini bolehlah dinamakan Enakmen Perbekalan 
Tambahan Tahun 2022. 
 
YB Pengerusi Jawatankuasa Pertanian, Industri Asas Tani dan Kemajuan Luar 
Bandar: Yang Berhormat Datuk Speaker, saya mohon membawa rundingan supaya Dewan 
ini ditangguhkan.   
 
YB Pengerusi Jawatankuasa Perumahan dan Kerajaan Tempatan : Yang Berhormat 
Datuk Speaker, saya menyokong rundingan itu. 
 
YB Speaker : Alhamdulilah, selesai sudah Persidangan kali ini.  Saya mengucapkan 
setinggi tahniah dan terima kasih kepada Ahli-Ahli Dewan Negeri dan ketua-ketua jabatan 
yang menjayakan Persidangan ini.  Saya mengambil kesempatan ini untuk mengucapkan 
selamat bercuti, selamat berehat, jumpalah kaum keluarga, saya pun tak sabar jumpa isteri 
pertama saya, Yang Amat Berhormat Machap saya ada satu isteri itulah yang pertama, ya.  
Dan, saya merasa amat bangga dengan perjalanan Persidangan kita yang berjaya selama 
seminggu ini.   
 
Ahli-Ahli Yang Berhormat, Dewan ini saya tangguhkan sehingga ke satu tarikh yang akan 
ditetapkan kemudian. 
 
Persidangan ditangguhkan pada jam 12.45 tengah hari. 

